
EPISTOLA ENCYCLICA Sanctissimi Domini Nostri Leonis XIlI
De memoria saeculari B Petri Canisii.

Militantis Ecclesiae suadet utilitas, non minus quam decus,
ut quos excellens virtus ac pietas altius evexit ad gloriam trium-
phantis, eorum solemni ritu saepius memoria instauretur. Pei-
nas enim honoris significationes antiquae subit recordatio san-
ctitatis, opportuna illa quidem semper, infestis autem virtuti ac
fidei temporibus saluberrima. Ac praesenti quoque anno divinae
providentiae beneficio fit, ut de expleto saeculo tertio ab exitu
Petri Canisii, viri sanctissimi, laetari Nobis liceat, nihil magis
pensi habentibus quam ut iis artibus excitentur bonorum animi,
quibus per eum virum tam feliciter christianae reipublicae con-
sultum fuit. Refert enim praesens aetas similitudines quasdam
eius temporis, in quod incidit Canisius, quum novarum rerum
cupidinem et uberioris doctrinae cursum ingens iactura fidei se-
queretur morumque perversitas. Utramque pestem, quum a
ceteris omnibus, tum impensius a iuventute propulsandum cu-
ravit alter ille post Bonifacium Germaniae Apostolus, neque
solum opportunis concionibus aut disputandi subtilitate, sed
scholis praesertim institutis editisque optimis libris. Cuius prae-
clara exempla sequuti multi etiam de vestra gente impigri ho-
mines iisdemque usi armis contra genus hostium minime rude,
nunquam destiterunt ad religionis praesidium ac dignitatem,
nobilissimas quasque disciplinas tueri, omnem honestarum ar-
tium cultum incenso animo persequi, libentibus ac probantibus
Romanis Pontificibus, quibus solertissima semper cura fuit
ut litterarum staret antiqua maiestas, et humanitas omnis nova
in dies incrementa susciperet. Neque vos latet, Venerabiles
Fratres, si quid Nobis ipsis maxime cordi fuit, id spectasse ado-
lescentiam recte ac salubriter instituendam, cui rei certe, quan-
tum licuit, ubicumqgue prospeximus. Nunc vero praesenti utimur
occasione libenter, Petri Canisii strenui ducis exemplum ob ocu-
los ponentes iis qui in Ecclesiae castris militant Christo, ut, quum
secum reputaverint iustitiae armis arma consocianda esse do-
ctrinae, causam religionis acrius tueri possint atque felicius.

Quanti negotii munus susceperit vir catholicae fidei reti-
nentissimus, proposita sibi causa rei sacrae et civilis, facile oc-
currit Germaniae faciem intuentibus sub initia rebellionis luthe-



4 EPISTOLA ENCYCLICA

ranae. Immutatis moribus atque in dies magis collabentibus,
facilis ad errorem aditus fuit; error autem ipse ruinam morum
ultimam matura vit. Hinc sensim plures a catholica fide desci-
scere; mox pervagari malum virus provincias fere universas;
tum omnis conditionis fortunaeque homines inficere, adeo ut
multorum animis opinio insiderei causam religionis in illo im-
perio ad extrema esse deductam, morboque curando vix quid-
guam superesse remedii. Atque actum plane de summis rebus
erat, nisi praesenti ope Deus adstitisset. Supererant quidem in
Germania viri antiquae fidei, doctrina et religionis studio con-
spicui ; supererant principes domus Bavaricae et Austriacae im-
primisque rex romanorum Ferdinandus eius nominis primus,
quibus firmum erat rem catholicam totis viribus tueri atque
defendere. At novum longeque validissimum periclitanti Ger-
maniae subsidium addidit Deus, opportune natam ea tempestate
Loyolaei Patris societatem, cui primus inter Germanos nomen
dedit Petrus Canisius. — Huc profecto non attinet singula per-
sequi de hoc viro eximiae sanctitatis; quo studio patriam dis-
sidiis ac seditionibus laceratam curaverit ad animorum con-
sensionem et veterem concordiam revocare, quo ardore cum
erroris magistris in disputationis certamen venerit, quibus con-
cionibus animos excita veri t, quas molestias tulerit, quot regiones
peragrarit, quam graves legationes fidei causa susceperit. Ve-
rum, ut ad arma illa doctrinae animum referamus, quam ea
constanter tractavit, quam apte, quam prudenter, quam oppor-
tune! Qui quum Messana reversus esset, quo se contulerat di-
cendi magister, mox sacris disciplinis tradendis in Coloniae,
Ingoldstadii, Viennae Academiis egregiam operam dedit, in qui-
bus regiam tenens viam probatorum scholae christianae do-
ctorum, theologiae seholasticae magnitudinem Germanorum
animis aperuit. A qua quum fidei hostes eo tempore summo-
pere abhorrérent, quod ea catholica veritas fulciretur maxime,
hanc scilicet studiorum rationem instaurandam curavit publice
in lyceis atque in collegiis Societatis lesu, quibus ipse exci-
tandis tantum operae industriaeque contulerat. Neque eumdem
a sapientiae fastigio puduit ad litterarum initia descendere et
pueros erudiendos suscipere, scriptis etiam in eorum usum lit-
teralis libris atque grammaticis. Quemadmodum vero a prin-
cipum aulis, ad quos orationes habuisset, saepe redibat con-
cionaturus ad populum, ita, quum maiora scripsisset, sive de

controversiis, sive de moribus, componendis libellis manum ad-
movebat, qui aut populi roborarent fidem, aut pietatem exci-
tarent atque foverent. Mirum autem quantum in eam rem pro-
fuit, ne errorum laqueis imperiti caperentur, edita ab ipso ca-
tholicae doctrinae Summa, densum opus ac pressum, nitore
latino excellens, Ecclesiae Patrum stylo non indignum. Huic
praeclaro operi, quod in omnibus paene Europae regnis ingenti
plausu a doctis exceptum est, mole cedunt, non utilitate, cele-
bra tissimi duo illi catechismi, in rudiorum usum a beato viro
conscripti, alter imbuendis religione pueris, alter erudiendis ipsa
adolescentibus, qui in litterarum studio versarentur. Uterque,
ubi primum editus est, tantam catholicorum iniit gratiam, ut
omnium fere manibus tereretur qui christianae veritatis ele-
menta traderent, neque in scholis tantum, veluti lac pueris su-
gendum, adhiberetur, sed publice in communem utilitatem ex-
plicaretur in templis. Quo factum est ut Ganisius per annos
tercentos communis catholicorum Germaniae magister habitus
fuerit, utque in populari sermone duo haec plane idem sona-
rent, Canisium nosse ac veritatem christianam retinere.

Haec viri sanctissimi documenta ineundam bonis omnibus
viam indicant satis. Novimus quidem, Venerabiles Fratres, hanc
vestrae gentis laudem esse praeclaram, ut ingenio studiisque
ad patrium decus provehendum, ad privata et publica com-
moda procuranda sapienter utamini ac felicissime. Verum in-
terest plurimum, quidquid sapientum ac bonorum est inter vos,
pro religione conniti strenue; ad ipsius ornamentum atque prae-
sidium omne ingenii lumen, omnes litteraturae fiervos referre;
eodemque consilio quidquid ubique benevertat sive artis incre-
mento sive doctrinae arripere statim et cognitione complecti.
Etenim si fuit unquam aetas, quae, ad rei catholicae defensio-
nem, doctrinae atque eruditionis copiam maxime postularet, ea
profecto nostra aetas est,, in qua celerior quidam ad omnem
humanitatem cursus occasionem aliquando praebet impugnan-
dae fidei christiani nominis hostibus. Pares igitur vires afferen-
dae sunt ad horum impetum excipiendum; praeoccupandus lo-
cus; extorquenda e manibus arma, quibus nituntur foedus omne
inter divina et humana abrumpere, Catholicis viris ita animo
comparatis atque uti decet instructis plane licebit re ipsa osten-
dere, fidem divinam, non modo a cultu humanitatis nullatenus
abhorrere, sed eius esse veluti culmen atque fastigium; eamdem,

in iis etiam quae longe dissita aut inter se repugnantia videan-
tur, tam amice posse cum philosophia componi et consociari,
ut altera alterius luce magis magisque collustretur: naturam,
non hostem, sed comitem esse atque administram religionis;
huius haustu non modo omnis generis cognitionem ditescere,
sed plurimum roboris ac vitae litteris etiam ceterisque artibus
provenire. Quantum autem sacris doctrinis ornamenti ac di-
gnitatis accedat ex profanis ipsis disciplinis, facili intelligi potest
cui hominum natura cognita sit, pronior ad ea, quae sensus
iucunde permoveant. Quare apud gentes quae prae ceteris hu-
manitate commendantur, vix ulla fiducia est rudi sapientiae, ea-
que negliguntur maxime a doctis, quae nullam speciem for-
mamaque praeseferant. Sapientibus autem debitores sumus non
minus quam insipientem, ita ut cum illis in acie stare, hos
debeamus labantes erigere ac confirmare.

Atque hic sane campus Ecclesiae patuit latissime. Nam,
ubi primum post diuturnas caedes rediit animus, quam fidem
viri fortissimi sanguine obsignaverant, eamdem doctissimi ho-
mines ingenio suo et scientia illustrarunt. In hanc laudem pri-
mum conspira vere Patres, iis quidem lacertis, ut fieri nihil
posset valentius; voce autem plerumque erudita et romanis
graecisque auribus digna. Quorum doctrinae eloquentiaeque
quasi aculéis excitati complures deinde impetum omnem in sa-
crarum rerum studia coniecerunt, atque tam amplum christia-
nae sapientiae quasi patrimonium collegerunt, in quo quavis
aetate ceteris Ecclesiae homines invenirent unde aut veteres
superstitiones evellerent, aut nova errorum portenta subverte-
rent. Hanc vero uberem doctorum copiam nulla non aetas ef-
fudit, ne illa quidem excepta quum pulcherrima quaeque, bar-
barorum obnoxia rapinis, ad neglectum atque oblivionem reci-
dissent: ita ut si antiqua illa humanae mentis manusque mi-
racula, si res quae olim apud romanos aut graecos summo in
honore erant, non penitus exciderunt, totum id acceptum Ec-
clesiae labori atque industriae sit referendum.

Quod si tantum religioni lumen accedit ex doctrinae studiis
atque artium, profecto qui totos sein his collocarunt adhibeant
opus est non modo cogitandi, verum etiam agendi solertiam,
ne ipsorum solivaga cognitio et ieiuna videatur. Sua igitur docti
studia ad christianae reipublicae utilitatem, privatumque otium
ad commune negotium conferentes efficiant, ut sua ipsorum

cognitio, non inchoata quodammodo videatur, sed cum rerum
actione coniuncta. Haec autem actio in iuventute instituenda
maxime cernitur; quae quidem tanti negotii res est, ut partem
laboris et curarum postulet maximam. Quamobrem vos in pri-
mis vehementer hortamur, Venerabiles Fratres, ut scholis in
fidei integritate retinendis, aut ad ipsam, si opus fuerit, revo-
candis sedulo advigiletis, sive quae a maioribus institutae, sive
quae conditae recentius fuerunt, nec pueriles tantum, sed etiam
guas medias et quas academicas vocant. Ceteri autem e vestris
regionibus catholici id in primis nitantur atque efficiant, ut in
institutione adolescentium sua parentibus, sua Ecclesiae iura
sarta tectaque sint. — Qua in re haec potissimum curanda.
Primum, ut catholici scholas, praesertim puerorum, non mixtas
habeant, sed ubique proprias, magistrique deligantur optimi ac
probatissimi. Plena enim periculi est ea disciplina, in qua aut
corrupta sit, aut nulla religio, quod alterum in scholis, quas
diximus mixtas, saepe videmus contingere. Nec facile quisquam
in animum inducat impune posse pietatem a doctrina seiungi.
Etenim si nulla vitae pars, neque publicis neque privatisin re-
bus vacare officio religionis potest, multo minus arcenda ab eo
officio est aetas et consilii expers, et ingenio fervida, et inter
tot corruptelarum illecebras constituta. lgitur qui rerum cogni-
tionem sic instituat, ut nihil habeat cum religione coniunctum,
is germina ipsa pulchri honestique corrumpet, is non patriae
praesidium, sed humani generis pestem ac perniciem parabit.
Quid enim, Deo sublato, adolescentes poterit aut in officio re-
tinere, aut iam a recta virtutis semita devios et in praerupta
vitiorum praecipites revocare?

Necesse deinde est non modo certis horis doceri iuvenes
religionem, sed reliquam institutionem omnem christianae pie-
tatis sensus redolere. Id si desit, si sacer hic halitus non do-
ctorum animos ac discentium pervadat foveatque, exiguae ca-
pientur ex qualibet doctrina utilitates; damna saepe consequen-
tur haud exigua. Habent enim fere sua quaeque pericula di-
sciplinae, eaque vitari vix ab adolescentibus poterunt, nisi fraena
guaedam divina eorum mentibus atque animis iniiciantur. Ca
vendum igitur maxime, neillud, quod caput est, iustitiae cultus
ac pietatis, secundas partes obtineat; ne constricta iuventusiis
tantummodo rebus, quae sub oculos cadunt, omnes fiervos
virtutis elidat; ne dum praeceptores laboriosae doctrinae fasti

dia ferunt et syllabas apicesque rimantur, minime sint de vera
illa sapientia solliciti, cuius initium timor Domini, et cuius prae-
ceptis in omnes partes usus vitae conformari debet. Multarum
igitur rerum cognitio adiunctam habeat excolendi animi curam;
omnem autem disciplinam, quaevis denique ea sit, religio penitus
informet ac dominetur, eademque maiestate sua ac suavitate ita
percellat, ut in adolescentium animis quasi aculeos relinquat.

Quandoquidem vero id Ecclesiae semper propositum fuerit,
ut omnia studiorum genera ad religiosam iuvenum institutio-
nem maxime referrentur, necesse est huic disciplinae non
modo suum esse locum, eumque praecipuum, sed magisterio
tam gravi fungi neminem, qui non fuerit ad id muneris idoneus
ipsius Ecclesiae iudicio et auctoritate probatus.

Verum non a puerorum tantum scholis postulat sua iurare-
ligio. Fuit tempus illud, quum legibus cuiusque Academiae,
imprimisque Parisiensis, cautum erat, ut studia omnia ita se
theologiae accommodarent, ut nemo iudicaretur ad sapientiae
fastigium pervenisse, nisi eius disciplinae lauream adeptus. Au-
gustalis autem aevi instaurator Leo decimus, ceterique ab illo
Pontifices Decessores Nostri, romanum athenaeum aliasque
studiorum, quas vocant, universitates, quum impia bella in re-
ligionem ardérent, firmas velut arces esse voluere, ubi, ductu
auspicioque christianae sapientiae, iuvenes docerentur. Eiusmodi
studiorum ratio, quae Deo rebusque sacris primas deferebat,
fructus tulit haud mediocres; certe illud effecit, ut sic instituti
adolescentes melius in officio continerentur. Haec in vobis etiam
fortuna iterabitur, si viribus omnibus contendetis, ut in scholis,
guas medias vocant, in gymnasiis, lyceis, academiis sua reli-
gioni iura serventur. — Neque tamen id excidat unquam, con-
silia vel optima ad irritum cadere et inanem laborem suscipi,
si animorum consensio desideretur atque in agendo concordia.
Quid enim efficient bonorum divisae vires adversus coniunctum
impetum hostium? Aut quid singulorum proderit virtus, ubi
nulla sit communis disciplina? Quare vehementer hortamur,
ut, remotis importunis controversiis partiumque contentionibus,
guae facile animos dissociare possunt, de curando Ecclesiae
bono omnes uno ore consentiant, collatis viribus in id unum
conspirent ac eamdem afferant voluntatem, solliciti servare uni-
tatem spiritus in vinculo pacis (1).

(1) Ad Eph. iv, 3.

Haec suasit ut moneremus sanctissimi hominis memoria
et recordatio; cuius utinam praeclara exempla in animis hae-
reant, excitentque eius amorem sapientiae, quae a curanda ho-
minum salute et Ecclesiae dignitate tuenda nunquam recedat.
Confidimus autem, vos, Venerabiles Fratres, quae vestra prae
ceteris sollicitudo est, socios et consortes habituros gloriosi la-
boris e viris doctissimis quamplurimos. Sed rem nobilem, quasi
in suo sinu positam, praestareii poterunt maxime, quicumque
praeclaro muneri instituendae iuventutis sunt Dei providentia
praepositi. Qui, si illud meminerint, quod veteribus placuit,
scientiam, quae remota sit ab iustitia, calliditatem potius quam
sapientiam esse appellandam, aut melius, si animo defixerint
quod Sacrae Litterae affirmant, vani sunt.. omnes hommes, in
quibus non subest scientia Dei (1), discent armis doctrinae non
tam ad privata commoda uti, quam ad communem salutem.
Fructus autem laboris industriaeque suae eosdem se laturos
sperare poterunt, quos in suis olim collegiis atque institutis Pe-
trus Canisius est consecutus, ut dociles ac morigeros experian-
tur adolescentes, honestis moribus ornatos, ab impiorum ho-
minum exemplis longe abhorrentes, aeque de scientia ac de
virtute sollicitos. Quorum in animis ubi pietas altius radices
egerit, fere aberit metus ne opinionum pravitate inficiantur aut
a pristina virtute deflectant. In his Ecclesia, in his civilis so-
cietas spem optimam reponet futuros aliquando egregios cives,
qguorum consilio, prudentia, doctrina, et rerum civilium ordo
et domesticae vitae tranquillitas possit salva consistere.

Quod reliquum est, Deo optimo maximo, qui est scientia-
rum Dominus, Eiusque Virgini Matri, quae sedes sapientiae
appellatur, deprecatore adhibito Petro Canisio, qui doctrinae
laude tam bene est de Ecclesia catholica meritus, preces adhi-
beamus, ut votorum, quae pro ipsius Ecclesiae incremento ac
pro bono iuventutis concepimus, fieri compotes liceat. Hac spe
freti, vobis singulis, Venerabiles Fratres, et clero populoque
vestro universo, auspicem caelestium munerum et paternae
benevolentiae Nostrae testem, Apostolicam Benedictionem per-
amanter impertimus.

Datum Romae apud S. Petrum die i Augusti MDCCcxcvll,
Pontificatus Nostri anno vigesimo.

LEO PAPA XIII.
(1) sap. xi», 1.

LITTERAE Sanctissimi D. N. Leonis ad Emum Card. Oreglia Decanum S. Collegii
aliosque Eminentissimos Cardinales et Episcopos, qui mense maio adstiterunt
solemni canonizationi ss. Petri Fourier, et Antonii Zaccaria.

Libet gaidem affari te his litteris, ut est consentaneum di-
gnitati tuae: sed intelligi universe volumus de Venerabilibus
Fratribus Cardinalibus atque Episcopis omnibus, quorum prae-
sentia, extremo mense Maio, ad caeremonias sanctissimas ga-
visi sumus, quique per eam occasionem communes ad Nos
litteras d edere plenas officii egregiaeque voluntatis. Certe ani-
mum vestrum, Venerabiles Fratres, pulcre cognoveramus cum
Nostri cupidum, tum Sedi Apostolicae, uti oportet, deditissimum;
gratum tamen est recognovisse. Siquidem magnopere optandum,
hoc praesertim tempore, ut idem saepius appareat, scilicet qui
in christiana re administranda versantur, eos esse omnes obse-
quio, caritate mutua, similitudine consiliorum, cum Pontifice
maximo coniunctos, in quo lesus Christus et potestatis fasti-
gium et principium unitatis collocavit. Qua in re utique vobiscum
consentiunt e multitudine christiana longe plurimi; fieri enim
non sine divino consilio videmus, ut Apostolicae Sedis tanto plus
ex una parte excitetur amor, quanto ex altera est oppugnano
vehementior. Eiusmodi tuendo propagandoque amori populari,
in quo velut initium ac pignus quoddam cernitur salutis futu-
rae, est vehementer opus auctoritate diligentiaque vestra, quam
sane constantem fore, ut est, certo scimus. — De reconciliatione
orientalium gentium, et quotquot sunt qui nobiscum de fide dis-
sentiunt, valde amavimus pietatem desiderii vestri. Magni omnino
operis exitusque ardui velut semina fecimus: ea ad maturitatem
aliquando perductum iri confidimus, auctore Deo, qui Ecclesiam
suam unam esse iussit totius complexu generis humani, et cuius
in potestate est mortalium animos unde vult deducere, et quo
vult, incolumi cuiusque libertate, impellere. Contendite ab eo
suppliciter, ut tantam hominum multitudinem revocare ab opi-
nionum errore ad veritatem benigne velit: quantum autem in
vobis est, date operam ut conata Nostra adiuvetis per artes
omnes christianae caritatis. — Inter incoepta tantarum rerum
officiaque cetera, quae munus apostolicum comitantur, quotidie
magis apparet necesse esse, ut Apostolica Sedes in eam ipsam
conditionem, quam divina providentia pepererat, restituatur. Spes

Nostras maximas in Deo reposuimus, vindice Ecclesiae suae:
intereaque, quamdiu ea quae premunt incommoda ac difficul-
tates insederint, sine ulla dubitatione perseverabimus vim Pon-
tifici illatam conqueri, et ea, quae libertatis Nostrae tutelam ma-
xime continent, sanctissimaiura repetere.

Caelestium munerum auspicem et paternae Nostrae bene-
volentiae testem vobis, Venerabiles Fratres, populoque et clero
vestro Apostolicam benedictionem peramanter in Domino im-
pertimus,

Datum Romae apud Sanctum Petrum die 5 lulii an. 1897,
Pontificatus Nostri vigesimo.

LEO PAPA XIlII.

EX 3. CONGREGATIONE CONCILII

CONCORDIEN.

REMOTIONIS A PAROECIA

Die 20 Februarii  1897.

Sess. 21, cap. 6, De reform.

COMPENDIUM FACTI. In oppido vulgo Vigonovo, dioecesis
Concordiensis, parochiale obtinuit beneficium mense Novem-
bris 1887 Valentinus Maniago, translatus ab alia parochia,
loci Rivarotta. — Sui muneris parochus Maniago habuit
coadiutorem, seu cappellanum, sacerdotem Matthaeum Bres-
san, pluribus iam abhinc annis praefectum fabricae ecclesiae
parochialis, et arcanum, qui vacantis beneficii adlectus fuerat
oeconomus spiritualis.

Hi duo Sacerdotes, quamvis bonis moribus instructi, ita
disparis videntur esse ingenii, ut diu ambulare non pos-
sent cum consensu in domo Dei, siquidem ipsa sententia
iudicialis curiae Concordien. fatetur, alterum nempe Bres-

san animum habere ardentem et praecipitem; alterum vero,
nimirum parochum, rudem esse et propositi tenacissimum.

Exinde statim dissensiones ortae sunt; quamobrem pa-
rochus ad curiam se convertit efflagitans, ut alio transfer-
retur cappellanus, non in poenam, sed contentionum ad re-
movendam occasionem, quae gravior in dies fiebat, quippe
plures cives, nonnulli etiam ex proceribus, aperte favebant
partibus capellani et altas movebant querelas in parochum.
Verum hic a curia obtinere potuit, ut alii officio destina-
ntur sac. Bressan; sed parvo tempore hic abfuit ab oppido
Vigonovo; nam sui fautores nullum non moverunt lapidem
ad eius reditum implorandum ; eumdemque redeuntem ma-
gnis conclamationibus et gaudii significationibus amplexi
sunt.

Hinc asperior lucta parochum inter et capellanum, non
sine perturbatione publicae tranquillitatis in oppido, adeo ut
ipsa auctoritas politica, ne turbae in populo excitarentur,
pertimescere visa sit.

Interim, Ecclesia suo viduata pastore, Vicarius Capitu-
laris mense Martio 1893 ad S. C. C. recursum habuit, pe-
tens an statim removendus esset parochus a loco beneficii,
el tenui reservata pensione; vel potius antea processus ca-
nonicus instituendus esset. — S. C. C. die 8 Apr. 1893 re-
posuit : Emi Patres tibi scribi mandarunt, ut iubeas prae-
fatum parochum Maniago statim discedere a paroecia loci
Vigonovo sui? poena suspensionis ipso facto incurrendae nis
pareat; et deinde nis idem parochus malit nuncium mit-
tere paroeciae cum tenuis pensionis reservatione, processum
contra eum ingtituas ad tramites etc.

Parochus, rescripti praetexens nullitatem, renuit obe-
dire, quare ipsum poenas suspensionis et irregularitatis in-
currisse, Curia suo edicto declaravit. — S. C. C. rescripto
diei 20 Maii eiusdem anni eum absolvit, addens « Quo vero
ad confectionem processus, aut ad restitutionem parochi,
Sacra Congr. resribendum censuit: Expectetur novus Epi-
SCOpUS  ».

At parochus, urgentibus etiam lictoribus, domum paro-
chialem et beneficii administrationem relinquere coactus est,
et hanc Fiscus capessere non destitit, spiritualem autem
curam animarum gessit Matthaeus Bressan, huic muneri sub-
stitutus a Vicario Capitulari. Res cum ita se haberent, no-
vus Episcopus decreto diei 12 Aprilis 1894 quosdam dele-
gavit iudices ad processum conficiendum et die 16 Febr. 1895
haec prodiit sententia a iudice delegato.

I. Redintegrandum esse Parochum de Vigonovo D. Va-
lentinum Maniago in exercitio sui ministerii, immunem ab
interdicto, in eundem illato, modo provisorio a S. C. C. die
8 Aprilis 1893. Il. Redintegrandum esse praefatum Pa-
rochum in suis iuribus canonico civilibus super administra-
tionem et reditus Beneficii paroecialis; in quem finem epi-
scopalis Curia oneratur eumdem coadiuvare. 1ll. Quoniam
istis in adiunctis D. Valentinus Maniago resumere nequiret
per se officium Parochi e Vigonovo, absgue sui et animarum
discrimine, de consensu Ordinarii consulet curae et spirituali
administrationi Paroeciae, donec, aut valeat illuc redire, aut
altero investiri beneficio ecclesiastico.

Deinde de expensis reficiendis aliam parochus Maniago
movit quaestionem, sed infausto exitu. Controversa vero sen-
tentia, publicata die 1 Martii 1895, quoad meritum, habuit
oppositores oppidanos qui die 7 Martii eiusdem anni appel-
lationis instantiam apud Curiam proposuerunt.

Quamobrem partium procuratores haec dubia contestati
sunt, videlicet : 1. An appellatio vel recursus admitti debeat
in casu. Et quatenus affirmative : 1l. An sit confirmanda
vel infirmanda sententia Curiae episcopalis concordien. in
casul.

Disceptatio Synoptica

DEFENSIO PAROCHI. Parochi advocatus contendens appel-
lationem admittendam non esse, notat ad hanc requiri :
1) ut provocatio intra decem dies fiat a die latae sententiae
et scientiae numerandos; 2) ut provocatio appellatone in-

tersit; 3) ut, reprehensa sententia alicui appellatoris iuri
detrimentum inferat. Deducitur ex Auth. in. lib. 6 Cod. tit.
De appellationibus, ibi : « Hodie autem cuilibet tribuitur spa-
tium decem dierum a sententiae recitatione numerandum ».
Item Decret. Gratiani par. 2, caus. 2, quaest. 6, cap. 28
« Et sancimus omnes appellationes... posse intra decem die-
rum spatium a recitatione sententiae enumerandum, iudicibus
ab his quorum interest, afferri ». Decret. Gregorii IX lib. 2,
tit. 27, cap. 15. « Cum post decem dierum spatium sen-
tentia in auctoritatem rei transeat iudicatae; qui ad provo-
cationis subsidium infra id temporis non recurrit, appellandi
sibi aditum denegavit ». Itaque appellatio inita a quibusdam
incolis oppidi Vigonovo apud S. C. C. die 23 mensis Fe-
bruarii 1896 adversus sententiam, de qua agitur, die 16 Fe-
bruarii 1895 prolatam, procul dubio suscipi nequit, instat
orator.

Quoad alteram conditionem hic notat, exploratissimum
in iure est appellare non posse quemlibet, cuius haud interest
provocatio: |. 1 dig. de appel, recip., et cap. Non solent,
caus. 2, qu. 6, ubi haec dicta leguntur: «Non solent au-
diri appellantes, nisi hi quorum interest » et cap. Cum in-
ter 16 de elect., ubi idem constituitur: « Cum nisi, quorum
interest audiri non soleant appellantes, appellationem illam
dicimus legitimam non fuisse ». Hisce animadversis, pergit
advocatus, quum Parochus Maniago iuxta rem iudicatam ne
commorari quidem in oppido Vigonovo possit, provocatio in-
teresse nequit oppidanorum, ideoque prorsus irrita habenda
est. Et si animarum cura Parocho vel eius Vicario commit-
tatur, hoc Episcopi et non oppidanorum est munus; quem-
admodum imperantium et non civium est eligere ludices.

Tertia conditio, advertit patronus, posita in appellatoris
detrimento, apprime advertitur lib. V Extravag. Comm. De
poenis, ubi haec leguntur: « Contra oppressiones debuerat
esse appellatio ipsa remedium ». Glossa recinit : « Appellatio
est remedium contra oppressiones». Et De Angelis in op.
Prael. lur. Can. lib. 2, tit. 28, docet: «Appellatio... com-

muniter definitur. Ab inferiore ad superiorem iudicem facta
provocatio, ratione gravaminis illati aut inferendi... Causae
autem, ob guas remedium istud appellationis est introductum,
principaliter sunt sequentes. 1. Ut removeatur gravamen
iniqgue oppressis illatum. Cap. Suggestum 15, h. t... appel-
latio est species quaedam defensionis, quae datur oppressis
contra iniuriam iudicis ». Itague concludit advocatus, quum
incolae oppidi Vigonovo nullum detrimentum, nullam op-
pressionem, nullam ludicis iniuriam, vi reprehensae senten-
tiae, passi sint, vel patiantur, vel pati poterunt; eorum pro-
vocatio, qui testium munere functi fuerunt, flocci facienda est.

Descendens orator ad alterum dubium, defensionem re-
petit ab ipsis sententiae verbis, quibus innuitur, processum
instructum adversus Parochum Maniago haud peperisse eius-
modi gravamina, ut suo officio indignus declarari posset.
Etenim ex decem et septem gestibus eruuntur accusationes
sequentes: |. Praxim viae crucis Parochus peragere recu-
savit. Il. Onera Missarum pro defunctis distulit. I11. Post-
habuit praedicationem. V. Praedicatores extraordinarios
haud accersivit. V. Chatechismum neglexit, et promovit ad
primam communionem pueros instructione carentes. VI. Tar-
dus et frigidus fuit erga aegrotos. VII. Nimium pota vit vi-
num, absgue tamen ebrietate. VIII1. Avarus non fuit, sed sordi-
dus in vestibus, et valde pecuniae inhians. IX. Prandia de
more haud fecit. X. Cappellano facultatem denegavit cele-
brandi primam Missam in quadragesima et verbum Dei prae-
dicandi. XI. Odium aluit erga cappellanum, et moribundum
qui de pace et remissione rogavit. XII. Indolem exhibuit
duram, litigiosam, perfidam atque mendacem.

Testes vero, qui aut de visu aut de auditu praedicta gra-
vamina evincere studuerunt, de moribus eiusdem parochi nihil
esse dicendum retulerunt. Haec omnia tamen satis fuerunt,
ut invisus populo et esset et haberetur. Alii vero testes de-
posuerunt veram omnium dissidiorum radicem exquiri debere
in contentionibus et simultatibus inter parochum et cappel-
lanum, et inter amicos utriusque partis dissidentis. Adv o-

catus totus est in refellendis gravaminibus praecipuis. Piae
praxis viae Crucis Parochus voluit in principio tantum im-
mutare horam, quam parum aptam censuit; sed tandem eam
posthabuit omnino in contentionis igne. Vetuit Cappellano
praedicare et primam dicere Missam quadragesimae tempore;
aliague sacri ministerii officia, et innixus consuetudini loci,
guam nonnulli canonistae sequuntur, censuit posse eundem
posthabere. Hinc mirum non est, si solum se reputans, dis-
tulit mortuorum suffragia, quae saepe saepius eidem afflue-
bant.

Quoad negligentiam in instituendis pueris ad primam
Communionem promovendis pauci adsunt testes, ita ut Pa-
rochus dici vere possit nimium negligens in doctrina chri-
stiana edocenda et poena iuridica multandus; Barbosa de
off', et potest, parochi, par. i, cap. 15.

Negligentia Parochi quoad”praedicationem verbi Dei, haud
formiter probatur, quia diversimode testes deponunt: Ordi-
narius, quin auscultare*, tantum querimonias inimicorum
poterat iudicare de opportunitate accersendi praedicatores ex-
traordinarios ; eo secius quia officium praedicandi est parochi
Barbosa, loc. cit.,, p. 1, cap. 14, e¢ S C. C. declaravit quod
si curatores animarum per se velint munus praedicationis
obire, non debent impediri.

Parochus insuper accusatur de odio erga cappellanum ;
quin alatur studium deminuendi culpam, haud obliviscen-
dum, ait defensor, cappellanum sagpe saepius occasionem
praebuisse sese nimis ingerendo in rebus Parochi.

Melius erat pro utroque, si remotus fuisset cappellanus
initio simultatum, dum pro parocho militat vinculum, ius
et canonica investitura: dum huius indignitas haud evicta
fuit neque post pugnam et per quamplures probationes. Prae-
ses extraordinariae sessionis Tribunalis, qui processum in-
struxit contra dictum parochum, invocat Tridentinum sess. 22,
cap. 6 de ref. Sed nullus iudex colligere potuit ex actis pro-
cessus, Parochum turpiter aut scandalose vixisse; aut in
sua hequitia permansisse, postquam praemonitus fuit.

Tridentinum clare patet loqui de scandalo parto ex cor-
reptis moribus, sed Parochus, de quo agitur ex omnium te-
stimonio, omnibus in adiunctis sese exhibuit exemplar absque
censura. Scandalo vero originem dedisse tum Cappellanum,
tum eius adhaerentes, qui quum testes fuissent per longam
consuetudinem de facili caractére et benevolo parochi prae-
decessoris, habuerunt in parocho successore indolem aerem,
et pecuniae tenacem. Ex his causis enata est animorum alie-
natio non assertum odium plebis: et beneficiatus haud me-
retur expoliationem; sed ponitur in casu liberae renuntia-
tionis, et vinculi dissolutionis, quo pastor cum grege ligatur.
Asseri tamen nequit, parochum, aliquando ad indignationem
pro vocatum, haud offendisse charitatem erga fideles sibi com-
missos; sed dici nequit temerarius aut audax erga superiores.

Ex his omnibus, concludit advocatus, probatam non fuisse
noxam, qua, ex iure parochi destitutione puniuntur.

DEFENSIO POPULI. EXx adverso advocatus qui oppidanis
patrocinatur ad S. C. C. recurrentibus, quoad primam quae-
stionem, an nempe haec appellatio vel recursus sustineri de-
beat, advertit hos non statim apud S. C. C. appellationem
instaurasse quia apud curiam Metropolitanam pendebat iudi-
cium de expensis iudicialibus reficiendis, quae quaestio tan-
dem mense lanuario 1896 definita fuit.

Notat oppidanorum sane querelam non esse despiciendam
gquia « omnes et singuli, quorum interest possunt appellare »
(Reiffenstuel ius. can. univ. ad tit. de appel. I. 2, tit. 28,
82, n. 37).

Parochianos vero in huiusmodi causas interesse habere
probat, citans haec verba f olii in Baren, agitata apud S. C. C.
die 17 Maii 1851, § Contra, ibi : « Etiam Parochiani instare
poterunt, ut sibi gratus eligatur Parochus, et aeque ut pa-
rochus male vivens e paroecia deiiciatur ex generali interesse
quod habent Parochiani ut a bono Parocho gubernentur ».

Demum, ait patronus, etsi appellatio admittenda non es-
set, tamen oppidanis negandus non est recursus quum « Re-
cursus ad principem supremum numguam censetur interdi-

Acta, Tom. XXX. fase. CCCXLJX. 2

ctus, a quo quemadmodum iurisdictiones omnes fluunt, ita
etiam conveniens est ut postea refluant » (Rota coram Ron-
dinino in Cracovien, vocis activae et passvae 31 lan. 1676
p. 18 rec, t. 2, dec. 639, n. 23). Nec aliter Barbosa « non
denegatur remedium his qui iustam se habere causam arbi-
trantur, quo possint mederi gravaminibus; id autem est ad
superiorem recursus; etenim iure permissum est, ubi appel-
lari denegatur, ut per viam querelae superiorem adeatur »
(vot. decisio, vot. 4, n. 79).

Ingressus vero patronus alteram quaestionis partem,
nempe meritum causae, contendit rem iam definitam fuisse
rescripto diei 8 Aprilis 1893 quo edicebatur: «Ordinarius
iubeat praefatum Parochum Maniago statim discedere a Pa-
roecia Vigonovo sub poena suspensionis, ipso facto incur-
rendae nisi pareat, et deinde nisi idem Parochus malit Pa-
roeciae nuncium mittere, cum tenuis pensionis reservatione,
processum contra eum instituat ».

Cuius rescripti mentem hanc esse contendit orator, ut
parochus etiam invitus deberet removeri a paroecia et dein,
ut eidem renunciaret, cogi, Si ex processu constarent vera
esse quae opponebantur. lamvero, instat orator, ex processu
patuit Valentinum habere indolem extravagantem, aerem,
mendacem et inexorabilem, seu parochum esse alienationi-
bus et rixis pronum.

Ex testibus, alius deponit, parochum loqui solitum esse
de rebus pietati et religioni alienis; alius, pueros ignorare
fidel mysteria; alius, seseimpedire debuissefilii proprii promo-
tionem ad primam Communionem utpote non praeparatim.

Suum cappellanum acriter exagitasse referunt testes, et
parochum noluisse reconciliari cum paroeciano morti proxi-
mo, qui pacem moriturus efflagitabat.

Notat orator, testes haec et alia plura facta deponentes,
esse fide dignissimos et istos fuisse delectos. Sane, urget
advocatus, haec omnia confirmari a Vic. Foraneo.

In suis uteris Card. Patriarcha Venetiarum confirmat de
rudi natura parochi, omnia quae a testibus relata fuerunt.

Quare, concludit orator, sane locum esse remotioni a pa-
roecia. Et re sane vera exploratissimum est, duplicem ad
Parochos amovendos patere viam : quarum una privatio, al-
tera, forensi vocabulo, remotio nuncupari solet. Illa poenae
naturam induit: quae quidem exigi nequit, nisi causam sub-
esse gravissimam, instituta inquisitione, approbetur. Haec
contra, haud poena, sed remedium est, quo paroeciae péri-
clitant! prospicitur : quodque recte praetermissa inquisitione,
decernere fas est, quum satis aliunde constet, parochum licet
vita integerrimum et sceleribus purum, paroeciam sibi con-
creditam, sine animarum discrimine, gubernare non posse.

Imo ad parochum beneficio expoliandum, opinatur orator,
adesse rationes, siquidem «... Si inimicitiae parochianorum
iustae et rationabiles sint parochus est officio privandus non
modo removendus » legitur in folio Bergomen. 12 Aug. 1865.

Sed potissimam adesse remotionis causam in themate con-
tendit patronus, quia « Parochum populo exosum, ita ut
grave immineat scandalum si manebit in paroecia, de qua
est provisus, potest etiam invitum Episcopus compellere ad
permutandum vel alia viaillum exinde amovere ». (Bellet-
tus, Disquisitiones clericalesp. 1, 8§ 15, n. 19, Romae 1654,
pag. 93). « Populi odium... attendi oportet ad hoc ut coacta
abdicatio privationi aequivalens imponatur Parocho ». (De
Nigris, De vacat, benef. lib. 2, cap. 2, n. 16). Ita S. C. C.
in Taurinen, diei 7 Ilulii 1855, in Limburgen. die 27 Ilu-
nii 1857; in Egstetten. diei 22j Sept. 1742; in Herbipolen.
diee 22 Dec. 1860; et denique in Bergomen, die 12 Au-
gusti 1865; quam interpretans auctor Ephemeridis Acta
S. Sedis, ait: « Hinc colligi posse Parochum non amovibi-
lem a paroecia, amoveri per privationem vel per simplicem
oeconomicam remotionem, quae vel perpetua esse potest, vel
ad tempus - oeconomicam remotionem ex duplici causa fieri
posse, ex imperitia nempe et inidoneitate Parochi, ad pa-
roeciam, ut par est, regendam - vel ex gravi odio et aver-
sione plebis, quibus extantibus parochus paroeciae suae con-
sulere non potest ». Vol. |, p. 519-520.

Dein patronus contendit iudicialem formam in remotione
minime servandam esse: quum « non officit in remotione de-
fectus formalis processus, cum de poena irroganda non aga-
tur, sed de simplici remedio afferendo scandalis et inimici-
tiarum periculis ». D. Secretarius in Bergomen, diei 12 Au-
gusti  1865.

Neque, urget advocatus, obiicere potest parochus, ut aliud
aequale ei concedatur beneficium. Nam in facto est, quod
ubi primum Valentinus suspensione et irregularitate, beni-
gnitate S. C. C. solutus est, illum in oppido Predipozzo Oe-
conomum Episcopus nominavit. Hoc hodie ille fungitur of-
ficio : sed rogatus an Parochus eligi cuperet, abnuit. Quum
S. C. C. die 20 Aprilis 1896 visum est Valentinum paro-
chiali officio imparem esse, « Episcopus curet meliori, quo
fieri potest modo, rem componere conferendo praefato Pa-
rocho Maniago beneficium sine cura animarum », Concordien-
sis Episcopus, mansionariale Valentino beneficium in Ecclesia
Cathedrali pollicitus est, sed hoc etiam acceptare renuit.

Ex dictis quum advocatus arbitretur satis superque com-
probasse, Curiae sententiam rescindendam, studium convertit
ut clientem suum purget a nota zdli immodici et praecipuis;
et ait, sane iudicem delegatum in exaranda sententia omni
studio culpas exténuasse parochi ; at cappellani quoque cul-
pae vertisse inimicitias, discordias, scandala in paroecia enata,
ex parochi tantum facinore; quum haec omnia habita sint
etiam in paroeciis Valvasone et Riparotta, antea a Valen-
tino possessis, quamvis Bressan ibi non adesset.

Demum ex studio partium dictatam fuisse sententiam ad-
vertit orator, scatere ex eiusdem tenore quum absurda vel
incompossibilia decernat, nimirum parochum redintegrandum
esse in exercitio sui ministerii... sed quoniam adiuncto haud
sinerent illum personaliter agere parochum absque sui ani-
marumque discrimine, hinc ex conventione cum Ordinario
consulendum esset spirituali paroeciae administrationi donec
eius reditus fiat possibilis aut altero investiatur beneficio.

Hisce praeiactis, proposita fuerunt diluenda

Dubia

I. An constet de legitima appellatione vel recursu in

casu i
Et quatenus affirmative :

IL An sententia ludicis Belegati Concordiensis sit con-
firmanda vel infirmanda in casu?

REsOLUTIO, Sacra C. C. re ponderata sub die 20 Fe-
bruarii 1897 censuit respondere: Ad |. affirmative pro re-
cursu.  Ad Il. sententiam esse confirmandam iuxta modum.
Modus est ut parochus Maniago intra quindecim dies a no-
tificatione huius decreti renunciet beneficio parochiali; et
nis pareat, Episcopus illum removeat nomine et auctoritate
huius s. Congregationis, eumque provideat de congrua sus-
tentatione.

FLORENTINA

MATRIMOMII

Die 3 Aprilis 1897.

Sess. 25 cap. 12 De reform.

COMPENDIUM FACTI. Martha puella 17 annos nata, die
4 [lulii anni 1894 Florentiae, coram proprio parocho, ma-
trimonium celebravit cum Anatolio 27 aetatis annum agente.

Neoconiuges illico rei uxoriae operam dedere, ast, fatente
Martha, vir impotentia coeundi laborans, nullo modo valuit
copulam explere. Qua de causa tres post cohabitationis dies
sponsi lanuam petierunt, ut aliquem in arte medica insi-
gnem peritum consulerent. Medicus balnea et alia plurima
remedia praescripsit Anatolio, sed absgue felici exitu, uti
videtur. Coniuges dein Florentiam reversi sunt, et vir, iuxta
duorum peritorum consilium, fere eadem medicamenta plures
per menses prosequutus est, quae vero, semper in irritum
cessisse asseritur.



22 FLORENTINA

Anatolius adhuc spe viripotentiae acquirendae allectus,
mense Octobris anni 1895 Neapolim profectus est, ut se
subiiceret medici Bianchi curationibus. Martha vero haud
comitavit maritum, sed apud matrem rediit, et, matri aliis-
gue Anatoiii impotentia patefacta, sub initio mensis Martii
praeteriti anni recursum habuit ad archiepiscopalem Curiam
florentinam, petens sui matrimonii nullitatem ob viri im-
potentiam.

Archiepiscopalis Curia, qua par erat sollicitudine, pro-
cessum inchoavit, sed cum Anatolius rite citatus a Curia
neapolitana, ad hoc delegata, noluerit sistere in iudicio, con-
sultum fuit actricis recursu ad SSmum Pontificem pro dis-
pensatione super rato et non consummato. Florentinus lu-
dex delegatus a S. C. C. ad persequendum processum relate
ad non consummationem, illico acta explevit ac mense Au-
gusti elapsi anni S. Congr. remisit.

Disceptatio Synoptica

DEFENSIO MULIERIS. Praemisso quod in iure ad matrimo-
nii validitatem requiritur potentia ad copulam perfectam,
Decret. Gregor. 1X lib. 4, tit. 15, cap. 2. « Qui impotentes
sunt, minime apti ad contrahenda matrimonia reputantur ».
fere totam clientae depositionem retulit eius defensor: ex
gua omnino evinci videtur, matrimonium haud fuisse con-
summatum ex impotentia viri. Et inutilia evasisse remedia
medica, adhibita tam Florentiae, tam lanuae ac Neapoli. Id
vero firmari auctoritate omnium testium.

Item ceteri testes referunt, Anatolium impotentia la-
borare, frustra salutaris artis remedia adhibuisse, et oratri-
cem fide dignam esse.

Quae vero testium affirmationes mirifice, ait advocatus,
comprobantur per physicum virginitatis experimentum per-
actum ab obstetricibus, et ad unguem Instructionis S. C. C.
20 Augusti 1840, praescriptionibus servatis.

Duo medici autem, qui obstetrices docuerunt circa prae-
dictam inspectionem, obstetricum relationes plenissime ratas

habent, imo medicus chirurgus Gustavus Passamonti adiun-
git, sese oculis propriis inspexisse, ut securius de integritate
mulieris testimonium redderet.

Hisce probatis, patronus ad causas dispensationis recen-
sendas transit, quas inter enumerat Anatolii impotentiam,
quae, etsi dubia existeret, sufficiens esset ad dispensationem
elargiendam, ita Coscius De separatione tori coniugalis, lib. 1,
cap. 16. Aliam reperit causam in gravissima et sane insu-
perabili coniugum aversione, ex qua dissidia, mala exempla
et ipsa nex oriri possunt. Ad rem Ursaya discept. 21, nn. 60,
61, 62, tom. 3, part. 2, et discept. 7, nn. 76, 77, tom. 3,
part. i; atque Corradus in prax. dispens, lib. 8, cap. 7,
n. 36. Alia tandem causa et evidentissima in casu est spi-
ritualis utilitas petentis dispensationem, quae etiam causa
pro quolibet tempore semper gravissima a Canonistis reco-
gnita fuit.

ANIMADVERSIONES ASSERTORIS S. VINcULI. Vinculi vero
defensor haec favore matrimonii animadvertere satagit. Inter
acta iudicialis inquisitionis praeprimis deprehendit liberas a
Martha die Il Martii 1896 ad iudicem datas, in quibus illa
nominavit Angelum Filippi testimonium sui processus loco
sororis Aloisiae.

Atque alia in epistola eidem iudici scribit: loco avunculi
mei ego nominarem, si tibi placet, Hubertum Gabbi. Even-
tus autem probavit, ludicem Martham in omnibus voti com-
potem fecisse.

lam vero, ait, ista testium substitutio ansam dat ad sus-
picandam aliguam fraudem. Martha inter testes recensuerat
Aloisiam suam sororem et avunculum Dantem. Nihil autem
prohibet quominus Martha subinde cognoverit sororem et
avunculum testimonium pro matrimonio dicturos, et proin
alios testes eis substitui petierit.

Quoad oratricis corporalem explorationem observat, ob-
stetrices peractae inspectionis minime scriptam relationem
edidisse, sed tantum oralem: qui vero agendi modus peri-
culis plenus est et absolute contrarius praescriptionibus In-

stractionis S. C. O. editae 22 Augusti 1840. Item notat prae-
fatam Instructionem cavere, ut tum corporis exploratio, cum
relatio peractae explorationis a singulis seorsim obstetricibus
absolvantur. In casu vero ita factum esse certo non constat.

Ad quaestionem propius accedens orator, quae duplicem
continet actionem, nullitatis scilicet et dispensationis ma-
trimonii , de nullitate inquit absgue temeritate agere non
licere. Etenim exulat iuridica corporis viri revisio. Aerem
autem verberat Marthae frater Petrus, dum ait, scivisse per
litteras Anatolii, qui e Neapoli scribebat ad uxorem, pate-
faciens suum incommodum, seu propriam ineptitudinem ad
coeundum. Decantatae enim epistolae inter acta inquisitionis
frustra quaeruntur. At vulgatissimum est forense adagium
« quod non est in actibus, non est in mundo ».

Ipse medicus Hubertus Gabbi aliique referunt sese ex
litteris professoris Bianchi a Neapoli missi ad familiam Ana-
tolii, scivisse quod frustra curatus morbus illius fuerit.

At literas nec Gabbi, nec Barsanfi, nec aliquis alius
exhibet. Quapropter dolet defensor, quod nec ludex, nec
vinculi Assertor memoratas epistolas actis inquisitionis inseri
mandaverit. In confessis etenim est, eas asservari a Matre
Marthae; quae literarum exhibitio eo magis urgebat, cum
testium dicta in omnibus non plene consentire videantur.

Quo vero, prosequitur, attinet ad relaxationem matri-
monii, praeter quod probata minime est inconsummatio, al-
tera conditio ad dispensandum necessaria, iusta scilicet causa,
omnino desideratur. Haud siquidem constat de probabili viri
impotentia, nec habetur insuperabilis inter coniuges aversio,
uti Marthae patronus contendit.

Hisce adductis, proposita fuerunt diluenda

Dubia

. An constet de nullitate matrimonii in casu.
Et quatenus negative:
1. An consulendum sit SSmo super matrimonio rato
et non consummato in casu.

RESOLUTIO. Sacra o.c, re disceptata sub die 3 Apri-
lis 1897 censuit respondere : Affirmative, vetito viro trans
itu ad alias nuptias, inconsulta Sacra Congregatione.

MBLBVITANA

LEGATI MISSARUM

Die 8 Maii 1897.

COMPENDIUM FACTI. In civitate Valletta dioecesis Mele-
vitanae, in suo testamento diei 10 Aug. a. 1828 Margarita
Pace Ciro quaedam praedia urbana legavit Francisco Pulli-
cino, sacerdoti archipresbytero; inter alia, hoc adiecto onere
ut celebret aut celebrare faciat in Ecclesia aut altare quae
magis ei libuerint Missam quotidianam perpetuam, assignata
eleemosyna, aucto uno tari super eleemosyna, pro tempore
currente in suffragium animae testantis. Postea Margarita
die 15 Sept. 1831 codicillum adiecit suo testamento, quo enu-
merans onera testamento ordinata, alia paulisper mutavit,
alia declaravit. In onus Missarum vero indirecte quamdam
induxit mutationem. Nam in nuncupato codicillo enumeratis
piis oneribus in testamento iam praescriptis, ad eadem ex-
solvenda taxativam assignavit summam scutatorum 270.

lamvero singulo oneri certa scutatorum summa assigna-
tur; unde supersunt pro Missae quotidianae celebratione scu-
tata 150, quae examussim respondent eleemosynae Missae
vigenti tempore nuncupati codicilli, adiecto tamen uno tari,
prouti testamentum praescripserat. Siquidem tunc temporis
ex quatuor tari Missae stipendium coalescebat; quare in
Missa quotidiana cum ordinario stipendio 120 scutata ero-
ganda erant; addito vero uno tari 30 scutata ulterius im-
penduntur, unde conficitur summa taxative expressa in co-
dicillo, nempe 150 scutata. Quamobrem dum in testamento
incerta summa pro Missis celebrandis destinabatur, minor
vel maior pro diminuto vel aucto Missae stipendio iuxta

temporum adiuncta; e contra in codicillo taxativa assignatur
summa, nulla habita ratione augmenti vel diminutionis or-
dinarii stipendii.

Interea bona legata archipresbytero Pullicino, per succes-
sivas alienationes varios nacta sunt possessores qui omnes
recognoverunt reale onus Missae quotidianae, sed idem ob-
servarunt prouti in testamento fuerat praescriptum, nempe
addentes eleemosynae pro tempore currenti unum tari. Ho-
die vero eleemosyna synodalis maior est illa quae vigebat
témpore conditi testamenti vel codicilli, unde hodiernus fundi
possessor Gabriel Azzopardi in supplici libello ad S. C. C.
dato, quaerit an sibi liceat servare mensuram certam elee-
mosynae in codicillo constitutae, adeo ut singulo anno pro
Missa quotidiana impendere debeat tantum 150 scutata.

Disceptatio Synoptica

Exploratissimi iuris est, testatoris voluntatem desumen-
dam esse ab ultimo suo elogio, quippe hominis voluntas est
deambulatoria usque ad extremum vitae spiritum et ea vo-
luntas censetur suprema et irrevocabilis quae postremo te-
statoris actu significatur et confirmatur. lure communi ad
pleniorem significationem voluntatis heredum admissi sunt
codicilli qui, suapte natura, inservirent testatoribus praecipue
vel ad confirmanda vel ad revocanda legata in testamento
relicta, unde cum communi Reiffenstuel ita definit codicil-
lum : Codicillus est ultima voluntas sine directa heredis in-
dtitutione facta, pter quam donationes mortis causa, legata,
fideicommissa etiam universalia fieri ac testamenta declarari
salvaque heredis institutione immutari, minui et augeri pot-
est» (lib. 3, tit. 26, n. 707). Unde quin plura alia conge-
rantur iuris momenta in aperto esse videtur, codicilli sen-
tentiam favere intentioni Oratoris, nempe impendendi in
onus Missarum tantum 150 scutata.

Verum, ex adverso, iniri posset conciliatio codicilli cum
testamento, ad vertendo Margaritam non expressisse volun-
tatem contrariam intentioni in testamento significatae, sed

potius hanc confirmasse assignando summam adamussim re-
spondentem eleemosynae, tunc vigenti, cum additione unius
tari iam determinata. Quamobrem videtur subaudiri iussum
iam expressum in testamento, nempe addendi semper certum
augmentum eleemosynae pro tempore currenti, quando haec
augescat. Ceteroquin in femina mirum non est, si facilem
non praeviderit immutationem in quantitate eleemosynae,
imo eamdem admiserit quasi firmam et stabilem in suo co-
dicillo in quo onera iterum recensuit, melius determinavit
atque explicavit.

Praeterea si verba attendantur quibus summa scutato-
rum 270 assignatur, non dubie apparet, hanc taxationem
non eo spectasse ut voluntas testamentaria mutaretur, sed
potius ut summa universa sub oculis poneretur tunc tem-
poris ordinata ad pia onera explenda; piis enim legatis re-
censitis additur delV importo in tutto di scudi duecento set-
tanta, sed immediate ante cautum fuerat colle rispettive an-
nue assegnazioni, in essa fiducia gia dichiarate. Quocirca
iudicabunt EE. PP. an haec loquendi ratio sit satis expressa
ad rescindendam praescriptionem in testamento clarissime
significatam.

Neque praetermitti debet, consuetudinem, nempe opti-
mam legum interpretem. Margaritae supremam voluntatem
usque demandasse executioni prouti manifesta fuit in testa-
mento, codicilli nulla habita ratione. Quare in contractibus
alienationis semper adiecta est clausula quod fundus, praeter
alia, gravatur onere unius Missae perpetuae quotidianae cum
eleemosyna, aucta uno tari pro tempore currente.

Ob hanc clausulam, fundi pretium in alienatione minus
aestimari debuit ; pretium enim minui debuit pro modo au-
ctae vel augendae eleemosynae, nimirum pro graviore onere
sibi assumpto ab emptore; quare si modo huiusmodi onus
levius efficiatur, idem determinando ad certam mensuram in
codicillo assignatam, venditor ius suum experiri potest au-
gendi nempe pretium pro quantitate diminuti oneris. Haec
notat Archiepiscopus in uteris commendationis, aiens: « |

suddetti venditori tutto al piu potranno forse avere diritto
ad un aumento di prezzo contro |'Oratore, se e quante volte
la detta fondazione sara dichiarata eseguibile ai termini del
codicillo ecc. ».

Demum quia in codicillo taxativam haberetur legatum,
si assumatur haec praescriptio, sequitur necessitas reducendi
Missas, in casu nempe, quo ob auctam eleemosynam amplius
Missa quotidiana celebrari non posset ea nummorum summa.
Reapse S. C. C. in legatis taocativis solet facultatem dare
Ordinariis reducendi Missas pro mensura auctae eleemosynae.
Huc spectat Instructio S. O. C. quae refertur a Bened. X1V
in op. De Syn. Dioec. I. 13, c. ult, n. 32, hisce terminis
« Quomodo autem se gerere debeat in executione quoad le-
gata taxative vel demonstrative concepta, Sanctitas Sua Am-
plitudini Tuae notificandum iussit, gquod mature pensatis ac
perlectis dispositionibus et fundationibus quibuscumque, qui-
bus praefata Missarum onera annexa reperiuntur (exceptis
instrumentis seu contractibus super quibus manus apponere
non debeat, nisi in casu iudicialis instantiae pro illorum re-
scissione, titulo laesionis) illa legata seu fundationes erunt
taxative conceptae si fundatores legando aut aliquo modo
disponendo, orationem seu dispositionem prius inchoaverint
ab assignatione fundi et subinde Missarum onera adiecerint
et hoc casu huiusmodi onera ad rationem eleemosynae ma-
nualis ut supra, moderari possint; secus vero si fundatores
orationem seu dispositionem incoeperint ab impositione oneris
et subinde fundum assignaverint; tunc onus dicitur de
monstrative conceptum, ac fundatorum heredes per Am-
plitudinem Tuam cogendi sunt ad perpetuam dicti oneris ma-
nutentionem et ad supplendam summam deficientem pro prae-
terito quam pro futuro tempore ».

Quibus animadversis, quaesitum fuit quod responsum dan-
dum esset precibus.

RESOLUTIO. Sacra C. C. re disceptata sub die 8 Maii 1897
censuit esse respondendum: Nihil esse innovandum.

ENGOUSMEN. Dubia quoad officia votiva.
Die 22 Februarii  1897.

Beatissime Pater

Capitulum Cathedralis Ecclesiae Engolismensis die 26 Mar-
tii 1896, a Sancta Sede obtinuit, propter debilitatem gravemque
aetatem Canonicorum, dispensationem ad decennium missae et
omnis officii capitularis, exceptis diebus dominicis et festis de
praecepto.

Porro quaeritur:

An quisque canonicus privatim recitare possit in simplicibus
et diebus ferialibus officia votiva ad libitum concessa, quamvis
supradictum Capitulum haec officia capitulariter non admiserit.

Et quatenus negative:

loannes Petrus Davant et lulius Moreau, Canonici, expostu-
lant, propter infirmam eorum valetudinem, facultatem officia su-
pradicta recitandi diebus in quibus conceduntur.

Et Deus etc.

Die 22 Februarii 1897. Sacra Congregatio Emorum S. R. E.
Cardinalium Concilii Tridentini Interpretum, ad supradicta dubia
respondere censuit prout sequitur:

Ad 1°. Negative.

Ad 2°. Attenta infirmitate, benigne commisit Episcopo En-
golismensi ut, veris existentibus narratis, facultatem iuxta pe-
tita pro suo arbitrio et conscientia gratis impertiri possit et
valeat.

CARD. DI PIETRO Prasf.
B. ARCHIEP. NAZIANZEN., Pro-Secretarius.

EX S. CONGREG. EPISC. ET REG.

RESCRIPTUM, quo Capuccinis extra claustra degentibus aut Itinerantibus, de suo-
rum Superiorum licentia, facultas conceditur confitendi peccata sua cuicumque
confessario approbato, ab eoque absolvi etiam a reservatis in Ordine, absque
ulteriori obligatione, dummodo desit copia confessariorum.

Die 5 Aprilis 1897.
Beatissime Pater,

Fr. lucundus a Montonio, Ordinis Minorum s. Francisci Ca-
puccinorum procurator generalis, ad pedes S. V. provolutus,
humiliter exponit qualiter generale pro Regularibus Statutum,
quo ipsi sua peccata non nisi Confessariis proprii Ordinis con-
fiteri valeant et absolvi, cursu temporis plus minusve mitiga-

tum cernitur, et praesertim quando Regulares extra eorum
domus seu Conventus, de licentia Superiorum, degunt vel iter
agunt atque copiam Confessariorum sui Ordinis non habent.
Quod quidem pro Minoribus Capuccinis factum est primum a
Benedicto X1V, Decreto Quod communi 20 Martii 1742, deinde
a Pio IX f. mem. Decretol Quod in religionis die 28 Septem-
bris 1852, qui concessionem Bened. XIV ampliando indulsit
ut quilibet Fr. Minor Capuccinus, qui de suorum Superio-
rum licentia extra Conventum degat, vel iter agat et unum tan-
tum sui Ordinis Confessario habeat secum, libere ac licite sua
peccata confiteri possit cuicumque Confessario saeculari vel re-
gulari, rite approbato, ab eoque absolvi etiam a reservatis in
Ordine, et ab incursis proinde censuris, praedtita tamen obli-
gatione se statim ut primum licuerit, Superiori suo regulari
praesentandi, atque iterum super casibus et censuris huiusmodi
absolutionem ab eo impetrandi. Quod onus vere grave multas
practicas difficultates ingerit, et nonnullis dubitationes atque animi
anxietates quam facile causare potest, ac etiam, attenta humana
fragilitate temporum hominumque malitia, interdum occasio fieri
maioris mali. Ceterum huiusmodi onus seu obligatio, quod scia-
tur, non viget generatim penes alios Regulares Ordines.

Quapropter Orator, de consilio, habitoque voto totius Defi-
nitorii generalis, S. V. humiliter et instanter obsecrat, ut de be-
nignitate Apostolica fratribus Minoribus Capuccinis indultum
concedere velit, quo quisque ipsorum, qui de suorum Superio-
rum licentia, quacumque ex causa extra Conventum inveniatur,
atque copiam Confessariorum (saltem duos) non habeat, libere
peccata sua confiteri possit cuicumque Confessario, rite appro-
bato, ab eoque absolvi etiam a reservatis in Ordine et ab in-
cursis proinde censuris: atque religiosus ita absolutus ultra non
teneatur regulari suo Superiori se praesentare ad novam obti-
nendam super reservatis et censuris absolutionem.

Et Deus....

Ex audientia Sanctissimi habita a me Cardinali Praefecto
Sacrae Congregationi Episcoporum et Regularium sub die 5
Aprilis 1897. Sanctitas Sua, attentis expositis, benigne annuit, ac
propterea facultatem tribuit P. Ministro generali indulgendi, ut
Religiosi sui Ordinis libere peccata sua confiteri possint cuicum-
que Confessario, rite approbato, in omnibus iuxta preces, dum-
modo de suorum Superiorum licentia extra claustra degant,
vel iter peragant, non autem pro iis qui ex industria vel in
fraudem legis itinera arripiant. Contrariis quibuscumqgue non
obstantibus. — Romae.

S. CARD. VANNUTELLI, Praef.
L. © S

EX S. CONGR. INDULGENTIARUM

RESCRIPTUM quo sanatio indulgetur pro omnibus Tertiariis, qui defectu novitiatus
anni completi, hucusque invalidam fecerunt professionem.

Die 28 Martii  1897.

Beatissime Pater,

Fr. Aloysius a Parma, Minister Generalis Ordinis Minorum
S. Francisci, ad pedes Sanctitatis Tuae provolutus, humiliter ex-
ponit :

Ex relatione Visitatorum Il1. Ordinis saecularis S. Francisci
constat, haud paucos Tertiarios ad professionem fuisse receptos
invalide ob defectum anni novitiatus completi. Nonnullis enim
in locis praxis invaluit recipiendi Tertiarios ad professionem
eodem quidem mense quo anno praecedenti fuerant recepti ad
novitiatum, eodemque etiam die hebdomadis — puta Dominica
I* vel Il°, qua adunari solent — sed non eodem die mensis: ex
quo evenit, ut multi annum novitiatus non compleverint. Sup-
plicat igitur S. T., ut benigne concedere dignetur sanationem
pro omnibus ubicumque terrarum, qui hucusque ex defectu
novitiatus anni completi professionem fecere invalidam.

Et Deus-

Vigore specialium facultatum a SS. D. N. Leone PP. XIII
tributarum, S. C. Indulgentiis Sacrisque Reliquiis praeposita, pe-
titam sanationem benigne concessit. Contrariis quibuscumque
non obstantibus.

Datum Romae ex Secretaria eiusdem S. Congregationis, die
30 Martii 1897.

FR. H. M. CARD. GOTTI, Praef.
A. ARCHIEP. NICOPOLIT. Secret.

EX AEDIBUS VICARIATUS URBIS

DUBIA et resolutiones quoad piam consociationem a Sancta Familia (1).
Die 30 Martii 1897.

Dubium I. — An ii, qui cum familia quadam mensa com-
muni utuntur et familiariter vivunt, in sociorum numerum ad-
scisci cupientes, sub nomine illius familiae percipi possint?

(1) Recole Vol. XXV, 8 seqq. et 567, Vol. XXVII, 60.

Affirmative, sed in Regesto Parochiali adnotanda sunt no-
mina et cognomina et circumstantia cohabitationis.

Dubium IL — An ii, quibus societas cum certa' familia non
est, ad communes preces domesticas recitandas cuilibet familiae
se adiungere possint, et hoc modo indulgentias concessas lib-
erentur?

Affirmative dummodo qui familiae ad recitandas preees
consociantur, iam nomen dederint Piae Consociationi.

Dubium I11. — An ad indulgentias plenarias et partiales |u-
criflcandas sufficiat sola adscriptio in tabulas Piae Consocia-
tionis?

Provisum in Satutis et Reguliss — Requiritur adscriptio
et smul recitatio precum.

Dubium IV. — An ad indulgentias lucrandas Consecrationis
formula per parochum rectorem in facie ecclesiae adhibenda sit?

Provisum in Satutis sub n. 5 nempe: Non indigere es
sentialiter.

Dubium V. — An ad familiam per parochum in ecclesia
consecrandam, cunctos domesticos personaliter se sistere opus
sit?

Non indigere, s ceteris conditionibus ipsi domestici satis-
faciant. Nomina vero domesticorum in Regesto adnotanda sunt.

Dubium VI. — An ad lucrandas indulgentias, per praesen-
tiam solius patrisfamilias vel matresfamilias satisfiat?

Indulgentiae lucrantur a quibus formula recitatur vel pre-
ces  praescriptae.

Dubium VII. — An parochus, qui est rector in sua paro-
chia, cum domesticis suis Piae Consociationi se adscribere et
aggregare queat?

Affirmative.

Dubium VIIlI. — An parochus, quando senectute vel adversa
valetudine confractus, Officia Piae Consociationi coniuncta alii
presbytero committit, etiam privilegia et indulgentias a Sede
Apostolica parocho concessa, illi presbytero suas vices gerenti
delegare valeat?

Affirmative, servatis tamen regulis luris Canonici, quoad
delegationem.

Datum Romae, ex aedibus Vicariatus, die 28 Martii 1897.

RAPHAEL CHIMENTI
Piae Adsociationis a Sacra Familia Secretarius.

PRAELOQUITJIM

Saepius actum agere arbitramur, ideoque rem pene inutilem
agere, onus probandi suscipere Ecclesiae potestatibus ius intrin-
secum inhaerere de librorum, eorum praesertim qui de religione
tractant, doctrina decernere, eosque permittere vel prohibere,
prout noxia vel innocua et utilia continere iudicaverint

Neque eam quaestionem aggredimur : utrum haec potestas
ita competat Ecclesiae, ut privari ab saeculi potestatibus nequeat;
exploratum enim esse existimamus nullas rationes suppetere qui-
bus aliqua veri specie privari possit; eiusmodi enim iura ex pote-
state a Christo ipso facta Ecclesiae pastoribus docendi, praedicandi
Evangelium omni creaturae (1), dimanare noscuntur, ex aposto-
lorum sententiis, quibus instruimur, Ecclesiam esse columnam
et firmamentum veritatis (2) atque a Christo idcirco positos esse
pastores et doctores, ne circumferamur omni vento doctrinae
in nequitiam hominum ad circumventionem erroris (3); ex eo-
rumdem apostolorum, Pauli praesertim, agendi ratione, qui ne-
dum in suis epistolis ea tradidit quae ad fidei depositum spectant,
sed etiam ea quae ad iura Ecclesiam inter et civiles potestates,
guae ad hominis naturam sortemque pertinent, quae contra vitia
guaeque in virtutibus adipiscendis homines agere debeant. Le-
genda reapse sunt quae Rom. XIIl. de indole et natura potestatis
tradit; 1. Cor. Il. quae de Christianae doctrinae supra ceteras
saeculi scientias praestantia: ibid. VI. quaenam de iudiciis liti-
busque inter christianos, deque quibusnam eligendis iudicibus pro
litibus componendis; ibid. VII. quaenam de matrimonio eiusque
usu et indissolubili vinculo; Galat. I. quomodo Galatas repre-
hendat quod ab Evangelio ab se praedicato recesserint; cap. IV.
guomodo illos a servitute legis revocare satagat; Ephes. IV.
guae tradat de pastorum Ecclesiae officio, et V. de vitiis quibus-
dam fugiendis, deque mutuis virorum et uxorum obligationibus;
[. Timoth. Il. quae de precibus per Christianos fundendis pro re-
gibus et magistratibus, ut alia multo plura praetereamus. Cum
autem Spiritu Sancto inspirati locuti sint sancti Dei homines, quis

adeo absurdo erit ingenio, ut Ecclesiae eam velit potestatem abro-
gare, quam ipse Deus ei concredidit?

Atque ea quae Ecclesiae Pastores per continentem sae-
culorum seriem hac in re gesserunt in praesentiarum silentio
praeterimus.

Exinde vero proferre eam sententiam nolumus, qua statua-
tur, nullam saeculi principibus competere in noxios libros agendi
facultatem; cum enim ipsi nedum temporale, sed etiam spirituale
subditorum bonum promovere debeant infra limites sibi prae-
scriptos, ea agere tenentur, quibus mala caveantur, bona vero
procurentur atque augeantur; quae inter bona ultimum non
occupare locum noxios libros e subditorum manibus eripere
bonosque subrogare nemo est qui nesciat.

Id ergo unum affirmare voluimus, non pertinere de iis quae
ad religionem fidemque pertinent principibus saecularibus pro-
pria auctoritate decernere, sed unice spectare ad eos Ecclesiae
Pastorum, Romanique Pontificis praesertim, iudicia amplecti et
exequi, in iisque eorum auctoritati omnimodis sese committere.
Plurima enim argumentorum serie posthabita, historiarum do-
cumentis novimus quot mala principes saeculares Ecclesiae
intulerint, regnisque suis, cum legem et dogmata Ecclesiae san-
cire voluerunt.

Atque gravissimum de hac veritate documentum legitur in
Concilio Tolosano anni 1229, quo Capitulo VII. quamvis gravis-
sime puniantur Bailli vi, id est ii quibus iustitiae in provinciis et
maioribus civitatibus administrandae cura a principe demandata
erat, nisi haereticos persequerentur et eiicerent, prohibet tamen,
guominus quemqguam persequantur nisi fuerit ab Ecclesia ut
haereticus iudicatas: Ne autem innocentes pro nhoeentibus pu-
niantur, aut quibudlibet per aliquorum calumniam haeretica
pravitas impingatur; statuimus ne aliquis ut credens vel hae-
reticus puniatur, nisi per Episcopum loci, vel aliguam personam
ecclesiasticam, quae potestatem habeat, fuerit credens vel hae-
reticus iudicatus. Cap. VIII. Mansi XXI1I1. 195.

lis ergo manere alta mente repostum debere, non Tiberio,
aut Herodi dixisse Christum Pasce agnos meos, pasce oves
meas (4), neque principum saecularium magistratibus aposto-
lorum Principem praecepisse: Paseite qui in vobis est gregem
Del (5). Si autem solius Ecclesiae est dogmata sancire atque
gregibus sibi concreditis pascua praebere, solius erit Ecclesiae

de iis libris iudicium ferre, quae de religionis dogmatibus tra-
ctant; aliorumque omnium officium erit, debitam Ecclesiae iu-
diciis obedientiam praestare.

De exercita ab Ecclesia per continentem saeculorum seriem
potestate libros iudicandi, multa quidem proferenda forent; ve-
rum qui haec nosse desiderat, adeat S. Alphonsum de Ligorio.
Lib. 1. Tract. Il. de Legibus. Appendix IIl, De iusta prohiba, et
abolitione libror. vetitae lectionis. Franciscum Antonium Zaccaria
Soria Polemica della proibizione de libri. D. Bouix Tractatus
de Curia Romana, Sectio IlIl. De Auctoritate SS. Congregatio-
num Indieis et Inquisitionis. Augustinum Arndt S. I. De Libris
prohibitis Commentarii  1895.

Nos ad ipsam Constitutionem Apostolicam referendam,
eamque brevibus Commentares illustrandam progredimur.

Lectores tamen nostros antea monere ducimus, nos hisce
in Commentariis inserturos esse tum quaestiones aut dubia
quaelibet S. Congregationi Indicis proposita, atque datas inde
solutiones et responsa; tum quaestiones et dubia quae nobis
ipsis dirimenda exhibita fuere. Quae vero in posterum propo-
nentur, separato folio esse daturos.

LEO EPISCOPUS

Servus Servorum Dei
ad perpetuam Rei Memoriam.

Officiorum ac munerum, quae diligentissime sanctissi-
meque servari in hoc apostolico fastigio oportet, hoc caput
atque haec summa est, assidue vigilare atque omni ope con-
tendere, ut integritas fidei morumque christianorum ne quid
detrimenti capiat. ldque, si umquam alias, maxime est ne-
cessarium hoc tempore, cum, effrenatis licentia ingeniis ac
moribus, omnis fere doctrina, quam Servatur hominum lesus
Christus tuendam Ecclesiae suae ad salutem generis humani
permisit, in quotidianum vocatur certamen atque discrimen.
Quo in certamine variae profecto atque innumerabiles sunt
inimicorum calliditates artesque nocendi; sed cum primis
est plena periculorum in temperantia scribendi, disseminan-
dique in vulgus quae prave scripta sunt. Nihil enim cogi-
tari potest perniciosius ad ingquinandos animos per contem-
ptum religionis perque illecebras multas peccandi (6). Quam-
obrem tanti metuens mali, et incolumitatis fidei ac morum
custos et vindex Ecclesia, maturrime intellexit remedia con-
tra eiusmodi pestem esse sumenda: ob eamque rem id per-
petuo studuit, ut homines, quoad in se esset, pravorum
librorum lectione, hoc est pessimo veneno, prohiberet. Ve-

hemens hac in re studium beati Pauli viderunt proxima
originibus tempora (7) : similique ratione perspexit sancto-
rum Patrum vigilantiam, iussa Episcoporum (8), Conciliorum
decreta (9), omnis consequens aetas.

Praecipue vero monumenta litterarum testantur, quanta
cura diligentiaque in eo evigilaverint Romani Pontifices, ne
haereticorum scripta, malo publico, serperent. Plena est
exemplorum vetustas. Anastasius | scripta Origenis perni-
ciosiora (10), Innocentius | Pelagii (11), Leo magnus Ma-
nichaeorum opera omnia (12), gravi edicto damnavere. Co-
gnitae eadem de re sunt litterae decretales de recipiendis
et non recipiendis libris, quas Gelasius opportune dedit (13).
Similiter decursu aetatum, Monothelitarum (14), Abae-
lardi (15), Marsilii Patavini (16), Wielen! et Hussii (17)
pestilentes libros sententia apostolicae Sedis confixit.

Saeculo autem decimoquinto, comperta arte nova libra-
ria (18), non modo in prave scripta animadversum est, quae
lucem aspexissent, sed etiam ne qua eius generis posthac
ederentur, caveri coeptum. Atque hanc providentiam non
levis aliqua causa, sed omnino tutela honestatis ac salutis
publicae per illud tempus postulabat ; propterea quod artem
per se optimam, maximarum utilitatum parentem, christianae
gentium humanitati propagandae natam, in instrumentum
ingens ruinarum nimis multi celeriter deflexerant. Magnum
prave scriptorum malum, ipsa vulgandi celeritate maius erat
ac velocius effectum. Itaque saluberrimo consilio cum Ale-
xander VI, tum Leo X decessores Nostri certas tulere leges,
utigue congruentes iis temporibus ac moribus, quae offici-
natores librarios in officio continerent (19).

Mox graviore exorto turbine multo vigilantius ac fortius
oportuit malarum haereseon prohibere contagia. ldcirco idem
Leo X, posteaque Clemens VIl gravissime sanxerunt, ne cui
legere, neu retinere Lutheri libros fas esset (20). Cum vero
pro illius aevi infelicitate crevisset praeter modum atque in
omnes partes pervasisset perniciosorum librorum impura col-
luvies, ampliore ac praesentiore remedio opus esse videba-

tur. Quod quidem remedium opportune primus adhibuit
Paulus IV decessor Noster, videlicet elencho proposito scri-
ptorum et librorum, a quorum usu cavere fideles oporte-
ret (21). Non ita multo post Tridentinae Synodi Patres
gliscentem scribendi legendique licentiam novo consilio coer-
cendam curaverunt. Eorum quippe voluntate iussuque lecti
ad id praesules et theologi non solum augendo perpolien-
doque Indici, quem Paulus |V ediderat, dedere operam (22),
sed Regulas etiam conscripsere, in editione, lectione, usu-
que librorum servandas; quibus Regulis Pius IV apostolicae
auctoritatis robur adiecit (23).

Verum salutis publicae ratio, quae Regulas Tridentinas
initio genuerat, no vari aliquid in eis, labentibus aetatibus,
eadem iussit. Quamobrem Romani Pontifices, nominatimque
Clemens VIII, Alexander VII, Benedictus XIV gnari tem-
porum et memores prudentiae plura decrevere, quae ad eas
explicandas atque accommodandas tempori valuerunt (24).

Quae res praeclare confirmant, praecipuas Romanorum
Pontificum curas in eo fuisse perpetuo positas, ut opinionum
errores morumqgue corruptelam, geminam hanc civitatum
labem ac ruinam, pravis libris gigni ac disseminari solitam,
a civili hominum societate defenderent. Neque fructus fe-
fellit operam, quamdiu in rebus publicis administrandis ra-
tioni imperandi ac prohibendi lex aeterna praefuit, recto-
resgue civitatum cum potestate sacra in unum consensere (25).

Quae postea consecuta sunt, nemo nescit. Videlicet cum
adiuncta rerum atque hominum sensim mutavisset dies, fecit
id Ecclesia prudenter more suo, quod, perspecta natura tem-
porum, magis expedire atque utile esse hominum saluti vi-
deretur. Plures Regularum Indicis praescriptiones, quae exci-
disse opportunitate pristina videbantur, vel decreto ipsa sus-
tulit, vel more usuque alicubi invalescente antiquari benigne
simul ac provide sivit (26). Recentiore memoria, datis ad
Archiepiscopos Episcoposque e principatu pontificio litteris,
Pius IX Regulam X magna ex parte mitigavi t (27). Prae-
terea, propinquo iam Concilio magno Vaticano, doctis viris

ad argumenta paranda delectis, id negotium dedit, ut expen-
deret, atque aestimarent Regulas Indicis universas, iudi-
ciumqgue ferrent, quid de iis facto opus esset. Illi commu-
tandas, consentientibus sententiis, iudicavere (28). ldem se
et sentire et petere a Concilio plurimi ex Patribus aperte
profitebantur, Episcoporum Galliae extant hac de re litterae,
guarum sententia est, necesse esse et sine cunctatione fa
ciendum, ut illae Regulae et universa res Indicis novo pror-
sus modo nostrae aetati melius attemperato et observatu
faciliori instaurarentur (29). Idem eo tempore iudicium fuit
Episcoporum Germaniae, plane petentium ut Regulae In-
dicis.. recenti revisioni et redactioni submittantur (30).
Quibus Episcopi concinunt ex Italia aliisque e regionibus
complures (31).

Qui quidem omnes, si temporum, si institutorum civi-
lium, si morum popularium habeatur ratio, sane aegua po-
stulant et cum materna Ecclesiae sanctae caritate conve-
nientia. Etenim in tam celeri ingeniorum cursu, nullus est
scientiarum campus, in quo non litterae licentius excurrant ;
inde pestilentissimorum librorum quotidiana colluvies. Quod
vero gravius est, in tam grandi malo non modo connivent,
sed magnam licentiam dant leges publicae. Hinc ex una
parte, suspensi religione animi plurimorum : ex altera, quid-
libet legendi impunita copia

Hisce igitur incommodis medendum rati, duo facienda
duximus, ex quibus norma agendi in hoc genere certa et
perspicua omnibus suppetat. Videlicet librorum improbatae
lectionis diligentissime recognosci Indicem; subinde matu-
rum cum fuerit, ita recognitum vulgari iussimus. Praeterea
ad ipsas Regulas mentem adiecimus, easque decrevimus, in-
columi earum natura, efficere aliquanto molliores, ita plane
ut iis obtemperare, dummodo quis ingenio malo non sit,
grave arduumqgue esse non possit (32). In quo non modo
exempla sequimur decessorum Nostrorum, sed maternum
Ecclesiae studium imitamur; quae quidem nihil tam expetit,
guam se impertire benignam, sanandosgue ex se natos ita

semper curavit, curat, ut eorum infirmitati amanter stu-
dioseque pareat.

Itaque matura deliberatione, adhibitisque S. R. E. Car-
dinalibus e Sacro Consilio libris notandis, edere Decreta ge-
neralia statuimus, quae infra scripta, unaque cum hac Con-
stitutione coniuncta sunt; quibus idem sacrum Consilium
posthac utatur unice, quibusque catholici homines toto orbe
religiose pareant (33). Ea vim legis habere sola volumus,
abrogatis Regulis sacrosanctae Tridentinae Synodi iussu
editis, Observationibus, Instructione, Decretis, Monitis, et
quovis alio decessorum Nostrorum hac de re statuto iussu-
gue, una excepta Constitutione Benedicti XIV Sollicita et
provida, quam, sicut adhuc viguit, ita in posterum vigere
integram volumus (34).

DECRETA GENERALIA

De Prohibitione et Censura Librorum (38).

TITULUS |I.

De Prohibitione Librorum.

CAPUT I.

De prohibitis apostatarum,  haereticorum, schismaticorum,
aliorumque scriptorum  libris.

1. Libri omnes, quos ante annum MDC. aut Summi
Pontifices, aut Concilia oecumenica damnarunt, et qui in
Novo Indice non recensentur, eodem modo damnati habean-
tur, sicut olim damnati fuerunt: iis exceptis, qui per haec
Decreta Generalia permittuntur (39).

2. Libri apostatarum, haereticorum, schismaticorum et
quorumcumque scriptorum haeresim vel schisma propugnan-
tes, aut ipsa religionis fundamenta utcumqgue evertentes,
omnino prohibentur (40).

3. Item prohibentur acatholicorum libri, qui ex professo
de religione tractant, nisi constet nihil in eis contra fidem
catholicam contineri (41).

4. Libri eorumdem auctorum, qui ex professo de reli-
gione non tractant, sed obiter tantum fidei veritates attin-
gunt, iure ecclesiastico prohibiti non habeantur, donec spe-
ciali decreto proscripti haud fuerint (42).

CAPUT II.

De Editionibus textus originalis et versionum non wvulgarium
Sacrae  Scripturae.

5. Editiones textus originalis et antiquarum versionum
catholicarum Sacrae Scripturae, etiam Ecclesiae Orientalis,
ab acatholicis quibuscumque publicatae, etsi fideliter et in-
tegre editae appareant, iis dumtaxat, qui studiis theologicis
vel biblicis dant operam, dummodo tamen non impugnentur
in prolegomenis aut adnotationibus catholicae fidei dogmata,
permittuntur (43).

6. Eadem ratione, et sub iisdem conditionibus, permit-
tuntur aliae versiones Sacrorum Bibliorum sive latina, sive
alia lingua non vulgari ab acatholicis editae (44).

CAPUT III.

De Versionibus vernaculis Sacrae Scripturae.

7. Cum experimento manifestum sit, si Sacra Biblia vul-
gari lingua passim sine discrimine permittantur, plus inde
ob hominum temeritatem, detrimenti, quam utilitatis oriri;
versiones omnes in lingua vernacula, etiam a viris catho-
licis confectae, omnino prohibentur, nisi fuerint ab Aposto-
lica Sede approbatae, aut editae sub vigilantia Episcoporum
cum adnotationibus desumptis ex Sanctis Ecclesiae Patribus,
atque ex doctis catholicisque scriptoribus (45).

8. Interdicitur versiones omnes Sacrorum Bibliorum,
guavis vulgari lingua ab acatholicis quibuscumque confectae,
atque illae praesertim, quae per Societates Biblicas, a Ro-
manis Pontificibus non semel damnatas, divulgantur, cum
in iis saluberrimae Ecclesiae leges de divinis libris edendis
funditus posthabeantur.

Hae nihilominus versiones iis, qui studiis theologicis vel
biblicis dant operam, permittuntur : iis servatis, quae supra
(n. 5) statuta sunt (46).

CAPUT V.

De Libris obscenis.

9. Libri, qui res lascivas seu obscenas ex professo tra-
ctant, narrant, aut docent, cum non solum fidei, sed et mo-
rum, qui huiusmodi librorum lectione facile corrumpi solent,
ratio habenda sit, omnino prohibentur (47).

10. Libri auctorum sive antiquorum, sive recentiorum,
guos classicos vocant, si hac ipsa turpitudinis labe infecti
sunt, propter sermonis elegantiam et proprietatem, iis tan-
tum permittuntur, quos officii et magisterii ratio excusat :
nulla tamen ratione pueris vel adolescentibus, nisi solerti
cura expurgati, tradendi aut praelegendi erunt (48).

CAPUT V.
De quibusdam specialis argumenti libris.

11. Damnantur libri, in quibus Deo, aut Beatae Virgini
Mariae, vel Sanctis, aut Catholicae Ecclesiae eiusque Cultui,
vel Sacramentis, aut Apostolicae Sedi detrahitur. Eidem re-
probationis iudicio subiacent ea opera, in quibus inspirationis
Sacrae Scripturae conceptus pervertitur, aut eius extensio
nimis coarctatur. Prohibentur quoque libri, qui data opera
Ecclesiasticam Hierarchiam, aut statum clericalem vel reli-
giosum probris afficiunt (49).

12. Nefas esto libros edere, legere aut retinere in quibus
sortilegia, divinatio, magia, evocatio spirituum, aliaeque
huius generis superstitiones docentur, vel commendantur (50).

13. Libri aut scripta, quae narrant novas apparitiones,
revelationes, visiones, prophetias, miracula, vel quae novas
inducunt devotiones, etiam sub praetextu quod sint privatae,
si publicentur absque legitima Superiorum Ecclesiae licentia,
proscribuntur (51).

14. Prohibentur pariter libri, qui duellum, suicidium,
vel divortium licita statuunt, qui de sectis massonicis, vel
aliis eiusdem generis societatibus agunt, easque utiles et
non perniciosas Ecclesiae et civili societati esse contendunt,
et qui errores ab Apostolica Sede proscriptos tuentur (52).

CAPUT VI.
De Sacris Imaginibus et Indulgentiis.

15. Imagines quomodocumque impressae Domini Nostri
lesu Christi, Beatae Mariae Virginis, Angelorum atque San-
ctorum, vel aliorum Servorum Dei ab Ecclesiae sensu et de-
cretis difformes, omnino vetantur. Novae vero, sive preces
habeant adnexas, sive absgue illis edantur, sine Ecclesia-
sticae potestatis licentia non publicentur (53).

16. Universis interdicitur indulgentias apocryphas, et
a Sancta Sede Apostolica proscriptas vel revocatas quomo-
documque divulgare. Quae divulgatae iam fuerint, de manibus
fidelium auferantur (54).

17. Indulgentiarum libri omnes, summaria, libelli, fo-
lia etc., in quibus earum concessiones continentur, non pu-
blicentur absque competentis auctoritatis licentia (55).

CAPUT  VII.
De libris liturgicis et precatoriis.

18. In authenticis editionibus Missalis-, Breviarii, Ri-
tualis, Caeremonialis Episcoporum., Pontificalis Romani,

aliorumqgue librorum liturgicorum a Sancta Sede Apostolica
approbatorum, nemo quidquam immutare praesumat : Si secus
factum fuerit, hae novae editiones prohibentur (56).

19. Litaniae omnes, praeter antiquissimas et communes,
guae in Breviariis, Missalibus, Pontificalibus ac Ritualibus
continentur, et praeter Litanias de Beata Virgine, quae in
Sacra Aede Lauretana decantari solent, et Litanias Sanctis-
simi Nominis lesu iam a Sancta Sede approbatas, non edantur
sine revisione et approbatione Ordinarii (57).

20. Libros, aut libellos precum, devotionis vel doctrinae
institutionisque religiosae, moralis, asceticae, mysticae, alios-
que huiusmodi, quamvis ad fovendam populi christiani pie-
tatem conducere videantur, nemo praeter legitimae auctori-
tatis licentiam publicet: secus prohibiti habeantur (58).

capuT VIII.
De Diariis, foliis et libellis periodicis.

21. Diaria, folia et libelli periodici, qui religionem aut
bonos mores data opera impetunt, non solum naturali, sed
etiam ecclesiastico iure proscripti habeantur.

Curent autem Ordinarii, ubi opus sit, de huiusmodi le-
ctionis periculo et damno fideles opportune monere (59).

22. Nemo e catholicis, praesertim e viris ecclesiasticis,
in huiusmodi diariis, vel foliis, vel libellis periodicis, quid-
guam, nisi suadente iusta et rationabili causa, publicet (60).

CAPUT IX.

De facultate legendi et retinendi libros prohibitos.

23. Libros sive specialibus, sive hisce Generalibus De-
cretis proscriptos, ii tantum legere et retinere poterunt, qui
a Sede Apostolica, aut ab illis, quibus vices suas delegavit,
opportunas fuerint consecuti facultates (61).

24. Concedendis licentiis legendi et retinendi libros quos-
cumqgue prohibitos Romani Pontifices Sacram Indicis Con-

gregationem praeposuere. Eadem nihilominus potestate gau-
dent, tum Suprema S. Officii Congregatio, tum Sacra Con-
gregatio de Propaganda Fide pro regionibus suo regimini
subiectis. Pro Urbe tantum, haec facultas competit etiam
Sacri Palatii Apostolici Magistro (62).

25. Episcopi aliique Praelati iurisdictione quasi episco-
pali pollentes, pro singularibus libris, atque in casibus tan-
tum urgentibus, licentiam concedere valeant. Quod si iidem
generalem a Sede Apostolica impetraverint facultatem, ut
fidelibus libros proscriptos legendi retinendique licentiam
impertiri valeant, eam nonnisi cum delectu et ex iusta et
rationabili causa concedant (63).

26. Omnes qui facultatem apostolicam consecuti sunt
legendi et retinendi libros prohibitos, nequeunt ideo legere
et retinere libros quoslibet, aut ephemerides ab Ordinariis
locorum proscriptas, nisi eis in apostolico Indulto expressa
facta fuerit potestas legendi et retinendi libros a quibus-
cumqgue damnatos. Meminerint insuper qui licentiam legendi
libros prohibitos obtinuerunt, gravi se praecepto teneri hu-
iusmodi libros ita custodire, ut ad aliorum manus non per-
veniant (64).

CAPUT X.
)e denunciatione pravorum librorum.

27. Quamvis catholicorum omnium sit, maxime eorum
qui doctrina praevalent, perniciosos libros Episcopis, aut
Apostolicae Sedi denunciare; id tamen speciali titulo per-
tinet ad Nuntios, Delegatos Apostolicos, locorum Ordina-
rios, atque Rectores Universitatum doctrinae laude floren-
tium (65).

28. Expedit ut in pravorum librorum denunciatione non
solum libri titulus indicetur, sed etiam, quoad neri potest,
causae exponantur ob quas liber censura dignus existimatur.
lis autem ad quos denunciatio defertur, sanctum erit, o-de-
nuncian tium nomina secreta servare (66).

29. Ordinarii, etiam tamquam Delegati Sedis Apostoli-
cae, libros, aliaque scripta noxia in sua Dioecesi edita vel
diffusa proscribere, et e manibus fidelium auferre studeant.
Ad apostolicum iudicium ea deferant opera vel scripta, quae
subtilius examen exigunt, vel in quibus ad salutarem effe-
ctum consequendum, supremae auctoritatis sententia requiri
videatur (67).

TITULUS II.

De Censura Librorum.

CAPUT I.

De Praeatis librorum censurae praepositis.

30. Penes quos potestas sit sacrorum bibliorum editiones
et versiones adprobare vel permittere ex iis liquet, quae
supra (n. 7) statuta sunt (68).

31. Libros ab Apostolica Sede proscriptos nemo audeat
iterum in lucem edere; quod si ex gravi et rationabili causa,
singularis aliqua exceptio hac in re admittenda videatur, id
numquam fiet, nisi obtenta prius Sacrae Indicis Congrega-
tionis licentia, servatisque conditionibus ab ea praescriptis (69).

32. Quae ad causas Beatificationum et Canonizationum
Servorum Dei utcumque pertinent, absque beneplacito Con-
gregationis Sacris Ritibus tuendis praepositae, publicari ne-
queunt (69).

33. Idem dicendum de Collectionibus Decretorum singu-
larum Romanarum Congregationum ; hae nimirum Colle-
ctiones edi nequeant, nisi obtenta prius licentia, et servatis
conditionibus a moderatoribus uniuscuiusque Congregationis
praescriptis (70).

34. Vicarii et Missionarii Apostolici Decreta Sacrae Con-
gregationis Propagandae Fidei praepositae de libris edendis
fideliter servent (71).

Acta, Tom. XXX. fase. CCCXLIX. 4

35. Approbatio librorum quorum censura praesentium
Decretorum vi Apostolicae Sedi vel Romanis Congregatio-
nibus non reservatur, pertinet ad Ordinarium loci in quo
publici iuris fiunt (71).

36. Regulares, praeter Episcopi licentiam, meminerint
teneri se, sacri Concilii Tridentini decreto, operis in lucem
edendi facultatem a Praelato, cui subiacent, obtinere. Utra-
gue autem concessio in principio vel in fine operis impri-
matur (72).

37. Si auctor Romae degens librum non in Urbe, sed
alibi imprimere velit, praeter approbationem Cardinalis Urbis
Vicarii et Magistri Sacri Palatii Apostolici, alia non requi-
ritur (73).

CAPUT II.
De Censorum Officio in praevio librorum examine.

38. Curent Episcopi, quorum muneris est facultatem
libros imprimendi concedere, ut eis examinandis spectatae
pietatis et doctrinae viros adhibeant, de quorum fide et in-
tegritate sibi polliceri queant, nihil eos gratiae daturos,
nihil odio, sed omni humano affectu posthabito, Dei dum-
taxat gloriam spectaturos et fidelis populi utilitatem (74).

39. De variis opinionibus atque sententiis (iuxta Bene-
dicti XIV praeceptum) animo a praeiudiciis omnibus vacuo,
iudicandum sibi esse censores sciant. Itague nationis, fami-
liae, scholae, instituti affectum excutiant, studia partium
seponant, Ecclesiae Sanctae dogmata, et communem Catho-
licorum doctrinam, quae Conciliorum generalium decretis,
Romanorum Pontificum Constitutionibus, atque Doctorum
consensu continentur, unice prae oculis habeant (75).

40. Absoluto examine, si nihil publicationi libri obstare
videbitur, Ordinarius, in scriptis et omnino gratis, illius
publicandi licentiam in principio vel in fine operis impri-
mendam, auctori concedat (76).

CAPUT III.
De libris praeviae censurae subiciendis.

41. Omnes fideles tenentur praeviae censurae ecclesia-
sticae eos saltem subiicere libros, qui Divinas Scripturas,
Sacram Theologiam, Historiam Ecclesiasticam, lus Cano-
nicum, Theologiam naturalem, Ethicen, aliasve huiusmodi
religiosas aut morales disciplinas respiciunt, ac generaliter
scripta omnia, in quibus religionis et morum honestatis spe-
cialiter intersit (77).

42. Viri e Clero saeculari ne libros quidem, qui de ar-
tibus scientiisque mere naturalibus tractant, inconsultis suis
Ordinariis, publicent, ut obsequentis animi ergaillos exem-
plum praebeant.

lidem prohibentur quominus, absgue praevia Ordinario-
rumvenia, diariavel folia periodica moderanda suscipiant (78).

CAPUT IV,
De Typographis et Editoribus librorum.

43. Nullus liber censurae ecclesiasticae subiectus excu-
datur, nisi in principio nomen et cognomen tum auctoris,
tum editoris praeferat, locum insuper et annum impressionis
atque editionis. Quod si aliquo in casu, iustas ob causas,
nomen auctoris tacendum videatur, id permittendi penes
Ordinarium potestas sit (79).

44. Noverint Typographi et Editores librorum, novas
eiusdem operis approbati editiones, novam approbationem
exigere, hanc insuper textui originali tributam, eius in aliud
idioma versioni non suffragari (80).

45. Libri ab Apostolica Sede damnati, ubique gentium
prohibiti censeantur, et in quodcumque vertantur idioma (81).

46. Quicumqgue librorum venditores, praecipue qui ca-
tholico nomine gloriantur, libros de obscenis ex professo

tractantes neque vendant, neque commodent, neque retineant:
coeteros prohibitos venales non habeant, nisi a Sacra Indicis
Congregatione veniam per Ordinarium impetraverint, nec
cuiquam vendant nisi prudenter existimare possint, ab em-
ptore legitime peti (82).

CAPUT V.
De poenis in Decretorum Generalium trans gr essor es statutis.

47. Omnes et singuli scienter legentes, sine auctoritate
Sedis Apostolicae, libros apostatarum et haereticorum hae-
resim propugnantes, nec non libros cuiusvis auctoris per
Apostolicas Litteras nominatim prohibitos, eosdemque libros
retinentes, imprimentes, et quomodolibet defendentes, excom-
municationem ipso facto incurrunt, Romano Pontifici spe-
ciali modo reservatam (83).

48. Qui sine Ordinarii approbatione Sacrarum Scriptu-
rarum libros, vel earumdem adnotationes vel commentarios
imprimunt, aut imprimi faciunt, incidunt ipso facto in ex-
communicationem nemini reservatam (84).

49. Qui vero cetera transgressi fuerint, quae his De-
cretis Generalibus praecipiuntur, pro diversa reatus gravi-
tate serio ab Episcopo moneantur; et, si opportunum vide-
bitur, canonicis etiam poenis coerceantur (85).

Praesentes vero litteras et quaecumgque in ipsis habentur
nullo umguam tempore de subreptionis aut obreptionis sive
intentionis Nostrae vitio aliove quovis defectu notari vel
impugnari posse; sed semper validas et in suo robore fore
et esse, atque ab omnibus cuiusvis gradus et praeeminentiae
inviolabiliter in iudicio et extra observari debere, decerni-
mus ; irritum quoque et inane si secus super his a quoquam,
guavis auctoritate vel praetextu, scienter vel ignoranter con-
tigerit attentari declarantes, contrariis non obstantibus qui-
buscumque.

Volumus autem ut harum litterarum, exemplis, etiam
impressis, manu tamen Notarii subscriptis et per constitu-

tum in ecclesiastica dignitate virum sigillo munitis, eadem
habeatur fides, quae Nostrae voluntatis significationi his
praesentibus ostensis haberetur.

Nulli ergo hominum liceat hanc paginam Nostrae con-
stitutionis, ordinationis, limitationis, derogationis, voluntatis
infringere, vel el ausu temerario contraire. — Si quis au-
tem hoc attentare praesumpserit, indignationem Omnipotentis
Dei et beatorum Petri et Pauli apostolorum eius se noverit
incursurum.

Datum Romae, apud Sanctum Petrum, anno Incarna-
tionis Dominicae millesimo octingentesimo nonagésimo se-
ptimo, VIII. Kalendas Februarias, Pontificatus Nostri decimo
nono (1).

A. CARD. MACCHI
A. PANICI Subdatarius
VISA
DB CURIA |. DE AQUILA E VICECOMITIBUS

Loco >$i Plumbi
Reg. in Secret. Brevium

I. CUGNONIUS

(1) Computantur anni ab Incarnatione Dominica, cuius initium sumitur a die
25 Martii.

{Notae respondent numeris textui insertis).

() Matth. XXVIII. 19.

(2 1. Timoth. I1l. 15.

(3 Ephes. 1V. 14.

(4 loan. XXI. 15. 17.

) 1. Petr. V. 2.

(6) Merito Summus Pontifex a principio de malis queritur,
quae perniciosi libri tum fidei, tum morum inferunt honestati.
Ipse Pius Papa IX anno 1846 in ep. encyclica Qui pluribus
eadem mala lamentatur; teterrima, scribens, tot undique vio-
lantium et peccare docentium voluminum ac libellorum contagio,
qui apte compositi, acfallaciae et artificii pieni, immanibusque
sumptibus per omnia loca in christianae plebis interitum dissi-
pati, pestiferas doctrinas ubique disséminant, ineautorum po-
tissmum mentes animosgque dépravant, e maxima Religioni
inferunt nocumenta. Has autem querelas renovavit die 20 lu-
nii 1868, quo per Bullam Aeterni Patris Concilium Vaticanum
indixit. Etenim inter alia queritur de impiis omnis generis libris,
ac pestiferis ephemeridibus undique diffusis. (Ap. Cecconi. Soria
del Concilio Vaticano Tom. 1. pag. 385. Acta et Decreta Concilii
Vaticani pag. 3). Sed praetermissis catholicorum hominum te-
stimoniis, ea audire praestabit quae anno 1730 haereticus Abra-
ham Le Moine de malis scripsit, quae perniciosi Libri in Anglia
intulerunt: Libri huiusmodi cum ineidissent in manus geritis
innumerae, malum peperere infinitum. Et eo magis quo prima
facie exornati apparent ex fine et ratione laudabili. Contra
ineredulitatem quae se palam prodit quisque se vertit. Sed
auctores isti Angli sub specie deferendi evangelicam veritatem,
difficultatibus  suis eiusdem fundamenta submovent, ac princi-
pia diruunt, nihilque omittunt quo eusdem argumenta reddant
valde suspecta. Virus evomunt, eo magis lethale, quo subtilius
et magis abditum. Diu inde dementati homines bibunt; nihil
autem ibi vident quia nihil suspicantur. Vellicationes etiam ac
eruditiones miscent ut melius visco abliniant. Et quoniam de-

leetat novitas, et exigua est religionis instructio, inclinatio vero
ad pravitatem nimia, non est mirum, s libri huiusmodi spi-
ritum ac corda peroertant illorum qui incaute perlegunt  Sermo
incredulorum /erit, lectores implicantur, egrediuntur  serupuli,
et tandem fiunt increduli inopinato. Efiraena inde mentis li-
bertas immoderatam necessario ac irresistibilem creat cordis
licentiam: haec passionibus indulget, ac vitiorum dilatat im-
perium. Hinc vere dici potest, magnam hanc civitatem (Londi-
num) numquam magis fuisse depravatam, sicut est hodie. Et
quidem pene Satus omnes Europael, et regna, nimis infelieiter
conspieiuntur infecta; sed essent absque dubio amplius, s esset
in illis libertas, quae in nobis est, cogitandi, scribendi ac legendi.
Ap. Ligorium Lib. 1. Tract. Il. de Legib. Appendix Ill. De iusta
prohiba, et abolitione libror. vetitae lectionis. Cap. |. n. 1V.

Argumenta, quibus pravorum librorum lectione deterrean-
tur universi, ex S. Ligorio loc. cit. et ex Francisco Antonio Zac-
caria op. cit. a cl. Bouix in compendium rediguntur. Petuntur
autem |°. Ex generali hominum proclivita te ad sese accom-
modandum doctrinis et moribus eorum quibuscum versantur
ac colloquantur. Sed pravos legere libros idem est ac cum pra-
vis eorum auctoribus conversari; imo multo periculosius, cum
verba scripta legentis animum magis excitent feriantque. 2°. Quia
libri quoddam magisterium exercent, cuius auctoritati lectores
plerumque cedere solent. 3°. Quia pravi libri de se apti sunt ad
subvertendam fidem et mores. 4°. Quia lectores plurimi ea
scientia animique virtute carent, quae necessaria est ad pravos
libros legendos sine perversionis periculo. 5°. Quia experien-
tia constat, plurimos in haereses atque apostasiam proruisse
ob unam pravorum librorum lectionem. Atque exemplo sint,
saeculo Il Ecclesiae, Bardesanes; saeculo Il plurimi illi chri-
stiani, qui ex lectione librorum Nepotis Aegyptii Episcopi er-
rores millenariorum amplexi sunt, atque Manes, ex quo Ma-
nichaeorum secta; saeculo IV Hispania et Gallia Narbonensis
quae haeresim Priscilliani ex libris ibi divulgatis susceperunt;
saeculo V Eutyches ob lectionem cuiusdam Manichaeorum libri
in haeresiarcham commutatus; ceteros multo plures silentio
praeterimus. Cf. Zaccariam et Bouix Opp. cit.

7. Ex actis, et Paulo Apostolo sequentia testimonia produ-
cimus: Multi autem ex eis qui fuerant curiosa, sectati,- contu-
lerunt libros, et combusserunt coram omnibus Act. XIX. 19.

O Timothee, depositum custodi, devitans profanas vo-

cum novitates, et oppositiones fals nominis scientiae. 1. Tim.
VI. 20.

Profana autem et vaniloguia devita; multum enim profi-
ciunt ad impietatem, et sermo eorum ut cancer serpit. Il. Tim.
1. 16. 17.

8. Patrum agendi ratio atque sententiae, ut etiam Episco-
porum iussa et iudicia, legantur penes iam allegatos Ligorium
atque Zaccariam. Nos unum vel alium afferemus. Cyprianus
ad Cornelium Papam scribit: S quando talia quorumdam ca-
lumniosa temeritate conscripta sunt, legi apud nos non pati-
mur. P. L. Ill. 728.

Cum defensores Origenis affirmarent, magni viri scripta ab
haereticis depravata fuisse, neque decere bona aeque ac mala
damnare, tradit Sulpicius Severus Dialog. |I. n. VI. Theophi-
lum Alexandrinum Episcopum cum suis suffraganeis statuisse,
omnia esse damnanda. Adversum haec Episcopi obstinatius
renitentes, pro potestate cogebant recta etiam universa cum
pravis, e cum ipso auctore damnare, quia satis superque
sufficerent libri, quos Ecclesia recepisset; respuendam esse pe-
nitus lectionem, quae plus esset nocitura insipientibus, quam
sapientibus profutura. P. L. XX. col. 188. At exinde nemo con-
cludat, damnatos errores esse Origeni tribuendus.

9. Exordiri possumus a Concilio Nicaeno | (an. 325), a cuius
Patribus damnatos fuisse Arii libros tradit Nicephorus Callixtus
Hist. Eccl. lib. VIII. cap. 18. Thaliam... ac praeterea si quod
aliud eius aut seetatorum eius inveniretur scriptum, ut id igni
mandaretur edixit. P. G. Tom. 146, col. 74.

In Concilio Chartaginiensi 1V, quod celebratum ponitur
anno 398, sancitum Can. XVI legimus: Episcopus gentilium Ii-
bros non legat, haereticos autem pro necessitate et tempore.
Mansi Ill. 952.

In Concilio Ephesino oecumenico (431) proscriptos fuisse
Nestorii libros scribit Liberatus in Breviario, cap. X. Nestorii
sectatores videntes libros illius blasphemos non posse proferri
in publicum, eo quod Synodo Ephesina anathematis ante fue-
runt condemnati, et imperiali lege prohibitum fuerat ne quis
eos legere auderet, aut defendere. P. L. Tom. 68. coli. 989-90.
Universis vero notum est, in Concilio V (an. 553) damnata fuisse
scripta Theodori Mopsuestiae Episcopi, Theodoriti Cirensis et hi-

storici celeberrimi contra S. Cyrillum Aiexandr. atque |bae Edes-
sae Episcopi epistolam ad Marim Persam, quae veniunt sub no-
mine trium Capitulorum. « Praedicta igitur tria Capitula anadie-
le matizamus, id est Theodorum impium Mopsuestenum cum ne-
« fandis eius conscriptis, et quae impie Theodoretus conscripsit,
« et impiam epistolam quae dicitur Ibae et defensores eorums.
Mansi 1X. 376.

In Concilio VI (an. 680) actione XIII de Monothelitarum
scriptis decretum fuit esse igni tradenda. Et praevidimus pro-
tema et animae perniciosa continuo ob  perfectum exterminium
igne concremari. Et combusta sunt. Mansi XI. 582.

Ceteris praetermissis, in Concilio Constantiensi anno 1414
congregato, damnatos fuisse libros Wicleff et loannis Hus ne-

minem latet. Atque de illo sess. XIIl legimus. Propterea in
nomine Domini nostri lesu Christi haec sancta Synodus sen-
tentias praedictorum  Archiepiscoporum, ac Concilii  Romani

(anno 1413 per loannem XXIII celebrati) ratificans, et appro-
bans, praedictos articulos, et eorum quemlibet, libros eiusdem
dialogum et trialogum per eundem loannem Wicleff nominatos,
et alios eiusdem auctoris libros, wvolumina, tractatus, et opu-
scula, quocumgue nomine censeantur, quos hic haberi wult pro
sufficienter  expressis, hoc perpetuo decreto reprobat e con-
demnat, et eorumdem librorum et cuiudibet ipsorum lectionem,
doctrinam, expositionem, et allegationem, niss ad eorum re
probationem,  omnibus Christifidelibus  prohibendo, inhibemus
omnibus et singulis catholicis sub anathematis interminatione,
et ne de cetero dietos articulos, vel ipsorum aliquem audeant
publice praedicare, dogmatizare, tenere, vel quomodolibet al-
legare, nis ad eorum reprobationem, ut dictum est. lubens
illos libros et tractatus, volumina et opuscula praelibata pu-
blice concremari, prout decretum fuerat in Synodo Romana.
Mansi XXVII. 634. De libris vero loannis Hus statuit: Libros
praedictos, et doctrinam, et singulos illius tractatus, et opu-
scula, in latino, sive wulgari Bohémico per ipsum editos, aut in
guocumgque alio idiomate per alium, vel cdios, trandatos, haec
sacrosancta Synodus reprobat atque condemnat, ipsos combu-
rendos publice et solemniter in praesentia Cleri et populi in
civitate Constantiensi et alibi, decernit, et diffinit; adiiciens
propter praemissa omnem eius doctrinam merito esse et fore
suspectum de fide, e ab omnibus Christifidelibus evitandam;

et ut de medio Ecclesiae illa perniciosa doctrina eliminetur,
haec Sacrosancta Synodus prorsus iubet, per locorum Ordina-
rios, tractatus et opuscula huiusmodi per censuram ecclesia-
sticam, etiamsi opus fuerit, cum adiectione poenae et fautoriae
haeresis, diligenter inquiri, et repertos ignibus publice concre-
mari. S quis autem huius sententiae ac decreti violator aut
contemptor  extiterit, statuit eadem Sancta Synodus, per loco-
rum Ordinarios, et Inquisitores haereticae pravitatis, contra
talem vel tales, veluti suspectum, vel suspectos de haeresi, pro-
cedendum,. Mansi XXVII. 752. 753.

Post haec; Ecclesiae potestatem competere noxios proscri-
bendi libros constat Scripturarum testimonio, Patrum sententia
Conciliorum facto, antiquissima et constanti consuetudine. Hanc
vero consuetudinem ipse Lutherus fassus est, dum ad Spalati-
num scripsit. Est veteris exempli et antiqui moris infectos et
improbos codices comburendi, quemadmodum legimus in actis
Apostolorum.

10. Id Anastasius Romae egit anno 400, vel 401, ut ipse
testatur in Ep. ad Simplicianum Mediolanensem Episcopum,
qua dicit 8§ Il. Conventus litteris memorati, convenio Sanctita-
tem tuum, ut sSicut nos in urbe Roma positi... damnavimus....
illud quidquid ut fidei nostrae contrarium ab Origene quondam
scriptum, indicavimus a nobis esse alienum atque punitum.
Quaedam capitula blasphemiae obtulit, quae nos non solum
horruimus, et indicavimus, verum et s qua, alia sunt ab Ori-
gene exposita, cum suo auctore pariter a nobis scias esse
damnata. Migne P. L. XX. 74. 75. 76.

11. Cum africani Episcopi timerent, ne haeresis Pelagiana
universam Africam, et propemodum orbem inflceret, ad Inno-
centium |. R. Pontificem anno 417 Pelagii librum misere, ut
illum anathemate percelleret. Quod Innocentium perfecisse ipse-
met respondet Ep. 31. n. 5. Librum sane, qui eius esse dicere-
tur, nobis a vestra charitate transmissum evolvimus. in quo
multa contra De gratiam legimus esse conscripta, multa blas
phéma, nihil quod placeret, nihil pene quod non penitus displi-
ceret, a quovis damnandum atque calcandum, cuius similia,
niss qui ista scripserat, nemo alter in mentem reciperet atque
sentiret. P. L. XX. 596.

12. Testatur id Prosper Aquitanus in Chronico ad annum
443, n. 749 scribens: Hoc tempore plurimos Maniehaeos intra

urbem latere diligentia Papae Leonis innotuit, qui eos de secretis
suis erutos et oculis totius Ecclesiae publieatos omnes dogmatis
sui  turpitudines et damnare fecit et prodere; incensis eorum
codicibus, quorum magnae moles fuerant intereeptae.  Quae
cura viro sancto divinitus ut apparuit inspirata, non solum Ro-
manae urbi, sed etiam universo orbi plurimum profuit. Squi-
dem confessionibus in urbe capturum, qui doctores eorum, qui
episcopi, quive presbyteri, in quibus provinciis vel civitatibus
degerent, patefactum est. Multique orientalium partium sacer-
dotes, industriam apostolici Rectoris imitati sunt. P. L. Tom. LI.
col. 600.

13. Habentur eiusmodi Gelasii Decreta P. L. Tom. LIX.
158 et 162 et apud Mansi VIII. 146, 150. Ultimam partem refe-
rimus decreti de libris non recipiendis, quod inscribitur: No-
titia librorum apoehryphorum qui non recipiuntur.

« Haec et omnia his similia, quae Simon Magus, Nicolaus,
« Cerinthus, Marcion, Basilides, Ebion, Paulus etiam Samosa-
« tenus, Photinus et Bonosus, et qui simili errore defecerunt;
« Montanus quoque cum suis obscenissimis sequacibus, Apol-
« linaris, Valentinus, sive Manichaeus, Faustus, Africanus, Sa-
« bellius, Arius, Macedonius, Eunomius, Novatus, Sabbatius,
« Callistus, Donatus, Eusthatius, lovianus, Pelagius, lulianus
« Eclanensis, Caelestinus, Maximinus, Priscillianus ab Hispania,
« Nestorius Constantinopolitanus, Maximus, Unicus, Lampetius,
« Dioscorus, Eutyches, Petrus et alius Petrus, e quibus unus
« Alexandriam, alius Antiochiam maculavit; Acacius Constan-
tinopolitanus cum consortibus suis; nec non et omnes hae-
« resiarchae, eorumque discipuli, sive schismatici, docuerunt
« vel conscripserunt quorum nomina minime retinentur; non
« solum repudiata, verum etiam ab omni Romana, catholica
« et apostolica Ecclesia eliminata, atque cum suis auctoribus
« auctorumque sequacibus sub anathematis indissolubili vinculo
«in aeternum confitemur esse damnata». P. L. LIX. 164.

14. Inter Romanos Pontifices qui monotheliticum errorem
proscripsere eminent Martinus |. atque S. Agatho; ille quidem
tum in variis epistolis, tum praesertim in Concilio Lateranensi
anno 649 celebrato; hic in epistola Synodica ad Patres Concilii
sexti atque ad Constantinum Imperatorem Pogonatum, quae
lectae fuerunt, Actione IV. Mansi XI. 234.

Unius Martini verba referimus, qui Canone XVIII san ei-



COMMENTARIUM 61

vit: « Si quis secundum Sanctos Patres consonanter nobis pa-
« riterque fide non respuit et anathematizat anima et ore omnes,
« quos respuit et anathematizat nefandissimos haereticos cum
« omnibus impiis eorum conscriptis usque ad unum apicem
« sancta Del Ecclesia catholica et apostolica.... hoc est Theo-
« dorum quondam Episcopum Pharanitanum, Gyrum Alexan-
« drinum, Sergium Constantinopolitanum, vel eius successores
« Pyrrhum et Paulum, in sua perfidia permanentes, et omnia
« impia illorum conscripta, et eos qui similia cum illis usque
«in finem obstinate sapuerunt, aut sapiunt, vel sapere spe-
« rantur, hoc est, unam voluntatem et unam operationem dei-
« tatis et humanitatis Christi, et super haec impiissimam ecthe-
« sim, quae persuasione eiusdem Sergii facta est ab Hera elio
« quondam imperatore adversus orthodoxam fidem, unam Chri-
« sti Dei voluntatem et unam ex concinnatione definientem ope-
« rationem venerari; sed et omnia quae pro ea impie ab eis
scripta vel acta sunt; et cum illis denuo scelerosum typum,
« qui ex suasione praedicti Pauli nuper factus est a serenissimo
principe Constantino imperatore contra catholicam Ecclesiam,
« utpote duas naturales voluntates et operationes, divinam et
« humanam, quae a Sanctis Patribus in ipso Christo Deo vero
et Salvatore nostro pie praedicantur, cum una voluntate et
operatione, quae ab haereticis impie in eo veneratur, pariter
denegare et taciturnitate constringi promulgantem, et pro-
pterea cum sanctis Patribus et scelerosos haereticos ab omni
reprehensione et condemnatione iniuste liberari definientem,
« in amputationem catholicae Ecclesiae definitionum, seu re-
« gulae. Si quis igitur, iuxta quod dictum est, consonanter
« nobis omnia haec impiissirna haereseos illorum dogmata, et
« ea quae pro illis, aut in definitione eorum a quolibet impie
«conscripta sunt, et denominatos haereticos, Theodorum di-
« cimus, Cyrum et Sergium, Pyrrhum et Paulum non re-
« spuit et anathematizat.... huiusmodi condemnatus sit ». Mansi
X. 1158-1159.

15. Plurimi fuerunt Petri Abaelardi errores. Inter alios:
a) Quod Pater sit plena potentia, Filius quaedam potentia,
Spiritus Sanctus nulla potentia.
b) Quod Spiritus Sanctus non sit de substantia Patris aut
Filii.
¢) Quod Spiritus Sanctus sit anima mundi.

d) Quod Christus non assumpsit carnem, ut nos a iugo
diaboli liberaret.

e) Quod nec Deus et Homo, neque haec persona quae
Christus est, sit tertia persona in Trinitate.

/) Quod non contraximus culpam ex Adam, sed poenam
tantum, etc. Mansi XXI|. 568.

At Innocentius Il. R. Pontifex, universos Abaelardi errores
proscripsit, ut patet ex eius epistola ad Henricum Episcopum
Senonensem, Raynaldum Rhemensem, et S. Bernardum Cla
ravallensem -Abbatem anno 1140 conscripta. « Nos.... commu-
« nicato fratrum nostrorum Episcoporum Cardinalium consilio,
« destinata Nobis a vestra discretione capitula, et universa ipsius
« Petri dogmata, sanctorum Canonum auctoritate, cum suo au-
« ctore damnavimus, eique tanquam haeretico perpetuum silen-
« tium imposuimus. Universas quoque erroris sui sectatores
« et defensores, a fidelium consortio sequestrandos et excom-
« municationis vinculo innodandos esse censemus ». Mansi
XX1. 565.

Deinde vero Rhemensi, Senonensi, et eidem S. Bernardo
mandavit ut tum Abaelardi tum Arnaldi de Brixia libri flammis
traderentur: «Per praesentia scripta Fraternitati Vestrae man-
« damus, quatenus Petrum Abaelardum et Arnaldum de Brixia,
«perversi dogmatis fabricatores, et catholicae fidei impugnato-
« res, in religiosis locis, ubi vobis melius visum fuerit, separa-
« tim faciatis includi, et libros erroris eorum, ubicumque reperti
« fuerint, igne comburi ». Mansi, ibid.

16. Marsilii Patavini errores per summa capita retulit Na-
talis ab Alexandro in E. H. Saec. XIII et XIV, Art. IlI; inter
alia docuit.

a) Christum in coelos ascendentem nullum in Ecclesia visi-
bile caput constituisse, nullum Vicarium reliquisse.

b) Ad Imperatorem spectare Pontifices instituere, deturbare
ac punire.

c) Imperatorem succedere Pontifici, et Ecclesiam, Sede va-
cante, regere posse.

d) Sacerdotes omnes, sive Pontifices, sive Episcopos, sive
simplices Presbyteros ex institutione Christi esse aequalis aucto-
ritatis; quod autem unus ampliorem alio potestatem habeat,
id Imperatori acceptum ferre; qui ut liberaliter concedit, ita re-
vocare pro libito potest.

e) Penes principem esse iudicium de capacitate promoven-
dorum ad Sacros Ordines, nec Episcopo fas esse quemguam
absque ipsius auctoritate promovere etc. etc.

Verum loannes XXII, X Kal. Novembris Pontificatus sui
anno XIlI, id est, die 22 Octobris an. 1327, Marsilii Patavini enu-
meratus antea atque confutatos errores proscripsit in Constit,
incip. Licet iuxta doctrinam Apostoli, quam recitat Raynaldus
ad an. 1327, n. XX; Antonius autem Zaccaria et recitat et do-
ctis illustrat adnotationibus in Op. cit. pag. 93. Haec autem sta-
tuit Pontifex: « (Praedictos articulos) veluti S. Scripturae con-
« trarios, et fidei catholicae inimicos, haereticos, seu haereticales
« et erréneos; nec non et praedictos Marsilium et lohannem (lan-
« dunium) haereticos, imo haeresiarchas fore manifestus et no-
« torios sententialiter declaramus, articulosque ac librum prae-
« dictos, nec non quamcumque aliam Scripturam continentem
«eosdem; praedictos quoque Marsilium et lohannem ut hae-
« reticos manifestus et notorios, imo ut haeresiarchas potius re-
« probamus, et sententialiter condemnamus. Si quis enim do-
« ctrinam praedictam defendere vel adprobare praesumpserit,
« cuiuscumque dignitatis, ordinis, aut status, tamquam haereti-
« cus ab omnibus confutetur ».

17. Nedum a Patribus Concilii Constantiensis, sed etiam a
Martino V Wicleffii, Hussii, et Hieronymi Pragensis libros fuis-
se damnatos constat ex eius Bulla Inter cunctas anno 1418 lata,
qua inter alia § 4 legimus: « Per apostolica scripta committi-
« mus et mandamus, quatenus vos Archiepiscopi, et Episcopi,
« ac Electi et quilibet vestrum per se, seu alium, vel alios, quos
« graves et idoneas personas spiritualem iurisdictionem haben-
« tes esse volumus, omnes et singulos cuiuscumque dignitatis,
« officii, praeeminentiae, status vel conditionis existant, et qui-
« buscumque nominibus censeantur, qui de praeexcelso, salutifero
« et supermirabili Sacramento Corporis et Sanguinis Domini
« nostri lesu Christi, vel de baptismate, seu peccatorum con-
« fessione, poenitentiae pro peccatis iniunctione, vel reliquis ec-
« clesiasticis Sacramentis, seu fidei articulis, aliter sentire, aut
« docere, quam Sacrosancta Romana Ecclesia et universalis do-
« cet, praedicat et observat, aut articulos seu libros, et doctri-
« nas praefatorum haeresiarcharum loannis Wicleff, et lohannis
« Hus et Hieronymi, per eamdem Constantiensem Synodum, cum
« suis auctoribus, ut praedicitur, damnatos, et damnatas, tenere,

credere et dogmatizare, ac vitae finem ipsorum haeresiarcha-
rum publice vel occulte pertinaciter quomodolibet laudare, vel
approbare praesumpserint, eorumque receptatores, defensores,
et fautores quoslibet, etiam contemplatione praedictorum erro-
« rum, nec non credentes et adhaerentes eisdem, tamquam hae-
reticos iudicetis, et velut haereticos saeculari Curiae relinqua-
< tis». Bullar. Rom. Tom. |V, pag. 666, Edit. Taurin. 1859.

18. Ars typographica inventa fuit prima medietate sae-
culi XV a loanne de Guttemberg Urbis Moguntinae cive, quam-
vis et aliis prima tribuatur inventio. (Cf. Cantu Storia Univer-
sale VI, 451-452).

19. Alexander VI, die 1 lunii 1501 plura et saluberrima
statuit circa librorum impressionem in Constit, incipien. Inter
multipliées. Inter alia sancivit: « Sicut ars impressoria librorum
utilissima habetur ad faciliorem multiplicationem librorum
« probatorum et utilium, ita plurimum damnosum foret, si illius
« artifices ea arte perverse uterentur, passim imprimendo quae
perniciosa sunt. Debent igitur impressores ipsi compesci op-
portunis remediis, ut ab eorum impressione desistant, quae
fidei catholicae contraria noscuntur, vel adversa, aut in men-
tibus fidelium possunt verisimiliter scandalum generare. Unde
«nos qui illius locum tenemus in terris, qui ad illuminan-
« dum hominum mentes et errorum tenebras exterminandum
descendit e coelis, cum fideli relatione intellexerimus, artificio
dictae artis plurimos libros atque tractatus in diversis mundi
partibus, praesertim Coloniensi, Moguntina, Trevirensi, Mag-
deburgensi provinciis fuisse impressos, in se varios errores
ac perniciosa dogmata etiam sacrae christianae religioni ini-
mica continentes, et in dies etiam passim imprimi, huiusmodi
detestanclae labi sine ulteriori dilatione occurrere cupientes,
« ut ex commisso desuper officio tenemur, omnibus et singulis
dictae artis impressoribus et illorum obsequiis quomodolibet
insistentibus et se circa eorum imprimendi artem quoquo modo
exercentibus in provinciis praedictis degentibus, sub excom-
municationis latae sententiae poena, quam eo ipso, si contra
fecerint incurrisse noscantur, et poena pecuniaria per vene-
rabiles Fratres nostros Coloniensem, Mogutiensem, Treviren-
« sem et Magdeburgensem Archiepiscopos, vel eorum Vicarios
in spiritualibus generales aut Officiales, quemlibet videlicet eo-
« rum in provincia sua pro eorum arbitrio imponenda et exi-

« genda ac Camerae Apostolicae adplicanda, auctoritate aposto-
« lica praesentium tenore districtius inhibemus, ne de cetero
« libros, tractatus aut Scripturas qualescumque imprimere aut
« imprimere facere quoquo modo praesumant, nisi prius con-
« sultis super hoc Archiepiscopis vel Vicariis aut Officialibus
« praefatis, ac eorum speciali et expressa impetrata licentia gratis
concedenda, quorum conscientias oneramus, ut antequam licen-
tiam huiusmodi concedant, imprimenda diligenter examinent,
sive a peritis et catholicis examinari faciant, et procurent ac
diligenter advertant, ne quid imprimatur, quod orthodoxae fi-
« dei contrarium, impium et scandalosum existat.

« Et quia parum esset adversus futuras impressiones pro-
« videre, nisi quae iam fere noscuntur erronea, impia et scan-
« dalosa supprimantur, eisdem Archiepiscopis Vicariis vel Offi-
« cialibus mandamus auctoritate praedicta, ut videlicet quilibet
« eorum in dicta provincia sua moneant et requirant auctoritate
« nostra omnia et singula inventaria librorum et tractatuum quo-
« rumcumque impressorum, ac libros et tractatus impressos, in
« quibus per Archiepiscopos, sive Vicarios aut Officiales praedi-
« ctos aut eorum singulos aliqua fidei catholicae contraria, im-
« pia, adversa, scandalosa, aut male sonantia continere indica-
« tum, sive declaratum fuerit, omni fraude et dolo cessantibus,
infra terminum eorum arbitrio praefigendum coram eis respe-
« ctive praesentent et consignent sub simili excommunicationis
latae sententiae et eorum arbitrio exigenda pecuniaria poena,
« ut praefertur incurrenda; studeantque sic impressos etiam
« alios, prout expedire putaverint, ad eos deferri et delatos com-
« buri facere ne quispiam illos legere vel tenere praesumat, sub
« similibus censuris et poenis auctoritate nostra prohibere; nec
« omittant diligenter inquirere, quibus procurantibus tales libri
« impressi fuerint, quave de causa illud procuraverint, in fidei
« catholicae, quam profitentur, detrimentum; et an procuratores
«ipsi de haeresi suspecti sint, contradictores quoslibet et re-
« belles etiam, cuiuscumque dignitatis, gradus, ordinis et con-
« ditionis, nec non communitates, universitates et alia collegia
« guaecumgue per excommunicationis, suspensionis et interdicti
« aliasque sententias, censuras et poenas ecclesiasticas cum il-
« larum aggravatione et reaggravatione, appellatione postposita,
« compescendo, invocato etiam, si opus fuerit, auxilio brachii
« saecularis ». Ap. Zaccaria Op. cit. pag. 134-135.

Leo X autem lata die 4 Maii 1515 Constitutione Inter sol-
licitudines idipsum sancivit, ne scilicet liceret alicui libros edere
sine facultate aut S. Palatii Apostolici magistri, aut respectivo-
rum Ordinariorum.

§ 2. « Nos itaque, ne id quod ad Dei gloriam et fidei aug-
« mentum, et bonarum artium propagationem salubriter est in-
«ventum, in contrarium convertatur, ac Christifidelium saluti
« detrimentum pariat, super librorum impressione curam no-
« stram habendam fore duximus, ne de cetero cum bonis se-
« minibus spinae coalescunt, vel medicinis venena intermiscean-
« tur. Volentes igitur de opportuno super his remedio providere,
« hoc sacro approbante Concilio (Lateranensi V), ut negotium
« impressionis librorum huiusmodi eo prosperetur felicius quo
« deinceps indago solertior diligentius et cautius adhibetur, sta-
« tuimus et ordinamus quod de cetero, perpetuis futuris tem-
« poribus, nullus librum aliquem, seu aliam quamcumque Sscri-
« pturam, tam in Urbe nostra, quam in aliis quibusvis civita-
« tibus et dioecesibus, imprimere seu imprimi facere praesumat,
« nisi prius, in Urbe, per Vicarium nostrum et Sacri Palatii Ma-
« gistrum; in aliis vero civitatibus et Dioecesibus, per Episco-
« pum, vel alium habentem peritiam scientiae libri, seu Scri-
« pturae huiusmodi imprimendae, ab eodem Episcopo ad id
« deputandum, ac inquisitorem haereticae pravitatis civitatis sive
« Dioecesis, in quibus librorum impressio huiusmodi fieret, di-
« ligenter examinentur, et per eorum manus propriae subscri-
« ptionem, sub excommunicationis sententia, gratis et sine dila-
« tione imponendam, approbentur ». Bullar. Rom. Tom. V, 624,
edit. cit.

20. Exorta anno 1517 haeresi Lutherana, in Bulla Eocarge
Domine, quam Leo X dedit die 15 lunii 1520, et postquam omnem,
sed frustra, curam adhibuisset ad Lutherum convertendum, hu-
ius quadraginta et unam propositionem proscripsit, prohibuitque
sub poenis contra haereticos statutis quominus libri aLuthero
editi ab aliquo Christifideli legerentur:

8§ U. « Inhibemus praeterea, sub omnibus et singulis prae-
« missis poenis, eo ipso incurrendis, omnibus et singulis Christi-
« fidelibus superius nominatis, ne scripta, etiam praefatos erro-
« res non continentia, ab eodem Martino quomodolibet condita,
« aut condenda vel edenda, seu eorum aliqua, tamquam ab
« homine hortodoxae fidei inimico, atque ideo vehementer su-

« specta, et ut eius memoria omnino deleatur de Christifi.de-
«lium consortio, legere, asserere, praedicare, laudare, impri-
« mere, publicare sive defendere, per se, vel alium seu alios,
« directe vel indirecte, tacite vel expresse, publice vel occulte,
« seu in domibus suis sive aliis locis, publicis vel privatis, tenere
« quoquo modo praesumant, quinimmo illa comburant ». Bull.
Rom. V. 755, Edit. cit.

Cum autem nec Lutherus nec Lutherani Pontificis Romani
monitis inflictisque poenis animum accommodarent, immo au-
ctoritatis illius iugum excuterent, Clemens VII, quod deinceps
sequentes Pontifices etiam praestitere, anno 1524 Lutherum in-
ter illos haereticos annumeravit, qui in Bulla vulgo in Coena
Domini excommunicatione publice et solemniter plectuntur, li-
brosque eius omnimodis proscripsit: « Librosque ipsius (Mar-
« tini Lutheri), aut quorumvis aliorum eiusdem sectae, sine au-
« ctoritate nostra et Sedis Apostolicae, quomodolibet |egentes,
« aut in suis domibus tenentes, imprimentes, aut quomodolibet
« defendentes, ex quavis causa, publice vel occulte, quovis in-
« genio vel colore». Quibus Paulus Ill, anno 1536 addidit: «et
« generaliter quoslibet defensores eorumdem ». Bullar. Rom.
VI, 219.

21. Anno 1557 Paulus IV Supremae Inquisitionis Congre-
gationi commisit, ut librorum prohibitorum Indicem concinna-
rci; qui reapse prodiit ita inscriptus: « Index auctorum, et li-
« brorum, qui tamquam haeretici, aut suspecti, aut perniciosi
« ab officio Sanctae Romanae Inquisitionis reprobantur, et in
universa christiana Republica interdicuntur ».

Ita porro dispositus erat.

« In primis nomina, sive vulgatiora cognomina disponuntur
« eorum, qui tamquam ex professo errantes, et in errorem mit-
tentes, cum universis conscriptionibus ipsorum, cuiuscumque
« argumenti sint, pro damnosissimis habentur.

« His succedunt libri a notis auctoribus editi, ea ratione re-
iecti, quod vel ad haeresim, vel ad aliquod praestigiosae im-
pietatis, aut obscenae alicuius turpitudinis genus, vel omnino
ad intolerabiles errores subinde allicere, satis superque diu
exploratum est.

« Postremo loco redactae sunt inscriptiones librorum, qui
ut plurimum ab incertis haereticis conficti, pestilentissimis do-
« ctrinis referti sunt ».

Cum autem Pontifici index eiusmodi parum esset acceptus,
anno 1558 alium fieri iussit, qui tamen prodiit mense Februario-
anni 1559, cum eiusmodi titulo: « Index auctorum, et librorum,
« qui ab officio sanctae Romanae et universalis Inquisitionis ca-
« veri ab omnibus et singulis in universa Christiana Republica
« mandantur, sub censuris contra legentes, vel tenentes libros
« prohibitos in Bulla, quae lecta est in Coena Domini, expressis,
« et sub aliis poenis in decreto eiusdem S. Officii contentis. In-
« dex venumdatur apud Antonium Bladum Cameralem Impres-
« sorem de mandato speciali Sacri Officii, Romae, anno Do-
«mini 1559, Mense lanuario ». Non unus tamen querebatur,
eiusmodi Indicem nimia severitate confectum fuisse, in eoque
plures libros insertos, qui tolerari poterant. Quare Paulus IV
die 24 lunii 1561 Cardinali Michaeli Ghislieri qui tum supremus
erat Inquisitor, postea S. Pius V, mandavit ut rigorem adhibitum
temperaret, quem lato edicto tempera vit, cui titulus: Moderatio
Indicis librorum prohibitorum. Concedebatur:

1. « Ut tollerentur ex Indice libri, qui nulla alia ratione pro-
« hibiti sunt, nisi quia ab impressoribus suspectis emanarunt.

2. « Versiones Catholicorum Doctorum tollerentur factae ab
« haereticis, dummodo tollantur haereses.

3. « Libri Catholicorum non alia ratione prohibiti, nisi quia
« praefationes, summulas et scholia habent haereticorum; pur-
« gati tolerentur ». Cf, Zaccariam Op. cit. pag. 145, seqq.

22. In Concilio Tridentino de Indice librorum vetitae lectio-
nis conficiendo plurimum adlaboratum est. Variae Patrum sen-
tentiae recitantur a Cardinali Pallavicino Soria del Concilio di
Trento Lib. XV, Cap. 19. At tandem Patres, Sess. XVIII ha-
bita die 26 Februarii 1562, haec promulgarunt: « Sacrosancta
« oecumenica et generalis Tridentina Synodus in Spiritu Sancto
« legitime congregata.... cum omnium primum animadverterit,
« hoc tempore suspectorum ac perniciosorum librorum, quibus
«doctrina impura continetur et longe lateque diffunditur, nu-
« merum nimis excre visse, quod quidem in causa fuit, ut multae
« censurae in variis provinciis et praesertim in alma Urbe Roma
« pio quodam zelo editae fuerint, neque tamen huic tam magno
« et pernicioso morbo salutarem ullam profuisse medicinam;
« censuit ut delecti ad hanc disquisitionem Patres de censuris
« librisque quid facto opus esset diligenter considerarent, atque
« etiam ad eamdem Sanctam Synodum suo tempore referrent,

« quo facilius ipsa possit varias et peregrinas doctrinas tanquam
« zizania a christianae veritatis tritico separare, deque his com-
« modius deliberare et statuere, quae ad scrupulum ex com-
« plurium animis eximendum et tollendas multarum querela-
« rum causas magis opportuna videbuntur. Haec autem omnia
« ad notitiam quorumcumque deducta esse vult, prout etiam
« praesenti decreto deducit, ut, si quis ad se pertinere aliquo
« modo putaverit, quae vel de hoc librorum et censurarum ne-
« gotio, vel de dliis, quae in hoc generali Concilio tractanda prae-
« dixit, non dubitet a Sancta Synodo se benigne auditum iri ».

Electos Patres solertem operi conficiendo manum admo-
visse ex eo constat quod die quarta Decembris anni 1563 illud
iam absolverant, ut patet ex continuatione postremae sessionis,
quae fuit XXV, in qua legimus: « Sacrosancta Synodus in se-
« cunda sessione sub sanctissimo D. N. Pio 1V celebrata, (quae
« est XVIII), delectis quibusdam Patribus commisit, ut de variis
« censuris ac libris, vel suspectis vel perniciosis, quid facto opus
« esset considerarent atque ad ipsam sanctam Synodum refer-
« rent. Audiens nunc, huic operi ab eis extremam manum im-
« positam esse, nec tamen ob librorum varietatem et multitu-
« dinem possit distincte et commode a Sancta Synodo diiudi-
« cari, praecipit, ut quidquid ab illis praestitum et Sanctissimo
« Romano Pontifici exhibeatur, ut eius iudicio atque auctoritate
« terminetur et evulgetur ». Hi tamen Patres nedum Indicem
librorum ordinaverant, sed etiam decem regulas confecerant,
guae Tridentinae vocantur.

23. Pius IV praesentatum sibi Indicem novo subdidit atque
accurato examini, illumque tandem confirmavit lata Bulla Do-
minici gregis die 24 Martii 1564, qua die Index confectus pro-
diit ita inscriptus: Index librorum prohibitorum cum Regulis
confectis per Patres a Tridentina Synodo delectos, auctoritate
S D. N. Pii Pontif Max. comprobatus. Editum Indicem se-
quenti sanctione Pius IV communivit: « Ipsum Indicem una cum
« Regulis ei praepositis auctoritate apostolicatenore praesentium
« approbamus, imprimique ac divulgari, et ab omnibus univer-
« sitatibus catholicis ac quibuscumque aliis ubique suscipi, eas-
« que regulas observari mandamus atque decernimus; inhiben-
« tes omnibus et singulis, tam ecclesiasticis personis saecula-
« ribus, et regularibus, cuiuscumque gradus, ordinis et di-
« gnitatis sint, quam laicis quocumque honore ac dignitate

« praeditis, ne quis contra earum Regularum praescriptum, aut
« ipsius prohibitionem Indicis libros ullos legere habereve audeat.

« Si quis autem adversus eas Regulas prohibitioriemque
« fecerit, is quidem, qui haereticorum libros vel cuiusvis au~
« ctoris scripta propter haeresim vel falsi dogmatis suspicionem
« damnata atque prohibita legerit habueritve, ipso iure in ex-
« communicationis poenam incidat, eamque ob causam in eum
« tanquam de haeresi suspectum inquiri et procedi liceat, prae-
« ter alias poenas super hoc ab Apostolica Sede sacrisque ca-
« nonibus constitutas. Qui autem libros alia de causa prohibitos
« legerit habueritve, praeter peccati mortalis reatum,Episcopo-
«rum arbitrio severe se noverit puniendum ». (Bullar. Rom.
VII, 281, 1882).

Franciscus Foreiro Ordinis Praedicatorum, qui delectae Pa-
trum Commissioni fuerat a Secretis, de methodo in concinnando
Indice adhibito, haec scribit:

« Illud igitur imprimis observare oportet, unamquamque
« pene Alphabeti litteram, tres habere classes.

« In prima non tam libri, quam librorum Scriptores conti-
« nentur, qui aut haeretici, aut nota haeresis suspecti fuerunt.
« Horum enim catalogum fieri oportuit, ut omnes intelligant,
«eorum scripta non edita solum, sed edenda etiam, prohibita
« esse.

« Sed illud etiam animadvertendum est, quod licet multi
« praeterea sint, qui iustissimis de causis in hanc classem re-
« ferri poterant, Patribus tamen non is fuit animus, aut ad eo-
« rum pertinebat institutum, ut eos ad unum perquirerent; sed
« iis pene contenti fuere, qui in Romano Catalogo descripti sunt;
« de aliis vero eiusdem generis auctoribus, idem ab Ordinariis
« et Inquisitoribus statuendum existimarunt.

« In secundam classem non auctores, sed libri sunt relati,
« qui propter doctrinam, quam continent, non sanam, aut su-
« spectam, aut quae offensionem etiam in moribus tantum fide-
« libus adferre potest, reiiciuntur, etiamsi auctores a quibus pro-
« diere, ab Ecclesia numquam descierunt.

« Tertia vero et ultima classis eos libros complectitur, qui
« sine scriptoris nomine exierunt in vulgus, et eam doctrinam
« continent, quam Romana Ecclesia tamquam catholicae fidei,
« aut morum integritati contrariam, refutandam ac repellendam
« esse decernit.

« Non enim omnes libros, qui nomen auctoris non praefe-
« runt, damnandos putarunt, quandoquidem saepe viros doctos
« ac sanctos novimus, ut christiana quidem Respublica ex eo-
« rum vigiliis fructum caperet, ipsi vero inanem gloriam evita-
« rent, libros optimos sine nomine edidisse, sed eos tantum, qui
« aut liquido pravam, aut dubiam fidei doctrinam, sive moribus
« perniciosam continent ». Cf. Zaccariam Op. cit. pag. 151,152.

Decem regulae Tridentinae per hanc Leonis XIII Constitu-
tionem abolitae sunt. Qui eas nosse desiderat, adeat quemcum-
que librorum prohibitorum Indicem.

24. Clemens VIl novum Indicem librorum numero auctum
et in varias partes tributum suo nomine edi voluit ac promul-
gari, lata ad hoc Constitutione Sacrosanctum fidei catholicae
depositum die 17 Octobris 1596 (1). Indici Clemens nonnullas
observationes praemisit ad quartam et nonam regulam Triden-
tinas, et Instructionem pro iis qui libris tum prohibendis, tum
expurgandis, tum etiam imprimendis, diligentem ac fidelem
operam erant daturi, quae Indici librorum prohibitorum prae-
mittuntur. Index autem ab eo confectus hunc praeferebat titu-
lum : Index librorum prohibitorum cum Regulis confectis per
Patres a Tridentina Synodo delectos, auctoritate Pii IV primum
editus, postea vero a Ssto V auctus, et nunc demum SS. D. N.
Clementis Papae VIII iussu recognitus et publicatus. Instru-
ctione adiecta de exequendae prohibitionis, deque sincere emen-
dandi et imprimendi libros ratione. Romae apud Impressores
Camerales 1596.

Alexander VIl per Indicem a se confectum duo praestitit;
in eum scilicet omnes libros retulit qui nedum in Indice Cle-
mentis VIIlI continebantur, sed eos etiam qui ab anno 1596 ad
annum 1664 prohibiti fuerant. Sublatis insuper divisionibus In-
dicis Pii IV et Clementis VIII, quae non levem confusionem
ingerebant, suum ordine alphabetico digessit. Deinde lata die
5 Martii 1664 Constitutione Speculatores confectum a se Indicem
confirmavit. De sublatis classibus sequentem Pontifex rationem
adduxit: « Accedit quod illa classium distinctio plurimos non
« modo vulgares, sed etiam eruditos saepe decipiebat, dum ex
« earum ordine connexionis gravitatem aestimandam putabant,
« quasi severius actum semper videatur cum legentibus ante-

a

(1) Extat in Bullar. Rom. X, 251. Edit. Taurin.

« riorum quam posteriorum classium libros, quod tamen secus
« esse ex ipsa classium institutione a Concilio Tridentino facta
<« colligi facile potest, ubi cum solum antecedat distinctio inter
« libros auctorum vitio ac demerito vel perniciosae doctrinae
« errorumque in eis contentorum ratione damnatos, ac inter
« praeferentes aut dissimulantes auctorem, contingit, ut plerique
« libri ignoti scriptoris, qui tertiae classi assignantur peiores
« multo sint quam in prima aut secunda recensiti » (1).

Insuper Alexander VII Regulae X Tridentinae modum ap-
ponens, statuit quod « degentes in Statu Sedi Apostolicae me-
« diate vel immediate subiecto, hon possunt transmittere libros
« a se compositos alibi imprimendos, sine expressa approba-
« tione, et in scriptis Eminentissimi ac Reverendissimi D. Car-
« dinalis Sanctissimi D. N. Vicarii et Magistri Sacri Palatii, si in
« Urbe: si vero extra Urbem existant, sine Ordinarii loci illius,
« sive ab his deputatorum facultate et licentia operi inflgenda ».

L-ex autem Regulae X Tridentinae unos afficiebat libros in
Urbe imprimendos.

Methodus adhibita in concinnandis superioribus Indicibus
non admodum placuit Benedicto X1V ; ratus proinde est novum
Indicem conficere, atque certas tradere iis regulas qui librorum
examini praeficiuntur. Illud egit anno 1758, quo prodiit: Index
librorum prohibitorum Sanctissmi D. N. Benedicti XIV Pon-
tificis Maximi iussu recognitus atque editus. Romae 1758, ex
Typographia Rev. Camerae Apostolicae cum Summi Pontificis
privilegio; hoc autem praestitit per Const. Sollicita ac provida
edita quidem 9 lulii 1753, sed publicata die 23 eiusdem mensis
et anni.

Novi Indicis conficiendi rationes Benedictus X1V tradidit in
uteris expeditis in forma Brevis Quae ad catholicae Religionis
diei 23 Decembris 1757, in quibus haec ait: « Primum (Indicem)
« publica Ecclesiae auctoritate a Sapientissimis Tridentinae Syn-
« odi Patribus dispositum fel. rec. Pius PP. IV optimis regulis
« communitum perfecit atque apostolica auctoritate vulgavit.
« Deinde vero Clemens PP. VIII librorum numero auctum atque
« in varias partes tributum Indicem (an. 1596, Bulla Sacrosan-
« etum fidei catholicae depositum) suo nomine edi voluit ac pro-
« mulgari. Etsi autem pro temporum conditione satis diligenter

a

(1) Bullar. Rom. XVIT, 234. Neapoli 1882.

« atque utiliter in iis conficiendis laboratum sit, diuturna tamen
« observatione atque experimento compertum est, memoratos
« Indices neque satis fuisse correctos, neque satis accommodates
« usui prodiisse; quapropter e publica utilitate fore visum est,
« si novus Index methodo aptiore digestus atque a mendis erra-
« tisque pluribus, quae in priores irrepserant, emendatus con-
« stitueretur. Rem hanc omni procul dubio laboris et diligentiae
« plenam iam tunc animo praeconceperamus, cum certas Re-
« gulas in examine et proscriptione librorum servandas tradi-
« dimus in Constitutione Nostra, quae incipit Sollicita ac pro-
«vida 7 Idus lulii 1753. Huiusmodi subinde negotium mature
« iam discussum Ven. Fratribus Nostris S. R. E. Cardinalibus
« Congregationi Indicis librorum praepositis dirigendum promo-
« vendumgue commisimus, qui pro iniuncti sibi muneris ratione
« zelo ac solertia, adhibitis etiam in consultationem et opus do-
« ctis et diligentibus viris, omnia pro votis sedulo accuratoque
« perfecerunt ».

Est Index Benedicti X1V qui ad haec usque tempora adhi-
bitus fuit, isque alphabetica tantum librorum recenter damna-
torum serie auctus fuit.

Verum Indici a Benedicto XIV confecto nedum praemissa
fuit Constitutio Sollicita ac provida, sed alia etiam adiecta De-
creta de libris prohibitis nec in Indicem nominatim expressis,
guae ad quatuor classes reducuntur. Sunt autem:

1. Libri ab haereticis scripti, vel editi, aut ad eos sive ad
infideles pertinentes prohibiti.

2. Libri certorum argumentorum prohibiti.

3. Imagines et Indulgentiae prohibitae.

4. Quaedam ad Ritus sacros spectantia, quae prohibita sunt.

Haec legi poterunt, ut aliquam editionem suggeramus, iii In-
dice Librorum prohibitorum Sanctissimi D. N. Leonis Papae XIII
Pont. Max. iussu edito, anno 1881.

Idcirco sed vero eiusmodi classes sunt institutae, quia cum
non omnes libri qui vi Constitutionum apostolicarum, aut De-
cretorum Congregationum S. Officii et Indicis prohibiti sunt,
singillatim describi in Indice propter eorum ingentem numerum
possent, necessarium visum est eos ad certa quaedam capita
revocare, ut si quod circa librum aliquem in Indice non de-
scriptam, aut in Regulis eiusdem Indicis non comprehensum,

exoriretur dubium, intelligi posset, utrum inter prohibitos esset
computandus.

25. Lex aeterna est ut singulae potestates ea tantum exe-
guatur ad quae Deus illas instituit ordinavitque, neque tran-
scendant terminos suos. Hinc Gelasius | Papa anno 494 haec
ad Anastasium Imperatorem scripsit: « Duo quippe sunt, impe-
« rator Auguste, quibus principaliter mundus hic regitur; au-
« ctoritas Sacra Pontificum et regalis potestas. In quibus tanto
« gravius est pondus Sacerdotum, quanto etiam pro ipsis Re-
« gibus Domino in divino reddituri sunt examine rationem. Nosti
« enim, fili clementissime, quod licet praesideas humano generi
« dignitate, rerum tamen praesulibus divinarum devotus colla
« submittis, atque ab eis causas tuae salutis expetis, inque su-
« mendis coelestibus sacramentis, eisque, ut competit, disponen-
« dis, subdi te debere cognoscis religionis ordine potius quam
« praeesse. Nosti itaque inter haec, ex illorum te pendere iudi-
« cio, non illos ad tuam redigi velle voluntatem. Si enim, quan-
«tum ad ordinem pertinet publicae disciplinae, cognhoscentes
« imperium tibi superna dispositione collatum, legibus tuis ipsi
« quoque parent religionis antistites, ne vel in rebus mundanis
«exclusae videantur obviare sententiae; quo, rogo, te decet
« affectu eis obedire, qui pro erogandis venerabilibus sunt at-
« tributi mysteriis ? Proinde sicut non leve discrimen incumbit
« Pontificibus, siluisse pro divinitatis cultu, quod congruit; ita
« his, quod absit, non mediocre periculum, qui cum parere de-
« beant, despiciunt. Et si cunctis generaliter Sacerdotibus recte
« divina tractantibus, fidelium convenit corda submitti, quanto
« potius Sedis illius praesuli consensus est adhibendus, quem
« cunctis Sacerdotibus et Divinitas summa voluit praeeminere,
« et subsequens Ecclesiae generalis iugiter pietas celebravit? »
Migne, P. L. LIX, 42.

Quae vero Gelasius ad Anastasium Imperatorem scripsit,
ipsi Supremi Principes vera esse fassi sunt. Ludovicus Pius
Francorum Rex ad Eugenium Il R. Pontificem anno 824 scri-
bere non dubitavit, Reges Ecclesiae praesulibus adiumento esse
debere: « Quia veraciter nos debitores esse cognovimus, ut his,
« quibus regimen Ecclesiarum et ovium dominicarum cura com-
« missa est, in omnibus causis ad divinum cultum pertinentibus
«opem atque auxilium pro qualitate virium nostrarum, et in-
« tellectus nostri capacitate feramus ». Mansi XV, 437.

Anno autem 869 Imperator Basilius Macedo Patres in Con-
cilio VIII congregatos ita allocutus est: « Non datum est laicis,
« aut iis qui civilibus officiis mancipantur, secundum canonem
«dicendi quidquam penitus de ecclesiasticis causis: opus enim
« hoc Pontificum et Sacerdotum est. De vobis autem laicis tam
« qui in dignitatibus, quam qui absolute con versamini, quid am-
« plius dicam non habeo, quam quia nullo modo vobis licet de
«ecclesiasticis causis sermonem movere; hoc enim investigare
« et quaerere Patriarcharum, Pontificum et Sacerdotum est, qui
« sanctificandi, qui ligandi et solvendi potestatem habent, qui
« ecclesiasticas et coelestes sortiti sunt claves; non nostrum qui
« pasci debemus, qui sanctificari, qui ligari et a ligamento solvi
« debemus ». Mansi XV1, 187, 188.

Et utinam haec aliquando intelligant qui iudicant terram!

26. Atque illae praesertim sunt regulae, quae propter nova
temporum adiuncta observari nequeunt. Regula X Tridentina
ex. gr. statuitur. « In singulis civitatibus ac dioecesibus, domus
« vel loci, ubi ars impressoria exercetur, et bibliothecae libro-
« rum venalium saepius visitentur a personis ad id deputandis
« ab Episcopo sive eius Vicario, atque etiam ab Inquisitore hae-
« reticae pravitatis, ut nihil eorum quae prohibentur, aut impri-
« matur, aut habeatur. Omnes vero librarii et quicumque libro-
« rum venditores habeant in suis bibliothecis indicem librorum
« venalium quos habent, cum subscriptione dictarum persona-
« rum, nec alios libros habeant aut vendant, aut quacumque
« ratione tradant sine licentia eorumdem deputatorum, sub poena
« amissionis librorum et aliis arbitrio Episcoporum vel Inquisi-
torum imponendis ». Et alia quae in eadem regulaimponun-
tur. Haec enim in pluribus Europae statibus observari omnino
nequibant; qua de causa necessario in desuetudinem abierunt,
videntibus et tolerantibus Romanis Pontificibus, atque Episcopis
locorum illorum.

27. Pius Papa IX in epistolis encyclicis datis die 2 lunii 1848
ad Episcopos aliosque qui librorum censurae praeerant in tem-
porali S. Sedis ditione de Regula X Tridentina multa tempe-
ra vit. Haec enim statuit:

« In Sess. X Concilii Lateranensis V, atque iterum in po-
« strema Regularum Indicis, quae a Patribus conscriptae per
« Tridentinam Synodum deputatis, et a Pio IV, glor. mem., De-
« cessore Nostro approbatae fuerunt, nec non in aliis aliorum

A

« Romanorum Pontificum sanctionibus interdictum habetur, ut
« nulli omnino libri aut scripta evulgentur, nisi antea ecclesia-
« stica auctoritate examinati probatique sint.

« lam vero scribendi legendique aviditas et librorum, ma-
« Xxime ephemeridum numerus, nostra hac aetate ita in dies au-
« getur, ut iam ecclesiasticis censoribus perdifficile evaserit ipsos
« omnes ea, qua par est, maturitate expendere, et latior etiam
« patuerit via illorum fraudibus, qui doctrinas perversas et sa-
« crae publicaeque rei noxias disseminare connituntur pagellis
« et parvis praesertim libris clandestine editis, quorum porro
« improbitas eo maiorem inducit fidelium offensionem et scan-
« dalum, quod ad vigentium canonum tramites perpensi repu-
« tantur riteque probati.

« Haec nos serio considerantes, et nonnullis VV. Fratribus
«Nostris S. R. E. Cardinalibus in consilium adhibitis, haben-
te tesque ob oculos Decretum Sessionis IV Concilii Tridentini,
« ubi peculiares sanctiones leguntur circa editionem et evulga-
tionem librorum de rebus sacris, deliberavimus mitigare ali-
« qua ex parte alias supra memoratas regulas, ut ita ecclesia-
« stici censores diligentius satisfacere valeant officio suo arctio-
re ribus limitibus definito, ne facile deinceps contingat, utipsorum
iudicio probata omnino videantur, quae ex parte saltem eorum
< censurae fraudulenter subtracta sunt, vel ab eisdem haud satis
< diligenter examinari potuerant.

« ltague motu proprio et apostolica nostra auctoritate De-
cretum Concilii Lateranensis et ceteras supradictas sanctiones
« moderando et declarando decernimus atque permittimus, ut
« posthac, et donec aliter ab hac Apostolica Sede statuatur, cen-
« sores ecclesiastici in locis temporali nostrae ditioni subditis,
« de iis tantum solliciti sint quae Divinas Scripturas, Sacram
« Theologiam, Historiam Ecclesiasticam, lus Canonicum, Theo-
« logiam naturalem, Ethicen, aliasque huiusmodi religiosas aut
« morales diseiplmas respiciunt, ac generatim de omnibus, in
« quibus religionis vel morum honestatis speciatim intersit. luxta
haec igitur statuimus atque permittimus ut in omni epheme-
ridum ac librorum genere illi dumtaxat sine praevia eccle-
« siastica censura edi nequeant, qui moralis aut religiosi, uti
« diximus, argumenti sint; in ceteris vero, ii tantum articuli,
« qui simile argumentum habeant, vel causam ipsam religionis
« aut morum honestatis proxime attingant.

« Verum nostrae huius permissionis obtentu nemini um-
« quam licebit evulgare iterum, et nein aliam quidem linguam
« conversos, edere libros et scripta illa, quae praecedentibus
«ecclesiasticae auctoritatis decretis damnata et prohibita sint,
« aut in posterum prohibebuntur. Si quis autem scripta vel li-
« bros huiusmodi denuo ediderit aut evulgaverit, vel aliter in
« iis, quae nostris hisce litteris permissa non sunt, supradictas
« canonum sanctaeque huius Sedis sanctiones violaverint, in
« posterum pariter illis tenebitur censuris et poenis, quae an-
« terioribus ipsis sanctionibus statutae sunt. Nos enim easdem
« sanctiones, in quibus a Nobis derogatum illis non est, firmas
« esse volumus, et apostolica iterum auctoritate roboramus. Con-
« firmamus etiam nominatim pecuniariam poenam indictam in
«commemorato Decreto Concilii Lateranensis V; quam tamen
« eatenus mitigamus, ut gravioribus quoquein casibus summam
« centum scutatorum nummum communis nunc romanae mo-
« netae non excedat; atque ipsam in pios usus prudenti Epi-
« scopi cuiusque arbitrio erogandam mandamus ».

28. Ex ipsis Consultorum deputatorum Votis opportunas
notitias excribimus. Variarum Quaestionum, quae illis dirimen-
dae propositae fuere, Prima erat:

« An deceat, vel expediat, vel necesse sit Regulas Indicis
«Sacrosanctae Synodi Tridentinae iussu editas, aliquibus mu-
tationibus, seu tempera mentis subiicere: et supposito quod
« temperamenta quaedam inducenda videantur, quo aptiori
« modo id fieri posset: scilicet, vel immutando ipsarum Regu-
« larum verba, ut olim sibi proposuerat recol. mem. Sum. Pon-
« tifex Sistus V, plura his regulis necessaria additurus; vel, haec
« veneranda verba intemerata et immutabiliter intacta relinquen-
«do, prout a tribus saeculis constant, novis temperationibus
« providendum sit, quemadmodum ad hanc usque diem exe-
« cuta est Apostolica Sedes, nempe Instructione Clementis VIII,
« ea omnia quae Sisto V necessaria videbantur, continente; Ob-
« servationibus eiusdem Clementis VIII et Alexandri VII; Addir
« tione Benedicti X1V ; Mandato Leonis XI1; Monitis Gregorii XVI;
« Decretis generalibus; vel tandem alio quodam peculiari, tem-
« porali, et adventitio remedio; episcopis nimirum impertiendo
« quasdam facultates, ut per ipsos aliquamdiu liceat in his dispen-
« sare, quae, ob summam temporum infelicitatem, in quibusdam
« provinciis et regnis ad usum et tractationem deduci nequeunt? »

Quae circa propositam quaestionem electi Consultores de-
creverint ex relatione Secretarii excribimus.

« Consultores de hac re diu et mature inter se discepta-
« bant, varias sententias diligenter perpendentes. Nonnulli enim
« venerationi SS. Tridentino Concilio debitae magis consenta-
« neum arbitrabantur, si Regulae intactae servarentur, et mu-
tationes vel explanationes necessariae seiunctum proponerentur
« a Patribus in futura Synodo diiudicandae; altera vero Con-
sultorum pars hunc modum gravissimis difficultatibus obno-
« Xium censebat. Etenim animad ve rtebant plurima Concilii Tri-
dentini aetate opportuna, nunc inutilia, vel etiam omnino im-
possibilia evasisse, ita ut leges applicari nequeant, vel non
iuvet. Nec si quaedam additamenta vel explanationes subne-
uterentur, rei satisfieret; sed potius graves antinomiae habe-
rentur, et confusio augeretur. SS. Tridentinae Synodo nullam
perinde iniuriam irrogari; nam non ipsius sane culpa tribuen-
« dum, si aliqua ex iis quae sapienter statuerat, nunc mutatis
omnino temporum adiunctis, innoventur; et hoc eo magis quod,
proprius loquendo, hae Regulae non ab ipsa Synodo, sed po-
sterilis sanciebantur, iuxta ipsius mentem, sed non ipsius di-
« recta auctoritate. Ceterum proximo Concilio oecumenico par
« omnino ius inesse ac Tridentino. Haec sententia pluribus pla-
Ccuit ».

29. Praestat partem harum litterarum recitare, ut intelliga-
mus quibus moti rationibus Galliae Episcopi eiusmodi petitionem
instituérent. e« Perlegenti cuique regulas Indicis librorum prohi-
« bitorum, quae generales dicuntur, facile, ut videtur, apparebit,
« ex illis regulis multas, licet ea qua editae sunt aetate sapien-
« tissime conditas, nunc, statu societatis humanae, maxime vero
«rei litterariae, ubique et radicitus mutato, partim iam sat in-
utiles, partim observata maxime difficiles, aliquas etiam impos-
sibiles evasisse. Inde fit ut catholicorum conscientiae plus
guam aequum esset graventur, scrupulis innumeris anxien-
tur, gravissimaeque exponantur tentationi leges praesenti re-
rum statui ita parum accommodatas praeter mittendi. Omnino
« igitur necesse et urgens esset, ut illae regulae et universa res
« Indicis, novo prorsus modo nostrae aetati melius attempe-
«rato, et observata faciliori, instaurarentur». Collectio La-
censis VII, 843.

30. Complures e Germania Episcopi, praeter alia, et Indicis

reformationem postularunt. « Petimus, ut regulae Indicis, quae
« partim in regionibus mixtis numquam omnino observari pot-
« erant, partim vero ob omnino immutatum societatis humanae
« et in specie rei litterariae statum in praesenti nusquam fere
« observari possunt, ideoque multas conscientiarum anxietates
« et confessariorum dubia provocant, recenti revisioni et reda-
« etioni submittantur ». Ibidem 874, V.

31. Cf. Collectionem Lacensem Ibid. col. 1020. a) et 1179.

32. Res vero ita gesta est. Anno 1895 ad finem vergente,
Summus Pontifex Leo XIIlI Sacrae Indicis Congregationi nego-
tium decernendi commisit; an Regulae Indicis essent innovan-
dae. Proposito dubio: Utrum et qua ratione Indicis Regulae
reformandae essent, Consultores interrogati ad primam partem
affirmative responderunt. Ut autem aliam partem ad effectum
deducerent, S. Congregatio quatuor Consultores elegit, quibus
rem propositam agere commisit. Horum duo schemata confe-
cerunt, quae primum cum aliis duobus, pluribus habitis sessio-
nibus, discussa sunt; deinde universae Congregationi per Rmum
Secretarium praesentarunt. Pontifex ad schema examinandum
alios Consultores elegit. Horum singuli, censura instituta, sen-
tentiam suam in scriptis exhibuere; atque iterum ad quatuor
Consultores primum deputatos res deducta est. Hi munere suo
functi, habita ratione censurarum et observationum institutarum,
primum schema aliquantisper reformarunt. Exinde, iubente
Pontifice, ad Eminentissimos S. C. Indicis Cardinales negotium
universum devolutum fuit. Patres, pluribus habitis Sessionibus
penes Emum Praefectum, strenuam prorsus navarunt operam
in exhibito schemate examinando, reformandoque. Confectas
Regulas Summus Pontifex, ea iudicii maturitate qua pollet, con-
sideravit, approbavit, atque promulgari iussit.

33. Cum Rom. Pontifex praecipiat ut his decretis catholici
homines toto orbe religiose pareant, corruant necesse est, et
abolitae censendae sunt consuetudines omnes in quibusvis re-
gnis inductae quibus Indicis obligatio contemnebatur. Sedulo
catholici homines verba Pontificis animo recolant, has regulas
multo prae antiquis esse molliores; et iis obtemperare nemini,
dummodo ingenio malo non sit, grave arduumgue esse posse.

Id autem ad tramites latae Constitutionis dicimus. At obe-
dientiam ne nationes aliquae pontificio decreto erunt praestitu-
rae, an potius inductam consuetudinem de nullo apud se Indicis

vigore defendent ? Nos quidem nescimus. Attamen hoc in casu
putamus non esse nationum illarum homines inquietandos;
melior est enim dispensatio et tolerantia, quam aperta inobe-
dientia et animarum ruina. Gonsultissime tamen agerent Epi-
scopi, si Sanctam Sedem consulerent, ab eaque inductae con-
suetudinis tolerantiam impetrarent.

34. Pius Papa IX in Constitutione Apostolicae Sedis mode-
rationi unas censuras limitaverat, leges antiquas autem atque
decreta per quas infligebantur, minime; atque inde aliae poenae
gquae censurae naturam non induerent, abrogatae censeri non
poterant. Quin imo edixerat, censuras, quas ipse Constitutioni
suae inserebat, nedum ex hac, veluti si primum in ea editae
fuerint, vim suam accipere debere, sed etiam ex veterum Ca
nonum auctoritate, quatenus cum lata a se Constitutione con-
venirent. Qua de causa quantum attinet ad censuras a Pontifice
Pio IX adscitas conservatasque, vigebant omnino tum antiquae
leges, tum censurae; atque hinc optimae Pianae Constitutionis
Commentatores etiam ex veteribus canonibus vim renovatarum
censurarum dimetiebantur.

Verum Leo XIII ab eiusmodi agendi ratione recedendum
duxit, ne difficultates, quaestiones, antinomiae exorirentur; hinc
omnes antiquas leges, regulas et decreta abrogavit, quae Indici
librorum praemittebantur, quasque ipse recenset; ex quo duo
sequuntur; omnia, scilicet, quae statuit, ex una a se lata Con-
stitutione Officiorum ac munerum vim suam mutuari, et a se
adhibita loquendi ratione petenda esse criteria ad ipsam inter-
pretandam. Qua de causa, si de vi et extensione alicuius vo-
cabuli aut decreti, quae etiam in antiquis legibus reperiuntur,
dubium aliquod exurgat, non ab his interpretandi ratio sit pe-
tenda, cum abrogatae fuerint, sed ex obvio sensu, quem prae-
ferunt novae Constitutionis verba, et ex fine quem sibi Legis-
lator praestituit. Cum autem ex ipso Pontifice constet, illum sibi
finem praestituisse, ut legislationem circa Regulas Indicis ve-
titae lectionis molliorem daret, ita ut grave arduumgue nemini
de cetero esset illas observare; recta ratione alienum foret, velle
ex antiquis legibus Leonis X1l Constitutionem dimetiri. Constat
enim de fine et intentione Legislatoris; ergo iuxta hunc finem
et intentionem decreta ab eo lata accipienda sunt; constat eum
veteres regulas et decreta abolevisse; ergo de cetero non sunt
illa assumenda ut argumentum dubiorum declarandorum, si

quae oriantur in Constitutione Officiorum ac munerum. Hinc si
dubium exurgat; an decretum aliquod a Leone XIII latum se-
verior} vel mitiori sensu sit accipiendum, mitiorem sequi semper
debent interpretes.

Ex his tamen non sequitur, neminem posse ad abrogatas
leges recurrere, ut vim alicuius vocabuli, aut sententiae in Leo-
nina constitutione adscitae melius intelligat; id enim et licitum
est et aliqguando necessarium, praesertim si nulla inter utrum-
que textum sit differentia. Unum dicimus; in collisione decre-
torum, neque iuri, neque rationi esse conforme ex abrogata ve-
teri lege novam interpretari.

Ex veteri tamen iure abrogato Leo XIIl unam excipit Con-
stitutionem Sollicita ac provida a Benedicto X1V latam, qua
methodus praescribitur in examine et proscriptione librorum
servanda; ideoque integram huic Commentario inserimus.

BENEDICTUS EPISCOPUS
SERVUS SERVORUM DEI
AD PERPETUAM REI MEMORIAM

Sollicita ac provida Romanorum Pontificum praedecesso-
rum nostrorum vigilantia in eam semper curam incubuit, ut
christifideles ab eorum librorum lectione averterei, ex quibus
incauti ac simplices detrimenti quidpiam capere possent, imbui-
gue opinionibus ac doctrinis, quae vel morum integritati, vel
catholicae religionis dogmatibus adversantur. Nam, ut vetustis-
simum mittamus sancti Gelasii |. decretum, quaeque iam pri-
dem a Gregorio IX. aliisque Pontificibus hac de re statuta fue-
runt; ignorare neminem arbitramur, quae fuerint a praedeces-
soribus nostris Pio 1V., sancto Pio V., et Clemente VIII. dili-
gentissime praestita, ut saluberrimum opus a sacrosanctae Tri-
dentinae synodi patribus susceptum, mature discussum, ac pene
ad exitum perductum, de vetitae lectionis librorum Indice con-
ficiendo, atque vulgando, non absolverent solum, atque perfi-
cerent, sed sapientissimis etiam decretis ac regulis communirent.
Quod quidem negocium Apostolica Sedes continenter urget, ac
promovet; ad id deputatis duabus sanctae romanae Ecclesiae
Cardinalium Congregationibus, quibus onus inquirendi in pravos

Acta, Tom. XXX. fase. CCCXLIX. 6

noxiosque libros impositum est, cognoscendique, quibus emen-
datio, et quibus proscriptio debeatur. Id muneris Congregationi
gquidem romanae universalis Inquisitionis a Paulo IV. commis-
sum perhibent (35), idque adhuc ab ea exerceri pergit, ubi de
libris ad certa rerum genera pertinentibus iudicandum occurrit.
Certum est autem, sanctum Pium V. primum fuisse Congrega-
tionis Indicis institutorem (36), quam subsequentes deinde Pon-
tifices Gregorius Xll11., Sixtus V., et Clemens VIII. confirmarunt
variisque privilegiis et facultatibus auxerunt: eiusque proprium
ac fore unicum officium est in examen libros vocare, de quo-
rum proscriptione, emendatione, vel permissione capienda est
deliberatio.

8§ 1. Qua maturitate, consilio, ac prudentiain Congregatione
universalis Inquisitionis de proscribendis, vel dimittendis libris
deliberetur, cum neminem latere putamus, tum nos ipsi plane
perspectum, ac diuturna experientia compertum habemus; nam
in minoribus constituti, de libris nonnullis in ea censuram tu-
limus, et consultoris eiusdem Congregationis munere diu per-
functi sumus; postremo inter sanctae romanae Ecclesiae Car-
dinales cooptati, Inquisitoris generalis locum in ea obtinuimus;
ac demum ad Apostolicam Sedem, meritis licet imparibus, eve-
cti, non modo censorum animadversiones in libros nonnullos
aliqguando legere, ac ponderare, sed etiam in Congregationibus,
guae singulis feriis quintis coram nobis habentur, Cardinalium
sententias atque suffragia, antequam de iisdem libris quid de-
cernatur, audire, et excipere consuevimus. Haud minoris di-
ligentiae testimonium ferre possumus, adeoque debemus, pro
altera Congregatione Indicis, cui generaliter incumbit, ut supra
diximus, de quorumvis librorum proscriptione decernere. Dum
enim in minoribus versaremur, cum primi, tum secundi cen-
soris, seu relatoris officium in ea Congregatione non semel ob-
ivimus; ex quo autem supremum Pontificatum gerimus, nullius
libri prescriptionem ratam habuimus, nisi audito Congregatio-
nis secretario, qui libri materiam, revisorum censuras, Cardi-
nalium iudicia, et suffragia accurate nobis exponeret.

§ 2. Sed quoniam compertum est nobis, atque exploratum
multas librorum proscriptiones, praesertim quorum auctores
catholici sunt, publicis aliquando iniustisque querelis in repre-
hensionem adduci, tamquam si temere, ac perfunctorie in tri-
bunalibus nostris ea res ageretur; operae pretium duximus,

hac nostra perpetuo valitura Constitutione, certas firmasque
regulas proponere, iuxta quas deinceps librorum examen iu-
diciumque peragatur; tametsi plane affirmari possit, idipsum
iampridem, vel eadem prorsus ratione, vel alia aequipollentia
constanter actum fuisse.

§ 3. Porro romanae universalis Inquisitionis Congregatio
ex pluribus constat sanctae romanae Ecclesiae Cardinalibus a
summo Pontifice delectis, quorum alii sacrae theologiae, alii
canonici iuris doctrina, alii ecclesiasticarum rerum peritia, mu-
nerumgue romanae curiae exercitatione, prudentiae demum, ac
probitatis laude, conspicui habentur. His adiungitur unus ex
romanae curiae praesulibus, quem Assessorem vocant, unus
etiam ex Ordine praedicatorum sacrae theologiae magister,
guem Commissarium appellant; certus praeterea consultorum
numerus, qui ex utroque clero saeculari, ac regulari assumun-
tur; alii demum praestantes doctrina viri, qui a Congregatione
iussi, de libris censuram instaurant, iisque qualificatorum no-
men tributum est. De variis in praefata Congregatione, iisque
gravissimis rebus agitur, in primis autem de causis fidei, ac
de personis violatae religionis reis. At cum librum aliqguem ad
eam, tamquam proscriptione dignum, deferri contigerit; nisi ad
Indicis Congregationem, ut fieri plerumque solet, iudicandum
remittat, sed pro rerum temporumque ratione, sibi de illo co-
gnoscendum esse arbitretur; nos, inhaerentes decreto lato ab
eadem Congregatione feria quarta kalendis lulii anni millesimi
septingentésima quinquagesimi, atque a nobis confirmato feria
quinta insequente, hac ratione, et methodo iudicium institui
mandamus.

8§ 4. Primo nimirum uni ex qualificatoribus, aut consulto-
ribus a Congregatione designando, liber tradatur, quem is at-
tento animo legat, ac diligenter expendat; tum censuram suam
scripto consignet, locis indicatis, et paginis, in quibus notati
errores continentur. Mox liber cum animadversionibus réviso-
ns ad singulos consultores mittatur, qui in congregatione pro
more habenda singulis feriis secundis in aedibus sancti Officii,
de libro, et censura sententiam dicant: ipsa deinde censura,
cum libro, et consultorum suffragiis, ad Cardinales transmit-
tantur, ut hi in congregatione, quae feria quarta haberi solet
in fratrum praedicatorum coenobio sanctae Mariae supra Mi-
nervam nuncupato, de tota re definitive pronuncient. Post ab

Assessore sancti Officii acta omnia ad Pontificem referantur,,
cuius arbitrio iudicium omne absolvetur.

§ 5. Cum autem sit veteri institutione receptum, ut auctoris-
catholici liber non unius tantum relatoris perspecta censura il-
lico proscribatur; ad normam praefati decreti mensis lulii anni
millesimi septingentesimi quinquagesimi, volumus eam consue-
tudinem omnino servari; ita ut si primus censor librum pro-
scribendum esse iudicet, quamvis consultores in eamdem sen-
tentiam conveniant, nihilominus alteri revisori ab eadem Con-
gregatione electo liber, et censura tradantur, suppresso primi
censoris nomine, quo alter iudicium suum liberius exponat.
Si autem secundus revisor primo assentiatur, tunc utriusque
animadversiones ad Cardinales mittantur, ut iis expensis de
libro decernant; at si secundus a primo dissentiat, ac librum
dimittendum existimet (37), tertius eligatur censor, cui, sup-
presso priorum nomine, utraque censura communicetur. Huius
autem relatio, si a priore consultorum sententia non abludat,
Cardinalibus immediate communicetur, ut ipsi, quod opportu-
num fuerit, decernant. Sin minus, iterum consultores, perspecta
tertia censura suffragium ferant; idque una cum omnibus prae-
fatis relationibus, Cardinalibus exhibeatur, qui ,re ita mature
perpensa, de controversia denique pronunciare debebunt. Quo-
tiescumque autem Pontifex, vel ob rei, de qua in libro agitur,
gravitatem, vel quia id auctoris merito, aliisque circumstantiis
tribuendum censeat, libri iudicium coram se ipso in congrega-
tione feriae quintae habendum decreverit, quod saepe a nobis
factum fuit, et quoties ita expedire iudicavimus, in posterum
quoque fiet; tunc satis fuerit exhibere Pontifici et Cardinalibus
libri censuras, et consultorum suffragia, omisso examine con-
gregationis feriae quartae, eiusque relatione, quam per Asses-
sorem Pontifici faciendam diximus: nam Cardinalium suffragiis
coram ipso Pontifice ferendis, atque huius definitiva sententia,
vel alio opportuno consilio in eadem Congregatione capiendo,
res absolvetur.

§ 6. Altera quoque Indicis Congregatio plures complectitur
Cardinales ipsi a Pontifice adscriptos, iisdemque dotibus prae-
ditos, quibus sancti Officii Cardinales pollere solent; quum
etiam eorum aliquos in utraque Congregatione locum habere
contingat. Ex iis unus eiusdem Congregationis Praefectus exi-
stit; Assistens vero perpetuus est Magister sacri palatii; Se-

ecretarius autem a prima Congregationis institutione usque in
praesentem diem, ex Ordine fratrum praedicatorum a summo
Pontifice pro tempore eligi consuevit. Sunt praeterea ex utro-
gue clero saeculari, et regulari eiusdem Congregationis con-
sultores, et relatores selecti; et quidem, ubi aliquis librorum re-
lationes coram congregatione semel, bis, tertio laudabiliter per-
egerit, tum ipsa congregatio Pontificem rogare solet, ut eius
auctoritate in consultorum numerum referatur.

§ 7. Sub ipsa Pontificatus nostri primordia, ea nos subiit
cogitatio, ut certam aliqguam et immutabilem methodum pro
eexamine iudicioque librorum in hac Indicis Congregatione ser-
vandam statueremus. Qua de re non modo consilium exquisi-
vimus dilecti filii nostri Angeli Mariae sanctae romanae Eccle-
siae Cardinalis Quirini nuncupati, eiusdem sanctae romanae
Ecclesiae Bibliothecarii, et dictae Congregationis Praefecti, qui
pari prudentia et doctrina suum nobis sensum scripto declara-
vit, verum etiam antiquiores aliquot eiusdem Congregationis
consultores coram dilecto filio losepho Augustino Orsi, Ordinis
praedicatorum, tunc ipsius Congregationis secretario, hunc autem
palatii apostolici Magistro, convenire iussimus, suamque senten-
tiam aperire, quae pariter scripto concepta, nobisiam tunc ex-
hibita fuit. Cumqu® haec omnia diligenter apud nos asservata
fuerint, nunc derttum veterem deliberationem nostram resu-
mientes, quemadmodum ea, quae ad librorum examen atque
iudicium in primodicta Congregatione sancti Officii peragendum,
pertinet, auctoritate nostra constabilivimus; ita etiam ea quae
ad Congregationem Indicis, et eiusdem generis negocia apud
eam tractanda facere possunt, opportunis decretis constituere
volentes, praelaudati Cardinalis Praefecti consiliis, dictorumque
consultorum votis inhaerendo, haec deinceps servanda decer-
nimus.

§ 8. Cum Congregatio Indicis ad librorum censuram unice,
ut dictum est, instituta, non ita crebro convocari soleat, ut al-
tera sancti Officii Congregatio, quae ob causarum et negotio-
rum multitudinem singulis hebdomadis ter haberi consuevit,
illius propterea secretario peculiare munus et officium reci-
piendi librorum denunciationes, ut fieri iam ante consuevit,
committimus et demandamus. Is autem a libri delatore per-
cunctantur diligenter, quas ob causas illum prohiberi postulet,
tum librum ipsum haud perfunctorie pervolvet, ut de propositae

accusationis subsistentia cognoscat; duobus etiam in eam rem
adhibitis consultoribus, ab ipso, praevia summi Pontificis, aut
Cardinalis Praefecti, vel eius qui Praefecti vices supplet, appro-
batione eligendis: quorum collato consilio, si liber censura et
nota dignus videatur, unus aliquis relator ad ferendum de eo
iudicium idoneus, illius nempe facultatis, de qua in libro agitur,
peritus, eadem, quam nuper innuimus, ratione eligendus erit,
qui scripto referat animadversiones suas adnotatis paginis qui-
bus singula ab ipso reprehensa continentur. Sed antequam
eius censura ad Cardinalium Congregationem feratur, haberi
volumus privatam consultorum congregationem, quam olim
Parvam dixerunt, nos autem Praeparatoriam vocabimus, ut
relatoris animadversionibus ad librum collatis, de earum pon-
dere iudicium fiat. Huiusmodi congregatio semel omnino sin-
gulis mensibus, aut etiam saepius, si oportuerit, ab ipso Con-
gregationis secretario convocanda erit, vel in suis cubiculis, vel
opportuniore, ut ipsi videbitur, loco, intra praedicti coenobii
aedes, ubi is commoratur. Eique semper intererit magister sa-
cri palatii pro tempore existens, una cum sex aliis e numero
consultorum, singulis vicibus, pro qualitate argumenti, et ma-
teriae, de qua disputandum erit, ut supra de primis duobus
consultoribus, et de relatore constitutum est a secretario eli-
gendis; praeter secretarium ipsum, cuius partes erunt in tabu-
las referre consultorum sententias, quas deinde ad congrega-
tionem Cardinalium mittet, cum relatoris censura. In generali
demum congregatione omnia illa servari debebunt, quae supe-
rius statuta sunt pro congregatione sancti Officii circa librorum
examen. Ac quemadmodum ad Assessorem sancti Officii per-
tinet de actis in Congregatione summum Pontificem certum red-
dere; ita ad secretarium Congregationis Indicis spectabit, quo-
ties haec librum aliquem proscribendum aut emendandum
censuerit, eiusdem Pontificis assensum, praevia diligenti acto-
rum omnium relatione, exquirere.

8 9. Quoniam vero in Congregatione Indicis de sola libro-
rum prohibitione agitur, nonnulla hoc loco adiungenda iudica-
vimus, eidem Congregationi potissimum usui futura, quae tamen
ab altera etiam Congregatione sancti Officii, dum in huius quo-
gue generis causis se immiscet, ubi similes rerum circumstan-
tiae se offerant, aeque observanda erunt. Quotiescumque agatur
de libro auctoris catholici, qui sit integrae famae, et dari no-

minis, vel ob alios editos libros, vel forte ob eum ipsum, qui
in examen adducitur, et hunc quidem proscribi oporteat; prae
oculis habeatur usu iamdiu recepta consuetudo prohibendi li-
brum, adiecta clausula: donec corrigatur, seu donec expurge-
tur, si locum habere possit, nec grave quidpiam obstet, quo-
minus in casu de quo agitur, adhiberi valeat. Hac autem con-
ditione proscriptioni adiecta, non statim edatur decretum, sed
suspensa illius publicatione, res antea cum auctore, vel quovis
altero pro eo agente, et rogante communicetur, atque ei quid
delendum, mutandum, corrigendumve fuerit, indicetur. Quod
si nemo auctoris nomine compareat, vel ipse, aut alter pro eo
agens, iniunctam correctionem libri detrectet, congruo definito
tempore decretum edatur. Si vero idem auctor, eiusque pro-
curator, Congregationis iussa fecerit, hoc est novam instituerit
libri editionem cum opportunis castigationibus ac mutationibus,
tunc supprimatur proscriptionis decretum; nisi forte prioris edi-
tionis exemplaria magno numero distracta fuerint; tunc enim
ita decretum publicandum erit, ut omnes intelligant; primae
editionis exemplaria dumtaxat interdicta fore, secundae vero
iam emendatae permissa.

§ 10. Conquestus scimus aliquando nonnullos, quod libro-
rum iudicia, et proscriptiones, inauditis auctoribus fiant, nullo
ipsis loco ad defensionem concesso. Huic autem querelae re-
sponsum fuisse novimus, nihil opus esse auctores in iudicium
vocare, ubi non quidem de eorum personis notandis aut con-
demnandis agitur, sed de consulendo fidelium indemnitati, at-
gue avertendo ab ipsis periculo, quod ex nocua librorum le-
ctione facile incurritur; si qua vero ignominiae labe auctoris
nomen ex eo aspergi contingat, id non directe, sed oblique ex
libri damnatione consequi. Qua sane ratione minime improban-
das censemus huiusmodi librorum prohibitiones, inauditis au-
ctoribus factas; quum praesertim credendum sit, quidquid pro
seipso, aut pro doctrinae suae defensione potuisset auctor &-
ferre, id minime a censoribus atque iudicibus ignoratum ne-
glectumve fuisse. Nihilo tamen minus, quod saepe alias, summa
aequitatis et prudentiae ratione, ab eadem Congregatione fa
ctum fuisse constat, hoc etiam in posterum ab ea servari ma-
gnopere optamus, ut quando res sit de auctore catholico, ali-
qua nominis et meritorum fama illustri, eiusque opus, demptis
demendis, in publicum prodesse posse dignoscatur, vel aucto-

rem ipsum suam causam tueri volentem audiat, vel unum ex
consultoribus designet, qui ex officio operis patrocinium defen-
sionemque suscipiat.

8§ 11. Quemadmodum vero ubi de Congregatione sancti Of-
ficii agebamus, eidem nos semper interfuturos recepimus, quo-
tiescumque de libro, cuius materia gravioris momenti sit, iudi-
cium agatur; quod erit nobis facillimum, quum eadem Congre-
gatio qualibet feria quinta coram nobis habeatur, sic et Indicis
Congregationi praesentiam nostram impendere parati sumus,
quoties rei gravitas id promereri videbitur. Neque enim id opus
esse dicendum est, quum vel haeretici hominis liber denuncia-
tur, in quo auctor errores catholico dogmat! adversantes con-
sulto tradit aut tuetur; vel opus aliquod in examen adducitur,
quo rectae morum regulae labefactantur, ac vitiis et corruptelis
fomenta praebentur. In his enim casibus ne illas .quidem, quas
supra scripsimus, accuratiores cautelas adhibere necesse erit;
sed haeretico dogmate, vel pravo moris incitamento semel com-
perto, proscriptionis decretum illico sanciendum erit, iuxta pri-
mam, secundam et septimam Indicis Regulas sacrosancti Tri-
dentini concilii iussu editas atque vulgatas.

§ 12. Cum in praelaudata Congregatione sancti Officii seve-
rissimis legibus cautum sit, ne de rebus eiusdem Congregationis
quisquam cum alio extra illam loquatur; nos hanc eamdem
silentii legem a relatoribus, consultoribus et Cardinalibus Con-
gregationis Indicis religiose custodiendam praecipimus. Illius
tamen secretario potestatem facimus, ut animadversiones in
libros censurae subiectos, eorum auctoribus, vel aliis illorum
nomine agentibus et postulantibus, sub eadem decreti lege com-
municare queat; suppressis semper denunciatoris censorisque
nominibus.

§ 13. Examinandis corrigendisque libris peropportuna sunt,
quae decem Regulis Indicis a patribus Tridentinae synodi con-
fectis atque editis continentur. In instructione autem felicis re-
cordationis Clementis Papae VIII., eisdem Regulis adiecta, Tit.
de correctione librorum § V., Episcopis et Inquisitoribus cura
committitur, ut ad librorum edendorum examen spectatae pie-
tatis et doctrinae viros adhibeant, de quorum fide et integri-
tate sibi polliceri queant, nihil eos gratiae daturos, nihil odio,
sed orniti humano affectu posthabito, Dei dumtaxat gloriam,
spectaturos et fidelis populi utilitatem. His porro virtutibus

animique dotibus, si non maiori, at pari certe de causa, prae-
stare oportet huius nostrae Congregationis revisores et consul-
tores. Cumque eos omnes, qui hunc huiusmodi munera obti-
nent, tales esse non ignoremus; optandum sperandumque est,
non absimiles deinceps futuros, qui ad id eligentur; homines
nimirum vitae integros, probatae doctrinae, maturo iudicio, in-
corrupto affectu, ab omni partium studio, personarumqgue acce-
ptione alienos; qui aequitatem libertatemque iudicandi, cum
prudentia et veritatis zelo coniungant. Cum autem eorum nu-
merus nunc certus et constitutus non sit; ab eiusdem Congre-
gationis Cardinalibus consilium expectabimus, atque capiemus,
num eum pro futuris temporibus definire oporteat vel expe-
diat : hoc tamen iam nunc decernentes, quatenus eorum numerus
definiatur, ut tam relatores, quam consultores, ex utroque clero,
saeculari nempe et regulari, assumantur, alii quidem theologi,
alii utriusque iuris periti, alii sacra et prophana eruditione prae-
stantes, ut ex eorum coetu, pro varietate librorum, qui ad Con-
gregationem deferuntur, idonei viri non desint ad ferendum de
unoquoque iudicium.

§ 14. Ipsos autem relatores consultoresque, tam nunc exi-
stentes, quam in posterum quandocumque futuros, monemus
ac vehementer hortamur, ut in examine iudicioque librorum,
sequentes regulas diligenter inspiciant accurateque custodiant.

§ 15. I. Meminerint, non id sibi muneris onerisque imposi-
tum, ut libri ad examinandum sibi traditi prescriptionem modis
omnibus curent atque urgeant; sed ut diligenti studio ac se-
dato animo ipsum expendentes, fideles observationes suas ve-
rasque rationes Congregationi suppeditent, ex quibus rectum
iudicium de illo ferre, eiusque proscriptionem, emendationem
aut dimissionem pro merito decernere valeat.

§ 16. Il. Tametsi hactenus cautum sit, cavendumque dein-
ceps non dubitemus, ut ad referendum et consulendum in prae-
dicta Congregatione, ii solum admittantur, qui scientiam rerum,
quas libri delati respective continent, diuturno studio acquisitam
possideant; decet enim de artibus solos artifices iudicare; nihi-
lominus si forte eveniat, ut alicui per errorem materia aliqua
discutienda committatur ab illius peculiaribus studiis aliena, id-
gue a censore aut consultore electo, ex ipsa libri lectione de-
prehendatur; noverit is, se neque apud Deum, neque apud ho-
mines culpa vacaturum, nisi quamprimum id Congregationi, aut



90 COMMENTARIUM

secretario aperiat, seque ad ferendam de huiusmodi libro cen-
suram minus aptum professus, alium magis idoneum ad id mu-
neris subrogari curet: quo tantum abest, ut existimationis suae
dispendium apud Pontificem, et Cardinales passurus sit, ut ma-
gnam potius probitatis et candoris opinionem et laudem sibi
sit conciliaturus.

§ 17. IIl. De variis opinionibus atque sententiis in unoquo-
que libro contentis, animo a praeiudiciis omnibus vacuo, iudi-
candum sibi esse sciant. Itaque nationis, familiae, scholae, in-
stituti affectum excutiant; studia partium seponant; Ecclesiae
sanctae dogmata et communem catholicorum doctrinam, quae
conciliorum generalium decretis, romanorum Pontificum Con-
stitutionibus, et orthodoxorum patrum atque doctorum consensu
continetur, unice prae oculis habeant; hoc de caetero cogitan-
tes, non paucas esse opiniones, quae uni scholae, instituto, aut
nationi certo certiores videntur, et nihilominus, sine ullo fidei
aut religionis detrimento, ab aliis catholicis viris reiiciuntur, at-
gue impugnantur oppositaeque defenduntur, sciente ac permit-
tente Apostolica Sede, quae unamquamque opinionem huius-
modi in suo probabilitatis gradu relinquit.

§ 18. IV. Hoc quoque diligenter animadvertendum mone-
mus, haud rectum iudicium de vero auctoris sensu fieri posse,
nisi omni ex parte illius liber legatur; quaeque diversisin locis
posita et collocata sunt, inter se comparentur; universum prae-
terea auctoris consilium et institutum attente dispiciatur; neque
vero ex una vel altera propositione a suo contextu divulsa,
vel seorsim ab aliis, quae, in eodem libro continentur, conside-
rata et expensa, de eo pronuntiandum esse; saepe enim acci”
dit, ut quod ab auctore in aliquo operis loco perfimctorie, aut
subobscure traditum est, ita alio in loco distincte, copiose ac
dilucide explicetur, ut offusae priori sententiae tenebrae, quibus
involuta pravi sensus speciem exhibebat, penitus dispellantur,
omnisque labis expers propositio dignoscatur.

8§ 19. Quod si ambigua quaedam exciderint auctori, qui alio-
quin catholicus sit, et integra religionis doctrinaeque fama, ae-
quitas ipsa postulare videtur, ut eius dicta benigne, quantum
licuerit, explicata, in bonam partem accipiantur.

8 20. Has porro similesque regulas quae apud optimos scri-
ptores de his agentes facile occurrerit, semper animo propositas
habeant censores et consultores; quo valeant, in hoc gravissimo

iudicii genere, conscientiae suae, auctorum famae, Ecclesiae
bono et fidelium utilitati consulere. Duo autem reliqua suntin
eum finem plane opportuna, quae hoc loco adiungenda omnino-
esse iudicamus.

§ 21. Prodeunt aliquando libri, in quibus falsa et reprobata
dogmata, aut systemata, religioni vel moribus exitiosa, tamquam
aliorum inventa et cogitata, exponuntur et referuntur, absque
€0 quod auctor, qui opus suum pravis huiusmodi mercibus one-
rare sategit, ea refutandi curam in se recipiat. Putant vero, qui
talia agunt, nulli sese reprehensione aut censurae obnoxios esse,
propterea quod de alienis, ut aiunt, opinionibus nihil ipsi affir-
ment, sed historice agant. At quidquid sit de eorum animo, et
consilio, deque personali in eos animadversione, de qua vide-
rint, qui in tribunalibus ad coercenda crimina institutis ius di-
cunt; dubitari certe non potest, magnam eiusmodi librisin chri-
stianam rempublicam labem ac perniciem inferri; quum incautis
lectoribus venena propinen!, nullo exhibito vel parato, quo prae-
serventur, antidoto. Subtilissimum hoc humanae malitiae in-
ventum, ac novum seductionis genus, quo simplicium mentes
facile implicantur, quam diligentissime revisores ad vertant, ac
censurae subiiciant; ut vel huiusmodi libri, si aliqua ex ipsis
capi possit utilitas, emendentur, vel in vetitorum Indicem omnino
referantur.

§ 22. In ea, quam superius laudavimus, praedecessoris no-
stri Clementis Papae VIII. Instructione, Tit. de correct, lib. § 2.
sapientissime cautum legitur, ut quae famae proximorum, et
praesertim ecclesiasticorum, et principum, detrahunt, bonisgque
moribus et christianae disciplinae sunt contraria, expungan-
tur. Et paulo post : facetiae etiam, aut dicteria, in perniciem
aut praeiudicium famae et existimationis aliorum iactata, re-
pudientur. Utinam vero in aspectum lucemque hominum libri
eiusmodi in hac temporum licentia et pravitate non efferrentur,
in quibus dissidentes auctores mutuis se iurgiis conviciisque
proscindunt; aliorum opiniones nondum ab Ecclesia damnatas
censura perstringunt, adversarios, eorumque scholas, ac coetus
sugillant, et pro ridiculis ducunt, magno equidem bonorum scan-
dalo, haereticorum vero contemptu, qui digladiantibus inter se
catholicis, seque mutuo lacerantibus, plane triumphant Etsi vero
fieri non posse intelligamus, ut disputationes omnes e mundo
tollantur, praesertim cum librorum numerus continenter augea-

tur; faciendi enim plures libros nullus est finis, ut est apud Ec-
clesiastes cap. 12; compertum praeterea nobis sit magnam ali-
guando utilitatem ex iis capi posse; modum tamen in defen-
dendis opinionibus, et christianam in scribendo moderationem
servari merito volumus. Non inutiliter (inquit Augustinus in
Enchirid. cap. 59. prope finem) exercentur ingenia, si adhibeatur
disceptatio moderata, et absit error opinantium se scire quod
nesciunt. Qui veritatis studium, et purioris doctrinae zelum, quo
suarum scriptionum mordacitatem excusent, obtendere solent,
ii primum intelligant, non minorem habendam veritatis, quam
evangelicae mansuetudinis et christianae charitatis rationem.
Charitas autem de corde puro, patiens est, benigna est, non ir-
rita tur, non aemulatur, non agit perperam, (utque addit idem
Augustinus lib. contra litteras Petiliani, cap. 29, n. 31): sine su-
perbia de veritate praesumit, sSine saeoiiia pro Vveritate certat.
Haec magnus ille non veritatis minus, quam charitatis doctor,
et scripto et opere praemonstravit. Nam in suis adversus ma-
nichaeos, pelagianos, donatistas, aliosque tam sibi, quam Eccle-
siae adversantes, assiduis conflictationibus, id semper diligen-
tissime cavit, ne quempiam eorum iniuriis aut conviciis laede-
ret, atque exasperaret. Qui secus scribendo vel disputando
fecerit, is profecto nec veritatem sibi praecipue cordi esse, nec
charitatem sectari se ostendit.

§ 23. li quoque non satis idoneam iustamque excusationem
afferre videntur, qui ob singulare, quod profitentur, erga veteres
doctores studium, eam sibi scribendi rationem licere arbitran-
tur; nam si carpere novos audeant, forte ab laedendis veteribus
sibi minime tempérassent, si in eorum tempora incidissent; quod
praeclare animadversum est ab auctore Operis imperfecti in
Matthaeum, hom. 42. — Cum audiens, inquit, aliguem beatifi-
cantem antiquos doctores, proba, qualis sit circa suos doctores.
S enim illos, cum quibus vivit, sustinet, et honorat, sine dubio
illos, si cum illis vixisset, honorasset: s autem suos eontemnit,
si cum illis vixisset, et illos contempsisset. Quamobrem firmum
ratumque sit omnibus, qui adversus aliorum sententias scribunt
ac disputant, id quod graviter ac sapienter a ven. servo Dei
praedecessore nostro Innocentio Papa XI. praescriptum est in
decreto edito die secunda Martii anni millesimi sexcentesimi
septuagesimi noni. — Tandem, inquit, ut ab iniuriosis conten-
tionibus doctores, seu seholastici, aut alii quicumque in poste-

rum abstineant, ut paci et eharitati consulatur, idem Sanctis-
simus in virtute sanctae obedientiae eis praecipit, ut tam in libris-
imprimendis ac manuseriptis, quam in thesibus ac praedica-
tionibus, caveant ab omni censura et nota, necnon a quibus-
cumgue conviciis contra eas propositiones, quae adhuc inter-
catholicos controvertuntur, donec a sancta Sede recognitae sint,
et super eis iudicium proferatur. — Cohibeatur itaque ea scri-
ptorum licentia; qui, ut aiebat Augustinus, lib. 12. Conf., cap. 25,
n. 34, sententiam suam amantes, non quia vera est, sed quia
sua est, aliorum opiniones non modo improbant, sed illiberaliter
etiam notant atque traducunt. Non feratur omnino, privatas sen-
tentias veluti certa ac definita Ecclesiae dogmata, a quopiam
in libris obtrudi, opposita vero erroris insimulan, quo turbae
in Ecclesia excitantur, dissidia inter doctores aut seruntur aut.
foventur, et christianae charitatis vincula persaepe abrumpuntur.

§ 24. Angelicus scholarum princeps, Ecclesiaeque doctor
s. Thomas Aquinas, dum tot conscripsit nunquam satis laudata
volumina, varias necessario offendit philosophorum theologo-
rumque opiniones, quas veritate impellente refellere debuit. Ce-
teras vero tanti doctoris laudes id mirabiliter cumulat, quod
adversariorum neminem parvipendere, vellicare aut traducere
visus sit, sed omnes officiose ac perhumaniter demereri; nam
si quid durius, ambiguum, obscurumve eorum dictis subesset,
id leniter benigneque interpretando, emolliebat atque explica-
bat. Si autem religionis, ac fidei causa postulabat, ut eorum
sententiam exploderet ac refutaret, tanta id praestabat mode-
stia, ut non minorem ab iis dissentiendo, quam catholicam ve-
ritatem asserendo, laudem mereretur. Qui tam eximio uti so-
lent, ac gloriari magistro (Quos magno numero esse, pro sin-
gulari nostro erga ipsum cultu studioque, gaudemus) ii sibi ad
aemulandum proponant tanti doctoris in scribendo moderatio-
nem, honestissimamque cum adversaras agendi disputandique
rationem. Ad hanc ceteri quoque se sc componere studeant,
qui ab eius schola doctrinaque recedunt. Sanctorum enim vir
tutes omnibus in exemplum ab Ecclesia propositae sunt. Cum-
gue Angelicus doctor sanctorum albo adscriptus sit, quamquam
diversa ab eo sentire liceat, ei tamen contrariam in agendo ac
disputando rationem inire omnino non licet. Nimium interest
publicae tranquillitatis, proximorum aedificationis et charitatis,
ut e catholicorum scriptis absit livor, acerbi tas atque scurrili-

tas, a christiana institutione ac disciplina, et ab omni honestate
prorsus aliena. Quamobrem in huiusmodi scriptorum licentiam
graviter pro munere suo censuram intendant revisores libro-
rum, eamque Congregationis Cardinalibus cognoscendam sub-
iciant, ut eam pro zelo suo et potestate coerceant.

§ 25. Quae hactenus a nobis proposita ac constituta sunt,
praedecessorum nostrorum decretis plane consona, Congrega-
tionum quoque nostrarum legibus et consuetudinibus compro-
bata, in librorum examine ac iudicio instituendo, Apostolica
auctoritate deinceps servari decernimus: mandantes universis
et singulis, qui in praefatis Congregationibus locum obtinent,
seu illis quomodolibet operam suam praestant, ut adversus
praemissa sic a nobis statuta nihil edicere, innovare, decernere
aut intentare praesumant, absque nostra, vel successorum no-
strorum pro tempore existentium Romanorum Pontificum ex-
pressa facultate.

§ 26. Non obstantibus contrariis quibusvis, etiam Aposto-
licis Constitutionibus, et ordinationibus, necnon earumdem Con-
gregationum, etiam Apostolica auctoritate, seu quavis firmitate
alia roboratis decretis, usibus, stylis et consuetudinibus, etiam
immemorabilibus, caeterisque in contrarium facientibus quibus-
cumque.

§ 27. Nulli ergo omnino hominum liceat paginam hanc no-
strorum decretorum, mandatorum, statutorum, voluntatum ac
derogationum infringere, vel ei ausu temerario contraire. Si quis
autem hoc attentare praesumpserit, indignationem omnipotentis
Dei, ac beatorum Petri et Pauli Apostolorum eius se noverit
incursurum.

Datum Romae, apud sanctam Mariam Maiorem, anno In-
carnationis Dominicae millesimo septingentésimo quinquage-
simo tertio, septimo Idus lulii, Pontificatus Nostri anno tertio-
decimo.

D. CARD. PASSIONEUS
I. DATARIUS.

Visa De Curia,
I. C. BOSCHI.
L. EUGENIUS.
Loco £8 Plumbi.
Registrata in  Secretaria, Brevium.

35. Cf. notam 21.

36. Quamvis Spondanus, Cardinalis de Luca, Vanespen et
alii affirma verint, S. Congregationem Indicis a Sixto V institu-
tam fuisse, tamen exploratum est, eam S. Pio V deberi, cum
ipse Commissionem a Tridentinis Patribus deputatam ad Indi-
cem librorum vetitae lectionis conficiendum in Congregationem
Indicis erexerit. Hanc notitiam debemus P. Libelli Ordinis Prae-
dicatorum, qui sub Alexandro VII eidem Congregationi fuit'a
secretis. « Hanc postea deputationem, inquit, in Indicis Congre-
« gationem Pius V erexit, secretario eidem assignato Antonio
« Possio; ad quod munus deinceps Summi Pontifices viros ex
« ordine Praedicatorum assumpserunt ». Hic insuper Pater Li-
belli secretarios recenset, qui Sixtum V praecedunt; quos vide
apud Zaccariam Soria Polemica della proibizione dei libri
pag. 153, % IV.

37. Quid penes S. Indicis Congregationem importet formula
Liber, opus dimittatur patet ex sequentibus Decretis.

Feria 11, die 21 lunii 1880. « Sacra Indicis Congregatio ha-
« bita in Palatio Apostolico Vaticano die 21 lunii 1880 declara-
re vit, quod Formula - dimittatur - hoc tantum significat : Opus
« quod dimittitur, non prohiberi.

« Quibus Sanctissimo Domino Nostro Leoni Papae XIII per
« me infrascriptum S. I. C. a secretis, Sanctitas Sua declaratio-
« nem probavit. In quorum fidem etc.

« Datum Romae die 28 lunii 1880.

« Fr. Hieronymus Pius Saccheri Ord. Praed. S. Ind. Congr.
a secretis». Acta S Sedis Tom. X, pag. 92

Cum autem die 5 Decembris 1881 eidem S. Congregationi
dirimenda sequentia dubia proposita fuerint.

« . Utrum libri ad Sacram Indicis Congregationem delati,
« et ab eadem dimissi, seu non prohibiti, censeri debeant im-
« munes ab omni errore contra fidem et mores.

«Il. Et quatenus negative, utrum libri dimissi, seu non
« prohibiti a Sacra Indicis Congregatione, possint tum philoso-
« phice, tum theologice citra temeritatis notam impugnari ».

Eadem Sacra Congregatio respondit :

« Ad |. Negative.

« Ad II. Affirmative ».

Acta S Sedis Tom. XIV, pag. 288.

Atque conformiter ad eiusmodi decreta Suprema Inquisitio

Feria IV 14 Decembris 1887, postquam ex Operibus posthumis
Antonii Rosmini excerpsisset atque damnasset quadraginta pro-
positiones, de aliis operibus quae a S. Congregatione Indicis
anno 1854 dimissa fuerant, edixit: quin exinde cuique dedu-
cere liceat, ceteras eiusdem auctoris doctrinas, quae per hoc de-
cretum non damnantur, ullo modo approbari.

* Acta S. Sedis Tom. XX, pag. 398.

38. Aliud est Censura, aliud prohibitio librorum. Censura
est iudicium quo decernitur quid boni quidve noxii in libro
aliquo sit: seu iudicium conformitatis aut difformitatis alicuius
libri a veritatibus cuiuslibet ordinis; pressiusin re nostra: iudi-
cium orthodoxiae aut heterodoxiae alicuius libri.

Prohibitio autem est actus ecclesiasticae potestatis (nam de
prohibitione ecclesiastica loquimur), quo liber aliquis noxius
lectione et usu fidelium interdicitur.

Censura est causa, prohibitio effectus, cum idcirco liber qui-
libet proscribatur, quia censura dignus est, vel saltem apparet;
hinc censura tum logice tum ontologice praecedit prohibitionem,
ut causa praecedit effectum.

At si de ea librorum censura sermo sit, quae nunc in
Congregationibus S. Officii et Indicis adhibetur, eam Paulo IV
deberi, ex cit. Const. Sdllicita constat, in qua legimus: « Quibus
« (Congregationibus) onus inquirendi in pravos noxiosque libros
« impositum est, cognoscendique quibus emendatio, et quibus
« proscriptio debeatur. Id muneris Congregationi quidem Ro-
« manae Universalis Inquisitionis a Paulo 1V commissum per-
« hibent ». In prologo. Nemo autem quibus libris emendatio
aut proscriptio competat decernere potest, nisi antea examen
et censuram instituent.

Inquirendum hoc loco est: an prohibitio in Leonis XIII
Constitutione eamdem extensionem praeferat ac in veteri iure;
in eo enim complexam fuisse legere, imprimere, publicare, re-
tinere, aliis libros proscriptos dare eosque defendere ex regulis
Indici librorum vetitorum praemissis, atque ex aliis fontibus
constat evidentissime. Atque dubitandi rationem plura suppe-
ditant: et 1. quidem quia Romanus Pontifex regulas aliguanto
molliores effecit, quo ab earum observantia, nemo nisi maius
sit, sese subducat; deinde, quia dum in Piana Constitutione
Apostolicae  Sedis moderationi, ex qua desumpta est paragra-
phus secunda Cap. I. tit. I., excommunicatione percellantur ne-

(seqmtur)

EX S. CONGREGATIONE CONCILII

BELLUNEN, ET FELTREN.

CELEBRATIONIS MISSARUM

Die 3 Aprilis 1897.
Per Summaria precum..

COMPENDIUM FACTI. Cum Longobardia et Veneta provincia
Imperio Austro-Ungarico subiiciebantur, illarum regionum
parochis, quorum reditus certam summam a lege statutam
non attingebant, Gubernium persolvebat proportionale sub-
sidium, seu ut hodie nuncupatur augmentum congruae ; sed
Uteris diei 13 Maii 1816 et 23 Decembris 1861 iisdem pa-
rochis imposuit onus celebrandi unam missam pro singulis
decem libellis subsidii. Circa originem huius subsidii praestat
referre quae enarrat R. P. D. Franciscus Nardi in suis Le-
zioni di Diritto Canonico (vol. Il § 264 in nota): Respublica
Cisalpina saecularizavit multos fundos, quos Apostolica Sedes
per concordatum 1803 indulsit, ut apud possessores perma-
nerent, eorumgue successores. Per alias saecularizationes
ann. 1805, 1808, et 1810 tribuit quamplures fundos Monti
Napoleoni, cum onere implendi id quod deerat congruis pa-
roecialibus, dotationibus capitulorum Cathedralium, et se-
minariorum ; nec non pensionibus debitis membris Collegia-
tarum et Monasteriorum suppressorum, onus quod transivit
in Montem regni Longobardo-Veneti, et ideo ad regium ae-
rarium a quo dependet. Quamvis hae saecularizationes per
publicum rescriptum pontificium legitimatae non fuerint,
aliquod existit privatum rescriptum a quo colligitur, men-
tem fuisse Apostolicaex Sedis non inquietandi praesentes pri-
vatos possessores. Quo vero iure austriacum Gubernium su-
pradictum missarum onus imposuerit, et an intercesserit
S. Sedis auctoritas, licet diligentissimae inquisitiones insti-
tutae fuerint, cognosci non potuit.

Acta, Tom. XXX. fase. CCCXLJX. 7

Ex cessione vero regionis Lombardo-venetae gubernio
italico, anno 1866 peracta, certum est etiam fundos prae-
dicti Montis Longobardo-veneti eidem gubernio cessisse, et
certum videri gubernium austriacum onus imposuisse pro-
sequendi in auxilium parochorum, quia gubernium italicum
id usguemodo fecit. Desunt tamen probationes ad evincen-
dum, an Parochis impositum fuerit onus applicandi unam
Missam pro quibuslibet decem libellis subsidii.

Ex hoc factum est ut fere omnes parochi, qui tunc tem-
poris subsidium recipiebant, a celebratione dictarum missarum
cessarent ; parochi vero qui postea nominati fuerunt, forsan
de tali onere neque cognitionem habuerunt, quia Gubernium
in assignando augmento congruae, nullius obligationis spe-
cialis mentionem facere consuevit. Quia tamen nonnulli pa-
rochi celebrationem non omiserunt, et alii de hac omissione
non omnino quieti erant a conscientiae stimulis, Episcopus
anno 1882 a Summo Pontifice petiit ut dignaretur: |. con-
cedere sanatoriam singulis parochis Dioecesium Bellunen,
et Fel trien, subsidium a gubernio accipientibus, ob omissio-
nem praedictarum missarum ab anno 1868. 1. ut dispensa-
rentur ab hoc onere, tum pro beneficiorum paupertate, tum
qguia pro multis onus esset novum, eo quod beneficium ac-
ceperunt nescientes illud.

Super hisce precibus ab hac S. Congregatione die 13
lanuarii 1882, ex audientia SSmi seqguens rescriptum pro-
diit : « Attentis peculiaribus circumstantiis, imposito sin-
gulis absolutione indigentibus, aliguo missarum numero
pro modo culpae e numero missarum inadimpletarum,
pro gratia absolutionis et condonationis super praeteritis
omissionibus, nec non reductionis enunciatarum missarum
ad unam missam pro singulis viginti aut triginta libellis
subsidii, prout singulorum beneficiorum parochialium le-
nuitas, iudicio Episcopi, postulaverit, ad quinguennium,
arbitrio et co?iscientia Episcopi». Quae gratia die 17 la-
nuarii 1888 ad aliud quinquennium prorogata fuit.

Hoc labente quinquennio, Gubernium augmentum con-

gruae concessit nonnullis parochis, qui prius nullum habe-
bant subsidium ; et nonnullis qui iam habebant, subsidium
auxit. Quibus positis, Episcopus tertio recursum habuit ad
hanc S; Congregationem sequentia postulans: |. ut, quatenus
oporteat, concedatur sanatoria Missarum, quas celebrare de-
buissent pauci Parochi qui a gubernio acceperunt augmentum

congruae et illi qui, ut supra dictum fuit, iamdiu obtinue-
rant : Il. ut in posterum limitetur obligatio ad unam Missam
pro quolibet centum libellis, parochis subsidiatis; I11. ut di-

spensetur ab omni applicatione Missarum pro novis addi-
tamentis a gubernio praesenti statutis. Huic instantiae die
30 lanuarii 1892., responsum fuit :

Ad Pr"et 3" Non indigere.

Ad 2" Vigore efc. pro gratia iuxta petita ad quin-

guennium.
lioc rescriptum Episcopus ita interpretatus est, ut con-
cessio ad Il. ita interpretari deberet ut applicanda esset illis

parochis, qui a gubernio austriaco congruas obtinuerant, ut
supra dictum est, usque ad annum 1882, et quod ab omni
onere exempti essent ceteri parochi, licet ante dictum annum
parochiam essent consecuti. Quia tamen nonnulli contrarium
putabant, Episcopus tutiorem partem elegit, atque imposuit
onus unius missae pro centum congruae libellis, qua frue-
bantur ante annum 1887, computatae ad mensuram anni 1882.

Cum vero tempus iam accedat in quo ultimum rescriptum
est expiraturum, ab hac S. Congregatione rursus postulat :
ut prorogetur obligatio unius Missae pro quolibet centum
libellarum, ad mensuram anni 1882, favore parochorum qui
ab Austriaco gubernio obtinuerunt, ut ceteri omnes, omnino
dispensentur ab obligatione.

Novis his acceptis precibus, Per summaria precum pe-
titio Episcopi examinatur.

Disceptatio Synoptica

Porro si affirmativo responso propositae preces dimit-
tantur, de celebratione missarum, de qua fit sermo, iam

actum est. Nam novi parochi ah omni onere soluti decla-
rarentur ; veteres qui perpauci sunt et iam senescentis ae-
tatis, intra haud longum tempus, naturae lege impellente,
sane deficient.

Et nihilominus aliqua obligatio harum missarum parochis
inesse videtur. Bona enim, quorum reditus ab Austriaco
Gubernio in parochorum subsidium fuerunt destinati, certo
certius missarum onere gravabantur ; et haec certe ratio
fuit, ob quam saepius dicta missarum celebratio imposita
fuit. Haec bona postea in Italiae Gubernium translata, secum
tulisse videntur onus missarum, quod in casu est aliquid
reale et fundum sequitur.

Neque obstare putarem quod Gubernium Austriae, ce-
dendo bona non adiecerit conditionem imponendi parochis
onus missarum. In primis enim observari potest, credibile
vix esse quod Gubernium austriacum de hoc onere in bo-
norum cessione non sit locutum.

Quando enim significavit Fisco Italico onus persolvendi
dicta subsidia, procul dubio etiam manifestavit onera adnexa.
Insuper factum exonerationis ab Administro laico concessae,
videtur potius innuere de dicto onere Italicum Gubernium,
saltem monitum fuisse.

Quod si hodie bona Veneti Montis amplius non existunt,
et Gubernium persolvit subsidia ex fundo Cultus, hoc nihil
prodesse videtur, quia res quae aliis subrogantur, iisdem
privilegiis et oneribus affectae dici debent.

Negue defectum interventus S. Sedis in hoc negotio, ad-
duci posse putarem, ut recte facta a Gubernio absolutio huius
obligationis dici possit, nam supponi nequit, S. Sedem id
omnino ignorasse ; et si habentur rescripta privata, ut refert
Nardius a quibus apparet, mentem non fuisse Apostolicae
Sedis, inquietandi privatos praesentes possessores, haud ir-
rationabiliter inferri posset, quod sciret etiam quibus one-
ribus gravarentur enunciati Montis reditus, quippe conflati
fuerant ex pretio bonorum, quae a privatis, tempore sup-
pressionis, coempta sunt. Hinc nisi directe, saltem tacite et

indirecte onus impositum parochis, subsidio auctis, probasse
dici posset.

Demum rescriptum anni 1882 probat SSmum saltem du-
bium haesisse, an tenerentur nec ne parochi celebrare im-
positas missas, atque ideo absolutionem et reductionem con-
cedere opportunum duxit.

Altera tamen ex parte observandum est, Gubernium au-
striacum forsan nullo iure fretum ea missarum onera im-
posuisse, tum quia nulla potestate, hac de re, fruebatur,
tum quia subsidium, quidquid sit de origine bonorum illorum
ex quibus reditus obveniebant, a lege determinatum erat, et
lex nullum onus exinde imponebat.

Praeterea, impositis oneribus, finis legis non obtinetur,
nempe subveniendi parochis pauperibus.

Praesumptio vero quod S. Sedes tacite et indirecte onus
probaverit nihil efficere posse videtur, nam agitur de indu-
cenda obligatione, ad quem effectum silentium et praesum-
ptio satis esse non possunt. Quod si ex privatis rescriptis
deducitur, eam noluisse inquietari eos, qui bona direpta pos-
sidebant, ex hoc non sequitur quod voluerit parochos enun-
ciato onere gravare.

Neque ratio deducta ex qualitate bonorum ex quibus
forsan Mons Venetus conflatus fuit, sufficiens videtur. Etenim
onus, qua reale, sequitur rem eamgque afficit apud cuiuscumque
generis possessores. Huc spectare videntur rescripta Ponti-
ficia quibus edicebatur : nolle inquietare praesentes posses-
sores.

Reapse Gubernium bona ecclesiastica non possedit, sed
vendidit, pretium accepit, Montem Napoleonicum constituit,
guem dotationes Ecclesiarum persolvere atque deficientes
congruas parochiales supplere aliague sustinere iussit.

Haec bona Montis Napoleonis obnoxia fuerunt legibus
Napoleonem inter et Pium VIl concordatis, et quia de hisce
oneribus nil cautum fuit, dicendum est haec dispensative
fuisse a veteribus piis vinculis absoluta.

Neque fidelibus oblatoribus exinde deest quodcumque ex-

piatorium suffragium ; siquidem parochi Missam pro populo
applicant pro defunctis de reditibus parochialibus una vel
alia ratione, optime meritis.

Quidquid vero sit, res hodie eo deductae sunt ut, salva
aequitate, saepe memoratos parochos ad dictas missas cele-
brandas obligari non posse videntur. Novum porro Gubernium
omnia miscuit, ita ut nullo habito discrimine antiquorum
subsidiorum, supplementum congruae dari decrevit parochis,
quorum reditus libellas octingentas minime attingerent.
Ideoque omnia novata fuerunt. Et si parochi qui ex. gr. in
Latio supplementum congruae obtinuerunt, ab onere missarum
sunt immunes, ratio non est cur parochi regionis venetae
graventur. Neque ullo modo ex qualitate bonorum talis obli-
gatio deduci posset, secus qui ex fundo cultus vel stipendia
vel subsidia recipiunt, missarum onere gravari dicendi forent.

Quibus animadversis, quaesitum fuit quid precibus esset
respondendum.

REsOLUTIO. SacraC. Cong. revisa, sub die 3 Aprilis 1897,
censuit respondere : Ad | et Il pro gratia, iuxta petita,
facto verbo cum SSmo.

MELEVITANA

DISPENSATIONIS MATRIMONII

Die 9 Aprilis 1897.

Sess. 24, cap. 1, de ref. matr.

COMPENDIUM FACTI. losephus in 34 aetatis anno consti-
tutus et Anna fere quadragenaria, mutuo compulsi amore,
legitimas nuptias iniverunt die 22 Octobris 1883 coram pa-
rocho Ecclesiae S. Publii in suburbio Vilhenae Dioecesis Me-
levitanae.

Coniuges per aliqguot menses in domo paterna |osephi
maritalem vitam duxerunt, sed ob exortas dissensiones inter
Annam et viri familiam, aliam domum ab ipsa Anna loca-
tane habitarunt, Verum paulo post, transactis nempe novem

circiter mensibus a contractis nuptiis, losephus uxorem de-
reliquit, haud amplius ad eam reversurus.

Quum autem Anna inutiliter deprecata sit virum, ad-
hibitis etiam amicorum suasionibus, ut coniugalem vitam
restauraret; sub die 27 Februarii 1885 recursum habuit ad
potestatem laicam, petens a viro alimenta, quibus obtentis,
nolente adhuc losepho ad ipsam redire, institit apud idem
tribunal civile pro separatione quoad torum et cohabitatio-
nem, quam obtinuit mense Decembris 1887.

Acquievit postea Anna usgue ad Maium an. 1890, mit-
tens tunc supplicem libellum Ordinario Melevitano, ut ipse
dignaretur canonicum instruere processum ad sui matrimonii
nullitatem declarandam, ob viri antecedentem perpetuamque
impotentiam. Oratricis precibus paruit melevitana Curia, sed
paulo post processus, nescio qua de causa, interruptus re-
mansit; donec sub anno 1892 Anna SSmum supplicavit, ut
suum matrimonium cum losepho benigne dispensaret, quia
ex viri impotentia numquam consummatum fuerat.

S. C. Congregatio, acceptis oratricis uteris, a Curia com-
mendatis, rescripsit Episcopo, eidem facultatem faciens in-
struendi processum, adiungens insuper : « quod quatenus fun-
datam spem habeat, etiam omissa inspectione mulieris, in-
consummationem ex aliis argumentis evincendi, procedat ad
normam iuris ».

Rmus Ordinarius, processu absoluto, sequentem, haud
vero requisitus, protulit sententiam: « Declaramus et decer-
nimus, quidquid de potentia vel impotentia sit maritali, ma-
trimonium inter contendentes.... inconsummatum remansisse
ac [proinde supplicandum SSmo iuxta oratricis preces pro
dispensatione super rato et non consummato.... » (1).

(1) Recole Vol. XXVII, 141. Varsavien. Dubii quoad causas matrimoniales;, du-
bium Il. Liceatne sine speciali, pro unaquaque vice, permissione s. Congregationis
recipere instantiam et instituere processum in ordine ad efflagitandam dispensatio-
nem Sanctissimi? Cui dubio Il sub die 16 lunii 1894 responsum fuit: Negative,

Disceptatio Synoptica

VOTUM THEOLOGI. Agitur hoc iri casu de matrimonio
dissolvendo, valide et legitime contracto. Agitur de dispen-
satione, quae quamvis sit gratia, tamen locum non habet
nisi certitudo adsit matrimonii rati et non consummati. lam-
vero tale ne est matrimonium inter losephum et Annam?
Ante omnia sponsorum confessio excipienda videtur ; cum
vero ipsi affirment, quod ab aliis testibus confirmatur, se
simul cohabitasse et condormisse octo vel novem mensium
spatio , evidenter habetur praesumfio vehementissima iuris
et de iure de consummatione matrimonii; contra quam prae-
sumptionem non admittuntur probationes, nisi plenissimae
sint et concludentes omnemqgue suspicionem removeant. Ast
guas probationes adversus talem praesumtionem affert actrix
Anna? Nullas dicam, vel fere nullas nisi nudam suam sen-
tentiam. Non septimae, nempe, manus depositiones, non sui
corporis inspectionem.

Ante omnia petam. Cur tamdiu distulit actrix sui ma-
trimonii inconsummationem proderei En ratio dilationis ab
eadem allata: per * longum, tempus nescivi quomodo matri-
monium consummaretur ; ita ut crederem filios procreari ex
osculis invicem datis et acceptis inter virum et feminam.
Sed subiicit consultor, res vere miranda, quod mulier, quae
guadraginta annorum aetatem iam excesserat, nesciret quid
sibi vellet matrimonii consummatio! Credendum ne erit tan-
tae huius mulieris ingenuitati ac sinceritati? Talis simpli-
citas pro falsa et affectata habenda est, si depositionem ma-
tris losephi sequimur.

Ponamus tamen ipsam, quando nuptias cum loseph iniit,
vere nescisse quid sibi vellet matrimonii consummatio ; ad-
mittere tamen numqguam poterimus se in tali ignorantia
duobus etiam annis post separationem perseverasse; idque
variae rationes nobis suadent. Ac primo, eius socrus retulit:
inito matrimonio, certiorem fecisse sponsam quomodo sese

habere deberet in copula cum viro suo, ne semen disperde-
rete. Ergo vix inito matrimonio eius socrus eam edocuit
rationem se gerendi in matrimonii consummatione et ab illo
temporis momento cessasse dicendum est imperitam eius in-
genuitatem. Sciebat ergo dum vitam cum suo viro ageret,
quid esset adulterium,, qguomodo hoc crimen patraretur, et
nesciebat quid sibi vellet matrimonii consummatio vel guo-
modo perficeretur? Apage ineptias! Demum, ne nimius sim,
quos testes affert tantae suae ignorantiae? Tres: Paulum,
nempe Xueret, qui, teste vindice vinculi in Curia Melitensi,
hebetudine laborat, et duos Patres Capulatos, quos suos Con-
fessarios dicit, quique ambo vita functi sunt. Vere locus hic
esset exclamandi : Oh infelix astutia quae dementes et mor-
tuos testes adhibes!

Ast videamus utrum matrimonium revera fuisse con-
summatum constet necne, ex tribus probationum capitibus
nempe 1. ex iurata coniugum depositione; 2. ex septimae
manus testimonio; 3. ex corporum inspectione. Anna negat
fuisse consummatum suum matrimonium : attamen quod mu-
lier negat, vir affirmat; et ideo habemus hic evidenter casum
in c. Accepisti de frigid, et male f. contemplatimi, in quo
concluditur, viro affirmanti contra mulierem negantem, con-
summatum fuisse matrimonium credendum esse; in casu au-
tem praesenti hoc evidentius apparet si advertatur, virum
loqui de re quae quando fiebat ei nota erat, cum e contra
Anna ea refert quae tunc nesciebat, ut ipsa testatur. Insuper
cum Anna dicit: « Non poteva versare il seme che io non
ho mai veduto » quid significat? Num quod vir non poterat
semen in vase infundere? At si semen in vase non infun-
disset extra vas ipsum seminasset, ipsumque Anna et vidisset
et sensisset. Num vero quod semen e pene eiicere non pot-
erat? Ast hoc absolute negat mater |oseph.

Clarius etiam falsitas testimonii Annae de losephi im-
potentia evincitur ex tacto, quo ipsa die 23 Maii 1885 apud
civile tribunal accusavi t suum virum loseph cum meretri-
cibus vitam agere. Quo sane pacto ipsum tali crimine ac-

cusare poterat si impotentia coeundi laborasset? Tali ergo
accusatione viri potentiam ad coitum fatebatur.

Si septimae manus testes audiamus evidentior etiam ap-
paret veritas pro parte losephi. Omnes fere testes, si unam
excipiamus Vincentiam Grech, magnis laudibus efferunt pro-
bitatem et veracitatem losephi. Omnes testes, si praedictam
Vincentiam Grech et Philomenam Gordmaina excipiamus,
pro certo asserunt copulam inter praedictos sponsos fuisse
completam, idque ex verbis praesertim ipsius Annae dedu-
cunt et ex modo se gerendi quando vir eam deseruerat.

Ex hisce igitur testibus apparet Annam numqguam que-
stam fuisse de viri impotentia toto tempore, quo cum ipso
vitam duxit, imo eius potentiam evidenter manifestasse tum
ex pluries repetita declaratione se ventrem gestare, sangui-
nem copulae tempore effudisse, atque ex maximo desiderio
guod semper habuit vitam cum suo viro ducere; uno verbo
ita semper se egisse ac locutam fuisse, ut claro ostenderet,
virum suum non solum potentia potiri coeundi, verum etiam
eum matrimonium cum ipsa consummasse-.

Ex hactenus igitur disputatis constat, losephum et An-
nam libere inter se matrimonium contraxisse, per novem
menses simul cohabitasse et condormisse; post ultra duos
annos a separatione Annam postulasse apud iudicem virum
suum de impotentia et matrimonii inconsummatione, eiusque
ignorantiam quoad matrimonii consummationem quam ipsa
attulit ad se purgandum a tam longo silentio nullimode ad-
mitti posse. Constat pariter se tum ante, tum post separa-
tionem pluries pluribusque testibus dixisse se ventrem ge-
stare , sanguinem f udisse in congressu cum suo viro ; per
longum tempus et repetitis precibus virum ipsum rogasse
ut ad se rediret, et ad hoc consilia et suasiones parentum
amicorumque adhibuisse, quod certe non fecisset si virum
impotentia laborantem fuisset experta. Constat demum ex
fere omnium testium sententia matrimonium inter losephum
et Annam vere fuisse consummatum.

Ast quid de peritorum sententia? Ex eorum testimoniis

nostra sententia confirmatur. Doctor Franciscus De Bono
loquitur de possibilitate impotentiae, non de actuali aut prae-
terita impotentia, quae nempe ipsum loseph afTecerit non
modo quando vitam cum Anna ducebat, sed etiam antequam
cum ipsa matrimonium iniret, non loquitur nempe de im-
potentia matrimonium antecedente, sed consequenti quae licet
certe et evidenter adesset ipsius matrimonii validitatem af-
ficere haud posset, nec eiusdem inconsummationem declarare,
cum ipsi consummationi supervenire potuerit. Omnes igitur
periti, qui corpus loseph inspexerunt, conveniunt quod nul-
lum impotentiae signum in eius corpore reperiatur; ergo
argumentum inconsummationis matrimonii ab actrice Anna
adductum destruitur.

At habemus testimonium doctoris Theodori Bennici qui
Annae favere videtur. Ante omnia advertendum duco, hunc
doctorem inspectionem corporis Annae instituisse extraiudi-
cialiter ; deinde talem inspectionem peregisse « per via d'i-
spezione oculare e del riscontro « digitale » atque omisisse
guod a S. C. C. per instructionem editam die 22 Aug. 1840
praescribitur, quod nempe mulier « immergenda erit in bal-
neo aguae tepentis . . . quo in balneo per spatium saltem
trium quadrantium horae unius permanere debebit ». Hisce
notatis audiamus testem. Ponamus paulisper verum dicere
testem asserentem signa perspecta in Anna certa esse in-
consummati matrimonii. Ast huius inconsummationis causa
nonne esse poterat ipsius mulieris hymenis arctitudo? «Avea
un imene anulare molto ristretto » si ita; impedimentum
erit ex parte ipsius mulieris; si ita; talis hymenis arcti-
tudo constituit ne impotentiam absolutam ac perpetuam nec
ne? En quaestio solvenda antequam, posita matrimonii in-
consummatione, fas sit ipsi Annae nuptias alias inire. Hisce
per transennam notatis, quaero utrum hymenis integritas
et absentia caruncularum myrtiformium sint indicium certum

et evidens virsinitatis in muliere et matrimonii inconsum-
(o]

mationis. Si antiquiores medicos consulamus pro parte affir-
mante standum est, ast alia est sententia recentiorum. « Vir-

ginitatis, ait Zacchias Quaest, medie, legal, lib. 4, tit. 2,
g. 1, n. 14, nullae dantur certae et inseparabiles notae, ac-
cepta virginitate prout est quaedam muliebrium vasorum in-
tegritas ex coniunctione viri non maculata. Acceptissima est
haec conclusio recentioribus omnibus ___ Ratio autem huius
conclusionis est quia ea potissimum signa quibus maxime
in eius rei attestatione fidendum est vel fallacia sunt et nihil
certe promittunt, vel realiter nulla sunt; nam quod de hy-
mene laetatur omnes pene anatomici recentiores in re ana-
tomica oculatissimi unanimes assentiuntur ac conveniunt eam
membranam non reperiri in omnibus », ita etiam Scuring
in sua Sparmatolo gia ; Vannet in opere, cui titulus De la
génération, p. 2, a. 2; Filippi, Manuale di medicina legale,
part. 3, pag. 665, Gardier, Trattato completo dei parti,
t. 1 e 2, art. 1, sess. 1. In iis autem feminis, in quibus
hymen reperitur, iuxta eorum sententiam integra esse potest,
licet repetitis vicibus copula fuerit habita. Garnier 1. c. Huius
autem hymenis integritatis post matrimonii consummationem
varias rationes adducunt inter quas 1. « si vir membrum
habeat admodum breve et membrana illa (nempe hymen) sit
altius interiusque posita, vel ipsa mulier uteri collum ha-
beat prolongum ». Zacchias ibid. I. ¢. n. 29. 2. Si mulier
post matrimonii consummationem et etiam hymenis lacera-
tionem per longum temporis tractum a copula se abstineat
« una molto lunga interruzione della copula permette alle
parti di restringersi e riprendere il loro stato primiero ».
Garnier I. c. 3. « Conniventia et cohaerentia partium colli

matricis ____etiam medicaminibus procurari talis potest, quae
non modo adaequet, sed etiam exsuperet naturalem ». Zac-
chias /. ¢. n. 24. Hinc Sanchez ait: « Saepe oculi et manus,
explorantium, falluntur eo vel maxime quod feminae multis
fraudibus utantur, quibus virgines apparent ». De matrim,
tit. 7, disp. 108, n. 8. Ne de hac postrema causa agamus
duae priores certe in casu nostro habentur, nempe virilis
membri losephi exilitatem habemus ex peritorum depositione.

VOTUM CANONISTAE. Consultor iste, relatis quae ad spe-

ciem facti revocandam necessaria erant, venit ad meritum
causae, ad inquirendum nimirum, utrum consuli possit SSmo
ut hanc dispensationem concedat. Porro in hoc tamguam
indiscutibile principium poni debet dispensationem a matri-
monio tamguam rato et non consummato non esse conce-
dendam nisi moraliter certo constet matrimonium mansisse
revera ratum et numquam fuisse consummatum, nec suffi-
cere quod evidenter probari non possit matrimonium certo
fuisse consummatum. Quare hoc nobis est inquirendum utrum
probationes quae ad adstruendam inconsummationem indu-
cuntur valeant virum prudentem in hanc certam persuasio-
nem inducere necne. De inconsummatione autem constare
potest: a) ex depositione coniugum, b) ex septimae manus
confirmatione, c) ex inspectione corporum, d) ex variis in-
diciis quae simul sumpta, sin minus singula, moralem quam-
dam certitudinem praebent.

a) Quoad depositionem coniugum habemus quidem An-
nam testantem sub iuramenti fide se per plures menses cum
viro suo cohabitasse et condormiisse; imo quotidie fere con-
iugalibus officiis dedisse operam , matrimonium, tamen non
fuisse consummatum ex viri impotentia, qui ne unica qui-
dem vice semen emisit, imo nec membrum suum virile im-
mittere potuit in vaginam mulieris quae plures ex his co-
natibus dolores perpessa est. — Sed contraria omnino est
depositio viri. Is sub iuramenti fide deponit, se matrimonium
consummasse quum et membrum in vaginam immiserii, et
semen infuderit; quod etiam patri suo de hoc sciscitanti as-
seruit, ut ipse pater in sua depositione testatur.

Ex dicta igitur iurata depositione viri eliditur, ut pa-
tet, depositio mulieris, etiamsi hae in pari omnino censu
haberi deberent; multo magis quum in casu, ut postea vi-
debimus, vir maiorem mereatur fidem et ipsum ius pro viro
militet. In cap. enim 1 De frigid, et malefic. expresse ha-
bemus: « Accepisti mulierem.... llla autem si prior post
annum aut dimidium ad Episcopum aut eius missum pro-
clamaverit dicens, quod non cognovisses eam, tu autem (vir)

contrarium affirmas, tibi credendum est eo quod caput es mu-
lieris ». Quare quocumqgue tandem nos vertamus ex iurata
depositione coniugum argumentum de non consummatione
moraliter certum in casu habere non possumus.

b) Videndum nunc est secundo loco utrum hoc evincat
septimae manus confirmatio. Circa quam ante omnia notan-
dum est, testes interrogatos non fuisse, utrum perspectam
haberent religionem et honestatem illius coniugis a quo in-
ducti fuerant, ut propterea sibi verisimile esset ac crederent
eum vera dixisse, quemadmodum imponit Instructio huius
S. Congr. 22 Aug. 1840. Profecto haec interrogatio suum
habuisset valorem, et praecipua est in testimonio septimae
manus quod est testimonium non scientiae, sed veracitatis,
nec videtur omnino suppleta ab alia interrogatione quae te-
stibus facta est, utrum nempe putarent matrimonium fuisse
consummatum an non. Porro Anna duos tantum testes in
iudicium adduxit, praeter Theodorum Bonnici medicum-chi-
rurgum, qui eam visitaverat post eius separationem a ma-
rito, idest Vincentiam Grech et luliani de Comitibus Pre-
ziosi. Ex his lulia Preziosi aperte fatetur se esse in eam
persuasionem matrimonium hoc fuisse consummatum; Vin-
centia Grech putat matrimonium mansisse ratum, hac mota
ratione, quod Anna aliter omnino de matrimonii consumma-
tione loquuta est antequam cum quodam Paulo Xuereb de
actu coniugali sermonem habuisset et postqguam sermonem
de hoc habuerat (quum nempe ut videtur iam spem conce-
perat nubendi Carmelo Briffa consobrino suo). Ex novem
vero testibus septimae manus quos induxit losephus, omnes
testantur se putare matrimonii consummationem interces-
sisse, una excepta Philomena Giordmaina. Notandum prae-
terea est omnes fere testes existimare matrimonium consum-
matum fuisse, tum quia ipsa Anna adhuc cum marito co-
habitans, saepius ipsis dixerit se a viro gravidam fuisse fa-
ctam, quod quamvis verum non fuerit, mirum non est in
muliere quae aetate est provectior ; tum quia, si actum esset
de impotentia, multo prius de hoc Anna conquesta esset,

guam callidiorem plerique existimant. Quare etiam ex hoc
capite non solum iterum concludendum est, nullum cer-
tum argumentum pro inconsummatione haberi, sed plura
potius indicia quae praesumptionem iuris et de iure iam ex-
tantem pro consummatione matrimonii omnino firmant.

c) Ad tertium caput probationum iam est transeundum,
ad inspectionem videlicet corporum. Porro in hoc habemus
testimonium alterius ex medicis pro mulieris virginitate,
dum alii quinque in contrariam eunt sententiam, ex quo re-
pererint in viro losepho perfectam genitalium constitutio-
nem, quae neminem inducere valet in suspicionem ipsius im-
potentiae.

Quibus omnibus addi potest animadversio, nempe alti-
tudinem vaginae Annae ex hoc etiam originari potuisse, etiam
sequuto coitu, quod virile membrum losephi exiguas habet
dimensiones, ex peritorum dictu. Ex his nemo non videt,
eum quogue qui maxime Annae favere vellet, posse quidem,
aliquod probabile argumentum non consummationis matrimo-
nii hinc eruere, numquam vero argumentum moraliter cer-
tum ; imo etiam argumenta probabilia pro consummatione
maiora omnino videri.

d) Restat ut videamus, num talia indicia et circum-
stantiae tales in casu concurrant, ut simul sumptae mora-
lem certitudinem prudenti iudici praebeant matrimonium non
fuisse consummatum. Sed ex illis ipsis quae diximus huc-
usque patet, plura e contra dad indicia, plures circumstan-
tias quae consummationem suadent. Nam ante omnia Anna
non praesefert in suis depositionibus notam veracitatis. Pro-
fecto enim difficile est admittere, mulierem quadragesimum
annum praetergressa™, quae callidior dicitur ab inductis
testibus, quaeque per novem menses cum marito condormi-
vit, ignorasse in quo consisteret matrimonii consummatio,
idque casu quodam didicisse ex turpi sermone habito cum
guodam Paulo Xuereb, qui in actis hebes insinuatur. Prae-
terea Anna ipsa testatur se quum primis mensibus a matri-
monio inito cum viro suo in paterna domo moraretur a so-

cur domum illam dereliquerit; porro quis cogitet loquen-
tem de adulterio ne cognoscere quidem in quo stet con-
summatio matrimonii? Addas quod mense uno a separatione
loguens Anna cum Carmela Stivala iam videtur cognovisse
quid esset copula, cum ea enim sermonem de actibus con-
iugalibus instituit et se gravidam dixit. lllud insuper gquod
in hoc omnem tollit ambiguitatem est depositio losephi ma-
tris iam supra relata.

His adde ipsum motivum, quo Anna inducta est ad
causam hanc intentandam : idest spem nuptias ineundi cum
suo consobrino Carmelo Briffa. Nonne desiderium novarum
nuptiarum Annam forte impulit ad mentiendum? Quod magis
probabile apparet ex contraria confessione viri. Vir enim
nullum facit lucrum ex eo quod matrimonium suum cum
Anna habeatur tamguam consummatum, neque enim Secus
aliquid timere posset, ne ipsum quidem dedecus impotentiae;
nam quinque periti medici, qui eum recognoverunt, nimis
aperte hanc iniuriosam notam ab eo propulsant. Imo con-
tra se testatur loseph, ex hoc enim inhibitum ei manet no-
vum coniugium. Praeterea loseph vir est pius, qui Sacra-
menta pluries in anno frequentat, Anna vero inhonestam
vitam traducit.

ANIMADVERSIONES DEFENSORIS MATRIMONII EX OFFICIO. Ma-
trimoniale vinculum, quod anno 1883 mensis octobr, die 22

contraxit Anna . . . 39 iam tum annos nata, cum lo-
sepho . . . in aetate annorum 34 constituto, imperfectum
proclamat.

Cum adversam actionem plene profligent lectissimi con-
sultores, theologus et canonista, piacili um existimo, Patres
Amplissimi, multis Vos morari. Hoc unum advertam, nempe
Melevitanum Antistitem im merito commoveri auctoritate me-
dici Bonnici, iurantis, praevia Annae recognitione, eiusdem
virginitatem ; etenim medicus Bonnici corpus Annae explo-
ravit, non praemisso balneo, non adhibitis circumspectioni-
bus ad detegendas fraudes, quibus virginitas simulari potest.

Experientia autem docet, feminas, etsi corruptissimas, hac
ratione exploratas, nedum ab uno, verum etiam a phalange
medicorum, ceu docte demonstrat egregius consultor theolo-
gus, testimonium virginitatis consequi posse.

Quibus animadversis, propositum fuit diluendum

Dubium

An consulendum sit SSmo pro dispensatione a matri-
monio rato et non consummato in casu.

RESOLUTIO. Sacra Congr. Conc., re disceptata sub die
3 Aprilis 1897, censuit respondere: Negative.

EX S. CONGREGATIONE RITUUM

CONSTANTIEN. et ABRINCEN. Beatificationis et Canonizationis ven. Servae De so-
roris Mariae Magdalenae, in saeculo lullae, Franciscae, Catharinae Postel, fun-
datricis et primae Superiorissae Generalis Instituti Sororum Scholarum Chri-
stianarum a Misericordia.

Quod Deus naturae auctor largitus est homini adiutorium,
id quoque in ordine supernaturali perfecisse constat. Haec sin-
gularis divinae providentiae dispositio a mundi initio per sae-
culorum decursum perseverans, nostris hisce temporibus magis
clarescit in vera Christi Ecclesia ad christianae societatis bonum
per mirabilem seriem virorum ac feminarum sanctimonia vi-
tae praestantium. Praeclara quadam forma una cum Beato
loanne Baptista de la Salle fratrum scholarum christianarum
insti tu tore, affulget femina, puellis coelitus data, soror Maria
Magdalena, in saeculo lulia Postel, quae Institutum sororum
scholarum christianarum a misericordia fundavit et rexit.

Die 28 Novembris, anno 1756, Barflorei in Gallia ex Con-
stantiensi dioecesi, Rothomagensis Provinciae, prima ex septem
filiis loannis et Teresiae Le Vallois ortum duxit, statim bapti-
smo regenerata. Adhuc infantula et puellula quasi apis argu-
mentosa magni tempus aestimasse, et vitam piam, austeram

Acta, Tom. XXX. iasc. CCCXLIX. 8

atque actuosam egisse fertur. Politiore educatione penes Mo-
niales Benedictinas Valloniis degentes exculta, in suo oppido
natali adolescentula octodecim annorum scholam aperuit ad
puerorum puellarumque pauperum religiosam institutionem.
Turbolentissimis illis temporibus, Galliae atque universae Eu-
ropae infensis, lulia Postel, Christi amore incensa, pastores et
fideles frequenter adibat, opem ac solatium cunctis afferens; et
concreditam sibi sacram supellectilem, ipsamque Sanctissimam
Eucharistiam in pixide inclusam sancte custodiebat. Anno 1802
Caesaroburgi scholam instituit trecentis puellis florentem et
anno insequente Catharinam Bellot ac deinceps Aloisiam Viel
de Quettehou sibi sociavit. Hic funiculus triplex novi Instituti
ibidem ordinaria Auctoritate Revmo Cabart delegata erecti, et
dein ab ipso Episcopo Constantiensi Rousseau in templo Augu-
stissimae Trinitatis confirmati, per parabolam evangelicam de
grano sinapis tribus illis virginibus accommodatam collaudatus
fuit. Memoranda est dies octava Septembris qua, anno 1807, lulia
Postel in Congregatione sororum scholarum christianarum a se
fundata, se totam Deo sacravit, sumpto nomine Maria Magda-
lena. Caesaroburgo discedens anno 1811 in pagum Oetemlle-la-
Venelle venit et post sex menses oppidum Tamerville ingressa,
ibi sedem suae Congregationis primitus elegit. Ut libere edo-
ceret, humilis virgo iam aetatis suae 62 annos agens, publicae
instructioni praepositis se obtulit examinandam, et diplomate
decorata magisterium iure publico exercere perrexit. Verum
anno 1832, empta Abbatia S. Salvatoris le Viconte, Maria Mag-
dalena in eam migravit, servato sororum praesidio in oppido
Tamerville, et Abbatiae templum omni ex parte restituendum
statuit.

Domo principe suae Congregationis cum scholis fundata,
consilio et opera cum R. D. Delamare ipsius Congregationis su-
periore egit, ut Institutum a fratribus misericordiae nuncupa,-
tum oriretur ad pueros atque adolescentes praesertim pauperes
erudiendos. Crescente autem sororum ac postulantem numero,
optima mater, dimissis regulis iampridem ab ipsa conscriptis
et observatis, alias quas B. loannes Baptista de la Salle suis
sodalibus dederat, vertente anno 1838 ab ecclesiastica auctori-
tate humiliter ac libenter accepit, novis nuncupatis votis, atque
immutabili veste servata. Interim eo ipso anno Regiis Litteris
Congregatio sororum cum domo principe Abbatiae Ss. Salva-

toris iuridice recognita fuit; et deinceps anno 1842 a Gregorio
Papa XVI fel. rec. iisdem indulgentiis ac privilegiis ditata, quae
Congregationi fratrum a Scholis Christianis indulta fuerant. Ve-
rum Dei Famula ob devexam aetatem et corporis debilitatem
a laboribus requiescere cupiens simulque dissolvi et cum Chri-
sto coniungi, proximum suum obitum pluries praenunciavit,
qui obtigit placidissime die 16 lulii in festo B. M. V. de Monte
Carmelo, anno 1846, postquam sancto Viatico refecta, sacroque
oleo linita, adstantibus sororibus sui Instituti maternam bene-
dictionem dederat.

Eius sanctimoniae fama, quam dum vitam duceret, adepta
fuerat, post obitum a civibus et ab extraneis ad funus et se-
pulcrum confluentibus confirmata, in dies magis clara et diffusa
perdurat. Hinc super eadem fama rite confecto in ecclesiastica
Curia Constantiensi et Abrincensi Processu Ordinario, eoque in
Actis S. Bituum Congregationis exhibito et aperto, praevio Apo-
stolico Indulto super dubio Introductionis Causae proponendo
in Congregatione Ordinaria ante lapsum decennii et absque in-
terventu et voto Consultorum, rogante illustri Domino Aloisio
Rossi de Gasperis, Equité Torquato, huius Causae Postulatore
una cum Instituto sororum scholarum christianarum a Miseri-
cordia, attentisque praesertim litteris postulatoriis aliquorum
Emorum ac Revmorum S. R. E. Cardinalium, plurium Rmorum
Sacrorum Antistitum, aliorumque virorum sive ecclesiastica, sive
civili dignitate praestantium, Emus et Rmus Dominus Cardinalis
Caietanus Aloisi-Mosella, eiusdem Causae relator, in Ordinariis
Sacrae Rituum Congregationis comitiis, subsignata die, ad Va-
ticanum habitis sequens dubium discutiendum proposuit: «An
sit signanda Commissio Introductionis Causae in casu et ad
effectum de quo agitur? » Et Sacra eadem Congregatio, post
relationem ipsius Emi Ponentis, omnibus maturo examine per-
pensis, auditoque R. P. D. loanne Baptista Lugari, Sanctae Fidei
Promotore, rescribendum censuit: «Affirmative, seu signan-
dam esse Commissionem, s Sanctissimo placuerit ». Die 27
lulii 1897.

Facta postmodum de his Sanctissimo Domino Nostro Leoni
Papae XIII per infrascriptum Cardinalem Sacrae Rituum Con-
gregationi Praefectum relatione, Sanctitas Sua sententiam Sa-
crae eiusdem Congregationis probavit et propria manu signhare
dignata est Commissionem Introductionis Causae praedictae

Venerabilis Servae Dei Mariae Magdalenae Postel, iisdem die,
mense et anno.

C. CARD. MAZZELLA Praef.

DIOMEDBS PANICI, S R. C. Secretarius.

BASILEEN. seu TRECEN. Beatificationis et Canonizationis ven. Servae De Mariae
Franciscae Saiesiae Chappuis Antistitae Monasterii Visitationis in Civitate
Trecensi.

Quo acrius inimici christiani nominis fremunt ac insaniunt
adversus eos qui evangelica consilia profitentur, eo suavius Deus
amorem et spiritum Christi in Ecclesiae sinu excitat ac fovet;
adeo ut haec admirabilis Mater divinam ac perennem foecun-
ditatem sanctitatemque suam confirmet. Inter praestantiores mo-
niales Ordinis Visitationis B. M. V. recensenda est soror Maria
Francisca Salesia Chappuis, cuius vita, ceu Dei benedictionibus
praeventa et sanctitate decorata, publico testimonio cohonesta-
tur. Haec Dei Ancilla die 16 lunii anno 1793, in oppido vulgo
Soghiére§ Basileensis dioecesis, in lucem edita et baptizata, im-
posito nomine Maria Teresia, a piis parentibus et ab avunculo,
ipsius oppidi Parocho, pietatis et religionis principia hausit
Octennis ad sacram Synaxim admissa, anno aetatis duodecimo
Friburgi Monialibus Visitationis excolenda tradita est. Post qua-
tuor annos expolitior effecta ac domum reducta, frequenter et
studiose sermones de rebus sacris audiebat a presbyteris ibi
degentibus, qui studia ecclesiastica Romae in Collegio Germa-
nico Hungarico rite peregerant. Quum ad annum aetatis suae
undevicesimum pervenisset Maria Teresia semel atque iterum
monasterium Friburgense ingressa est, atque ubi olim alumna,
dein soror reddita, opitulante Deipara Virgine, suscepto nomine
Francisca Salesia, sui sancti Institutoris spiritum ac regulam
observare sategit, et Neoepiscopo Friburgensi Tobia Venny sa-
cris operante, anno 1816 religiosa vota nuncupavit. In eodem
monasterio novitiarum magistra electa fuit, et quae ab eius ore
sive praecepta sive monita regularis disciplinae acceperant di-
scipulae, ea secreto conscripserunt sancte custodiendo ac fide-
liter dispensando. Pluribus monasteriis Visitationis praesertim
Trecensi, Parisiensi, Metensi aliisque successive, ipsis roganti-

bus sororibus, praefuit. Trecensi monasterio anno 1844 resti-
tuta, ibi usque ad vitae exitum, quasi lucerna lucens et ardens
in domo Dei refulsit. Ampliata religiosa domo, ephebeum quod
confluentes ex omni Gallia puellas nobilitate, moribus ac inge-
nio illustres excipiebat, reformavit atque auxit, et extra mona-
sterii septa puellis egenis instituendis scholam aperuit. Ad an-
cillam Dei conveniebant viri ac mulieres in asperis atque arduis
consilia, opem, solatium exquirentes. Plures a Gallicanismi te-
meritate, a Magnetismi superstitione, a lansenismi reliquiis re-
traxit. Sacras disciplinas quas ipsa a puris fontibus delibaverat,
cum sui animi gaudio bene fundatas vidit in Trecensi maiori
Seminario, una cum instaurata alumnorum frequentia ad sa-
cram Synaxim et sanctae Ecclesiae Romanae liturgia. Piis ac
religiosis utriusque sexus consociationibus etiam adlaboravit,
praesertim oblatorum a S. Francisco Salesio, quorum institu-
tionem iampridem praenuntia verat a se perficiendam antequam
e vita migrasset. Quibus omnibus confectis, ancilla Dei tempus
resolutionis suae instare persensit; et reapse labente anno 1875,
aetatis suae octogesimo tertio, lethali morbo correpta et extre-
mis Ecclesiae sacramentis communita, adstantibus et collacry-
mantibus sororibus, ineunte die 7 Octobris piissime obiit. Fama
sanctitatis quam in vita soror Maria Francisca Salesia acqui-
sierat, post obitum ita longe lateque diffusa est, ut super ea
processualibus tabulis a Revmis Ordinariis Friburgensi, Basi-
leensi, Trecensi et Parisiensi rite adornatis et S. Rituum Con-
gregationi exhibitis legitimeque apertis, enixe postulatus fuerit
ad ulteriora processus.

Itaque ad enixas iteratasque preces Rmi Domini Nazareni
Marzolini huiusce Causae Postulatoris, etiam nomine Sanctimo-
nialium Ordinis Visitationis porrectas, attentis praesertim litteris
postulatoriis plurium Emorum et Rmorum S. R. E. Cardinalium
ac multorum Rmorum Sacrorum Antistitum, nec non virorum
sive ecclesiastica sive civili dignitate illustrium, praevia Apo-
stolica Dispensatione ab interventu et voto Consultorum super
dubio Introductionis Causae in Congregatione Ordinaria propo-
nendo, Emus et Revmus Dominus Lucidus Maria Parocchi,
Episcopus Portuensis et S. Rufinae, eiusdem Causae Relator, in
Ordinario S. R. C. Conventu, subsignata die ad Vaticanum ha-
bito, sequens dubium discutiendum proposuit, nimirum: « An
sit signanda Commissio Introductionis Causae, in casu et ad

effectum de quo agitur? » Et Sacra eadem Congregatio, post
relationem ipsius Emi Ponentis, omnibus mature perpensis et
audito R. P. D. loanne Baptista Lugari, Sanctae Fidei Promo-
tore, rescribendum censuit: Affirmative, seu signandam esse
Commissionem, si Sanctissimo placuerit. Die 27 lulii 1897.

Quibus omnibus Sanctissimo Domino Nostro Leoni Pa-
pae XIII per infrascriptum. Cardinalem Sacrae Rituum Congre-
gationi Praefectum relatis, Sanctitas Sua Rescriptum Sacrae
ipsius Congregationis ratum habens, propria manu signare di-
gnata est Commissionem Introductionis Causae Venerabilis Ser-
vae Dei Mariae Francisca e Salesiae Chappuis, iisdem die, mense
et anno.

C. CARD. MAZZELLA S R C. Prasf.
L. * S
D. PANICI, S R C. Secretarius.

De consuetudine recitandi vulgari idiomate parvum officium B. V. Mariae.

Rmus D. Prosperus loseph Maria Alarcon hodiernus Ar-
chiepiscopus Mexicanus, S. Rit. Cong. humiliter exposcit ea quae
sequuntur ;

Antiquissima consuetudo quae Mexici viget penes Tertiarios
et Confratres B. M. V. de Monte Carmelo recitandi idiomate his-
pano officium parvum B. M. V. hodie quamdam patitur contra-
dictionem. Exstat quidem super hac re responsio authentica
S. Rit. Cong. in una SSmae Conceptionis de Chile, qua exposita
consuetudo, toleranda esse declaratur. Tamen dubitatur an me-
moratum decretum etiam ad Mexicanam ditionem, extendi pos-
sit. Sed alii dicunt non posse extendi ad Mexicanam ditionem,
cum non sit decretum generale; alii contendunt evidenter posse,
quia adsunt identicae circumstantiae et allegant verba ci. Ca
valieri : « habent Sacrae Rituum Cong. decreta, ut licet ad par-
ticularium instantias aut quaesita ea sint, ad normam et exem-
plum pro iisdem et similibus casibus in Ecclesia universali de-
serviant etc. ».

Ad omnem ambiguitatem tollendam, idem Rmus Archie-
piscopus Mexicanus a S. R. Cong. sequentium dubiorum solu-
tionem efflagitavit, nimirum:

. An in casu, responsio edita pro Republica de Chile, rite
ad Rempublicam Mexicanam extendi possit ac valeat?

Il. Quatenus negative ad |., an possit pro Ditione Mexicana
obtineri speciale indultum?

S. porro Rit. Congregatio ad relationem subscripti Secre-
tarii, audito etiam voto Commissionis Liturgicae, attentisque pe-
culiaribus ciscuinstantiis, respondere censuit:

Ad I. Affirmative.

Ad Il. Provisum in I.

Atque ita rescripsit die 15 lan. 1897.

C. CARD. ALOISI-MASELLA, S R C. Pragfectus.

L. $S
DIOMEDES PANICI, S R. C. Secretarius.

BAREN. De praecedentia Tertiariorum super confraternitates.

In oppido Triggiano Arch. Barensis, exorta controversia
inter Confraternitatem SSmi Sacramenti et Sodalitium Tertii
Ordinis S. Francisci circa praecedentiam in Processionibus, ea
gue delata ad Curiam Archiepiscopalem Barensem, Rmus ille
Archiepiscopus die 29 OctoBris 1896 sententiam protulit pro
Sodalitio Tertii Ordinis. Verum ab hac sententia se gravatum
sentiens, praefata Confraternitas, ad Sacrorum Rituum Congre-
gationem rite appellavit. Quae appellationem accipiens ac sta-
tutis terminis peremptoriis utrique parti ad suas deducendas
rationes, iisque expletis, in Conventu Ordinario Rotali, subsi-
gnata die habito coram infrascripto Cardinali Sacrae eidem Con-
gregationi Praefecto et Causae Ponente, proposito ac discusso
dubio: an sententia Archiepiscopi Barensis in casu sit confir-
manda. Quibus omnibus in Causa deductis accurate expensis,
rescribendum censuit:  Affirmative seu esse confirmandam.
Atque ita rescripsit, et sententiam Archiepiscopi Barensis in casu
confirmavit.

Die 27 Martii 1897.

C. CARD. ALOISI-MASELLA S R. C. Praefectus

D. PANICI S R. C. Secretarius.

EX S. CONGR EPISC. ET REGUL.

DUBIUM an moniales excipere valeant haereditates favore propriae communitatis.

Beatissime Pater,

Episcopus Zamorensis, in Hispania, ad pedes S.V. provo-
lutus, humillime exponit: N. N. Sanctimonialem Ordinis Prae-
monstratensis in conventu civitatis N., huius dioecesis, ex Con-
stitutionibus civilibus hispanicis ius habere ad haereditatem
capiendam, quae eidem contigit ex morte fratris presbyteri,
recens defuncti. Hinc quaeritur:

1. An praefata Sanctimonialis, posita solemni religiosa pro-
fessione, quam iamdiu emisit, licite in conscientia possit gestio-
nes agere, sive per se sive per procuratorem, ut haereditatem
capiat proprio nomine coram saeculari iudice, in bonum tamen
totius Communitatis, ut par est; vel potius egeat, ratione voti
paupertatis, legitima dispensatione ad praedictas gestiones iuri-
dicas agendas ad haereditatem acquirendam ?

2. Dato quod dispensatione egeat: an haec eidem tribui pos-
sit a conventus Superiorissa, aut ab Episcopo, cui conventus
subest: vel necessario, ratione solemnis voti, a Sede Apostolica
obtineri debeat? — Demum, posita necessitate recurrendi ad
Apostolicam Sedem pro praedicta dispensatione, Episcopus
orator suppliciter postulat:

3. Ut praefatae Sanctimoniali facultas tribuatur ad iuridicas
gestiones per procuratorem instituendas ac perficiendas pro
haereditate sibi ac proprio nomine capienda, quae in bonum
cedat totius Communitatis.

4. Ut eidem Episcopo oratori sufficiens facultas elargiatur,
ut dispensare possit super vota paupertatis in casibus similibus
ad id, ut providere valeat pro urgentia quae regulariter in iis-
dem occurrit. — Et Deus...

Sacra Congregatio Emorum ac Rmorum S. R. E. Cardinalium
negotiis et consultationibus Episcoporum et Regularium prae-
posita, super praemissis censuit respondendum prout respondet:

Ad |" et 2" providebitur in tertio.

Ad 3" Affirmative pro petita facultate; ita tamen ut haere-
ditas acquiratur Monasterio.

Ad 4" Affirmative pro petita facultate ad triennium, pro
casibus dumtaxat urgentibus, in quibus nempe non suppetat
tempus recurrendi ad Sanctam Sedem.

Romae, 15 lanuarii 1897.

S. cARD. VANNUTELLI, Praefectus.

Dubia quoad confessarios extraordinarios Religiosarum.
Die 1 Februarii 1892.

1. Il favore accordato alle monache di ricorrere ad uno
straordinario quoties ut propriae conscientiae consulant ad id
adigantur € cosi illimitato e incondizionato che esse se ne pos-
sano servire costantemente senza ricorrere mai al confessore
ordinario e senza poter essere sindacate neppure dal Vescovo
su questo punto, e da esso in qualche modo impedite se fossero
guidate da ragioni biasimevoli e insulse?

2. | confessori, aggiunti hanno alcuni doveri di coscienza di
rifiutarsi ad ascoltare le confessioni delle suore, quando ricono-
scono che non esiste un plausibile motivo che le astringa di
ricorrere ad essi?

3. Se parecchie suore (e peggio ancora se la maggior parte
di esse) ricorressero costantemente a qualcuno dei confessori
aggiunti, il Vescovo deve tacere, o intervenire con qualche prov-
vedimento per tutelare la massima sancita nella bolla Pastorcdis:
« Generaliter statutum esse dignoscitur, ut pro singulis monia-
lium monasteriis unus dumtaxat confessarius deputetur»?

4. E posto che debba intervenire, quai provvedimento potra
legalmente adottare?

Ad I. Negative.

Ad Il. Affirmative.

Ad 1ll. Negative ad primam partem, affirmative ad se-
cundam.

Ad IV. Moneat Ordinarius moniales et sorores, de quibus
agitur, dispositionem Articuli IV Decreti Quemadmodum (1) ex-

(1) » Decretum hoc relatum fuit Vol. XXI111, 505.

ceptionem tantum legi communi constituere, pro casibus dum-
taxat verae et absolutae necessitatis, quoties ad id adigantur,
firmo remanente quod a S. Concilio Tridentino et a Constitu-
tione s. m. Benedicti X1V incipien. Pastoralis Curae praescri-
ptum habetur.

EX S. CONG. S. R. U. INQUISITIONIS

Episcopi qui potiuntur facultate dispensandi a defectu aetatis, dispensare valent
clericos saeculares et regulares.

Feria 1V, die 29 lan. 1896.

In Congregatione Generali S. R. et U. |. habita coram Emis
et Rmis DD. Cardinalibus contra haereticam pravitatem Gene-
ralibus Inquisitoribus propositum fuit sequens dubium:

In facultatibus quinquennalibus S. C. de Propaganda Fide
sub formula Ill. n. 13 conceditur facultas « Dispensandi super
defectu aetatis unius anni”ob operariorum penuriam, ut promo-
veri possint ad sacerdotium si alias idonei fuerint ». Quaeritur
utrum haec facultas extendatur etiam ad Regulares.

Et omnibus diligenti examine perpensis, praehabitoque
DD. Consultorum voto, iidem Emi ac Rmi DD. Cardinales re-
spondendum mandarunt: Affirmative, facto verbo cum SSmo.

Feria vero V. die 30 eiusdem mensis et anni in solita Au-
dientia r. p. d. Assessori impertita, facta de suprascriptis ac-
curata relatione SSmo D. N. Leoni PP. XIII, Sanctitas Sua reso-
lutionem Eminentissimorum Patrum approbavit et confirmavit.

I. Can. MANCINI S. R. et U. I|. Not.

Excommunicatio lata a ss. Congr. Romanis non reservatur Rom. Pontifici ceu illa
ab Eo lata in communicantes in crimine criminoso.

Feria 1V, die 16 lunii 1894.

In Congregatione Generali S. R. et U. |. habita coram Emis
et Rmis DD. Cardinalibus, contra haereticam pravitatem Gene-
ralibus Inquisitoribus, propositum fuit sequens dubium:

In Constitutione s. m. Pii Papae 1X [quae incipit Apostoli-
cae Sedis, excommunicatione Rom, Pontifici simpliciter reser-
vata innodantur: Communicantes cum excommunicato  nomi-
natim a Papa in erimine crimnoso, e scilicet impendendo
auxilium vel favorem. Quaeritur utrum his verbis compre-
hendantur etiam excommunicati a Romanis Congregationibus,
saltem quando earum decretis accedit approbatio Summi Pon-
tificis.

Et omnibus diligenti examine perpensis, praehabitoque
DD. Consultorum voto, iidem Emi ac Rmi DD. Cardinales re-
spondendum mandarunt: Negative.

Feria vero VI, die 18 eiusdem mensis et anni, in solita Au-
dientia r. p. d. Adsessoris S. O. impertita, facta de suprascriptis
accurata relatione SSmo D. N. Leoni PP. XIII, Sanctitas Sua
resolutionem Eminentissimorum Patrum adprobavit et confir-
mavit.

I. Can. MANCINI S. R. et U. I|. Not
-0 |J0* .

Potest confessarius absolvere a reservatis Rom. Pontifici poenitentem, cui durum
sit expectare tempus necessarium pro facultate exposcenda.

Beatissime Pater,

Episcopus N. N. ad pedes S. V. provolutus humiliter exponit.
Ex Decreto S. Inquisitionis 23 iunii 1866 cuilibet confessario
directe absolvere licet a censuris etiam speciali modo S. Pon-
tifici reservatis in casibus vere urgentioribus, in quibus abso-
lutio differri nequit absque periculo gravis scandali vel infa-

miae, iniunctis de iure iniungendis, sub poena tamen reinci-
den tiae in easdem censuras, nisi saltem infra mensem per epi-
stolam et per medium confessarii absolutus recurrat ad S. Sedem.

Dubium tamen oritur pro casu, quo nec scandalum nec
infamia est in absolutionis dilatione, sed poenitens censuris pa-
palibus innodatus in mortali diu permanere debet, nempe per
tempus requisitum ad petitionem et concessionem facultatis ab-
solvendi a reservatis; praesertim quum theologi cum S. Al-
phonso de Ligorio ut quid durissimum habeant pro aliquo per
unam vel alteram diem in mortali culpa permanere.

Hinc, post Decretum 23 iunii 1866, deficiente hac in quae-
stione Theologorum solutione, quaeritur:

I. Utrum in casu quo nec infamia, nec scandalum est in
absolutionis dilatione, sed durum valde est pro poenitente in
gravi peccato permanere per tempus necessarium ad petitio-
nem et concessionem facultatis absolvendi a reservatis, simplici
confessario liceat a censuris S. Pontifici reservatis directe ab-
solvere, iniunctis de iure iniungendis, sub poena tamen reinci-
dentiae in easdem censuras, nisi saltem infra mensem per
epistolam et per medium confessarii absolutus recurrat ad San-
ctam Sedem?

Il. Et quatenus negative, utrum simplex confessarius eum-
dem poenitentem indirecte absolvere debeat, eum monens ut
a censuris directe in posterum a Superiore absolvi curet, vel
apud ipsum revertatur, postquam obtinuerit facultatem o re-
servatis absolvendi?

Feria 1V, 16 Ilunii 1897.

In Congregatione Generali S. R. et U. Inquisitionis habita
ab Emis ac Rmis DD. Cardinalibus in rebus fidei Generalibus
Inquisitoribus, proposito suprascripto dubio, praehabitoque RR.
DD. Consultorum S. O. voto, iidem Emi ac Rmi DD. responden-
dum censuerunt:

Ad 1. Affirmative, facto verbo cum SSmo.

Ad II. Provisum in primo.

In sequenti vero feria VI die 18 eiusdem mensis et anni in



EX S. G. INQUISITIONIS 125

solita audientia R. P. D. Assessori S. O. impertita, facta de omni-
bus SSmo D. N. Leoni PP. XIII relatione, idem SS. Dnus Emorum
Patrum resolutionem approbavit.

I. MANCINI, S. R. et U. I. Not.

XAJINO-.

EX 3. CONGREG. INDULGENTIARUM
3e

MEDIOLANENSS Dubia quoad facultatem impertiendi apostolicam Benedictionem a
sacerdotibus redeuntibus a Romana peregrinatione.

Die 19 lunii 1897.

Professor luris Can. in Theol. Mediol. Seminario huic S. C. In-
dulgentiis Sacrisque Reliquiis praepositae reverenter exponit:

Cum Summus Pontifex benignissime facultatem concedit Sa-
cerdotibus redeuntibus a Romana peregrinatione, impertiendi
Benedictionem apostolicam, hac formula uti solet: « Parochis
et omnibus animorum curatoribus etc. ».

lamvero inter sacerdotes qui nuper in dioecesi a romana
peregrinatione remearunt, sunt:

I Qui proprie Parochi dicuntur ;

2° Qui oeconomi sunt spirituales vacantium parochiarum;

3° Qui curam animarum obtinent tamquam coadiutores ex
titulo, nempe vi beneficiariae institutionis et ideo quasi or-
dinarie ;

4° Qui tamquam coadiutores parochiales curam animarum
exercent, delegatam ab Episcopo ad causarum universalitatem;

5° Qui in officio coadiutoris vel cappellani penes Ecclesias
subsidiarias resident ibique sacrum faciunt, Sacramenta Poeni-
tentiae et Eucharistiae administrant, concionantur et infirmorum
curam gerunt;

6° Qui Seminariorum, Collegiorum, piorum Institutorum seu
etiam religiosarum Congregationum sunt rectores, superiores,
moderatores, confessarii vel eorum locum ex officio tenentes.

Quaeritur igitur :

1° Num nomine parochorum et curam animarum haben-
tium veniant non modo qui sub num. [I° et 2° sunt recensiti, ut
certum videtur, sed illi quoque qui sub aliis numeris sunt no-
minati ?

Et quatenus affirmative:

2° Utrum pluries in diversis diebus et in eadem paroecia
possit impertiri Benedictio apostolica in casu, quo a romana
peregrinatione regrediantur Parochus et Coadiutor, vel duo
Coadiutores eiusdem Paroeciae?

SSmus Dnus Noster Leo PP. XIII in aud. habita die 19 lu-
nii 1897 ab infrascripto Card. Praefecto S. C. Indulgentiis Sacris-
que Reliquiis praepositae, audita relatione suprarelatorum dubio-
rum, declaravit: quoad 1. mentem suam fuisse et esse, ut Bene-
dictionem, de qua in casu, impertiri tantum possint et valeant
Parochi effectivi et oeconomi regentes Paroecias vacantes:
quoad 2. semel tantum esse impertiendam Benedictionem in
qualibet paroecia.

Datum Romae ex Secretaria eiusdem S. C. die et anno
uti supra.

Fr. HHERONYMUS M. caARD. GOTTI Praefectus.
IOSEPHUS M. Can. COSELLI Substitutus.
et i
Responsorio in honorem s. Francisci Solani adnectitur indulgentia 300 dierum.

Fr. Raphael ab Aureliaco, Procurator Generalis Ord. Min.,,
ad Sacri pedis osculum provolutus, humiliter implorat ut con-
cedatur indulgentia 300 dierum omnibus iis Christifidelibus pro-
vinciae Croatiae, Carniolae et Peruviae, recitaturis devote se-
guens responsorium in honorem S. Francisci Solano, utpote,
quod hae Provinciae plus ceteris a flagello terraemotus exagi-
tantur, et illi fideles magnam nutriunt devotionem erga hunc
Sanctum, Peruviae Apostolum cognominatum, ubi usque modo
illius asservatur corpus.

Et Deus etc.

RESPONSORIUM

Si quaeris nunc prodigia,
A labe cor purifica;
Votis Franciscus aderit,
Qui terraemotum comprimit.
Pellet languores corporis,
Corda metu nutantia
Firmabit, et laetitia
Perfundet ima pectoris.
Oh! iam Francisce propera,
Ne terrae moles contremat:
Devota gens hoc postulat
Te colens inter sidera.
Pellet languores etc.
Gloria Patri et Filio etc.
Pellet languores etc.
ji. Ora pro nobis, sancte Francisce.
R). Ut digni efficiamur promissionibus Christi.

OREMUS

Deus, qui plurimas Americae gentes per beatum Franci-
scum ad sinum Ecclesiae perduxisti: eius meritis et precibus
indignationem tuam a peccatis nostris averte, et in gentes, quae
te non cognoverunt, timorem nominis tui benignus immitte.
Per Christum.

S. C. Indulgentiis Sacrisque Reliquiis praeposita, utendo
facultatibus a SS. D. N. Leone Pp. XIII sibi specialiter tributis,
benigne concessit Indulgentiam tercentum dierum, semel in die
lucrandam a Christifidelibus de quibus in precibus, qui respon-
sorium cum adnexa oratione recitaverint. Praesenti in perpe-
tuum valituro absque ulla Brevis expeditione. Contrariis qui-
buscunque non obstantibus.

Datum Romae ex Secretaria eiusdem S. Congregationis,
die 28 Maii 1897.

Fr. H. M. cArRD. GOTTI, S. R. C. Praefectus.
ALEXANDER ARCHIEP. NICOP. Secretarius.

EX S. C. NEGOTIORUM EXTRAORDINARIORUM

Litterae Emi Cardinalis M. Rampolla ad Archiepiscopum Vrhbohnen
super dismembratione paroeciae.

Illme et Revme Domine

Quum ad Apostolicam Sedem appellatum sit ob dismem-
brationem paroeciae, ab Amplitudine Vestra peractam in propria
Archidioecesi, opportunum mihi visum est eandem Amplitudi-
nem Vestram certiorem reddere de responso dato ab Aposto-
lica Sede, sub die 5 Septembris 1893, ad Administratorem apo-
stolicum de Banialuka. Agebatur in eo de nonnullis resolutio-
nibus S. Congregationis Negotiorum Extraordinariorum super
dismembratione paroeciarum. Dubium sequentis tenoris erat:
utrum, data necessitate dismembrandi nonnullas paroecias, pleno
iure creditas Missionariis religiosis, novae paroeciae filiales ha-
bendae sint ceu affectae eodem iure favore Religiosorum eo-
rumdem, quatenus ipsi, cum populo respectivo, onera cuncta
suscipiant: cui dubio respondebatur:

1. Dismembrationem paroeciarum, canonice erectarum, per-
agendam esse ad normam iuris.

2. Religiosos ius non habere ad novam paroeciam, neque
illam Episcopum eisdem concedere posse.

3. Quatenus Episcopus eidem paroeciae consulere nequeat,
recurrendum ei esse ad Apostolicam Sedem pro opportunis fa
cultatibus, ut Religiosis provisorie eam concedere valeat, ea-
dem permanente saeculare et liberae collationis.

Haec Amplitudini Vestrae communico ex dispositione SSmi
Patris diei 16 Novembris 1896; animadvertens etiam quod dis-
membrationes fieri nequeant nisi citatis partibus, interesse ha-
bentibus.

M. CARD. RAMPOLLA



129
EPISTOLA ENCYCLICA SSmi D. N. Papae Leonis Xl de Rosario Mariali.

Augustissimae Virginis Mariae foveri assidue cultum et con-
tentiore quotidie studio promoveri quantum privatim publiceque
intersit, facile quisque perspiciet, qui secum reputaverit, quam
excelso dignitatis et gloriae fastigio Deus ipsam collocant. Eam
enim ab aeterno ordinavit ut mater Verbi fieret humanam car-
nem assumptum; adeoque inter omnia, quae essent in triplici
ordine naturae, gratiae, gloriaeque pulcherrima, ita distinxit, ut
merito eidem Ecclesia verba illa tribuerit: Ego ex ore Altissimi
proclivi primogenitum ante omnem creaturam (1). Ubi autem
volvi primum coepere saecula, lapsis in culpam humani generis
auctoribus infectisque eadem labe posteris universis, quasi pi-
gnhus constituta est instaurandae pacis atque salutis. — Nec du-
biis honoris significationibus Unigenitus Dei Filius sanctissimam
matrem est prosequutus. Nam et dum privatam in terris vitam
egit, ipsam adscivit utriusque prodiga administram, quae tunc
primum patravit; alterum gratiae, quo ad Mariae salutationem
exultavit infans in utero Elisabeth; alterum naturae, quo aquam
in vinum convertit ad Canae nuptias: et quum supremo vitae
suae publicae tempore novum conderet Testamentum divino
sanguine obsignandum, eamdem dilecto Apostolo commisit ver-
bis illis dulcissimis: Ecce Mater tua {2). Nos igitur qui, licet in-
digni, vices ac personam gerimus in terris lesu Christi Filii Dei,
tantae Matris persequi laudes nunquam desistemus, dum hac
lucis usura fruemur. Quam quia sentimus haud futuram Nobis,
ingravescente aetate, diuturnam, facere non possumus quin
omnibus et singulis in Christo filiis Nostris |psius cruce pen-
den tis extrema verba, quasi testamento relicta, iteremus: Ecce
mater tua. Ac praeclare quidem Nobiscum actum esse cense-
bimus, si id Nostrae commendationes effecerint, ut unusquisque
fidelis Mariali cultu nihil habeat antiquius, nihil carius, liceatque
de singulis usurpare verba loannis, quae de se scripsit: Accepit
eam discipulus in sua (3). — Adventante igitur mense Octobri,
ne hoc quidem anno patimur, Venerabiles Fratres, carere vos
Litteris Nostris, rursus adhortantes sollicitudine, qua possumus

(1) Eccli. xxiv, 5.

(a lo. xix, 27.

@ Ib.

Acta, Tom. XXX. fase. CCCLI. 9

maxima, ut Rosarii recitatione studeat sibi quisque ac laboranti
Ecclesiae demereri. Quod quidem precandi genus divina provi-
dentia videtur sub huius saeculi exitum mire invaluisse, ut lan-
guescere fidelium excitaretur pietas; idque maxime testantur
insignia templa ac sacraria Deiparae cultu celeberrima. — Huic
divinae Matri, cui flores dedimus mense Maio, velimus omnes
fructiferum quoque Octobrem singulari pietatis affectu esse di-
catum. Decet enim utrumque hoc anni tempus ei consecrari,
quae de se dixit : Flores me fructus honoris et honestatis (1).

Vitae societas atque coniunctio, ad quam homines natura
feruntur, nulla aetate fortasse arctior effecta est, aut tanto studio
tamque communi expetita, quam nostra. Nec quisquam sane
id reprehendat, nisi vis haec naturae nobilissima ad prava saepe
consilia detorqueretur, convenientibus in unum atque in varii
generis societates coeuntibus impiis hominibus adoersus Domi-
num et adversus Christum eius (2). Cernere tamen est, idque
profecto accidit iucundissimum, inter catholicos etiam adamari
magis coeptos pios coetus; eos haberi confertissimos; iis quasi
communibus domiciliis christianae vinculo dilectionis ita ad-
stringi cunctos et quasi coalescere, ut vere fratres et dici posse et
esse videantur. Neque enim, Christi caritate sublata, fraterna
societate et nomine gloriari quisquam potest; quod acriter olim
Tertullianus hisce verbis persequebatur: Fratres vestri sumus
iure naturae matris unius, ets vos parum homines, quia mali
fratres. At quanto dignius fratres et dicuntur et habentur qui
unum patrem Deum agnoscunt, qui  unum  spiritum  biberunt
sanctitatis, qui de uno utero ignorantiae eiusdem ad unam lu-
cem expaverint veritatisl (3) Multiplex autem ratio est, qua ca-
tholici homines societates huiusmodi saluberrimas inire solent.
Huc enim et circuli, ut aiunt, et rustica aeraria pertinent, item-
que conventus animis per dies festos relaxandis, et secessus
pueritiae advigilandae, et sodalitia, et coetus alii optimis consi-
liis instituti complures. Profecto haec omnia, etsi nomine, forma,
aut suo quaeque peculiari ac proximo fine, recens inventa esse
videantur, re tamen ipsa sunt antiquissima. Constat enim, in
ipsis christianae religionis exordiis eius generis societatum ve-
stigia reperiri. Serius autem legibus confirmatae, suis distinctae

(1) Eccli. xxiv. 23.
(2) Ps. 1. 2.
(3) Apolog. ¢. xxxIXx.

signis, privilegiis donatae, divinum ad cultum in templis adhi-
bitae, aut animis corporibusve sublevandis destinatae, variis no-
minibus, pro varia temporum ratione, appellatae sunt. Quarum
numerus in dies ita percrebuit, ut, in Italia maxime, nulla ci-
vitas, oppidum nullum, nulla ferme paroecia sit, ubi non illae
aut complures, aut aliquae certe habeantur.

In his minime dubitamus praeclarum dignitatis locum as-
signare sodalitati, quae a sanctissimo Rosario nuncupatur. Nam
sive eius spectetur origo, e primis pollet antiquitate, quod eius-
modi institutionis auctor fuisse feratur ipse Dominicus pater;
sive privilegia aestimentur, quamplurimis ipsa ornata est, De-
cessorum Nostrorum munificentia. — Eius institutionis forma
et quasi anima est Mariale Rosarium, cuius de virtute fuse alias
loquuti sumus. Verumtamen ipsius Rosarii vis atque efficacitas,
prout est officium Sodalitati, quae ab ipso nomen mutuatur,
adiunctum, longe etiam maior apparet. Neminem enim latet,
guae sit omnibus orandi necessitas, non quod immutari possint
divina decreta, sed, ex Gregorii sententia, ut homines postulando
mereantur accipere quod eis Deus omnipotens ante saecula
disposuit donare (1). Ex Augustino autem: qui recte novit orare,
recte novit vivere (2). At preces tunc maxime robur assumunt
ad caelestem opem impetrandam, quum et publice et constanter
et concorditer funduntur a multis, ita ut velut unus efficiatur
precantium chorus: quod quidem illa aperte declarant Actuum
Apostolicorum, ubi Christi discipuli, expectantes promissum
Spiritum Sanctum, fuisse dicuntur perseverantes unanimiter in
oratione (3). Hunc orandi modum qui sectentur, certissimo fructu
carere poterunt nunquam. lam id plane accidit inter sodales a
sacro Rosario. Nam, sicut a sacerdotibus, divini Officii recita-
tione, publice iugiterque supplicatur, ideoque validissime; ita,
publica quodammodo, iugis, communis est supplicatio sodalium,
quae fit recitatione Rosarii, vel Psalterii Virginis, ut a nonnullis
etiam Romanis Pontificibus appellatum est.

Quod autem, uti diximus, preces publice adhibitae multo
iis praestent, quae privatim fundantur, vimque habeant impe-
trandi maiorem, factum est ut Sodalitati a sacro Rosario nomen
ab Ecclesiae scriptoribus inditum fuerit « militiae precantis, a

(1) Dialog, i. i c. 8.
(2) In Ps. cxviti.
(5) Act. i. 14.

Dominico Patre sub divinae Matris vexillo conscriptae », quam
scilicet divinam Matrem sacrae litterae et Ecclesiae fasti salu-
tant daemonis errorumque omnium debellatricem. Enimvero
Mariale Rosarium omnes, qui eius religionis petant societatem,
communi vinculo adstringit tamquam fraterni aut militaris
contubernii, unde validissima quaedam acies conflatur, ad ho-
stium impetus repellendos, sive intrinsecus illis sive extrinsecus
urgeamur, rite instructa atque ordinata. Quamobrem merito pii
huius instituti sodales usurpare sibi possunt verba illa S. Cy-
priani: Publica est nobis et communis oratio, et quando ora-
mus, non pro uno, sed pro toto populo oramus, quia totus
populus unum sumus (1). — Ceterum eiusmodi precationis vim
atque efficaciam annales Ecclesiae testantur, quum memorant
et fractas navali proelio ad Echinadas insulas Turcarum copias,
et relatas de iisdem superiore saeculo ad Temesvariam in
Pannonia et ad Corcyram insulam victorias nobilissimas. Prio-
ris rei gestae memoriam perennem exstare voluit Gregorius X111,
die festo instituto Mariae victricis honori; quem diem postea
Clemens XI| Decessor Noster titulo Rosarii consecra vit, et quot
annis celebrandum in universa Ecclesia decrevit.

Ex eo autem quod precans haec militia sit « sub divinae
Matris vexillo conscripta », nova eidem virtus, novus honor
accedit. Huc maxime spectat repetita crebro, in Rosarii ritu,
post orationem dominicam angelica salutatio. Tantum vero
abest ut hoc dignitati Numinis quodammodo adversetur, quasi
suadere videatur maiorem nobis in Mariae patrocinio fiduciam
esse collocandam quam in divina potentia, ut potius nihil Ipsum
facilius permoveat propitiumque nobis efficiat. Catholica enim
fide docemur, non ipsum modo Deum esse precibus exoran-
dum, sed beatos quoque caelites (2), licet ratione dissimili, quod
a Deo, tamquam a bonorum omnium fonte, ab his, tamquam
ab intercessoribus, petendum sit. Oratio, inquit S. Thomas,
porrigitur  alicui dupliciter, uno modo quas per ipsum implen-
da, alio modo, sicut per ipsum impetranda. Primo quidem
modo soli Deo orationem porrigimus, quia omnes orationes
nostrae ordinari debent ad gratiam et ad gloriam consegquen-
dam, quae solus Deus dat, secundum illud Psalmi Lxxxii, 12 :

(1) De orat. domin.
(2) Conc. Trid. sess. xxv.

« gratiam et gloriam dabit Dominus ». Sed secundo modo ora-
tionem porrigimus sanctis Angelis et hominibus, non ut per
eos Deus nostras petitiones cognoscat, sed ut eorum precibus
et meritis orationes nostrae sortiantur effectum. Et ideo dici-
tur Apoe. viil, 4, quod ascendit fumus incensorum de oratio-
nibus sanctorum de manu Angeli coram Deo (1). lam quis
omnium, quotquot beatorum incolunt sedes, audeat cum au-
gusta Dei Matre in certamen demerendae gratiae venire? Ecquis
in Verbo aeterno clarius intuetur, quibus angustiis premamur,
quibus rebus indigeamus? Cui maius arbitrium permissum est
permovendi Numinis? Quis maternae pietatis sensibus aequari
cum ipsa queat? ld scilicet causae est cur beatos quidem cae-
lites non eadem ratione precemur ac Deum, nam a sancta
Trinitate petimus ut nostri misereatur, ab aliis autem sanctis
quibuscumque petimus ut orent pro nobis (2); implorandae
vero Virginis ritus aliquid habeat cum Dei cultu commune,
adeo ut Ecclesia his vocibus ipsam compellet, quibus exoratur
Deus: Peccatorum miserere. Rem igitur optimam praestant
sodales a sacro Rosario, tot salutationes et Mariales preces
quasi serta rosarum contexentes. Tanta enim Mariae est ma-
gnitudo, tanta, qua apud Deum pollet, gratia, ut qui opis egens
non ad illam confugiat, is optet nullo alarum remigio volare.

Alia etiam Sodalitatis, de qua loquimur, laus est, nec prae-
tereunda silentio. Quoties enim Marialis recitatione Rosarii
salutis nostrae mysteria commentamur, toties officia sanctissima,
caelesti quondam Angelorum militiae commissa, similitudine
quadam aemulamur. Ea ipsi, suo quaeque tempore mysteria
revelarunt, eorum fuere pars magna, iisdem adfuere seduli,
vultu modo ad gaudium composito, modo ad dolorem, modo ad
triumphalis gloriae exultationem. Gabriel ad Virginem mittitur
nuntiatum Verbi aeterni Incarnationem. Bethlehemico in antro,
Salvatoris in lucem editi gloriam Angeli cantibus prosequuntur.
Angelus losepho auctor est fugae arripiendae, seque in Aegy-
ptum recipiendi cum puero. lesum in horto prae moerore
sanguine exsudantem Angelus pio alloquio solatur. Eumdem,
devicta morte, sepulcro excitatum, Angeli mulieribus indicant.
Evectum ad caelum Angeli referunt atque inde reversurum

() S Th. 2a 2ae, g. LXXXIH, a iv.
@) 1b.

praedicant angelicis comitatum catervis, quibus electorum ani-
mas admisceat secumque rapiat ad aethereos choros, super
quos exaitata est sancta Dei Genitrix. Piissima igitur Rosarii
prece inter sodales utentibus ea maxime convenire possunt,
quibus Paulus Apostolus novos Christi asseclas alloquebatur:
Accessistis ad Son montem, et civitatem Dei viventis, lerusa-
lem caelestem, e multorum millium Angelorum frequentiam (1).
Quid autem divinius quidve suavius, quam contemplari cum
Angelis cum iisque precari? Quanta niti spe liceat atque fiducia,
fruituros olim in caelo beatissima Angelorum societate eos, qui
in terris eorum ministerio sese quodammodo addiderunt?

His de causis Romani Pontifices eximiis usque praeconiis
Marianam huiusmodi Sodalitatem extulerunt, in quibus eam
Innocentius VIl  devotissimam  Confraternitatem (2) appellat;
Pius V affirmat, eiusdem virtute haec consequuta: Coeperunt
Chrigti fideles in alios viros repente mutari, haeresum tenebrae
remitti et lux catholicae fidei aperiri (3); Sixtus V, attendens
quam fuerit haec institutio religioni frugifera, eiusdem se stu-
diosissimum profitetur; alii denique multi, aut praecipuis eam
indulgentiis, iisque uberrimis auxere, aut in peculiarem sui tu-
telam, dato nomine variisque editis benevolentiae testimoniis,
receperunt. Eiusmodi Decessorum Nostrorum exemplis permoti,
Nos etiam, Venerabiles Fratres, vehementer hortamur vos atque
obsecramus, quod saepe iam fecimus, ut sacrae huius militiae
singularem curam adhibeatis, atque ita quidem, ut, vobis adni-
tentibus, novae in dies evocentur undique copiae atque scri-
bantur. Vestra opera et eorum, qui e clero subdito vobis curam
gerunt animarum, noscant ceteri e populo, atque ex veritate
aestiment, quantum in ea Sodalitate virtutis sit, quantum utili-
tatis ad aeternam hominum salutem. Hoc autem contentione
poscimus eo maiore, quod proximo hoc tempore iterum viguit
pulcherrima in sanctissimam Matrem pietatis manifestatio per
Rosarium, quod perpetuum appellant. Huic Nos instituto libenti
animo benediximus; eius ut incrementis sedulo vos naviterque
studeatis, magnopere optamus. Spem enim optimam concipi-
mus, laudes precesque fore validissimas, quae, ex ingenti mul-
titudinis ore ac pectore expressae, nunquam conticescant; et

(1) Heb. Xu, 22.
(2) Splendor paternae gloriae, die 26 Februarii 1491.
(3) Consueverunt RR. PP. die 17 Septembris 1569.

per varias terrarum orbis regiones dies noctesque alternando,
conspirantium vocum concentum cum rerum divinarum medi-
tatione coniungant. Quam quidem laudationum supplicationum-
gue perennialem, multis abhinc saeculis, divinae illae signifl-
carunt voces, quibus Oziae cantu compellabatur ludith: Bene-
dieta es tu filia a Domino Deo excelso prae omnibus mulieribus
super terram,.... quia hodie nomen tuum ita magnificavit, ut
non recedat laus tua. de ore hominum. lisque vocibus universus
populus Israel acclamabat: Fiat, fiat (1).

Interea, caelestium beneficiorum auspicem, paternaeque
Nostrae benevolentiae testem, vobis, Venerabiles Fratres, et
clero populoque universo, vestrae fidei vigilantiaeque commisso,
Apostolicam benedictionem peramanter in Domino impertimus.

Datum Romae apud S. Petrum die xn Septembris MDCCCXCVII,
Pontificatus Nostri anno vicesimo.

LEO PP. XIII.

EX 3. CONGREGATIONE CONCILII

MUNKACSEN.

DISPENSATIONIS MATRIMONII

Die 8 Maii 1897.
Sess. 24 cap. 5 De Ref. matr.

COMPENDIUM FACTI. loannes 27 annos natus et Mariain
aetate 21 annorum, graeco-catholici, die 9 Februarii 1882
in Ecclesia parochiali Destofalvae dioecesis Munkéacsensis
in Hungaria matrimonium rite contraxerunt.

Huiusmodi vero nuptiae, ob extraordinarium uxoris agendi
modum, infelicissimum habuerunt exitum. Ipsa enim, iuxta
quod modo refertur, ab ipso coniugii die maximam erga vi-
rum antipathiam ac aversionem ostendit, nec unguam ma-
ri talia officia adimplere voluit. Imo ad mariti praesentiam
vitandam saepius eius domum dereliquit, aufugiens ad ma-

ii) lud. XIll, 25 et seqq.

treni aut ad arnicas, vel etiam in silvis et in antris sese
abscondens.

Infelix loannes dicitur frustra preces, minas ipsasque
verberationes adhibuisse ad uxoris pervicacem voluntatem
flectendam, siquidem ipsa die Epiphaniae Domini a. 1883,
domum maritalem definitive deseruit et per vias, nive re-
pletas, nudis pedibus domum matris petiit, nunquam iam in
domum mariti reversura.

Vir pluries progressu temporis reconciliationem cum
Maria tentavit, ast semper incassum; ipsa enim Munka&csi-
num petiit, ibique alieno servitio se mancipans, inhonestam
ducere cepit vitam atque duos illegitime genuit filios.

Tum loannes, ut scandala uxoris finem haberent, simul-
gue suo honori consuleret, apud Curiam Episcopalem Mun-
kécsensem anno 1891 institit, ut processus de inconsum-
matione sui matrimonii institueretur.

Curia Episcopalis pacificam reconciliationem coniugum
imprimis experta est, at cum nihil obtinuerit ex delegatione
SSmi, mense Februario 1892 causae manus apposuit. Ordi-
narias transmittendo Sacrae C. C. acta et documenta pro-
cessus instantiam actoris vehementissime commendavit, si-
mulque peroptans, ut causa quantocius absolveretur, quia
ille novum inhians matrimonium timendum est quod a fide
catholica deficiat.

Disceptatio Synoptica

VOTUM THEOLOGI. Ex facti specie, ait Consultor, patere
existimo in casu agi de matrimonio rato, et non consum-
mato, ob uxoris Mariae pervicaciam ad debitum coniugale
reddendum ; ideoque duo tantum mihi inquirenda sunt, sci-
licet :

. An revera matrimonium inter recensitos coniuges
non sit  consummatum.

2°. Utrum legitimae adsint causae pro matrimonii so-
lutione, ac dispensationis gratia a Summo Pontifice obti-
nenda.



MUNKACSEN. 137

Et in primis heic notandum est quod necessariae proba-
tiones non aliunde erui possunt, nisi ex utriusque coniugis
confessione, et ex testimonio septimae manus, inspectio enim
in verendis mulieris a sacris canonibus requisita, omnino
inutilis foret, cum ipsa, relicto penitus marito, aliis viris
carnali ter adhaeserit, duasque proles genuerit.

Utrumque ergo coniugem prius audiamus, deinde septi-
mae manus testimonia perpendemus. Et primo quidem in
processu se exhibet loannes, qui ad septimam ludicis inter-
rogationem super matrimonii consummatione sic respondet :
« Copulam carnalem numquam habuimus, experimentum qui-
dem feci ad matrimonium consummandum vocibus, precibus,
at uxor semper antipathiam et taedium erga me ostendit, imo
imprecationes erupit. In eodem cubiculo dormiebam quidem,
sed uxor mea semper in lecto materterae meae, vel in an-
gulo penes lectum se retrahens dormiebat, ego autem in
altera cubiculi parte in sede extensa, et plerumgue extra
domum in aula somnum capiebam. In die semper refugiebat
a conspectu meo, imo si vestem meam invenerit, proiecit
illam dicens, tam faetidam esse quam animal quoddam fae-
tidissimum, latine mustela, ex cuius faetore, avium vita
extinguitur. De amplexibus vel osculis, nec mentio inter
hos esse potuit, cum etiam tac tum manus meae abhorreret».
Quae omnia vera esse iuramenti sanctitate confirmavit. Ad
14 interrogationem, nempe utrum in duabus prolibus a sua
uxore post separationem genitis partem aliquam habuerit,
et numguam cum uxore matrimonium consummaverit? post-
quam vinculi defensor de horrendo periurii reatu Auctorem
admonuit, ipse plena cum anim tranquillitate, et praecisi-
tate ad Evangelium iuravit, numguam  suum  matrimonium
cum Sua uxore per copulam carnalem consummatum  esse.
Vide acta processus.

Quibus omnibus Actoris depositionibus bene perpensis,
clare demonstrant, ipsum triplici iuramento, ea quae sponte
deposuit confirmasse. Coniux Maria de matrimonii consum-
matione interrogata, respondet ad septimam interrogationem

his verbis: « Vir meus fecit quidem tentativum (experimen-
tum) verbo ad consummandum matrimonium, sed ego con-
tradicebam, neque permittebam ipsum ad me appropinquare.
Ego in extremitate lecti mariti materterae in angulo dor-
miebam, maritus autem mox intra domum supra una sedia,
mox foris dormiebat; die autem semper longe fuimus ab
invicem ».

Ad decimam vero interrogationem quae sic se habet :
« Es ne parata ad S. Evangelium iurare, te cum tuo marito
carnaliter conversatam non fuisse, sicque duas proles, non
atuo marito esse procreatas? »' Postquam vinculi Defensor
mulierem de sanctitate iuramenti etc. : ipsa prompta iura-
vit, nunquam se cum sSuo marito  matrimonium per copulam
carnalem consummasse. Hae depositiones perfecte cohaerent
cum secunda responsione, quae sic sonat: « Cum loanne
matrimonium celebravimus in Destofalva, sed solemnitates
ecclesiasticae in oppido lokesensi peractae sunt ante decem
annos. Ante matrimonium nemo me coegit ad hoc, ut ma-
rito meo nuberem, nam ego, quamvis eum personaliter non
cognoverim, libenter consentiebam ut ei nuberem. Sed iam
ab initio celebrationis matrimonii, quaedam inexplicabilis an-
tipathia erga maritum meum in me enata est, attamen ad
quaestionem an amem eundem, affirmativum dedi responsum,
sperans antipathiam illam superabilem fore: quae tamen
spes me fefellit. Ingressa domum mariti mei, eum bono
corde aspicere non valebam, eumque ad me appropinquan-
tem, a me repellebam; cum aliis domum inhabitantibus (fa-
miliae membris) libenter conversabam, sed si ipse maritus
inter nos venerit, me avertebam ab ipso, imo non semel a
domo quoque aufugi. Neminem possum accusare quod inter
nos discordiae auctor fuerit. Post iuramentum matrimoniale,
quasi per duas septimanas manebam in domo mariti mei,
dein aufugi in domum matris meae Destofalvam. Inde mox
mater mea, mox maritus meus Sztanfalvam ad mariti do-
mum reduxit, sed quantum tempus in domo mariti continuo
consumpserim iam nunc non recordor. In festo Epiphaniae

anni a celebratione matrimonii insequentis, durante benedi-
ctione aquae, a marito meo aufugiebam inter nives ad genua
usque pertingentes versus Kuthafalvam, ubi penes mulierem
guamdam senem me abscondi ; die insequenti in alterum op-
pidum me contuli, in quo pariter apud vetulam quamdam
per tres dies commorabam. |bi detecta per maritum, ver-
beribus eius inducebar ut ad eum redirem.

» Usgue ad cauponam montis Hat simul cum marito pro-
cedebant sed hic aufugi ab eo versus Manarfalvam, maritus
nunc quoque me persequentur, sed postquam ego disparui
a conspectu suo, cessavit a me persequenda. Recordor quod
semel coram Sztanfalvensi, iterum coram Tohesensi Curato,
et tandem coram Curato, et vice-archidiacono Zirefalvensi
ad pacifice cohabitandum provocati, fuerimus, et ego ob an-
tipathiam insuperabilem pacifican nolebam ».

Attente perpendenti praedictas utriusque coniugis depo-
sitiones pluries ab ipsis iuramenti sanctitate confirmatas,,
illico apparebit easdem veracitatis characteres praeseferre,
et omnimodam collusionis fraudem penitus excludere. Per-
tinax siquidem mulier a primo sui matrimonii celebrationis
momento, usque ad definitivam a coniuge separationem, con-
stanter erga ipsum antipathiam suam et odium evidenter
demonstravit : quae obstinati sui cordis durities diuturno
decem annorum spatio perduravit. Ita ut ipsa amentiae
morbo laborare, vel a daemone obsessa putanda foret, ha-
bito praesertim respectu ad ea quae fecit et tulit ne iustis
sui coniugis desideriis obtemperaret ; praeferens insuper alie-
norum servitio famulari, et cum impudicis lubricam ducere
vitam, quam matrimonii officium proprium explere.

Pariter loannes vere admiratione dignus videtur, qui
etsi nullum intentatum reliquerit medium, ut suae uxoris
pervicaciam vinceret, nullatenus tamen ab ipsa contumaci-
ter obsistente, matrimonii iura valuit obtinere, singulare tot
annorum spatio praebens patientiae exemplum, et quae pro
veritate ab ipso in Tribunali sub iuramenti sanctitate pro-
menda erant, absgue ulla hesitatione deponens.

Auditis utriusque coniugis depositionibus sui matrimonii
consummationem penitus excludentibus, recensuit Consultor
omnium testium septimae manus depositiones quae in prae-
senti casu gravissimi ponderis esse nemo non videt, eo vel
magis quod omnes non solum unanimes sint, sed quamma-
xime conformes utriusque coniugis confessionibus iuramenti
sanctitate firmatis, ac matrimonii consummationem omnino
excludentibus; ita ut una voce hanc veritatem conclamare
videantur. Quapropter absgque ullo verborum apparatu, et
ut optatae brevitati consulam, arbitror praecipuum huius
causae fundamentum iam in tuto positum esse. Hinc ad rem
Coscius lib. 3, De separ. tori, cap. 2, num. 256, ait: « Con-
currente ergo coniugum confessione, maxime si sit reiterata
cum iuramento, itemque iuramento septimae manus.... pu-
blica voce et fama enunciatis, aliisque adminiculis, nil ob-
stare posse videtur coniugum potentia; nam a potentia ad
effectum non modica intercedit distantia ».

Ut autem eo magis praedictum assertum pateat, ad tru-
tinam breviter easdem depositiones revocavit: ipsae siqui-
dem adamussim demonstrant antipathiam coniugis Mariae
erga maritum, eodem celebrationis matrimonii momento ex-
ortam, et nullis religiosis, sive naturalibus mediis a se re-
iectam: pervicaciam constantem ipsius ad negandam suo
coniugi matrimonii consummationem etiamsi ad hoc voce,
precibus, verberibus, et etiam vi excitata fuerit: pertinax
quoque reluctantia ipsius ostenditur ad colloquendum, col-
laborandum, ad cibum capiendum cum marito, quinimo ad
cohabitandum cum ipso, a quo pluries diurno vel nocturno
tempore fugam arripuit, et in silvis aut alienis domibus
se abscondit : toties a marito diligenter requisita, et ad con-
iugalem habitationem reducta, tantumdem repente ab eadem
evasa. saepe insuper ab auctoritate Ecclesiastica graviter
admonita, ut cum viro suo pacem iniret, eique obtempera-
ret, quinimo a civili etiam magistratu minis perterrita.
Quae tamen omnia impavida despexit, sicque de abysso in
abyssum prosiliens, in lubricam viam incidit, duasque proles

cum luxuriosis genuit. Merito ergo haec stulta mulier amens,,
vel a daemone obsessa putanda est.

Quapropter cum ex dictis constet de matrimonii incon-
summatione, inquirendum remanet an iustae extent causae
ad dispensationem Pontificis obtinendam. Qua in re unani-
mis Theologorum et Canonistarum sententia tenet, animo-
rum alienationem primarium locum habere, et ex tota facti
specie evidentissime et superabundanter haec diuturna de-
cem annorum alienatio demonstratur, cui explicita utriusque
coniugis voluntas manifeste adiungitur.

VOTUM CANONISTAE. Praemissa facti specie Consultor ait:
sponte sua exurgit duplex quaestio, scilicet: 1. An in casu
constet de matrimonii inconsummatione. |l. An adsint cau-
sae legitimae ad dispensandum super rato et non consum-
mato. Duplicem quaestionem, duce canonico Processu, di-
rimere aggredior, ut ad conclusionem optatam a Rmo Or-
dinario coniugum, opitulante Deo, feliciter perveniamus.

In primis et ante omnia animadvertendum duco, Pro-
cessum canonicum huius Causae nullam praeseferre irregu-
laritatem. Cuncta enim in substantialibus Processus, ad
normam Constitutionis Benedictinae Del miseratione, confe-
cta sunt. Si in eo dicas deesse documentum inspectionis cor-
poralis mulieris, responsio habetur in ipsa specie, qua prae-
fati sumus. Qua ratione, quonam modo inspicienda integritas
mulieris pudendarum, si indubie sciamus, hanc integritatem
a muliere fuisse deperditam per commercium carnale cum
aliis viris, ex quo duplex proles enata est, ceu patet ex
fidibus Parochorum Processui insertis? Quare Tabulae pro-
cessuales et ab ipso vinculi Defensore rite confectae dicen-
dae sunt.

At quae continentur in supradictis Tabulis satis sunt ad
probandam huiusce matrimonii inconsummationem ? Puto
aifirmativam sententiam veriorem esse. Sane cuncti testes
septimae manus, rite, ac sub iurata fide interrogati in eo
conveniunt, uxorem illico post initas nuptias aversione et
odio fuisse captam erga virum, quapropter cum Vviro non

colloquebatur, nec cibum insimul sumebat, nunquam ad vi-
rum oculos convertebat, et in ipsa domo maritali diu no-
ctuque longe a viro manebat. Nedum virum, sed et ipsa viri
indumenta in horrorem habebat. Demum nungquam cum Viro
decubuit, sed in extremitate lecti materterae viri somnum
noctu ac perpetuo capiebat, ceu referunt testes.

Huiusmodi testimoniis plus minusve concinunt ceteri
testes ex utraque parte septimae manus. Quibus si addas
depositionem iuratam coniugum, qua sub sanctitate iura-
menti asserunt, se nunguam propria corpora COmmiscuisse,
uxorem per alios viros defloratam esse, binosque natos ab
uxore editos, suscepisse ex aliis viris, quos durante suo fa-
mulatu mulier cognoverat, ob quem longe erat a marito,
guocum nullam relationem, neque epistolarem habebat, iure
merito colligimur totum id, quod constituit certitudinem
moralem inconsummationis huius matrimonii. Audiamus ad
rem doctissimum Cosci qui lib. I, De separat, tori coniug,
cap. 16, num. 14, magistraliter docet: « Hanc probationem,
i. e. matrimonii rati et non consummati, facere possunt te-
stes, qui deponant, quod coniuges contracto matrimonio_
quod coram aliis personis semper permanserint, iisque Vvi-
dentibus se separaverint,.... eogue magis si eorumdem te-
stium depositioni accedat assertio utriusque coniugis iura-
mento firmata, qua pariter matrimonii consummationem ex-
cludant, quibus probationibus concurrentibus, dubitari nequit,
quin ratum tantummodo sit matrimonium... ».

Relata doctrina quum graphice aptetur nostrae speciei,
concludendum necessario est, constare de huiusce matrimo-
nii inconsummatione.

In hoc sensu processit sacer vester Ordo in Anconitana
14 Aprilis 1894, decernendo « omnino requiritur, ut iidem
coniuges, nunguam in eodem loco, remotis arbitris conve-
nerint  ».

Atqui ex actis constat, coniuges istos fuisse quidem in
eodem loco, sed perpetuo coram arbitris, qui testantur, uxo-
rem nunquam osculatam, atque amplexatam esse virum,

neque cum eo coUoquutam, et nunguam cum eo amice tra-
ctantem. A fortiori dicendum, nunguam cum viro marita-
liter conversatam esse. Qui non potest minus, nullo pacto
potest magis, quod in nostra specie certo certius constitui-
tur ex copula maritali, quam, neque per vim uxori fuisse
illatam, acta evidentissime demonstrant. Quocumque igitur
te vertas, huius matrimonii inconsummatio reperitur, reper-
taque ab actis plenissime comprobatur.

Quare primam quaestionem esse omnino affirmative di-
mittendam, sententiam dico. Ad alteram quaestionem gra-
dum faciendo, an adsint causae ad dispensandum super rato
et non consummato; hasce invenies in perpetua dissocia-
tione animorum, praesertim mulieris, quae nunguam Viro
reconciliari voluit, licet ter tentatum sit, in morbosa aver-
sione et odio implacabili eiusdem mulieris erga virum, quam
natura ipsa repellit, in duobus natis, quos mulier suscepit
ex aliis viris, dum erat longe a legitimo viro, cui fuit et
est maxime iniuriosum, fidem enim coniugalem, maximum
matrimonii bonum, laedit, immo destruit.

Quae quum ita sint, plures adesse causas, et quidem
gravissimas ad dispensandum, affirmare non ambigo. In
praesenti causa igitur constat de matrimonii inconsumma-
tione ac de causis ad dispensandum.

ANIMADVERSIONES DEFENSORIS MATRIMONII EX OFFICIO. Ma-
ria, quam annos 21 natam die 9 Februarii anno vertente 1882,
loannes in aetate annorum 27 tum constitutus duxit uxorem,
viro valedixit die 6 lanuarii 1883, undecim scilicet mensi-
bus ab hymaenaeo nondum exactis.

Eapropter loannes ab anno 1892 instat, ut coniugalis
nexus relaxetur: eumque in finem contendit Mariam per-
petuo matrimonii consummationi restitisse.

Cum in confessum veniat ambos coniuges coniugali genio
esse aptos, cumgue Maria constante matrimonio plus semel
partum enisa sit: « Hanc probationem inconsummati matri-
monii, ceu tradit Cose, de separ. tor. coniug. lib. 1, cap. 16,
n. 14, facere possunt testes, qui deponant, quod coniuges,

contracto matrimonio, NUNQUAM una simul in eo loco con-
venerint, aut saltem quod coram aliis personis SEMPER per-
manserint iisque VIDENTIBUS Se Separaverint ».

Extra controversiam praesenti in causa est coniuges una
simul in eodem loco convenisse, in probatis autem minime
est, illos coram aliis personis SEMPER permansisse iisque
VIDENTIBUS se separasse. Quinimo contrarium liquet.

Reque vera loannis Matertera affirmat:

« Cum in nostra domo esset mulier (Maria) ipsa semper
in extrema parte lecti mel super sede dormiebat, maritus
suus vero plerumque foris in aula, sed id quod concedo,
gquamvis bene non recorder, quod ALIQUANDO etiam intra do-
mum pernoctaverit ». Ecquis auctor est Mariam illis nocti-
bus, quibus loannes intra domum eodem in cubiculo eubabat,
e sede haud descendisse dormiente loannis matertera et cum
viro conversatam haud esse?

Eadem loannis Matertera refert : « Postridie loannes et
uxor Deshofalvam ivere ad epulas; dum reverterentur, uxor
relicto in silva marito sola domum repetiit ». Euntes ad
convivium ac redeuntes loannes et Maria absque testibus et
arbitris fuerunt.

Recinunt quidem testes prodigiosam quandam Mariae in
loannem antipathiam, sed timeo ne sero, matrimonio sci-
licet iam consummato, orta haec sit. Porro usque ad nu-
ptias Maria peculiari in loannem sympathia ferebatur. Ad
rem Mariae mater testatur.

« Filia mea libenter nupsit loanni, imo et gloriabatur
apud vicinos - talem esse sponsum suum sicuti dominum
guemdam. - Adveniente autem die nuptiarum, filia mea
valde impatiens expectabat sponsum, ut quando prius videre
posset eum urgebatque profectum in oppidum Tokésiensem
ad matrimonium celebrandum ».

Mariae matri concinit agmen testium ; et ideo veri autem
absimilis videtur haec Georgii, Mariae fratris narratio:
« Celebrato (ita ille) matrimonio iam vidimus sororem tae-
dio affectam esse erga maritum; quanam ex causa, hon €o-

gnovi, sed soror mea hanc reddidit rationem quod maritus
ante depositum iuramentum matrimoniale talem foetorem
emiserit sicut mustela vel martes, animal quoddam ».

loannes enim si adeo foetebat in solemnitate nuptiali,
gravius puto eum oluisse minus solemnibus momentis; et
proin Maria dubio procul antenuptialibus in colloquiis per-
sensisset decantatum foetorem.

Hisce praenotatis suppositum fuit diluendum

Dubium

An consulendum sit SSmo pro dispensatione a matri-
monio rato et non consummato in casu.

REsOLUTIO. Sacra C. C. re disceptata sub die 8 Maii 1897,
censuit respondere :  Affirmative.

COLONIENSIS

CELEBRATIONIS MISSARUM

Die 26 Ilunii 1897.
Sess. 22, cap. 6, De Reform.

COMPENDIUM FACTI. Archiepiscopus Coloniensis retulit, in
loco Archidioeceseos Coloniensis, antea « Auf der Hitten »
nunc « Schevenhitte» nominato, coniuges nobiles Theodorus
a Leers et Anna Richmundis de Bercheim erexisse benefi-
cium in Capella ab eis extructa in honorem SSmae Trini-
tatis. Pro dote eiusdem beneficii constituerunt mille florenos
aureos et sex iugera pratorum hac sub conditione ut bene-
ficiatus « diebus dominicis festivisque singulis ita mature
peracto sacrificio missae divino, necnon brevi exhortatiun-
cula parochiali ecclesiae in Gressenich temporibus iis cele-
brando sacro nihil impedimenti adferat, sed potius ut omnes
christianae animae circumhabitantes pro commoditate sua in
uno aut altero loco sacris interesse possint, valeant ac de-
beant ; in quibus celebrandis sacris beneficiatus in Memento

Acta, Tom. XXX. fase. CCCLI. 10

fundatorum eorumque agnatorum ac amicorum memor erit,
necnon diebus dominicis iuventutem in fide catholica instruet.
Ut vero beneficiatus pro tempore specialiter fundatorum eo-
rumgue agnatorum demortuorum et successorum non imme-
rito recordetur, sic expresse obligatus erit et volumus, si
in hebdomada inciderint duo dies festivi, ut pro iisdem
praeter antedicta Deo nihil offerat, si vero hebdomada sine
festis libera erit, beneficiatus diebus lunae singulis pro fun-
datoribus, successoribus eorumque amicis defunctis, necnon
feria quinta sacrum de SS. Trinitate celebrabit et Deo of-
feret  ».

Verum triginta fere post annos, nempe die 6 Decem-
bris 1699, loseph Clemens, Archiepiscopus Coloniensis prae-
dictam capellani in paroeciam erexit, ipsisque incolis et eo-
rum successoribus ius et potestatem . . . | praesentandi pro-
prium sacerdotem, qui in domo dotis perpetuo residere. . ..
Verbum Dei praedicare divinague officia et quaevis sacra-
menta ac omnia animarum curatori incumbentia administrare
debeat concedendum duxit.

Qua quidem in re observandum videtur reditus quidem
beneficii illius, novae parochiae tunc applicatos esse, at ne-
gue missae a beneficiato singulis dominicis diebusque festivis
celebrandae mentionem esse factam et ius patronatus a. 1668
fundatoribus eorumque haeredibus concessum, a. iam 1699
ipsis loci Schevenhitte incolis concessum esse. Quod quo-
modo explicandum sit, ex documentis archivii sive parochialis
sive archiepiscopalis haud satis apparet.

Post id tempus vix ulla quae ad rem dilucidandam pos-
sent conferre deprehenduntur.

Id solum addendum videtur, capitale mille aureorum, de
guo supra sermo factus est, tempore sic dictae revolutionis
Franco-Gallicae a Gubernio sequestratum esse. Anno Vvero
1885 Gubernium Borussicum huius summae necnon usura-
rum, in toto summae 17,300 markarum germanicarum, i.e.
21,265 libellarum italicarum, se erga parochiam Scheven-
hiitte debitorem recognovit et exhinc singulis annis parocho

eiusdem loci 692 markas germanicas i. e. 865 libellas ita-
licas tamquam reditus praedictae summae exsolvit.

Parochus igitur hodiernus dicti loci, ait Ordinarius, de
missa singulis dominicis et diebus festivis ex primaevae fun-
dationis tenore celebranda anxius haeret.

Quae quidem missa ex quo locus Schevenhitte in paro-
chiam erecta est numquam videtur esse celebrata. Imo die
S m. Martii 1727 a familia quadam Wingen in eadem ec-
clesia parochiali Schevenitte alterum beneficium simplex sub
invocatione B. M.V. fundatum, beneficiatoque iniunctum est,
ut singulis dominicis et diebus festivis hora matutina mis-
sam legat. Quare, si praeter missam parochialem tunc missa
pro fundatoribus beneficii SS.mae Trinitatis lecta fuisset,
guomodo in parva hac parochia tertia missa necessaria po-
tuisset videri, vix ullo modo conciperetur.

Itague quum dubii, quo haec res involvitur, solutio, iam
a Sancta Sede imploranda videatur, Te, Beatissime Pater,
humillime rogo :

1. ut benigne diiudicare digneris, utrum obligatio mis-
sam dominicis festivisque diebus pro fundatoribus eorumgue
cognatis applicandi satis pateat, necnhe.

2. utrum parochus loci Schevenutte, qui beneficii a con-
iugibus a Leers quondam fundati reditibus actu fruitur post
parochiae Schevenltte erectionem praeter missam singulis
dominicis festivisque diebus pro parochianis applicandam, al-
teram iisdem diebus vel potius diebus sequentibus ad inten-
tionem fundatorum applicare fuerit obligatus.

3. ut si forsan dubiis 1. et 2. affirmative responden-
dum esset, pro praeterito condonationem benigne elargiri
digneris.

Quia ex facti specie constat, has mutationes inductas
fuisse, ut capella iuris patronatus laicalis erecta sit in ec-
clesiam parochialem, minime auditis patronis fundatoribus,
ius vero patronatus dein concessum fuisse ipsisque incolis
(pagi Schevenhiitte) et eorum successoribus;, non amplius
celebratas fuisse missas die lunae, nec non feria quinta iuxta

expressam fundatorum voluntatem, nempe « si vero hebdo-
mada sine festis libera erit beneficiatus diebus lunae sin-
gulis pro fundatoribus, successoribus eorumque amicis de-
functis nec non feria quinta sacrum de SS Trinitate cele-
brabit et Deo offeret »; proinde exquisitum fuit ab Archie-
piscopo Colonien., an adhuc in vivis essent heredes funda-
torum qui sua iura vindicare valerent.

Ordinarius die 28 Augusti respondit : « quoad beneficium
in honorem SSmae Trinitatis ad capellani in Schevenitte
Archidioeceseos Coloniensis anno 1668 fundatum et anno
1699 in parochiam erectum, novam inquisitionem institui.
Ex ea vero constitit neminem iam in vivis esse qui circa
beneficium olim fundatum aut ius patronatus laicale in eo
concessum interesse haberet. Sed praeter documenta, quae
anno 1893 mihi nota erant, alia quamvis ad rem plane di-
lucidandam haud plane sufficientia, inventa sunt ».

Disceptatio Synoptica.

Quibus ex Uteris aperte patet guaestionem hanc esse, an
nempe mutationes temporis progressu inductae in fundatione
nobilium patronorum ratae habendae sint; cumque mutationis
rationes et causae in latebris antiquitatis delitescant quaeri
debet an admittenda sit praescriptionis medela. — Siquidem,,
in themate, fundationis lex mutationem passa est triginta
fere post annos ab edita voluntate piorum fundatorum; ne-
gue constat patronos consensisse in erectionem Ecclesiae
parochialis, aut in adiectorum onerum mutationem quam,
ceterum, Archiepiscopus sua auctoritate decernere non po-
terat.

Episcopos vero non posse, sua ordinaria potestate mutare
pia legata, aliasque id genus fundationes exploratissimi iuris
est, uti pluribus argumentis docet Benedict. X1V De Syn.
Dioec. lib. 13, cap. 25, n. 22.

Quamobrem si rata haberi debeant quae interim mutata
sunt quoad pristinam fundationem, recursus haberi debet ad
vim praescriptionis longissimi temporis, quae dicitur a

pragmaticas melior titulus de mundo, et praesumere iubet
beneplacitum Apostolicum.

Verum admittendae praescriptioni obstat praescriptio Con-
cil. Trid. Sess. 25, cap. 5, de Ref., ubi decernitur beneficia
eccles. et pia legata nulla ratione a lege suae fundationis
esse removenda; nam « quomodocumque ita congtituta fue-
rint, observantur ut eorum qualitatibus vel ordinibus nihil
in ulla provisione detrahatur et aliter facta provisio sur-
reptitia censeatur ».

Unde constans S. C. C. habita est iurisprudentia, qua
firmatum fuit principium, praescriptionis subsidium etsi lon-
gissimi temporis vel immemorabilis, invocandum non esse
ad comprobandas mutationes inductas in observantia piarum
fundationum. Cuius regulae clarissima invocata est ratio,
quippe perspectum est praescriptionem iure rom. et can.
inductam fuisse adversus desidiosos cives, negligentes res
iuraque sua sedulo servare et custodire; arg. cap. Vigi-
lanti 5 De praescript.

Atqui in piis legatis praecipue missarum si praescriptio
iuvaret, haec in illorum vergeret damnum, qui omnis culpae
et negligentiae expertes sunt, nimirum in praeiudicium ani-
marum piacularibus flammis addictarum, quae in foro eccle-
siae sua iura alias vindicare non poterant.

Non dissimili ratione inducta est regula: contra non va-
lentes agere, praescriptio non currit, unde adversus pupillos
aliosque agere non valentes, durante pupillari aetate vel im-
pedimento non procedit praescriptio ; leg. Scut in rem, Cod.
De praescr. 30 vel 40 annorum; et leg. 1, § final.,, Cod.
De ann. except.

Inter plures S. C. C. decisiones hanc legem aperte fir-
mantes ad rem facit responsio edita in Firmana 12 Augusti
1843; in qua haec facti species. - Fundator per testamentum
anni 1683 capellano onus imposuerat litandi p er seipsum duas
Missas qualibet hebdomada, conditione apposita quod si per
seipsum non celebraret, excepta infirmitatis causa, dare te-
neretur alteri sacerdoti celebranti integram portionem omnium

capellaniae fructuum diei illi pro rata respondentem. — At
vero ab anno 1691 ad ann. 1831 nullum verbum in Bullis
institutionum de hoc onere factum est, adeogue piae volun-
tatis adimplementum in oblivionem et desuetudinem abierat.
Anno 1831 capellanus de testamentaria depositione certior
effectus, indulgentiam a S. O. C. ad triennium obtinuit, ut
missas per alium celebrare posset. Illud indultum proroga-
tum fuit, elapso primo triennio; at vero altero superve-
niente triennio, responsum prodiit ut in posterum testamen-
taria dispositio servaretur. In hoc rerum statu Archiepisco-
pus auno 1841 decretum edidit, quo statuebatur ut capella-
nus celebrationem omittens fructuum beneficialium portio-
nem iuxta mentem testatoris persolveret; ut quotannis ca-
pellanus statum activum et passivum capellaniae vicario fo-
raneo exhiberet eo consilio ut quota a capellano solvenda e
qui sacrum suavice perlitaret, determinari posset; ut deni-
gque Missas duas neque pervertere, neque differre ultra quam-
libet hebdomadam celebranti liceret. Itaque contradicente ca-
pellano qui ex iure passivo quo potiebatur, capellaniam ob-
tinuerat et alibi domicilium habebat, proposito dubio: « An
infirmandum vel  confirmandum sit sacrae visitationis de
cretum in casu » S. O. O. die 12 Aug. 1843 rescripsit: Ne-
gative ad primam partem; affirmative ad secundam ».

Neque praetereundum est in folio huiusce causae § Vi-
derint dubitationem fuisse obmotam, an in casu de quo age-
batur observantia aliquid ponderis haberet in linea si non
praescriptiva, saltem praesumptiva: quae videlicet prae-
sumptionem induceret de Apostolico beneplacito, rite impe-
trato ad hoc ut testatoris immutaretur voluntas; quae tamen
exceptio, nullimode EE. PP. animum movit.

Ex adverso advertere praestat, quoad immutationes in
themate obiectas distingui debere mutationes quae irrepse-
runt in iure patronatus et in ipsa capellae erectione, a mu-
tatione inducta in executione pii oneris Missarum. Siquidem
ad alias mutationes quod spectat nullum facessit negotium,
praescriptionis vim admittere eumque excipere uti novi iuris

fontem. lura enim patronorum praescriptioni esse obnoxia,
exploratissimi iuris est. — Quamobrem tota inest difficultas
in comprobanda mutatione quam affecit ipsam obligationem
celebrandi certis diebus Missas easdem applicando fundato-
rum animabus. — In bisce oneribus autem reducendis vel
mutandis suam vim non exerere praescriptionem probabilior
tenet opinio, sed tamen vehementer controversa, uti patet
ex recensione auctoritatum apud Ferraris, Biblioth. can.,
verb. Usucapio, a. 1, % 1, n. 6 seq. Cl. Lucidi De Visit, sa-
cror. liminum V. Il, cap. 7, art. 1, n. 12 seq. docet S. C. C.
adhaesisse negativae sententiae.

Denique liceat advertere, Doctorum auctoritates senten-
tiam affirmativam asserentes maxime comprobare mutationes
inductas in beneficiis et capellaniis quoad leges fundationis
in genere; et hinc innituntur cap. 5 De praebendis in 6.
Sed non ita clare iidem Doctores asserunt praescriptionem
aeque invocandam esse ad reducenda onera Missarum, vel
eadem quoad numerum immutanda.

In themate vero non est praetermittendum, reapse Re-
ctorem ecclesiae parochialis Missas celebrare pro populo sin-
gulis diebus festivis eiusque fructum cedere, ex intentione
Matris Ecclesiae, in suffragium piorum fundatorum qui in
Domino mortui sunt. Hinc, ex hac parte, fundatores quo-
rum bona adhuc inserviunt dotationi Ecclesiae eorumque suc-
cessores sane percipiunt spirituale emolumentum ex celebra-
tione Missarum quae pro populo applicantur.

Quocirca partim tantum fundatorum voluntas hodie non
observatur ullimode, quia missae celebratio praetermittitur
in diebus nonnullis non festivis, nempe in feria Il et V
guando in hebdomada nulli alii recurrunt dies festi.

Denique remissum fuit Emis Patribus deliberare, an ex
maiori animarum profectu seu bono spirituali, tum pro vivis,
tum pro defunctis quod percipitur ex constituta Ecclesia
parochiali, compensata haberi debeat spiritualis iactura de-
rivans piis fundatoribus eorumque successoribus ex non plene
adimpleto pio onere missarum.

Hodie vero reducendas esse missas, suadet imminuta re-
dituum quantitas.

Hisce praeiactis, remissum fuit Emis Patribus resolvere
quaestionem sequentibus propositam

Dubiis
I. An ratae haberi debeant mutationes inductae in ca-
pellania et in executione pii oneris missarum, in casu.
II. An et quomodo consulendum sit SSmo pro reductione
pii oneris quoad futurum et pro condonatione quoad prae-
teritas omissiones in casu.
RESOLUTIO. Sacra Congr. Concilii re disceptata sub die

26 lunii 1897 censuit respondere: Ad |. Affirmative in omni-
bus. Ad Il. Provisum in primo.

EX S. CONGREGATIONE RITUUM

ROMANA. Firmo permanente festo ss. Cordis iesu affixo feriae VI post octavam
Corporis Christi, indulgetur Ordinariis locorum transferre eiusdem festi ex-
ternam solemnitatem cum privilegio celebrationis Missae propriae eilusdem SSmi
Cordis, cum nonnullis animadver sionibus.

Coetus Presbyterorum Saecularium S. Pauli Apostoli in Urbe
Summo Pontifici Pio Papae VII humiliter significarunt, in multis
templis iustis de causis non eodem, quem Ecclesia constituit,
die, festum SS. Cordis lesu celebrari consuevisse; quapropter
ab Eo suppliciter petiverunt, ut veniam daret, qua Missae SS.
Cordis lesu propriae eo die celebrari possent, quo festum age-
retur: simulque concederet Indulgentiam Plenariam omnibus
Christifidelibus, qui confessi et Sacra Communione refecti, pias
precationes in Templo, ubi festum celebratur, ad mentem Summi
Pontificis D. O. M. fuderint; quibus postulationibus Sanctitas Sua
ita satisfecit: « Ex Audientia SSmi Die 8 lulii 1815. SSmus be-
nigne annuit pro gratiain omnibus etin perpetuum, de licentia
tamen Ordinariorum respective locorum quoad translationem
diei festi: contrariis non obstantibus. P. F. Card. Galeffi ». Eius-

modi Rescripto Secretariae supplicum libellorum Sacrae Rituum
Congregationi nuper exhibito, Moderator Primariae Congrega-
tionis SSmi Cordis lesu penes Ecclesiam de Pace in Urbe ab
ipsa S. Congregatione humiliter postulavit: «Utrum iuxta pra-
xim eiusdem Sacrae Congregationis, omnes Missae propriae de
SS. Corde lesu celebrari valeant in solemnitate translata ipsius
SS. Cordis et qualibet die a Rmis Ordinariis locorum in casu
designata?» Et Sacra Rituum Congregatio, referente subscripto
Secretario, audito etiam voto Commissionis Liturgicae, omnibus-
gue accurate perpensis, rescribendum censuit: « Firmiter ma-
nente Festo SS. Cordis lesu affixo Feriae VI post octavam Cor-
poris Christi et quotannis recolendo cum Officio et Missa propriis
iuxta Rubricas et Decreta, eiusdem festi externam solemnitatem,
ad tramites Rescripti suprarelati, in aliam diem a Rmis Ordina-
riis locorum designatam posse transferri, etiam cum privilegio
celebrationis Missae propriae de ipsomet SS. Corde lesu: hoc
autem privilegium iuxta praxim Sacrorum Rituum Congregatio-
nis excludi quoad Missam Solemnem a duplicibus primae clas-
sis et a Dominicis privilegiatis item primae classis, et quoad
Missas lectas etiam a duplicibus secundae classis, nechon a
Dominicis, feriis, Vigiliis, Octavisque privilegiatis; atque ea sub
lege illud adhiberi posse, ut numgquam omittatur Missa Conven-
tualis vel Parochialis, Officio diei respondens, ubi eam celebrandi
adsit obligatio; et serventur Rubricae. Atque ita rescripsit.
Die 23 lulii 1897.

C. CARD. MAZZELLA EP. PRAENESTIN. S R C. Praef.

L. B s
D. pPANICI S R C. Secret.

DUBIUM. Quaeritur an sodales procedere debeant capite omnino nudo in {processio-
nibuscum SSmo Sacramento.

Postulato Sacrae Rituum Congregationi exhibito: Utrum in
processionibus cum SSmo Sacramento confraternitatum sodales
semper nudo omnino capite procedere debeant? Sacra eadem
Congregatio, referente Secretario, auditoque voto Commissionis
Liturgicae respondendum censuit: « Affirmative, ad tramites

Ritualis Romani, Caeremonialis Episcoporum et Decretorum Ae-
sina 23 lanuarii 1700 ad 2; Mutinen. 22 Septembris 1837 ad 2;
et Toletana, 21 Augusti 1872, ad IL Atque ita rescripsit, die 22
lulii 1897.

C. CARD. MAZZELLA EP. PRAENESTIN. S R C. Praef.

L. * S
D. PANICI S. R C. Secret

FLORENTINA. Beatificationis et Canonizationis ven. servi Da Benedicti a Podio Bo-
nitio, Sacerdotis professi ordinis Minorum s. Francisci de observantia.

SUPER DUBIO

An constet de Virtutibus Theologalibus Fide, Spe et Caritate,
erga Deum ac Proximum, nec non de Cardinalibus Pru-
dentia, ludtitia,  Temperantia et Fortitudine earumque ad-
nexis, in gradu heroico, in casu e ad effectum de quo
agitur ?

Vivit in fastis Franciscalis Familiae, vivetque aevo extento
Fr. Benedicti nomen viri venerabilis. Ortus est Podii Bonitii in
Thuscia prope Florentiam postridie idus septembres anno
MDXCI.

Domesticos inter parietes mature hausit pietatem, quae
pueri in animum altius immissa sese extulit, explicuitque ae-
tate confirmata. In ordinem seraphicum adscitus, brevi ad tan-
tam virtutis laudem pervenit ut non pedetentim et gradatim,
sed contento cursu, et veluti uno halitu iter arripuisse visus sit.

Caritate in Deum fuit quanta par est eam esse qui ipsius
Dei gratia rebus humanis nuntium sponte remisit. Quo autem
arctioribus Deo amoribus iunctus, eo proximos tenaciori com-
plexus est studio. Verbo De praedicando admotus nihil sibi
duxit antiquius, quam in animis excolendis et ad meliora verten-
dis omnem operam ponere, nullumque unde pietatis fructus perci-
pere posset laborem defugere. Qui vero probe intelligebat prae-
dicantium mores magis valere quam praecepta, cunctosque
exemplo magis quam verbo tribuere, ita se impertire studuit,
ut intuentium animos vel externo corporis habitu ad pietatem
alliceret.

Ab omni fastu, et moribusimperiosis vehementer abhorrait,
seque humili loco natum, mortalium omnium intimum et opis
divinae maxime egentem putabat. Praeesse cum posset, obe-
dire maluit. Gastimoniam adeo coluit, ut caelestem vitam agere
in terris putaretur ab omni corporis contagione seiunctus.

Duo tamen in venerabili viro praesertim emicuere patientia
eximia, seseque excruciandi studium singulare. Diuturnum enim,
gravemqgue quo tentatus est, morbum non modo libenter tulit,
sed veluti si patientiae exercendae sibi occasio deesset, remediis
abstinuit ne melius se haberet. Somni parcissimus vel sub no-
ctem solidas horas rerum caelestium commendationi dabat, vel
si decumberet strato asseres supponebat quo somnum excute-
ret, auctoque supplicio flagris lorisque sese immaniter conci-
dere, zona setis aspera pectus obligare, catenula cuspidibus ob-
armata femur devincire. Ad haec semel cibum singulis diebus,
plerumque capiebat pane contentus et oleribus, sitimque frigida
ut plurimum levabat. Hisce attritus cruciatibus in febrem in-
cidit morboque ingravescente, cum a medico accepisset sibi exi-
tum imminere tanta perfusus est voluptate, ut ea verba usur-
pant « Laetatur sum in his quae dicta sunt mihi: in domum
Domini ibimus ».

Vulgata Benedicti morte, fletus gemitusque in civitate factus;
nec pauci ex finitimis oppidis visere defuncti corpus venere.
Cumque efferretur vix est impetratum ut via daretur per con-
fertam multitudinem, quae plenis dabat manibus flores, ita ut
propior triumpho fuerit honos quam funeri. Ab anno autem
MDCLIX, quo vir Dei ad caelestes abiit itaeius sanctimoniae re-
cordatio increvit prodigiis etiam illustratae, ut de cultu beato-
rum ei decernendo ad S. R. Congregationem causa deduce-
retur.

Verum ex eo tempore ob rerum vicissitudines contigit ut
actio penes hunc S. O. diu iaceret, donec remotis saecularibus
induciis optatissimam metam assequeretur. Ceteris igitur iure
confectis, in heroicarum virtutum examen triplici disceptatione
peractum est. Nimirum in antepraeparatorio coetu, habito quinto
calendas décembres anno MDCCCLXXXIII, ad aedes R.mi Cardi-
nalis Thomae Martinelli, paulo post e vivis erepti; alterain prae-
paratorio ad Vaticanum decimonono calendas eiusdem mensis
anno MDCCCXC; tertia demum in generali conventu ibidem penes
Sanctissimum Dominum Nostrum Papam XIII indicto, decimo-

septimo calendas iulias, vertentis anni. Hac vero postrema in
Congregatione R.mus Cardinalis Caietanus Aloisi Masella cau-
sae Relator, dubium ad discutiendum proposuit: « An con-
stet de \Virtutibus Theologalibus Fide, Spe et Caritate in Deum
ac Proximum, nec non de Cardinalibus Prudentia, lustitiu
Fortitudine ac Temperantia earumgue adnexis in gradu he
roico, in casu et ad effectum de quo agitur? » Sanctissimus Do-
minus Noster, auditis Rmorum Patrum Cardinalium et Con-
sultorum suffragiis iudicium suum aperire distulit, ut in tanti
momenti negotio lumen a Patre luminum enixis precibus -
flagitaret.

Hodierna autem die qua solemnitas dulcissimi Nominis Ma-
riae recolitur, SSmus Pontifex, sacro devotissime peracto, ad se
acciri iussit Rmum Cardinalem Camillum Mazzella Episcopum
Praenestinum, S. R. C. Praefectum loco etiam et vice praefati
Cardinalis Caietani Aloisi Masella, una cum R. P. D. loanne Ba-
ptista Lugari, Fidei Promotore, meque infrascripto Secretario;
iisque adstantibus solemniter decrevit: « Constare de Virtuti-
bus Theologalibus Fide, Spe et Caritate in Deum ac Proxi-
mum, nec non de Cardinalibus Prudentia, lustitia, Tempe-
rantia et Fortitudine earumque adnexis Ven. Seroi Dei Bene
dicti a Podio Bonitio in gradu heroico, in casu et ad effectum
de quo agitur ».

Decretum hoc publici iuris fieri et in Acta Sacrorum Ri-
tuum Congregationis referri mandavit pridie idus septembres
anno MDCCCXCVII.

CAMILLUS Card. MAZZELLA
S B. C. Praefectus.

DIOMEDES PANICI
5. R C. Secretarius.

EX S. CONGR. S. R. U. INQUISITIONIS

~V -

DUBIUM. Quaeritur an unctio repetendasit in presbyteris qui ordinati fuerunt, utendo
Episcopus oleo s. Chrismatis, loco olei Cathecumenorum.

Magister caeremoniarum cuiusdam Episcopi, in ordinatione
duorum presbyterorum, loco olei Cathecumenorum, oleum sancti
Chrismatis ordinanti Episcopo obtulit adhibendum, et hoc omnino
praeter voluntatem et intentionem. Re cognita, auctores de sacris
ritibus tractantes consuluit, qui omnes unctionem renovendam
esse praescribunt. At, quum hoc absque valde notabili admira-
tione et veluti quodam scandalo fieri non posset, dictus caere-
moniarum Magister ad Supremum S. Officii tribunal recurrit,
postulans ut ipsum iudicet an revera unctio foret repetenda, an
potius sine dictae unctionis iteratione tutus in conscientia et
absque animi anxietate esse possit.

Et Sacra Congregatio, feria IV die 22 lulii 1874. censuit re-
spondendum: Negative ad primam partem, affirmative ad se-
cundam.

Repetenda est ordinatio Diaconi, cui Episcopus ordinans manus appropinquavit, sed
caput ordinandi non tetigit.

Italus quidam Episcopus Sacrae Congregationi S. Officii hu-
militer exponit, quod, cum, annis abhinc circiter quatuor, optimo
cuidam suae dioecesis subdiacono, diaconatus ordinem conferre
vellet, in illius ordinatione peragenda manum utique dexteram,
et ad minimam quidem distantiam, super caput eius suspendit,
quin tamen praedictum illius caput corporaliter attingeret. Cum-
que mox hic defectus haud essentialis praedicto Episcopo aliis-
que ecclesiasticis viris ab eodem consultis visus fuerit, eumdem
clericum non ita multo post ad sacerdotalem ordinem promo-
vit, quem ipse clericus a tribusiam annis laudabiliter exercet.
Verum illius defectus recordatio magnam nunc eidem Episcopo
anxietatem et de praedictae diaconialis ordinationis validitate
dubitationem affert. Eapropter ipse Revmis EE. VV. duo haec
dubia reverenter proponit, videlicet:

I. An, ad reparandum praedictae ordinationis defectum, ordi-
natio tota diaconatus in illo sacerdote iterari debeat?

Et quatenus affirmative:

[I. An haec ordinationis iteratio sub conditione fieri possit a
guocumque catholico Episcopo secreto, quocumque anni tem-
pore, etiam in sacello privato, uti responsum est in quodam
rescripto Congregationis S. Officii die 28 lanuarii anni 1835 ad
reparandum quemdam defectum impositionis manuum, qui in
ordinationem cuiusdam presbyteri irrepserat?

Sacra Congregatio, examinato casu, in feria 1V, 20 lanua-
rii 1875, rescripsit:

Ad utrumque: affirmative, facto verbo cum Sanctissimo.

Eadem feria ac die Sanctissimus EE. PP. resolutionem con-
firmavit, ac facultates omnes necessarias et opportunas imper-

tiri dignatus est.
e S O

EX S. C. DE PROPAGANDA FIDE

LITTERAE Em. Praefecti super dubio adeundi per procuratorem ministrum infide-
lem in matrimonii celebratione catholici cum Mahumetana.

Mme e Rme Domine,
Die 12 Martii 1897

Per litteras diei 3 ianuarii vertentis anni quaeris utrum liceat
viro catholico, legitime uxorem mahumetanam ducenti, etiam
coram Cadi per procuratorem matrimonium civile celebrare.

Probe novit Amplitudo Tua licitum esse ex necessitate legis
civilis ministrum acatholicum adire, ad matrimonium dumtaxat
civile, uti vocant, contrahendum, dummodo hic uti minister
politicus, non vero ut minister sacris addictus assistat. In re
vero praesenti, uti ex tua expositione videtur, non adest neces-
sitas civilis legis, cum haec pro validis habeat matrimonia legi-
time coram ministris cuiuscumque religionis contracta; et insu-
per eo fine ministrum mahumetanum adire pars infidelis vult,
ut matrimonium, eiusdem auctoritate religiosa interposita, vali-
dum consistat.

Rebus itaque sic extantibus, cum hoc per se peragere viro
catholico vetitum sit, nec per procuratorem facere ipsi per-
mittitur.

Moneat itaque Amplitudo Tua, quando occurrerit, huiusmodi
catholicos sponsos de praescriptionibus Ecclesiae et de officio eas
inviolate servandi.
Ego vero Deum precor ut te diu sospitet.

Amplitudinis Tuae
addictissimus servus

M. Card. LEDOCHOWSKI, Praef
A. ARCHIEP. LARISSEN. Secret.

Dno Aloisio Lasser r e, Vicario Apostolico Aden.

EX 3. CONGREGATIONE INDICIS

Feria Y, die 9 Septembris 1897.

Sacra Congregatio Eminentissmorum ac Reoerendissimorum
Sanctae  Romanae Ecclesiae Cardinalium a SANCTISSMO DO-
MINO NOSTRO LEONE PAPA XIll  Sanctaqgue Sede Apo-
stolica Indici librorum pravae doctrinae, eorumdemque proscri-
ptioni, expurgationi ac permissioni in universa christiana Repu-
blica praepositorum et delegatorum, habita in Palatio Apostolico
Vaticano die 9 Septembris 1897, damnavit et damnat, proscriptis
proscribitque, vel alias damnata atque proscripta in Indicem libro-
rum prohibitorum referri mandavit et mandat quae sequuntur
Opera :

Gaetano Negri. Rumori mondani. Milano, Ulrico Hoepli, 1894.

— Segni dei tempi. Profili e Bozzetti letterarii. Milano, Ulrico
Hoepli editore, 1897.

— Meditazioni vagabonde. Saggi critici. Milano, Ulrico Hoepli
editore 1897.

— Histoire de France a l'usage des écoles primaires et des clas-
ses élémentaires des lycées et colléges par MM. F. A. Aulard
professeur a la faculté des lettres de Paris et A. Debidour
doyen de la faculté des lettres de Nancy, Paris 1895.

Itague nemo cuiuscumgue gradus et conditionis praedicta Opera
damnata atque proscripta, quocumque loco et quocumqgue idiomate,
aut in posterum edere, aut edita legere vel retinere audeat, sed
locorum Ordinariis, aut haereticae pravitatis Inquisitoribus ea
tradere teneatur, sub poenis in Indice librorum vetitorum indictis.

Quibus SANCTISSIMO DOMINO NOSTRO LEONI
PAPAE XIII per me infrascriptum S |. C. a Secretis relatis,
SANCTITAS SUA  Decretum probavit, et promulgari praecepit.
In quorum fidem etc.

Datum Romae die 10 Septembris 1897.

ANDREAS CARD. STEINHUBEB, PRAEFECTUS

Fr. MARCOLINUS CICOGNANI O. P., a Secretis.
Loco > Sigilli.

Die 13 Septembris 1897. Ego infrascriptus Mag. Cursorum

dum scienter legentes libros apostatarum et haereticorum etc.
haeresim propugnantes, sed etiam eosdem libros retinentes,
imprimentes et quomodolibet defendentes (Cap. I[I. Excom.
[. Classis) in cit. Const. Officiorum praetermittuntur, ut etiam
in aliis paragraphis; demum quia in nonnullis paragraphis da-
mnantur etiam qui libros edunt, legunt, retinent, ut in § 12, in
aliis minime; qua de causa censendus est Legislator in singu-
lis paragraphis expressisse quae voluit, noluisse quae non ex-
pressit.

Attamen prohibitionem idem significare eademque comple-
cti in novo iure ac in veteri, primum argumento demonstratur
quod ex fine legis latae petitur; etenim idcirco noxii libri pro-
hibentur, ne eorum lectione fides et mores hominum depra-
ventur. At si prohibitio in novo iure unam lectionem exclude-
ret, et de cetero noxii libri possent imprimi, publicari, retineri,
commodari, eorum lectioni plurima, eaque amplissima aperi-
retur via, et lata lex inutilis prorsus, vel fere redderetur.

Non est autem necessarium ut in singulis Decreti paragra-
phis, ea quae generaliter vult exprimat Legislator; sed satis
est si in aliqua mentem voluntatemque suam manifestet. At
Leonem XIIl eodem sensu prohibitionem sumere ut in veteri
iure satis manifeste constat ex § 12 Nefas esto libros edere,
legere et retinere etc.; ex § 13, qua proscribuntur libri qui
narrant novas apparitiones, si absque legitima facultate publi-
cati fuerint; proscriptio igitur includit publicationem; ex § 14,
qua prohibentur pariter libri qui duellum, suicidium, divortium
licita statuunt; prohibitio igitur haec, etiam alia superius vetita
includit, cum hi libri eodem modo prohibeantur. Sed praecipue
constat ex 8§ 47, qua excommunicatione speciali modo R. Pon-
tifici reservata plectuntur scienter legentes sine auctoritate Sedis
Apostolicae libros apostatarum et haereticorum haeresim pro-
pugnantes etc. eosdemque libros retinentes, imprimentes, et
quomodolibet defendentes. Eiusmodi porro paragraphus mani-
festam habet relationem ad § 2 tit. I. At si hoc in loco prohi-
bitio non complecteretur retinentes, imprimentes, defendentes,
guomodo hi excommunicatione percelli possent in § 47 ? Quan-
doquidem lege exclusi dicendi essent. Atque insuper credi
posset Pontifex per § 2 tit. I. abrogasse caput Il. Constit. Apo-
stolicae Sedis, quo excommunicatione feriuntur eosdem libros
retinentes, imprimentes, et quomodolibet defendentes; instau-

Acta, Tom. XXX. fase. CCCLI. 1n

rasse autem atque confirmasse per 8 47; quod dictu nefas.
Obiecta porro argumenta facile eliduntur. Summus enim Pon-
tifex molliores reddidit regulas, salva tamen illarum substantia,
quia plura e medio abstulit, quae in veteri iure sanciebantur,
pluraque permisit quae non permittebantur, ut collatione insti-
tuta patebit. At si in iure novo prohibitio unam lectionem ex-
cluderet, non cetera, nec veterum regularum substantiam con-
servasset, et illas fere ex integro abrogasset. Quoad cetera re-
sponsio patet ex dictis.

Post haec legere non est sub oculis librum vetitum solum-
modo tenere, vel eius vocabula sententiasque aut tacita mentis
cogitatione, aut ore pronuntiare, sed etiam ea comprehendere
guae leguntur. Sin minus quilibet qui linguam latinam, aut
alia idiomata ignorans, quibus libri vetiti conscripti sunt, me-
chanice, ut ita dicamus, illos legeret, excommunicationem incur-
reret; quod falsum : cum idcirco perniciosi libri proscripti sint,
ne fides moresque hominum inficientur; hoc autem periculo
alieni sunt illi qui legendo nihil intelligunt. Atque cum in odiosis
versemur, probabili sententia, nec illi excommunicati sunt ha-
bendi qui vetitorum librorum lectionem audiunt; etenim hi non
legunt; poenis autem legislator non dfifecit audientes. Cum tamen
hi gravi perversionis suscipiendae periculo se exponant, gra-
viter etiam peccant.

Imprimere est typis vetitae lectionis librum committere;
poenasque indictas illi incurrunt qui proximam impressioni ope-
ram conferunt, ut editor, typographus, operarii, ni tamen hi
ob negatam operam grave sint damnum passuri. Auctorem
non putamus, cum hic illatas poenas incurrat veluti prin-
cipalis agens, haeresum scilicet et errorum vel inventor, vel
sectator; neque iura hominem ob idem '‘crimen bis plectunt;
excommunicatione praesertim, qua Ecclesiae consortio et so-
cietate privamur; ad quem effectum semel poenam incurrisse
sufficit. Neque rei confirmandae desunt exempla. Profecto in-
ter fidentes, mutilantes, percutientes, capientes, detinentes, vel
hogtiliter insequentes S R Ecclesae Cardinales, Patriarchas,
Episcopos etc. ex Cap. V. Constitutionis Apostolicae Sedis in-
currunt excommunicationem speciali modo R. Pontifici reser-
vatam. Posset autem homo praepotens et iniquus has omnes
actiones committere contra eamdem ecclesiasticam personam,
et in eadem temporis continuitate; ita ut Cardinalem hostiliter

primum insectetur, postea capiat, captum detineat, detentum
percutiat, mutilet, interficiat: Num dicemus eum tot excom-
municationes incurrisse quot vetitas commisit actiones ? Demum
auctor sub conceptu impressoris non cadit.

Publicare est opus vetitum in notitiam hominum deferre,
venale exponere, aut in vulgus quomodocumaque spargere.

Retinere idem est ac librum vetitum apud se conservare.

Dare est efficere ut libri proscripti in aliorum manus quo-
cumque titulo perveniant, ex. gr. donationis, commodati etc.

Defendere non id significare existimandum est, ne liber
vetitus aut destruatur, aut Ecclesiae Praefectis tradatur; hoc
enim potius conceptu retentionis concluditur; sed perniciosam
doctrinam laudare argumentisque tueri. Profecto dum de do-
ctrina agitur, hanc significationem verbum defendere praeferre,
nedum plurimis exemplis, quae allegare possemus, sed. ex ipsa
Constitutione Sollicita Benedicti X1V, paragrapho X. evidentis-
sime constat.

Inquirendum similiter est: an libri in novo iure eodem sensu
ac in veteri sumantur; pro voluminibus scilicet quae octo, no-
vem, aut decem foliis constent. (Cf. Schmalzgrueber Lib. V.
Tit. VII. n. 55, atque alios canonum SS. tractatores). Atque in
eiusmodi dubitationem coniicimur, ex quo in Constitutione Of-
ficiorum proscripta videamus cap. VIII. Diaria, Folia et libellos
periodicos.

Attamen distinctionem eamdem et in novo iure esse reti-
nendam plura suadent. Et 1°. Quod de immutato sensu nullum
in novo iure vestigium appareat, sed absolute Legislator de li-
bris loquatur iuxta obvium sensum, quo illa vox communiter
adhibetur. 2°. Quia nonnullas paragraphos, in quibus libri vox
continetur, ex veteri iure in novum transtulit, quin aliquid ad-
diderit, quo de vocabuli illius etiam ad libellos, folia etc. ex-
tensione moneamur. 3°. Quia aperte distinguit utriusque gene-
ris scripta; ex. gr. 8 17 recenset Libros Indulgentiarum, sum-
maria, libellos, folia; 8 20 libros aut libellos precum; § 29 li-
bros aliague scripta. Hinc inferendum est, Cap. VIII. Tit. I. quo
prohibentur Diaria, Folia et Libelli periodici constituere legem
specialem, qua perniciei eorum causa invalescenti occurrere
posset. Etenim nullimode necessarium fuisset eiusmodi Caput
expresse constituere, si sub librorum nomine etiam diaria, folia,
libellos Legislator complexus fuisset. Quod ergo et hoc seri-

piorum genus recensuerit iudicium est, eum putasse sub libro-
rum censu minime comprehendi.

39. Haec paragraphus constituta ex Regula prima Tridentina
iisdem fere verbis exprimitur. Per eam vero decernitur, eodem
modo damnatos esse habendos libros, quos aut Summi Ponti-
fices, aut Concilia oecumenica ante annum 1600 damnarunt,
guamvis in novo Indice non recenseantur. ldcirco autem Le-
gislator de libris loquitur ante annum 1600 proscriptis, quia
libri noxii subsequentium aetatum relati fuerunt in Indicem li-
brorum vetitorum, atque per Regulas Tridentinas, aliaque de-
creta Indici praemissa designati. Horum autem librorum aliquot
ipse Legislator in sua Constitutione recenset. (Cf. notas 9, 10).

Quid igitur de libris qui damnati sunt ante annum prae-
dictum sive in Conciliis particularibus, sive ab Episcopis?

Et quidem eiusmodi prohibitio adhuc subsistere putanda
est. Legislator enim legibus particularibus locorum nullam in-
tulit derogationem, sed sollicitus tantum fuit eorum librorum
prohibitionem renovare, qui generali decreto proscripti fuerunt
sive a Romanis Pontificibus, sive a Synodis oecumenicis. Pro-
hibitiones ergo illae, cum afficiant Dioeceses et loca particularia
adhuc vigere dicendae sunt et respectivos subditos obligare;
nisi videntibus et tacentibus Episcopis abrogatae sint existi-
mandae per contrariam consuetudinem. Id autem eo vel magis
dicendum quod in veteri iure nullum a Romanis Pontificibus
latum decretum novimus, quo Episcopi potestate noxios pro-
scribendi libros priventur; in novo autem integram adeo ser-
vant Pontifex, ut § 26 statuerit, neminem, quamvis a S. C. In-
dicis noxios libros legendi facultate comm unitum, posse tamen
libros ab Episcopis proscriptos legere, nisi in concesso indulto
specialis facultas facta fuerit. De cetero nullum Episcoporum
mandatum revocatum censendum est, nisi certe de revocatione
constet; at in casu praesenti minime id constare deprehenditur.

Vult autem Legislator ut libri damnati ante annum 1600
eodem modo damnati habeantur, sicut olim damnati fuerunt.

Porro damnatio duo importare videtur; censuram, seu iu-
dicium latum circa heterodoxiam libri proscripti, et poenas in
eum legentes, imprimentes etc. statutas.

Quid ergo? Num ne Legislator sicut eadem censura seu
iudicio libros praedictos vult esse damnatos; ita et sub iisdem
poenis quibus damnati fuerunt?

Negandum id esse videtur. Etenim per novum ius expres-
sum in Constitutione Officiorum nulla derogatio facta fuit Con-
stitutioni Apostolicae Sedis moderationi a Pio Papa IX latae.
In hac autem decernitur, ut eos quibuscumque censuris sive
excommunicationis,  sive suspensionis, sive interdicti, quae per
modum latae sententiae, ipsoque facto incurrendae hactenus
impositae  sunt, nonnisi illae, quas in hac Constitutione in-
serimus, eoque modo quo inserimus, robur exinde habeant.
Porro cum alicui legi vel decreto derogatur, expressa requiritur
mentio sive de legis in universum, sive de alicuius eius partis
abrogatione; idque praesertim si constet, Legislatorem illam in
reliquis sartam tectamque servare voluisse; quod certe constat
in praesenti casu; etenim Leo XIII nedum ullibi voluntatem
expressit aliqua ex parte derogandi latae a Pio Papa IX Con-
stitutioni, sed in aliquibus illi sese conformat; ex. gr. § 2. tit. I.
et 88 47 et 48 tit. 2. Exinde sequitur, quod cum censurae quas
legentes, imprimentes etc. vetitos libros sint latae sententiae,
certum omnino est eas abrogatas remansisse, atque nonnisi
censuras illas vim retinuisse suam, quae innovatae et insertae
in citata Pii Papae IX Constitutione reperiuntur, quam in suo
robore novus Legislator manere voluit.

Qua de causa in verbis illis: eodem modo damnati ha-
beantur, sicut olim damnati fuerunt; verbum damnati unam
importat censuram, seu iudicium, quo propositiones, aut libri
proscripti damnati fuerunt, ipsamque damnationem importat.

Exemplum rei declarandae sumimus in damnatione libro-
rum loannis Hus, quos Concilium Constantiense (an. 1414) pro-
scripsit quocumque idiomate, utpote continentes doctrinam me-
rito suspectam de fide; et Locorum Ordinariis committit eos
debere prohibere sub comminatione excommunicationis, cum
adiectione poenae et fautoriae haeresis; praecepit scilicet, ut
transgressores decreti lati contra libros loannis Hus haberen-
tur veluti fautores haereticorum, atque uti tales censuris aliis-
que poenis plecterentur sive per ipsos locorum Ordinarios, sive
per Inquisitores haereticae pravitatis. Cf notam 9. Doctrina igi-
tur loannis Hus damnata fuit veluti suspecta de haeresi; ergo
-& etiam nunc manet suspecta de haeresi.

Quoniam vero Patres Constantienses Locorum Ordinariis
commiserunt poenas adiicere, si opus fuisset, atque Hussii li-
bros legentes veluti fautores haeresis publicare; hinc in illis

Dioecesibus in quibus eiusmodi edicta proposita fuere, lex haec
viget, nisi in desuetudinem abierit; in aliis, in quibus eiusmodi
edicta publicata non fuerunt, non viget; sed lectores librorum
loannis Hussii habendi sunt tantum veluti suspecti de haeresi,
guae est qualificatio per Patres Constantienses indicta.

Huic autem alia nectitur quaestio. In Conciliis habitis ante
annum 1600, haereticorum libri proscripti sunt quidem atque
omnino prohibiti, nulla tamen aliquando adiecta poena eccle-
siastica excommunicationis, suspensionis etc.; de qua re non-
nulla exempla legantur in nota 9.

Certum est autem ex Cap. IlI. Constitutionis Apostolicae
Sedis, excommunicatione speciali modo Romano Pontifici re-
servata percelli Omnes et singulos scienter legentes sine aucto-
ritate Sedis Apostolicae libros eorumdem Apostatarum et hae-
reticorum haeresim propugnantes, nec non libros cuiusvis au-
ctoris per Apostolicas litteras nominatim prohibitos, eosdemque
libros retinentes, imprimentes et quomodolibet defendentes. At-
que nullam distinctionem insinuari faciendam inter libros ante
annum 1600 prohibitos, atque illos post dictum annum in In-
dicem relatos.

Quid igitur? Legentes libros haereticorum qui damnati
fuerunt ante annum 1600 sine ulla ecclesiastica adiecta cen-
sura, incurrunt ne excommunicationem Piani Capitis Il. quam
Leo XIIl confirmavit § 47 suae Constitutionis?

Atque dubitationem ingerunt verba ipsa: eodem modo da-
mnati habeantur, sicut olim damnati fuerunt. Cum itaque sine
ulla adiecta ecclesiastica censura damnati fuerint, hanc non vi-
dentur incurrere illi, qui modo eos legunt; sin minus non es-
sent habendi eodem modo damnati sicut olim damnati fuerant.

Et quidem vere. Etenim in Constitutione Apostolicae Sedis
censurae non auctae, sed limitatae fuerunt ad eas tantum, quas
ex veteribus canonibus in sua Constitutione Pius IX inseruit,
et eo modo quo inseruit. Non potest hinc censeri novas sta-
tuisse censuras iis subrogandas quae a veteribus latae non fue-
runt; sin minus aliquo saltem ex capite censuras multiplicas-
set. Sequitur ergo, ut si quis modo legat veterum haereticorum
libros, qui sine ulla adiecta censura damnati fuerunt, nullam
incurrat excommunicationem, quamvis alias poenas, quae cen-
surae rationem non habent, ex. gr. poenalitates, utique incur-
rat, dummodo in desuetudinem non abierint; cuius rei ratio

est evidens: etenim libri illi in novo iure ita damnati manent
sicut olim damnati fuerunt; atque non ex novo, sed ex antiquo
iure eorum sit dimetienda proscriptio.

Alienum autem a veritate non putamus, etiam Pium Pa-
pam IX in Cap. |. et Il. suae Constitutionis minime locutum
de veteribus haereticis fuisse, sed de iis qui saeculo XVI et
subsequentibus Christi Ecclesiam vexarunt. Patere id arbitra-
mur ex verbis Cap. |. esgue credentes, eorumgue receptores,
fautores, ac generaliter quoslibet eorum defensores. Etenim de
pluribus haeresum inventorions, aut de non paucis vetustis
haeresibus nostro aevo nomen vix superest; haeretici plurimi
in contemptum abierunt; ita ut etiam heterodoxos et incré-
dulos nunc pudeat Valentini, Arii, Macedona, ut aliquos recen-
seant us, nomina ab orco revocare, quamvis sub alio nomine
ipsos errores aliqguando instaurare deprehendantur. Qua de
causa allegata verba ad eos vix, aut ne vix quidem applicari
possunt; scilicet nequeunt ex. gr. haereticorum credentes desi-
gnari illi qui Valentini, Arii damnatis placitis faveant; atque ita
de reliquis dicendum.

Sed aliquando contingit ut veterum haereticorum scripta
non in separatis tantum voluminibus, sed etiam in Collectioni-
bus amplissimis inserta reperiantur; pars vero maxima aucto-
rum qui in illis continentur, aut plane catholica sit, aut inno-
cuae lectionis. Exemplo esse possunt tum Patrologia Graeco-La-
tina a Migne edita quae plurima aut haeretica aut erronea scri-
pta complectitur; ex. gr. Tertulliani (1) Origenis (2), Eusebii (3),

(1) P. Lat. Tom. I, Il. in iam cit. Concilii Ramani an, 494 decreto sub Ge-
lasio Tertulliani censura haec est: « Opuscula Tertulliani apochrypha), Quo loco apo-
crypham non id est quod supposititium, seb indicat libros. « quos nullatenus re-
cipit catholica et apostolica Romana Ecclesia». P. L. Tom. LIX. 161.

(2) P. G. XI-XVII Origenis autem censura est: « Item Origenis nonnulla opus-
« cula, quae vir Beatissimus Hieronymus non repudiat, legenda suscipimus. Reliqua
« autem omnia cum auctore suo dicimus esse renuenda. |bid,

(3) P. G. XIX. XXV, De Eusebio Caesareensi haec primum habet Gelasi
Papae censura. « Item chronica Eusebii Caesareensis, et elusdem ecclesiasticae histo-
«riae libros: quamvis in primo narrationis suae libro tepuerit, et postea in laudi-
li aus atque excusatione Origenis schismatici unum censcripserit librum: propter
« rerum tamen notitiam singularem, quae ad instructionem pertinent, usguequague
«non dicimus renuendos ». Et haec quidem decreti § 4. Attamen in 8§ 5 legimus
« Historia Eusebii Pamphili, apochrypha! » |bid. 163.

Lactantii (1), Petri Abailardi (2), aliorumque; tum Collectio Con-
ciliorum, in quorum actis plures similiter referuntur epistolae
vel testimonia haereticorum; ex. gr. in Concilio Ephesino (431)
Nestorii, in Chalcedonensi (451) nonnulla Eutychis scripta, aia-
gue Eutychianorum documenta, in Concilio V (553) multa ex
libris Theodori Mopsuestiae Episcopi excerpta haeretica testi-
monia, multa ex scriptis Theodoriti Cyrensis Episcopi contra
S. Cyrilli doctrinam, atque Ibae Edesseni ad Marim monachum
Persam epistolam, quaedam insuper Nestorii epistolae; in Con-
cilio VI (680) plurimae Monothelitarum epistolae; ut alias syn-
odos silentio praetereamus.

Sunt etiam aliae collectiones scriptorum, in quibus conti-
nentur auctores prohibiti: in collectione ex gr. classicorum,
qui in ltalia sive metro, sive soluta oratione scripserunt, refe-
runtur Nicolaus Macchia velli (I. Cl. Ind. Trid.), Guicciardini, (Sto-
ria d'ltalia, Decret. 4 Feb. 1627), Petrus Giannone (Storia civile
del Regno di Napoli, Decr. 1 lul. 1723), Carolus Botta (Storia
d'ltalia continuata da quella del Guicciardini sino al 1789, De-
cret. 5 Augusti 1833), Petrus Colletta (Storia del Reame di Na-
poli dal 1734 al 1825, Decret. 7 lulii 1835); aliique, quorum ve-
tita est lectio.

At prohibitum generice est pravorum auctorum libros et scri-
pta legere, quocumque demum loco reperiantur. Qua de causa
hae collectiones prohibitae in universum considerari possent.

Attamen in eiusmodi collectionibus prudentem esse adhi-
bendam distinctionem censemus, neque eodem esse omnes cri-
terio iudicandas.

Collectio Patrum scriptorumque ecclesiasticorum a Migné
edita haereticorum scripta vel idcirco continet, quia Patres ea
confutarunt, atque aliquando inter ipsas Patrum lucubrationes
habentur inserta; ex. gr. Celsi Philosophi placita in libris Ori-
genis contra Celsum (P. G. XI.)- luliani Imperatoris Apostatae
in decem libris a S. Cyrillo Alexandrino contra lulianum con-
scriptis (P. G. LXXVI); vel quia quamvis perniciosa, plurima
tamen continent ecclesiasticae traditionis documenta. In colle-

(1) P, L. VI-VII Censura Lactantii est: « Opuscula Lactantii (al. Firmiani)
« apocrypna », |bid. Huius Scriptoris plures sunt errores, quos notat Natalis ab
Alexandro in H. E. saec. IV.

(2 P. L. Tom, CLXXVIII.

ctione vero Conciliorum a cl. Dominico Mansi Lucensi Archie-
piscopo plurimum aucta, haereticorum epistolae, aliaque scripta
lecta et inserta reperiuntur in ipsis Conciliorum Sessionibus et
actis, et constituunt partem actorum essentialem, ex quibus
deinceps Patrum sententiae atque iudicia prodiere. In ipsis in-
super voluminibus habentur sive confutationes optimae, sive
Episcoporum sententiae, quibus prava scripta sugillantur. Qua
de causa eiusmodi scripta in hisce duabus collectionibus inserta
illam non inducunt animarum perniciem, quam Ecclesiain ve-
tandis noxiae lectionis libris cavere vult; imo valde sunt utilia
ad veritatem tum historicam, tum dogmaticam detegendam at-
que intelligendam.

Huic argumento accedit, in collectionibus praesertim Con-
ciliorum non referri integra haereticorum opera, sed epistolas,
aut testimonia ex libris excerpta, quae librorum rationem non
induunt, quaeque deinceps auferri non possunt, quin authentica
Conciliorum acta corrumpantur, aut eorum sensus obscurus
reddatur. Nequeunt hinc dici libri, aut sub librorum nomine
epistolas et excerpta illa comprehendi, quae nova Leonis XIlII
lege concludantur.

Accedit etiam, Patrum Scriptorumque opera, et acta Con-
ciliorum quae in citatis collectionibus reperiuntur, semper in
usu fuisse penes catholicos, viros praesertim Ecclesiae, quin de
violata prohibitionis lege conclamatum aliquando fuerit vel a
Romanis Pontificibus, vel a ceteris catholici orbis Episcopis.
Praestantissimi hinc auctores alienum ab Ecclesiae mente esse
non putarunt libros Tertulliani, Origenis, Eusebii legere. Car-
dinales de Lugo et de Petra id disertis verbis affirmarunt; et
ille quidem De Virtute Fidel Disp. 21, Sect. Il, n. 29 scripsit:
In universum ea opera permitti, tum quia iam errores noti
« sunt, et nemo de illis curat, tum quia necesse est, quod ma-
< neat notitia eorum errorum, quales fuerint, ut constet cur fue-
rint damnati, et quia multa alia ad mores antiquae Ecclesiae
« spectantia, et vera dogmata in eis continentur, quae aliunde
« constare nobis non possunt. Quae ratio non procedit in scri-
< ptis novorum haereticorum, in quibus licet aliqua etiam utilia
« reperiantur, eadem tamen melius et tutius apud catholicos
«scriptores legen tur, et cum eorum haereses abolitae nondum
« sint periculum maius est, ne horum librorum lectione pro-
« pagentur ». Alius autem: « Tertulliani et Origenis opera etsi

« aliquas haereses contineant, tamen quia egregia continent
« bona, eorum lectio passim permittitur. Ita etiam Eusebii Cae-
« sariensis, Novatiani et aliorum opera propter aliquod boni ab
« antiquis Patribus retenta fuerunt et pluries perlecta ». Com-
ment, ad Constit. Apost. 1. pag. 134. Qua de causa his colle-
ctionibus aptare plus minus possumus verba quae de divinis
Lactantii Institutionibus protulit S. leronymus in Ep. 84 ad
Pammachium et Oceanum: « Lactantius in libris suis et ma-
« Xime in epistolis ad Demetrianum, Spiritus sancti omnino
« negat substantiam, et errore iudaico, dicit eum vel ad Patrem
« referri, vel ad Filium, et sanctificationem utriusque personae
« sub eius nomine demonstrari. Quis mihi interdicere potest,
« ne legam Institutionum eius libros, quibus contra gentes scri-
« psit fortissime, quia superior sententia detestanda est? » P. L.
Tom. XXII. 748. Putandum, scilicet, est pro hisce collectionibus
eamdem etiam nunc tolerantiam vigere.

Relate autem ad alias profanorum scriptorum collectiones,
cum in iis integra auctorum vetita opera referantur, quin aut
correctionibus, aut confutationibus aliquibus munita fuerint, exi-
stimandum est integram collectionem prohibitam manere, cum
veluti quid unum consideretur. Si tamen opera separatim ven-
dantur, cum hoc in casu ratio collectionis cesset, libri quidem
qui proscripti erant, proscripti manent, non autem reliqui in
quibus nihil reprehensione dignum occurrit.

Attamen indicta prohibitione illi excipiuntur libri qui per
haec generalia decreta permittuntur ; scilicet Romanus Ponti-
fex criterium exhibet ad illos dignoscendos; nam dicit esse illos,
qui per haec decreta generalia permittuntur.

Advertendum est igitur, in generalibus Novi luris decretis
permitti acatholicorum libros de religione tractantes, si constet,
nihil in eis contra fidem catholicam contineri (8 30); tum illos
qui quamvis de religione ex professo non tractent, obiter tamen
fidei veritates attingunt, sensu certe non catholico (8§ 4); tum
alios, ut instituta ius vetus inter et novum comparatione pa-
tescit. Qua de causa libri omnes ante annum 1600 sive per Con-
cilia oecumenica, sive per Romanae Sedis Antistites proscripti,
qui cadunt sub praedictis paragraphis, de cetero prohibiti non
sunt habendi. Hinc, ut aliquod exemplum afferamus, Historia Ec-
clesiastica Eusebii Caesariensis, atque aliorum libri, in quibus

obiter tantum fidei dogmata tanguntur, etiam hac de causa in
Novo lure prohibitione eximuntur.

Quantum vero ad libros attinet qui post annum 1600 in
Indicem relati fuerunt, si in Novo Indice praetermittantur, pro-
scriptione exempti sunt iudicandi, sin minus enim praetermissi
non fuissent.

Exinde etiam apparet quid respondendum sit sequenti du-
bio, quod nobis dirimendum propositum fuit.

Libri qui in antiquis Indicis regulis prohibitione multantur,
nisi cadant sub novarum regularum praescripto, permissi, nec
ne, censendi sunt?

R. Permissi censendi sunt. Quandoquidem Leo XIIl vetus
ius ex integro abrogavit, unasque regulas a se conditas vim
habere voluit. Libri ergo qui sub prohibitione antiquarum re-
gularum comprehendebantur, nulla de cetero prohibitione tan-
guntur; non antiqua, quia leges universae abrogatae fuere, non
nova, quia ex hypothesi inducta, sub praescripto novi iuris non
cadunt.

40. Haec secunda paragraphus evidentem dicit relationem
ad Caput Il (1. clas) Constitutionis Apostolicae Sedis modera-
tioni: omnes et singulos scienter legentes sine auctoritate Sedis
Apostolicae  libros  eorumdem  apostatarum et haereticorum hae
resim propugnantes; nec non libros cuiusvis auctoris per apo-
stolicas literas nominatim prohibitos, eosdemque libros retinen-
tes, imprimentes et quomodolibet defendentes.

In nonnullis tamen differunt; etenim in Const. Apostolicae
Sedis desunt Schismaticorum libri, et libri eorum qui religionis
fundamenta utcumque evertunt; in novo iure desunt libri per
apostolicas literas nominatim prohibiti. Attamen in re nulla est
differentia; cum in novo iure quorumlibet libri damnentur qui
schisma vel haeresim propugnant, aut ipsa religionis funda-
menta utcumque evertunt; quibus ratio et causa innuitur, qua
damnati sint habendi.

Porro Apostatae sunt illi qui a fide christiana recesserunt,
eamque totaliter abiecerunt; definitur enim Apostasia: totalis
defectio, seu recessus a fide christiana per Baptismum suscepta.

E contra haeresis cum sit error pertinax intellectus contra
aliqguod fidei dogma in eo qui fidem suscepit, haeretici erunt
illi qui aliquem fidei articulum pertinaciter negant: qua de
causa eorum a fide recessio partialis est, non totalis.

Schisma est voluntaria separatio ab unitate Ecclesiag; con-
sequenter schismatici proprie dicuntur illi qui sponte et ex in-
tentione se ab unitate Ecclesiae separarunt. Quoniam vero unitas
in Ecclesia sine debita ad Romanum Pontificem subiectione con-
cipi nequit, schismatici sunt illi similiter qui subesse Romano
Pontifici recusant. Quare S. Thomas: « Ecclesiae unitasin duo-
« bus attenditur, scilicet in connexione membrorum Ecclesiae
« ad invicem seu communicatione, et iterum in ordine omnium
« membrorum Ecclesiae ad unum Caput; et ideo schismatici
« dicuntur qui subesse recusant Summo Pontifici, et qui mem-
« bris ei subiectis communicare recusant » (2-2. Q. 39. art. 1).

Nedum autem horum, sed etiam quorumcumaque scripto-
rum, ex. gr. catholicorum, incredulorum, libri proscribuntur, si
vel haeresim aut schisma propugnent, aut ipsa religionis fun-
damenta utcumque evertant. Ergo nisi eiusmodi scelere foedati
deprehendantur, nulla proscriptione tenentur; quod de cetero
constat etiam ex paragrapho sequenti.

Propugnare haeresim, et idipsum de schismate dicatur, est
rationibus et argumentis utcumque petitis illam defendere atque
constabilire. «Propugnat haeresim liber, inquit S. Alphonsus,
« qui accitis rationibus haeresim stabilire et pro viribus defen-
« dere intendit. E contra non propugnat haeresim liber, in quo
« obiter et paucis verbis ac quasi aliud agendo haeresis aliqua
« proponitur. Attamen ut liber haeresim propugnare dicatur,
« Opus non est, ut materia libri per se sit religiosa, sed sufficit,
«ut ad evincendam haeresim aliquam dirigatur, quam data
« opera et ex instituto probare et defendere conetur ». VII, 287.

Quod de cetero constat etiam ex decreto lato a S. C. In-
dicis die 27 Aprilis 1880. Cum enim a Rmo Ministro generali
Patrum Passionistarum quaesitum fuisset, inter alia:

II. An legentes sive libros proprie dictos, cuiusvis auctoris,
sive ephemerides continentes haeresim, incidant in censuram
Indicis a s m. Pii Papae IX.. renovatam et confirmatam.

Sacra Indicis Congregatio huic secundo dubio respondit
Negative (Acta S. Sedis XX, 368).

Si igitur libri non propugnent, sed tantummodo haereticam
aliguam aut schismaticam propositionem contineant, nec pro-
hibiti censentur, nec consequenter censuram inferre.

At nedum hi, sed etiam (et quidem multo magis) libri ipsa
religionis fundamenta utcumque evertentes proscriptione mul-

ctantur. Hi autem sunt libri ab incredulis praesertim conscripti;
iis scilicet, qui vel existentiam, vel Christi divinitatem, aut ipsa
motiva credibilitatis fidei negant; divinas scripturas aut non di-
vinitus inspiratas, aut suppositias, aut mendaces traducunt. At-
gue tales sunt: Ernest Renan. Vie de Jésus; eiusdem Les Apo-
tres; Dupuis, Origine de tous les eultes etc.; atque in genere
Rationalistarum et Positivistarum omnium libri ; cum enim hi su-
pernaturalia negent, atque id tantum admittendum esse defen-
dant quod sub experientia cadit, necessario ad evertenda reve-
latae cuiuslibet religionis fundamenta ducuntur; atque idipsum
de Deistis et Naturalistis dicatur.

Atque horum libros proscriptos esse decernit legislator quia
religionis fundamenta utcumque evertunt; argumentis scilicet
ex quocumgque fonte corrogatis, historia, ex. gr. sive civili sive
religiosa, ex philosophia, aut naturalibus scientiis, physica, astro-
nomia, geologia,, vel ex aliis ex corrupto ingenio petitis argu-
mentis; demum in derisum et ridiculum ipsa religionis dogmata
vertendo; quod est maximum Woltairii argumentum; derisio
enim argumenti quaedam species est, quo sacra impetuntur,
demonstranturque non reverentia atque honore plurimo, sed
risu digna.

Sed num ne illud utcumgue eos etiam designat qui impiis
imaginibus religionis fundamenta evertere conentur? Equidem
hoc in loco non arbitramur, cum de libris agatur. De imagi-
nibus insuper duplex hypothesis fingitur. Aut in unum volu-
men colligantur; et hac in hypothesi collectio erit impiarum
imaginum, non liber; aut textui sparsa inseruntur; et cum con-
stet idcirco ab auctoribus inseri, ut sub oculis et in conspectu
ponant id de quo in textu agitur, unum erit idemque crimen,
quod duplici eaque maxima excommunicationis poena speciali
modo Romano Pontifici reservata, de qua in § 47, plecti neque
debet neque potest.

41. Acatholici ii dicuntur et sunt, qui aut fidem catholicam
non profitentur, aut extra catholicam versantur Ecclesiam ; hae-
retici hinc et schismatici universi sub vocabulo comprehendun-
tur, non tamen increduli, et apostatae proprie dicti, cum hi nul-
lam fidem supernaturalem admittant, et nulli Ecclesiae quae
Christi fidem profiteatur, adhaereant. Acatholicus autem stricto
sensu est qui ad Ecclesiam catholicam non pertinet, neque vi
sua innuit pertinere non debere neque ad Ecclesiam christia-

nam. ld autem patet ex ipsa paragrapho; etenim in ea permit-
tuntur acatholicorum libri qui ex professo de religione tractant,
dummodo constet in eis nihil contra fidem catholicam contineri;
id autem impossibile est ab incredulo aut apostata expectare.
Hi, ut ludiere dicam, quid transcendentale constituunt, quod ad
nullum genus, vel speciem cognitam pertinet; et arbitramur nec
ipsos scire quid sint, aut quid velint, aut quo tendant; impos-
sibile est enim homini nihil credere. Igitur tum ex obvia et na-
turali vocabuli acceptione, tum ex Legislatoris mente patet, aca-
tholicorum vocabulum extendi ad eos non debere, qui non per-
tinent ad Christianam aliquam Ecclesiam, sed ad eos tantum
qui ad Ecclesiam catholicam non pertinent; consequenter incré-
dulos, apostatas proprie dictos atque paganos, sub eiusmodi
censu non venire, cum hi ad nullam Christi Ecclesiam perti-
neant, et acatholici non sint.

In antiquo iure libri omnes ex professo de religione tra-
ctantes, haeresim aut falsa dogmata, nec ne, continerent, dum-
modo essent ab haereticis conscripti, absolute damnati mane-
bant vi secundae Regulae Tridentinae qua statuebatur : Aliorum
autem haereticorum libri, qui de religione quidem ex professo
tractant, omnino damnantur ; quo loco nihil innuitur, an libri
hi haeresim, nec ne, contineant.

Porro ex professo de religione tractare est enucleate de
illa disserere, argumentis rationibusque communire ; et ab ob-
iectis etiam, ut par est, vindicare. Ita catholici, ita haeretici rem
suam ex professo tuentur. Ergo si libri acatholicorum de reli-
gione ex professo tractantes, haeresim, falsa dogmata, aliosque
errores ab Ecclesia proscriptos contineant, proscripti sunt ha-
bendi; si vero nihil habeant ab Ecclesiae definitis dogmatibus
difforme, permittuntur. Concidit ergo et ruit antiqua prohibitio
in odium auctoris, vel in suspicionem falsi dogmatis adscita.

Attamen ut hi libri impune legi possint, constare debet in
illis contra fidem catholicam nihil contineri. Duo igitur scienda
sunt praecedenter; et librum ab acatholico scriptum fuisse, et
immunem illum esse a quolibet contra fidem catholicam er-
rore. Ergo ut legi queat, saltem ex auditu hominum pru-
dentum, atque ob perspectam probitatem, scientiamque fide
dignorum, certior esse lector debet de eiusmodi ab quolibet
errore immunitate.

Quid autem si, accepta de eiusmodi ab erroribus immuni-

tate notitia, decursu lectionis, proscriptas sententias atque hae-
reticas in libro reperiat?

Et quidem nulla poena tenetur, cum bona fide egerit, atque
ad legis praescriptum. Attamen, lectionem dimittere debet, cum
si eam prosequatur, contra legem agat; et poenis consequenter
percellatur aut latae a R. Pontifice aut ferendae ab Episcopis
sententiae iuxta modum quo errores vel propugnati, vel obiter
positi reperiuntur.

Quibusdam tamen haec sententia a veritate difformis vide-
bitur. Etenim in paragrapho sequenti dicitur, quod S. libri eorum-
dem auctorum obiter tantum fidei veritates attingunt, iure
ecclesiastico prohibiti non habentur, donec speciali decreto pro-
scripti haud fuerint, errores autem qui a lectore bonae fidei,
de quo supra, reperti sunt decurrente lectione, obiter certe fidei
veritates attingere dicendi sunt: sin minus viri prudentes atque
fide digni illos animaavertissent. Ergo ante Ecclesiae iudicium
prohibiti non sunt habendi ; consequenter illos legentes, quam-
vis post detectum errorem legem Ecclesiae transgrediantur,
tamen nulla poena tenentur, latae saltem sententiae, si eiusmodi
poenam admissa culpa secumferat.

Sed animadvertendum est, casum plane esse diversum;
etenim paragrapho tertia agitur de acatholicorum libris ex pro-
fesso de religione tractantibus; paragrapho quarta autem de
libris eorumdem auctorum, qui ex professo de religione non
tractant, sed obiter tantum fidei veritates attingunt. Sed in ve-
teri iure libri de religione ex professo tractantes ab acatholicis
conscripti, prohibiti simpliciter erant, errores fidei repugnantes,
nec ne, continerent: hanc autem prohibitionem a novo Legis-
latore firmam conservatam fuisse, atque eo tantum in casu
limitatam, si nihil contra fidem catholicam acatholicorum libri
contineant; cum autem in suscepta hypothesi errores contra
fidem in illis habeantur, ob explicitam Legislatoris voluntatem
prohibiti et in novo iure manent.

E contra mitior erat etiam in veteri iure sententia pro
libris ab acatholicis conscriptis, qui vel ex professo de religione
non tractabant, jvd nullimodis tractabant; quandoquidem ex
Regula Il. Tridentina a catholicis theologis examinati et appro-
bati permittebantur: quin imo permittebantur etiam versiones
scriptorum ecclesiasticorum ab haereticis confectae, dummodo
in eis nihil contra fidem catholicam haberetur.

Qui vero de religione non tractant, a theologis catholicis
iussu  Episcoporum et Inquisitorum examinati et approbati,
permittuntur. Reg. Il. Versiones scriptorum etiam ecclesiasti-
cortim, quae hactenus editae suat a damnatis auctoribus, modo
nihil contra sanam doctrinam contineant permittuntur. Reg. |111.

Eamdem ergo humanitatem legislator noster censuit adhi-
bendam, atque expressisse quod voluit censendus est.

His haud inutiliter adiungi posset in libro acatholici ex pro-
fesso de religione tractante, difficillimum esse, ne dicam impos-
sibile, ut errores contra fidem obiter ponantur, et veluti aliud
agendo ; sunt enim aut principia, aut corollaria, quae ad theses
propugnatas relationem habent, easque aut subvertunt, aut de-
monstrant; si quis ex gr. acatholicus de Romani Pontificis in-
fallibilitate locuturus, argumenta omnia a catholicis allata scri-
ptoribus congereret, connecteretque, in fine vero affirmaret ea
vel nullimode vel parum esse demonstrad va, atque de Romani
Pontificis infallibilitate non constare, (atque idipsum de quo-
cumque alio Ecclesiae dogmate dicatur), universi intelligunt,
propositiones eiusmodi dogma catholicum subvertere, neque
ut obiter positas esse considerandas.

E contra libri de quibus agitur in 8 4, cum ex professo
de religione non tractent, optime concipi, in eis possunt pro-
* positiones obiter ab auctoribus scriptae, quae cum contextu
relationem saltem strictam non habeant, quaeque damnum il-
lud legentibus non inferant, quod timendum est ex libris ex
professo de religione tractantibus, in quibus difficillime error
veluti a contextu divulsus considerari potest.

Retorta hinc ratio corruit, cum casus de quo agitur in
utraque paragrapho sit omnino diversus, et eiusdem substantiae
libros non afficiat.

42. Prima quaestio quae sese offert, enucleanda est: quinam
sint illi iidem auctores quorum libri ex professo de religione
non tractant. Etenim in superioribus paragraphis recensentur
apostatae, haeretici, schismatici, acatholici; dictum est autem,
acatholicorum nomine non venire apostatas, incredudos, lu-
daeos, paganos.

Itaque indubitanter tenendum est, vocabulis eorumdem
auctorum unos acatholicos designari; cum enim citata verba
sint relativa, ad proximum antecedens sunt profecto referenda;
antecedens autem proximum sunt acatholici; ergo etiam in hac

guarta paragrapho excludendi sunt increduli, apostatae, pagani,
ludaei, et uni acatholici stricto sensu comprehendendi.

Post haec: ut hi libri iure ecclesiastico prohibiti non ha-
beantur, haud debent de religione ex professo tractare, sed
veritates fidei attingere, id est illas aut impetere, aut in dubium
revocare, aut etiam denegare, obiter tamen et incidenter, non
ex instituto, aut enucleate; bono enim sensu verba illa sumi
nequeunt, cum sin minus his in libris nihil censura dignum
reperiretur, neque intelligeretur, curnam expectandum esset
Ecclesiae iudicium; immo quare prohiberi possent non intelli-
geretur, cum praesertim ex paragrapho tertia libri acatholico-
rum ex professo de religione tractantes, prohibiti non sint,
dummodo in eis nihil contra fidem catholicam scriptum repe-
riatur; a fortiori igitur non essent libri prohibendi de quibus in
hac quarta agitur paragrapho, cum de religione ex professo
non tractent, atque in suscepta hypothesi citata verba bono
essent sensu sumenda.

lure igitur ecclesiastico hi libri prohibiti non sunt habendi.
Sed quodnam est eiusmodi ius ecclesiasticum ? Non aliud pro-
fecto quam novum ius a Leone XIIl sancitum promulgatumve.
Cum enim ipse circa vetitae lectionis libros ius antiquum,
omnesque eius partes, una excepta Benedicti X1V Constitutione
Sollicita, omnino abrogaverit, nullum profecto ius superest, quo
libri illi prohibiti interea haberi nequeant, nisi novum.

Quaeri tamen potest; an Romanus Pontifex existimaverit,
libros hos haberi posse prohibitos iure naturali aut divino,
quamvis iuris ecclesiastici prohibitione non afficiantur? Atque
ni fallimur, id prorsus censendum esse videtur. Etenim Legis-
lator unum excludit ius ecclesiasticum; ergo alio aliquo iure
prohibiti censeri poterunt; exclusis autem iuribus naturali et
divino, non intelligitur quanam de causa Legislator limitationem
illam adhibuerit, cum nullo alio iure prohibiti manerent; idque
praesertim cum postea subdiderit iure etiam ecclesiastico pro-
hiberi posse.

Sed erunt qui obiiciant: Quid! Num Romanus Pontifex
libros permittere supponendus est, qui iure aut naturali aut
divino prohibiti censentur?

Quibus respondendum est, eiusmodi novi iuris dispositio-
nem non aequipollere permissioni, quae confunditur cum fa
cultate noxios libros legendi, sed esse spectandam veluti tole-

Acta, Tom. XXX. fase. CCCL1. 12

rantiarn quamdam, quam Ecclesia etiam in aliis gravioribus
capitibus adhibet; idque patet ex quo legislator interea fideles
moneat, ut considerent ne alio iure libri illi prohibeantur, atque
timorem incutiat ne etiam speciali Ecclesiae decreto sint prohi-
bendi.

Ex concessa itaque tolerantia fideles singuli libros illos le-
gere poterunt ad futuram usque aut S. Congregationis Indicis,
aut S. Officii sententiam; in posterum Ecclesiae praescripto fide-
liter obedituri.

Id autem Ecclesiae aut Romano Pontifici crimini vertendum
non est. Etenim cum libri ex professo de religione non tractent,
atque errores obiter in illis et veluti incidenter positi reperian-
tur, non ea sunt mala timenda, quae ex erroribus timenda
sunt concepta animi malitia conscriptis; possunt etiam scripto-
rum ignorantiae tribui; atque cum qualibet demonstratione de-
stituantur, facillime contemnuntur, cum quod gratis asseritur,
gratis negetur. Romanus Pontifex interea plurimorum conscien-
tiae consulit, qui libros illos sine opportuna facultate lecturi
fuissent; ulterius ferendam sententiam maturo iudicio decernit,
et considerat: an ex prohibitione bona, vel maiora mala se-
guantur, et an possibile sit, ob ingruentes temporum circum-
stantias, libros illos e fidelium manibus eripere; melius enim
esse Ecclesia iudicat malum aliquod tolerare, quam aut ad
certam perniciem, per inconsultam sententiam, fidelium animas
adducere, aut illas plurimo privare bono. ldcirco eam videmus
scriptorum antiquorum lectionem tolérasse et adhuc tolerare,
quamvis errores fidei repugnantes contineant, ea etiam de
causa quia ex eorum lectione fideles plurima quoque bona
consequuntur. Legislator demum diserte in prologo affirmat,
se velle plurimorum conscientiae mederi, novasque regulas ita
temperare, ut nemini grave arduumque esse possit illas obser-
vare; atque in eiusmodi agendi ratione se imitatum fuisse ma-
ternum Ecclesiae studium et decessorum exempla. Constat
autem in ipsa Ecclesia plurima tolerari et toleranda necessario
esse ad graviora’ mala vitanda, quae naturali et divino iuri
adversantur; atque exemplo sint tolerantia religiosa, libertas
typographica, etc. Ita ut eiusmodi difficultas ad alia plurima
extendi deberet.

43. Per textus originales nemo intelligat scriptorum auto-
grapho, sed linguam illam, qua libri sacri primum ab agio-

graphis conscripti sunt, per apographa autem ad nostram ae-
tatem transmissi. Porro relate ad Vetus Testamentum textus
originalis est haebraicus, graecus relate ad Novum. Exploratum
est enim veteris Testamenti libros uteris haebraicis fuisse con-
scriptos, exceptis libro Sapientiae et secundo Machabaeorum
libro, qui graeco sermone exarati fuerunt, atque nonnullis quo-
rumdam librorum capitibus exceptis; Libros vero novi Testamenti
graeco sermone conscriptos fuisse, Matthaei Evangelio excepto.

Versiones vero antiquae sacrorum Bibliorum, ut in ipsa
paragrapho innuitur, aliae ad Ecclesiam occidentalem, aliae ad
Ecclesiam orientalem pertinent. Et quidem primae latino eloquio
exaratae fuerunt; atque sunt Antiqua Itala, quae ex Septua-
ginta Interpretibus confecta fuit, atque Vulgata, quae S. Hiero-
nymo merito tribuitur, cum ipse fere omnes antiqui Testamenti
libros in latinum idioma converterit, Psalterium emendaverit,
novum Testamentum universum, quod antea graecae fidei
reddiderat, in latinum transtulerit.

Pro Ecclesia vero orientali versio praecipua Alexandrina
est, quae vulgo Septuaginta Interpretum dicitur, quae etiam in
usu Ecclesiae Latinae fuit usque ad saeculum VI. Hanc exci-
piunt versiones graecae Aquilae, Theodotionis, Simmachi, illae
gquae sub nomine veniunt Quintae, Sextae et Septimae Editio-
nis, eo quod illarum auctores lateant, et ob ordinem quem
occupant in Hexaplis; Origenianae, Samaritana, Chaldaica, Sy-
riaca, Araba, Aethyopica, Persica, Aegyptiaca seu Copta, Armena,
Gothica, cuius tantum fragmenta non pauca supersunt, et
Slavonica medio saeculo IX a Sanctis Cyrillo et Methodio
confecta.

Horum autem textuum originalium atque antiquarum ver-
sionum Editiones, quamvis fideliter et integre confectae appa-
reant, tamen si ab acatholicis quibuslibet publicentur, prohi-
bitae manent, atque illis tantummodo conceduntur qui studiis
theologicis aut biblicis dant operam. Hi vero non illi tantum-
modo censendi sunt, qui in Universitatibus, Collegiis, Semina-
riis S. Theologiae aut Divinarum Scripturarum cursum scho-
lasticum conficiunt, sed omnes illi qui hisce studiis scientiisque
animum applicant, sive ecclesiastici sint, sive saeculares; etenim
verba generalia sunt, et neminem ex iis qui hisce scientiis dant
operam, excipiunt.

Advertendum tamen est, eos quibus horum textuum atque

Versionum lectio permittitur, speciali ratione studiis theologicis-
et biblicis operam navare debere; atque hoc sensu alios exclu-
dendos; sin minus nullus fortasse Sacerdos sive e saeculari,
sive e regulari Clero excipi posset, cum hi aliquando SS. Bi-
bliorum, atque Sacrae Theologiae volumina versent; quin ta-
men hisce studiis proprie dent operam.

Attamen Legislatoris aperta mens est, horum librorum le-
ctionem etiam illis qui praedictis scientiis dant animum esse
interdictam, si in prolegomenis aut adnotationibus catholicae
fidei dogmata impugnentur. Ex dictis autem patet, horum vo-
luminum editiones, quamvis a quolibet immunes errore, esse
simpliciter proscriptas; atque unis permitti scientiis theologicis
et biblicis dantibus operam; et neque his, si in prolegomenis
et adnotationibus dogmata fidei catholicae impugnentur.

44. Quamvis Vulgata Latina Editio iam a saeculo VI in
Latina Ecclesia invaluerit, atque in publicum usum liturgicum
fuerit adscita, tamen cum mendis non careret, viri docti catho-
lici et heterodoxi versionem ex primigeniis linguis, quibus libri
sacri conscripti fuerant, adornare tentarunt;

Verum confectae a catholicis sive latino idiomate, sive alia
lingua non vulgari sacrorum Bibliorum editiones sub eiusmodi
paragrapho non comprehenduntur, sed illae tantummodo, quae
ab acatholicis editae fuerunt. Praecipuas hinc latinas versiones ab
his confectas enumerabimus. Praetermissis versionibus Erasmi
et Theodori Beza;, anno 1534 prodiit Versio Munsteri; anno 1535
versio ab Oecolampadio confecta; tertia est Leonis ludae, quae
dicitur versio Tigurina, quia Tiguri anno 1543 edita fuit; quarta
est Versio Sebastiani Castalionis, quae Basileae typis excussa
fuit anno 1551; quinta est versio lunii et Tremelii, quae prodiit
Genevae anno 1590; sexta est versio Genevensis. Alii prote-
stantes autem versiones alias tum Veteris tum novi Testamenti
linguis non vulgaribus adornarunt atque ediderunt.

Itague quamvis hae versiones fideliter et integre editae
fuerint, tamen nonnisi iis qui studiis theologicis aut biblicis dant
operam, permittuntur, dummodo neque in prolegomenis, neque
in adnotationibus catholicae fidei dogmata impugnentur. Cete-
ris ergo quibuscumque sunt interdictae.

Quaestio tamen, quae naturaliter exsurgit, dirimenda est.
Quid! si versiones aliquae sive latina, sive lingua non vulgari
editae primum fuerint ab acatholicis, postea tamen a viris ea-

indicis iterum edantur ? Hae novae editiones prohibitionis nec
ne, huiusmodi paragraphi subiacent?

Non subiacere videntur; cum lex sit de versionibus ab
acatholicis editis; neque refert quod primum ab his editae fue-
rint; etenim per novam editionem catholicorum nomine factam,
et editionis titulus immutatur, et quaevis demitur suspicio,
cum supponendi non sint catholici versiones edidisse, in quibus
guomodocumque catholicae fidei dogmata impugnentur, aut
sacer textus depravetur. Demum prohibentur editiones huius
modi, ob unam causam quod ab acatholicis editae fuerint, non
quod intrinsece depravatae fuerint et sint; possunt igitur iterum
a catholicis simpliciter edi, etiam ut ab omnibus tuto legi queant.

E contra si versiones huiusmodi a viris plane catholicis
primum editae, a societate aliqua Protestantica, quamvis fideli-
ter et integre, iterum edantur, paragraphi dispositioni subiacent,
cum lex non distinguat inter versiones ab catholicis, vel aca-
tholicis confectas, aut primum editas, sed unam conditionem
interdicto apponat; si, scilicet, ab acatholicis edantur; quod in
proposito casu plane verificatur.

45. Eiusmodi paragrapho renovata fuit tum aliorum de-
cretorum, tum Regulae IV Tridentinae dispositio, quamvis
non levi discrimine. In hac enim uni Episcopi et Inquisitores,
de Parochi aut Confessarii consilio, poterant facultatem sacra
Biblia vernacula lingua iis tantum concedere, quos intelligebat
ex eiusmodi lectione non damna, sed fidei et pietatis augmen-
tum relaturos; neque de approbatione Pontificis, aut de adno-
tationibus desumptis ex sanctis Ecclesiae Patribus, vel ex do-
ctis catholicisque viris, eiusmodi vulgaribus editionibus inseren-
dis, sermo erat.

Verum eiusmodi facultas a Pio Papa IV Episcopis, Inqui-
sitoribus, et etiam Regularium ordinum superioribus, qui illam
sibi arrogaverant, sublata fuit, ut patet ex Observationibus Cle-
mentis VIII ad Regulas 1V et 1X (Index X1X). Conditio autem
de Biblicis Vulgaribus cum praescriptis adnotationibus etc. eden,
dis apposita fuit a S. C Indicis decreto diei 13 lunii 1757 (Ibid.).

Legislator noster quibuslibet periculis, quae ex Bibliis eius-
modi dimanant, occursurus, Versiones omnes in lingua verna-
cula vetuit, dummodo non fuerint ab Apostolica Sede appro-
batae, aut editae sub vigilantia Episcoporum cum  adnotatio-
nibus desumptis ex Sanctis Ecclesiae Patribus, atque ex do-

ctis catholicisqgue Scriptoribus. Ex quo patet, vetus ius ex ea
parte abrogasse, qua quibuslibet permittebatur eiusmodi Biblia
vernacula edere, dummodo praescriptis adnotationibus commu-
nita essent, quin Editores de Episcopi vigilantia solliciti esse
deberent; quod in novo lure non licet.

Ex citatis tamen verbis quaestio oritur : an conditio appo-
sita de non edendis Bibliis Vulgaribus sine adnotationibus de-
sumptis etc. unas afficiat editiones factas sub vigilantia Episco-
porum, aut etiam versiones illas comprehendat, quae approba-
tae fuerunt a Romano Pontifice?

Omnibus consideratis, conditionem appositam unas versio-
nes sub vigilantia Episcoporum editas comprehendere, satis
patere videtur. Manifestum est enim Legislatorem nostrum iis-
dem fere verbis rénovasse quae praescripta fuerant in Re-
gula IV Tridentina, in citato Decreto S. C. Indicis 1757, in mo-
nito eiusdem S. Congregationis lato die VII lanuarii 1836. At
in antiquo iure conditio de apponendis opportunis adnotationibus
unas afficiebat Versiones Vulgares non approbatas a Romano
Pontifice, ut patet tum ex cit. decreto anni 1757: Quod si hu-
iusmodi  Bibliorum versiones wvulgari lingua fuerint ab  aposto-
lica Sede approbatae, aut editae cum adnotationibus desumptis
ex Sanctis Ecclesiae Patribus, vel ex doctis catholicisque vi-
ris, conceduntur; ubi particula, aut plane distinguit versiones
approbatas a R. Pontifice ab aliis sine eiusmodi approbatione
editis; tum ex Monito eiusdem S. Congregationis, in quo legi-
tur: Vernaculas  Bibliorum versiones non esse permittendus,
nis quae fuerint ab Apostolica Sede approbatae aut editae
cum adnotationibus desumptis ex  Sanctis Ecclesiae  Patribus,
vel ex doctis catholicisque viris. Cum igitur novus Legislator
legem eamdem sine ullo discrimine renovaverit, certum esse
debet, conditionem de adnotationibus apponendis unas afficere
versiones edendas sub Episcoporum vigilantia, non alias a Ro-
mano Pontifice approbatas.

Neque quis opponat, rationem prohibendi Biblia vulgari idio-
mate edita fuisse et esse, quia experimento compertum est, quod
si passim sine discrimine permittantur, plusinde, ob hominum
temeritatem, detrimenti quam utilitatis oriri; ad quod periculum
eeliminandum adnotationes opportunae praescribuntur; certum
esse autem, eiusmodi periculum integrum manere etiam pro-
Bibliis vulgaribus ab Apostolica Sede approbatis, si absque op-

portunis adnotationibus publicentur; nullum hinc apparere ar-
gumentum, quo ab eiusmodi conditione Versiones vulgares Bi-
bliorum a Pontifice confirmatae sint excludendae; et ridiculum
est exceptionem sine gravi fundamento inducere.

Nemo, inquam, haec opponat; etenim ratio adducta con-
funditur cum fine quem sibi praestituit Legislator; finis autem
legis non cadit sub lege; atque de cetero versio a Romano
Pontifice approbata talibus potest esse numeris absoluta, ut
eiusmodi pericula depellat, tum ob fidelitatem, tum ob clarita-
tem; non enim supponendum est Pontifex quaslibet versiones
approbare, sed praestantissimas.

Ulterius, si conditio illa de opportunis adnotationibus ap-
ponendis, etiam versiones a Romano Pontifice approbatas d&-
ficeret, 1. haec approbatio nihil approbatis versionibus conferret;
2. non intelligeretur quanam de causa expressae a Legislatore
fuerint, cum eodem censu essent habendae ac versiones quae-
libet editae sub vigilantia Episcoporum cum praescriptis adno-
tationibus; atque satis fuisset dicere: non permittuntur versiones
oernaeulae SS Bibliorum nisi editae sint cum adnotationibus etc.

Coniunctio insuper aut varia orationis membra plane distin-
guit, atque res plane diversas innuit: hoc aut illud: ita ut con-
ditio postremo loco apposita postremum solummodo membrum
afficere dicenda sit, nisi expressis verbis aliud caveatur.

Ut ex lectione paragraphi patet, novus Legislator Episcopo-
rum conscientiam onerat circa eiusmodi versiones et adnota-
tiones; in quo iuri antiquo aliquantulum derogat, cum in eo
cuilibet licitum esset Sacra Biblia vulgari lingua edere, dum-
modo opportunis adnotationibus essent communita, de Episcopo-
rum cura nulla adiecta mentione; in novo autem iure edenda
sunt sub vigilantia Epscoporum; ita ut iis inconsultis, aut plane ne-
scientibus edi nequeant; etenim vigilantia nedum importat rei no-
titiam, sed curam ut res agenda rite peragatur, et praescripto legis
respondeat. Qua de causa Episcopi vel per seipsos, vel per ido-
neas personas certi esse debent de versionis fidelitate, de ad-
notationum idoneitate, veritate, et earum ad loca opportuna ap-
positione; insuper certi esse debent, adnotationes illas desumptas
fuisse ex Sanctis Ecclesiae Patribus, vel ex doctis catholicisque
viris.

Quid igitur 1. si plane inconsultis Episcopis, haec Biblia fi-
deliter edantur et etiam idoneis adnotationibus communita?

Profecto eiusmodi editiones proscriptae censendae s ant,
nedum ob disposita in praesenti paragrapho, qua praescribitur
ut Vulgaria Biblia edantur sub vigilantia Episcoporum: sin
minus omnino prohibentur ; sed etiam ob sancita in paragra-
pho 48, qua interdicitur Sacrarum Scripturarum libros impri-
mere sine Ordinarii approbatione.

Quid 2. si adnotationes saltem aliquae, desumptae non fue-
rint nec e Sanctis Ecclesiae Patribus, nec ex doctis catholicis-
que viris, sed ex eruditis heterodoxis quibuscumque?

Cui quaestioni haec danda responsio est. Si eiusmodi ad-
notationes respiciant notiones geographicas, ethnographicas, to-
pographicas, archeologicas, aliasque quae pertinent ad scientias
naturales, versiones non videntur prohibitae, dummodo editae
fuerint sub vigilantia Episcoporum; etenim non de huius in-
dolis adnotationibus sermo est in lata lege, sed de his quae ad
fidem moresque pertinent. Putandus est enim novus Legislator
his adnotatoribus illas regulas praescribere, quas Patres Tri-
dentini Sess. V. Sacrorum librorum interpretibus praescripsere;
ne scilicet suae prudentiae innixi interpretari auderent divinas
Scripturas in iis quae ad fidem et mores pertinent: «Ad coér-
« cenda petulantia ingenia decernit, ut nemo suae prudentiae
«innixus, in rebus fidei et morum ad aedificationem doctrinae
« christianae pertinentibus Sacram Scripturam ad suos sensus
« contorguens, contra eum sensum quem tenuit et tenet Sancta
« Mater Ecclesia, cuius est iudicare de vero sensu et interpre-
« tatione Scripturarum Sanctarum, aut etiam contra unani-
« mem consensum Patrum ipsam Scripturam Sacram interpre-
« tari audeat ». Non est autem Leo XIIl supponendus eiusmodi
Tridentinum decretum etiam ad alia extendere voluisse, quae
ad doctrinam fidei et morum non referuntur. De cetero ob
nova monumementa in Assyria, Syria, Palaestina, Aegypto,
aliisque in locis detecta, plura in Sacris Scripturis declarari
nostra possunt aetate, quae antea pene erant inexplicabilia;
haec autem monumenta illustrata plerumque ab acatholicis re-
periuntur.

Si vero adnotationes adiectae ab acatholicis desumptae, do-
ctrinam fidei et morum respiciant, confectae Bibliorum vulga-
rium editiones proscriptae habendae sunt, cum Legislator aperte
praescribat eas esse ab viris catholicis desumendas.

Inutile non erit postremo loco, circa proscriptionem Sacro-

rum Bibliorum in lingua vernacula, eorum sententias referre,
qui Sacras Scripturas docent. Dicunt itaque:

1. Nunquam Ecclesiam lectionem SS. Voluminum absolute
prohibuisse. Textus originales, versiones antiquae prae omnium
manibus erant tum in Orientali tum in Occidentali Ecclesia.

2. Lectionem etiam Bibliorum Vulgarium numquam abso-
lute interdixisse. Quod ex ipsis Regulae Tridentinae verbis
constat : S Sacra Biblia wulgari lingua passim sine discrimine
permittantur. Ergo prudentia et discrimine adhibito permit-
tuntur.

3.Nonnullas particularesEcclesias, ob ingruentes circumstan-
tias, eiusmodi proscripsisse lectionem; non tamen pro omni-
bus, sed pro iis quibus nocumenta fidei inferre intelligebant.

4. De cetero Ecclesiam non teneri divinas Sripturas lingua
vulgari legere.

5. Neque eiusmodi lectionem omnibus fidelibus necessa-
riam esse.

6. Quin imo omnibus indiscriminatim non esse conceden-
dam; cum in divinis Scripturis sint quaedam difficilia intellectu,
quae indocti et instabiles dépravant ad suam ipsorum perdi-
tionem.

7. Competere hinc Ecclesiae pastoribus potestatem lectionem
Vulgarium Bibliorum prohibendi; tenentur enim ab ovibus da-
mna et pericula depellere quocumqgue ex fonte dimanent. Glaire,
Ubaldi, Cornely in suis Introductionibus ad Vetus et Novum
Testamentum.

46. Absoluta haec prohibitio est pro Bibliis Vulgaribus per
acatholicos confectis; atque pro iis praesertim, quae Societates
biblicae divulgant.

Protestantes ne in rebus ad fidei morumque doctrinam per-
tinentibus, ullo duci principio viderentur, Ecclesiae auctoritate
posthabita, duplex sibi constituere principium, subiectivum in
ratione individuali consistens, obiectivum in solis Sacris Scriptu-
ris; alias, sibi unas divinas Scripturas ratione individuali in-
tellectas explicatasque, veluti principium absolutum praestituere.
Hinc logica necessitas Sacrorum Bibliorum legendorum et un-
dique divulgandorum ; hinc constitutae Societates, quarum cura
esset Sacra Biblia quibuscumque idiomatibus divulgandi. Prae-
cipuas enumerabimus.

Anno 1698 instituta fuit Societas, cui munus competeret
propagandi christianismi.

Anno 1701 originem habuit Societas pro Evangelii apud
exteras nationes propagatione.

Anno 1709 Societas Scotica pro divulganda notitia christia-
nae religionis.

Anno 1750 Societas, qua promoveretur progressus cognitio-
num religiosarum inter pauperes.

Anno 1780 Societas Biblica pro militibus qui in regno An-
gliae terra marique militiam agerent.

Anno 1785 Societas, cuius erat auxilia praebere atquepromo-
vere scholas, quae die Dominico agebantur. Ex Henrion H. E.
Tom XlIl, pag. 191. Milano IMI.

Verum hae omnes Societates veluti absortae fuere amagna
Societate Biblica Londini instituta die 7 Martii an. 1804, cuius
munus praecipuum esset Sacras Scripturas in quaecumque
idiomata linguasque convertere et undique diffundere. Ab an-
no 1804 ad annum 1889 aut integra Biblia, aut per partes trans-
tulerat in biscenta septuaginta quinque idiomata, atque exempla-
ria confecta assurgunt ad centum vigintiquatuor decies centena
millia 124,000,000.

Romani Pontifices pluries eiusmodi Biblicas Societates con-
fectasque ab iis Bibliorum vulgares versiones condemnaverunt.
Opportuna documenta Moderatores Periodici Acta S Sedis
anno 1877 collegerunt et evulgarunt {a) ab Innocentio Il ad
Gregorium XVI; ea quae prorsus ad Societates Biblicas refe-
runtur huic Commentariolo partialiter inserenda existimo.

Itaque Pius Papa VII. Ignatio Archiepiscopo Gnesnensi, qui
S. Sedem certiorem reddiderat de conatibus Societatum Bibli-
carum in rei catholicae detrimentum, consiliumque expetierat
quid sibi esset agendum, die 4 lunii 1816 inter alia respondit:
« Interest quippe summopere communis salutis omni spe et
« opera conspirare ad ea propulsanda quae in sanctissimae re-
« ligionis nostrae perniciem ab eius hostibus parantur; et pro-
« inde episcopalis muneris est nef arii in primis consilii mali-
« tiam ab oculos fidelium ponere, illudque, ex Ecclesiae prae-
« scriptionibus pro ea quapolies eruditione et sapientia edicere:

(2) Documenta Romana Societates Biblicas nuncupatas respicientia. Ex Typo-
graphia Polyglotta S. C, de Propaganda Fide 1877.

« Biblia  nimirum opera haereticorum impressa vetitis libris
«accenseri iuxta Indicis regulas (8 1 n. S§-experimento autem
» manifestum esse, e Sacris Scripturis  quae  wulgari  lingua
» edantur plus detrimenti quam utilitatis oriri ob hominum te-
» mentalem (Reg. 1V); idque eo magis pertimescendum esse
» in tanta temporum foeditate, quibus omni undique arte et eo-
» natu sancta impetitur religio et teterrima in Ecclesia vulnera
» infliguntur. Standum igitur est salutari decreto Congregationis-
» Indicis (13 lunii 1757) Bibliorum versiones vulgari lingua non
» esse permittendas, nisi quae fuerint ab Apostolica Sede ap-
» probatae, aut cum adnotationibus editae desumptis ex Sanctis
» Ecclesiae Patribus ».

Graviores vero eodem anno 1816 dedit epistolas ad Stani-
slaum Archiepiscopum Mohiloviensem, qui quin Societatibus
Biblicis adversaretur, eis potius adiumenta suppeditabat. Ita
enim eum redarguiti « Magno et acerbo dolore confecti sumus-
» ubi accepimus exitiosum consilium haud ita primum susce-
» ptum, quo sacratissimi Bibliorum libri novis ac praeter salu-
berrimas Ecclesiae regulas editis interpretationibus, iisque cal-
» lide in pravos sensus contorti s vernacula qualibet lingua pas-
sim pervulgantur. Namque ab aliqua iam ex perlatis ad nos
» huiusmodi versionibus animadvertimus eam in purioris do-
» Ctrinae sanctitatem parari perniciem ut facile fideles ex iis
» fontibus lethale ebibant venenum ex quibus haurire debuis-
» sent aguas sapientiae salutaris. Ast longe etiam gravior Nos
» moeror invasit, cum litteras quasdam Fraternitatis tuae no-
» mine inscriptas perlegimus quibus populo tuae curae concre-
dito hortator aderas et auctor ut recentiores hasce Bibliorum
» versiones sibi compararet, vel oblatas animo reciperet lubenti,
» easque assiduo intentoque studio pervolutaret. Nihil certo No-
» bis ad dolorem acerbius accidere poterat, quam te conspicere
» lapidem factum offensionis, qui positus eras ut iustitiae se-
» mitas coeteris commonstrares ».

« Obversari enim tibi debuisset ante oculos quod constanter
» et praedecessores Nostri monuerunt, nimirum, si sacra Bi-
» blia wulgari lingua passim sine discrimine permittantur, plus
» inde detrimenti quam utilitatis oriri. Porro Romana Ecclesia
» solam vulgatam editionem ex notissimo Concilii Tridentini
» praescripto suscipiens, aliarum linguarum versiones respuit,,
» easque tantum permittit quae cum adnotationibus ex Patrum

et catholicorum doctorum scriptis opportune depromptis edun-
» tur, ne tantus thesaurus pateat novitatum corruptelis, atque
ut Ecclesia toto Orbe diffusa sit labii unius et sermonum eo-
rumdem (Add. ad. Reg. IV Ind.).
« Sane cum in vernaculo sermone creberrimas animadver-
» tamus vicissitudines, varietates commutationesque, profecto
ex immoderata biblicarum versionum licentia immutabilitas
illa convelleretur, quae divina decet testimonia, et fides ipsa
nutaret, cum praesertim ex unius syllabae ratione quandoque
de dogmatis veritate dignoscatur. In id proinde pravas te-
» terrimasque machinationes suas conferre in more habuerunt
>> haeretici, ut editis vernaculis Bibliis (de quorum tamen mira
varietate ac discrepantia ipsi se invicem accusant et carpunt)
» SUO0S quisque errores sanction divini eloquii apparatu obvolutos
» per insidias obtruderent. Non enim natae sunt haereses, inquie-
» S. Augustinus, nis dum Scripturae bonae intelliguntur  non
» bene, e quod in eis non bene intelligitur, etiam temere et au-
» dacter asseritur. (Tract. XVIII in loan.). Quod si viros pie-
» tate et sapientia spectatissimos in Sripturarum interpretatione
» haud raro defecisse dolemus, quid non timendum, si imperito
» vulgo, qui ut plurimum non delectu aliquo, sed temeritate
guadam iudicat, translatae in vulgarem quamcumque linguam
Scripturae libere pervolvendae traderentur? Ita ne vero? ap-
posite clamat S. Augustinus, nulla imbutus poetica disciplina
Terentium sine magistro attingere non auderes... Tu vero in
sanctos libros sine duce irruis, et de his sine praeeeptore au-
des ferre sententiam? (Lib. de Utilit. credendi ad Honorét.
» Cap. 2).
« Quare in celebri illa sua ad fideles Ecclesiae Metensis epi-
» stola sapienter omnino haec praecipit decessor noster Innocen-
« tius Ill. Arcana vero fidei sacramenta non sunt passim omni-
« bus exponenda, eum non passim ab omnibus possint intelligi,
« sed ab eis tantum qui ea fideli possunt concipere intellectu.
« Propter quod simplicioribus, inquit apostolus, quasi parvulis
e« in Christo lac potum dedi vobis non escam. Maiorum enim est
« solidus cibus, sicut aliis ipse dicebat: Sapientiam loquimur in-
« ter perfectos; inter vos autem nihil iudicavi me scire, nisi
« lesum Christum et hunc crucifixum. Tanta est enim divinae
« Scripturae profunditas, ut non solum simplices et illiterati,
«sed etiam prudentes et docti non plene sufficiant ad illius in-

telligentiam indagandam. Propter quod dicit Scriptura;  Quia
« multi defecerunt scrutantes scrutinio (Ps. LXIII. 6). Unde re-
« cte fuit olim in lege divina statutum, ut bestia quae mon-
« tem tetigisset lapidaretur, ne videlicet simplex aliquis et in-
« doetus praesumat ad sublimitatem Sacrae Scripturae pertin-
« gere, vel aliis praedicare.  Scriptum est enim; Altiora tene
« quaesieris. Propter quod dicit Apostolus. non plus sapere
« quam oportet sapere, sed sapere ad sobrietatem.

« At notissimae sunt non mox ladudati Innocetii Il solum,.
« sed et Pii 1V, Clementis VIII et Benedicti XIV Constitutiones,
« quibus praecavebatur ne si ad liquidum cunctis pateret Seri-
« ptura forte vilesceret et pateret despectui, aut prave intellecta
« a mediocribus, in errorem induceret.

« Sed quae sit Ecclesiae mens de Scripurae lectione atque
« interpretatione noscat luculentissime Fraternitas tua ex prae-
« clara alterius praedecessoris Nostri Clementis X| Constitutione
« Unigenitus, qua illae doctrinae diserte improbantur, quibus
« Uutile ac necessarium asserebatur omni tempore, omni loco,
«et  omni  personarum generi  cognoscere mysteria Sacrae  Seri-
« pturae, cuius lectio esse pro omnibus adstruebatur, damno-
« sumgue esse christianum populum ab eadem retrahere, imo
« Christi os fidelibus obturari, cum ex ipsorum manibus no-
« vum  Testamentum abripriatur. Prop. Quesnelli 79.80. 81. 82.
« 83. 84.85.

« Hinc intensissime Fraternitatem tuam hortamur, atque
« per viscera D. N. |. C. obsecramus, ut ea omniaquae perperam
« circa novas Bibliorum versiones docuisti aut egisti, debita ce-
« lerique contendas emendatione reparare ».

Haec sed vero ex Epistola Encyclica Leonis XIlI quae in-
cipit Ubi primum, data die 5 Maii 1824 huic Commentario in-
serenda putamus.

« Quid plura? Hostium nostrorum iniquitas eo usque pro-
« greditur, ut praeter colluviem perniciosorum librorum reli-
« gioni per se infestam, in religionis detrimentum vertere nitan-
« tur etiam Sacras Litteras ad religionis ipsius aedificationem
« divinitus nobis datas. Non vos latet, Venerabiles Fratres,
« Societatem quamdam, dictam vulgo biblicam, per totum
« orbem audacter vagari, quae spretis Sanctorum Patrum tra-
« ditionibus, et contra notissimum Tridentini Concilii decretum,
«in id collatis viribusac modis omnibus intendit, ut in vulgares

« linguas nationum omnium sacra vertantur vel potius perver-
« tantur Biblia. Ex quo valde pertimescendum est, ne sicut in
« aliquibus iam notis ita et in caeteris interpretatione perversa
« de Evangelio Christi hominis fiat Evangelium, aut quod peius
« est, diaboli (Hyeronym. in Cap. 1. Ep. ad Galat). Ad quam pe-
« stem avertendam Praedecessores nostri plures ediderunt con-
« stitutiones.

« Nos quoque pro apostolico nostro munere hortamur vos,
« VV. FF., ut gregem vestrum a lethiferis hisce pascuis amovere
« omnimode satagatis. Arguite, obsécrate, instate opportune im-
portune in omni patientia et doctrina ut fideles vestri regulis
« nostrae Indicis Congregationis adamussim inhaerentes sibi per-
« suadeant s Saera Biblia passim sine discrimine permittantur,
plus inde ob hominum temeritatem detrimenti quam utilitatis
oriri. Quam veritatem et experientia commonstrat, et praeter
caeteros patres declaravit S. Augustinus his verbis: Non
« enim natae sunt haereses et quaedam dogmata perversitatis
dlaqueantia animas et in profundum praecipitantia, nis dum
« Scripturae  bonae intelliguntur non bene, et quod in es non
bene intelligitur, etiam temere et audacter asseritur (Tract. 18
«in Cap. V).

«En VV. FF. quo haec spectat Societas, quae insuper ut
« impii voti compos fiat nil intentatum relinquit. Non enim tan-
« tummodo versiones suas typis edere, verum etiam per omnes
« urbes cursitando in vulgus per se spargere sibi plaudit; quin
«imo ut alliciat simplicium animos, qua venditare curat, qua
« dono dare insidiosa liberalitate gestit ».

Verum qui multa, ne omnia dicam, a praedecessoribus suis
exposita complexus est, aliaque addidit quae suo tempore con-
tigere, fuit Gregorius XVI in epistola encyclica, quam anno 1844
dedit ad universos orbis catholici Episcopos, quam propterea in-
tegram vel fere, ad lectorum eruditionem, utilitatemque referre
existimamus, ut etiam percipiant quanta veritate, et rationum
pondere ducti Romani Pontifices Biblicas Societates proscri-
pserint

« Inter praecipuas machinationes, quibus nostra hac ae-
« tate, acatholici diversorum nominum insidiari cultoribus ca-
« tholicae veritatis, eorumque animos a sanctitate fidei avertere
« connituntur, haud ultimum tenent, locum societates biblicae,
«quas in Anglia primum institutas, ac longe hinc lateque dif-

«fusas, facto veluti agmine, in id conspirare conspicimus, ut
« divinarum Scripturarum libros vulgaribus quibusque linguis
interpretatos permagno edant exemplarium numero, eosque
inter christianos iuxta atque infideles nullo delectu dissemi-
« nent, et horum quemlibet ad illos nullo duce legendos alli-
« ciant. Ita igitur, quod suo iam tempore lamentabatur Hiero-
« nymus et garrulae anui, et deiro seni, et sophistcte verboso,
< et universis {a), si modo legere norint, cuiusque conditionis
« hominibus communem faciant artem Scripturarum sine ma-
« gistro intelligendarum: imo quod longe absurdissimum, pe-
« neque inauditum est, ne ipsas quidem infidelium plebes ab
« eiusmodi intelligentiae communione excludunt.

2. « Sed vos quidem minime latet, venerabiles fratres,
« quorsum haec Societatum earumdem molimina pertineant.
« Probe enim nostis consignatum in sacris uteris monitum Petri
« Apostolorum principis qui post laddalas Pauli epistolas, esse
« ait in illis quaedam difficilia intellectu, quae indocti et insta-
« biles dépravant, sicut et ceteras Scripturas, ad suam. ipso-
«rum perditionem; statimque adiicit: vos igitur, fratres, prae-
« scienter custodite, ne insipientium errore traducti exeidatis a,
« propria firmitate (2 Petri 111, 16-17). Hinc et perspectum
« vobis est, vel a prima christiani nominis aetate hanc fuisse
propriam haereticorum artem, ut repudiato verbo De tradito,
« et Ecclesiae catholicae auctoritate reiecta, Scripturas aut manu
« interpolarent, aut sensus expositionem interverterent (Tertul-
« lianus De Praescriptionibus 38. P. L. Il. 62). Nec denique
ignoratis, quanta vel diligentia vel sapientia opus sit ad trans-
« ferenda fideliter in aliam linguam eloquia Domini; ut nihil pro-
« inde facilius contingat quam ut in eorumdem versionibus per
« Societates biblicas multiplicatis gravissimi ex tot interpretum
« vel imprudentia vel fraude inserantur errores; quos ipsa porro
« illarum multitudo et varietas diu occultat in perniciem multo-
« rum. Ipsarum tamen societatum parum aut nihil omnino in-
« terest, si homines Biblia illa vulgaribus sermonibus interpre-
« tata lecturi in alios potius quam alios errores dilabantur;
« dummodo assuescant paullatim ad liberum de Sripturarum
« sensu iudicium sibimetipsis vindicandum, atque ad conte-
« mnendas traditiones divinas ex Patrum doctrina in Ecclesia

A A

a~

A

A

(@) Ep. ad Paulinum ! 7, P. L. XXII, $4L

« catholica custoditas, ipsumque Ecclesiae magisterium repu-
« diandum.

3. « Huncin finem biblici iidem socii Ecclesiam sanctamque
« hanc Petri Sedem calumniari non cessant, quasi a pluribus
« iam saeculis fidelem populum a Sacrarum Scripturarum co-
« gnitione arcere conetur; quum tamen plurima extent eadem-
« que luculentissima documenta singularis studii, quo recentio-
« ribus ipsis temporibus summi Pontifices ceterique illorum
« ductu catholici Antistites usi sunt, ut catholicorum gentes ad
« Del eloquia scripta et tradita impensius erudirentur. Quo in
« primis pertinent decreta Tridentinae Synodi, quibus nedum
« Episcopis mandatum est, ut Sacras Scripturas divinamque
« legem frequentius per Dioecesim annuntiandam curarent (Sess.
«24. Cap. 4. de Reform.) ; sed ampliata insuper Lateranensis
« Concilii {a) institutione provisum, ut in singulis Ecclesiis seu
« cathedralibus seu collegiatis urbium insigniorumque oppido-
« rum non deesset theologalis praebenda, eademque conferre-
« tur omnino personis idoneis Sacrae Scripturae exponendae et
« interpretandae (b). De ipsa postmodum theologali praebenda
« ad Tridentinae illius sanctionis normam constituenda, et de
« lectionibus a canonico theologo ad Clerum, atque etiam ad
« populum publice habendis actum est in plurimis Synodis pro-
«vincialibus (c), nec non in Romano Concilio anni 1725 (d), in
« quod Benedictus XIIl fel. rec. praedecessor Noster, nedum
« sacros Antistites Romanae Provinciae, sed plures etiam ex
« Archiepiscopis, Episcopis, ceterisque locorum Ordinariis san-
« ctae huic Sedi nullo modo subditis convocaverat (€). Idem
« praeterea summus Pontifex eumdem in finem nonnulla con-
« stituit in Apostolicis litteris, quas pro Italia nominatim insu-
« lisque adiacentibus dedit (/). Vobis denique, venerabiles fra
« tres, qui de conditione Sacrarum rerum in cuiusque dioecesi
« ad Sedem Apostolicam statis temporibus referre {g) consue-

ti) Concil. Later. anni 1215 sub Innocentio Ill, cap. XI, quod in corpus iuris
relatum est cap. 4 de Magistris.

(b) Trid. Sess. V, cap. 1 de Reform.

(c) In Conc. Medial. an. 1595 part. 1, tit. de Praebend. theol. Medial. V, an. 1579.

(d) Tit. 1, cap. 6 seqq.

(e) In litteris Indictionis Concilii 24 Decembris 1724.

(f) Const. Pastoralis officii XI11 Kal. lunii 1725.

(g) Ex Congt. Xisti V Romanus PontifexXIll Kal. lan. 1595, et Const. Bene-

« vistis, ex responsis per nostram Congregationem Concilii ad
« decessores vestros, aut ad vos ipsos iterum iterumque datis,
« perspectum est, quemadmodum eadem Sedes et gratulari Epi-
« scopis soleat si praebendatos theologos habeant in publicis
«sacrarum litterarum lectionibus munere suo bene fungentes,
« et numqgquam intermittat excitare atque adiuvare pastorales
« illorum curas, si alicubi res adhuc ex sententia non succes-
« serit.

4. « Ceterum ad translata in vulgares linguas Biblia quod
attinet, multis ab hinc saeculis contigerat, ut diversis in
locis sacri Antistites maiori interdum vigilantia uti debuerint
« ubi versiones huiusmodi aut in occultis lectitari conventiculis,
« aut per haereticos impensius diffundi animad ver terent. Atque
« huc spectant monita, et cautiones adhibitae ab Innocentio 11l
« glor. mem. decessore nostro circa laicorum mulierumque
coetus sub pietatis obtentu, et legendarum scripturarum
« causa secreto habitos in Metensi Dioecesi {a), nec non et pe-
culiares vulgarium bibliorum interdictiones, quas sive in
Gallus paullo post {b), sive in Hispania ante saeculum XVI
latas invenimus (€). Sed ampliori postmodum providentia
« opus fuit, cum Lutherani Calvinianique acatholici incommuta-
« bilem fidei doctrinam incredibili prope errorum varietate
« oppugnare ausi, nihil intentatum relinquebant ut fidelium
« mentes deciperent perversis explicationibus sacrarum littera-
« rum, eclitisque per suos asseclas novis illarum in popularem
« sermonem interpretationibus, quarum quidem exemplis mul-
« tiplicandis, et citissime divulgandis inventae nuper typogra-
« phicae artis praesidio iuvabantur. ltaque iis in regulis, quae
« a Patribus a Tridentina Synodo delectis conscriptae, et a
« Pio 1V fel. mem. praedecessore nostro approbatae (d), indi-
« eique librorum prohibitorum praemissae sunt, generali san-

dicti XTV Quod, Sancta Sardicensis Synodus IX Kal. Decembris 1740 tom. 1 Bullar.
eiusd. Pont., et ex instructione quae extat in Appendice ad dictum Tom. 1.

(@) In tribus litteris datis ad Metenses, atque ad illorum Episcopum et capitu-
lum, nec non ad Abbates Gisterciensem, Morimundensem, e de Cripta, quae sunt
Epistolae 141, 142, lib. 2.

{b) In Concilio Tolosano an. 1229, can. 14. Mans XXIII, 197.

(c) Ex testimonio Card. Pacecco in Concilio Trident. Apud Pallavicinum Soria
del Concilio di Trento, lib, VI, cap. 12, n 5, et albi.

{d) Tn Const. Dominici gregis 24 Martii 1064.

Acta, Tom. X.X.X. fase. CCCLI1. 13

« ctione statutum legitur, ut biblia vulgari sermone edita non
« aliis permitteretur nisi quibus illorum lectio ad fidei atque
«pietatis augmentum profutura iudicaretur (a). Huic eidem
« regulae nova subinde propter perseverantes haereticorum
« fraudes cautione constrictae, ea demum auctoritate Bene-
« dicti XIV adiecta declaratio est, ut permissa porro habeatur
« lectio vulgarium versionum, quae ab apostoli ea Sede appro-
« batate, aut eum adnotationibus desumptis ex sanctis Eccle-
« slae Patribus vel ex doctis catholicisque Vviris editae fue
«rint {b).

5. « Non defuere interim novi ex lansenii schola sectarii,
« qui hanc Ecclesiae Sedisque Apostolicae prudentissimam oeco-
« nomiam, mutuato a Lutheranis Calvinianisque stylo, repre-
« henderé non sunt veriti, quasi scripturarum lectio unicuique
« fidelium generi omni tempore, atque ubique locorum utilis
« et necessaria esset, atque ideo nemini posset auctoritate ulla
« interdici. Hanc vero Jansenianorum audaciam graviori cen-
« sara reprehensam habemus in solemnibus iudiciis, quae toto
« plaudente catholico orbe, contra illorum doctrinas tulerunt
« bini rec. mem. summi Pontifices, nimirum Clemens XI in
« Const. Unigenitus anni 1713 (c), et Pius VI in const. Auctorem
«fidei anni 1794 (d).

6. «Ita igitur antequam instituerentur societates biblicae,
« iamdudum in commemoratis Ecclesiae decretis fidéles prae-
« muniti fuerant adversus haereticorum fraudem in specioso
« illo divinas litteras ad communem usum diffundendi studio
« latentem. Pius antem VIl glor. rec. praecessor noster, qui
« societates ipsas suo tempore ortas magnis invalescere aucti-
« bus comperit, haud sane abstinuit opponere se illarum cona-
« tibus tum per apostolicos suos nuntios, tum per epistolas et
« per decreta a diversis cardin. S. R. Congregationibus edita (e),

{a) In Regulis Indicis 3 et 4.

(6) In addition, ad dictam Reg. IV ex decreto Congregat. Indicis 17 lun. 1757.

() In proscriptione propositionum Quesnelli a n. 39 ad 45.

{d) In damnatione Pseudo-Synodi Pistoriensis n. 67.

{e) Imprimis per epistolam Congregationis Propagandae Fidei ad Vicarios Apo-
stolicos Persiae, Armeniae, aliarumque Orientis regionum datam 3 Augusti 1816,
et per decretum de omnibus huiusmodi versionibus editum a Congregatione Indicis
23 lunii 1817. Hoc decreto generali prohibitum fuit opus cui titulus: Historia suc-
cinta delle operazioni della Compagnia Biblica Britannica e straniera, coli'lndice

«tum suis duabus pontificiis litteris, quas ad Gnesnensem,
« atque ad Mohiloviensem Archiepiscopos dedit {a). Subinde
« Leo XII fel. mem. decessor noster ipsa illa biblicorum so-
« ciorum molimina persecutus est in encyclicis litteris ad omnes
« catholici orbis Antistites datis die 5 Maii 1824; idque ipsum
« denuo fecit novissimus fel. item recordationis praecessor
« noster Pius VIII in encyclica Epistola edita die 24 Maii 1829.
« Nos tandem, qui meritis longe imparibus in huius locum
« successimus, haud sane praetermisimus eumdem in finem
« Apostolicam sollicitudinem nostram impendere, atque inter
« alia curavimus, ut sancitae olim de vulgaribus scripturarum
« translationibus regulae in memoriam fidelium revocaren-
« tur (b).

7. « Est autem cur vobis summopere gratulemur, venera-
« biles fratres, quod excitati pietate prudentiaque vestra et su-
« pradictis decessorum nostrorum uteris confirmati haudqua-
« quam neglexistis commonere ubi opus fuit catholicas oves ut
« ab insidiis caverent, quae sibi a biblicis sociis struebantur.
« Ex hisce autem Episcoporum studiis cum supremae huius
« Petri Sedis sollicitudine conspirantibus, benedicente Domino
« factum est, ut incauti quidam catholici homines qui biblicis
« societatibus imprudenter favebant, perspecta subinde fraude,

delle materie concernenti la medesima Chi € da Dio le parole di Dio ascolta- Gio.
VIII, 12. Napoli presso Agnello Nobile Libraio-Stampatore strada Santabrigida n. 27,
1817. Decreto eodem (23 lun. 1817) et versiones omnes Bibliorum quavis vulgari
lingua, nisi fuerint ab Apostolica Sede approbatae, aut editae cum annotationibus
desumptis ex SS Ecclesiae Patribus, vel ex doctis catholicisque viris iuxta decre-
tum S. G. Indicis 13 lunii 1757. Datum Romae die 12 lulii 1817.

(a) Superius relatae fuere.

{b) Quae Regulae prostant in monito adiecto ad decretum Congregationis In-
dicis 7 lanuarii 1856, quod hic tradimus: Cum ad Sacram Congregationem certo
relatum fuerit sacratissimos Bibliorum libros vulgari sermone nonnuliis in locis typis
edi quin saluberrimae de ea re leges serventur; cumque inde pertimescendum sit
ne (quae hominum nequam hisce praesertim temporibus conspiratio est), errores
sanction divini eloquii apparatu obvoluti perperam insinuentur, censuit eadem S. Con-
gregatio revocanda iterum esse in omnium memoriam quae alias decreta sunt: ver-
naculas nimirum Bibliorum versiones non esse permiltendas, nisi quae fuerint ab
Apostolica Sede approbatae aut editae cum adnotationibus desumptis ex SS. Ecclesiae
Patribus, vel ex doctis catholicisque viris (ex decreto S. Congreg. Ind. 15 aut 13 lu-
nii 1757 in addit, ad reg. Ind.); iis praeterea omnino insistendum quae per Regu-
lam IV Indicis, et deinceps ex mandato s. m. Clementis VIII in eam causam prae-
stituta fuerunt,,

« ab eisdem recesserint, et reliquus fidelium populus immunis
« ferme a contagione permanserit, quae inde illi imminebat.

8. « Ea interim spe tenebantur sectarii biblici, ut magnam
« se consequuturos laudem non ambigerent ex infidelibus ad
« christiani nominis professionem utcumque inducendis per
« lectionem sacrorum codicum vulgari ipsorum lingua edito-
« rum, quos ingenti plane exemplarium copia missionariis, seu
« excursoribus a se destinatis per illorum regiones distribui,
« ac vel nolentibus obtrudi curabant. Sed hominibus christia-
« num nomen praeter regulas a Christo ipso institutas propa-
« gare conantibus nihil pene ex sententia contigit, nisi quod
« potuere interdum nova creare impedimenta catholicis Sacer-
« dotibus, qui ad gentes ipsas ex sanctae huius Sedis missione
« pergentes nullis parcebant laboribus, ut praedicatione verbi
« Del sacrarnentorumque administratione novos Ecclesiae filios
« parérent, parati etiam pro illorum salute atque in testimonium
« fidei sanguinem suum inter exquisita quaeque tormenta pro-
« fundere.

9. « lam vero inter sectarios illos sua ita expectatione fru-
« stratos et perdolenti recogitantes animo ingentem pecuniae
« vim hactenus erogatam suis bibliis edendis nulloque fructu
« divulgandis, inventi nuper aliqui sunt, qui machinationes suas
« novo quodam ordine disposuerunt ad Italorum potissimum,
«nostraeque ipsius Urbis civium animos prima veluti aggres-
« sione appetendos. Scilicet ex acceptis modo nuntiis documen-
« tisque compertum habemus plures homines diversarum se-
« ctarum Neo Eboraci in America proximo anno convenisse,
« pridieque Idus lunias inivisse novam societatem Foederis
« ehrigtiani nomine nuncupatam, et aliis porro atque aliis ex
« omni gente sodalibus, seu constitutis in eiusdem auxilium soda-
< litus amplificandam; quorum commune cum ipsis consilium
« sit, ut religiosam libertatem, seu potius vesanum indifferentiae
« super religione studium Romanis ltalisque ceteris infundant.
« Fatentur enim vero a pluribus retro saeculis tantum ubique pon-
« deris habuisse Romanae Italaeque gentis instituta, ut nil ma-
« gnum in orbe processerit quin factum fuerit ab alma hac urbe
« principium; quod quidem non ex constituta heic, disponente
« Domino, suprema Petri Sede, sed ex quibusdam antiquae do-
« minationis reliquiis, in usurpata, ut dictitant, a decessoribus
« nostris potestate permanentibus, derivaium volunt. Quare

a

« cum statutum illis sit, populos universos conscientiae seu
«potius erroris libertate donare, ex qua, veluti ex suo fonte,
« politica etiam libertas cum publicae ad ipsorum sensum
« prosperitatis incremento dimanet; nihil tamen sibi posse vi-
« dentur, nisi primum apud Italos Romanosque cives aliquid
« profecerint, eorum deinceps auctoritate atque studiis penes
« reliquas gentes magnopere usuri. Atque id facile se assecu-
« tu ros confidunt, cum tot ubique terrarum Itali sint diversis
«in locis degentes, indeque in patriam haud levi numero re-
« meantes, quorum non paucos vel novarum rerum studio
«sua iam sponte incensos, vel corruptos moribus, aut inopia
« afflictos nullo fere negotio ad nomen societati dandum, vel
« saltem ad suam operam pretio illi vendendam alliciant. Eo
«igitur curas suas converterunt, ut horum manibus undique
« conquisitis vulgaria corruptaque biblia huc advehantur, etin
«manus fidelium clanculum ingerantur; itemque ut distribuan-
« tur una simul pessimi alii libri, libelliqgue, ad mentem legen-
« tium ab Ecclesiae sanctaeque huius Sedis obsequio abalie-
« nandam, Italorum eorumdem ope compositi, aut in patrium
« sermonem translati ex aliis auctoribus; inter quos Historiam
«Reformationis a Merle d'Aubigny conscriptam, et Memor a-
« hilia super Reformatione apud Italos loannis Cric praecipue
« designant. Ceterum de toto hoc librorum genere, quale futu-
«rum sit vel ex eo intelligi potest, quod societatis statuto
« praescriptum fertur circa peculiares quorumdam coetus li-
« brorum delectui destinatos, videlicet ut numguam in hos ne
« duo quidem unius eiusdem religiosae sectae viri conveniant.

10. « Haec ut primum relata ad nos sunt, non potuimus
« equidem non contristan graviter in consideratione periculi,
« quod nedum per remota ab Urbe loca, sed prope ipsum ca-
« tholicae unitatis centrum, incolumitati religionis sanctissimae
« a sectariis parari cognovimus. Quamvis enim timendum mi-
« nime sit ne deficiat umquam Petri Sedes, in qua inexpugna-
« bile Ecclesiae suae fundamentum a Christo Domino positum
« est, non ideo tamen cessare nos licet ab illius auctoritate
« tuenda; et quo insuper supremi Apostolatus officio admone-
« mur severissimae rationis, quam reposcet a nobis divinus
« Pastorum princeps ob succrescentis in Dominico agro zizania,
« si quae ab inimico homine nobis dormientibus superseminata
« fuerint, atque ob creditarum ovium sanguinem quae nostra
« hinc culpa perierint.

11. « Itaque nonnullis S. R. E. Cardinalibus in consilium ad-
hibitis, ac tota rei causa graviter matureque perpensa, ex €o-
rum quoque sententia deliberavimus hanc ad vos omnes dare
epistolam, venerabiles fratres, qua et cunctas supradictas so-
cietates biblicas, dudum a nostris decessoribus reprobatas,
Apostolica rursus auctoritate condemnamus, et nostri pariter
supremi Apostolatus nominatim (si€) et condemnamus memora-
tam novam societatem Christiani Foederis superiore anno Neo-
Eboraci constitutam et alia eiusdem generis sodalitia, si quae
iam ei accesserint autin posterum accédent. Hinc notum omni-
bus sit, gravissimi coram Deo et Ecclesia criminis reos fore illos
omnes qui alicui earumdem societatum nomen dare aut ope-
ram suam commodare seu quomodocumque favere praesum-
pserint. Confirmamus insuper et innovamus auctoritate apo-
stolica super memoratas praescriptiones iamdiu editas super
editione, divulgatione, lectione et retentione librorum sacrae
Scripturae in vulgares linguas translatorum: de aliis vero cu-
hisque scriptoris operibus in communem notitiam revocatum
volumus, standum esse generalibus regulis et decessorum
nostrorum decretis, quae Indici prohibitorum librorum prae-
posita habentur; atque adeo non ab his tantum libris caven-
dum esse qui nominatim in eumdem Indicem relati sunt, sed
ab aliis etiam, de quibus in commemoratis generalibus prae-
scriptionibus agitur.

12. « Vobis autem, venerabiles fratres, utpote in nostrae sol-
licitudinis partem vocatis, commendamus in Domino vehemen-
ter, ut apostolicum iudicium et mandata haec nostra concre-
ditis pastorali procurationi vestrae populis annuntietis et ex"
plicetis pro loco et tempore, fidelesque oves a praedicta so"
cietate Foederis Christiani, ceterisque eidem auxiliantibus, nec
non ab aliis bliblicis societatibus, atque ab omni cum illis com_
municatione avertere connitamini. luxta haec vestrum quo.
que erit, tum biblia in vulgarem linguam conversa quae contra
supradictas Romanorum Pontificum sanctiones edita fuerint,
tum alios quoscumque proscriptos damnatosque libros e fi-
delium manibus evehere, atque adeo providere, ut fideles
ipsi monitis et auctoritate vestra edoceantur quod pabuli ge-
nus sbi salutare, quod noxium ac mortiferum ducere de-
beant {a). Interim instate quotidie magis, venerabiles fratres,

(8 Ex mandato Leonis XI| edito a Congregatione Indicis 26 Martii 1825.

«praedicationi verbi Dei tum per vos ipsos, tum per singulos
« in cuiusque dioecesi animarum curatores, aliosque viros ec-
« clesiasticos ei muneri idoneos; atque advigila te impensius su-
« per illos praesertim, qui destinati sunt lectionibus Sacrae
« Scripturae publice habendis, ut officio suo ad audientium
«captum diligenter fungantur, et sub nullo umquam obtentu
« divinas ipsas litteras contra Patrum traditionem, aut prae-
« ter Ecclesiae catholicae sensum interpretari et explicare au-
« deant. Denique sicut boni pastoris proprium est non modo
« tueri ac enutrire adhaerentes sibi oves, sed eas etiam quae
« in longinqua recesserint, quaerere ac revocare ad ovile; ita
« et vestri nostrique muneris erit omnes pastoralis studii fiervos
« €0 item intendere, ut quicumque ab huiusmodi sectariis, no-
« xiorumque librorum propagatoribus seduci se passi sint, gra-
vitatem peccati sui per Dei gratiam agnoscant, et salutaris
poenitentiae remediis expiare satagant; nec vero abiiciendi
sunt ab eodem sacerdotalis sollicitudinis studio seductores il-
lorum, praecipuique ipsi impietatis magistri, quorum etsi maior
iniquitas sit, non tamen abstinere debemus ab eorum salute,
quibus poterimus viis et modis, impensius procuranda.

13. «Ceterum, venerabiles fratres, contra insidias et moli-
« mina sociorum Foederis Christiani peculiarem et acriorem in
primis vigilantiam exposcimus ab iis ex vestro ordine qui Ec-
clesias regunt in Italia sitas, aut aliis in locis ubi Itali saepius
versantur, maxime autem in Italiae confinibus, aut ubicumque
emporia portusque extant, unde frequenter in Italiam com-
meatus est. Cum enim sectariis ipsis propositum sit inibi ad
effectum adducere consilia sua, hinc et Episcopos potissimum
eorumdem locorum alacri constantique studio nobiscum alla-
borare oportet illorum machinationibus, adiuvante Domino
dissipandis.

14. « Has autem nostras vestrasque curas adiutum iri non
dubitamus praesidio civilium potestatum, imprimis potentissi-
morum Italiae principum, tum pro singulari suo stadio reli-
« gionis catholicae conservandae, tum quod ipsorum pruden-
« tiam minime fugit publicae etiam rei interesse plurimum, ut
« supradicta sectariorum molimina in irritum cadant. Constat
« enim, diuturnoque superiorum temporum experimento compro-
« batum est, populis a fidelitate atque obedientia erga suos prin-
« cipes retrahendis non aliam esse planiorem viam, quam in-

« differentiam in religionis negotio a sectariis sub religiosae li-
« bertatis nomine propagatam. Atque id ne dissimulant quidem
« novi illi sodales Foederis Christiani, qui licet sese alienos pro-
« flteantur a civilibus seditionibus concitandis, ex vindicatio ta-
« men unicuique de plebe Bibliorum interpretandorum arbitrio,
« diffusaque ita in italorum gentem omnimoda, quam vocant,
« libertate conscientiae, politicam pariter ltaliae libertatem sua
« veluti sponte consequuturam fatentur etc.

GREGORIUS PP. XVI.

Cum itaque Societates Biblicae in diffundendis eiusmodi
versionibus vulgaribus sensum Sacrarum Scripturarum dépra-
vent atque pervertant, veteres haereticos imitentur, iudicium sibi
vindicare de Scripturarum sensu praesumant, ut inde magi-
sterium Ecclesiae répudient, statuantque e contra in rebus fidei
conscientiae libertatem, et nedum religiosam sed etiam politi-
cam potestatem ita evertere satagant, nemo non videt quanta
veritate atque iustitia Romani Pontifices illas damnaverint.

Nonne deinceps in eiusmodi versionibus publicandis falsum
illud principium obtrudere conantur, solas scilicet Scripturas
esse fidei regulam, universos illas legere debere, easque hu-
mano ingenio commentino Spiritus Sancti lumine illustrato esse
exponendas, consequenter singulos fideles iudices esse contro-
versiarum fidei, nec ullius auctoritati aut magisterio subiici?
Hinc inobedientes et prorsus -perduelles constitui mediante illo
spiritu privato, quem merito Grotius spiritum Eeelesiae diviso-
rem appellavit; nedum autem catholicam, sed aliam quamlibet
christianam societatem pessumdari, cum innumeris, iisque con-
trariis sensibus admittendis retinendisque via aperiatur latissima
ut ex ipsa religione protestantica constat; exploratum sit insuper
societates biblicas verbum divinum mutilasse, cum anno 1826 ex
scripturarum censu libros V. T. deuterocanonicos expunxerint.
lure ergo optimo Legislator noster affirmavit, in eiusmodi ver-
sionibus funditus Ecclesiae leges de divinis libris edendis post-
haberi, idcirco proscriptas esse retinendas.

Nemini ergo licet has versiones legere; atque ii tantum ex-
cipiuntur qui studiis theologicis vel biblicis dant operam; atta-
men ea conditione, ut nec in prolegomenis nec in annotationi-
bus catholicae fidei dogmata impugnentur ; quod si horum ali-

quid desit, versiones vulgares eiusmodi etiam pro iis qui stu-
diis theologicis et biblicis animum applicant prohibitae manent;
quod quo sensu sit intelligendum supra ad 8 5 explicatum est.

Quaestio tamen hoc in loco oritur. Tum ex relata Grego-
rii XV1 Constitutione, tum ex iis quae observat clar. Ubaldi
Tom. Ill. pag. 491 seqq., tum etiam alii observant, constat, eius-
modi vulgares versiones per societates biblicas confectas in
plurimis esse plane infideles, mutilas insuper, cum ex divino-
rum librorum canone libri Deuterocanonici V. Testamenti ex-
puncti reperiantur; hinc Verbum Dei integrum non praebere.
Una autem ex conditionibus in cit. 8 5 appositis est, ut editiones
fideles et integre editae appareant. Cum ergo vulgares versio-
nes a societatibus biblicis confectae nec fideles, nec integrae
sint, quomodo permissae dici possunt iis qui studiis theologicis
vel biblicis dant operam?

Verum eiusmodi difficultas evanescit si consideretur di-
versa loquendi ratio qua in utraque paragrapho legislator usus
est; etenim in § 5 omnino exigit ut editiones textus originalis
et antiquarum versionum catholicarum integrae sint atque fi-
deles, ideoque etiam sub hac conditione iis qui studiis theolo-
gicis vel biblicis dant operam, eas permittit. In paragrapho
octava autem, de qua agitur, disertis verbis Legislator fatetur,
in vulgaribus versionibus per societates biblicas confectis fun-
ditus posthaberi saluberrimas Ecclesiae leges de divinis libris
edendis; hinc etiam fatetur eas infideles et mutilas esse.
Non potuit insuper legislatorem latere, in his versionibus vul-
garibus praetermitti prolegomena et adnotationes quaslibet, at-
gue unum textum divinarum scripturarum lectoribus exhiberi,
insuper praetermitti libros Veteris Testamenti Deuterocanonicos.
Attamen has versiones his qui studiis theologicis vel biblicis
dant operam, plane concedit. Conditio ergo § 5 hoc in loco id
tantum importare intelligitur, ut si quae per societates biblicas
vulgares versiones edantur, in quarum prolegomenis aut ad-
notationibus catholicae fidei dogmata impugnentur, hae pro iis
etiam qui theologicis aut studiis biblicis dant operam, prohibi-
tae manent. Quae explicatio absolute admittenda videtur; sin
minus allata difficultas nullo pacto eliditur, cum eodem tem-
pore has versiones quas legislator infideles et mutilas novit, et
in quibus funditus Ecclesiae leges posthabentur, iis qui studiis
theologicis vel biblicis dant operam permittit; simul autem his

ipsis interdicit, si conditio de textu fideli et integro etiam hac
in § esset includenda. Quae contradictoria dignoscantur.

47. In eiusmodi paragrapho fere ad verbum concluditur Re-
gula VII Concilii Tridentini. Et summopere commendandus est
Ecclesiae pastorum zelus, dum ab universis fidelibus, adole-
scentibus praecipue, exitialem eiusmodi pestem arcere satagunt
nullus enim morbus, aut cancer tantam infert corporibus per-
niciem, quantam et animabus et corporibus infert libidinis et
lasciviae consuetudo; huius autem fons et origo turpiloquium
est. Hinc clamat Apostolus: Corrumpunt bonos mores eolloquia
prava (1. Cor. XV. 33). Ad imprudentiam via, scribit Clemens
Alexandrinus, est turpis sermo, et utriusque finis est tur pium
rerum perpetratio. (Lib. 2. Strom, c. XXIIIl. - P. G. VIIT. 1095).

Neque verum est hos turpium sermonum ostentatores ali-
gua ornari ingenii venustate, sed homines esse plane ridiculos
atque omnino contemnendos. Qui tur pia loquitur, scribit Chry-
sostomus, ridiculus est, et seipsum primum afficit contumelia;
perinde ac s quis coenum aliquod emittat ex ore, ita, seipsum
polluit. Quod s hic fluxus tam impunis est, cogita qualis sit
huius  coeni fons.

Neque sanctorum tantum virorum haec sententia fuit, sed
illorum etiam qui a Christiana religione extorres fuere. Turpes
sunt illi, scribit Philo ludaeus, qui in rebus turpibus ingenii
industria specimen edunt; e cum ad res praeclaras discendas
tardi sint, contra ad turpia percipienda celerrimi  atque acu-
tissimi. (Ap. loan. Damaso. Sacra Parallela lib. 1. Tit. 46. P. G.
Tom. 95. col. 1254). Praestantissimi hinc philosophi censuere
hos homines exterminandos de civitate esse, ne universae ple-
bis mores corrumperentur. Omnino obscenitas verborum ex-
terminando est de civitate; scribit Aristoteles; ex turpiter enim
loguendi licentia, sequitur et turpiter facere. (Lib. VII. Politic.
cap. 17). Si autem tanta turpes sermones mala générant, quid
de libris turpitudine scatentibus dicendum, in quibus nefanda
quaelibet veluti sub oculis ponuntur, atque ad ea perpetranda
lectores incauti alliciuntur?

Porro tractare de obscenis ex professo est de iis scribere
ex instituto, specialiter et concepta intentione, non obiter.

Lasciva vero et obscena narrant libri qui turpia facta ab
hominibus commissa, sive vera, sive ficta describunt et in alio-
rum notitiam deferunt cum suis circumstantiis, modis adhibi-

tis etc. In quo praesertim excellunt scriptores Tabularium hi-
storiarum (vulgo novelle) et narrationum fabulosarum heroico-
rum facinorum (Romanzi), quibus hac nostra aetate universus
corrumpitur orbis.

Demum docent libri qui tradunt et explicant quomodo qui-
busve modis turpes actus perficiantur, quibus artibus mulieres,
praesertim adolescentula e, corrumpi et ad propria desideria
pertrahi possint.

Sapientissime Legislator omnino et pro quibuslibet hos li-
bros prohibuit, cum nulla suppetat aut ratio aut utilitas illos
legendi.

Sunt ergo illi acriter redarguendo qui, nescio quo conscien-
tiae dictamine ducti, sine gravissima causa non verentur hos
libros legendi facultatem postulare.

Attamen excusandi sunt illi qui aut medicas aut chirurgicas
disciplinas tradentes, ea quae necessaria sunt circa eiusmodi
materias docere tenentur. Neque de his in praesenti paragrapho
est sermo, sed de illis qui ad mores honestos corrumpendos,
aut alia prava intentione ducti libros turpes et obscenos scri-
bunt divulgantque.

Ratio prohibitionis est quia Romanus Pontifex nedum fidei,
sed etiam morum integritati, qui per eiusmodi libros corrum-
puntur, advigilare tenetur. At a corruptione morum ad fidei
contemptum brevis est via; constat enim a morum corruptione
initium ducere incredulitatem (a), nullumque reperiri incredu-
lum qui castis moribus exornetur; neminem autem qui casti-
moniam observet incredulum esse.

48. Paragraphus ista exceptionem praecedentis continet;
dum enim ibi libri de obscenis ex professo tractantes quibus-
libet interdicuntur, hic permittuntur libri sive antiquorum, sive
recentiorum, quos classicos vocant, propter sermonis elegan-
tiam et proprietatem ; quae est unica ratio a Legislatore ad-
ducta.

At unis permittuntur illis quos Officii, aut Magisterii ratio
excusat. Atque ratione officii excusantur illi omnes qui pravos
libros ob disposita in paragrapho 27 denunciare tenentur: sunt
autem Nuncii Pontificii, Delegati Apostolici, locorum Ordinarii,

(a) Cf. Valsecela dei Fondamenti della Religione, e dei Fonti del'empieta?
Lib. 11l pag. 510. Livorno 1847.

Rectores Universitatum; hi speciali titulo excusantur, sicut spe-
ciali titulo denunciare pravos libros tenentur. Sed etiam alii ra-
tione officii excusari dicendi sunt: ex. gr. Episcoporum in spiri-
tualibus Vicarii generales, scholarum in Universitatibus Prae-
fecti, Rectores et scholarum Praefecti in Collegiis et Seminariis,
in quibus scholae, ut vocant, aequiparatae habentur, aguntur
scilicet lectiones ad tramites programmatis a ministerio pu-
blicae Instructionis statuti; non autem in Collegiis et Semina-
riis, in quibus hae scholae aequiparatae non habentur, atque
immediatae Episcoporum iurisdictioni et vigilantiae subsunt; in
his enim locis nulla ratio intercedit eiusmodi proscriptos classi-
cos auctores legendi, cum pueris et auditoribus aut nullimode, aut
solerti cura expurgati tradantur; hinc ratio ab Legislatore ad-
ducta prorsus evanescit; at cessante ratione legis cessat ipsa lex.

Et ut rei explicandae exemplum afferamus. Licitum erit Pro-
fessoribus litterarum humanior um Seminarii Romani, vulgo
S. Apollinaris, aut scholarum Praefectis auctores eiusmodi le-
gere, quia scholae ibi peraguntur ad tramites programmatis
lati a ministerio publicae instructionis; interdicta sed vero erit
eiusmodi lectio Professoribus Collegii Urbani de Propaganda
Fide, in quo nullae sunt scholae iuxta programma ministri pu-
blicae Instructionis agendae.

Attamen ut hi libri proscriptioni subiaceant, debent esse
eadem turpitudinis labe infecti, ac illi de quibus in superiori
paragrapho : debent scilicet, aut tractare, aut narrare, aut do-
cere obscena ex professo; si quae ergo turpia in his obiter
scripta contineantur, prohibitione eximuntur. Virgilii hinc Ae-
neidos libri, aut la Gerusalemme Liberuta Torquati Tasso sub
eiusmodi prohibitione non comprehenduntur: sed eam non d-
fugiunt Ovidii liber de Arte amandi, neque r Orlando Furioso
Ludovici Ariosto, aut alii libri, in quibus inhonesta et turpia
ex instituto traduntur. Hos libros quapropter, quos officii aut
magisterii ratio excusat, legere poterunt, facta tamen prohibi-
tione ne pueris tradantur, nisi diligentissime expurgati fuerint ;
confectae scilicet editiones, ex quibus dempta turpia illa et ob-
scena quae continebant, atque ne pueris adolescentibusque ea
legere audeant quae morum castimoniam offendunt.

Quid ergo, si libri expurgati non fuerint, et decreto mini-
stri publicae Instructionis Professores compellantur illos disci-
pulis tradere?

Cui quaestioni respondendum est, ministerio quidem pu-
blicae Instructionis plerumque auctores designari, quibus ado-
lescentes in scholis uti debeant; atque constat aliqguando mi-
nime fuisse expurgatos, aut non ita ut oportet; sed constat etiam
professores et magistros liberos dimitti ut ea tradant, quae ipsi
opportuniora et utiliora iudicaverint, nhon omnia. Hinc ad pro-
positam quaestionem duplex responsio.

Si ministerium publicae Instructionis auctores et editiones
designavit, nequeunt Professores auctores alios, aut editiones
castigatas adoptare, et excusandi sunt si libros huiusmodi ado-
lescentibus tradant; aliter enim facere nequeunt, atque possent
ob inobedientiam magisterio expelli, quod esset damnum gra-
vissimum. Hoc insuper in casu non ipsi Professores, sed mi-
nisterium publicae Instructionis dicendum est hos pessimos
auctores adolescentibus tradere.

Si autem Ministerium publicae Instructionis auctores qui-
dem praescripserit, non vero editionem, auctorum autem illorum
una vel multiplex sit editio castigata, liberum erit Professoribus
emendatam editionem assumere et adolescentibus tradere; at-
gue graviter peccarent si editionem non castigatami prohibitain-
gue prae adolescentium manibus collocarent.

Gravissime similiter peccant, si supposita per ministerium
publicae instructionis praescriptione prohibitae editionis, ipsi
turpia illa pueris legant quae in auctoribus continentur; etenim
ad id agendum nullo imperio et nulla necessitate obstringuntur;
atque nonnisi prava voluntate adolescentium animos corrum-
pendi illa legere dicendi essent: haec autem nedum ecclesia-
stico, sed etiam divino et naturali iure prohibentur.

Neque quis obiiciat, prae adolescentium manibus libros
proscriptos haberi in quibus per seipsos turpia et illicita illa
legunt aut legere possunt; adiaphorum ergo esse si ipsi Pro-
fessores ea pueris legant.

Ne, inquam, haec aliquis obiiciat; etenim ipsorum profes-
sorum silentium circa turpia et inhonesta quae libri continent,
gravissimum adolescentibus documentum est, ut etiam ipsi
illa detestentur, atque oculos mentemque ab illis avertant.
Ab  obscaenitate sermonis, inquit Clemens Alexandrinus, non
ipsi tantum debemus abstinere, sed illos quogue qui ea utun-
tur, comprimere, tum asperiore obtutu, tum wvultus aversio-
ne, tum etiam sanniis, tum demum saepius vehementiori ser-

mone. (Ap. loan. Damaso. Sacr. Parali. Tit. 46. P. G. Tom. 95.
col. 1254-55).

Qua de causa grave professoribus onus incumbit, dum eius-
modi proscriptos libros et non castigatos auctores adoptare iu-
bentur, adolescentes monendi, ne ea legant quae in illa, vel in
illa alia libri pagina continentur, ut a nefandis illis caveant, ea-
gue mente et animo detestentur. Ita ingruenti malo repagulum
aliquod apponent, et optime munere suo fungentur. Meminerint
demum solere adolescentes existimatione et reverentia profes-
sores illos complecti, quos noverint ab iniquitate abhorrere, de-
que bonis adolescentium moribus sollicitos, unice ea tradere
guae divinae legi sunt conformia; solitos esse e contra contem-
ptui habere atque detestan professores illos, quos corruptos et
corruptores noverint. Neque hi gaudeant quod ea temporis hora
non paucos fortasse adolescentes subridere videant, et profes-
sorum improbitatem plausibus excipere; eiusmodi enim plau-
sibus reflexio et consideratio succedit, huic autem perpetua de-
testatio.

Hi tamen magistri quamvis graviter peccent, nulla latae
sententiae poena tenentur, cum nulla in Leonis XIIlI Constitu-
tione pro eiusmodi scelere irrogata fuerit. Possunt tamen ob
constituta in § 49 graviter ab Episcopis moneri, et poenis etiam
canonicis coerceri, si id opportunum iudicaverint.

49. Detrahere idem non est ac blasphemare, aut dogmata
ab Ecclesia definita negare, quamvis ad blasphemiam et hae-
resim eiusmodi scelus facillime reducatur; sed est, dictis ali-
cuius famam et existimationem, denigrare, aut eam obscurare.

Qua de causa Deo detrahit qui ex. gr. ex malis quae in
mundo sunt et contingunt, eius providentiam, sapientiam, omni-
potentis m non esse plane perspectam, aut concipi posse Deum
sapientiorem, providentiorem, potentiorem scribere non veretur.
Aut Redemptionem a Christo peractam Deo non plane dignam
traducat, cum adhuc a diabolo vexemur, plurimarum passio-
num cumultibus obruamur, multasque animas adhuc in aeter-
num perire, ipsis viris catholicae Ecclesiae fatentibus. Aut Chri-
stum dicat ea egisse opera quae hominem sapientem dedece-
ret; ex.gr. ex quo ementes et véndenles e templo eiecerit, eum
veluti mentecaptum traducat; vel ex quo ante passionem suam
coeperit taedere, pavere et moestus esse, eum vilioris et ti-
midioris animi fuisse scribat etc.

Detrahit vero Beatae Virgini Mariae, qui vel eius famae in-
tegritatem in dubium revocat,.aut ex quorumdam apochrypho-
rum somniis, eius nativitatem, annuntiationem, praesentationem
cum S. losepho coniugium diiudicat et irridet; aut dicit eam esse
ut ceteras mulieres habendam, aut a christianis invectam ad
Ethnicorum similitudinem, qui uti Deos, ita Divas colebant, eam-
qgue idcirco christianos ita exaltasse, ut gentiles ad fidem con-
versi etiam in Ecclesia catholica reperirent Cibelem matrem
Deorum; et alia huiusmodi.

Sanctis autem detrahit qui vel eorum virtutes extenuare
nititur, vel illustria et singularia dona, quibus eos Deus cumu-
lavit, phantasiae et imaginationis aestui affirmat esse tribuenda,
ex. gr. visiones, revelationes, prophetias, sacra Stigmata etc.,
vel Sanctorum aliguot sana mente fuisse destitutus, et ea egisse
guae ab hominum gravitate, et gradus quem gerebant dignitate
plane abhorrérent, aut demum sanctorum canonizationes simi-
les esse gentilium apotheosibus, quibus inter divos mortuos
homines referebant, etc.

Catholicae Ecclesiae detrahunt, qui, ex. gr. ex quo non
pauci in ea homines pessimi reperiantur, multague committan-
tur scelera, per antiphrasim sanctam vocari dicunt, aut eam
veluti Romanorum Pontificum ancillam et captivam traducunt,
in qua, scilicet, nulla sit spiritus libertas, in eaque ingenii ala-
critatem obtundi et plane corrumpi; vel eam corrupisse Christi
doctrinam et propriis sensibus accommodasse, aut sententias
et dogmata retinere plane ab Evangelio difformes etc.

Antequam de detractoribus cultus Ecclesiae catholicae ali-
quid statuatur, inquirendum est quo sensu hoc in loco eiusmodi
vocabulum sit accipiendum; potest enim sumi pro ea reveren-
tia atque animi submissione quam Ecclesiae catholicae singuli,
saltem fideles, debent; vel pro variis actionibus sacris, seu li-
turgicis, quae in honorem Dei, B. Mariae Virginis, Sanctorum,
aliisque de causis, in Ecclesia catholica peraguntur. Primo sensu
acceptus Cultus definitur : Honor eum submissione; seu: Testi-
monium  excellentiae alienae et stibmissionis propriae.  quae
excellentia tum personis, tum societatibus competere potest:
Ecclesia vero catholica quibuslibet societatibus praestat, cum
et divinitus sit instituta, atque a Christo Domino illis cumulata
praerogativis, quibus humanae societates, atque reliquae sectae
religiosae destituuntur. Alio sensu Cr/ltus est completio sacro-

rum rituum qui in Ecclesia catholica ob varias rationes adhi-
bentur.

Arbitramur post haec Cultus vocabulum primo sensu esse
accipiendum, atque libros prohiberi qui Ecclesiae catholicae ex-
cellentiae et auctoritati detrahunt, non illos qui cultui detrahunt
prout constat variis ritibus liturgicis. Atque ad ita iudicandum
movemur |° ipsius vocabuli natura quod absolute sumptum si-
gnificat testimonium excellentiae alienae et submissionis pro-
priae, 2° ex quo, si hic dematur, nullus est cultus Ecclesiae
catholicae; etenim ei competere non potest cultus liturgicus,
3° quia cultus liturgicus semper adhibetur cum addito: sacer
cultus, cultus divinus, Beatae Mariae Virginis, cultus sancto-
rum; 4° ex scribendi ratione ab legislatore adhibita: etenim pro-
hibentur libri, quibus nedum Deo, et Ecclesiae cultui, sed etiam.
sacramentis detrahitur; porro si sub cultus vocabulo venirent
etiam ritus sacri, quibus varia in Ecclesia instituta ministeria
perficiuntur, venirent etiam sacramenta; consequenter haec sin-
gillatim non erant exprimenda, ne vitium illud committeretur:
Bes definienda sub respectu quo definitur definitionem minime
ingrediatur : esset enim circulus vitiosus; dicendus est ergo le-
gislator distinctionem utriusque cultus, implicite saltem indicasse;
atque de primo, prout importat reverentiam atque animi erga
catholicam ecclesiam submissione, non de liturgico loqui vo-
luisse; 5° demum ex comparatione cum veteri iure; etenim haec
nova dispositio desumpta est ex Decr. 8 I n. 13, quo loco pro-
hibentur  Pasquali omnes, etiam manuscripti, omnesque CONSCri-
ptiones, in qgr/ibr/s Deo, aut Sanctis, aut Sacramentis, aut ca-
tholicae Ecclesiae, et eius cultui, aut apostolicae sedi quomo-
documque detrahitur. Pasquilli autem, vulgo Pasquinate, sunt
libelli famosi, carmina famosa et probrosa idcirco confecta, rit
laedatur fama sive personarum, sive eorporationum aut socie-
tatum, nec raro ipsorum Romanorum Pontificum. Cum igitur
novus legislator* nihil innuerit, quo se a veteris legis sensu re-
cessisse suspicemur, de cultu prout importat reverentiam et
animi submissionem propter excellentiam Ecclesiae catholicae
eum locutum fuisse arbitrari debemus.

Post haec Ecclesiae catholicae cultui detrahunt, qui ei quam-
libet supra alias humanas societates praestantiam denegant,
leges, decreta, traditiones in ea existentes nulla muniri auctori-
tate, atque a diabolo profecias esse blaterant: qui Ecclesiam ea-

tholicam per irrisionem Papisticara appellant, aut eam esse di-
cunt vitiorum omnium et peccatorum sentinam, legum promul-
gatricem et conculcatricem, et alia huiusmodi, quibus universi
ab obedientia ei debita praestanda cohibeantur.

Sacramentis detrahunt qui ea traducunt veluti incantatio-
nes quasdam, atque mégicas imitationes quae nihil in se divini
contineant, ritusque esse plane ab hominibus invectos atque su-
perstitiosos, vel ea originem duxisse ex septem capitibus bestiae
apocalipticae XVII, 3, etc.

Per Apostolicam Sedem hoc in loco non veniunt Romani
Pontifices singillatim sumpti, sed ipsa Apostolicae Sedis aucto-
ritas et iura veniunt. Qua de causa dicendi non sunt apostoli-
cae Sedi detrahere qui huius aut illius Pontificis gesta et actio-
nes, quamvis iniuste, carpunt, cum nec individui Petri succes-
sores constituant Sedem Apostolicam, nec illorum gesta, siqui-
dem minus recta, aliquo pacto ad Sedem Apostolicam referantur
si autem praeclara et in bonum Ecclesiae acta, ex auctoritate
quidem et iuribus Apostolicae Sedi inhaerentibus processerint,
at minime Sedem Apostolicam constituant. Illi ergo apostolicae
Sedi detrahere dicendi sunt qui Romanam Petri cathedram aut
ambitione scribunt sibi primatum super alias Ecclesias arro-
gasse, aut fraudibus potestatem ampliasse suam, ex. gr. falsis
decretalibus Isidori mercatoris; aut avaritia et simoniaca la>be
contaminari, aut per summam nequitiam potestatem sive dire-
ctam sive indirectam in temporalia principum exercuisse; aut
eam Apostolicam frustra vocari, cum per multos pseudo pon-
tifices successio apostolica fuerit interrupta, aut institutis Christi
abhorrere, nullamque sanctimoniam, nisi verbo tenus, praese-
ferre, aut corrogandae pecuniae causa, aut ambitu exercendae
potestatis, tum maiores, tum alias innumeras sibi reservasse
causas, et Episcoporum auctoritatem ad nihilum fere redegis-
se, etc.

Sed quaeritur: an haec detractio ex professo instituenda
sit, an sufficiat ut obiter fiat quo libri proscripti habeantur?

Et quidem putandum est, per obiter dicta hos libros inter-
dicto non subiacere. Legislator profecto quilibet sibi cohaerere
supponendus est, neque velle diverso criterio in eadem lege
promulganda uti. At constat I° eum humanitatem in hisce re-
gulis sanciendis, non rigorem adhibere velle, quo plurimorum
conscientiae consulat ; constat 2° eum statuisse § 4 non esse

Acta, Tom. XXX. fase. CCCLII. U

iure ecclesiastico prohibitos habendos acatholicorum libros qui
fidei veritates obiter attingunt, neque paragraphis 9-10 libros qui
de inhonestis obiter tractant. 3° Atque in hac ipsa paragrapho
libros prohibet qui data opem non obiter, ecclesiasticam Hie-
rarchiam etc. probris afficiunt. 4° Addendum vix concipi detra-
ctiones contra Deum, Virginem, Sanctos etc. nisi ex instituto
fiant; obiter enim dicta potius blasphemiis aequipollent. 5° Ipsa
loquendi ratio a Legislatore adhibita id innuere videtur; etenim
damnat libros, in quibus Deo, Beatae Virgini, Sanctis etc. de-
trahitur; porro libri indicantur vel ex obiecto principe vel ex
materia quae in libro sit notabilis. 6° Addendum solere legisla,
torem in hac ipsa Constitutione mentem explicare suam, cum
vult libros indicare ex alio obiecto quod princeps non sit; ex.
gr. 8 4 : Libri eorumdem auctorum qui de religione non tractant,
sed obiter tantum fidei veritates attingunt.

Quod si haec aliquibus solida non videantur, id erit tamen
solidissimum, non constare scilicet, an rigoroso vel lato et mi-
tiori sensu huius legis praescriptio sit accipienda; in dubio au-
tem de legis poenalis sensu, quod minimum esse sequendum
universi noverunt; consequenter illi standum esse sententiae
gua asseritur eiusmodi detractiones contra Deum, Virginem,
Sanctos etc. ex instituto fieri debere, non obiter.

Sed 2° eidem improbationis iudicio subiacent ea opera, in
quibus inspirationis S Scripturae conceptus pervenitur aut eius
extenso  nimis  coarctatur.

Inspiratio divina est singularis ea Spiritus Sancti moventis
ad scribendum impulsio, directio ac praesentia mentem ani-
mumgue scriptoris gubernans, quae errare non sinit, efficitque
ut scribat quae velit Deus. (Marchini).

Importat igitur positivum influxum Spiritus Sancti, quo ho-
mo excitatus et illustratus veritates ipsas vel sensa scribit quae
in mente divina versantur, quasque vult Deus hominibus reve-
lari et proponi, ut eas vel cognhoscant si rationis captum exce-
dant, vel firma certitudine, et nullo admixto errore cognoscant,
ut Patres Concilii Vaticani definiere sess. Ill. Cap. Il de Reve-
latione.

Ipsi Patres Vaticani sententias, quibus inspirationis divinae
conceptus pervenitur recensuere, dum eodem Cap. Il dixerunt:
Qui quidem Veteris et Novi Testamenti libri integri cum omni-
bus suis partibus, prout in eiusdem Concilii (T'ridentini) decreto

recensentur, et in veteri Vulgata Latina editione habentur, pro
sacris et canonicis suscipiendi sunt. Eos vero Ecclesia pro sa-
cris et canonicis habet, non ideo quia sola humaria industria
concinnati, sua deinde auctoritate sint approbati; nec ideo dum-
taxat, quod revelationem sine errore contineant: sed propte-
rea quod Spiritu Saneto inspirante conscripti  Deum habeant au-
ctorem, atque ut tales ipsi Ecclesiae traditi sunt.

Igitur inspirationem divinarum Scripturarum illi pervertunt,
qui dicunt libros quidem sacros humana industria fuisse con-
scriptos, divinam tamen auctoritatem adeptos quod Ecclesia il-
los deinceps probaverit, et in Canonem librorum sacrorum in-
tulerit; qua in sententia inspiratio divina sacrorum librorum
prorsus destruitur, cum Ecclesia efficere non possit ut Dei ver-
bum et eloquium sit quod numquam fuit.

Similiter divinum inspirationis conceptum perverterent illi
qui affirmarent, libros humana prorsus industria conscriptos
divinos evadere posse, si Spiritus Sanctus testetur nullum in
illis errorem contineri; etenim eiusmodi testimonium utique nos
certiores efficeret de qualibet ab erroribus immunitate, non autem
de divina inspiratione quae plane abfuit.

Pervertunt etiam illi qui divinam inspirationem ad simpli-
cem Dei adsistentiam limitant, qua scriptores sacri ab erroribus
immunes fuerunt. Hac enim in hypothesi Spiritus Sanctus ita
agiographis adstitisset, sicut aut Patribus in Conciliis oecume-
nicis congregatis, aut Romanis Pontificibus aliquid de fide defi-
nientibus adsistit. In qua pariter sententia inspirationis conce-
ptus pessumdatur, cum haec adsistentia unam inducat ab er-
roribus immunitatem, non autem indicet Spiritus Sancti sugge-
stionem directionemque ut auctor scribat quae velit Deus. Ad-
sistentia enim illa mere negativa est, cum Deus nihil inspiret
aut suggérat, sed unice in iis scribendis quae aliunde cognovit
scriptorem ab errore praeservat. Hi quapropter auctores con-
fundunt inspirationis cum infallibilitatis conceptu. Cuius tamen
sententiae, praeter alios, fuit etiam doctissimus Calmet. (Cf. Ubal-
di Introd. in Script. Vol. Il. 26).

[lli quoque pervertunt qui directionem quamdam Spiritus
Sancti concomitantem quidem admittunt, attamen si necessitas
postulet; quo in conceptu nec universi Sacrae Scripturae libri
inspirati dicendi sunt, neque patescit quaenam partes fuerint in-
spiratae, cum plerumque nesciamus quibus in locis necessaria

fuerit Agiographo Spiritus Sancti directio, et in quibus reapse
intercesserit; ita ut hac in sententia hominum arbitrio relin-
quatur {definire quaenam Sacrae Scripturae partes inspiratae
fuerint, quaenam non; quod innumeris quaestionibus viam
aperit.

Attamen nedum haec, sed etiam illa proscribuntur opera,
in quibus inspirationis extensio nimis coarctatur.

Et ut de recentibus tantum loquamur, Parry secta Episco-
palis negat ad omnes S. Scripturae partes divinam inspirationem
extendi; Horne autem in sua lotroductione ad studium criticum
Sacrarum Scripturarum inspirationem ad hoc tantum limitat,
ut in rebus ad fidem et mores pertinentibus S. Scriptura red-
dita a gravioribus erroribus immunis fuerit; dum alii, ut Pa-
ley, illa tantum divinarum Scripturarum loca inspirata esse
contendunt, quibus Christus divinam inspirationem manifeste
tribuit. Atque anno 1863 Supremum Tribunal Ecclesiae Angli-
canae sufficere ad fidem inspirationis pronunciavit, ut quis profi-
teatur omnes libros canonicos, saltem ex aliqua parte inspirates
esse. (Ubaldi ibid. pag. 17).

Sed etiam inter catholicos fuere qui divinam inspirationem
nimis coarctarunt; dum eam in iis admiserunt quae ad doctri-
nam referuntur, vel aliquem ad eam respectum habent, non in
ceteris quae Scriptoris institutum non attingunt. Atque errorem
hunc propugnavit Henricus Holden Doctor Sorbonicus in sua
Divina Fidei Ancdysi, lib. 1. Cap. V. his verbis: Auxilium spe-
ciale divinitus praestitum auctori cuiudslibet scripti, quod pro
verbo De recipit Ecclesia, ad ea solummodo se porrigit quae
vel sint pure doctrinalia, vel proximum aliquem aut necessa-
rium habent ad doctrinalia respectum. In iis vero quae non
sunt de instituto scriptoris, vel ad alia referuntur, eo tantum
auxilio Deum. illi adfuisse iudicamus, quod piissimis ceteris
auctoribus commune sit. (Ubaldi loc. cit. pag. 28).

Haec autem minime cohaerent cum iis quae post concilium
Tridentinum Vaticani Concilii Patres statuerunt Can. IV de Re-
velatione. S quis Sacrae Scripturae libros integros eum omni-
bus suis partibus, prout illos S Tridentina Synodus recen-
suit, pro sacris et canonicis non susceperit, aut eos divinitus
inspiratos esse negaverit, anathema sit. Qua definitione statui-
tur singularis Spiritus Sancti, atque positivus influxus in omnes
S. Scripturae libros eorumque partes, ita ut assistentia mere nega-

uva, aut carentia inspirationis quoad aliquos libros, aut librorum
partes penitus excludatur (a).

Exinde vero nemo inferat, sub eiusmodi paragrapho illos
etiam comprehendi, qui negarent omnes prorsus et singulas Sa-
crarum Scripturarum res atque sententias sub divina inspira-
tione scriptas fuisse: id enim difficillimae probationi subiaceret;
atque exemplo sit computatio Hebraeorum qui in Aegyptum
cum lacob commigrati sunt, quos quidem Stephanus Actor.
VIl. ii septuaginta quinque fuisse dixit: Mittens autem |oseph,
accersivit lacob Patrem suum, e omnem cognationem suam
in animabus septuaginta quinque ; Moyses e contra scripserat
septuaginta fuisse. Omnes animae domus lacob, quae ingressae
sunt in  Aegyptum, fuere septuaginta. Quod confirmatum legi-
mus in Deuteronomio. In septuaginta animabus descenderent
Patres tui in Aegyptum. (X. 22). Impossibile autem est ut Spi-
ritus Sanctus utrumque numerum inspiraverit.

Sed 3° in hac paragrapho prohibentur quoque libri qui
data, opera Ecclesiasticam Hierarchiam aut statum clericalem
vel  religiosum probris  afficiunt.

Qua in legis dispositione advertendum est, sermonem non
esse de iis libris, quibus negatur existentia vel Ecclesiasticae
Hierarchiae vel aliorum ordinum maiorum et minorum, aut
perfectio status religiosi; hi enim haeretici, saltem quoad priora
capita essent, et sub Capite I° comprehenderentur; contradice-
rent enim iis quae sess. XXIIl Canonibus Il et VI Concilium
Tridentinum definivit: S quis dixerit: praeter Sacerdotium non
esse in Ecclesa catholica alios ordines et maiores et minores,
per quos veluti per gradus quosdam in Sacerdotium tendatur;
anathema sit. S quis dixerit, in Ecclesia Catholica non esse
Hierarchiam divina ordinatione ingtitutam, quae constat ex
Episcopis, praesbyteris et ministris; anathema  sit.

IIli ergo Scriptores plectuntur qui has institutiones probris,

(@) Profecto inspirare, iuxta vim nominis, idem est ac spirare in aliquem;
ideoque dicit realem actionem quae ab uno transit in alium; textus paralleli S. Scri-
pturae hoc evidenter demonstrant, sicut etiam demonstrant Patres et Ecclesiae sen-
tentiae cum de inspiratione locuti sunt. Cum ergo tum Tridentini, tum Vaticani
Patres definierint, universos Sacrae Scripturae libros cum omnibus suis partibus
esse inspiratas, et idcirco sacros esse et canonicos, necessario in omnibus Sacrae
Scripturae libris eorumque partibus haec realis Spiritus Sancti actio est admittenda.
Et non intelligimus quomodo eiusmodi definitiones emolliri possint atque extenuari.

contumeliis, irrisionibus appetunt, ad instar illorum qui Deo,
Beatae Mariae semper Virgini, Sanctis etc. detrahunt.

Neque obiiciatur, hos homines plane haereticos esse; si enim
crederent probris non afflcerent. Etenim I°. nonne plurimi sunt
homines qui Deum, Virginem, Sanctos blasphemiis appetunt?
Attamen credunt; difficultas ergo nimis probat. 2° Quis posset
status praedictos atque ecclesiasticam Hierarchiam alia de causa
probris afficere; ex. gr. si diceret, Ecclesiasticam Hierarchiam
ambitioni viam aperire, statum religiosum otio, clericatum am-
bitioni, avaritiae, superbiae etc. (atque de hisce probris putandus
est loqui legislator noster), hic dogmata ab Ecclesia definita ex-
terne non negaret, quidquid demum animo concipiat; sed ea
potius reprehenderé videtur vitia, quibus aliquando status Ec-
clesiasticus sive saecularis sive regularis turpatus est atque
turpatur; et in hoc errant et peccant quod statui et institutioni
tribuant id quod singularibus personis tribuendum est, atque
nonnullorum, facta ad universos extendant ; quod irrationale est
atque iniustum.

Attamen ut hi libri prohibitioni subiaceant, data opera, Ec-
clesiasticam Hierarchiam, statum Clericalem vel religiosum pro-
bris impetere debent; qua de causa ex instituto, ex praeconcepta
animi malitia, et in non modica libri parte, non incidenter aut
obiter, nullus enim liber vere et proprie dici potest data opera,
ex instituto, vel ex professo aliquid impetere, aut de aliqua re
tractare, nisi illud sit aut speciale libri obiectum, aut pars non
mediocris.

Advertendum deinde est, non esse confundendam Ecclesia-
sticam Hierarchiam, aut statum clericalem, vel religiosum cum
singularibus personis. Qui singulares personas probris impetit,
libellum quidem famosum conficit, earum tamen statui non de-
trahit. Ita si qui paucissimos e Romanis Pontificibus qui Aposto-
licam Sedem dehonestarunt potius quam rexerunt, aut aliquot
Episcopos, presbyteros etc. qui non ambularunt ea vocatione
qua vocati erant, contumeliis prosequatur, hi dicendi non sunt
ecclesiasticam hierarchiam, aut statum clericalem vel religiosum
probris afficere. Nec illi eiusmodi culpa maculari dicendi sunt,
qui ex historia saeculorum ex. gr. decimi vel undecimi Ecclesiae
affirmarent, Clerum illa aetate non ea vitae sanctimonia praeful-
sisse quae decebat, quin etiam simoniaca labe fuisse infectum
etc.; haec enim historiarum monumentis constant; certum est

enim, post inductas praesertim investiduras utrumque Clerum
adeo depravatimi fuisse, ut miraculo fere sit adscribendum, si
ex eo vitiorum coeno sese eripuerit; hi de cetero scriptores vi-
tia illarum aetatum lamentantur, non statum clericalem aut reli-
giosum impugnant; qua de causa sub legis praescripto non
cadunt. Attamen si arrepta occasione ex medii aevi pravitati-
bus, ad ipsum statum clericalem aut religiosum, aut ecclesia-
sticam Hierarchiam ipsam probris, contumeliis, irrisionibus im-
petendam assurgerent, quod plerisque insolens non est, legis
prohibitione tenerentur; etenim contra legis praescriptum pec-
cant, et quidem spreto rationis ipsius dictamine; ex quo enim
mali fuerint Sacerdotes, Episcopi non pauci, atque pauci Romani
Pontifices recensitis saeculis, non sequitur malum esse statum
Hierarchicum, Clericalem, religiosum.

Quid si scriptor aliquis plurimos Romanos Pontifices, atque
plurimos Episcopos probris lacessat, atque illos etiam quos in
album Sanctorum Ecclesia retulit?

Respondendum legis praescripto non affici; legislator enim
ilios plectit qui data opera ecclesiasticam Hierarchiam, statum
Clericalem aut religiosum probris afficiunt, non singulares per-
sonas, quamvis plurimae et ad ingentem numerum assurgant,
ideoque illos plectit qui ipsas institutiones impetunt; et cum
lex sit odiosa stricto est semper sensu accipienda, neque de casu
in casum extendenda.

Ob eamdem rationem neque ille sub praescripto legis ca-
dit, qui aliquem ordinem religiosum; ex. gr. Ordinem S. Do-
minici, ant Societatem lesu probris afficiat; hic enim non ipsum
statum religiosum, sed singulares ordines ob particulares ra-
tiones contumeliis appétit. Hinc il Gesuita moderno Vincentii
Gioberti sub eiusmodi legis praescripto non comprehenditur,
quamvis iustissimum opus illud condemnationem promeri-
tum sit.

50. Sortilegium est divinatio per sortes, inquisitio scilicet fu-
turorum et occultorum ex actione aliqua, v. gr. taxillorum aut
alearum iactu, fortuita alicuius libri aperitione, festucarum com-
binatione aequali vel inaequali etc. idcirco posita, ut inde futura
et occulta praevideantur vel arguantur.

Divinatio, quae est genus omnium superstitionum, etiam
sortilegii, est tacita vel expressa daemonis invocatio ad cogno-
scenda contingentia et libere futura, vel aliter occulta atque ho-

minibus impervia; et expressa quidem est, si daemon prolatis
verbis invocetur, tacita si mediis ad finem obtinendum ineptis
quis utatur. Multiplices divinationum species legantur apud
S. Thomam 2. 2. Q. 95. Art. 3, atque apud Theologos morales.

Magio definitur ars mirabilia opera vires humanas prorsus
excedentia producendi ex pacto implicito vel explicito cum dae-
mone.

Evocatio Spirituum in eo consistit ut determinatae defun-
ctorum animae, ad nutum praecipientis, videantur coram spe-
ctatoribus sistere, et ad eorum interrogata respondere. Attamen
nedum vocantur defunctorum animae, sed aliquando etiam spi-
ritus boni, et aliquando etiam daemones.

Antiqua est eiusmodi ars, quae suo nomine recte appella-
bitur impietas; atque ut exempla et testimonia quae ex veteri
testamento peti possent, silentio praetereamus, Tertullianus Apo-
loget, cap. 23 de hisce praestigiis ita loquitur: « Si et magi phan-
« tasmata edunt, et iam defunctorum infamant animas (a); Si
« pueros in eloquium oraculi elidunt, si multa miracula circu-
« latoriis praestigiis ludunt, si et somnia immittunt habentes
« semel invitatorum angelorum et daemonum adsistentem sibi
« potestatem, per quos et caprae et mensae (b) divinare con-
«sueverunt. » (P. L. . 470-471).

Adamantius Origenes similiter lib. 1. contra Celsum, n. 68
de quibusdam ludionibus Aegyptiis loquens inter alia scribit
quod heroum animas evocant. (P. G. XI. 787).

Nostro aevo, eiusmodi nomina, Si evocatio spirituum exci-
piatur, in desuetudinem abierunt, quamvis res nominibus signi-
ficatae eaedem manserint; nunc enim mirabilia omnia patran-
tur ope magnetismi, ad quem hypnotismus reducitur (c), atque
spiritismi. Cum igitur tantopere eiusmodi artes invaluerint, ita

(u) Id est infamare animas defunctorum, quando fortium et praestantium viro-
rum umbrae ad libitum jmpurissimae veneficae excitantur, vel excitari simulantur.

(b) Capras primum oraculum fecisse Delphis scribit Diodorus lib. XVI; mensae
etiam ad eamdem divinalionem adscitae sunt a gentilibus et opera daemonum io-
cutae. Virg. Il. Aeneid.: Huc undique Troja gaza Incensis erepta adytis, mensaeque
Deorum.

(c) Vocatur hypnotismus a somno in aegros immisso sive tactu, sive sono,
sive vocis imperio, sive oblato speculo, sive oculorum obtutu. Atque in somno
triplex status distinguitur: lethargicus, quo sensus recedit; catalecticus, quo recedit
motus vol iniarius membrorum; somnamb oticus, quo patiens, sui prorsus immemor,
percipit, sentit, et exequitur quidquid agens praecipit. Cf. la Civilta Cattolica.

ut in publicis conventibus, societatibus, ipsisque plateis et via-
rum angulis exerceantur, quid de iis Ecclesiasticae auctoritates
vel scriptores peritissimi sentiant referendum est. Atque relate
ad magnetismum praestabit referre epistolas encyclicas datas ad
omnes Episcopos a Suprema Romana Inquisitione anno 1856.
I[ta porro se habent.

« Feria IV. die 30 lulii 1856. In Congregatione generali S. R.
« et universalis Inquisitionis habitain conventu S. Mariae supra
« Miner vam, Emi ac Rmi DD. Cardinales in tota republica chri-
« stiana adversus haereticam pravitatem generales inquisitores,
«mature perpensis iis, quae circa magnetismi experimenta a
« viris fide dignis undequaque relata sunt, decreverunt edi prae-
sentes litteras encyclicas ad omnes Episcopos, ad magnetismi
« abusus compescendos. Etenim compertum est novum quod-
« dam superstitionis genus invehi ex phenomenis magneticis,
« quibus haud scientiis physicis enucleandis, ut par esset, sed
« decipiendis ac seducendis hominibus student neoterici plures,
« rati, posse occulta, remota ac futura detegi magnetismi arte
« vel praestigio, praesertim ope muliercularum, quae unice a
magnetizatoris nutu pendent. Nonnullae iam hac dere a S. Se-
de datae sunt responsiones ad particulares casus, quibus re-
probantur tamquam illicita illa experimenta, quae ad finem
non naturalem, non honestum, non debitis mediis adhibitis
assequendum ordinantur; unde in similibus casibus decretum
est Feria 1V, 21 Aprilis 1841 : Usum magnetismi, prout expo-
nitur, non licere. Similiter quosdam libros eiusmodi errores
« pervicaciter prohibendos censuit S. Congregatio. Verum, quia,
« praeter paticulares casus, de usu magnetismi generatim agen-
« dum erat, hinc per modum regulae sic statutum fuit Feria IV,
«28 lulii 1847: Remoto omni errore, sortilegio, explicita aut
implicita daemonis invocatione, usus magnetismi, nempe merus
« actus adhibendi media physica aliunde licita, non est mora-
« Uter vetitus, dummodo non tendat ad finem illicitum, aut
« quomodolibet pravum. Applicatio autem principiorum et me-
« diorum pure physicorum ad res et effectus vere superna.tu-
« rales, ut physice explicentur, non est nisi deceptio omnino
« illicita et haereticalis. Quamquam generali hoc decreto satis
« explicetur licitudo aut illicitudo in usu aut abusu magnetismi,
« tamen adeo crevit hominum malitia, ut neglecto licito studio
« scientiae, potius curiosa sedantes magna cum animarum

< iactura, ipsiusque civilis societatis detrimento, ariolandi, divi-
nandique principium quoddam se nactos glorientur. Hinc
<« sonnambulismi et clarae intuitionis, uti vocant, praestigiis
mulierculae illae gesticulationibus non semper verecundia
« abreptae, se invisibilia quaeque conspicere effutiunt, ac de ipsa
« religione sermones instituere, animas mortuorum evocare,
« responsa accipere, ignota ac longinqua detegere, aliaque id
« genus supersticiosa exercere ausu temerario praesumunt, ma*
« gnum questum sibi ac dominis suis divinando certo consecu-
ta turae. In hisce omnibus, quacumqgque demum utantur arte vel
« illusione, cum ordinentur media physica ad effectus non na-
« turales, reperitur deceptio omnino illicita et haereticalis, et
« scandalum contra honestatem morum. Igitur ad tantum nefas,
« et religioni et civili societati infensissimum, efficaciter cohi-
« bendum, excitari quam maxime debet pastoralis sollicitudo,
« vigilantia et zelus Episcoporum omnium. Quapropter quantum
« divina adiutrice gratia poterunt locorum Ordinarii, qua pater-
« nae charitatis monitis, qua severis obiurgationibus, qua demum
« iuris remediis adhibitis, prout, attentis locorum, personarum
« temporumque adiunctis, expedire in Domino iudicaverint,
« omnem impendant operam ad huiusmodi magnetismi abusus
« reprimendos et evellendos, ut dominicus grex defendatur ab
« inimico homine, depositum fidei sartum tectumque custodia-
« tur, et fideles sibi crediti a morum corruptione praeserventur.
« Datum Romae in Cancellaria S. Officii, apud Vaticanum, die
« 4 Augusti 1856. - V. Card. Macchi ».

Suprema igitur Inquisitio minime Magnetismum damnavit
quatenus est, vel consideratur causa physica effectuum physi-
corum, remoto quolibet superstitionis periculo et morum hone-
state servata; sed quatenus ex eo haberi praesumuntur effectus
qui vires humanas excedant, ut est spirituum evocatio et appa-
ritio etc. Nemo tamen exinde inferat effectus physicos ex legi-
tima causa procedere; cum enim utrique effectus ex iisdem
magnetizati statibus procedant, gravis adest suspicio, ne uni-
versum systema daemonum fraudibus et astutiae sit attri-
buendum.

Post haec, ut latum decretum nostrae quaestioni applicemus,
cum suprema Inquisitio affirmaverit usum magnetismi, nempe
meram actum adhibendi media physica aliunde licita, non esse
moraliter vetitum, dummodo non tended ad finem illicitum aut

guomodolibet pravum; hinc examinandum est, an libri qui de
magnetismo vel eius effectibus tractant, doceant vel commen-
dent simpliciter haec media physica, et effectus ex iis natura-
liter procedentes; aut etiam commendent et doceant magneti-
smum veluti causam aut medium obtinendorum aliorum effe-
ctuum qui ex causa physica nullimode obtineri possunt; in
primo casu libri sub praesenti paragrapho non cadunt, in alio
uti proscripti habendi sunt, quia usus magnetismi ad dona-
tionem et magiam pertinet.

Quantum ad spiritismum attinet, haec ab auctoribus ex-
scribimus.

Spiritismus est plena evolutio magnetismi animalis. Ortum
habuit hoc saeculo in America Septentrionali. Spirituum mani-
festatio duplici modo contingit, |° per mensas rotantes; manibus
scilicet adstantium se invicem et mensam aliave instrumenta
mobilia tangentibus, aut etiam solo iussu, mensaincipit circumire,
nonnullis ictibus conventionalibus responsa interrogantibus prae-
bere, scribere ope graphii ipsi suppeditata, ac in loco abscondito
repositi, harmonicos concentus edere, et alia multa.

Respondent porro ut plurimum de rebus plane occultis,
absentibus, futuris, praecipue de religione, de statu alterius
vitae etc. 2° Per media, seu mediatores; tales vocantur viri ac
mulieres, quorum iussu spiritus directe evocantur, in mensis
aliisque mediis se praesentes sistunt eorumqgue ac adstantium
guaestionibus satisfaciunt. Porro fingunt se modo esse angelos,
et archangelos, quandoque sanctos, ipsamque Virginem Ma-
riam, imo et Christum ipsum, interdum animas defunctorum;
demum aliquando se aperte daemones fatentur.

Phaenomena autem eiusmodi daemonibus esse tribuenda
ita doctores demonstrant. Phenomena illa vires superare na-
turae evidens est; sed illorum causa I° non possunt esse an-
geli boni, cum indignum et probrosum sit illis mensas invadere,
ludicris vacare spectaculis, homines iniqua docere, mentiri, de-
cipere; quae omnia in spiritismi phoenomenibus contingunt.
2° Neque possunt esse animae defunctorum; cum hae neque e
coelo, neque ex inferno, neque e Purgatorio egredi possint sine
speciali Dei facultate; non est autem supponendus Deus hanc
facultatem defunctorum animabus concedere, ut ea vel agant
quae in spiriticis conventibus aguntur, vel se praestent Medio-
rum voluntati et imperio; animae ergo quae apparent, verae

defunctorum animae dici nequeunt/ 3° Quid ergo superest nisi
ut dicamus animas illos esse daemones? quod de cetero osten-
dunt inanitas phoenomenorum, mendacia spirituum, eorum
horror a rebus sacris, doctrinae falsae, contradictoriae, impiae
et immorales, quas tradunt; non existere, scilicet, infernum, aut
eum non esse aeternum, scelestissimos quoslibet salvos fieri
post purgationem, religiones omnes esse inutiles, et alia hu-
iusmodi.

Atqui eiusmodi facta, quae negari non possunt, evidentis-
sime ostendunt spiritismum neque Deo, neque naturalibus viribus
tribui posse; consequenter systema esse omnino impium, quod
honesti quilibet abhorrere debent; facta de cetero quae ex eo
exurgunt eadem esse quae a paganis, iisdem, vel similibus
mediis, obtinebantur; eidem ergo causae tribuenda, divinationi
scilicet, magiae, praestigiis. Quamvis ergo Ecclesia nondum
circa spiritismi naturam, causasque decretum aliquod promul-
ga verit; tamen cum effectus qui ex eo dimanant christianae
religioni, et ipsius rationis naturalis principiis contradicant, iidem
vero sint, ut diximus, ac illi qui a paganis pithonibusque obti-
nebantur, atque a Deo ipso in divinis scripturis interdicuntur,
nullimode dubitandum est quin libri de spirituum evocationibus
tractantes sub praescripto praesentis paragraphi comprehen-
dantur.

Attamen ut comprehendantur, oportet ut doceant vel com-
mendent eiusmodi superstitiones. Docere autem idem est ac
regulas tradere, notiones porrigere opportunas, et modum ape-
rire quibus evocatio spirituum, magia, divinatio, sortilegia exer-
ceantur; commendare sed vero idem est ac eiusmodi operationes
et impia systemata laudare.

Qua de causa, indicta prohibitione non obstriguntur libri
illi qui facta simpliciter narrant ex magnetismo, spiritismo, aut
aliis recensitis superstitionibus obtenta, si quamlibet instructio-
nem aut commendationem praetermittant; sed neque illi qui
eiusmodi systematum exercendorum modos quidem et viam
aperiunt, aut etiam docent, attamen ut ea falsa et impia demon-
strent. Hi enim ad instar eorum se habent, qui aliorum vel
falsa systemata, vel jargumenta referunt, ut ea funditus con-
venant.

Neminem vero latere potest, per verba aliaeque huius ge-
neris superstitiones, designari alias superstitionum species, quae

affines sunt, et ab expresse nominatis dimanant, quaeque nu-
meratae in Regula IX Tridentina reperiuntur.

51. Hac in paragrapho non proscribuntur libri aut scripta
ea de causa quod novae apparitiones, revelationes, visiones,
miracula etc. quae continent, falsae sint aut supposititiae, sed
gquamvis verae, tamen prohibentur, si publicentur absque com-
petentis auctoritatis licentia. Unica igitur proscriptionis ratio est
defectus necessariae facultatis pro eiusmodi librorum aut scri-
ptorum publicatione.

Duplici vero parte paragraphus constat; quarum prima
agit de novis apparitionibus, revelationibus, visionibus, prophe-
tiis, miraculis, alia de novis devotionibus; idcirco distincte est de
iis nobis agendum.

. Atque quantum ad primam partem attinet, illico quae-
rendum est: an Leo XIIlI per hanc paragraphum vetus ius ab
Urbano VIII sancitum circa publicationem visionum, apparitio-
num aliorumqgue supernaturalium charismatum quae pertinent
ad causas Servorum Dei qui in odore sanctitatis defuncti sunt
aliquo pacto, sive ampliando, sive immutando tetigerit; an ve-
teri iure intacto dimisso, de aliis visionibus, apparitionibus,
charismatibus etc. loquatur, quae ad causas Servorum Dei
non pertineant, nullamque cum iis relationem habeant.

Et quidem hoc alterum nobis verum certumque videtur.

I°. Quidem, quia Legislator noster nullam de veteri iure,
neque in genere, neque in specie mentionem iniecit; quod fa
cere debuisset, si in aliqua re illud immutare voluisset. Pius
Papa | X profecto dum circa censuras latae sententiae ius vetus
immutare decrevit, disertissime edixit quomodo et quantum
illud immutare desiderabat. At in Constitutione Officiorum oc
mtinerum ne verbum quidem de immutanda, seu tangenda
legislatione circa ea quae ad causas Servorum Dei pertinent,
reperire licet.

2°. Quin imo, novus legislator simpliciter edixit, se abro-
gatum unice velle ius vetus circa censuram et prohibitionem
librorum, excepta Constitutione Sollicita et provida a Benedi-
cto X1V lata, nullumque aliud praeterea ius, quod ad eam rem
non pertinebat: Ea (decreta in Constitutione a se lata contenta)
vim legis habere sola volumus, abrogatis regulis Sacrosanctae
Tridentinae Synodi  iussu editis.  Observationibus,  Instructione,
Decretis, monitis, et qgrcovis alio decessorum Nostrorum de re

statuto  iussuque, una excepta Constitutione Benedicti XIV Sol-
licita et provida, quam sicut adhuc viguit, ita in posterum
vigere integram  volumus.

Nequit ergo legislatoris voluntas ad alia extendi statuta et
iussa, quae ad hanc rem non pertinent:

3° Paragrapho 32 novus Legislator clarissime voluntatem
suam manifestat, dum sancit, ea quae ad Causas Beatificatio-
num et Canonizationum Servorum Dei utcumque pertinent,
absque beneplacito Congregationis sacris ritibus tuendis prae-
positae publicari non debere. Huius ergo Congregationis iura,
et ea quae pertinent ad causas Servorum Deli sarta tectaque
servari voluit.

4° Quid! quod de novis revelationibus, visionibus, prophe-
tiis, miraculis unice loquatur; ea vero quae ad Servorum Dei
causas pertinent, vel antiqua sint, vel esse possint? Neque ali-
quo probari potest argumento, Leonem XIIl loqui de novis ap-
paritionibus, aliisque charismatibus quae Servi illi Dei, quorum
causa penes S. Rituum Congregationem agitur, ediderint.

5° Demum, eodem sensu hoc in paragraphi membro vox
novas sumenda est ac in sequenti membro novas devotiones,
sed nemo negaturus erit novas devotiones illas esse, quae antea
in usu non fuerunt; ergo eodem sensu erit vox eadem appli-
canda iis omnibus de quibus in membro praecedenti.

Qua de causa dicendus est summus Pontifex per eiusmodi
statutum compescere voluisse effraenem illam supernaturalia
quaelibet, sive vera, sive quae vera creduntur, publicandi ve-
saniam; ex quo contingit ut catholicae religionis hostes risum
et contemptum in supernaturalia etiam exploratissima conge-
rant; ecclesiastica autem auctoritas saepe compellatur ad eius-
modi vel compescenda vel aperte condemnanda, ut patet ex
iis quae Suprema Inquisitio egit contra Secretum, quod Mela-
nia e Calvat traditum a B. V. Maria perhibebatur in monte de
la Salette die 19 Septembris 1846, cuius exemplaria suppressit,
tum ex iis quae egit contra visiones, revelationes, et prophetias
guas contingere undique divulgabatur apud Paroeciam de
Loigny in Dioecesi Carnutensi, quas Supremi Inquisitores in
decreto lato die 15 Aprilis 1895 vocant incredibilia deliro-
menta {a), et quarum auctores et complices excommunicatione

(«) Acta S. Sedis, XXYTII, 658.

perculerant in decreto lato die 4 lulii 1894 (a), ut praeter alias,
silentio praetereamus apparitionem Sacrae Familiae prope op-
pidulum vulgo Petrignani Dioecesis assisiensis ante duos annos
divulgatane, et apparitionem Virginis dolorosae apud Castrum
Petrosum (Castel Petroso), de quarum veritate nullum adhuc
prodiit ecclesiasticum iudicium.

Exploratum itaque videtur in praesenti paragrapho non agi
de eorum charismatum publicatione quae ad Servos Dei pertinent,
guorum causa agitur penes, S. Rituum Congregationem, sed ex
iis visionibus, revelationibus etc. quae ex aliis fontibus dima-
nant, et sine ulla legitimae potestatis licentia publicantur. Qua
de causa rem acu non tangeret, qui censeret Leonem XIII in
hac paragrapho ampliasse veteris iuris dispositionem, qua ca-
vebatur ne mirabilia Servorum Dei, quorum causa nondum
apud S. Rituum Congregationem definita fuit, publicarentur
absque approbatione Episcopi, et absque illa duplici protesta-
tione in principio et in fine libri aut scripti inserenda; prout
Urbanus VIII praescripserat tum in Constitutione Sanctissimus {b)
guam dedit die 13 martii 1625, tum in duobus decretis, mediante
Congregatione S. Officii promulgatis; quae omnia legi possunt
penes Benedictum XIV De Servorum De Beatificatione etc.
Lib. Il. Cap. XI. nn. 6-9. Etenim Leonis XIIl dispositio nullam
ad haec relationem habet.

Quinam ergo erunt legitimi Superiores Ecclesiae, a quibus
facultas pro eiusmodi libris scriptisque publicandis petenda erit ?

Non alii profecto quam Episcopi, ceterique locorum Ordi-
narii in quorum Dioecesi hi libri aut scripta publicantur. His
enim a Patribus Concilii Tridentini facultas conceditur nova
miracula cognoscendi; nulla etiam admittenda esse nova mi-
racula, nec novas reliquias recipiendas, nis eodem recogno-
seente et approbante Episcopo {c). Eiusmodi autem facultate
numquam Episcopos fuisse privatos patet ex eadem constitu-
tione sanctissimus Urbani VIII, qua Episcopis indulget ut etiam
circa Servorum Del charismata nihil imprimatur, eorum licentia
posthabita. Ac pariter imprimi de cetero inhibuit libros eorum-
dem hominum, qui Sanctitatis, sive martyrii fama, vel opinione,
td praefertur, celebres e vita, migraverint, gesta, miracula, vel

(@) Acta S. Sedis, XXVII, 516.

(b) Bullar. Rom XI11, 309.
(©) Sess. XXV. De Invocat venerat. Sanctorum etc.

revelationes, seu quaecumgue beneficia tamquam eorum inter-
cessionem a Deo accepta continentes, sine recognitione atque
approbatione  Ordinarii, qui in iis recognoscendis theologos
aliosque pios ac doctos viros in consilium adhibeat; et ne de
inceps fraus aut error, aut aliquid novwum o.c incardinatum in
re tam gravi committatur, negotium instructum ad Sedem apo-
stolicam  transmitted, eiusque responsum expectet. Revelationes
vero et miracula, aliaque beneficia supradicta, quae in libris
horum hominum vitam et gesta continentibus hactenus sine re-
cognitione atque approbatione huiusmodi  impressa  sunt, nullo
modo approbata censeri wult, mandatque Sua Sanctitas.

Hoc ipsum autem praescribitur in protestatione huiusmodi
libris publicandis praemittenda.

Demum patet ex paragrapho 35 huius Constitutionis, in qua
praescribitur, librorum approbationem, quorum censura nec
Apostolicae Sedi, nec alicui e Romanis Congregationibus reser-
vatur, pertinere ad Ordinarium loci, in quo publici iuris fiunt.
Nemo autem probaturus erit, librorum scriptorumve approba-
tionem, de quibus agitur in praesenti paragrapho, aut ad Sedem
Apostolicam, aut ad aliquam Congregationem Romanam pri-
vative pertinere.

Ut autem huiusmodi libri vel scripta proscriptioni subiace-
ant, debent, non obiter, sed ex professo novas apparitiones, vi-
siones etc. narrare; id enim ipse Legislator innuit, dum lo-
quitur de libris aut scriptis quae narrant novas apparitiones, etc.
libros scilicet et scripta nominat ex obiecto principe; qua de
causa sub lege non comprehenduntur illi qui aliud in libro vel
scripto agentes, incidenter etiam has novas apparitiones, visiones,
miracula etc. tangunt; neque illi qui libros impressos vel scripta
non publica nt quidem, sed uni vel alteri legen d os tradunt, ut
eorum sententiam exquirant; publicatio enim importat deferre
rei vetitae notitiam ad aures plurimorum ; et in re nostra libros
et scripta ita exponere, ut alii libri quilibet exponuntur ; verbum
enim publicentur hac in paragrapho eodem sensu sumitur ac
in aliis capitibus.

Quid ergo ? Censeri ne possunt sub legis praescripto cadere
ephemerides, vel diaria publica, si factum aliquod novum, quod
naturae transcendat ordinem ad publicam notitiam deferant?

Ad negativam sententiam amplectendam sequentibus du-
cimur argumentis.



CONSTITUTIO APOSTOLICA Sanctissimi Domini Nostri Leonis Divina Providentia
Papae XlII de unitate Ordinis Fratrum Minorum instauranda.

Felicitate quadam nec sane fortuito factum putamus, ut
Nobis olim, in episcopatu gerendo, ex omnibus Italiae provin-
ciis una Francisci Assisiensis parens atque altrix Umbria con-
tingeret. Assuevimus enim acrius et attentius de Patre sera-
phico locorum admonitu cogitare: cumque indicia eius per-
multa, ac velut impressa vestigia passim intueremur, quae non
memoriam eius solum Nobis afferebant, sed ipsum videbantur
in conspectu Nostro ponere: cum Alverniae iuga semel atque
iterum ascensu superavimus: cum ob oculos ea loca versaren-
tur, ubi editus ac susceptus in lucem, ubi corporis exsolutus
vinclis, unde ipso auctore tanta vis bonorum, tanta salus in
omnes orientis atque obeuntis solis partes influxit, licuit pro-
fecto plenius ac melius cognoscere quanto viro quantum mu-
nus assignatum a Deo. Mire cepit Nos franciscana species atque
forma: quoniamque intimam franciscanum institutorum virtu-
tem magnopere ad christianam vitae rationem videbamus con-
duxisse, neque eam esse huiusmodi ut consenescere vetustate
possit, propterea in ipso episcopatu Perusino, ad christianam
pietatem augendam, tuendosque in multitudine mores probos
Ordinem Tertium, quem Nosmetipsi viginti quinque iam annos
profitemur, dedita opera restituere ac propagare studuimus.
Eumdem animum in hoc apostolici muneris fastigium eamdem-
gue voluntatem ex eo tempore susceptam attulimus. Ob eam-
gue caussam cum non circumscripto, sed ubique gentium eum
ipsum Ordinem florere in spem beneficiorum veterum cupere-
mus, praescripta legum quibus regeretur, quatenus opus esse
visum est, temperavimus, ut quemvis e populo christiano in-
vitaret atque alliceret effecta mollior et accommodatior tempo-
ribus disciplina. Expectationem desiderii ac spei Nostrae sat
implevit exitus.

Verumtamen Noster erga magnum Franciscum et erga res
ab eo institutas singularis amor omnino quiddam adhuc postu-
labat: idque efficere Deo aspirante decrevimus. Animum vide-
licet studiumque Nostrum nunc convertit ad sese franciscanus
Ordo princeps: nec sane facile reperiatur in quo evigilare eni-
xius atque amantius curas cogitationesque Nostras oporteat.

Acta, Tom. XXX "ase. C C CL IJ. 15

Insignis est enim et benevolentia studioque Sedis Apostolicae
dignissima ea, quae Fratrum Minorum familia nominatur, beati
Francisci frequens ac mansura sobdles. Ei quidem parens suus,
guas leges, quae praecepta vivendi ipse dedisset, ea omniaim-
peravit ut religiosissime custodiret in perpetuitate consequen-
tem temporum: nec frustra imperavit. Vix enim societas ho-
minum est ulla, quae tot virtuti rigidos custodes eduxerit, vel
tot nomini christiano praecones, Christo martyres, caelo cives
ediderit: aut in qua tantus virorum proventus, qui iis artibus,
quibus qui excellunt praestare ceteris iudicantur, rem christia-
nam remque ipsam civilem illustrarmi, adiuverint.

Horum quidem bonorum non est dubitandum maiorem et
constantiorem futuram ubertatem fuisse, si arctissimum coniun-
ctionis concordiaeque vinculum, quale in prima Ordinis aetate
viguit, perpetuo mansisset: quia virtus quanto est magis unita,
tanto est fortior, et per separationem minuitur (1). Quod optime
videra t et caverai mens provida Francisci, quippe qui suorum
societatem praeclare finxit fundavitque ut corpus unum non
solubili compage aptum et connexum. Quid revera voluit, quid
egit aliud cum unicam proposuit vivendi regulam, quam omnes
sine ulla nec temporum nec locorum exceptione servarent, vel
cum unius rectoris maximi potestati subesse atque obtempe-
rare iussit universos? Eiusmodi tuendae concordiae praecipuum
et constans in eo studium fuisse, perspicue discipulus eius con-
firmat Thomas a Celano, qui assiduum, inquit, votum vigilque
studium in eo fuit custodire inter fratres vinculum paucis, ut
quos idem spiritus traxerat, idemgue genuerat pater, unius
matris gremio pacifiée foverentur (2).

Verum satis in comperto sunt posteriores casus. Nimirum
sive quod flexibiles hominum sunt voluntates et varia solent
esse ingenia in congregatione plurimorum, sive quod commu-
nium temporum cursus sensim ac pedetentim alio flexisset,
hoc certe usu venit franciscanis ut de instituenda vita communi
aliud placeret aliis. Concordissimam illam communionem quam
Franciscus spectarat et secutus erat, quamgue sanctam esse
apud suos voluerat, duae res potissimum continebant: studium
voluntariae paupertatis, atque ipsius imitatio exemplorum in

(1) S. Thom. 2. 2. quaest, xxxvii a. 2 ad 3
(2) Vvita secunda, P. 11, c cxxi.

reliquarum exercitatione virtutum. Haec franciscani instituti in-
signia, haec eius fundamenta incolumitatis. At vero summam
rerum inopiam, quam vir sanctissimus in omni vita adamavit
unice, ex alumnis eius opta vere nonnulli simillimam, nonnulli,
quibus ea visa gravior, modice temperatam maluerunt. Quare
aliorum ab aliis secessione facta, hinc Observantes orti, illinc
Conventuales. Similiter rigidam innocentiam, altas magniflcas-
que virtutes, quibus ille ad miraculum eluxerat, alii quidem
imitari animose ac severe, aii lenius ac remissius velle. Ex
prioribus iis fratrum Capulatorum familia coalita, divisio tri-
partita consecuta est. Non idcirco tamen exaruit Ordo: nemo
est enim quin sciat, sodales singularum, gquas memoravimus,
disciplinarum praeclaris in Ecclesiam meritis praestitisse et fama
virtutum.

De Ordine Conventualium, item de Capulatorum nihil omnino
decernimus novi. Legitimum disciplinae suae ius, uti possident,
ita possideant utrique in posterum. Eos tantummodo hae litte-
rae Nostrae spectant, qui concessu Sedis Apostolicae antece-
dunt loco et honore ceteros, quique Fratrum Minorum merum
nomen, a Leone X acceptum (1), retinent. Horum quoque in
aliqua parte non est omnium vita consentiens. Quandoquidem
communium iussa legum universi observare studuerunt, sed
aliis alii severius. Quae res quatuor genera, ut cognitum est,
effecit:  Observantes, Reformatos, Eomalceatos seu Alcantari-
nos, Reeollectos: et tamen non sustulit funditus societatem.
Quamvis enim privilegiis, statutis, varioque more altera familia
ab altera differret, et cum provincias, tum domos tironum una-
guaeque proprias obtineret, constanter tamen omnes, ne prin-
cipium prioris coagmentationis interiret, obtemperationem uni
atque eidem antistiti retinuerunt, quem Ministrum generalem
totius Ordinis Minorum, uti ius est, vocant (2). Utcumque sit,
quadripartita istaec distributio, si maiorum spem bonorum,
guam perfecta communitas attulisset, intercepit, non fregit vitae
disciplinam. Quin etiam cum singulae auctores adiutoresque ha-
buerint studiosos alienae salutis et praestanti virtute sapientia-
que viros, dignae sunt habitae, quas romanorum Pontificum
benevolentia complecteretur et gratia. Hoc ex capite vi et fe-

il) Const. lle et vos iv kal. lun. 1517.

(2) Leon. X Congt. cit. Ite et vos

cunditate hausta, ad fructus efferendos salutares et ad prisca
franciscanum exempla renovanda valuerunt. Sed ullumne ex
humanis institutis est, cui non obrepat aliquando senectus?

Certe quidem usus docet, studium virtutis perfectae, quod
in ortu adolescentiaque Ordinum religiosorum tam solet esse
severum, paullatim relaxari, atque animi ardorem pristinum
plerumque succumbere vetustati. Ad hanc senescendi collaben-
dique caussam, quam afferre consuevit aetas, quaeque omnibus
est coetibus hominum natura insita, altera nunc ab inimica vi
accessit extrinsecus. Scilicet atrox procella temporum, quae
centum amplius annis rem catholicam exagitat, in ipsas Eccle-
siae auxiliares copias, Ordines virorum religiosorum dicimus,
naturali itinere redundavit. Despoliatos, pulsos, extorres, hosti-
liter habitos quae regio, quae ora Europae non vidit? Perma-
gnum ac divino tribuendum muneri, quod non excisos penitus
vidimus. lamvero duabus istis coniunctis caussis plagam acce-
pere nec sane levem: fieri enim non potuit quin duplicato fessa
incommodo compago fatisceret, quin vis disciplinae vetus, tam-
gquam in affecto corpore vita, debilitaretur.

Hinc instaurationis orta necessitas. Nec sane defuere in Or-
dinibus religiosis qui ea velut vulnera, quae diximus, sanare,
et in pristinum statum restituere se sua sponte ac laudabili
alacritate conati sint. Id Minores, etsi magnopere vellent, asse-
qui tamen aut aegre aut nullo modo possunt, quia desideratur
in eis conspirantium virium cumulata possessio. Revera prae-
fecturam Ordinis gerenti non est in omnes familias perfecta
atque absoluta potestas: certa quaedam eius acta et iussa re-
pudiari privatae nonnullarum leges sinunt: ex quo perspicuum
est, perpetuo patere aditum repugnantium dimicationi volunta-
tum. Praeterea variae sodalitates, quamquam in unum Ordinem
confluunt et unum quiddam aliqua ratione efficiunt ex pluribus,
tamen quia propriis provinciis differunt, domibusque ad tiroci-
nia invicem distinguuntur, nimis est proclive factu, ut suis una-
guaeque rebus moveatur, seque magis ipsa quam universitatem
diligat, ita ut, singulis pro se contendentibus, facile impedian-
tur magnae utilitates communes. Denique vix attinet controver-
sias concertationesque memorare, quas sodalitiorum varietas,
dissimilitudo statutorum, disparia studia, tam saepe genuerunt,
guasque caussae manentes eaedem renovare easdem in singu-
los propemodum dies queant. Quid autem perniciosis discor-



CONSTITUTIO APOSTOLICA 229

dia? quae quidem ubi semel in vetera vit, praecipuos vitae fier-
vos elidit, ac res etiam florentissimas ad occasum impellit.

Igitur confirmari et corroborari Ordinem Minorum necesse
est, virium dissipatione sublata: eo vel magis quod populari
ingenio popularibusque moribus volvitur aetas; proptereaque
expectationem sui non vulgarem sodalitium facit virorum reli-
giosorum ortu, victu, institutis populare. Qui populares enim
habentur, multo commodius et aspirare et applicare se ad mul-
titudinem, agendo, navando pro salute communi, possunt. Hac
sibi oblata bene merendi facultate Minores quidem studiose at-
que utiliter usuros certo scimus, si validos, si ordine dispositos,
si instructos, uti par est, tempus offenderit.

Quae omnia cum apud Nos multum agitaremus animo, de-
cessorum Nostrorum veniebat in mentem, qui incolumitati pro-
speritatique communi alumnorum franciscanum succurrere con-
venienter tempori, quoties oportuit, consuevere. Ildem Nos ut
simili studio ac pari benevolentia vellemus, non solum con-
scientia officii, sed illae quoque caussae, quas initio diximus,
impulere. Atqui omnino postulare tempus intelleximus, ut ad
coniunctionem communionemque vitae priscam Ordo revoce-
tur. Ita, amotis dissidiorum et contentionum caussis, voluntates
omnes unius nutu ductuque invicem colligatae tenebuntur, et,
quod consequens est, erit ipsa illa, quam parens legifer intue-
batur, constitutionis forma restituta.

Duas ad res cogitationem adiecimus, dignas illas quidem
consideratione, quas tamen non tanti esse vidimus ut consili
Nostri retardare cursum ulla ratione possent, nimirum privile-
gia singulorum coetuum aboleri, et omnes quotquot ubique
essent Minores, de quibus agimus, unius disciplinae legibus
aeque adstringi oportere. Nam privilegia tunc certe opportuna
ac frugifera cum quaesita sunt, nunc, commutatis temporibus,
tantum abest ut quicquam prosint religiosae legum observan-
tiae, ut obesse videantur. Simili modo leges imponere unas
universis incommodum atque intempestivum tamdiu futurum
fuit, quoad varia Minorum sodalitia multum distarent interioris
dissimilitudine disciplinae: contra nunc, cum non nisi pertenui
discrimine invicem differant.

Nihilominus instituti et moris decessorum Nostrorum me-
mores, quia res vertebatur gravioris momenti, lumen consilii
et prudentiam iudicii ab iis maxime, qui eadem de re iudicare



250 CONSTITUTIO APOSTOLICA

recte possent, exquisivimus. Primum quidem cum totius Ordi-
nis Minorum legati an. MDCCCLXXXXV Assisium in consilium con-
venissent, cui praeerat auctoritate Nostra b. m. Aegidius Mauri
S. R. E. Cardinalis, Archiepiscopus Ferrariensis, perrogari in
consilio sententias iussimus, de proposita familiarum omnium
coniunctione quid singuli censerent. Faciendam frequentissimi
censuerunt. Imo etiam lectis ab se ex ipso illo coetu viris hoc
negotium dedere ut Constitutionum codicem perscriberent, uti-
gue communem omnibus, si communionem Sedes Apostolica
sanxisset, futurum. Praeterea S. R. E. Cardinales e sacro Con-
silio Episcoporum atque Ordinum religiosorum negotiis prae-
posito, qui pariter cum S. R. E. Cardinalibus e sacro Consilio
christiano nomini propagando Nobis de toto hoc”“negotio vehe-
menter assenserant, acta Conventus Assisiensis et omnia ratio-
num momenta ponderanda diligentissime curaverunt, explora-
tisque et emendatis, sicubi visum est, Constitutionibus novissi-
mis, testati sunt, petere se ut Ordo, sublato familiarum discri-
mine, unus rite constituatur. Id igitur omnino expedire atque
utile esse, idemque cum proposito conditoris sanctissimi cum-
que ipsa Numinis voluntate congruere sine ulla dubitatione
perspeximus.

Quae cum ita sint, auctoritate Nostra apostolica, harum
virtute litterarum, Ordinem Minorum, variis ad hanc diem so-
dalitiis distinctum, ad unitatem communitatemque vitae plene
cumulateque perfectam, ita ut unum atque unicum corpus effi-
ciat, familiarum distinctione omni deleta, revocamus, revoca-
tumque esse declaramus.

I. Is, extinctis nominibus Observantiam,  Reformatorum,
Ecealceatorum  seu Alcantarinorum, Reeolleetorum, ORDO FRA-
TRUM MINORUM sine ullo apposito, ex instituto Francisci patris
appelletur: ab uno regatur: eisdem legibus pareat: eadem ad-
ministratione utatur, ad normam Constitutionum novissimarum,
guas summa fide constantiague ab omnibus ubique servari
iubemus.

[I. Statuta singularia, item privilegia iuraque singularia,
quibus familiae singulae privatim utebantur fruebantur, ac pror-
sus omnia quae differentiam aut distinctionem quoquo modo
sapiant, nulla sunto: exceptis iuribus ac privilegiis adversus
tertias personas: quae privilegia, quaeque iura firma, ut iusti-
tia et aequitas postulaverit, rataque sunto.

1. Vestitum cultumque eadem omnes forma induunto.

IV. In gubernatione Ordinis universi, quemadmodum unus
Minister generalis, ita Procurator unus esto: ita Scriba ab actis
unus: honorum caelestibus habendorum Curator unus.

V. Quicumqgue ex hac die minoriticas vestes rite sumpse-
rint: guicumqgue maiore minoreve ritu vota nuncupaverint, eos
omnes sub Constitutionibus novas esse subiectos, officiisque
universis, quae inde consequuntur, adstringi ius esto. Si qui
Constitutionibus novis abnuat subesse, ei habitu religioso, nun-
cupatione votorum, professione interdictum esto.

V1. Si qua Provincia his praeceptis legibusque Nostris non
paruerit, in ea nec tirocinia ponere quemquam nec profiteri
rite Ordinem liceat.

VII. Altioris perfectionis vitaeque, ut loquuntur, contempla-
tivae cupidioribus praesto esse in provinciis singulis domum
unam vel alteram in id addictam, fas esto. Eiusmodi domus
iure Constitutionum novarum regantur.

VIIl. Si qui e sodalibus solemni ritu professis addicere se
constitutae per has litteras disciplinae iustis de caussis recusa-
rint, eos in domos Ordinis sui certas secedere auctoritate nu-
tuque Antistitum liceat.

IX. Provinciarum cum mutare fines, tum minuere nume-
rum, si necessitas coegerit, Ministro generali coniuncte cum
Definitoribus generalibus liceat, perrogata tamen DefinHorum
Provinciarum, de quibus agatur, sententia.

X. Cum Minister generalis ceterique viri Ordini universo
regundo ad hanc diem praepositi magistratu se quisque suo
abdicarint, Ministrum generalem dicere auctoritatis Nostrae in
caussa praesenti esse volumus. Definitores generales, ceteros-
gue munera maiora gesturos, qui scilicet in conventu Ordinis
maximo designari solent, designet in praesenti caussa sacrum
Consilium Episcoporum atque Ordinum religiosorum negotiis
praepositum, exquisita prius ab iis ipsis sententia, qui potesta-
tem Definitorum generalium hodie gerunt. Interea loci Minister
generalis Definitoresque generales in munere quisque versari
suo pergant.

Gestit animus, quod Nostram in beatum Franciscum pieta-
tem religionemque veterem consecrare mansuro providentiae
monumento licuit: agimusque benignitati divinae gratias singu-
lares, quod Nobis in summa senectute id solatii, percupienti-
bus, reservavit. Quotquot autem ex Ordine Minorum sodales

numerantur, pieni bonae spei hortamur obsecramusque, ut
exemplorum magni parentis sui memores, ex his rebus ipsis,
guas ad commune eorum bonum decrevimus, sumant alacri-
tatem animi atque incitamenta virtutum, ut digne ambulent vo-
catione, qua vocati sunt, cum omni humilitate, et mansuetu-
dine, eum patientia, supportantes invicem in caritate, solliciti
servare unitatem spiritus in  vinculo pacis (1).

Praesentes vero litteras et quaecumque in ipsis habentur
nullo unquam tempore de subreptionis aut obreptionis sive in-
tentionis Nostrae vitio aliove quovis defectu notari vel impu-
gnari posse; sed semper validas et in suo robore fore et esse,
atque ab omnibus cuiusvis gradus et praeeminentiae inviolabi-
liter in iudicio et extra observari debere, decernimus: irritum
guoque et inane si secus super his a quoquam, quavis aucto-
ritate vel praetextu, scienter vel ignoranter contigerit attentari
declarantes: contrariis non obstantibus quibuscumque, etiam
speciali mentione dignis, quibus omnibus ex plenitudine pote-
statis, certa scientia et motu proprio quoad praemissa expresse
derogamus, et derogatum esse declaramus.

Volumus autem ut harum litterarum exemplis etiam im-
pressis, manu tamen Notarii subscriptis et per constitutum in
ecclesiastica dignitate virum sigillo munitis, eadem habeatur
fides, quae Nostrae voluntatis significationi, his praesentibus
ostensis, haberetur.

Nulli ergo hominum liceat hanc paginam Nostrae constitu-
tutionis, ordinationis, unionis, limitationis, derogationis, volunta-
tis infringere, vel ei ausu temerario contraire. — Si quis autem
hoc attentare praesumpserit, indignationem omnipotentis Dei et
beatorum Petri et Pauli apostolorum eius se noverit incursurum.

Datum Romae apud S. Petrum quarto nonas Octobris, anno
Incarnationis Dominicae millesimo octingentesimo nonagésimo
septimo, Pontificatus Nostri anno vicesimo.

C. CARD. ALOISI-MASELLA PRO-DATARIUS.
A. CARD. MACCHI.

VISA
DB CURIA |I. DE AQUILA E VICECOMITIBUS.

Loco % Plumbi.

Reg. in Secret. Brevium.
I. CUGNONIUS.
(i) Ephes, iv i i, 5.

CARCASSONEN.

DISPENSATIONIS MATRIMONII

Die S Aprilis 1897.

Sess 21 cap. 5 De ref. matr.

COMPENDIUM FACTI. Coniugale foedus, rite servata Tri-
dentina lege, in ecclesia s. Vincentio dicata Urbis Carcas-
sonensis inierunt die 15 Maii 1895 Maria Antonia et lusti-
nus. Sponsi honesto genere nati et iuvenili aetate praestantes,
uxor enim 22 annorum, vir erat 33 annorum, statim brevi
suscepto voluptuario itinere, ad 10 dies producto, vitam con-
iugalem instaurarunt atque eodem toro quatuor menses usi
sunt, at copulam carnalem haud fuisse perfectam uterque
asserit ; sed diversa adducitur causa. Antonia affirmat virum
noluisse sibi carnaliter commiscere, quia cum amasia illicitos
fovebat amores et protestabatur se prolem suscipere nolle.
Vir e contrarefert, a prima coniugii nocte saepe coitus ten-
tamina fuisse repetita, sed incassum.

Exinde sponsorum animi qui, uti testes asserunt, num-
guam admodum consentierunt adeo dissociati sunt ut post 7
cohabitationis menses vita coniugalis penitus disrupta fuerit.

Quamobrem infelix Antonia ad Sacratissimum Principem
recursum habuit ut dignaretur dispensare a matrimonio rato
et non consummato.

Interea etiam apud civile tribunal promota fuit instantia
pro coniugio, quod civile vocant, dissociando, sed hactenus
non prodiit sententia.

Curia Carcassonen, legitime delegata, processum instituit
super asserta matrimonii non consummatione ; et Episcopus
acta processus transmittens Oratricem guammaxime commen-
davit eius attestationem magni faciendam esse asseverans.

DisceptatioSy noptica

MULIERIS DEFENSIO. Praemittens Orator, constare ex at-
testationibus, virum a matrimonio consummanda) abhorrere
ob illicitos eius amores, haec refert suae clientis verba:
« La vie commune sous le méme toit a duré environs sept
mois. Pendant ce temps nous n'avons réguliérement partagé
la chambre et le lit que quatre mois environ. Jamais une
demande d'accomplir le devoir conjugal ne m'a été adressée,
pas méme pendant le court voyage de noces, ni les premiers
jours qui ont suivi le mariage. Je m'y serais entierement
prétée ». Inferius eadem actrix prosequitur, dicens: « mais
des conditions draconiennes posées par mon mari qui conti-
nuait de me considérer comme étrangére... m'ont amenée a
découvrir authentiquement des relations coupables de mon
mari avec une fille de moeurs |égéres qui avaient été nouées
avant le mariage et qui durent depuis ».

Consona est, notat orator, lustini depositio, qui a iudice
interrogatus 5° loco deposuit : « La vie commune a duré sept
mois et pendant ce temps nous avons partagé la méme cham-
bre et le méme lit seulement quatre mois. Il y a eu dans
les premiers jours surtout des tentatives pour accomplir le
devoir coniugai : mais sans succes, et ces tentatives ont eu
lieu dés la premiére nuit qui a suivi le mariage.

« C'est a mon pére et a ma mére que j'en a fait I'ou-
verture, environ un mois aprés le mariage, et j'en ai attri-
bué la cause a la conformation défectueuse de ma femme ».

Quia sponsi discordant in assignanda non secutae con-
summationis causa, refert orator hanc Episcopi attestationem:
« Si de hac varietate testimoniorum mentem meam aperire
liceat non dubius asseram quod veracitati mulieris omnino
fidendum sit, dum testimonio viri corruptis moribus, et exa-
men corporis mulieris metuere non dissimulantis plena fides
non est adhibenda: sub velo mendacii quod propagare ausus
est, reluctationem systematicam contra debitum coniugale
audaci ter abscondere tentavit ».

Imo, advertit patronus, coniugum, hoc tantum in puncto,
discrepantiam causae non praeiudicare imo non parum con-
ducere in eius favorem, propterea quod magis magisque ex
illo dissidio elucet, praefatos coniuges ad decipiendos iudices
inter se non colludere dum pari consensione apud S. Sedem
instant pro dispensatione matrimonii assequenda.

Igitur huiusmodi partium confessiones ad factum non se-
cutae consummationis quod spectat magno in pretio sunt ha-
bendae, iuxta advocatum et maximam sibi vindicant aucto-
ritatem. Praeterea omnes testes uno veluti ore confirmant
coniugum depositiones super non consummato matrimonio,
eosgue verum dixisse hac super re firmissime credunt. Ita
sponsae mater testatur post separationem iterum audivisse
a filia, virum nunquam tentasse matrimonium consummare.
« D'ailleurs je puis confirmer ce que m'a dit ma fille que
jamais il n'a tenté d'accomplir le devoir conjugal ». Dein
mater ita prosequitur: « Pour moi la cause du fait de la
non consommation a été |'obstination et le parti pris du mari.
Me sera-t-il permis d'ajouter que je pense que ce refus sy-
stématique du mari peut venir d'un engagement préalable
pris avec sa concubine? »

Concinit, instat procurator, testimonium R. Sacerdotis
Guilhem, canonici Cathedralis ecclesiae, utriusque coniugis
consobrini, qui post peractam separationem ex profusis actri-
cis lacrimis, eiusque matris declaratione novit infectam ma-
trimonii consummationem quam tribuit fidei a marito ante
nuptias scorto iuratae. D. Vergue t canonicus senior Capituli
Cathedralis, matris oratricis avunculus, qui matrimonium
de parochi licentia solemniter benedixerat, sex post menses
audivit a sponsae socru matrimonium mansisse inconsum-
matum ; et rerum adiuncta hoc illi persuaserant.

Quum vero omnes testes diserte haec testentur et con-
firment, advertit orator quod hi citati testes pro septima
manu ex parte mulieris sunt intemerata probitate ac fide
dignissimi, ex quibus alii sacerdotali decore et Ecclesiastica
dignitate gravissimi. Quare amice conspirantes in suis de-

positionibus, referentes facta particularia, revelationes, et
conquestus tempore insuspecto ab actrice auditos, et veram
huius coniugii inconsummationis causam reddentes, satis su-
perque revelant mulieris depositionem super inconsummato
matrimonio eiusque causa, fuisse sinceram et fide dignam.

E contra, urget patronus, testes a viro adducti admit-
tunt matrimonii inconsummationem, sed ei non credunt as-
serenti de uxoris ad coitum impotentia.

Omnem vero dubitationem, pergit patronus, aufert cor-
poris mulieris exploratio, quo in experimento cum adamus-
sim servata sit sapientissima methodus a S. C. Canno 1840
pro confectione processus in huiusmodi causis praescripta,
irrefutabilis emergit physica certitudo integritatis mulieris
et inconsummati matrimonii. Re sane vera inspectio peracta
est a tribus inter peritiores ac probiores Oarcassi obstetri-
ces, ex officio deputatis; quae de integritate oratricis testi-
monium emittunt.

Relata autem hac inspectione ab unaguaque obstetrice
separatim cum alio iuramento cuique doctorum nempe Theo-
doro Jalabert chirurgo et obstétrico, et Felici Cordes medico,
scientia et religione praestantibus, qui praeter acceptas re-
lationes ab obstetricibus ipsi quogque ad maiorem securitatem
corpus Antoniae seorsim inspexerunt, sententiamque emise-
runt pro integritate mulieris.

Demum orator descendens ad causas dispensandi, notat
has in dubium non posse revocari, quandoquidem in themate
habetur discordia animorum, pacis nescia, et ex parte mu-
lieris, corpore et inventa praestantis, periculum incontinen-
tiae, et legitima animi aversio in illum virum, qui eam tur-
piter decepit et nunquam amore prosequuta est eam post-
ponens concubinae.

ANIMADVERSIONES DEFENSORIS VINCULI. EX adverso notat
Vinculi Defensor, nihil praecipitanter gestum fuisse, neque
suspicionem esse potuisse quin ambo nupturientes matrimo-
nium inirent, onera, quae coniugibus iura divina humanaque

imponunt, sustinere parati. Nemo etenim eos compulit in-
vitos, sed volens ac lubens consensit uterque.

Quoad vitam coniugalem, ad 7 menses productam, ad-
vertit Defensor, nil prodiit quod abnormem coniugum con-
ditionem revelaret.

In factum vero haud brevis vitae coniugalis, orator in-
ducit Pignatelli consult, canonie, to. 1, consult. 148, n. 21i
haec advertentem : « Ex qua (cohabitatione) et condormitione
quinque mensium, resultat praesumptio iuris et de iure pro
consummatione, iuxta Bald, in |. Beo nobis n. 7 De Episc,
et cleric., et advertunt doctores, et communiter in cap. Lau-
dabilem de frig. et malefic. »

Probationes autem, quae ad evincendum lustinum et An-
toniam minime coivisse, in medium afferuntur, haud omnem
suspicionem removere videntur Defensori. Suspecta etenim
in primis est coniugum confessio, quia matrimonium dissolvi
cupit uterque. Et proin res est de confessione vergente in
confitentis commodum ; quae neque in aliis, neque matrimo-
nialibus in causis probat. Audi Sanchez De matrim, lib. 2>
disput. 45, u. 33 (ibi) : « Confessio ea cum sit in confiten-
tium favorem nihil probat ».

Huc accedit, urget orator, quod lustinus et Antonia suae
potius quisgue utilitatis, quam veritatis sollicitum se mani-
feste exhibeat. Etenim matrimonii dum uno velut ore pro-
fitetur utergue inconsummationem, quae percommoda est am-
bobus, versa vice e diametro pugnant, dum praetensae in-
consummationis narrant causam, quippe quae si uni prodest,
nocet alteri.

Dum enim uxor affirmat non adfuisse consummationis
fentamina; lustinus e contra, asseveranter autumat.

Demum Defensor observat, non posse dici obstetricum et
medicorum examen omnibus numeris absolutum, cum non
constet, unumguemgue medicum et obstetricem suum edidisse
testimonium antequam testimonium cognosceret ab aliis ex-
ploratoribus emissum.

Item orator advertit multum desiderari in causis a par-



238 - CARCASSONEN.
tibus allatis pro dispensatione obtinenda a vinculo magni
sacramenti.

Quibus animadversis, propositum fuit diluendum

Dubium

An consulendum sit SSmo pro dispensatione super ma-
trimonio rato et non consummato in casu.

REsoLUTIO. Sacra C. Conc. re disceptata sub die 3 Apri-
lis 1897 censuit respondere: Affirmative.

OXOMEN.

FUNDATIONIS CAPELLANIARUM

Die 26 lunii 1897.

Per summaria precum.

COMPENDIUM FACTI. Pientissimi coniuges Gaspar de Mata
et Marianna Ruiz de Almanta anno 1813 publico instru-
mento duas fundarunt capellanias in Ecclesia Cathedrali,
alteram sub invocatione S. Sebastiani, et B. M. Virginis a
Rosario alteram, iure patronatus sibi reservato et pluribus
adiectis oneribus, praecipue Missarum.

Ut capellani congruam haberent sustentationem et ad
removendum periculum reductionis onerum fundatores ad
certam summam determinarunt reditus pro unaquaque capel-
lania, donantes summam capitalem 8884 Ducatorum cuius
reditus, scilicet 444 Ducatorum ita distribuerentur ut quis-
gue capellanus 200 Due. haberet in congruam sustentatio-
nem, addito tamen onere Missae quotidianam — Supererant
44 Ducat, quae impendi debebant praecipue sequenti modo
a) 26 ducata solvenda erant Monasterio B. M. V. a monte
Carmelo loci Burgo partim pro usu utensilium, ob nonnul-
las Missas in dicta Ecclesia celebrandas, partim pro emendis
cereis et panibus huic Ecclesiae offerendis, b) Item 10 du-

cata solvenda erant Ecclesiae Cathedrali, ¢) 50 nummi (Reali)
solvendi erant patronis in signum grati animi ; et alia id
genus onera legata fuerant in tabulis fundationis.

Verum malo fundatorum fato, qua causa, quo tempore,
nescitur, fundationis tabulae naufragium passae sunt atque
pro deperditis huc usque habitae fuerunt adeo ut capellania
sub invocatione B. M. V. a Rosario anno 1865 collata sit
hodierno capellano Raymundo Hernando cum onere tantum,
unoguoque anno, celebrandi viginti Missas et duas cum di-
midio libellas erogandi fabricae eiusdem ecclesiae.

At anno 1895 tabulae fundationis e latebris, nescio cu-
iusnam archivii, in lucem vindicatae fuerunt; quamobrem
curia sollicita fuit, has denunciare capellano ut de oneribus
suo beneficio adnexis certior fieret. — At hic, re novita-
tem non parum demiratus, animo reputans, hisce oneribus
satisfaciendis reditus capellaniae impares esse, recursum ha-
buit ad Sacratissimum Patrem, quo sospite fruimur, ut di-
gnaretur onera capellaniae reducere, ea rata habendo quae
hactenus in more fuerunt. — At contra huiusmodi reductio-
nem PP. Carmelitani protestati sunt, expostulantes legati
praestationem. — Episcopus de more percontatus fuit, qui
haec retulit:

« Certum quidem est Capellaniam, sub advocatione B.M.V,
a Rosario in hac Cathedrali Ecclesia fundatam, rite et ca-
nonice Oratori collatam ab Ordinario fuisse anno 1865 cum
onere tantum unoguoque anno celebrandi viginti Missas et
duas cum dimidia libellas erogandi fabricae eiusdem Eccle-
siae, ceteris omissis in primaeva Capellaniae institutione
stabilitis, deperditum enim tunc temporis videbatur institu-
tionis instrumentum. Hoc vero nunc demum comperto, ap-
paret celebrandam esse ex institutorum voluntate Missam
singulis anni diebus, insimulque adimplenda alia onera in
precibus adamussim relata ».

« Attamen cum Capellaniae redditus decursu temporis
iacturam passi fuerint, et eorum commutatione nonnullis
abhinc annis peracta ad normam Conventionis anni 1867

Sanctam Sedem inter et Catholicam Maiestatem, eiusque
imminutio processerit ut syngrapha Debiti publici in dioe-
cesano Acerbo, ut vocant, asservata redditum 315 libellarum
annuatim non excedant, impossibile omnino est illiusmodi
oneribus fieri satis ».

« Quid ergo? Superior carmelitani conventus contendit
praeprimis exequi debere, aliisque oneribus praeferri, quae
ad eumdem expectant, ex eo quod in fundationis instrumento
exprimitur, nempe illa onera numquam imminutionem pas-
sura etiamsi redditus Capellaniae aliquam iacturam fuerint
experti ».

« E contra Capellaniae Patroni, quibus ex animo assen-
tior, autumant onera Missarum ceteris esse anteponenda
iuxta fundatorum mentem, hocque vel magis quia non ali-
guam sed maximam iacturam Capellaniae redditus passos
fuisse manifestum est. Etenim ex 315 libellis supra relatis,
assignandae libere veniunt pro congrua Capellani susten-
tatione iuxta synodalem huius dioecesis taxam, proindeque
40 tantum supersunt, unde nonnisi exiguus Missarum nu-
merus celebrari valet ».

« Itaque, ut humilem meum sensum Sacro huic Coetui
iam patefaciam, omnibus bene perpensis, arbitror onera lau-
datae Capellaniae reduci oportere ad Missas 25 quolibet anno
pro fundatorum intentione a Capellano litandas in altari
B. M. V. Rosarii in Cathedrali Ecclesia dicato, erogando in-
super libellas duas cum dimidia Fabricae eiusdem Cathedralis
Ecclesiae ratione usus ornamentorum vestuario, ut aiunt,
facta sanatione quoad praeteritum ».

Procurator Generalis PP. Carmelitarum interrogatus,
reposuit :

« Porro, ni fallor, quaestio heic recidit, ut nempe defi-
niatur: an, in casu reductionis onerum alicuius Beneficii,
ne, quoad fieri potest, Missarum numerus imminuatur,
sint potius praetermittenda cetera onera eidem Beneficio ad-
nexa ».

<< Cui genericae quaestioni respondendum existimo: af-

firmutive, ceteris paribus; et ratio patet; quia nihil utilius
in Ecclesia tam pro vivis, quam pro defunctis Missae sacri-
ficio. Negative autem si constet aperte aliam fuisse testa-
torum voluntatem; hanc enim voluntatem sancte esse ser-
vandam, utrumque ius clamat ».

« Age vero, ad casum nostrum quod attinet, aliam fuisse
Testatorum voluntatem apertissime constat. Quasi enim prae-
videant futurum esse, ut aliquando eorum devotioni erga
Ecclesiam Carmelitarum, ubi eorum corpora iacent, non fieret
satis, in Instrumento Fundationis Capellaniae, de qua in pre-
cibus, iterum atque iterum instant pro conservatione Canonis
Ecclesiae nostrae solvendi, adeo ut neque in casu, ab ipsis
iam contemplato, diminutionis reddituum praedictae Capel-
laniae, liceat Capellano pro tempore ab hac obligatione se
eximere. Quid clarius? aut quomodo enixius instare potuis-
sent pro perpetua conservatione statutae oblationis Ecclesiae
nostrae quot annis faciendae? quae clausulae cum non le-
gantur in determinatione numeri Missarum eiusdem Capel-
laniae, Fundatorum voluntati conformius censerem quod in
reductione Missarum, si facienda veniat, ratio habeatur prae-
dicti Canonis Ecclesiae nostrae, pro cuius solutione, saltem
in maiori parte, pro debito officii mei instandum existimo.
Si tamen ita videbitur EE. Vestris, quarum aequissimo iu-
dicio omnia humiliter obsequenterque submittens, sacram
purpuram deosculor ».

Disceptatio Synoptica

ANIMADVERSIONES EX OFFICIO. lamvero, uti in aperto est,
in themate, quaeritur an legitime praescripta haberi debeant
onera primitus capellaniis imposita, ob contrariam longis-
sime temporis observantiam. In hanc rem pugnant ex utraque
parte plures et graves doctores, quos numerat Ferraris, [3-
blioth. can. verb. Usucapio, art. 1, n. 6 et seq. — Nega-
tivae sententiae generatim adhaesisse S. C. Congr. habetur
in Romana Capellaniarum 30 Ilulii 1768, 8§ Quaestio, in
Comaclen. 8 lulii 1818 ac in Civitatis Plebis 11 Maii 1793,

Acta, Tom. XXX. fase. CCCLII. 16

ad 1 dubium. Si enim onera missarum ac piae fundationes
ab inductis abusibus et a quavis contraria consuetudine non
vendicarentur, praescriptio a legibus constituta in poenam
negligentium ius suum, leg. Ut perfectius 2 Cod. de annali
praescripta in damnum vergeret defunctorum, qui se defen-
dere non poterant; quare iuris naturalis est regula nempe
contra non valentem agere, non currit praescriptio. Hoc
aperte constituit S. C. Congr. iuxta decisionem, quam refert
Monacelli part. 4 Supp. ad tom. 2* num. 55, ibi : Quidam
testator mandavit suis executoribus, ut erigerentur pro amore
Dei et remedio animae suae unam capellaniam cum desti-
natione capellani qui Missam singulo mane celebrare cu-
raret. Fuit erecta capellania cum assignatione congruae
dotis; et quia capellani pro tempore semel in hebdomada,
vacare consueverant et sacrificium pro testatore applicare
omiserunt, delata causa ad S C. Cong., haec in Lucana
18 Feb. 1702 declaravit, capellanum teneri applicare Mis-
sam pro fundatore licet ipse id non expresserit et conde
mnavit capellanos seu rectores pro tempore, quo celebrare
et applicare sacrificium omiserunt, non obstante descriptione
contraria facta in tabella occasione Visitationis Apostolicae
a centum annis circa. — Aliquando vero, ob peculiaria re-
rum adiuncta aliter sentire visa est S. C. C. ceu in Peru-
sina Capellaniae 24 Nov. 1827; in qua laicalem capella-
niam a Flaminia Gigliotti Grotti cum onere Missae quoti-
dianae institutam, immutatam fuisse existimarunt EE. PP.
quia eiusdem bona tamguam propria possessa perpetuo fue-
rant a patroni descendentibus, qui tria dumtaxat sacra sin-
gulis hebdomadibus ab anno 1711 celebranda curaverant; ac
ideo EE. PP. Missas annuas 156 tantum in posterum cele-
brandas rescripserunt. — Unde licet eruere, mentem esse
S. C. C. nullo temporis decursu obligationem praescribi Mis-
sas celebrandi ex pia fundatione impositas, at aliquando si
huiusmodi onus reale sit seu afficiat quasi servitus aliqguem
fundum, hunc fieri liberum si bona fide et ceteris ad prae-
scribendum requisitis concurrentibus fundus ab alio possessus

sit uti immunis, omnino vel partim ab huiusmodi onere
reali. — Reapse in Imolen. Legati pii, 7 lulii 1859 quae-
rebatur an certus fundus amplius onere Missarum gravare-
tur quum iam a 60 annis possessus fuerit bona fide, quasi
vacuus et solutus a quocumque legato. lamvero cum causa
proponeretur per summaria precum, antea prodiit responsum,
Ponatur in folio, et dein propositis his dubitandi formulis:
I. An constet de libertate fundi Cenocchiare nuncupati ab
onere Missarum in casu. Il. An et quomodo sit consulen-
dum SSmo pro absolutione et condonatione quoad praeteri-
tas omissiones in casu; S. Congr. respondit die 27 Februa-
rii 1858 : Ad |. Affirmative, salvo iure favore causae piae,
contra heredes fundatoris pii legati pro indemnitate. Ad IL
Provisum in primo. Haec actio reservata favore causae piae
videtur aperte docere, extincto onere reali, superesse obliga-
tionem personalem satisfaciendi oneri, quantum fieri potest.

Sed in themate, EE. PP., imminuti capellaniae reditus
iubent aliquam concedi reductionem onerum, quam EE. PP.
pro sua prudentia statuent. Innuere vero praestat hanc esse
S. C. C. praxim in reductionibus concedendis, nempe antea
reducenda esse alia pia legata qguam onera Missarum. Rem
ita illustrat Bened. XIV De Sn. dicec. I. 13, c. 25, n. 23
« Quod si aliqua proponeretur dispositio, quae simul et Mis-
sarum onera et eleemosynarum distributiones, aliave pia
onera comprehenderet et quidem, ob redituum tenuitatem,
necessarium dignosceretur ad aliquam impositorum onerum
reductionem devenire, reducenda potius sunt reliqua opera
non autem Missarum numerus ; iuxta praxim apud Congr.
Concil, receptam de qua Fagnanus in cit. cap. Ex parte,
num. 34 De constit, pluribus resolutionibus comprobatam,
et praesertim in quadam resolutione, sive rescripto, quod
redditum fuit litteris Episcopi Cremonensis mense lunio
an. 1586 et legitur lib. 4 Decret, pag. 161 aterg. et 162.
« Quatenus ab habente potestatem reductio facienda est, re-
ducendas potius eleemosynas quam Missas etc. »

Ex fasciculo vero memorialis non patet, an alia capel-

lania sub invocatione S. Sebastiani adhuc vigeat et quibus-
nam oneribus satisfaciat.

Hisce animadversis, quaesitum fuit quodnam responsum
esset dandum.

REsOLUTIO. SacraC C . re disceptata sub die 26 lun. 1897
censuit respondere: Praevia sanatione quoad praeteritum;
pro gratia reductionis ad annuas missas quinquaginta, facto
verbo cum SSmo.

LUCANA

DISPENSATIONIS MATRIMOXNII

Die 26 Ilunii 1897.
Sess. 24. cap. 5. de ref. matr.

COMPENDIUM FACTI. Comes Hieronymus 29 annum aetatis
agens et eiusdem consobrina, Ludovica ex principibus....
sexdecim annos nata, die 2 Aprilis 1894, in oppido Luca-
nae dioecesis, rite matrimonium contraxerunt. Hoc vero ma-
ritale coniugium, quod fausto omine initum videbatur, feli-
cem haud habuit exitum ; cum, prout oratrix asserit, irrito
conatu vas eius penetrare, spatio duorum circiter annorum,
frustra vir conatus sit. Quod et vir affirmat; at is ex fri-
giditate quadam ac formidine erga mulieres accidisse asserit,
dum uxor absolute impotentiae viri hoc adscribit. Exinde
inter sponsos animorum dissociatio facta est.

Matris suae uxorisque interim consilium sequutus, Co-
mes cum sponsa Romam venit, ut archiatrum de sua mi-
serrima conditione consuleret; et revera medicus, inspecto
corpore viri, non absolute impotentem eum cognovit. Qua-
propter ei praescripsit, ut quibusdam mensibus cohabitatio-
nem cum uxore abrumperet, vagando alio usquedum frigi-
ditas et formido cessaret.

Interea Ludovica, spe derelicta rem cum marito habere
posse, ad domesticos lares confugit, et ad virum numguam
reversa est, sed dispensationem petiit super matrimonio tan-
tum rato a Romano Pontifice.

Disceptatio Synoptica

DEFENSIO MULIERIS. Ludovicae patronus primum per am-
borum coniugum iudiciales atque extraiudiciales affirmationes
probare conatur, matrimonium in themate non fuisse con-
summatum .

Ludovica enim sub iuramenti fide narrat: duobus primis
diebus nullum conatum factum fuisse ad consummandum
matrimonium, tertio vero sese, non verbis, sed signis aequi-
pollentibus petente, comitem libenter una et altera vice ope-
ram dedisse consummationi, sed perperam. De inutilitate
autem conatuum neque comitem dubitare, ait mulier.

Quanta sinceritas sit in verbis Ludovicae, iuxta patro-
num, probatur ex septimae manus testibus. Comes Caesar
Sardi haec testatur : sese cognovisse Ludovicam omni in aevo
praeditam integris moribus, indole et educatione religiosa;
numqguam levem aut inconstantem sese praebuisse, sed in-
genuam puellam fide dignam. Eadem, sacramento dicto, te-
stati sunt Rev. D. Franciscus Massagli, oppidi i Vicopelago
parochus, Rev. D. Carolus Frediani, parochus oppidi Gat-
taiola, comitissa Clementina Sardi, comes doctor |oannes
Navasgues: eadem actricis parentes. EXx ipsis testibus ab ad-
versario in ius appellatis, eadem autumantur.

At et ipse Comes item testatus est de inconsummatione,
guam numgquam perficere valuit. Eadem extra iudiciales for-
mas affirmaverat die 31 martii anni 1896 vicario capitulari
Utinensi.

Testes ex parte actricis hoc ipsum confirmant. Illi vero
qui a comite praesentati sunt, deponunt, separationis cau-
sam fuisse matrimonii inconsummationem. Comitissa Emma
Ducco ait, cognovisse se matrimonium non fuisse consum-
matum ex quadam epistola sponsae, tum a sponso et a matre
eius, atque affirmat: pro certo habere, matrimonium haud
fuisse consummatum.

lam ante processus confectionem, cum Ludovica in ea
esset opinione, ad matrimonium dissolvendum sufficere ex-

traiudiciale testimonium incorruptae virginitatis proferre,
corpus suum praebuit inspiciendum doctori corniti loanni Na-
vasques qui testimonium protulit de integritate eius corporis.

Inspectio alia insuper iuxta normas a legibus praescri-
ptas facta fuit in corpore Ludovicae; et ex hac, iuxta advo-
catum, plane colligitur Ludovicam virginem esse, ac proinde
matrimonium cum comite numguam consummatum fuisse.

Doctores confirmant sententiam duarum obstetricum su-
per integritate Ludovicae.

Hisce positis, de dispensationis causis breviter agit ad-
vocatus.

luxta eumdem patronum prima causa dispensationis ha-
betur in impotentia viri. Quam comes quidem vehementer
abnuit dicens: matrimonii non consummationem partam esse
a frigiditate, minime vero ab impotentia, quam omnino non
admittit. Quid enim est frigidum esse, exclamat hic patro-
nus, nisi esse impotentem?

Similiter viri impotentiam colligit etiam patronus ex de-
positionibus testium tam ex parte viri quam ex parte mu-
lieris, cum quibus concinit actricis testimonium.

Post hoc, haud in dubium advocatus ponit viri impo-
tentiam. At si res adhuc dubia esset, ad rem nihilominus
facere docet illud « quando impotentia adstruitur pro mo-
tivo et causa gratiosa dispensationis, non illam exigit cer-
tam et conciudentem probationem. Sed satis est quod dicta
impotentia sit adeo probabilis, ut Summus Pontifex illam
veram existimare possit et ad gratiam moveri ». Cosci De
sep. tori lib. I, c. 2> n. 386.

Alteram dispensationis causam advocatus invenit in pe-
riculo incontinentiae, in gquo actrix in ipso ineuntis iuven-
tutis fervore versatur.

Tandem aliis dispensationis causis addenda quoque est,
iuxta oratorem, inexpiabilis animorum dissentio, atque vo-
luntas sponsae, ad contubernium cum sponso suo instauran-
dum, prorsus aversa ceu abscisse Ludovica innuit, et eius
mater et pater confirmant.

Verum si comes vehementer conatus est sponsam disce-
dere, quam cupiebat apud se retinere, hac tantum de causa,
retinet advocatus, hoc fecisse, ut totis viribus impotentis
nomen, non aliter ac infamiae notam a se depelleret. Aliunde
et ipse comes modo ab uxore sua abhorret.

ANIMADVERSIONES DEFENSORIS S. VINCULI. EX adverso vin-
culi matrimonialis ex officio tutor, contra sponsos iurantes
se separatim condormientes non potuisse insimul coire, re-
tinet eos ad matrimonii consummationem vere incubuisse.
Nam Ludovica fatetur : duodecies matrimonium consummare
conatum fuisse maritum. Hieronymus autem: ter cum animo
vere deliberato conatus sum. Imo omnia suadent defensorem
coniuges iuventute ferventes ac mutuo ad invicem aestuantes
amore non tribus nec duodecim tantum, sed longe pluribus
vicibus coniugale opus aggressos esse.

Nec fidem idem coniugibus praestat, dum incassum se
laborasse affirmant. Ludovica enim tota in eo est, ut ma-
trimonium dissolvat. Nihil autem magis praedicatum in iure
est, quam quod confessio in praeiudicium, non vero in fa
vorem confitentis attendatur, /. 10 ff. de testib.. « Nullus
idoneus testis in re.sua intelligitur ». Quapropter Sanchez
De matrim, lib. 2, disput. 45, num. 33, confessionis con-
iugum in causis matrimonialibus pondus expendens monet :
« Confessio ea cum sit in confitendum favorem nihil probat ».

Huc accedit quod ex septimae manus testibus haud de-
sint, iuxta defensorem, qui Ludovicam et Hieronymum ve-
ritatis studiosos non habeant.

Praeterea veridicos sive Ludovicam, sive Hieronymum
haud esse existimat Defensor, ex quo alter abscisse negat,
quod unus pro certo affirmat.

Haec omnia satis superque esse censet defensor, ut ar-
gumentum moralem inconsummationis reiiciatur ; sed ut rem
fusius impleat ad alterum caput accedit, ubi de testimonio
obstetricum sermonem habet. Atque heic primum notat quod
obstetrices Pascha Poggeschi, Teresia Mei et Catharina To-
rnei, quae corpus Ludovicae recognoverunt, non circumspe-

ctiones omnes usu invectae ut obstetrices ac medici in gra-
vissimo atque perarduo huiusmodi negotio nec decipere nec
decipi facile queant servatae examussim sunt.

instructio enim a S. C. C. die 22 augusti 1840 edita
praescribit ut mulier in balneo tepentis agquae per spatium
saltem trium quadrantium horae permaneat. lam vero Ludo-
vica in balneo mansit 35 tantum temporis momenta.

Rursum, obstetrices corpus mulieris dum explorare ha-
bent, mulierem solent collocare in lecto. At lucanae obste-
trices contentae fuerunt ut Ludovica in sella « poltrona »
quiesceret. Quae mulieris explorandae positio non aeque com-
moda est explorantibus ac collocatio in lecto.

Post haec tandem defensor ad ultimum caput suae ora-
tionis devenit, ubi de dispensandi causis agit, quas tamsn
in themate deficere autumat. In probatis enim, iuxta defen-
sorem, haud est decantata Hieronymi impotentia. Imo com-
pertum est, eum alias compressisse mulieres.

Hinc non defuit inter testes adductos qui crederet, Lu-
dovicam petiisse matrimonii resolutionem ex deceptione ha-
bita super oeconomico statu mariti, qui solet exaggerare pro-
prias divitias quae nunc pessumdatae sunt.

Quibus praehabitis, propositum fuit diluendum

Dubium

An consulendum sit SSmo pro dispensatione a matri-
monio rato et non consummato in casu.

RESOLUTIO. Sacra c. c. re disceptata sub die 26 Ilu-
nii 1897, censuit respondere: Affirmative.

—

EX S. CONG. S. R. U. INQUISITIONIS

Instructio quod sedulam curam adhibendam in causis sollicitationis. (1)

Die O Augutii 1897.

I. Instructione S. Romanae et Universalis Inquisitionis circa
observantiam Apostolicae Constitutionis « Sacramentum Poeni-
tentiae » N. 10 praecipitur ut, antequum contra denunciatimi
procedatur, perspectum exploratumgque iudici esse debeat, quod
mulieres vel viri denunciantes sint boni nominis, neque ad ac-
cusandum vel inimicitia vel alio humano affectu adducti fuerint.

[I. Praeceptum huiusmodi, uti omnia quae ad huius Su-
premi Tribunalis procedendi rationem spectant, strictissimi iu-
ris censendum est, ita ut, eo neglecto, ad ulteriora procedi ne-
queat.

[1l. Nec sufficit ut id utcumque, sed omnino necesse est
ut certa iudiciali forma iudici innotescat; quod propria dictione:
x diligentias circa denunciatum eiusque denunciantes peragere»
significari in foro S. Officii usus obtinuit.

IV. lamvero cum non semper nec ab omnibus vel tantum
post longum tempus, cum nempe testimoniorum receptio dif-
ficilis et quandoque impossibilis est, Supremum hoc Tribunal
id servari perspexerit, hanc ad rem Instructionem, pro Rrhorum
Ordinariorum norma, edendam mandavit.

V. Ordinarius igitur toties quoties aliquam de infando sol-
licitationis crimine denunciationem acceperit, illico ad diligen-
tias procedet. Ad quem finem vel per se vel per Sacerdotem
a se specialiter delegatum advocabit (separatim scilicet et qua
decet circumspectione) duos testes, quantum fieri poterit, ex
coetu ecclesiastico, utcumque vero omni exceptione maiores,
qui bene noverint tum denunciatum, tum omnes et singulos de-
nunciantes, eosque, sub sanctitate iuramenti de veritate dicenda
et de secreto S. Officii servando, iudicialiter interrogabit, testi-
monium scripto referens, iuxta insequentem formulam; utrius-
que vero testimonii atque una simul respectivae denunciationis
authenticum exemplum directe tutaque via ad hanc Supremam
Congregationem quamprimum transmittet.

(i) Recole Vol. XXV. 4SI.

V1. Dictum est: vel per se vel per Sacerdotem a se spe
da Uter delegatum; «nihil enim prohibet quominus, rationabili
ex causa, pio alicui docto ac prudenti Sacerdoti id muneris
Ordinarius demandare valeat; speciali tamen ei in singulis ca-
sibus delegatione impertita, eique antea delato iureiurando de
munere fideliter obeundo et de secreto S. Officii servando».

VIl. Quod si inveniri nequeant duo tantum testes qui no-
verint una simul denunciatum et omnes et singulos denun-
ciantes, plures vocari debent. Tot nempe hoc in casu testes,
ut supra vocandi erunt, quot oportebit ut duplex quoad denun-
ciatum et unumquemque denunciantem habeatur testimonium.

VIIl. Quoties autem iuramentum de secreto servando et,
pro diversis casibus, de veritate dicenda vel de munere fide-
liter obeundo deferendum sit, iuramentum ipsum semper et ab
omnibus, etiam Sacerdotibus, tactis SS. De Evangeliis et non
aliter, praestandum erit. In Ordinarii vero potestate erit, siqui-
dem pro rerum, locorum aut personarum adiunctis necessa-
rium vel expediens iudicaverit, excommunicationem ipso facto
incurrendam et Rom. Pont. speciali modo reservatam violato-
ribus comminari.

IX. Sequitur interrogationis formula. Die.... mense.... anno....

Vocatus personaliter comparuit coram me infrascripto Epi-
scopo. . . . (notetur nomen dioecesis. Delegatus autem dicat:
coram me infrascripto a r. p. d. Episcopo. ... ad hunc actum
tantum specialiter delegato) sistente in ... . (notetur locus ubi
negotium  geritur).

N. ... N. ... (nomen cognomen et qualitates testis conventi)
qui, delato ei iuramento veritatis dicendae, quod praestitit tactis
SS. Del Evangeliis, fuit per me

1. Interrogatus: Utrum noverit Sacerdotem N. ... N. ... ?
(nomen cognomen et qualitates denunciati).

Respondit: . . . (exseribatur lingua qua, utitur testis, eius
responsio).

2. Interrogatus: Quaenam sit huiusce Sacerdotis vitae ratio,
quinam mores, quaenam penes populum existimatio?

Respondit: . ..
3. Interrogatus: Utrum noverit viros vel, ut plurimum, mu-
lieres NN. = . | NN. ... ? (nomen, cognomen et qualitates unius-

cuiusque denunci antis).
Respondit:

4. Interrogatus: Quaenam sit uniuscuiusque eorum vitae
ratio, quinam mores, quaenam penes populum existimatio?

Respondit:

5. Interrogatus: Utrum eos censeat fide dignos, vel contra
mentiendi, calumniandi in iudicio et etiam peierandi capaces
eos existimet?

Respondit

6. Interrogatus: Utrum sciat, num forte inter eos et prae-
fatum Sacerdotem ulla unquam extiterit odii vel inimicitiarum
causa?

Respondit: . . . Tunc, delato ei iuramento de secreto S. OF-
ficii servando, quod praestitit ut supra, dimissus fuit, et ante-
guam discederet, in confirmationem praemissorum se subscri-
psit.

Subscriptio autographo, testis vel eius signum >& crucis.

Acta sunt haec per me N.. .. N. .. . (nomen, cognomen et
qualitates Episcopi vel eus Delegati qui testimonium recepit).

Datum Romae die 6 Augusti 1897.

L. M. Card. PAROCCHI.

e O D

EX S. CONGREGATIONE RITUUM

PRAGEN. Confirmationis Cultus ab immemorabili tempore praestiti Servo De
Hroznatae, Ordinis Canonicorum Regularium Praemonstratensium, Beato et
Martyr i nuncupato

Die o Angusti  1897.

Christiana religio ludaicae longe praestans, nec gente nec
tempore nec spatio circumscripta, sed ex omni tribu et lingua
et populo et natione constituta, per omne aevum et in omni
loco offert Deo rationabile obsequium suorum filiorum integri-
tate fidei et multiformi vitae sanctimonia coruscantium. Saeculo
decimo secundo exeunte, inter viros nobilitate et virtute claros
Bohemia recenset Hroznatam ab origine ultima regiae stirpis
Guttestensium circa an. 1160 progenitum, cuius parentes Zeze-
manus et Dobreslavia piissimi principes cum S. Ludmilla avia
S. Wenceslai erant propinquitate coniuncti. Quem mater in lu-

cem ediderat mortuum, eum Beata Virgo implorata ad vitam
restituit, ac deinceps adhuc infantem e curru deiectum atque
adolescentem in profluentem Istulam delapsum ab utroque pe-
riculo incolumem eripuit. Inde a primaeva aetate divina man-
data observasse et singulari pietatis studio Deiparam Virginem
honorasse perhibetur. luventute fiorente, Hroznata nobilem opti-
mamque uxorem duxit, et ex ea filiolum suscepit; quod fami-
liare gaudium statim in luctum conversum fuit per immaturam
obitum et matris et prolis. Verum quum scriptum sit: Timen-
tibus Deum omnia cooperantur in bonum, Servus Dei e du-
plici hoc vinculo, etsi legitimo, solutus, et evangelicis atque apo-
stolicis monitis recreatus arctius Deo adhaerere sibi bonum
esse novit. Atque illud imprimis memorandum est, quod inter
équités cruce signatos ad Christi Domini sepulchrum in liber-
tatem vindicandum se adscribi statuit, ac voto firmavit. lamque
armis cum cruce indutus iter per Apuliam, Palestinam versus,
fuerat aggressus; verum, improviso imminentium procellarum
metu perculsus, non sine aliquo afflatu divino, Romam divertit,
peregrini more, sacra Principum Apostolorum pignora et Sum-
mum Pontificem Caelestinum |1 visitaturus. Hroznatam de suae
vitae ratione loquentem audivit Pontifex, qui, omnibus perpen-
sis, divini consilii interpres, Apostolica dispensatione votum ei-
dem commutavit, iniuncto onere ut Bohemiam reversus, tem-
plum et coenobium in honorem Deiparae Virginis conderet et
perpetuo censu ditaret. Hoc votivum templum cum coenobio
Dei Famulus apud Teplam illico extruxit ac dota vit, accitis Ca
nonicis Regularibus Ordinis Praemonstratensis qui ibidem non
modo sacra peragere et divinas laudes persolvere, sed etiam
alumnos in bonum atque incrementum ipsius Ordinis optimis
disciplinis instituere coeperunt. Quod opus quam gratum Deo
extiterit, in consecratione templi, stella per altum diem supra
ipsum emicante, declaratum fuisse fertur, simulque caeleste si-
gnum Apostolicae Sedi maiorem fidelium reverentiam conci-
liasse, et ipsi Hroznatae animos addidisse ad duo altera coe-
nobia apud Chotessovicense oppidum erigenda. His commode
aedificans congruoque censu auctis, unum Religiosis Premon-
stratensibus traditum fuit, alterum monialibus eiusdem Ordinis,
in quo etiam domina Woyzlava, soror Hroznatae germana, viro
suo Cracoviensis urbis praefecto orbata, pie vixit atque decessit.
Interim Dei Famulus religiosae perfectionis studio ductus ite

rum Romani venit, sua coenobia tutelae ac praesidio Summi
Pontificis demisse subiecit; et voti compos factus, obtentis etiam
pro iisdem coenobiis ab Apostolica Sede nonnullis privilegiis,
ipse ab eodem Pontifice religiosum habitum Praemonstraten-
sem, sacro ritu servato, recepit. In patriam rediens, salutato
Bohemiae Rege fratre suo, cuius etiam patrocinio se suosque
sodales ac fundata coenobia commendavit, in Teplense Mona-
sterium a religiosis confratribus omnia fausta fundatori et socio
adprecantibus communi laetitia exceptus est. Religiosi Instituti
leges fideliter servans, rei familiari coenobii administrandae
praepositus fuit: quo in munere, flagitiosis hominibus fortuna
ac bona monasterii rapere conantibus, impavide pro iustitia
resistere debuit. Verum hi implacabili odio excitati Dei Famu-
lum, ipsius monasterii praedia perlustrantem, improviso ca-
piunt, victumque in Theutoniam trahunt et in carcerem confi-
ciunt. Numerata pecunia poterat ipse a sodalibus redimi, sed
noluit et libertati praetulit pro Christo passionem, probe sciens
beatos fore qui persecutionem patiuntur propter iustitiam, atque
ita plura acerba perpessus, die 14 lulii anno 1217 e corporeo
terrenoque carcere in caelestem regiarn migravit. Memoriae
proditum est Hroznatam eadem die suum famulum et in vin-
culis socium suavi apparitione recreasse eumque mox libertati
redditum misisse nuncium de suo obitu deque corpore sepe-
liendo ad sodales Teplenses. Exinde factum est ut qui vivus
redimi noluit, mortuus sit redemptus, eiusque exuviae ad Ec-
clesiam Teplensem delatae, et, solemni funere peracto, ibidem
honorifice conditae, ad haec usque tempora religiose colantur.
Huius vero publici et ecclesiastici cultus indesinenter praestiti
Servo Dei plura extabant indicia, uti lampades accensae ad eius
sepulcrum, annua commemoratio festiva die 14 lulii cum sacro
votivo de S. Maria vel de SS. Trinitate, tabula cum effigie et
elogio Beati et Martyris super altari fidelium venerationi pro-
posita, aliaque huiusmodi, quibus accedebant documenta eun-
dem cultum cum fama sanctitatis vitae, virtutum et miraculo-
rum respicientia. Quum tamen idem cultus nondum ab Apo-
stolica Sede authentico decreto recognitus ac approbatus fuis-
set, Eirius et Revrhus Dominus Cardinalis Franciscus Schon-
born, Archiepiscopus Pragensis, per ludicem delegatum Pro-
cessum hac de re instituit et favorabilem sententiam protulit.
Quapropter Revmus P. Vitalis Van den Bruel, Procurator Ge-

neralis Canonicorum Regularium Praemonstratensium et huius
Causae Postulator, vota universi sui Ordinis depromens, nomine
etiam praelaudati Archiepiscopi necnon Revrhi Capituli ceteri-
que cleri Archidioeceseos Pragensis, eiusdem sententiae conflr"
mationem a Sancta Sede humillime expetivit. Hinc ab Emo et
Revmo Domino Cardinali Vincentio Vannutelli, ipsius Causae
Relatore, in Ordinariis Sacrorum Rituum Congregationis Comi-
tiis subsignata die ad Vaticanum habitis, sequens dubium dis-
cutiendum propositum fuit: « An sententia ludicis ab Emo et
Revino Archiepiscopo Pragens delegati super cultu ab imme
morabili tempore praestito praefato Servo Dei, seu super casu
excepto a Decretis sa. me. Urbani Papae VIII, sit confirmanda
in casu et ad effectum de quo agitur?» Atque Emi et Revmi
Patres Sacris tuendis Ritibus praepositi, post relationem ipsius
Emi Ponentis, omnibus accurate perpensis et audito R. P. D.
loanne Baptista Lugari, Sanctae Fidei Promotore, rescribendum
censuerunt:  Affirmative, seu sententiam esse confirmandam.
Die 14 Septembris 1897.

Facta postmodum de iis Sanctissimo Domino Nostro Leoni
Papae XIIl, per subscriptum Sacrae Rituum Congregationis Se-
cretarium relatione, Sanctitas Sua Rescriptum Sacrae ipsius
Congregationis ratum habuit et confirmavit, die decimasexta
iisdem mense et anno.

C. CARD. MAZZELLA 5. B. C. Praef.

DIOMEDBS PANICI, Secretarius.

EX S. CONGR. INDULGENTIARUM

Beatissime Pater,

Guilelmus Pifferi, Episcopus Porphyrensis, ad S. V. pedes
provolutus humillime exponit quod RR. PP. Plenariam Indulgen-
tiam benigne concesserunt lucrandam prima quinta feria cuius-
que mensis ab omnibus Christifidelibus qui Confraternitati SSmi
Cordis lesu nomen dederunt. Ut magis magisque haec devotio
augeatur S. V. humiliter exorat ut eamdem Indulgentiam omni-
bus utriusque sexus Christifidelibus concedere dignetur, qui di-



EX S. C. INDULGENTIARUM 255

ctae Confraternitati adscripti non sint, tamen die supra dicta vere
poenitentes, confessi ac S. Synaxi refecti infinitam SSmi Cordis
lesu charitatem pia meditatione recoluerint et aliquamdiu ad
mentem S. V. oraverint, insuper ut eisdem Christifidelibus qui
praefata praestiterint quacumque sexta anni feria indulgentiam
septem annorum totidemque quadragenarum benigne elargiri
dignetur. — Et Deus.

Ex audientia SSmi die 7 Septembris 1897.

SS. D. N. Leo Pp. XIIl benigne annuit pro gratia in omni-
bus iuxta preces. Praesenti in perpetuum valituro absque ulla
Brevis expeditione. Contrariis quibuscumque non obstantibus.

Datum Romae ex Secreteria S. C. Indulgentiis Sacrisque
Reliquiis praepositae die 7 Septembris 1897.

Fr. HHERONYMUS M. CARD. GOTTI Praefectus.
L. 8 S

Pro Rmo P. D. A. ARCHIEP. ANTINOEEN. Secr.

IOSEPHUS M. Can. COSELLI Substitutus.

EX S. CONGREGATIONE INDICls

DECRETUM quoad prohibitionem librorum.

Huic S. Congregationi propositum fuit sequens dubium:
« Utrum in decreto n. 17 Decretorum Generalium de prohibi-
tione et censura librorum nuper a SSmo D. N. Leone Papa XlII
editorum, verba haec — non publicentur absgue competentis
Auctoritatis licentia, ita sint intelligenda, ut in posterum indul-
gentiarum libri, libelli, folia etc. omnes ad solos locorum Or-
dinarios pro impetranda licentia sint referendi? — An vero
subiiciendi sint censurae aut S. Congregationis Indulgentiarum,
aut Ordinarii loci secundum normas ante novam Constitutio-
nem - Officiorum ac munerum - stabilitas ?

Eadem Sacra Indicis Congregatio respondit:

Ad primam partem : Negative.

Ad secundam : Affirmative.

Datum Romae ex' Secretaria eiusdem Sacr. Congregationis
die 7 Augusti 1897.

A. Card. STEINHUBER Praef
L. S
F. M. CICOGNANI O. P. a Secretis.



EX S. CONG. DE PROPAGANDA FIDE

Litterae Delegati apostolici Statuum Foederatorum quoad dubia parochialitatis
apud quas paroecias erectas pro populo diversae linguae.

Die 20 Aprilis  1897.
Mme ac Rme Domine,

Cum in Statibus Foederatis plures in eodem territorio quasi-
paroeciae pro populo diversae linguae erectae sint, quaedam ortae
sunt quaestiones earum iura respicientes in personas quae aut
ex parentibus ad has ecclesias pertinentibus natae sunt, aut quae
ex exteris nationibus advenerunt, linguam tamen Anglicam cal-
lentes. Haec Apostolica Delegatio in re tam gravis momenti sa-
tius duxit superiori S. Cong. de Propaganda Fide iudicio prae-
fata dubia submittere, eo vel magis quod connexa videbantur
cum resolutionibus ab eodem S. Ordine die 11 Aprilis 1887 la-
tis. Porro ad tramitem harum resolutionum, Emus eiusdem Sa-
crae Cong. Praefectus, uteris sub die 26 Aprilis, anni currentis,
nobis datis declaravit:

I. Filios ex parentibus non-americanis linguam ab Anglica
diversam loquentibus, in America natos, non teneri cum eman-
cipati sint ad sese iungendos quasi-paroeciae, ad quam perti-
nent parentes, sed iure frui sese uniendi quasi-paroeciae in qua
regionis lingua, seu Anglica, adhibetur.

Il. Catholicos qui in America nati non sunt, qui tamen lin-
guam Anglicam noscunt, ius habere membra fieri illius eccle-
siae in qua Anglica lingua in usu est, nec obligari posse ad
sese subiiciendos iurisdictioni Rectoris ecclesiae erectae pro
populo linguam propriae nationis loquente.

Haec a me significanda erant A. Tuae, dum omni qua par
est reverentia et existimatione permaneo.

Amplitudinis Tuae

Addictissimus in Christo,
SEBASTIANUS ARCHIEP. EPHES., Deleg. Apost.

) (2 P

EX S. CONGREGATIONE CONCILII

V-

ADIACEN.

DISPENSATIONIS MATRIMONII

Die 26 lunii 1897.
Sess. 24, Cap. 5. De ref. matr.

COMPENDIUM FACTI. Aloysius et Aurelia uterque fiorente
in aetate constituti, dioecesis Adiacensis, die 3 Octob. 1893,
rite ac solemniter matrimonium celebrarunt. Quod vero ex-
templo miserrimum evasit. Ex actis enim eruitur, Aloysium,
facile indulgentem libidini, meretricum amplexibus, iam ab
adolescentia divitias ita dissipasse, ut aere alieno gravatus,
animum induxerit sibi ducere uxorem ditissimam, suam e
patruele sororem, Aureliam.

Mulier narrat insuper Aloysium, vel in voluptario iti-
nere, statim post nuptias incepto, quo neoconiuges Massi-
liam et Lutetiam Parisiorum peragrarunt, multas diei no-
ctisque horas eam deserere consuevisse; vel integrum per
mensem, deserta Parisiis uxore, cum amasia, aio in loco
se délectasse.

Dein mense Novembri sponsi simul Massiliam perrexe-
runt; at cum illic Aloysius adhuc cum meretricibus versari
non erubesceret, sponsorum animi ita dissociati sunt, ut vix
tribus post mensibus a contracto coniugio vita coniugalis
penitus disrupta fuerit.

Quapropter Aurelia tribunal civile adiit, et mense lu-
nio 1894 facile divortium obtinuit. Deinde ad Curiam adia-
censem recursum habuit, ut processus conficeretur circa ma-
trimonii inconsummationem. Aurelia enim existimat, et de
facto ante Tribunal adiacen., ex mandato S. C. C. proces-
sum conficiens, sub fide iuramenti affirmat matrimonium in-
consummatum mansisse; dum e contra vir, in ius vocatus,
pariter iuratus hoc negat, affirmans versa vice matrimonium
cum Aurelia vere consummasse.

Acta, Tom. XXX.. fase. CCCLIIJ. 17

Disceptatio Synoptica

DEFENSIO MULIERIS. Aureliae patronus volens sibi pandere
viam, ut facilius demonstrare queat, actricis matrimonium in-
consummatum mansisse, in primis ostendere satagit quod si
Aloysius consilium patris elegit ducendi uxorem, ex hoc solo
facto motus fuit, scilicet, quia aere alieno ipse gravatus, ullo
modo solvere poterat creditoribus nisi nuberet Aureliae. Haec
enim non modo Aurelia eiusgue parentes iurati enarrant, sed
asseverat Aloysii pater, et confirmant testes fere omnes.

Praeterea, prosequitur advocatus, exploratum est, tam
indigne a coniugii primordiis erga uxorem Aloysium se ges-
sisse, ut eam fastidire velle, et illam haud complecti bene-
volentia, sed aspernari et reiicere videretur. Etenim postri-
die nuptias, e domo ante lucem egressus, non sine omnium
admiratione Aloysius in plateam deambulabat « car ne pou-
vant pas dormir il avait préféré se promener ». Lutetiae
Parisiorum, quo incepto nuptiali itinere, brevi postea cum
uxore perrexit, hanc solam per diem et noctem assidue de-
serere consuevit; immo etiam mensem fere integrum sine
uxore in Galliae meridianis fuisse versatum fertur.

Advocatus credit insuper, Aloysium Massiliam reversum
€0 audaciae processisse, ut non modo Aureliae cubiculum
in diversorio defugeret, sed hanc in publico relictum, pro-
caci depravatorum hominum licentiae obiicere non dubitaret.

Denique, urget, exploratum est Aloysium, qui summum
in voluptate bonum, summas in turpitudine delicias posuisse
videbatur, neque ad frugem, celebrato coniugio, animum ap-
plicasse: neque saltem aliqua pudoris specie vinculi, quo se
obstrinxerat, sanctitatem fuisse reveritum; sed nullum ho-
rae momentum transegisse, quin se ingurgitaret in fiagitia
et foedissima adulterii labe dedecoraret. Testes enim demon-
strant, illum, noctem quae nuptias antecessit, obscoenis in
lupanari voluptatibus consumpsisse; triduo post nuptias,
prostibularum tantum contubernio Massiliae fuisse usum ;
mox uxore Parisiis relicta, concubinam, quacum iter facie-

bat, uxoris nomine in diversorio donasse; et tanta denique
impudentia meretriciis tum hic, tum illic, amoribus fuisse
delectatum, ut homines in adolescentiam indulgentissimos
horrore perfunderet. Hisce positis, concludit advocatus, haud
veri similius esse potest quod Aloysius, trimestri illo con-
iugalis vitae, cum Aurelia copulatus sit.

Sed ad urgentiora nunc pergit orator. Et in primis do-
cet hic non cadere regulam de praesumptione iuris et de
iure, quae favore matrimonii exurgit ex cohabitatione et con-
dormitione viri iuvenis cum uxore iuvene. Nam ipse ait,
sive tempus spectetur, quo coniuges sub eodem tecto man-
serunt, sive nulla tori communio, sive cetera, guae occur-
runt, adiuncta, infausti coniugii inconsummationem, certis-
simo veluti argumento, esse sumendam.

Aurelia enim sub iuramenti fide dicit: « Sous la foi du
serment j'affirme qu'il n'y a pas eu consommation de ma-
riage. Je déclare comprendre trés-bien gue la consommation
du mariage consiste dans I'introduction du membre viril
dans le vagin de la femme - suivie par un épanchement
d'humeur spermatique dans l'intérieur de cet organ. Apres
cela je persiste affirmer sous la foi du serment que mon
mariage avec M. Louis n'a pas été consomme ».

Hic orator multos testes et assertiones refert, quibus de-
monstrare conatur quod, posito iuramento, sub quo Aurelia
suum matrimonium inconsummatum mansisse dicit, eiusdem
verbis plenam fidem praestandam esse: « Mad. Aurélie est
douée de rares et précieuses qualités.... Et j'ai toute raison
de croire comme sincére et véridique son affirmation (Napo-
leo Pietri). Je tiens pour sincere et véritable, et comme ab-
solument certaine l'affirmation de Mad. Aurélie » (Joseph
Orsini).

Episcopus adiacen. declarat : « Certifions devant qu'il
appartiendra que Mad. Aurélie de notre diocése est comme
tous ses parents, digne de foi et fonciérement religieuse ».
[llius Parochus: « Je soussigné déclare que Mad. Aurélie,
qui demande l'invalidation de son mariage avec Mr. Louis

est digne de tout intérét, que ses déclarations méritent toute-
confiance en égard a son éducation véritablement chrétienne
et a la piété, qu'elle professe ».

Retinet insuper advocatus, Aureliam in tempore non sus-
pecto affirmasse quod ea haud matrimonium consummavit.
Testis est lulia Girard, quam, Aurelia paulo post nuptias
Massiliam cum viro reversa, vitae quam degebat, infelicis-
simae arcanis admisit. Haec, quum Aureliam interrogasset,.
num aliqua prolis progenerandae spe niteretur, responsum
habuit id absque prodigio accidere non posse.

Aliud argumentum occurrit advocato ex testium testi-
moniis depromptum ; qui non modo veritatis laudem Aure-
liae tribuerunt, sed innixi concurrentibus indiciis « quae si
non sufficiunt ad generandam scientiam, sufficiunt ad gene-
randam fidem seu credulitatem » (Card. Turrecremata ad
c. Requisivisti) matrimonii inconsummationem testati sunt.

Postremum et potissimum suae orationis argumentum
advocatus attingit ex medicorum iudicio, qui post auditam
obstetricum relationem sic deponunt : « Lejugement que je
forme est celui-ci que.... la consommation du mariage faite
par un membre viril de grosseur ordinaire n'a pas eu lieu »
(medicus lacobus Massa). « Ma certitude est que |'acte du ma-
riage n'a pas été accompli » (medicus Carolus Legrand).

Frustra vero obiicitur in hymene laciniam, obstetrices
deprehendisse. Illud enim non ambigitur, orator dicit, haud
modo veretrum genitalia ingressum, sed digitos vel chirur-
gica instrumenta hymenem dirumpere posse: quin etiam
aliquando fieri, ut lacinia natura insit, vel cassis coeundi
conatibus importetur « vient un a trouver une déchirure de
I'nymen, il ne faudra pas immédiatement la rapporter a un
coit accompli, mais avoir présentes a |'esprit toutes les
autres circonstances qui peuvent donner lieu a une lésion de
I'hymen » Hofmann méd. leg. p. 7, sect. 2., art. I, n. 1. Pa-
ris 1881 pag. 66.

Ad finem iam veniens orationis suae, advocatus notat
guod si sponsus iurisiurandi arctissima vincula perrumpens®



ADIACEN. 261

matrimonium se consummasse contendit, hoc minime cre-
dendum est; nam meminisse iuvabit, Aloysium esse corru-
ptissimum, vitague eius omnibus inquinata vitiis nimis for-
tasse patet. Revera iam inde a teneris annis Aloysius libi-
dini indulgere visus est: ibique iuventutem exercuit, sae-
pissime, sed frustra, pollicitus in bonam frugem se tandem
fore recepturum. Testis Aemilius Geerbrant haec enarrat:
« Son peéere s'était adressé a moi a fin de le ramener a de
meilleurs sentiments, mes démarches n'eurent aucun Succes ».
Et quoniam tritum sermone proverbium illud est: « vulpes
pilos mutat non mentem, neque mores »; ratio, quam vir
inierat, in vitam coniugalem irrepsit.

Ceterum, prosequitur orator, Aloysius sibi contradicit,
oum iam tempore non suspecto alia sensit, alia voluit circa
consummationem.

Testes referunt: « Je suis certam d'autre part, qu'avec
des amis, Mr. Louis s'est vanté de n'avoir jamais eu de rap-
ports avec sa femme », testis Napoleo Pietri. « L'affirma-
tion de I'épouse est au contraire confirmée par différents
aveux de celui-ci, qui a plusieurs* reprises, se vantait de
n'‘avoir jamais eu aucun rapport avec sa femme ». « Le mari
se serait vanté de n'avoir pas voulu consommer |le mariage
- un de mes amis l'en a entendu parler dans un café ».
« Je sais que Mr. Louis tenait des propos trés-inconvénants
au sujet de sa femme, qui - disait-il - le dégoltait - les
propos m'ont été rapportés par des jeunes-gens, qui les
avaient entendus par la bouche méme de Mr. Louis » (Ca-
rolus Geerbrant). — Si ergo, exclamat advocatus, id tem-
pore suspecto Aloysium negantem audimus; de quo tempore
minime suspecto intolerantissime gloriatus est: nemo dicet
adiacensem Curiam opinionem fefellisse, quum Aloysio con-
summationem affirmanti neutiqguam credendum esse putavit :
« L'affirmation de Mr. Louis que le mariage a été consommé
ne parait-elle de nature a infirmer la déclaration contraire
de Mad. Aurélie. — Tout parait établir le bien fondé de la
supplique de Mad. Aurélie ».

Neque desunt, iuxta oratorem, causae cur matrimonium
se consummasse Aloysius tanta pervicacia contendat. Ante
matrimonium immodicos in obscoena sumptus fecerat; inter-

dictio igitur bonorum illi imminebat : quam ut effugeret, ma-
trimonium elegit. Postqguam matrimonium per civilem po-
testatem diremptum est, revera illi negotiis gerendis inter-

dictum fuit, testis lulia Griraud.

ludicio vero advocati, si Aloysius affirmat suum matri-
monium consummatum fuisse, hoc ea tantum mente dixit ut
detegeret impotentiam coeundi, quae necessarium effectum est
eiusdem adolescentiae vitiorum.

Demum orator descendens ad causas dispensandi, notat
has in themate clarissimas inveniri. Aloysius enim aere alieno
obrutus et a creditoribus compulsus, non ex arbitrio suo, ma-
trimonii vinculo sese obstrinxit.

Accedit quod benevolentia inter coniuges reconciliari nullo
pacto potest; eogue magis quod civile vinculum per divor-
tium solutum est. Curia adiacensis testatur « aucun espoir
de rapprochemeut entre les époux ne peut pas exister ».

Infelix uxor denique optimis licet moribus imbuta, in-
numeris incontinentiae periculis, nisi rursus denubat, obie-
ctatur.

ANIMADVERSIONES DEFENSORIS S. VINCULI. Vicissim vero
Vinculi defensor ex officio, praemissa factorum narratione,
docet methapnysice esse impossibile sive quod Aloysius Au-
reliam duxit nactus tantum opportunitatem ut, alimonio vi-
tiorum eius novam pecuniae summam a patre obtineret ; sive
guod in themate matrimonium inconsummatum mansit. Et
in primis ad probandam liberam Aloysii voluntatem contra-
hendi, multa testimonia refert, quae, iuxta oratorem, vel
obiter vel ullo modo innuunt ad praetensam coactionem.

Sed melius quam alii testes, iuxta Defensorem, verum
deponit praefatus Henricus De Giovanni, qui exploratis Aloy-
sii, Aureliae eorumque parentum animis, nuptias conciliavit.
lam vero quaestionem: « Assistiez-vous au mariage? Avez-
vous remarqué soit a la mairie, soit a |'église, quelque chose

qui ait pu faire penser que Fun ou l'autre des époux ne
donnait pas un libre consentement? » ita dimittit Henricus:
« Jassistai au mariage et n'ai point remarqué soit a la mairie,
soit a I'église, rien qui ait pu me faire penser que I'un, ou
I'autre des époux ne donnait pas un libre consentement.
D'ailleurs, je ne m'occupais pas de surveiller, ni méme d'e-
xaminer les époux, que je croyais tous deux trop heureux
de s'appartenir ».

Ipse Aloysii pater plus semel de testimonio rogatus re-
spondet: « Je répéte donc qu'en 1893, mon intention bien
arrétée était de ne m'occuper de I'établissement de mon fils
que, lorsqu'il aurait atteint I'dge de 25 ans, age qu'il n'a
pas encore au moment ou je dépose devant vous. Pour com-
pléter ma pensée, je dois dire qu'une jeune personne du con-
tinent, dont la famille m'était attachée par les liens de la
plus étroite amitié, me semblait devoir convenir, sous tous
les rapports & mon enfant ».

Ipsemet sponsus percontatus aiudice, reponit: «Je |'avais
vue (Aureliam) au Caire deux ans avant notre mariage dans
un voyage que je fis avec mon beau-frere, M. Roccaserra.
Je l'avais revue l'année suivant a Marseille, a I'hotel des
Colonies. Ces deux entrevues ont été courtes et de simple
politesse. Je la revis a Sarténe deux ou trois jours avant
de demander sa main, et toujours incidemment. Quand j'ai
obtenu sa main, il Sest écoulé trois semaines avant la cé-
Iébration du mariage. Javais de la sympathie pour elle; je
la trouvais trés-gentille et le bien qu'on m'avait dit delle
me la rendait plus aimable encore. Mon pére ne m'a pas
engagé a faire ce mariage, mais en principe il tenait a me
voir unir par les liens du mariage pour m'enlever aux oc-
casions dangereuses. Je savais faire plaisir a mon pére en
me mariant, mais ce n'était pas la le but unique. Jai donné
un libre et plein consentement ».

Ex Officio Defensoris rogatus: « Connaissiez-vous la loi
du divorce ? » Aloysius respondet : « Je la connaissais, mais
je n'y pensais pas du tout, et j'avais les meilleurs inten-

tions en me mariant ». Urgente iudice: « N'aviez-vous pas
eu des regrets de vous étre uni a Mlle Aurélie? __ Etiez-
vous heureux de votre nouvelle condition? » Ille retulit:
« Je n'ai pas eu des regrets de m'étre uni a Mlle Aurélie ».
Prosequitur Aloysius: « Avant la rupture, j'étais heureux
de ma condition, je trouvais ma femme charmante a tous
les points de vue et n'avais aucun reproche a lui faire ».

Hisce positis quoad primam partem, Defensor descendens
ad impugnandam assertam inconsummationem, ante omnia
refert testimonium Aloysii, qui aiudice percontatus: « Pour-
riez-vous affirmer sous la foi du serment que pendant le
temps qu'a duré la vie commune votre mariage avec M.me
Aurélie a été réellement consommé? » absque ambagibus re-
ponit: « Oui, j'affirme sous la foi du serment, que le ma-
riage a été consommé. Il n'y a pas eu de simples rapports,
mais véritable consommation ». Quoad causam vero, cur
adulterii turpitudine rem Aloysius inficeret, hoc haud no-
vum esse docet defensor; imo familiare esse existimat iu-
venibus libidini deditis. Hoc item Aureliam adumbrasse credit
dum refert, Aloysium interrupte cum ea vel extra domum
maritalem laetam voluptatibus vitam agere.

Insuper urget, si verum esset quod Aloysius deseruisset
sponsam venustate ac iuventute florentem, quam per men-
sem integrum ipse cognoscere carnaliter noluit aut non va-
luit, turpiter se deceptam proclamasset potius quam scriberet
amicae ista verba: « Il n'a plus daffection pour moi____ Si
au moins je ne l'aimais plus, je n'en souffrirais pas. Mais
je dois avouer que l'aime encore trop pour survivre au coup
gu'il me prépare ». Neque, cum ille minitatur fugam, sponsa
clamat: « Oe n'est pas sans crainte que je vois ce dernier
moment s'approcher ». Quinimo amica adiicit: « Jai encore
recu d'autres lettres plus tristes et plus angoissiées », quas
inter : « Un billet dans lequel elle me déclarait (ait arnica)
gu'étant désespérée, elle allait se suicider ».

Si Aloysius uxorem aspernatus est, si ad latus eius sedit
quasi inutile lignum, non facile intelligit Defensor istam

Aureliae agendi rationem. Laetari enim potius, cum Aloy-
sius fugam arriperet, quam conari mortem sibi consciscere
debebat Aurelia. Idgque eo magis quia probe noscit Aurelia
quid vir praestare habeat, si felicem uxorem reddere velit
et valeat: « Je déclare (ita illa) comprendre trés-bien que
la consommation du mariage consiste dans I'introduction du
membre viril dans le vagin de la femme, suivie par un
épanchement d'humeur spermatique dans l'intérieur de cet
organe ».

Post haec tandem ad physicum argumentum deductum
ex inspectione corporis Aureliae Defensor devenit, et notat
quod tres obstetrices, quae Aureliae corpus iussu iudicis re-
cognoverunt, uno velut ore profligatum conclamant hyme-
nem. Re enim vera prima obstetrix, Rosa Eymar testatur :
« L'hymen n'est pas intiérement déchiré, il existe deux ca-
roncules myrtiformes ». Altera obstetrix, Catharina Antony
renuntiat: « L'amene di forma circolare presenta due carun-
cule dovute alle piccole lacerazioni, che si osservano sul
bordo marginale di essa ». Tertia obstetrix, Petronilla re-
fert: « Ho trovato due caruncule una sotto |'uretra e I'altra
sopra ».

Unanimi pariter consensu obstetrices excludunt illas a
natura causam nancisci vel ab aliquo morbo, sed data opera
eas patratas censent. Porro Catharina Antony inquit: « Dette
lacerazioni sono di certo dovute a tentativi d'introduzione di
un corpo qualsiasi in vagina ». Rosa Eyman: « Peut étre
(inquit) le resultat d'un jeu denfance ou de Fintroduction
d'un corps étranger de petite dimension ». Petronilla Piccoli
ait: « L'hymen est lacéré ».

Hoc posito, sic arguit Defensor : aut laceratio hymenis
adscribenda est Aloysio; et hoc paullisper admisso certa est
matrimonii consummatio, quia nec Aloysius is erat, qui opus
semel incoeptum perficere nollet: nec Aurelia amorisin Aloy-
sium argumenta exhibuisset, si iste opus perficere minime
valuisset. Aut decipiunt vel decipiuntur testes, qui honesta-
tem ac religionem Aureliae ad sidera tollunt.



266 ADUCEN.

Neque ad probandam inconsummationem in themate satis
existimat Defensor verba medicorum, quae probabilem illam
retinent, non tamen absolute probatam. Medicus Legrand
contentus est affirmare: « Il est possible que les petites dé-
chirures de I'hymen, qui ont été constatées aient existé méme
avant le mariage », et alter medicus Massa concludit: « La
consommation du mariage faite par un membre viril de gros-
seur ordinaire n'a pas eu lieu ». lam vero, concludit Defen-
sor, matrimoniale vinculum relaxare impermissum omnino
est, nisi inconsummatio plene constet.

Nec iustam causam dispensandi Defensor in themate in-
venit. Aloysius enim ab Aurelia se divertisse poenitens, iam
desiderium ad uxoris amplexus redeundi ostendit: « Monsieur
Louis, ait Henricus De Giovanni, a reconnu ses torts, et a
demandé a les réparer ».

Quod si vita coniugalis restaurata haud est, non per Au-
reliam stetit, sed per eius parentes, quod aequum profecto
non est. Ad rem Aloysius: « Je crois devoir dire cependant
gue j'ai fait une tentative de réconciliation, il y a deux
mois. Je suis méme venu a Sartene dans ce but. La ten-
tative a échoué, et j'attribue cet échec plutét aux parents
de ma femme qu'a elle-méme, de méme que le divorce a été
demandé et obtenu a l'instigation de son parrain Mr. Gi-
rard, substitut a Marseille: Javoue avoir abandonné ma
femme,,et a Marseille presque continuellement. Néanmoins,
Si ses parents ne pesaient sur elle, je crois que ma femme
consentirait a se réconcilier avec moi ».

Hisce adductis propositum fuit diluendum

Dubium

An consulendum sit SStio pro dispensatione super ma-
trimonio rato e non consummato in casu.

RESOLUTIO. Sacrac. c. re disceptata sub die 26 lun. 1897,
censuit respondere : Ex hactenus deductis non constare de
matrimonii  non  consummatione.

EX S. CONGR. EPISC. ET REGUL.

DERTHUSEN.

NULLITATIS SENTENTIARUM SEU RESTITUTIONIS IN INTEGRUM.

Die 26 Martii 1897.

COMPENDIUM FACTI. Pluries haec quaestio quae prius inter
Moniales Carmelitas Discalceatas et sacerdotem Henricum
de Osso fundatorem Congregationis Sororum S. Teresiae de
lesu, et novissime inter sorores ipsas ob fundatoris mortem
agitata est, tum apud tribunalia hispanica, tum apud S. Sedem
proposita fuit. Controversiae punctum hoc est, nempe quae-
ritur 1. utrum Domus-Nuvitiatus praefatarum sororum quae
exurgit in suburbio de lesu Civitatis Derthusensis sit con-
structa in area de proprietate Monialium Carmelitarum et
hinc sit demolienda et quatenus affirmative: utrum 2. extante
bona fide ex parte aedificatoris admittendum sit legis bene-
ficium nempe praevia indemnizatio demolitioni.

Itaque sacerdos Henricus, de Osso post plures habitas
adversas sententias in Hispania, quarum ultima sententia se-
cundi turni Rotalis Matritensis, totam rem detulit S. Sedis
iudicio. Disceptata fuit causa coram S. Congfie Episc, et
Reg. die 11 Martii 1892 (1) et ad subiecta dubia: 1. Utrum
sententiae  editae a tribunalibus hispanicis revocandae sint in
casu et quatenus negative: Il. An et quomodo admitti possit
transactio implorata a sacerdote Henrico de Osso in casui
responsum prodiit : Ad |. Negative et executioni demandan-
dum esse sententiam rotalem diei 28 Februarii 1891. Ad
II. Negative in omnibus et amplius.

Victus, sed non fractus sacerdos de Osso die 12 Maii 1893
iterum instetit apud S. Congregationem pro causae revisione,
allegans ex domus Novitiatus demolitione scandalum oritu-

(1) Confer Vol. XXI1V, 550.

rum, et petens ut, in casu demolitionis, attenta sua bona fide,
praevia indemnizatio sibi concedatur.

Interim vacata sede Episcopali Derthusensi sacerdos de
Osso petiit ut sententiae executio suspenderetur quoad usque
novi Episcopi adventum. At serius idem sacerdos cum de-
tegisset in Archivio S. Congregationis documenta a suo Pro-
curatore exhibita in prima propositione causae non adinve-
niri, coepit instare pro beneficio restitutionis in integrum
eo quod praefata documenta Eminentissimis Patribus non
fuerunt nota.

Tandem advenit novus Episcopus: hic vero in suis li-
teris 12 lanuarii 1895, confirmatis factis ac rationibus a
Monialibus Carmelitis adductis, et refatala instantia pro
beneficio restitutionis in integrum obtinendo, votum pro con-
cordia proposuit, hoc sensu nempe quod controversa domus
Novitiatus non demoliatur, sed potius Monialibus cedatur
guae ratione utilitatis sibi obventurae, parvam pecuniae sum-
mam persolvent, sub pactis et conditionibus inter partes sta-
tuendis et auctoritate iudicis ecclesiastici sanciendis.

Verum cum proposita concordia sac. de Osso non pla-
cuisset, die 27 Aprilis 1895 decretum prodiit ut causa dis-
cuteretur in plenario conventu Emorum Patrum sub dubio
in calce exscripto. Interea sac. de Osso viam universae
carnis ingresso, Sorores Teresianae sui fundatoris causam
susceperunt et prosecutae sunt.

Disceptatio Synoptica

RESTITUTIO IN INTEGRUM EST CONCEDENDA. Qui partes agit
sacerdotis de Osso seu Sororum S. Teresiae in duas partes
orationem suam dispescit, in quarum prima contendit prae-
fatam restitutionem esse concedendam, in altera proponit mo-
dum quo est concedenda. Aggrediens itague primam partem
recolit motiva ad eam concedendam esse extrinseca. Quoad
motiva extrinseca primum horum propugnat esse factum
quod documenta in S. Congregatione oblata examini EE. Pa-
trum an. 1892 non fuerunt subiecta, utpote quia in Archivio

praefatae S. Congregationis deperdita, idgue deprehensum
esse ait tum ex folio officiadi seu Consultatione, in cuius
summario tantum adversae partis documenta referuntur,
tum ex ipso fasciculo actorum illius temporis. lam vero
incivile est quempiam inauditum damnari.

Alterum motivum deducit ex ipsius S. Congregationis
agendi ratione. Ipsa enim per duas vices iussit suspendi de-
cretum demolitionis domus Novitiatus Sororum ut ut Vi-
carius Capitularis Derthusensis in suis uteris informativis
demolitionem urgeret ; quod profecto indicat adesse rationes
ad emanatas sententias impugnandas : nec aliam esse sen-
tentiam iuristarum plurium et praeclarorum Praesulum in
Hispania, inter quos advocatus duos Erhos Patres Purpuratos
recenset.

Tertium et gravius motivum Patronus adinvenit in irre-
gularitate actorum tum Tribunalis Appellationis Tarraco-
nenses, tum primi Turni Rotalis Matritensis. In illo arbi-
trarie fuit iudex revocatus ab Archiepiscopo Tarraconensi
guando iam sententia favorabilis sac. de Osso coepta erat
transcribi in actis, et alius substitutus fuit prorsus contra-
rius clienti de Osso ; in hoc nulla provisio edita fuit super
querelis ab Osso productis circa recusationem iudicis, et falso
assertum fuit omnem irregularitatem sanatam fuisse partium
consensu.

Tandem patronus restitutionem concedendam esse sustinet,
€0 quia praetensa ex adverso demolitio est iuridicum absur-
dum. 1. Quia Teresianum Collegium aedificatum est in pro-
prio fundo et tunc adiudicari oportet domino fundi, vel
exurgit in solo alieno et tunc cedit domino soli, iuxta vul-
gatum effatum aedificatum solo cedit praevia tamen compen-
satione si adfuit bona fides : at numquam demolitio admitti
potest quia haec in nullius vergeret utilitatem. 2. Pro aedi-
ficatione Collegii praefati iam expensae sunt 50 millia li-
bellarum et soli ab aedificio occupati valor non excedit
400 libellas. lam vero praetensio destructionis huiusmodi
aedificii pro recuperando solo tam tenuis valoris, etiamsi in

iuris apice consisteret, admitti prorsus nequit, quia sum-
mum ius, summa iniuria ut passim tradunt iuristae. 3. De-
mum quia demolitio in themate dum ex una parte scan-
dalum pareret inter fideles, ex altera redoleret maximam
iniustitiam, quia sorores forent a pacifica et legitima pos-
sessione exturbatae, quin prius essent auditae et damnatae
in iudicio.

Accedit deinde Defensor ad motiva intrinseca seu gquae
meritum tangunt, et propugnat in primis Domum-Novitia-
tum in proprio Sororum fundo fuisse aedificatam, hinc
ipsius demoalitionem decerni non potuisse absgue summa iu-
stitiae laesione. Adnotat totalem decretam demolitionem in
themate constituere gravamen iuridicum; actio enim insti-
tuta a sociis cessionariis Sanchez, Auxachs, et Pefiarojain
primo iudicio fuit alternativa, nempe vel ad/totum aedifi-
cium demoliendum, vel ad eius altitudinem imminuendum
in 30 palmis seu mensuris : proinde sacerdos de Osso erat
ad summum damnandus ad partialem domus demolitionem
iuxta notum adagium. In obscuris quod minimum est se
guamur.

Hoc praemisso, Orator subdit quod totum negotium eno-
dandam quaestionis est in interpretatione actus cessionis seu
donationis factae a domina Magdalena de Gran. Atqui si
hic actus in se examinetur, manifesto erumpit ipsum do-
mino de Osso non adversari. Sane ceu ex praefato instru-
mento donationis, undecim mensurae fundi destinantur pro
obiecto pio et religioso iuxta voluntatem et determinationem
dandam ab ipsis donafariis ; nihil autem vetat quominus sub
obiecto pio et religioso duae causae piae vel fundationes
venire queant ; eo vel magis quod in dicto instrumento
sermo fit de aedificiorum constructione, et ipsi donatarii
duas pias fundationes designaverint, nihil in contrarium
faciente permissionis decreto sive reali sive Episcopali a
Monialibus Carmelitis obtentae, quia in ipsis quantitas fundi
non est specificata, quae aliunde clare ab ipsis donatariis
fuit praefixa in octo tantum mensuris pro Monialibus ex un-

decim donatis, ceu ex actu ipsorum informativo Curiae Der-
thusensi oblato constat.

Post haec advocatus, recolita nota iuris regula quod
nulla in contractibus haberi queat melior interpretatio, quam
illa data ab ipsis contrahentibus eorum actibus successivis,
demonstrat partem fundi donati vere destinatam fuisse pro
aedificatione Domus-Novitiatus Sororum : id scatet primo ex
epistola cappellani Dominae De Gran diei 25 Martii 1878
et ex attestatione Superiorissae Generalis Sororum S. There-
siae, ubi edicitur aedificationem Collegii locum habuisse ipsa
donante consentiente, quin imo haec ad hunc finem summam
impertita est. Adversarii hanc voluntatem negare vellent
adducendo aliam epistolam praefatae dominae diei 27 lu-
nii 1891 ubi erectio Collegii conclamatur contra ipsius vo-
luntatem ; sed reponit Orator praeterquam quod haec epi-
stola est suspecta, utpote scripta undecim annis litis post pen-
den tiam, priorem voluntatem destruere non valet iuxta iuris
effatum, quod semel placuit amplius displicere non potest.

Nec alia fuit integratio actus donationis iuxta patronum,
data ab ipsis cessionariis: probat id tum ex actu informa-
tivo supra relato ab ipsis subscripto, tum ex eorum inter-
essentia festivitati pro inaugurando aedificio Collegii So-
rorum in qua singrapha collocationis primi lapidis subscripta
mansit nedum a Vicario Generali Derthusensi sed etiam ab
ipsis donatariis: qui consensus et concordia perseveravit du-
rante aedificatione praefatae domus, et solum interceptus fuit
mense Novembris 1879, quando iam Sorores Teresianae erant
in pacifica possessione et occupatione Collegii : haec plane
evincuntur tum ex depositionibus iuratis Architecti Albeza
ex facto quod socius Auxachs salaria operariis fabricae per-
solvebat et ex ipso Decreto Gubernativo.

Post hoc Orator refutans septimum Considerando Sen-
tentiae secundi Turni Rotae Hispanicae sustinet nec ipsa-
rum Monialium Carmelitarum consensum in Collegii aedi-
ficatione defuisse.

Siquidem haec consenserunt primo per se tum ex parte

activa in festo pro inauguratione aedificii, tum ob insisten-
tiam ab ipsis factam, ut dicta domus quamprimum aedifica-
retur, et secundo consenserunt mediante assensu ipsius Epi-
scopi Derthusensis a quo immediate dependent, siquidem est
factum notorium quod, ipso auctorante, aedificium est in-
coeptum, et, durante aedificatione, pluries ab ipso fuit vi-
sitatimi, ab eodem Sorores in possessionem domus fuerunt
immissae.

Sed fingatur, prosequitur Orator, controversam domum
in alieno fundo fuisse constructam.

In hac hypothesi ipse sustinet suum clientem maxima
bona fide egisse, ideoque eidem denegari non posse privile-
gium, a lege bonae fidei aedificatoribus concessum, nempe
praeviam indemnizationen tum quoad materiem tum quoad
expensas in aedificii constructione.

Bonam autem fidem desumit nedum ex hucusque dedu-
ctis, sed etiam ex eo quod priusquam operi manum admovit,
omnibus cautelis sese munivit exquirendo nempe consensum
consociorum, Carmelitarum, et ipsius auctoritatis ecclesia-
sticae . desumit ab epistola cappellano donantis ipsius no-
mine conscripta, ubi bona fide sacerdotis de Osso patulis
verbis in aprico ponitur, desumit a confessione a tribus con-
sociis emissa coram Provisore Derthusensi in eorum actu
informativo ; et tandem eam evincit tum ex facto quod Mo-
niales Carmelitae, perdurante aedificatione nullum quaestum
moverunt, tum demum ex eo quod Episcopus Derthusensis
Aznar eiusque Vicarius Generalis Castellarnan numquam de
bona fide sacerdotis de Osso dubium excitarunt. Corroborat
hoc vitae sanctitas sacerdotis de Osso eiusque zelus pro sa-
lute animarum, et iuramentum ab ipso emissum se maxima
bona fide egisse in Collegii aedificatione. Tandem Advocatus
dicit bonam fidem sui clientis constare etiam iudicialiter : ex
sex iudicatis in tribunalibus hispanicis quinque eam admit-
tunt, dempta sententia secundi Turni Rotae Matritensis quae
sola per se rem iudicatam constituere non valet; quod Si
S. C. Ep. et Reg. dictam sententiam confirmavit, id ex eo

est repetendum, quia ignoravit considerando aliarum sen-
tentiarum in quibus bona fides sac. de Osso decernitur.

Hoc praestituto, advocatus citat art- 453 et 361 codicis
civilis hispanici ubi iura aedificatoris bonae fidei statuuntur.
Quin imo subdit etiamsi sacerdos de Osso mala fide egisset
in praefata aedificatione, tamen in praesenti casu ad tra-
mitem art. 364 cit. cod. spectandus esset ceu aedificator
bonae fidei, quia domus erecta est patientibus et silentibus
Monialibus.

Postea gradum facit ad refutanda praeiudicia, quae Mo-
niales sibi obvenire praetereunt ex propinquitate domus so-
rorum, et signanter negat quod nunciatio novi operis ex
parte Monialium intercessit, vel sin minus obnixus aucto-
ritate Card. De Luca, De se>\ p raed, discur. 7, n. 10, eam
considerat tamquam tacite remissam, cum inhibitioni si forte
adfuisset, defuerit positiva et dolosa contraventio ex parte
sacerdotis de Osso.

Quoad secundam orationis partem advocatus propugnat
restitutionem in integrum concedendam esse relinquendo
sorores in pacifica possessione earum domus. 1. Quia pos-
sessio Sororum est legitima, uipote quia eam obtinuerunt
auctoritate Ordinarii et in ea pacifice perseverarunt usque
ad praesens tempus. 2. Quia obiecta praeiudicia et Servi-
tutes tantum in mente Monialium Carmelitarum existunt.
3. demum quia id exigit mala fides adversariorum et prae-
sertim Monialium, nam aedificium nedum ipsis scientibus
et patientibus extructum est, sed etiam hae institerunt pro
aedificatione controversae domus, cuius demolitionem nunc
contra omnem iustitiae et aequitatis legem adurgent.

RESTITUTIO IN INTEGRUM EST DENEGANDA. Aliter vero sentit
Monialium Carmelitarum patronus. Ipse prae primis impu-
gnat argumentum desumptum ex deperditione documento-
rum in Archivio S. Congregationis. Duas effingit hypotheses
1. quod documenta a procuratore sacerd. de Osso tempore
utili non fuerint exhibita : in hoc casu dicit quod restitutio
in integrum non est concedenda, eo quod culpa procuratoris

Acta, Tom. XXX. fase. CCCLIII. 18

nocet domino; ex aiia vero parte haec documenta examinata
fuerunt in praecedentibus iudicatis. Altera hypothesis quam
magis plausibilem dicit, haec esset : nempe quod documenta
in actis extarent quando causa an. 1892 coram S. Congre-
gatione fuit discussa: sed postea haec in bona fide recepta
fuerunt a P. Salvatore Poenitentiario et transmissa ad Ro-
tam Matritensem, ceu constat ex ipsius acceptatione, in actis
Congregationis existente. Sed, admisso etiam, pergit advo-
catus, quod controversa documenta reapse in Archivio S. Con-
gregationis non extiterint, ex hoc argui non posset ratio
sufficiens pro obtinenda restitutione in integrum. Sane Con-
gregationis an. 1892 iudicium in hoc vertit, utrum nempe
ex iudicatis hispanicis esset orta res iudicata, proindeque
executioni mandari oporteret sententia secundi Turni Rotalis
hispanici. Pro hoc iudicio efformando nil relevaban t deper-
dita in hypothesi documenta, quae iam erant extensa in
praefata sententia.

Sed hisce omissis, dato etiam quod S. Congregatio ex
motivis causae intrinsecis sententiam tulerit, indubium esse
ait quod tunc tantum indulgetur restitutio in integrum,
guando documenta noviter producta notabiliter causae aspe-
ctum mutant De Luca de iudic. disc. 38, n. 19, S Concil.
Cong. in Neapolitana 10 Ilulii 1817.

lam vero nova documenta producta, si paulisper etiam
examine superficiali in se considerentur, talia sunt, ut de
his ratio habita fuerit in consultatione seu folio officidi
ipsius Congregationis in an. 1892, in quo etiam aliquando
textuales expressiones referuntur, aut in defensione tunc
producta, cuius laciniam nunc profert. Proindeque cum do-
cumenta vere nova dici non possint, petita in integrum
restitutio in tenues resolvitur auras.

Deinde advocatus progreditur ad discutiendum causae
meritum et praemittit doctrinam innumeris S. Rotae Ro-
manae decisionibus sancitam nempe, quod restitutio in in-
tegrum adversus rem iudicatam non conceditur, nisi clare
et concludenter appareat de iniugtitia unde desumitur laesio.

Age vero si iudicatum S. Congregationis sub die 11 Mar-
tii 1892 ad trutinam revocetur, liquido apparet iuste et sa-
pienter per ipsum sententias hispanicas fuisse confirmatas:
hae enim sententiae duplici hoc principio fundantur, quod
aedificium teresianum fundatum fuit in solo pertinente ad
Carmelitas, et quod hoc ipsius fundator sacerdos de Osso
omnino ignorare non poterat.

Haec duo dicit facta facilis esse probationis et resultare ex
documentis productis in folio officiali seu consultatione typis
edita an. 1892. Nam regium decretum diei 21 lunii 1876,
instantia donantis Episcopo Derthusensi diei 27 Aprilis 1877,
epistola ipsius donantis 27 lunii 1891, per se clare indicant
voluntatem donantis fuisse, ut totus fundus cederet in pro-
prietatem Monialium Carmelitarum : hae donationem acce-
ptarunt, et donans iuravit praefatam donationem numguam
fuisse revocaturam : hinc etiamsi admittatur quod postea do-
nans in parte donationem revocaverit, haec revocatio nullius
ponderis esse posset. Alterum factum vero quod sacerdos de
Osso non ignoraverit fundi pertinentiam, probat ex simplici
ratione quod ipse erat unus ex depositariis fiduciae ipsius
donantis , proinde huius intentionem perfecte caliere debe-
bat.

Hisce factis statutis, advocatus deducit quod sacerdos de
Osso cogendus sit ad aedificium demoliendum. Ratio enim
et ius exigunt, ut fundi dominus, in quo ab alio scien-
ter, idest mala fide, aedificium constructum est, nullum da-
mnum seu praeiudicium patiatur : in casu Moniales ex Vi-
cino Collegio servitutem perferunt, siquidem ipsis libertas
aufertur cum ex Collegio fenestris prospici possit in ipsa-
rum horto et cubiculis: verum quidem est quod inaedifi-
catum solo cedit, et aedificatur malae fidei in poenam amittit
aedificii proprietatem et solum pretium materiae repetere
potest ; sed quando aedificium evadit domino fundi damno-
sum tunc aedificator malae fidei cogi potest ad ipsum, suis
expensis, demoliendum quod licet non sit expresse cautum a
legibus romanis, tamen a legibus modernis sancitum reperitur.

Tandem Orator réfutat obiectionem ex adverso adductam
nempe quod omnes sententiae hispanicae praeter illam se-
cundi turni Rotalis Matritensis, bonam fidem in sacerdote
de Osso recognoverint. Respondet quod omnes hispanicae
sententiae in una re collimant, nempe in demolitione aedi-
ficii statuenda, et in hac parte a sententia Rotali secundi
turni confirmatae sunt. Quoad aliam partem, nempe bonae
fidei correctae sunt, quia omnes admiserunt quod sacerdos
de Osso scienter in alieno fundo aedificaverit, in quo con-
sistit mala fides, et solum fuerunt discordes in determi-
nanda responsabilitate. Merito proinde in hoc puncto fuerunt
reformatae.

Hisce utrimqgue deductis, enodationi suppositum fuit se-
guens

Dubium

An et quomodo concedenda sSit restitutio in integrum
in casu i

RESOLUTIO. Sacra Congregatio Episcoporum et Regula-
rium, post varias comperend i nationes concessas, tandem re
discussa sub die 26 Martii 1897 respondit : Negative in
omnibus et amplias.

EX S. CONGREG. INDULGENTIARUM

DECRETUM URBIS et QRBIS de erectione et aggregatone
piarum Unionum seu Societatum etc.

Cum hisce temporibus poene innumerae exortae sint in
Ecclesia piae Uniones seu Societates, quae etsi quandoque Con-
fraternitatum nomine decorentur, nihilominus inter veras et pro-
prie dictas Confraternitates minime sint recensendae; merito
dubitatum est, an leges, quae a Constitutione Clementis VIII,
guae incipit: « Quaecumque », pro Confraternitatibus et Congre-
gationibus iussae sunt, novis istis piis Unionibus seu Societati-
bus forent applicandae. Quaestio insuper mota est pro nonnullis

Confraternitatibus ad Regulares Ordines pertinentibus, quoad
consensum Ordinariorum, cum illae in Ecclesiis eorumdem Re-
gularium Ordinum eriguntur. Quare huic Sacrae Congregationi
Indulgentiis Sacrisque Reliquiis praepositae sequentia dubia di-
rimenda sunt exhibita:

.- An Piae Uniones seu Societates, quae sub Confrater-
nitatum et Congregationum nomine minime veniunt, comprehen-
dantur sub sanctionibus  Congtitutionis  Clementis  VIII, quae
incipit « Quaecumque » ?

Il. - An ad erectionem Confraternitatum, puta Sanctissimae
Trinitatis, Sanctissimi Rosarii, B. M. V. de Monte Carmelo, vel
n Virgine Perdolente, aliarumve huiusmodi, quae a Religiosis
Ordinibus in suis respectivis Ecclesiis eriguntur, necessarius sit
Ordinarii consensus?

Et Emi Patres in Vaticanis Aedibus, in generali Congrega-
tione coadunati sub die 5 Augusti 1897 ad proposita dubia re-
sponderunt :

Ad [I'": Affirmative, quoad erectionem seu institutionem,
quoad  approbationem  statutorum, quoad  aggregationem et
qguoad  publicationem Indulgentiarum.

Ad I1": «d agatur de Confraternitatibus proprie dictis, id
est ad modum organici corporis e cum sacco constitutis, Af-
firmative : s de Confraternitatibus late acceptis, satis provisum
per consensum praestitum ab Ordinario pro erectione Conventus
Ordinis in Dioecesi.

De quibus omnibus facta SSmo Dno Nostro Leoni Pp. XIII
relatione, in Audientia habita ab infrascripto Cardinali Praefecto
die 25 Augusti 1897, Sanctitas Sua resolutiones Emorum Patrum
approbavit.

Datum Romae ex Secretaria eiusdem S. Congr. die 25 Au-
gusti 1897.

Fr. HIERONYMUS M. CARD. GOTTI, Praefectus.
L. * S
f A. ARCHIEP. ANTINOEN., Secretarius.

DECRETUM - URBIS et ORBIS de adscriptione fiddium defunctorum
confraternitatibus, Piis Unionibus piisque operibus.

Cum, post editum Decretum a S. R. et U. Inquisitione sub
die 6 Decembris 1876, nec non Resolutionem S. Congregationis
Indulgentiis Sacrisque Reliquiis praepositae d. d. 14 Augusti 1889,
Moderatores piarum Unionum et piorum Operum perrexerint
Defunctos hisce piis Unionibus piisque Operibus adscribere, ab
hac S. Congregatione Indulgentiarum exquisitum est:

An, stante Decreto S R et U. Inquisitionis diei 13 Decem-
bris 1876 et Resolutione huius S Congregationis sub die 14 Au-
gusti 1889, sustineri valeant adseriptiones Defunctorum piis
Unionibus piisque  Operibus?

Et Emi Patres in generalibus Comitiis ad Vaticanum habitis
sub die 5 Augusti 1897, rescribendum duxerunt:

Negative.

In Audientia vero habita ab infrascripto Cardinali Praefecto,
die 25 Augusti 1897.

FR. HIERONYMUS M. CARD. GOTTI, Praefectus.

U S.
f ALEXANDER ARCHIEP. ANTINOEN., Secretarius.

DECRETUM - SQUILLACENSS De Indulgentia altari privilegiato adnexa.

Episcopus Squillacensis huic S. Congregationi Indulgentia-
rum sequentia dubia enodanda proposuit:

I.- An Indulgentia Altaris Privilegiati separari possit ab
applicatione seu fructu Sacrificii, quando Sacrificium est cele-
brandum pro defunctis?

II.- An eadem Indulgentia Altaris Privilegiati separari pos-
sit, quando celebratur Sacrificium pro vivis, ita ut Indulgenti®
praedicta applicari possit pro defunctis ad libitum Celebrantis ?

1. - Quomodo intelligenda sit inscriptio, quae reperitur in
aliquibus Altaribus, huius tenoris : « Altare Privilegiatum pro
vivis atque defunctis » ?

Et in generali Congregatione habita in Palatio Apostolico
Vaticano, die 5 Augusti 1897, Eifii Patres rescripserunt :

Ad I*" et Il1'": Negative.

Ad Il Interpretanda est ita, ut tam pro vivis, S in
Altari, de quo agitur, Missae Sacrificium pro vivis applicetur,
intelligatur  concessa Plenaria Indulgentia; pro vivis ad modum
iurisdictionis, pro defunctis ad modum suffragii.

Et facta per me infrascriptum Card. Praefectum SSmo D. N.
Leoni Pp. XIII de his relatione, in Audientia habita die 25 Au-
gusti 1897, Patrum Cardinalium responsiones Sanctitas Sua ra-
tas habuit et confirmavit.

Datum Romae ex Secretaria eiusdem S. Congregationis, die
25 Augusti 1897.

Fr. HIERONYMUS M. CARD. GOTTI, Praefectus.
L. * S
i A. ARCHIEP. ANTTNOEN., Secretarius.

e A O D

EX S. CONGREGATIONE RITUUM

DUBIA quoad Ecclesiam consecratam, et innovationibus postea subiectam.

NICOTEREN. et TROPIEN. — Rmus Dnus Dominicus Taccone
-Gallucci, hodiernus Episcopus Nicoteren. et Tropien. Sacrae Ri-
tuum Congregationi ea quae sequuntur humillime exponens,
opportunam Dubiorum solutionem et facultatem postulavit; ni-
mirum :

Ante annum 1880 in Cathedrali Ecclesia Tropien, quae supe-
riore saeculo fuerat consecrata, innovationes factae sunt, nempe :
Altare maius marmoreum, quod retro habebatChorum seu sedes
Canonicorum et Mansionariorum, dimotum fuit et postremo
parieti innixum, manentibus ante illud sedibus choralibus, et
nova indiget consecratione. Insuper parietum et fornicum cru-
sta, vulgo intonaco, tota simul disiecta fuit, atque partim denuo
confecta et depicta, partim vero marmoreis tabulis subrogata.
Plura quoque altaria marmorea habent in medio mensae lapi-
dem quadrum in forma altaris portatilis caemento firmatum.
Hinc quaeritur:

I. An Ecclesia Cathedralis Tropien, exécrala sit, quia tota
simul crusta disiecta fuit?

IL Et quatenus negative ad |, quum eadem Ecclesia ob
diuturnam opificum mansionem sit reconcilianda, ipse Episco-

pus Tropien, petit facultatem delegandi Sacerdotem ad eiusmodi
reconciliationem seu benedictionem.

[1l. Quum supradicta altaria cum lapidibus quadris in me-
dio, consecrata fuerint ad modum altarium Uxorum, quorum
mensa unico lapide constat, stipiti lapideo ex utraque parte
adhaerens, idem Episcopus postulat, quatenus opus sit, sana-
tionem quoad praeteritum tempus et dispensationem quoad fu-
turum, ut in iisdem Altaribus, etiam in posterum Sacrum fieri
valeat, prouti hucusque factum fuit.

Et Sacra eadem Congregatio, referente subscripto Secreta-
rio, omnibus rite perpensis rescribendum censuit:

Ad |. Negative iuxta Decretum diei 8 lunii 1896.

Ad II. Pro gratia.

Ad 1ll. Pro gratia, quatenus opus sit tum sanationis tum
dispensationis ad effectum de quo agitur. Curet tamen Episco-
pus ut altaribus portatilibus fixa substituantur. Atque ita rescri-
psit et de Apostolica Auctoritate petitas facultates concessit.
Die 9 Augusti 1897.

L. M. Card. PAROCCHI.
D. PANICI, 5. R C. Secretarius.

—_@:@;}._—W.
EX SECRETARIA BREVIUM

BREVE quo coelestis patronus coetuum eucharisticorum constituitur
s. Paschalis Baylon.

Providentissimus Deus fortiter suaviterque disponens omnia,
singulari quadam cura Ecclesiae suae ita prospexit, ut quum
inclinatae maxime res viderentur, ex ipsa temporum acerbitate
insperata eidem solatia suscitaret. |d, quum saepe alias, tum
potissimum videre licet his rei christianae ac civilis temporibus.
Quum enim communis tranquillitatis osores, insolentius se in
dies efferentes, quotidiano impetu eoque validissimo adnitantur
Christi fidem omnemque paene societatem evertere, placuit divi-
nae bonitati his rerum fluctibus praeclara studia pietatis obii-
cere. Quod quidem plane declarant et sanctissimi Cordis lesu
longe lateque propagata religio, et excitatas ardor ubique ter-

rarum provehendi cultus Marialis, et inclyti eiusdem Deiparae
Sponsi adaucti honores, et catholicorum coetus in vario rerum
genere ad omnemque fidei defensionem parati, aliaque complura,
promovendo divino honori et mutuae caritati fovendae, sive
amplificata, sive primum invecta. Quae quidem omnia etsi ani-
mum nostrum suavissime afficiunt, nihilominus divinorum mu-
nerum summam hanc esse putamus, auctam in populis in Eucha-
ristiae sacramentum religionem post habitos in eam rem coetus
per haec tempora celebérrimos. Nihil enim efficacius videtur
Nobis, quod alias significavimus, catholicorum animis excitan-
dis tum ad fidem strenue profitendam, tum ad virtutes, chri-
stiano nomine dignas exercendas, quam ut alantur et acuantur
studia populi in admirabile illud amoris pignus, quod pacis
vinculum est atque unitatis. Quum igitur tanta res maximae
Nobis curae sit, quemadmodum coetus eucharisticos saepe lau-
davimus, ita nunc uberiorum spe fructuum permoti, faciendum
ducimus ut iis patronus caelestis assignetur ex sanctis caeliti-
bus qui in augustissimum Corporis Christi sacramentum vehe-
mentiore affectu flagrarunt Inter eos vero, quorum ardor pie-
tatis in praecelsum hoc fidei mysterium efferbuisse magis visus
est, locum obtinet dignissimum PASCHALIS BAYLON. Qui animum
sortitus rerum caelestium apprime studiosum, postquam ado-
lescentiam in custodia gregis transegit innocentissime, severio-
ris vitae institutum amplexus in Ordine Minorum strictioris
observantiae, eam ex contemplatione divini convivii meruit hau-
rire scientiam, ut rudis ac litterarum expers potuerit et de rebus
fidei difficillimis respondere et pios etiam libros conscribere.
Idem Eucharistiae veritatem publice palamque professus inter
haereticos multa et gravia perpessus est, ac Tharsicii martyris
aemulus, ad necem quoque crebro petitus. Eum denique pieta-
tis affectum defunctus etiam retinere visus est: quippe iacens
in feretro, ad duplicem sacrarum specierum elevationem, bis
oculos dicitur reserasse.

Igitur apparet, coetus catholicorum, de quibus loquimur,
nullius in tutela melius esse posse. Propterea qua ratione Tho-
mae Aquinati cupidam litterarum iuventutem : Vincentio a Paulo
consociationes caritatis caussa initas; Camillo de Lellis et loanni
de Deo aegrotos et quotquot aegrotis adiutandis dant operam,
opportune commendavimus, ita, quod bonum faustumque sit
et rei christianae benevertat, suprema auctoritate Nostra, prae-

sentium vi, sanctum Paschalem Baylon peculiarem coetuum
eucharisticorum, item societatum omnium a sanctissimaEucha-
ristia, sive quae hactenus institutae, sive quae in posterum fu-
turae sunt, Patronum caelestem declaramus et constituimus.
Atque ab eiusdem Sancti exemplis patrocinioque hunc fructum
fidenter petimus, ut e populo christiano quotidie plures animum,
consilia, amorem ad lesum Christum servatorem referant, omnis
salutis summum augustissimumque principium. Praesentibus
perpetuis futuris temporibus valituris. Non obstantibus in con-
trarium facientibus quibuscunque. Volumus autem, ut praesen-
tium litterarum transumptis seu exemptis etiam impressis,
manu alicuius Notarii publici subscriptis, et sigillo personae in
ecclesiastica dignitate constitutae munitis, eadem prorsus fides
adhibeatur, quae adhiberetur ipsis praesentibus si forent exhi-
bitae vel ostensae.

Datum Romae apud S. Petrum sub anulo Piscatoris die
XXVIIl Novembris mbccexcevil, Pontificatus Nostri anno Vicesimo.

ALOIS. CARD. MACCHI

Breve quoad solemnia celebranda Carpineti occasione sexti saeculi abeuntis ab obitu
S. Ludovici Archiepiscopi Tolosani.

Suavi quodam iucunditatis sensu animum Nostrum per-
fundit nuntius qui Nobis affertur, Carpineti singulari studio et
pietatis significatione sollemnia apparari ob memoriam sancti Lu-
dovici Archiepiscopi Tolosani, sexto abeunte saeculo post quam
ille regio sanguine clarus, vitae sanctitate clarissimus, a mor-
tali hoc aevo ad immortale ac beatum demigravit. Optimo sane
consilio maiores Nostri illum sibi posterisque suis Patronum
coelestem cooptarunt, qui quum fuerit, dum vixit, omnis virtu-
tis exemplar, haberent ipsi quem sibi ad imitandum propone-
rent, et quum plurimum valeat nunc gratia apud DEUM, haberent
custodem et vindicem, quem possent in omni vitae discrimine
ad defendendum invocare. Neque semel gens Nostra novit pla-
neque sensit, se in fide et clientela sancti Ludovici esse; ma-
ghorum enim est vis beneficiorum, quae ille in Nostrum genus
omni tempore contulit, quorum quidem beneficiorum neque
interibit apud Nos memoria, neque gratia consenescet. Ex qui-
bus illud placet commemorare, quod maximi fit apud Nostros,



EX SEGRETARIA BREVIUM 283

et cuius extat quasi mnemosynon, continuatio seriesque nomi-
nis Ludovici et festum quod peragitur quotannis ad S. Petri
Patrum ex Ordine sancti Francisci Reformatorum. Proditum
memoriae est, avos Nostros sterili coniugio quartum iam an-
num devinctos, miro prolis desiderio fuisse incensos, quam ut
susciperent, sollicita prece caelestem Patronum suum Ludovi-
cum ambierunt. Exacto nondum anno, voti compotes facti prole
gavisi sunt mascula, Parente Nostro, cui Ludovici nomen est
inditum. Neque ignota quidem neque nova municipibus Carpi-
neti est observantia, qua domus Nostra ab avis et proavis san-
ctum Ludovicum reveretur et colit atque ideo probe sciunt No-
bis potissimum et genti Nostrae, quum illi honores indixerint,
se gratum acceptumque facturos. Quapropter hoc etiam nomine
huiusmodi sollemnia Nos non mediocriter delectant, quibus qui-
dem volumus per Nos etiam accessionem aliquam fieri orna-
menti et decoris. Quumqgue Nobis summo DEI concessu et mu-
nere gratiarum caelestium creditus sit thesaurus, illum in hisce
sollemnibus ad bonum spirituale christianorum aperiendum cen-
suimus. Neminem enim latet honores qui beatis caelitibus defe-
runtur, eo illis gratiores esse atque acceptiores, quo magis sunt
iis qui deferunt, fructuosi. Quare ut honores qui Carpineti sunt
sancto Ludovico habendi, optatiores illi sint, et christiani omnes
ex sollemnibus quae peragent, possint laetos uberesque deme-
tere et percipere fructus, Nos de Omnipotentis DEI misericordia
ac Beatorum Petri et Pauli Apostolorum eius auctoritate con-
fisi, omnibus et singulis utriusque sexus christifidelibus, qui die
trigesimo mensis Augusti, quo festum saeculare celebrabitur,
vere poenitentes confessi aE sacra Communione refecti, templum
sancti Petri Patrum ex ordine sancti Francisci Reformatorum
devote visitaverint, atque ibi pro christianorum Principum con-
cordia, haeresum extirpatione, peccatorum conversione ac san-
ctae Matris Ecclesiae exaltatione, pias ad DEUM preces effude-
rint, plenariam omnium peccatorum suorum indulgentiam et
remissionem misericorditer in Domino concedimus. Quum vero
ante dictum festum sollemnis supplicatio in triduum habenda
sit, Nos iisdem fidelibus, corde saltem contritis, qui quolibet die
ex tribus diebus memoratae supplicationi interfuerint, atque ut
supra dictum est oraverint, septem annos totidemque quadra-
genas de iniunctis eis, seu alias quomodolibet debitis poeniten-
tiis, in forma Ecclesiae consueta relaxamus. Quas omnes et sin-

gulas indulgentias, peccatorum remissiones, ac poenitentiarum
relaxationes, etiam animabus christifidelium, quae DEO in cari-
tate coniunctae ab hac luce migraverunt, per modum suffragii
applicari posse largimur. Praesentibus valituris hoc anno tan-
tum.

Datum Romae apud Sanctum Petrum sub annulo Piscato-
ris die 28 lulii MDGGGXCVII, Pontificatus Nostri anno vicesimo

A. Card. MACCHI.

EX S. CONGR. S. R. U. INQUISITIONIS

~*T

DUBIA quoad usum facultatum, quibus Episcopus pollet circa dispensationes fori
interni et externi, nec non impedimentorum dirimentium et impedientium.

Beatissime Pater,

Episcopus Mysurien. ad pedes S. V. provolutus, humiliter
exponit se interdum ancipitem haerere in usu facultatum cu-
mulandi (ut aiunt) quibus in tribuendis dispensationibus matri-
monialibus pollet. Hinc enixe petit insequentium dubiorum reso-
lutionem :

[. Utrum concurrente aliquo impedimento dirimente secreto,
seu fori interni, cum alio impedimento item dirimente, sed pu-
blico, necessaria sit ad dispensationem specialis cumulandi fa
cultas.

[I. Utrum concurrentibus duobus impedimentis, quorum
unum sit dirimens et alterum impediens tantum, eo excepto
quod mixtae religionis dicunt, pariter necesse sit ad dispensa-
tionem specialis cumulandi facultas.

Fer. 1V, 18 Augusti 1897.

In Congregatione Generali S. R. et U. Inquisitionis habita
ab Emis ac Rmis DD. Cardinalibus Generalibus Inquisitoribus,
propositis suprascriptis dubiis, praehabitoque RR. DD. Consul-
torum voto, iidem EEmi ac RRmi DDni responderi manda-
runt :

Ad I. Negative; et detur Decretum diei 31 Martii 1872 in
Coimbaturen.

Ad II. Affirmative quoad impedimenta impedientia, quorum
dispensatio reservatur S. Sedi, ea nempe quae oriuntur ex mixta
religione, ut aiunt, atque ex sponsalibus et ex voto simplici per-
petuae castitatis; secus in reliquis, circa quae Episcopus uti
poterit iure suo.

Feria vero VI, die 20 eiusdem mensis et anni, in solita
audientia R. P. D. Assessori S. O. impertita, facta de his omni-
bus relatione SS. D. N. Leoni PP. XIIl, idem SSmus Dominus
resolutionem EE. ac RR. Patrum in omnibus approbavit.

Decretum autem die 31 Martii 1872 datum occasione dubii
a R. P. D. Vicario Apostolico Coimbaturen. propositi, prout con-
stat ex actis S. Congr. de Propag. Fide, sic se habet: « SSmus
« Dominus declaravit generatim prohibitionem concedendi abs-
« que speciali facultate dispensationes, quando in una eadem-
« que persona concurrunt impedimenta matrimonialia, non ex-
« tendi ad eos casus, in quibus cum impedimento, natura sua
« publico, aliud occurrit impedimentum occultum, seu fori in-
« terni »,

I. Can. MANCINI S. R. et u. |. Notarius.

DUBIUM quoad Presbyteri Ordinationem ex defectu manuum impositionis.

Beatissimo Padre,

Il Vescovo N. N., prostrato ai piedi della S. V., umilmente
espone che nella ordinazione del Sacerdote B., per mera dimen-
ticanza fu omessa la imposizione delle mani per parte dei Sa-
cerdoti assistenti, e il Vescovo stesso non ricorda (né lo ricor-
dano gli altri) se tenne le mani elevate sul capo del promo-
vendo nella seconda imposizione, quando si recitava I'orazione
Oremus fratres eharissimi etc. Chiede percio |'oracolo supremo
per conoscere cio che egli debba fare.

Feria IV die 17 Martii 1897.

In Congregatione Gen. S. R. et U. Inquisitionis habita ab
EE. et RR. DD. Cardinalibus Generalibus Inquisitoribus, pro-
posito suprascripto Dubio, iidem EE. ac RR. DD. responderi
mandarunt: Sacerdos B. ordinetur secreto et sub conditione
gquacumque die, etiam feriata, obtenta a SSmo facultate.

Sequenti vero fer. V die 18 eiusdem mensis et anni, in so-
lita Audientia R. P. D. Assessori impertita, facta de his omnibus
relatione SS. D. N. Leoni PP. XIII, idem SS. Dominus resolu-
tionem Emorum et Rmorum Patrum in omnibus approbavit,
facultatem concedendo.

I. Can. MANCINI S. R. et U. Ing. Notarius.

DUBIUM quoad ordinationem presbyteri, in gqua putatur tactam non fuisse patenam.

Beatissimo Padre,

Il Sacerdote N. N., prostrato ai piedi della S. V. umilmente
espone che nella sua ordinazione presbhiterale quando fu sul
punto di ricevere gli strumenti, si accosto cogli altri al Vescovo,
che li teneva in mano; ma dubita se giunse a toccare il calice
insieme colla patena; quest' ultima gli sembra di non averla
toccata. Chiede percido norme per tranquillitd di sua coscienza.

Feria Ill loeo 1V, die 7 Sept. 1897.

In Congregatione Gen. S. R. et U. Inquisitionis habita ab
EE. et RR. DD. Cardinalibus Generalibus Inquisitoribus, pro-
posito suprascripto Dubio responderi mandarunt : Acquiescat.

Feria vero VI die 10 eiusdem mensis et anni, in solita Au-
dientia R. P. D. Adsessori impertita, facta de his omnibus rela-
tione SS. D. N. Leoni PP. XIIl, idem SS. Dnus, resolutionem
Emorum et Rmorum Patrum approbavit.

I. Can. MANCINI S. R. et U. Ing. Notarius.

Chrigtifideles dictionis hispanicae iter facientes extra Hispaniam carnibus vesci
nequeunt, etiamsi gaudeant indulto quadragesimali et Bullae Cruciatae.

Feria 1V, die 22 lunii 1897.

In Congregatione Generali S. R. et U. Inquisitionis habita
ab Emis ac RR. DD. Cardinalibus in rebus fidei et morum
Generalibus Inquisitoribus proposito dubio: « Utrum christifi-
deles Bulla Cruciatae et indulto quadragesimali gaudentes, et

iter extra limites Hispanicae ditionis agentes, carnibus vesci
possint diebus vetitis eodem modo ac si in Hispania degerent,
etiamsi cibi esuriales non desint? »

Omnibus diligenti examine perpensis, praehabitoque DD.
Consultorum voto, iildem Emi ac Rmi Cardinales respondendum
mandarunt:  Negative.

Feria vero VI, die 4 lunii eiusdem mensis et anni, in so-
lita Audientia r. p. d. Assessori S. O. impertita, facta de supra-
scriptis accurata relatione SSmo D. N. Leoni PP. XIIl, Sancti-
tas Sua resolutionem Eminentissimorum Patrum approbavit et
confirmavit.

I. CAN. MANCINI S B. e U. I. Not

Tt Q- ————

EX S. CONG. DE PROPAGANDA FIDE

Nova erigitur Praefectura apostolica Rhodi

DECRETUM.—14 Agosto 1897 — Cum controversiaortaesset,
utrum insula Rhodi ordinariae iurisdictioni Vicarii Apostolici
Asiae Minoris subiecta esset existimanda, an potius Superioris
Missionis Fratrum Ordinis Minorum Constantinopoli, qui titulo
Praefecti Apostolici iam ab elapso saeculo hucusque praedictam
Rhodi missionem gubernavit; res iudicio definienda huius S. Con-
gregationis delata est. Porro Eminentissimi Patres in binis Gene-
ralibus Comitiis, habitis diebus 10 Maii et 19 lulii praesentis anni,
negotio mature examinato, alia usque rationibus hinc inde dili-
genter perpensis, tandem statuendum censuerunt; ut insula
Rhodi una cum insulis Lini, Nissyros, Scarpanto, Castellarizo,
Césidest, Stanchio, Chachi, Leros, Calymnos, Pserimos, Tilos et
Cassos, quavis auctoritate praedicti Vicarii Apostolici Asiae Mi-
noris in ipsis amota: Praefecturam Apostolicam constituant, a
praelaudato Ordine Fratrum Minorum deserviendam, cum pro-
prio independente Praefecto Apostolico Rhodi residente, et de
more ab hac Sacra Congregatione nominando.

Quam Eminentissimorum Patrum sententiam in audientia
diei 10 huius mensis, Sanctissimo Domino Nostro LEONI Divina
Providentia Papae XIII ab infrascripto Archiepiscopo Larissensi,
huius Sacrae Congregationis a Secretis, relatam, eadem San-

ctitas Sua ratam habuit et approbavit, praesensque ad id Decre-
tum fieri iussit.

Datum Romae ex aedibus Sacrae Congregationis de Pro-
paganda Fide, die XIV Augusti Anno MDCCCXCVII.

M. CARD. LEDOCHOWSKI, Praefectus.
A. Archiep. LARISSEN., Secretarius.

Facultas celebrandi Missam Conceptionis| m m ac. in sabbato conceditur Sacerdotibus
tertiariis franciscanis.

Beatissime Pater,

Fr. Luigi da Parma, Min. Generale dei Frati Minori, pro-
strato al bacio del S. Piede, umilmente espone che quantunque
sia stato concesso ai Terziarii francescani di godere de' privilegi
spirituali concessi ai Frati Minori, vi ha dubbio se i sacerdoti
Terziarii possano nel sabato dir la messa votiva dell' Immaco-
lata, come fu concesso a tutti i Frati Minori nelle loro Chiese,
ed esteso poi anche alle Chiese de' Vicariati Apostolici affidati
ai Francescani in Cina. Or, siccome in Gina i Sacerdoti secolari
de' nostri 9 Vicariati Apostolici sono in generale tutti Terziarii
e fanno uso del Messale francescano, |'umile oratore implora,
da V. S. che i medesimi Terziarii de' Vicariati francescani in
Cina abbiano il privilegio di poter dir la messa votiva della
Immacolata nei sabati ne' quali possono celebrare i frati del
[° Ordine.

Che della grazia etc.

Ex audientia SSmi diei 7 Septembris 1897.

SSmus D. N. LEO Div. Prov. PapaXIll, referente infrascri-
pto S. Congregationis de Propaganda Fide Secretario, benigne
annuere dignatus est pro gratia petitae extensionis, servatis ru-
bricis.

Datum Romae ex aedibus praedictae S. Congregationis, die
et anno ut supra.

Pro R. P. D. Secretario
C. LAURENTI.

MONITUM —Corrige pag. 254 huius Vol. in rescripto Indulgentiarum lin. 3 prima
sexta loco: prima quinta; et 255 lin. 1 aduce dummodo ante -verbum tamen.

1°. Quia legislator loquitur de libris et scriptis; librorum
autem nomine ephemerides et diaria non veniunt; quamvis
autem scriptorum vocabulo intelligantur cuiuslibet molis aut
formae lucubraciones, illae tamen quae principaliter, ex instituto,
ex professo de re vetita agunt; hoc sed vero de ephemeridibus
et diariis dici nequit, cum principaliter de factis politicis, pu-
blicisque hominum actionibus tractent; atque si quae superna-
turalia referant, obiter et per accidens; sub lege igitur non est
dicendus legislator ephemerides et diaria comprehendere vo-
luisse.

2°. Quia impossibile est eiusmodi publicaliones impedire,
cum ephemeridum plurium scriptores de ecclesiastica censura
solliciti non sint, alii contemnant, alii ob usum, consuetudinem,
concessionem dispensentur; atque, quod praecipuum est, in novo
iure ephemeridum scriptores non compellantur praeviae eccle-
siasticae censurae folium imprimendum submittere; ea vero
guae executioni demandari non possunt, praesertim si intrinsece
mala non sint, non praecipiat legislator, cum sin minus legem
inutilem statueret. Neque quis obiiciat, alios ephemeridum scri-
ptores legislatoris voluntati esse obedituros. Sed cuius voluntati
obedituri erunt, cum praecedens censura ecclesiastica epheme-
ridum scriptoribus non praecipiatur? Quid exinde boni, cum
finis a legislatore intentus obtineri non possit; quamvis enim
aliqui obedituri essent, tamen apparitiones, visiones etc. unde-
guaque per alios divulgantur ; neque veri Ecclesiaefilii ab eius-
modi narrationibus legendis cavere possunt, cum praecedenter
nesciant quid in ephemeridibus contineatur. Ut quid ergo, di-
cturus erit aliquis, eiusmodi libros et scripta legislator prohi-
buit, si finem a se intentum se non esse consecuturum intelli-
gebat ? Legislator, ut respondeamus, prohibuit libros et scripta,
sub quorum censu ephemerides et diaria non veniunt; in libris
autem scriptisque huiusmodi optime finem intentum consequi-
tur, cum fideles moniti illorum lectione abstinere poterunt, au-
ctores vero, si catholici, libros et scripta talia continentes non
publicabunt, ceteri prudentiores erunt timore abrepti ne plu-
rimos lectores emptoresque reperiant; graviora deinde mala
inducunt libri et scripta de re vetita ex professo tractantes,
guam ephemerides quae obiter, quaeque post horam proii-
ciuntur. Non quilibet demum finis a legislatore intenditur, sed
ille qui ex verbis legis dimanat; hic autem est cavere mala

Acta, Tom. XXX fase. CCCL1I1 )9

guae ex libris scriptisque novas apparitiones etc. continentibus
oriri possunt, non alios fines quoslibet qui ex aliis fontibus. Ratio
igitur utriusque casus est omnino diversa.

3°. Quia, ut iam monuimus, videtur legislator in praesenti
paragrapho de libris scriptisque loqui qui ex professo de novis
apparitionibus, visionibus, miraculis etc. loquuntur, aut saltem
quorum principale obiectum his narrationibus constituitur; in
diariis autem aliisque ephemeridibus eiusmodi res atque facta
nullum principale obiectum constituunt.

4°. Quia usus eiusmodi supernaturalia facta in publicis diariis
publicandi penes universos invaluit, quin aut Episcopi, aut Apo-
stolica Sedes de re sollicita fuerit. Non est. autem adeo facile
condemnandum quod communiter fit, videntibus tacentibusque
Ecclesiae praesulibus. Hoc tamen in loco catholicarum ephe-
meridum moderatores monere audemus, ut de simplici factorum
narratione contenti, de natura et supernaturali eorum indole
nihil pronuntient.

II. Sed praeter novas apparitiones, visiones, miracula etc.
proscribuntur hac in paragrapho etiam libri et scripta quae
novas inducunt devotiones, etiam sub praetextu quod sint pri-
vatae, si tamen publicentur absque legitima Superiorum Eccle-
siae licentia

Saluberrima haec est Pontificis dispositio ; tot enim ac tanti
divulgantur novarum devotionum libri, libelli, folidla, ut non
modicam pariant confusionem, et quin promoveant, pietatem
potius imminuant. Plerumque enim contingit, ut spretis iis de-
votionibus, quae ab Ecclesia vel praecipiuntur, vel commen-
dantur, animae nonnullae iis sese devotionibus dedant quae
placent, quaeque a legitima auctoritate minime approbatae fuere.
In memoriam itaque universorum Christi fidelium revocandum
est, primam praecipuumque devotionem nostram erga SS. Tri-
nitatem esse debere, deinde erga Christum Redemptorem no-
strum, atque postea erga Beatam Virginem Mariam, cui sequatur
devotio erga Sanctos Angelos atque Apostolos; ceteras his non
esse praeferendas existimamus; etenim si in cunctis ordo et
recta ratio servanda est, multo magis in iis quae ad pietatem
pertinent.

Novae tamen devotiones, ad instar novarum apparitio-
num etc. non absolute et intrinsece, saltem ut plurimum, pro-
scribuntur, cum aliquando bonae esse et ad pietatem conducere

possint, sed unice ob defectum legitimae facultatis a Superioribus
ecclesiasticis impertiendae. Hi autem iure suo utuntur, cum ad
ipsos pertineat ea cognoscere quae a fidelibus in pietatis usum
assumuntur; an scilicet reapse pia sint, et conformia receptis
in Ecclesia dogmatibus, veritati historicae, communi Ecclesiae et
fidelium sensui etc.

Neque refert quod non in publicum, sed in privatum usum
publicatae et adscita e fuerint; etenim publicatio etiam hac de
causa interdicitur; et quidem sapienter; etenim a periculis spi-
ritualibus quae novae devotiones inducere possunt, sive publice
sive private cavere debemus; difficile deinde est ut quae semel
publicata sunt ita privata consistant, ut etiam in usum publicum
a, plerisque non idoneis peritisque Ecclesiarum rectoribus non
assumantur. Solent demum plerique tanta vesania erga aliquas
devotiones abripi ut putent vel iis solummodo vitam aeternam
esse consecuturos, quamvis de cetero divinorum mandatorum
observantiam posthabeant, aut saltem non esse consecuturos
sine illis (a).

Novimus qua de causa plures devotiones a Suprema S. Of-
ficii Congregatione reprobatas fuisse ; atque exemplo sinttitulus
amici Saeratissmi  Cordis lesu Sancto losepho tributus ; item
titulus tributus B. M. Virgini Nostrae Dominae Saeratissimi
Cordis eo sensu quod imperium super Filium suum exerceat,
quod pie asseri nequit, inquit Suprema Inquisitio in epistola
diei 23 Februarii 1875 ad Episcopum Presmiliensem Latinorum
in Galitia {b) ; emblemata SS. Cordis lesu in Eucharistia ex de-

(a8 Factum narrabo. Novi hominem, qui dimissa uxore -sua legitima, quam
coram Ecclesia tantum duxerat, cum in aliud oppidulum sese contulisset, aliam
coram magistratu civili duxit, deceptis puellae parentibus, quibus Sindici testimo-
nialibus litteris affirmabat se liberum omnino esse quocumgue matrimonii vinculo.
Cum ego in eo oppidulo, in quo nullus erat Sacerdos, per aliquot dies commoratus
fuissem, atque Episcopus universas facultates quae mihi concedere poterat conces-
sisset, curavi scandalum illud removere, praesertim quod esset unicum. Quare ac-
eito homine, e persuadere conatus sum ut concubinam dimittere!, et legitimam
uxorem ad se revocaret. Inter alia e dicebam: Quidquid sit, tu in statu damnatio-
nis es, et si Deus ad suum tribunal erit te vocaiurus, et concubinam dimittes, et
in infernum proiiceris. Neguaguam, respondit mihi, non ita erit ut tu dicis; ego
enim quotidie recito cuidam Sancto (nominis oblitus sum) tot Pater, Ave et Gloria,
cum quibus ego veniam quorumlibet peccatorum obtinebo, et salvus certe ero. Et
adhuc in concubinatu vivit.

(b) Acta S. Sedis, VIII, 361.

creto diei 3 lunii 1891, quo idcirco dicitur nova emblemata Sa-
eratissimi Cordis lesu in Eucharistia non esse ab Apostolica
Sede approbanda, quia cultus erga Sanctissmum Cor lesu in
Eucharistia, non est perfectior cultu erga ipsam Eucharistiam,
neque alius a cultu erga Sanctissmum Cor lesu {a); certa ratio
honorandi Vultus Redemptoris ut obiecti distincti, qui scilicet
importet cultum directum et specialem (b) ; item titulus «& Cordis
poenitentis ex decreto diei 15 lulii 1893, quo Sancta Romana
Universalis Inquisitio omnino prohibet et damnat titulum: Cor
lesu poenitens. Cor lesu poenitens pro nobis. lesu poenitens.
lesu poenitens pro nobis (c). Oratio pro imperio Christi et Ma-
riae Immaculatae super omnes creaturas, Festivitas promovenda
de Sanguine Sacratissmo Mariae, de qua re libros confectos
Suprema Inquisitio damnavit Feria 1V, die 13 lanuarii 1875 {d).
Praestat vero monitum referre quod pluribus ex hisce decretis
Suprema Inquisitio annexuit, ut tandem aliquando fideles hisce
novitatibus abstineant. « Sanctissimus Dominus Noster Pius di-
« vina providentia Papa IX in solita audientia r. p. D. Assessori
« S. Officii impertita, mandavit, monendos esse scriptores qui
« ingenia sua acuunt super argumentis quae novitatem sapiunt,
« ac sub pietatis specie insuetos cultus titulos etiam per ephe-
« merides promovere student, ut ab eorum proposito desistant,
« ac perpendant periculum quod subest pertrahendi Fideles in
« errorem, etiam circa Fidei dogmata, et ansam praebendi Re-
« ligionis osoribus ad detrahendum puritati Fidei, doctrinae ca-
« tholicae, ac verae pietati » ().

Superiores autem legitimi, a quibus novas devotiones pu-
blicandi licentia petenda est, Episcopi sunt, atque ceteri locorum
Ordinarii. Novae tamen hae devotiones esse debent, quarum
scilicet usus superiori aetate non reperiatur; qua de causa
novam devotionem ille non inducit qui preces in honorem ali-
cuius Sancti, vel alia de causa inductas, et ab Ecclesiae legitima
auctoritate approbatas ad plures dies protrahat, vel ex eis heb-
domadam, mensem conficiat, commentariis exornet, explicetque;

{a) Acta S. Sedis, XXIV, 573-574.

(b) Acta S. Sedis, XXV, 749-750.

(c) Acta S. Sedis, XXVI, 319

{d) Acta S. Sedis, VIII, 269.

{e) Acta S. Sedis, XXVI, 319 et alibi.

hae enim non novae sed antiquae censendae sunt, quaeque a
piis personis in usum revocantur.

52. Paragraphus haec XIV in tres partes commode dividi
potest.

In 1. legislator libros proscribit qui duellum, suicidium,
divortium licita statuunt.

In 2. illos qui de sectis masonicis aliisque eiusdem generis
societatibus agunt, easque utiles et non perniciosas Ecclesiae et
civili societati esse contendunt.

In 3. libros damnat qui errores ab Apostolica Sede pro-
scriptos tuentur.

De his omnibus itaque separatim tractandum est,

I. At a principio in universum observamus, non prohiberi
eiusmodi libros, quia de duello, suicidio, divortio, sectis maso-
nicis, aut erroribus ab Apostolica Sede proscriptis simpliciter
agant, sed quia horum liceitatem propugnant, aut sententias ab
Apostolica Sede damnatas erroneas esse negant ; hinc siqui libri
de duello, suicidio, divortio tractent, quin eiusmodi scelera de-
fendant, aut de sectis masonicis aliisque affinibus narrationem
instituant, ut earum historiam, ritus, principia, doctrinas, agendi
rationem referant, quin de earum utilitate aliquid pronuntient
aut sanciant; vel errores a Sede Apostolica proscriptos recen-
seant, quin damnationis iustitiam veritatemque impugnent, hi,
inquam, libri nulla proscriptione tenentur; non enim idcirco
proscribuntur quod de iis rebus agant, sed propter rationem
gua ad scribendum auctores moventur.

Similiter animadvertimus libros hos ex professo, vel saltem
principaliter, de interdictis rebus agere debere, non obiter aut
perfunctorie; etenim damnantur libri qui de iis materiis agunt;
ergo libri, quorum hae materiae vel obiectum principale con-
stituunt, vel non modicam partem; idque eo vel magis osten-
ditur quod hi libri liceitatem duelli, suicidii, divortii statuere
debent, utilitatem sectarum masonicarum, veritatem errorum
guos Apostolica Sedes proscripsit; ad haec autem statuenda
lucubra ti ones requiruntur numeris omnibus quodammodo abso-
lutae; quibus, scilicet, auctores finem quem sibi praestiterunt
assequi conentur; quod de cetero ipsa verba a legislatore ad-
hibita demonstrant ; statuere enim est rem aliquam firmiter de-
cernere, constabilire ; sed gratuitis assertionibus, aut perfunctoriis
nihil profecto constabilitur. Verbis igitur suis optime legislator

demonstravit, se libros damnare qui ex professo de interdictis
actionibus tractant, quamvis inter libros et libros non distinxerit

Post haec: Dudlum est duorum paueorumve pugna ex
condicto. Aliter: Pugna inter duos vel paucos privata auctori-
tate ex condicto suscepta, cum periculo occisionis, mutilationis
aut  wulneris.

Privatam hanc pugnam (nam de publica et a legitima au-
ctoritate ob finem praesertim iustum indicta non loquimur) his
tantum in casibus licitam esse, doctores affirmant; vel cum la-
cessitus nulla alia via potest mortem evadere, quam ei provo-
catur intentat, nisi acceptando duellum; potest enim quis se
periculo mortis exponere, ut certa iniustaque morte se liberet;
quamvis, nisi nos fa Hat opinio, hoc in casu acceptatio duelli
posset considerari veluti iusta et necessaria suipsius defensio;
vel cum quis in bello iusto aut ad duellum adversarium pro-
vocat, aut pro vocatus acceptat; est enim quoddam belli initium,
quod de cetero absque supremi ducis voluntate vix aut ne vix
quidem concipitur; aut cum suscipitur ad bellum finiendum;
vel cum duo sontes iuste condemnati componuntur inter se, et
per duellum a iudice constituuntur mutui sententiae executo-
res, et ea lege ut victori donetur vita.

De cetero nullae aliae rationes afferri possunt ad liceitatem
privati duelli statuendam; non quidem ostentatio virium, et di-
gladiandi peritia, cum vanitatis vitium sit quolibet iure con-
demnatum; non defensio honoris, aut infamiae et vecordiae
evitatio, cum medium sit ineptissimum, et omnino incertum;
non vindicatio illatae iniuriae, aut purgatio criminis impacti, aut
defensio bonorum temporalium ob eamdem rationem; ita ut
qui duelli liceitatem defendunt in manicomia essent detrudendi,
ut mentecaptis ibi degentibus eiusmodi exponant argumenta.

Tum Patres Concilii Tridentini, tum Romani Pontifices pri-
vata duella proscripsere; et illi quidem Sess. XXV, cap. XIX
de Reformatione usum duellorum detestabilem, et diabolo fa-
bricante in perniciem tum corporum tum animarum introdu-
ctum dixere; idcirco ex christiano orbe penitus exterminandum*
Imperatores hinc, reges, aliosque supremos principes illud per-
mittentes excommunicatione feriunt, pheudis ecclesiasticis pri-
vant, si in iis duellum peractum fuerit; duellantes et patrinos
excommunicationi, bonorum proscriptioni,. et perpetuae infa-
miae subiiciunt; sanciunt insuper, ut veluti homieidae spectari

debeant, et ecclesiastica privari sepultura si in ipso conflictu
decesserint; complices similiter atque spectatores excommuni-
catione et perpetua maledictione ligant. Gravissimae hae poe-
nae videbuntur; sed pro tanta voluntaria stultitia nulla poena
gravissima censenda est.

Neque Tridentini Patres primi fuere, qui detestabilem et in-
sanum duellorum usum proscripsere; sed ante eos Patres Con-
cilii Valentini in Gallia sub Leone IV, a quibus occisor in duello
habetur velut homicida nequissimus et latro cruentas, occisus vero
tamguam sui homicida et propriae mortis spontaneus appeti-
tor; Patres Concilii Lateranensis Il sub Innocentio Il anno 1130
celebrati, Concilii Lateranensis Il sub Alexandro Il an. 1148,
ut alia particularia Concilia silentio praetereamus.

Romani vero Pontifices nihil praetermiserunt ut eiusmodi
scelus ex orbe christiano penitus exterminarent; atque ad id
strenuam operam confidere Nicolaus I, Coelestinus IIl, Euge-
nius Ill, Innocentius IV, lulius Il, Leo X, Pius IV, Grego-
rius X111, Clemens VIII, Benedictus XllII, Benedictus XIV, quo-
rum sanctiones simul collectae legi poterunt apud losephum
Pennacchi,  Commentaria in Congtitutionem Apostolicae Sedis,
tom. 1, pag. 536, seqq. Postremo vocem extulit Leo XIII 22 Se-
ptembris 1891 in Epistolis datis ad Archiepiscopos et Episcopos
Imperii Germanici et Austro-Hungarici, de prava duellorum con-
suetudine (a).

Lamentatur itaque Pontifex hac in Constitutione, penes omnes
nationes duellorum consuetudinem invaluisse; duellum autem
tum iuri naturali tum divino adversari, cum ius utrumque ve-
tet, ne quis exra causam publicam hominem interimat aut
vulneret, nisi salutis suae deferendae eausa, necessitate coactus.
At qui ad privatum certamen provocant, vel oblatum susci-
piunt, hoc agunt, huc animum viresque intendunt, nulla neces
sitate adstricti, ut vitam eripiant, aut saltem wulnus inferant
adversario.

Affirmat deinde vix ullam esse pestem, quae a civilis vitae
disciplina magis abhorreat et iustum civitatis ordinem perver-
tat, quam permissa civibus licentia, ut sui quisque adsertor
iuris privata vi manugue, et honoris quem violatum putet, ni-
tor  existat.

(@ Acta S. Sedis, XXIV, 203.

Romanos hinc Pontifices ab antiquis temporibus contra
duellantes leges statuisse severissimas, quarum legrem sapientia,
€0 luculentius emicat, quo ineptiora ea esse liquet quae ad im
manem duelli morem tuendum od excusandum solerti proferri.

Non enim duello maculae eluuntur, quas civium honori al-
terius calumnia a.ut convictum induxerit; quanvis enim a cer-
tamine victor decedat qui, iniuria accepta, illud indixit, omnium
cordatorum hominum hoc erit iudicium, tali certaminis exitu
viribus quidem ad luctandum, aut tractandis armis meliorem
|lacessentem probari, non ideo tamen honestate potiorem. Quod
s idem ipse ceciderit, cui rursus non inconsulta, non plane
absona haec honoris tuendi ratio videatur?

Sed neque acceptandi certamen ullam rationem suppedi-
tare metus excusationem, quod scilicet provocati timeant ne
segnes habeantur si pugnam detrectarint. Nam officia hominum
ex falsis vulgi opinionibus dimetienda non sunt, sed ex aeterna
recti iustique norma, sin minus inter honestas actiones et fla-
gitiosa facta nullum esset discrimen; ipsos sapientes ethnicos
docuisse spernendas esse vulgi opiniones; fortem esse illum
diiudicandum qui contumelias aequo novit animo ferre; forti-
tudo enim virtus est: virtus autem in bono consistit rationi
consentaneo, €t nis quae in iudicio nitatur approbantis Dsi,
stulta. omnis est gloria.

I psos ulterius legum latores, etiam hac nostra aetate, duellum
auctoritate publica, poenisque propositis coercendum duxisse.

Illos demum carpit Pontifex, qui duella censent permittenda
militibus, quod tali exercitatione a cui dicant militarem virtu-
tem; nam primum quidem, dicit, honesta et turpia natura dif-
ferunt, nec in contraria mutari ob diversum personarum sta-
tum ullo pacto possunt. Omnino homines, in quacumque con-
ditione vitae, divina ac naturali lege omnes pari modo tenentur.
Propterea, ratio huiusce indulgentiae erga milites ab utilitate
publica, petenda foret, quae numguam tanta esse potest, ut
eius obtentu naturalis divinique iuris vox conticescat. Quid,
quod ipsa utilitatis ratio manifesta deficit? Nam militaris vir-
tutis incitamenta eo spectant, ut civitas sit adversus hostes
instructior. M ne vero effici poterit ope illius consuetudinis,
gJuae suapte natura eo spectat ut, suborto inter milites dissidio,
cuius causae haud rarae sunt, e singulis partibus defensorum
patriae  necetur  alteruter?

Neque Pontifex animadvertere praetermittit, modernos ho-
mines sibi turpissime contradicere dum duella ineunt; quippe
qui cum antiquarum aetatum ea répudient quae cum colore
discrepent recentioris urbanitatis, duellum tamen conservent,
quod e reliquiis rudioris aevi ac peregrinae barbariae originem
duxit ignobilem.

Acute et sapientissime haec Leo XIIl protulit atque incul-
cavit, Deumque optimum maximum obsecramus ne propter
hominum improbitatem vocem et operam perdiderit.

Stieidiwn habetur cum quis propria auctoritate sibi vitam
aufert; qua de causa est voluntaria et directa suipsius occisio.
Nulla ratione ad suicidium perpetramium suadentur : e contra
rationis et fidei lumine docemur, suicidas tum contra Deum,
tum contra seipsos, tum contra societatem gravissime delin-
quere. Veros esse homicidas ex eo liquet quod homines sint
et hominem interficiant; quare sapientissime D. Augustinus: Ne-
gue enim qui seipsum occidit aliud quam hominem occidit (a).

Nedum christianis, sed ipsis Ethnicis huius iniustitia crimi-
nis perspecta fuit. Cicero tum alibi, tum De Republica, lib. VI,
verbis christiano homine dignis scripsit: « Piis omnibus reti-
« nendus est animus in custodia corporis, nec iniussu eius, a
« quo ille vobis est datus, ex hominum vita migrandum est,
« ne munus humanum assignatum a Deo defuisse videamini ».
Atque Aristoteles 3 Ethicor. cap. VII, et lib. V, cap. XI invictis
argumentis demonstrat contra rationem esse atque contra na-
turalem inclinationem seipsum occidere. Quid ergo Christiani
cogitare debent, quibus a Deo praeceptum est: Non occides?

Nescimus autem quo sint nomine illi appellandi qui tantum
facinus cohonestare praesumunt vel ex fortitudinis conceptu,
guem suicidae promovent in vita contemnenda; vel ex eo quod
in corpus dominium habeamus; vel ex quod quamvis vita sit
donum Dei, ita tamen hoc donum acceptavimus ut ei renun-
tiare libere possimus, si vita concessa nobis aerumnosa, socie-
tati inutilis reddatur.

Etenim vilitatem atque vecordiam potius ostendunt illi qui
calamitates aliasque aerumnas ferre cum nequeant, seu melius

(n) Lib. 1. De Civil Dei. cap. XX. Sed a cap. 17 ad 20 plura et praeclara dis-
putdt S Doctor, atque rationes et causas refe Hit. quibus aliqui falso existimare
poterant, licitum esse seipsum interimere.

nolint, sibi vitam adimunt, idque cecinit gentilis Poeta: Rebus
in adversis facile est contemnere vitam. Fortiter ille facit qui
miser esse potest. Neque Deus absolutum ita vitae dominium
donavit, ut in eam potestatem ipse dimiserit, aut ea conditione
donavit, ut eam perdere possimus: neque societati aliquando
inutiles reddimur, si ei utiles esse velimus, et munere nostro
fungi; haec enim utilitas ab ipsa existentia pendet: sed neque
nobis exitiosa umguam esse poterit, si virtutem sectari velimus;
aerumnae demum huius vitae sunt nobis ad coelum scala; non
enim pro felicitate huius vitae assequenda nati sumus, sed pro
futura atque beatissima. Suicidae autem tum praesentis vitae
bonum atque utilitatem, tum futuram beatitudinem in aeternum
amittunt.

Attamen nostro hoc aevo nulla fortasse dies sine suicidiis
ad occasum properat; quod si causae in publicis ephemeridi-
bus legantur, non certe animi fortitudinem, aut quid praecla-
rum designant, sed maximam animi vecordiam, ne stultitiam
simul et maximum scelus dicamus (a).

Divortium in genere est separatio coniugum inter se; vel
quoad vinculum, si ipsa naturalis, quae est etiam sacramentalis,
coniunctio abrumpatur; vel quoad thorum, si manente coniugii
vinculo, coniunctio abrumpatur quoad matrimonii usum, men-
sam, habitationem.

Divortii leges rationesque iure canonico diriguntur; neque
de eiusmodi divortiis quae ad legum canonicarum praescriptum
aguntur, legislator noster loquitur; sed de iis quae per moder-
norum guberniorum leges statuuntur, in quibus nulla habita
neque divinarum, neque ecclesiasticarum legum ratione, di-
vortia statuuntur; et nil aliud sunt quam facta sacrilega, quibus
matrimonii etiam consummati vinculum abrumpitur, et facultas
nova ineundi coniugia conceditur, vivente altero coniuge; ita
ut homines sint qui duabus vel tribus uxoribus, aut foeminae
quae duobus vel tribus maritis copulatae reperiantur. Scelus
horrendum lege naturali, divina et ecclesiastica damnatum, cum
fini et institutioni matrimonii contradicat, pacem perturbet, edu-
cationi prolis adversetur, tum mulieres tum viros dehonestet,
eaque mala gigffat quae Leo XIII lamentatur in praeclara sua
Constitutione Arcanum divinae sapientiae consilium, lata die 10

(a) Cf. Borgier, Dizionario di Teologia ad hanc vocem.

Februarii 1880 {a), quo inter alia dicit: Eorum (divortiorum)
enim causa fiunt maritalia foedera mutabilia; extenuatur mu-
tua benevolentia;  infidelitati perniciosa incitamenta  suppeditan-

tur ;  tuitioni atque ingtitutioni liberorum  nocetur;  dissuendis
societatibus  domesticis praebetur  occasio;  discordiarum, inter
familias semina sparguntur ;  minuitur ac deprimitur  dignitas

mulierum, quae in periculum veniunt, ne, eum libidini virorum
inservierint, pro derelictis habeantur. Et quoniam ad perden-
das familias, frangendasque regnorum opes nihil tam valet,
guam corruptela morum, facile perspicitur, prosperitati fami-
liarum ac civitatum maxime mimica esse divortia, quae a de
pravatis populorum moribus nascuntur, ac, teste rerum usu,
ad \vitiosiores vitae privatae et publicae consuetudines aditum
ianuamque patefaciunt.  Multoque esse graviora ha.ee mala con-
stabit, si consideretur, frenos nullos futuros tantos, qui conces-
sam semel divortiorum facultatem valeant intra certos, aut
ante provisos, limites coercere. Haec mala autem oculis quo-
tidie cernimus, sed frustra lamentamur.

lure igitur meritoque legislator noster illos damnat libros
qui divortia licita statuunt, non obiter tamen, aut veluti aliud
agendo, sed ex professo, ut supra demonstravimus (b).

Sed 2° illos etiam damnat libros, qui de sectis masoni-
Cis agunt, easque utiles et non perniciosas Ecclesiae et civili
societati esse contendunt; causam igitur et rationem damnat,
non quia, ut animadvertimus, hi libri simpliciter de sectis ma-
sonicis tractent, earum conficiant historiam, ritus, caeremonias,
gradus, fata etc. describant.

Exploratissimum est autem, sectas masoénicas tum Eccle-
siae, tum civili societati gravissimo esse detrimento; idque pa-
tere ex fine quem sibi praestituunt, ex plurimorum, qui earum
participes fuerunt, confessionibus et revelationibus, ex libris,
catechismis, statutis, quae masones ipsi divulgarunt, ex regum
edictis, qui eas ab initio proscripsere, gravissimisque poenis
supposuerunt, ex illis qui earum origines historiamque descri-
bendam suscepere (€), ex Romanorum Pontificum Constitutio-

ni Acta S. Sedis, XXII, 385.

(b) Cf. Bergier, Op. cit. voc. Divorzo.

(c) Plures sunt; nos autem recensebimus N. Deschamps, postea S. R. E. Car-
dinalem : Les Sociétés secrétes et la Société, avec une introduction sur Vaction des
Sociétés secrétes au XIX siecle, par M. Claudio Jannet, 1882. Numquam autem cl.

nibus, qui nihil praetermiserunt quomodo societates eiusmodi
iamnarent, earumque complices fautoresque gravissimis poe-
nis afficerent.

Clemens X1l anno 1738, lata Constitutione In Eminenti, eas
proscripsit, atque facultatem concessit Episcopis in masones
velut in suspectos de haeresi procedendi.

Benedictus XIV anno 1751 per Constitutionem Providas,
quae a Clemente XII statuta fuerant confirmavit, et contra ma-
sones, catholicorum Principum, omniumgue saecularium pote-
statum opem auxiliiimque invocavit, et enixo studio requisivit.

Pius Papa VIl in Constit, Ecclesam a lesu Christo, plura
contra sectas masonicas dixit, atque inter alia: « Verum conie-
« cturis et argumentis opus non est ut ita de eorum dictis iu-
« dicetur. Libri ab ipsis (masonibus) typis editi, quibus ratio
« describitur quae in conventibus Superiorum praesertim gra-
« duum adhiberi solet, eorum catechismi et statuta aliaque au-
« thentica et ad fidem faciendam gravissima documenta, nec
« non eorum testimonia, qui cum eam societatem deseruissent,
« cui antea adhaeserant, eius errores et fraudes legitimis iudi-
« cibus patefecerunt, aperte declarant, Carbonarios id praecipue
« spectare ut magnam licentiam cuique dent, religionem quam
« colat, proprio ingenio et ex suis opinionibus sibi fingendi,
indifferentia in religionem inducta, qua vix quidguam exco-
« gitari potest perniciosis, ut lesu Christi passionem, per ne-
« farias quasdam suas caeremonias profanent ac polluant, ut
« Ecclesiae Sacramenta (quibus nova alia a se per summum
« scelus inventa substituere videntur) et ipsa religionis catho-
« licae mysteria contemnant, utque Sedem hanc Apostolicam
« evertant, in quam, quoniam in ea apostolicae cathedrae sem-
« per viguit principatus, singulari quodam odio afficiuntur, et
« pestifera quaeque ac perniciosa moliuntur ».

Qua de causa, ut malis ingruentibus obsisteret, primus
omnium praecepit Carbonarios ad Episcopos et ad ceteros ad
guos spectabat esse denunciandos.

Verum non multo post, die scilicet 13 Martii 1825, Leo Xl|
vocem iterum extollere contra eiusmodi sectas compulsus fuit,

A

Auctori concessuri erimus, masones etiam ex abolito per Clementem V Templa-
riorum Ordine originem ducere; neque id argumenta ab eo allata evincere; neque
iis horrendis criminibus foedatos fuisse, de quibus a Philippo Pulchro eiusque au-
lléis accusati fuere, sed neque illorum Ordinem iuste abolitum fuisse.

quia intellexerat crevisse illarum insolentiam praecipue ob ea-
rum multitudinem novis sectis auctam, e quibus ea praesertim
numercuida quae Universitaria dicitur, quod sedem et domici-
lium in pluribus studiorum universitatibus habeat. Atque post-
guam de malis questus fuerit, quae principatibus civilibus in-
ferunt, subdit: « Inde etiam existunt acerbissimae calamitates,
« quibus Ecclesia fere ubique vexatur, et quas sine dolore, imo
« sine moerore commemorare non possumus. Impugnantur
« impudentissime sacratissimo eius dogmata et praecepta, eius
« dignitas extenuatur, et pax illa et felicitas, qua suo quodam
« iure frui deberet, non perturbatur modo, sed omnino ever-
« titur... Libri quos de religione et republica scribere non du-
« bitarunt, qui his sectis nomen dederunt, quibus dominationem
« spernunt, maiestatem blasphémant, Christum autem vel scan-
« dalum vel stultitiam dictitant; immo non raro nullum esse
« Deum, et hominis animam una cum corpore iuterire docent,
« codices et statuta, quibus sua consilia et instituta explicant,
« aperte declarant cuncta quae iam memoravimus et quae ad
« legitimos principatus labefactandos, et Ecclesiam funditus de-
« lendam spectant, ab iis proficisci. Atque hoc veluti certum
« exploratumque habendum est, has sectas licet nomine diver-
« sas, nefario tamen impurissimorum consiliorum vinculo esse
« inter se coniunctas (a) ». Atque silentio praeterimus Constit.
Mirari latam a Gregorio XVI, et Const. Qui pluribus a Pio
Papa IX promulgatam.

Attamen silentio praeterire dedecet Constitutionem Huma-
num genus a Leone XIIl latam die 20 Aprilis 1884 (b), sui Pon-
tificatus anno VII, qua Sectae Masonicae turpissimas impiasque
machinationes aperit, monetque fideles ut eam abominatione
maxima prosequantur, Episcopos vero excitat, ut summam
diligentiam adhibeant, ne greges sibi commissi eius fraudibus
irretiantur.

A principio Masonicae Sectae finem in propatulo ponens:
Ecclesiae Sanctae, inquit, perniciem palam aperteque moliun-
tur, idque eo proposito, td gentes christianas partis per lesum
Christum  Servatorem  beneficiis, s  fieri posset, funditus de-
spolient.

() Hae Constitutiones et alia documenta legantur penes Pennacchi Comment,

in Congt. Apostolicae Sediss Tom. |, pag. 595 segg.
(b) Acta S Sedis XVT, 417.

Pergit deinde enumerare Pontifices qui hunc tam capitalem
hostem ex oceultae eoniurationis tenebris prosilientem, quis
esset, quid vellet celeriter agnoverunt, atque principes simul
et populos, signo veluti dato, monuerunt, ne se paratis ad de-
cipiendum artibus insidiisgue capi paterentur.

Videlicet cum  Sectae Masonicae ingtitutum et ingenium
compertum esset ex manifestis rerum indiciis, cognitione cau-
sarum, prolatis in lucem legibus eius, ritibus, commentariis,
ipsis saepe accedentibus testimoniis eorum qui essent conscii,
Apostolica Sedes  denuntiavit aperteque  edixit, Sectam Maso-
num contra ius fasgue constitutam, non minus esse christia-
nae rei quam civitati perniciosam ; proposittsque poenis quibus
solet Ecclesia gravius in sontes animadvertere, interdicit atque
imperavit, ne quis illi nomen societati daret.

lustas verasque fuisse Romanorum Pontificum querelas
Masones aut denegasse aut esse calumniatos: at rerum quae
subsecutae sunt eventus, quanta veritate atque iustitia Romani
Praesules locuti fuerint apertissime demonstrarunt: etenim ipsi
viri principes in eos gravissimis legibus, pluribus in regnis,
animadvertere compulsi fuere; non omnes tamen, neque ea
animi firmitate atque constantia qua debuerant; ad illa hinc
incrementa Masonum Secta properavit, ut et ecclesiasticae et
civili potestati formidinem incutiat.

Idcirco quamvis non semel Pontifex Leo X1l vocem suam
contra eiusmodi sectae molimina extulerit, iterum eam extol-
lere compellitur, ut malis quae undequaque produxit, repagu-
lum apponat.

Secta haec secreto tegitur, et communitur obedientia illo-
rum qui ei dant nomen; qui si dicto obedientes non fuerint, si
quidquam revelaverint, admissae culpae non raro dant sup-
plicium. Atqui, clamat Pontifex, simulare et velle in occulto la-
tere, obligare shi homines tamquam maneipia, tenacissimo
nexu, nec satis declarata causa; alieno addictos arbitrio ad
omne facinus adhibere; armare ad eaedem dexteras quaesita
impuntiate  peccandi, immunitas quaedam est, quam rerum
natura non patitur.

Haec vero Masones agunt ut funditus evertant omnem
eam, quam instituta christiana pepererunt, disciplinam  reli-
gionis reique publicae, novamque ad ingenium suum extruant,
ductis e medio Naturalismo fundamentis et legibus.

Docent enim Masones humanam naturam humanamque ra-
tionem cunctis in rebus magistram esse et principem.  Negant
hinc quicquam esse auctore Deo traditum, nullum probant de
religione dogma, nihil ceri, quod non hominum intelligentia,
comprehendat, nullum  magistrum, cui  propter  auctoritatem
officii sit iure credendum; Ecclesiam catholicam idcirco veri-
tatis magistram et vindicem maxime insectantur; ab iisque
esse repetendas iniquissimas leges, et mala universa quibus
Ecclesia undique coangustatur, dolet Pontifex.

Sed etiam ea quae lumine naturali edocemur Masonibus
incerta sunt, scilicet, Deum esse, animos hominum ab omni
esse materiae concretione  segregatus, eosdemque immortales.

Redemptionem generis humani, gratiam caelestem, Sacra-
menta, adipiscendamque in coelis felicitatem pro ignotis asper-
na.ntur.

Parentem generis humani negant deliquisse ; proptereaque
liberum arbitrium  nihil viribus attenuatum et inclinatum putant.

Paucis: omnia religionis christianae mysteria veritatesque
praecipuas denegant Masones.

Neque minori impietate feruntur erga convictum domesti-
cum, cum matrimonium ad negotiorum contrahendorum genus
pertinere comminiscantur, hinc posse ad voluntatem eorum
qui illud contraxere rescindi, penes gubernatorem re civilis
esse in maritale vinculum potestatem etc.

Homines esse eodem iure omnes, et aequa ac pari in omnes
partes conditione; unumguemque esse nhatura, liberum; impe-
randi alteri ius habere neminem, velle autem ut homines cu-
iusquam auctoritati pareant esse vim inferre etc.

Ex quibus profecto consequitur eo fiervos omnes suos
tendere Masones, ut tum religiosam quamlibet, tum civilem so-
cietatem susdeque vertant. Eis qua de causa sententiam Au-
gustini convenire certum est, qui scripsit: Sed propterea pu-
tant, vel putari  volunt, christianam doctrinam utilitati  non
convenire Reipublicae, quia nolunt stare rempublicam firmitate
virtutum, sed impuntiate vitiorum (a).

Et haec quidem vere a Leone XIIl dicta et monita sunt.
Sed utinam Supremi Pastoris vocem Christi fideles non asper-
nentur !

(@ Ep. 157, al. 3, ad Volusiatium cap. V, n 20.

Nullimodis igitur dubitandum est quin Sectae Masonicae
tum Ecclesiae tum civili societati sint perniciosissimae, et quin
iure meritoque Leo XIII libros id negantes proscripserit.

Attamen ut proscriptioni hi libri subiaceant, demonstrandi
onus suscipere debent sectas masonicas et eiusdem generis so-
cietates, non alias quaslibet, utiles et non perniciosas utrique
statui, ecclesiastico et civili esse; qua de causa sub eiusmodi
censu,aliae sectae non veniunt quae religiosae sint, ut sectae
orientales, Protestanticae etc.; sed neque illae quae quamvis
religiosam indolem non induant, finem tamen sectarum maso-
nicarum sibi non praestituere, neque contra Ecclesiam et ci-
viles potestates machinantur; legislator enim eas suo nomine
compellat: qui de sectis masonicis agunt, dixit, tel aliis
eiusdem generis societatibus. De cetero Pius Papa |X digno-
scendarum harum sectarum hanc tesseram exhibuit: qt/ae con-
tra Ecclesam vel legitimas potestates seu palam, seu, clande-
stine machinantur (a): si quae igitur huiusmodi instituto et fine
abhorrent, masonicae non sunt; iuramento aut initiationis ritu,
nee ne, ligentur; palam vel clam coetus suos habeant. Id con-
stat etiam ex S. Officii Instructione ad omnes Catholici orbis
Episcopos data die 10 Maii 1884, qua n. 3 praescribitur: «Ne
« quis vero errori locus fiat, cum diiudicandum erit quae-
« nam ex his perniciosis sectis censurae, quae vero prohibitioni
« tantum obnoxiae sint, certum imprimis est, excommunicatione
« latae sententiae multari Massonicam aliasque eius generis
« sectas, quae Cap. Il, n. IV Pontificiae Constitutionis Aposto-
« H ea e Sedis designantur, sive id clam, sive palam fecerint,
« sive exegerint, sive non a srds asseclis secreti servandi iura-
« mentran.

« 4. Praeter istas sunt et aliae sectae prohibitae atque sub
« gravis culpae reatu vitandae, inter quas praecipue recensen-
« dae illae omnes, quae a sectatoribus secretum nemini panden-
« dum, et omnimodam obedientiam occultis ducibus praestan-
« dam iureiurando exigunt (b)». Hinc Societates latronum, occul-
torum vindictae cupidine homicidarum (italice degli accoltella-
tori), societates cremandis cadaveribus addictae (c) sectis met-

ui) Congt. Apostolicae Sedis, Tit. 2, n. IV.
(b) Acta S. Sedis, Tom. XVII, p. 44.
{c) De his constat etiam ex S. Officii decreto diei 19 Maii 1886. Interrogata

sonicis non adnumerantur, neque aliae societates plurimae,
quae nunc propediem exurgunt. Optime e contra sub lege
comprehenduntur secta Fenianorum ex decreto S. Officii 12
lanuarii 1870 (a). Carbonaria, Maxiniana, Internationadistica,
Nihilistica, Anarchica; quamvis autem hae postremae lege ex-
plicita nondum damnatae fuerint, nullimode tamen dubitandum
est quin sint Masonicae sectae propagines filiaeque germanae,
et quin contra Ecclesiam et legitimas potestates machinentur;
dubitantibus autem vel negantibus facta respondent.

Quid autem de Socialistis? Comprehenduntur ne sub Leo-
nis lege? Et quidem sunt qui id tenendum esse iudicant {b);
alii autem scribunt, se nolle reponere socialismum inter sectas
masonicas, atque esse Ecclesiae iudicium expectandum (c).

Quibus subscribendum?

Monitoris sententia nobis verior videtur; atque lectorum
iudicio sequentia argumenta submittimus.

1. Ex recitata S. Officii Instructione certum est, illas societates
sub Piano Capite, consequenter etiam sub Leonis XIII para-
grapho comprehendi, quae contra Ecclesiam et legitimas pote-
states machinantur. Sed certum exploratumque est, Socialistas
tum Ecclesiae tum civili potestati ita adversari, ut utramque
deiicerent, si possent, atque facta quae propediem contingunt,
id evidentissime demonstrant.

2. Leo XIIl. in Const. Quod apostolici muneris {d) lata die

enim Suprema Inquisitio |. An licitum sit nomen dare societatibus, quibus proposi-
tum est promovere usum comburendi hominum cadavera?

Respondit ad |. Negative, et si agatur de Societatibus Massonicae sectae filiabus,
incurri poenas contra hanc latas.

Simpliciter ergo societates cremandis cadaveribus addictae uti masonicae spe-
ctandae non sunt.

{a) Acta S. Sedis, Tom. V, 369.

{b) Monitore Ecclesiastico, Vol. X, fase. 1, pag. 40, quo loco Socialismum ap-
pellat sectam affinem Sectis Massonicis.

(c) Arthurus Vermersch e S. I. De prohibitione et censura librorum Brevis
Dissertatio pag. 35 seqq. Tornaci 1897. « Quocirca, scribit, nolim absolute reponere
« Socialismum inter huiusmodi sectas. Imitemur potius prudentiam S. Sedis, quae
« de multis societatibus in quas coguntur operarii Stat. foeder. Americae et valde
« affines videntur Massonicis, ita ut interdum funera civilia imponant asseclis, no-
ci luit illud definire. ludicium ergo permittamus Ordinariis locorum et interea Socia-
« listarum societates (secluso casu particulari cuiuspiam coetus) summum habeamus,
« pro illis de quibus certo statui nequeat eas ad genus massonicarum pertinere ».

(d) Habetur Tom. XI Act. S. Sedis, pag. 369.

Acta, Tom. XXX. fase. CCCLIII. 20

28 Decembris 1878 apertissime affirmat, Socialistas, Nihilistas,
Communistas unam Sectam constituere, et arctissimo inter se
esse foedere colligatus. «Intelligitis nos de illa hominum secta
« loqui, qui diversis ac pene barbaris nominibus, Socialistae,
« Communistae, et Nihilistae appellantur, quique per univer-
« sum orbem diffusi, et iniquo inter se foedere arctissime col-
« ligati etc, ». Atqui nemo negabit Communistas et Nihilistas sub
Leonis XIIl paragrapho concludi; ergo etiam Socialistae con-
cludentur qui cum illis unam sectam constituunt, atque sunt
arctissimo foedere colligati.

3. Affirmat Pontifex, Socialistarum doctrinam ab Sectis Ma-
sonicis originem duxisse, Romanosque Pontifices ut alias se-
ctas masonicas, ita et Socialismum qui ex illis erupit damnasse.
Recensitis enim Constitutionibus Clementis X1, Benedicti X1V,
Pii VI, Pii VII et Leonis XII, subdit: « Omnibus denique ma-
« nifestum est quibus gravissimis verbis et quanta animi firmi-
« tate ac constantia gloriosus decessor noster Pius IX f. m. sive
« allocutionibus habitis, sive litteris encyclicis ad totius orbis
« Episcopos datis, tum contra iniqua Sectarum conamina, tum
« nominatim contra iam ex ipsis erumpentem Socialismi pestem
« dimicavit».

4. Socialismum Sectam appellat, atque Episcopos rogat ut
solertem operam adhibeant, ne Christi fideles ei dent nomen.
« Adlaboretis oportet, ut Ecclesiae catholicae filii neque nomen
« dare, neque abominatae Sectae favere ulla ratione audeant ».
Cum igitur Romanus Pontifex et sectam appellet, et a Sectis
Masonicis erumpere Socialismum proclamet, tutum non est &-
firmare, illum uti factionem politicam potius quam sectam posse
considerari.

5. Demum per universam Constitutionem a se latam invi-
ctis argumentis demonstrat Pontifex, Socialistas tum Ecclesiae,
tum civili potestati perniciem inferre.

Quamvis igitur ex Romanis Congregationibus nondum de-
cretum aliquod prodierit, quo socialistae sectis masonicis ad-
numerentur, tamen cum apertas in re Romanorum Pontificum
sententias habeamus, satis superque habendum est, ut libri qui
Socialismum utilem et non perniciosum Ecclesiae et civili So-
cietati esse contendunt, sub praesenti paragrapho concludantur.
Suprema vero S. Officii Congregatio, nisi nos fallat opinio, id-
circo abstinuit abnumerandis socialistis inter sectas masonicas,

quia cum id Leo XIIl supremo suo iudicio declaraverit, inutile
erat de re eadem novum decretum promulgare {a).

1. Sed 3.° loco Legislator illos damnat libros qui errores
ab Apostolica Sede proscriptos tuentur.

In Constitutione Apostolicae Sedis, Tit. Il, n. 1, Pius Papa X
damnaverat Docentes vel defendentes sive publice, sive priva-
tim propositiones ab Apostolica Sede damnatas sub excommu-
nicationis poena latae sententiae.

Si quae ergo propositiones sub excommunicationis poena
latae sententiae proscriptae non fuerant, docentes vel defendentes
ecclesiastica censura erant immunes.

In praesenti paragrapho de censuris incurrendis sermo non
est, sed de una proscriptione librorum, qui errores ab Aposto-
lica Sede proscriptos tueantur. Attamen si qui inter hos erro-
res sint, qui sub excommunicatione latae sententiae proscripti
a Pio Papa IX fuerant, horum defendentes eam incurrunt.

Quid ergo de erroribus a Pio Papa IX in Syllabo damnatis?

Advertendum primo loco est, pro iis qui Syllabum habent
veluti Constitutionem, aut documentum ex cathedra pronuntia-
tum, atque uti tale ad credendum universis fidelibus proposi-
tum, aliqguem ex erroribus in eo proscriptis defendentes, esse
plane haereticos, eo sensu quo negent aut syllabum esse docu-
mentum defide, seu ex cathedra pronunciatum, aut propositiones
singulas in eo proscriptas ad fidei depositum non pertinere,
aut non esse iis qualificationibus damnatas habendas, ut da-
mnatae reperiuntur; hos idcirco excommunicationem incurrere
Romano Pontifici speciali modo reservatam tit. 1, cap. 2 Const.
Apostolicae  Sedis.

Quoniam vero non omnes concessuri erunt, Syllabum do-
cumentum constituere ex cathedra pronunciatum (et ut sen-
tentiam nostram humillime proferamus; haec thesis difficillimae
probationis nobis semper visa est atque videtur) (b); hinc pro-
positae quaestioni haec danda responsio est.

{a) Qui originem e Socialismi placita cognoscere desiderat, adeat Bergier Di-
zionario di Teologia -V'. Socialisti; qui tamen articulus adiunctus fuit a ei. Gousset.
Adeat etiam Constitutiones a Leone XIII contra Socialistas, Masonicam sectam, et
circa alia capita promulgatas.

{b) Inter alia argumenta quae proferri possent, unum sit: Encyclica Quanta
cura eadem die data legitur et ad Episcopos transmissa ac Syllabus, ut apparet ex
Epistola Cardinalis Antonelli data die 8 Decembris 1864, et ex consignatione Ency-

Qui defendunt errores in Syllabo damnatos quatenus Syl-
labus est, seu Elenchus complectens praecipuos errores qui no-
tantur in allocutionibus  consistorialibus, in Encyclicis aliisque
Apostolicis  litteris  Sanctissmi  Domini  Nostri Pii  Papae 1X,
nullam excommunicationem incurrunt cum nulla sanctione aut
poena a Pio Papa IX communitus fuerit.

Quoniam vero non paucae propositiones in Syllabo notatae
plane impiae et haereticae sunt, et in aliis documentis de fide
damnatae reperiuntur ; et exemplo sint errores in prima
Syllabi paragrapho recensiti; hinc qui aliqguem ex his errori-
bus defendit, plane haereticus est, non quia in Syllabo conti-
nentur, sed quia in aliis definitionibus de fide proscripti ut hae-
retici reperiuntur. Ceteri errores in Syllabo notati, ita sunt ha-
bendi, ut in Encyclicis, allocutionibus, aliisque apostolicis litte-
ris notati reperiuntur.

Quaeritur tamen: an errores qui ab Apostolica Sede pro-
scripti exhibentur, ab ea directe proscripti esse debeant, an sa-
tis sit ut ab Suprema S. Officii Congregatione proscripti fuerint,
gquo Apostolicae Sedis nomine proscripti traducantur? Atque
hoc alterum verum esse putandum est, dummodo deinceps
lata proscriptio a Romano Pontifice confirmata fuerit. Soliti sunt
enim Romani Pontifices, Congregatione S. Officii mediante, cuius
perpetuo praefecturam agunt, quaestiones ad doctrinam fidei
morumgque pertinentes dirimere, atque prolata ab illa iudicia
apostolica auctoritate roborare.

Ita factum legimus a Leone X circa Martini Lutheri pro-

clicae. In hac autem de Syllabo nec verbum est, nec vestigium apparet. Aliae
Pii IX epistolae, quibus ad Episcopos Ecclesiae catholicae declaraverit, Syllabum
esse documentum de fide, vel in iis ut in Encyclica Quanta cura scripserit, man-
daveritque: Itaque omnes et singulas pravas opiniones ac doctrinas singillatim, hisce
Litteris commemoratus auctoritate nostra apostolica reprobamus, proscribimus atque
damnamus; easque ab omnibus catholicae Ecclesiae filiis, veluti reprobatas, proscriptas
atque damnatas omnino haberi volumus et mandamus. hae, inquam, epistolae num-
guam latae sunt. Ex quo igitur capite constat de voluntate Pontificis declarandi
Syllabum de fide? Et sine Pontificis Romani explicita et declarata voluntate potest
ne aliqguod documentum haberi de fide?

Praetermiltimus, plures prorsus esse in Ecclesia catholica, qui Syllabo uti do-
cumento ex cathedra fidem detrectant, idque scientibus Romano Pontifice et Con-
gregatione S. Officii. At ignorantia excusari dici nequeunt. Quid ergo? Erunt ne
haeretici? schismatici? aut quid aliud? Ei unde factum est ut hos Apostolica Sedes
numquam corripuerit; imo silentio suo sinat ut hi in tanto errore versentur?

positiones, quas damnavit in Constit. Ecarrge Domine lata die 15
lunii 1520.

Ita a Clemente VIII, ab Alexandro VII, ab Innocentio XI
circa doctrinam Michaelis de Molinos; ita ab Alexandro VIII, a
Clemente XI, ab aliisque Romanis Pontificibus.

Atqui errores a praedictis Pontificibus damnati mediante
S. Officii Congregatione, tamquam a Sede Apostolica proscripti
publicati fuere; ergo proscriptiones errorum factae a Suprema
Inquisitione et a Romano Pontifice confirmatae, tamquam ab
Apostolica Sede factae censentur.

Demum, ut hi libri proscriptioni subiaceant, erroresab Apo-
stolica Sede proscriptos, non simpliciter asserere, sed vindicare
debent, demonstrare scilicet, Apostolicam Sedem in illa vel illa
alia sententia proscribenda errasse, atque de falso esse redar-
guendam iudicio.

Id tamen intelligendum est de proscriptis erroribus, qui ad
fidei morumque doctrinam referuntur, non autem de illis pro-
positionibus quae ad historiam, criticam, documentorum audien-
tiam, aut ad scientias mere naturales pertinent, dummodo cum
revelatis doctrinis strictam non habeant connexionem. Haec
enim aliis criteriis principiisque dirimuntur, de quibus Aposto-
lica Sedes sollicita non est, neque relate ad eiusmodi scientias
praerogativa pollet inerrantiae, aut divino fuit instructa magi-
sterio.

53. Advertendum est, agi hac in paragrapho XV de ima-
ginibus quomodocumaque impressis sive per incisionem, sive per
photographiant, lithographiam, phototipiam, aliasque artium in-
ventiones, quibus nostra tantopere abundat aetas.

Picturae, sculpturae praesenti legis dispositione comprehendi
non sunt existimandae; 1. quidem quia Legislator loquitur de
imaginibus impressis, picturae autem et sculpturae non sunt
impressiones; et cum in lege odiosa versemur, verba sunt stri-
cto sensu sumenda. Neque difficultas urgeri potest ex adverbio
guomodocumque; hoc enim refertur ad impressiones, quae cum
multiplices sint, per illud adverbium omnes comprehenduntur.
2. Ob ea quae praescribuntur in parte secunda paragraphi :
Novae vero sive preces adnexas habeant etc., atqui nullimodis
dubitandum est quin hoc in membro Legislator loquatur de
imaginibus impressis; etenim preces adnexas habere possunt,
sed certum est hanc legis dispositionem ad praecedentem re-

ferri, ut patet ex particula vero; ergo et in praecedenti para-
graphi parte sermo est de imaginibus impressis, non pictis,
non sculptis; quibus de cetero preces non adnectuntur. 3. St-
etit Legislator prohibet quominus novae imagines publicentur,
imo multo magis prohibet impressarum plubicationem, cum
sint ab Ecclesiae decretis difformes; picturae autem et scul-
pturae non publicantur, sed exponuntur. 4. Videtur demum Le-
gislator obviare voluisse sacrarum imaginum ab Ecclesiae sensu
et decretis diflbrmium celerrimae diffusioni, quae per novas in-
ventiones plane obtinentur; quod de picturis atque sculpturis
non potest intelligi.

Quid autem de numismatibus, vulgo medaglie? Neque has
sub lege comprehendi putandum est; tum quia alio nomine ve-
niunt, et minime nomine imaginum impressarum; tum quia
preces, de quibus legifer loquitur, non videntur esse brevissi-
mae illae iaculatoriae, quae aliquando in sacris numismatibus
insculpuntur ; tum quia numismata non imprimuntur. Quidquid
demum sit, lex haec quoad sensus extensionem est valde dubia,
neque nobis aperte Legislatoris voluntatem significat; in dubio
autem de sensu legis quod minimum esse sequendum iura
docent.

Distinguit porro Leo XIII imagines impressas atque diffor-
mes ab sensu et decretis Ecclesiae ab imaginibus imprimendis,
quasque imprimi prohibet sine competentis ecclesiasticae pote-
statis licentia. Imagines igitur impressae et antiquae esse pos-
sunt et recentissimae; etenim illarum series pervenit ad diem
usque promulgationis Constitutionis Officiorum ac munerum;
si enim ea die imagines quaecumque ab Ecclesiae sensu de-
cretisque difformes confectae fuissent, profecto erant impressae.
Qua de causa imagines impressae illae omnes dicendae sunt
et habendae quae praecedunt praesentis Constitutionis promuh
gationem; quae cum a sensu et decretis Ecclesiae sint plane
difformes, absolute prohibentur: Omnino vetantur. Ergo neque
in publicum usum, neque privatum adoptari possunt (a).

(@) Quoniam imagines impressae quae hanc praecedunt Constitutionem antiquae
esse possunt, et etiam antiquissimae, conformes, nec ne, sint Ecclesiae decretis, eas
quomodolibet definire oportet. Imagines igitur antiquae illae sunt, quarum typus iam
confectus est, et ab Ecclesia tacite vel expresse probatus, aut improbatus; novae
vero quae novis typis aut descriptionibus linearibus, vulgo disegni confectae fuere;
et aliquando typis ab Ecclesia probatis respondent, aliquando non respondent.

Exinde sequitur, in secunda parte paragraphi, in qua ser-
mo est de novis imaginibus, legislatorem complecti imagines
tantum decretis Ecclesiae conformes; etenim difformes quas-
cumque ad publicationem usque novae Constitutionis in prima
paragraphi parte proscripserat; impossibile ergo est ut in secunda
parte arbitrio competentium potestatum prescriptionem novarum
imaginum difformium commiserit, cum hoc in casu supponen-
da esset legislator aliorum arbitrio propriam submisisse vo-
luntatem atque decretum. Novas insuper imagines decreto suo
non proscribit, sed tantum vult, ne absque ecclesiasticae pote-
statis licentia publicentur; at has etiam fuisset profecto proscri-
pturus, si imagines ab Ecclesiae decretis difformes etiam in al-
tera paragraphi parte conclusisset; idque ut sibi cohaereret; quan-
doquidem difformes fuissent a decretis Ecclesiae ut aliae iam
impressae, quas absolute proscripserat; eodem ergo proscri-
bendae decreto atque poena.

Novae autem imagines, preces, nec ne, adnexas habeant
publicandae non sunt sine ecclesiasticae potestatis licentia,
guamvis decretis Ecclesiae sint conformes. Quid ergo si pu-
blicentur ?

Verius exsistimamus non esse interdictas. 1. Quia eiusmodi
imagines utpote decretis Ecclesiae conformes nullam animabus
perniciem inferunt; porro legislatoris finis est, e manibus fide-
lium removere imagines quae spiritualia ipsis inferunt damna.
2. Quia in superiori parte paragraphi Legislator absolutam pre-
scriptionem pro imaginibus difformibus inducit; sed si etiam pro
novis hanc inferre voluisset, vel eam in fine paragraphi collo-
care, vel saltem repetere debuisset, ne dubia orirentur. 3. Di-
versa utriusque partis paragraphi sanctio est: in prima, pro ima-
ginibus impressis difformibus absoluta proscriptio; in alia pro-
hibitio quominus absque legitima licentia publicentur; una au-
tem alii non aequipollet. 4. Denique prohibitio pro imaginibus
conformibus ea tantum de causa concipi potest, quia publicatae
supponuntur absque legitima facultate; erat igitur indicenda, ut
indicta legitur in paragraphis ex. gr. 13 et 20. Qua de causa
Legislator quod voluit expressit, quod non expressit, noluisse
censendus est.

Dignum post haec inquisitione erit, quaenam imagines ab
Ecclesiae decretis difformes, vel iis conformes haberi debeant.
Atque rem dirimendam ducimus auctoritate Patrum Concilii Tri-

dentini atque Romanorum Pontificum, Urbani VIII praesertim
et Benedicti XIV.

Itaque Concilii Tridentini Patres Sess. XXV De Invocatione,
Veneratione et Reliquiis Sanctorum et Sacris  Imaginibus duo
praecipue statuunt, ne scilicet cultui fidelium proponantur ima-
gines, quibus falsum aliquod dogma exprimatur, aut ita depi-
ctae fuerint, ut ad lasci viam potius quam ad devotionem pro-
vocent. Nullae falsi dogmatis imagines, et rudibus periculosi
erroris occasionem praebentes statuantur; tanta circa haec di-
ligentia et cura ab Episcopis adhibeatur, ut nihil inordinatam,
aut praepostere, et tumultuarie accommodatum,  nihil  propha-
num nihilgue inhonestum appareat, cum domum Dei  deceat
sanctitudo. Conformes igitur tum sacris Ecclesiae dogmatibus,
tum modestiae legibus sacrae imagines esse debent. Decernit
hinc Sancta Synodus quemlibet esse removendum abusum ;
quod ut obtineatur, statuit, nullam esse in Ecclesia qualibet in-
solitam imaginem collocandam, nisi de Episcopi facultate. In
has autem sanctas et salutares observationes (circa sacras ima-
gines) s qui abusus irrepserint eas prorsus aboleri Sancta Syn-
odus vehementer cupit = . = Satuit S Synodus, nemini licere,
ullo in loco, vel Ecclesia, etiam quomodolibet exempta, ullam
insolitam ponere vel ponendam curare imaginem, nis ab Epi-
scopo  approbata  fuerit.

Qui vero accuratas circa sacras imagines pingendas vel im-
primendas regulas tradidit, fuit Benedictus X1V tum in insigni
Opere De Beatif. e¢ Canoniz. Servorum Dei, praesertim Lib. 1V,
tum in Constit. Sollicitudini promulgata die 1 Octobris 1745. Quo-
niam vero in hac Constitutione, quae in cit. opere sparsim et
diffuse, quantum saltem ad nonnulla capita scripserat, summa-
tim collegit; hinc quae ibi tantus Pontifex statuit ipsius fere
verbis referemus.

Igitur quantum attinet ad SS. Trinitatem repraesentandam
832 scribit: « Imagines itaque SS. Trinitatis communiter appro-
« batae, et tuto permittendae illae sunt, quae vel personam Dei
« Patris exhibent in forma viri senis desumpta ex Dan. Cap. VII.
« V. 9. Antiquus dierum sedit: in cuius autem sinu Unigenitum
« ipsius Filium, Christum videlicet Deum et hominem, et inter
« utrosque Paraclitum Spiritum Sanctum in specie Columbae,
« vel duas personas modico intervallo seiunctas repraesentant,
«unam senioris viri, nimirum Patris, alteram Christi, medium

« autem inter ipsos Spiritum Sanctum, in Columba, ut praefer-
retur, expressum ».

Improbat qua de causa 8§ 26 cum doctissimo Bellarmino
illos pietores qui audent ex capite suo confingere imagines Tri-
nitatis ; ut cum pingunt unum hominem cum ducbus capitibus,
et in medio eorum columbam; ista enim monstra, quaedam vi-
dentur, et magis offendunt deformitate sua, quam iuvent si-
militudine.

Multo magis improbat § 27 repraesentare Virginem Mariam
quae ipsam Trinitatem in utero gerat, quas tota Trinitas hu-
manam carnem ex  Virgine assumpsisse

A paragrapho 29 ad 36 inquirit, quid sentiendum sit de
Imagine SS. Trinitatem exhibente in tribus personis, statura,
aetate omnibusque aliis lineamentis omnino aequalibus; sed al-
latis Doctorum, pro et contra, rationibus, sententia pronuntianda
abstinet, et quaestionem insolutam relinquit.

Quomodo pingendae sint singulae Trinitatis personae tradit
§ 36, atque haec statuit: « Pingitur et Pater solus seorsim ab
« aliis personis, quoniam vocem Domini Dei deambulantis in

« Paradiso audivit. Genesis Cap. Ill, innixus mysticae schalae
« visus est lacob. Gen. XX VIII, 13; Moysi quoque miro modo
» conspiciendum se praebuit. Eorod. XXXIII, 23; tum etiam

« |lsaiae, tamgquam Rex in solio sedens, Isai. VI, 1, et Danieli
« veluti senex albo vestimento amictus. Dan. VII, 9.

«"Pingitur etiam aeternus Filius seorsim a Patre et Spiritu
« Sancto, quoniam is homo factus, in diebus carnis suae cum
« hominibus conversatus est, atque etiam postquam a mortuis
« resurrexit, non semel Apostolis aliisque manifestus" apparuit.
« Repraesentatur idem Cruci, quam pro nobis pertulit, affixus.
« Quam quidem Crucifixi effigiem necimpius Lutherus e medio
«tolli posse putavit; et Elisabetha Angliae Regina nuncupata,
« Henrici VIII et Annae Bolenae filia, licet sacris imaginibus
« bellum indixerit, eam tamen in regio suo Oratorio retinere
« voluit. Pingi quoque consuevit in forma Agni, atque huic ima-
« gini fundamentum praebet Prophetia Isaiae, testimonium Ba-
« ptistae, Evangelistarum dicta, Apocalypsis loannis Apostoli,
« et Epistola prima B. Petri etc.

« Pingitur quoque Spiritus Sanctus, vel tamquam de coelo
« descendens die Pentecostesin figura linguarum ignis, vel alias
« in Columbae specie, seorsim pariter ab aliis divinis personis;

« quia sub his figuris factae sunt eiusdem apparitiones, quarum
« Sriptura meminit; nusquam vero invenire est in sacris Litteris
« Tertiam Personam abque aliarum consortio ».

Non licet hinc Spiritum Sanctum pingere sub humana iu-
venis forma, et has imagines esse prohibendas removendasque
docet et praecipit in paragraphis 8 et 10 in quibus ita loquitur:
« De publicatis lateque diffusis quibusdam imaginibus Spiritum
« Sanctum sub speciosi iuvenis forma referentibus, subscriptis
« verbis: Veni Sanete Spiritus . . . te hortamur, imo etiam au-
« ctoritate qua fungimur, tibi mandantes, ut nullo pacto per-
« mittas huiusmodi Ilcones ulterius multiplicari; quascumque
« vero ullibi existere compereris, eas omnes et singulas de me-
« dio tollas; adhibitis iis auctoritatis simul prudentraeque tuae
« remediis, quibus optatum finem sine turba ac tumultu conse-
« qui posse iudicaveris ».

Circa alias imagines B. M. Virginis, Sanctorum, Beatorum
atque Servorum Dei, Urbanus VIII anno 1642 generice statuit
eas esse pingendas sub illo habitu et forma, quae ab antiquo
tempore in Ecclesia catholica in usu fuit: Imagines Domini
nostri lesu Christi, et Deiparae Virginis Mariae, a.e Angelorum,
Apostolorum,  Evangelistarum,  aliorumque Sanctorum et San-
ctarum quorumque sculpere aut pingere, vel scalpi aut pingi
facere, aut antehac sculptas aut pietas, et alias quomodolibet
effictas tejiere, seu publico aspectui exponere, aut cestire cum
alio habitu et forma, quam in catholica et apostolica Ecclesia
ab antiquo tempore consuevit, nec etiam cum habitu peculiari
alicuius Ordinis Regularis, tenore praesentium prohibemus, o.c
ut Imagines aliter picta e vel sculpta e ab Ecclesiis et aliis locis
quibuslibet amoveantur et deleantur, vel reducantur et refor-
metur ad habitum et formam in Ecclesa Catholica et Apo-
stolica, ab antiguo tempore consuetam etc. praecipimus. Ap.
Bened. X1V. De Beat, et Canoniz. Serv. Dei, Lib. IV. part. II.
Cap. XXI, n. 6.

Usus autem antiquissimus est pingendi Beatam Virginem
Mariam cum vestibus coloris caerulei et rubei. Approbat enim
Benedictus XIV ea quae scribit Sarnelli in suis Epistolis eccle-
siasticis, Tom. 1V, Ep. 46, scilicet: « Ab aevo apostolico Beatam
« Virginem Mariam sculptam pictamque fuisse vestibus coloris
« rosacei aut purpurei, et pallio (italice manto) coloris caerulei
« (azzurro, turchino, celeste) »; quod Sarnelli demonstrare ni-

titur ex imaginibus quae a S. Luca depictae dicuntur, quasque
existere affirmat Romae tum in Basilica S. Mariae Maioris, tum
in Ecclesia S. Mariae in Via Lata. Quod tamen argumentum an
solidum sit nescimus.

Quomodo pingendi sint Angeli tradit Conradus Brunus in
Libro de Imaginibus cap. VI. « lam igitur, inquit, quales olim
« ab hominibus visae sunt imagines coelestium spirituum, tales
« et hactenus S. Mater Ecclesia ad eruditionem simplicium non
«quidem temere, et novo, aut ab hominibus nuper ficto, sed
« vetustissimo, et a simplici illa ac multiféormi sapientia Dei, per
« Spiritum Sanctum tradito exemplo, depingere consuevit. Quod
« infinita per ambitum totius orbis christiani, imaginum sancto-
« rum angelorum exempla demonstrant; quibus nimirum an-
« geli in forma humana, ut quae inter omnes homini magis
« perceptibile est, iuvenes, aspectu fulgenti, vestitu candido in-
« duti, discalceati, zonis circa pectus et lumbos praecincti, lapi-
« dibus pretiosis ornati, et duabus alis pennati et suffulti, nubibus
« circumdati, instrumenta Dei, vel irae, ut gladium; vel miseri-
« cordiae, ut crucem, et alia passionis Dominicae insignia in
« manibus gestantes, hominum conspectui exhibentur ».

Imagines sanctorum canonizatorum cum diademate pin-
gendas esse tradit Benedictus XIV in Op. cit. part. Il, cap. X,
n. 6, quo in loco approbat sententiam doctissimi viri Patris
Cepari e Soc. |. qui scriptum reliquit: Sanctos canonizatos solum
eum diademate esse pingendos.

Beatos vero qui a Sede Apostolica sunt approbati, et de
quibus Missa, seu Officium potest recitari, vel titulum Beati
sunt consecuti, cum solis splendoribus, seu radiis pingi debere.
Imagines demum Servorum Dei nondum beatiBcatorum et ca-
nonizatorum pingi non debere cum radiis, laureolis, aut dia-
demate, neque cum persona ad eorum genua provoluta, quia
id cultum importat, tradit Op. cit. Lib. IlI, cap. XI, n. 5, allatis
Urbani VIII decretis quae lata fuere die 5 lulii 1634. « Eorumdem
« Dei Servorum imagines neque depingi possunt cum laureolis,
«radiis, seu splendoribus, neque retineri sive in sacellis, sive
« calis in locis publicis aut privatis, sioe in Ecclesis tum sae
« cularibus, tum regularibus cuiuscumque Ordinis, Instituti aut
« Societatis ».

Expendendum demum est: an decretorum Ecclesiae no-
mine, quibus difformes sacrae imagines reperiuntur, intelligenda

ea etiam decreta sint, quae inserta leguntur in Indice pravorum
librorum inter Decreto de libris prohibitis, nec in Indice no-
minatim expressis, 8§ Ill; atque negative respondendum esse
existimamus, cum a Leone XIIl decreta omnia, quae Indici li-
brorum prohibitorum praemissa inveniuntur, abrogata fuerint,
atque unas regulas ab se praescriptas vim legis habere statutum
fuerit. Hinc non ex hisce decretis repetenda est conformitas aut
difformitas Sacrarum imaginum, sed ex decretis Urbani VIII,
aliorumque Romanorum Pontificum, et Sacrae Congregationis
Rituum. Decreta Indici praemissa, reduplicative considerata,
abrogata sunt; neque de cetero vim legis habere possunt.

54. Indulgentia est remissio poenae temporalis debitae pro
peccatis actualibus quoad culpam iam remissis, facta extra Sa-
cramentum ab habente facultatem, per applicationem thesauri
ecclesiastici. Ex lata definitione patet quod Indulgentiae apoeri-
phae illae sunt, quae a legitima auctoritate concessae non fuere,
sed ab aliis inductae et publicatae. Proscriptae, quae conde-
mnatae a legitima potestate fuerunt, quacumque demum de
causa id contigerit, sive quod cessaverint, sive quod abususin
iis praedicandis aut lucrandis committerentur.

Revocatae, quae ab habente potestatem annullatae sunt,
iisque quilibet valor sublatus, ita ut eas deinceps fideles Christi
lucrari non possint, cum post revocationem uti non existentes
considerandae sint.

Porro plurimae in vulgus sparsae fuere Indulgentiae apo-
criphae et falsae, quae praesertim a R. Pontifice Innocentio XI
proscriptae sunt, lato decreto die 7 Martii 1678, quod incipit :
Delatae saepius fuere; aliae quae legitimae aliquando extite-
rant a Romanis Pontificibus Pio V, et Paulo V revocatae sunt.
Qui has nosse desiderat, legat Ferraris Bibliotheca canonica,
v. Indulgentia, art. IV.

Maximus tamen erat Indulgentiarum etiam legitime conces-
sarum numerus; et ob earum multitudinem, variasque condi-
tiones tum circa opera iniuncta, tum circa tempus durationis,
non leve de earum valore dubium exurgebat. Qua de causa
Pius Papa [X Collectionem precum piorumgue operum edi ius-
sit, quibus Indulgentiae essent adnexae; easque tantum vim
habere debere sancivit. « Summus Pontifex benigniter annuit,
« ut authentica omnium et singularum precum piorumque ope-
« rum, quae usque ad praesentem diem Indulgentiis ditata vel



COMMENTARIUM 317

« aucta fuere, Sylloge, seu Collectio per Secretarium eiusdem
« S. Congregationis quam diligentissime conficeretur, ac dein in
« lucem prodiret.

« Hanc ergo Collectionem, iuxta Sanctitatis suae mandatum,
< rite accurateque absolutam, typisque S. Congregationis de Pro-
« pagando, Fide editam, SS. D. N. Pius Papa IX apostolica sua
< auctoritate approbavit; praecepitque a cunctis Christifidelibus,
< ut genuinam et authenticam Indulgentiarum hactenus conces-
sarum Syllogen prorsus habendam esse» (a).

Adsunt insuper Collectiones authenticae Decretorum, quae a
S. Congregatione Indulgentiarum latae sunt, quaeque certam prae-
bent de veris Indulgentiis fidem. Attamen cum prope diem per
S. Congregationem Indulgentiarum novae Indulgentiae conce-
dantur, atque decretorum collectores tunc eas publicent, cum
decreta tot sint ut ad iustum volumen assurgant, pro novis et
novissimis Indulgentiis dignoscendis regulam praebere non pos-
sunt. Tutius hinc sibi consulerent Episcopi si ad acta S. Sedis
reeurrerent, quorum fasciculi cum singulis mensibus publicen-
tur, in iisque referantur quaelibet Romanarum Congregationum
decreta, quae vel illo, vel mense praecedente prodierunt, pos-
sent de veritate Indulgentiarum omnimodam sibi certitudinem
comparare; aut sin minus directe ad S. Congr. Indulgentiarum
recurrant.

Legislator praecipit has apocryphas, proscriptas, revoca-
tasque Indulgentias, si quae divulgatae fuerint, de manibus Chri-
stifidelium esse auferendas. |d autem officii ad Episcopos cete-
rosque animarum pastores pertinet; fidelibus, ut optime observat
Vermeersch (b), nullum aliud onus incumbere, nisi fideliter obe-
dire iussis Episcoporum aut Superiorum, si quae praecepta ab
illis ferantur, sive voce tenus, sive promulgatis edictis. Praece-
ptum enim Superioris desinit ad subditos; si ille praecipiat, hi
obedire tenentur; cum autem pro inobedientibus nulla latae
sententiae poena statuta fuerit, sequitur, subditos inobedientes
nulla poena teneri.

Discrimen antiquum ius inter et novum circa Indulgentias
aprocryphas, proscriptas, revocatas est, quod hoc generalis-

(a) Decretum praemissum alla Raccolta di orazioni e pie opere, per le quali
sono state concesse dai Sommi Pontefici le SS. Indulgenze. Roma, 1877.
{b) Comment, in hunc loc. pag. 46.

simum sit, ita ut nulla excipiatur, illud referebatur ad particu-
lares tantummodo Indulgentias, quae concessae perhibebantur
nonnullis Coronis, Crucibus, Ordinibus religiosis, Confraterni-
tatibus, Collegiis etc.; quas qui nosse vult, legat Indicem libro-
rum prohibitorum Decreta de libris prohibitiss, nec in Indice
nominatim expressis, § I, n. 9.

55. Hac in paragrapho 17 sermo est de veris legitimisque
Indulgentiis, quarum concessiones publicari non debent absque
competentis auctoritatis licentia; de veris, dicimus, Indulgentiis;
etenim falsae et apocryphae numquam concessae fuerunt, et
in terminis repugnat ut concedantur; si enim a legitima aucto-
ritate concedantur, neque falsae, neque apocryphae sunt.

Per Indulgentiarum libros intelliguntur variarum Indulgen-
tiarum concessiones in volumen compactae atque publicatae.

Summaria sunt compendia quaedam, quibus variae Indul-
gentiae indicantur, earumque concessionum decreta citantur,
aut breviter referuntur, quin ad verbum allegentur.

Libelli sunt parvae molis libri, quibus concessae Indulgen-
tiae, paucae plerumque, absque vel cum adnexis decretis refe-
runtur, exponuntur, et Christifidelibus commendantur.

Folia, constant duabus vel pluribus paginis iuxta editionis
magnitudinem, quam quis adoptat; in folio, in 4°, in 8° in 16°,
in 24°, quibus aliqua Indulgentia proponitur, et pietati fidelium
commendatur.

At quaecumque sit forma typographica publicationis, nihil
potest relate ad Indulgentias publicari, absque competentis au-
ctoritatis licentia

Et illico duplex quaestio dirimenda est; quarum prima in-
quiritur: Quaenam sit haec competens auctoritas, a qua petenda
publicandarum Indulgentiarum licentia sit?

2. An Indulgentiarum etiam legitimarum libri, summaria etc.
si publicati absque licentia competentis auctoritatis fuerint, pro-
hibiti maneant ?

Quantum ad 1. quaestionem attinet sciendum est, post pu-
blicationem Constit. Officiorum ac munerum sequens dubium ad
S. Indicis Congregationem propositum fuisse: « Utrum in Decreto
« n. 17 Decretorum generalium de prohibitione et censura libro-
« rum nuper a SS. D. N. Leone Papa XIII editorum, verba haec:
« non publicentur absque competentis auctoritatis licentia, ita
«sint intelligenda, ut in posterum: Indulgentiarum libri, libelli,

« folia etc. omnes ad solos locorum Ordinarios pro impetranda
« licentia sint referendi ? ; an vero subiiciendi sint censurae S. In-
« dulgentiarum Congregationis, aut Ordinarii loci secundum nor-
« mas ante novam Constitutionem Officiorum ac munerum sta-
«hili tas?

« Eadem S. Indicis Congregatio respondit.

« Ad |. partem Negative.

« Ad [l. Affirmative.

« Datum Romae ex Secretaria eiusdem S. Indicis Congre-
« gationis die 7 Augusti anno 1897 ».

A. Card. STEINHUBER Praef.
(Loco Sigilli)
Fr. MARGOLINUS CICOGNANI O. P. a Secretis (a).

Ex hac autem responsione constat, Romanum Pontificem
Leonem XIIl circa illos qui potestatem habent concedendi fa
cultatem imprimendi libros, summaria etc. quae indulgentiarum
concessiones continent, de antiquo iure nihil immutasse, ideoque
verba ab eo adhibita, absque competentis auctoritatis licentia,
easdem, non alias, designare Auctoritates.

Cum vero S. Indicis Congregatio ad secundum dubium
responderit affirmative; per dubium propositum autem pete-
retur : an Indulgentiarum libri omnes, Summaria etc. subiiciendi
essent approbationi aut S. Congregationis Indulgentiarum, aut
Episcoporum, secundum normas ante novam Constitutionem
stabilitas, inquirendum est, quaenam hae normae fuerint, ut
propositam quaestionem dirimere possimus.

Sciendum ergo est, variam fuisse circa Indulgentiarum pu-
blicationem Ecclesiae disciplinam.

Concilium Tridentinum illarum promulgandarum provin-
ciam Sess. XXI, cap. 9, Episcopis commiserat. Indulgentias
vero, aut alias gspirituales gratias, quibus non ideo Christifide-
les decet privari, deinceps per Ordinarios, adhibitis duobus de
Capitulo,  debitis temporibus populo praedicando® esse decernit.

Attamen Tridentini Patres de Indulgentiis decretum eden-
dum curarunt sub fine Sessionis XXV habitae die 4 Decem-
bris 1563, quo sequentia praescripsere: Caeteros vero (abusus),
qui ex superdtitione, ignorantia, irreverentia, aut aliunde quo-

(& Ab ipso Rmo Secretario decretum habuimus.

modocumque provenerint, cum ob multipliées locorum et pro-
vinciarum, apud quas hi committuntur, corruptelas commode
nequeant specialiter prohiberi, mandat omnibus Episcopis, ut
ddigenter quisque huiusmodi abusus Ecclesiae suae colligat,
eosgue in  prima Synodo provinciali referat, ut aliorum quoque
Episcoporum  sententia, cognita, statim ad Summum Romanum
Pontificem deferantur, cuius auctoritate et prudentia quod uni-
versali Ecclesiae expedi et, statuatur ; ut ita sanctarum Indul-
gentiarum munus pie, sancte, et incorrupte omnibus fidelibus
dispensetur.

Ita ut nullimode dubitandum sit, quin ob praescripta a Tri-
dentinis Patribus publicatio Indulgentiarum ad Episcopos per-
tineret; etenim in postremo decreto quae in primo statuerent
neque revocant, neque abrogant, sed unice praecipiunt abusus
quos Episcopi circa Indulgentias in respectivis Dioecesibus de-
prehenderint ad Synodos provinciales esse deferendos.

Hae tamen Synodi provinciales non admodum in usum
fuere; qua de causa Tridentinum Decretum inutile redditum
fuisset. Cum autem Episcoporum diligentia et solertia tanta non
esset, quantam Tridentini Patres maturo consilio exegerant et
inculcaverant; hinc Suprema inquisitio die 6 Augusti 1653 Epi-
scoporum facultates circa Indulgentiarum publicationem quo-
dammodo temperavit, praecipiens, ut Episcopi Inquisitoribus
contra haereticam pravitatem tenorem Indulgentiarum publi-
candarum communicare deberent : approbationem Indulgen-
tiarum et licentiam illas imprimendi spedare ad Ordinarios;
sed eosdem Ordinarios  teneri communicare tenorem, earum-
dem Indulgentiarum Ingidsitoribus ut concorditer  videant an
sint verae vel falsae

Verum die 6 Iulii 1669 Clemens Papa |X, edita Constitu-
tione In ipsis Pontificatus primordiis, instituit S.Congregationem
Indulgentiarum, quae fuit instructa facultate omnem difficulta-
tem ac dubietatem in Sanctorum reliquiis, aut Indulgentiis emer-
gentem expediendi; o.c s quis abusus in es irrepserint, illos...
corrigendi et emendandi... falsas, apocryphas indi ser etasque
Indulgentias, typis imprimi  vetandi, impressas recognoscendi
et examinandi, ac ubi Romano Pontifici retulerit, Ulitis aucto-
ritate  reddendi.

Sacra tamen Indulgentiarum Congregatio, saltem a prin-
cipio, minime recedere existimavit ab iis quae Suprema Inqui-

sitio in cit decreto sanciverat, Episcopos scilicet teneri Indul-
gentiarum publicandarum tenorem Inquisitoribus communicare,
in ipsis consequenter Episcopis facultatem recognovit Indulgen-
tiarum publicationi invigilandi. Id demonstratur ex Decreto S. C.
Indulgentiarum lato die 24 lulii 1673, quo diremit quaestionem
ortam inter Episcopum et Inquisitorem Cremonensem. « Inter
« Rmum Episcopum et Inquisitorem Cremonae contendo de
« imprimendis Indulgentiis est orta, cum ille dicat, quidquid In-
« dulgentiarum est ad Episcopale Forum pertinere, cuius rei ar-
« bitrium et iudicium integrum Episcopo relinquit sacrae Inqui-
« sitionis edictum; hic vero affirmet, id sibi tribui decima Re-
« gula Indicis librorum prohibitorum, ut nullus liber, nullave
« scriptura sine ipsius permissu imprimi possit. Quaestionem
« ad Sacram Congregationem delatam et diligenter examinatam,
« eadem S. Congregatio censuit adhibita distinctione dirimen-
« dam esse : Indulgentiae quas subditis suis Episcopus concedit
« et imprimendas curat, tum litterae pastorales, quibus Indul-
« gentias a summis Pontificibus concessas populo  denunciai,
« aliague denique scripta, ad regendum populum suum, vel
« officialium eus nomine promulganda, quae omnia, proprie
« sunt fori episcopalis, in quo iniunguntur poenitentiae et per
Indulgentias  remittuntur, praecepta et edicta feruntur, libera.
« sunt ab Inquisitoris iurisdictione et auctoritate, quo etiam
« inscio imprimi posstmt, sed de reliquis Episcopus ad Inqui-
« dtorem communicare debet antequam imprimantur ».

Anno itaque 1673, nonnullarum Indulgentiarum, quae pro-
prie ad Episcopale forum pertinebant, publicatio privative ad
Episcopum spectabat; ceteras quascumque communicare In-
quisitori debebat, antequam publicarentur: temperamentum igi-
tur Episcoporum potestati circa eiusmodi rem anno 1673 appo-
situm fuit, non coarctata potestas.

Benedictus X1V die 28 lanuarii 1756 nil aliud sancivit, nisi
eos qui generales concessiones (a) a Romano Pontifice obtinue-
rat, debere, sub nullitatis poena, gratiae obtentae exemplar
ad Secretariam eiusdem Congregationis deferre; decretum infra
referemus.

Post Benedictum XIV {b) prodiit Decretum quod habetur

~

~

«

~

~

(a) Generales Indulgentiae dicuntur illae, quas Christifideles ubique locorum
lucrari possunt.

(fr) 1d coniicimus ex ordine quem eiusmodi decreta in Indice librorum prohi-

Xcta, Tom. XXX. fase. CCCL1V. 21

inter Decreta de libris prohibitis;, nec in Indice nominatim
expressis, 8§ Ill, n. 13: Indulgentiarum libri omnes, diaria, Sum-
maria, libeli, folia, in quibus earum (Indulgentiarum) conces-
siones continentur, non edantur absque licentia S Congrega-
tionis Indulgentiarum.

Exinde tamen nemo inferat, Episcopis sublatam fuisse fa
cultatem approbandi vel denegandi publicationem Indulgentia-
rum, cum de eiusmodi facultatum revocatione nullimode con-
stet, neque aliquo argumento probatur assertas S. Congrega-
tioni Indulgentiarum facultates privative esse intelligendas. Cen-
sendum e contra est, etiam stante decreto allegato ex S. Indicis
Congregatione, Episcopis conservatam fuisse facultatem inqui-
rendi et concedendi publicationem Indulgentiarum.

Hoc evidentissime patet etiam ex Decreto quod protulit
S. Indulgentiarum Congregatio die 14 Aprilis 1856. Ita porro le-
gitur in Actorum S Sedis Tomo Ill, pag. 106.

« Sacrae Congregationi Indulgentiis Sacrisque Reliquiis prae-
« positae .... pluries Indulgentiae typis impressae delatae sunt,
« quae licet falsae omnino, apochryphae et indiscretae, attamen
« huc illuc, sive hominum malitia, sive incuria et absque ulla
« prorsus auctoritate typis mandantur et circumferuntur. Unde
« illud haud parum detrimenti provenit, quod in errorem in-
« ducantur Christifideles, et apud S. Matris Ecclesiae hostes
« Indulgentiae ipsae irrisionibus pateant.

« Quapropter S. Congregatio, in generalibus comitiis in Pa-
« latio Apostolico Vaticano die 31 Martii proxime elapsi habitis,
« plures huiusmodi Indulgentias typis excusas tamquam apochry-
« phas, nullas et indiscretas habendas esse declaravit, et loco-
«rum Ordinariis, per quorum Dioeceses Indulgentiae eiusmodi
« circumferuntur, commendandum censuit, ut S. Congregatio-
« nis Decreta in hanc rem edita omni studio observari curent.

« Quum vero incongruum prorsus sit omnia semper sum-
« maria, libellos, folia etc. persequi, quae indiscretas, falsas, apo-
« chryphasque Indulgentias descriptas continent, et qualibet vice
« prodierunt specialibus decretis eliminare, SS. D. N. Pius PP. IX
«in Audientia diei 14 Aprilis 1856 praemissam Eminentissimo-
« rum Patrum sententiam auctoritate Sua Apostolica adpro-

bitorum occupant; ponuntur enim post Constitutionem Sollicita ac provida a Bene-
dicto XIV editam.

bando ; cupiens insuper ut ad inaestimabilem Indulgentiarum
thesaurum quod attinet, omnia pie, sancte, et incorrupte fiant,
mandavit ut hoc Decreto omnes per orbem Ordinarii horten-
tur, ut pro ea qua pollent, et qua uti debent sollicitudine in
Dominici gregis bonum usque procurandum, invigilent non
modo ut eiusmodi Indulgentiae falsae et apochryphae, quan-
tum fieri potest, minime circumferantur, easque e fidelium
manibus removeant, verum etiam satagant, ut Decreta a Sa-
era Congregatione salubriter edita, ac praesertim super ea-
rumclem  Indulgentiarum publicatione et impressione obser-
dentur, in primis vero Decretum sub die 19 lanuarii 1756 la-
tum, et a s. m. Benedicto Papa XIV, die 28 eiusdem mensis
approbatum, quod ita se habet: cum experientia quotidie

comperiatur, complures Indulgentiarum concessiones generales
expediri inscia ipsa Sacra Congregatione, ex quo multi pro-
manant abusus ac confusiones, re mature perpensa, prae
senti Decreto declaravit, impetrantes posthae huiusmodi, ge-
nerales concessiones teneri, sub nullitatis poena, gratiae ob-
tentar, exemplar earumdem  concessonum ad  Seetetariam
eiusdem Sacrae Congregationis deferre.

« Caeterum ad falsas apochryphasque Indulgentias a veris
et genuinis haud difficili negotio internoscendas, ea etiam re-
colere locorum Ordinarios iuverit, quae sapienter, de more,
et hac in re idem fel. mem. Pontifex Benedictus X1V in opere
de Synodo Dioecesana edocuit {a). Et si praeterea aliquibus

(a) Benedictus XTV De Synodo Dioecesana Lib XIII, Cap. XVTIIl, n. 3 haec

edocuit. « A Romanis Pontificibus praedecessoribus nostris, seu recta per se, seu

de Congregationum consilio, tam multae apochryphae Indulgentiae proscriptae fue-
runt, ut inde quilibet Episcopus facile deprehendere possit, quaenam sint Indul-
gentiae, quarum publicatio in Dioecesi permittenda non est; ipsae autem Pontifl-
cum Bullae, Brevia et Decreta sparsim relata inveniuntur toto Opere de Indulgentiis,
quod accurate composuit Pater Theodorus a Spiritu Sancto Congregationis Indul-
gentiarum, sacrarumque Reliquiarum Consultor. Quoties autem aliqua occurrat
Indulgentia, de qua nulla mentio fiat in memorato Opere, perfacile est deprehen-
dere, utrum ea apocrypha sit, an non; dum qui illam evulgat, et subsistentem
propugnat, debet authographum proferre concessionis monumentum, vel saltem
indigilare locum ubi illud asservatur. Proindeque s conferatur Indulgentia, quae
populo nunciatur, cum authographo concessionis, aut cum authentico eiusdem
exemplo, fit illico patens, an illa apochripha sit, nec ne. Cautum quippe est: ne
edantur summaria, nisi collationata et subscripta ab Ordinario loci, seu eius Vicario;
Bullarum transumptis fides ne adhibeatur, nisi sint collationata, et subscripta et
sigillo munita alicuius Metropolitam, seu eius Vicarii. Omnes Indulgentiae Episcopis

«in rerum adiunctis super Indulgentiarum quarumcumaque au-
thenticitate ac genuinitate dubii haererent, ad Sacram Gongre-
« gationem recurrant, ut inde opportunam dubiorum resolutio-
« nem assequantur ».

Datum Romae ex Secretaria S. Congregationis Indulgen-
tiarum die 14 Aprilis 1856.

F. Card. ASsQuUINIUS Praefectus.
A. Colombo Seeret.

Ut quisque percipit, per eiusmodi decretum non denegata,
sed asserta Episcopis fuit facultas in publicationem Indulgen-
tiarum; onus insuper Episcopis impositum solerter vigilandi
ut decreta lata super .eiusmodi publicatione, atque praesertim
guae Benedictus X1V loc. cit. statuerat, observaretur. Integra
hinc facultas manebat tum Episcopis, tum S. Congregationi In-
dulgentiarum.

Sed dualismus frequenter confusionem parit; et quamvis
plurima decreta hac super re promulgata fuerint, Episcopi ta-
men ancipites haerebant quomodo in casibus particularibus sese
gerere deberent, imo circa ipsius legis intelligentiam et appli-
cationem ancipites erant.

Hinc anno 1858 Episcopus Petrocorensis et Spalatensis in
Gallia ad Apostolicam Sedem opportuna dubia exhibuit, quae
una cum lato decreto his in Commentariis inserenda putamus,
cum decretum constituat legem vigentem circa facultates, quas
Episcopi habent in Indulgentiarum publicatione, confirmet etiam
responsa quae ad proposita superius dubia praebuit S. Indicis
Congregatio, et propositam quaestionem dirimat.

Die 22 lanuarii 1858.
Beatissime Pater

« In decretis de libris prohibitis, quae post Regulas Indicis
« addita sunt, haec leguntur ... § Ill, n. 12. Indulgentiarum

P

« ingpiciendae et examinandae tradantur, qui legitima probabunt, religua nulla au-
« ctoritate roborata reiicient ». Ex hoc autem testimonio evidentissime patet, Bene.
« dicti XIV tempore, integram Episcopis circa publicationem Indulgentiarum fuisse
« facultatem conservatam ».

« libri omnes, Diaria, Summaria, Libelli, Folia. etc. in quibus
« earum concessiones continentur, non edantur absque licentia,
« Sacrae  Congregationis  Indulgentiarum.

« Cum vero circa huius Regulae interpretationem plura
« dubia exorta sint, ad pedes Sanctitatis Vestrae provolutus
« Episcopus Petrocorensis et Salatensis in Galliis ab ipsa effla-
« gitat humillime:

« 1. Utrum praefata Regula ita intelligenda sit ut nulla
« Summaria, Catalogi, Folia Indulgentiarum ipsa auctoritate
« Ordinarii imprimi possint, absque speciali licentia Sacrae Con-
« gregationis Indulgentiarum, etiam quando ipsi certo constat
« authenticas esse illas Indulgentias, verbi gratia, quia penes
« se habet Catalogos aut Summaria Romae impressa ?

« 1l. An vero haec impressio et evulgatio solum prohibea-
« tur Ordinario quando non ipsi certo constat iam a Sacra
« Congregatione Indulgentiarum evulgatas fuisse has ludul-
« gentias ?

« Exhibitis ab Episcopo Petrocorensi duobus supra enun-
« ciatis dubiis in Sacra Congregatione Indulgentiis Sacrisque
« Reliquiis praeposita, quae apud Vaticanas Aedes die 14 De-
« cembris 1857 habita est, Eminentissimi Patres, audito prius
S. Congregationis Consultore, ac rebus mature perpensis, fue-
« runt in voto quoad utrumque Dubium, ut infra; Articulum
« 12, § |Ill, Decretorum post Regulas Indicis editorum ita esse
« intdligendum, et in praxim deducendum, ut s agatur de
« edenda concessione alicuius Indulgentiae, vel Summarii In-
« dulgentiarum, quod ex Brevi Apostolico, vel Rescripto de-
« sumendum est, aut de Summario ex auctoritate Sacrae Con-
« gregationis iam wulgato, in potestate Ordinarii sit concedere
« earumdem Indulgentiarum concessiones typis imprimendi(dum-
« modo pro aliquo elencho non sit specialis et expressa prohibi-
« tio); e contra vero s sermo sit de Summario, vel antea col-
« lecto, sed numguam approbato, vel nunc primum ex diversis
« concessionibus  colligendo, requiritur expressa S Congrega-
« donis Indulgentiarum licentia ». Addita tamen conditione :
Facto verbo cum Sanctissimo.

« Factaque per me infrascriptum Sacrae Congregationis
« Secretarium Sanctissimo D. N. Pio Papae IX fideli relatione in
« Audientia diei 22 lanuarii 1858 Sanctissimus votum Eminentis-
« simorum Patrum approbavit.

A

« Datum Romae ex Secretaria praefatae S. Congregationis
« Indulgentiarum ».

Card. F. AsQuINIuS Praefectus.

A. Colombo Secretarius (a).

Episcopi igitur facultatem concedere poterunt ut impriman-
tur indulgentiae particulares imo individuae, alicuius Indulgen-
tiae, (non generales, nam harum Rescriptum exhibendum est
S. C. Indulgentiarum ante publicationem sub poena nullitatis,
iuxta Decretum Benedicti XIV) quae constant vel ex Brevi Apo-
stolico, vel Rescripto, et etiam Summaria Indulgentiarum, quae
auctoritate cit. Sac. Congregationis iam publicata fuerant, dum-
modo pro aliquo non sit specialis prohibitio, ne scilicet iterum
typis excudatur sine nova licentia praedictae Congregationis;
numguam sed vero Episcopi dare facultatem poterunt impri-
mendi Summaria Indulgentiarum collecta sed non approbata a
cit. S. Congregatione, aut colligenda ex diversis concessioni-
bus: ad haec enim requiritur expressa facultas S. Congrega-
tionis Indulgentiis et Sacris Reliquiis praefectae.

Qua de causa auctoritas competens, de qua agitur in prae-
senti paragrapho Constitutionis Leonis XIIl, est Episcopus pro
Indulgentiis particularibus quae constant ex Brevi Apostolico vel
ex Rescripto, aut pro Summariis iam vulgatis ex auctoritate
S. C. Indulgentiarum; est haec S. Congregatio pro publicatione
Indulgentiarum particularium quae non constant neque ex Brevi
Apostolico neque ex Rescripto; atque pro iis Summariis editis
quidem, sed sine approbatione ipsius S. Congregationis, et etiam
pro illis, in quibus variae concessiones sunt insertae, sed pri-
mum sunt edenda.

Brevius: In hodierno iure pro Indulgentiis, quarum certi-
tudo constat ex Brevi Apostolico vel Rescripto, aut quarum pu-
blicatio approbata fuit a S. C. Indulgentiarum, auctoritas com-
petens est Episcopus; aliarum quae sine auctoritate cit. S. Con-
gregationis aut publicatae sunt, aut sunt adhuc publicandae,
auctoritas competens est S Congregatio Indulgentiis Sacrisque
Reliquiis praeposita (b).

(@ Acta S. Sedis Tom. Ill, pag. 102.
(b) Clarissmi Redactores del Monitore Ecclesiastico Vol. X, Par. |, fase. 3,

Ex hucusque dissertis lectores colligant |°. approbandae
publicationis Indulgentiarum auctoritate numquam Episcopos a
S. Sede Apostolica privatos fuisse.

2°. Neque posse privari, nisi aliquo in casu ad tempus et
in poenam; cum enim Indulgentiae aut Christi fidelibus con-
cedantur, aut precibus Sacris Imaginibus aliisque obiectis quae
devotionem excitent promoveantque, copulentur; haec vero in
quibuslibet Dioecesibus reperiantur, necessarium omnino est,
ut Episcopi hac super re vigilantiam exerceant, ne falsae, ne
apochryphae, ne exageratae Indulgentiae promulgentur; iis au-
tem quae necessaria sunt Episcopis, ut officio suo rite in bonum
subditorum et Ecclesiae fungantur, numquam privari possunt,
aut aliquando eos Apostolica Sedes perpetuo priva vit.

3°. Omnia hinc decreta quae praecedunt decretum anni 1858,
copulative, non privative intelligenda sunt; ita ut potestas con-
cedendi publicationem Indulgentiarum tum Episcopis, tum In-
quisitoribus competeret; postea vero tum S. Congregationi In-
dulgentiarum, tum Episcopis.

4°. Ad postremum decretum ferendum, Romanum Pontifi-
cem Pium IX vel negligentia vel incuria Episcoporum com-
pulsimi fuisse, qui circa publicationem Indulgentiarum non
sat vigiles essent; eo tamen unum cautum fuisse, ne scilicet
Episcopi Indulgentias, quarum publicatio a S. C. Indulgentia-
rum nondum approbata esset, publicari permitterent; quod iuste
et legitime cautum est; antequam enim Indulgentiarum publi-
cationem permittant, undequaque certi debent esse Episcopi
de illarum authenticitate. Fraudes autem admissae, fidelium
deceptiones, Episcoporum querelae, Religionis nostrae Sanctis-
simae hostium derisiones decreto illi causam dedere.

pag. 67 scripsere, in moderno iure pro Indulgentiarum publicatione satis esse unam
Episcopi auctoritatem: E vuol dire che prima, per la publicazione di questi libri era
necessaria la venia delia S Congr. delle Indulgenze; ora basta quella del Vescovo:
Sed haec scripsere antequam decretum S. C. Indicis prodiret; hinc data occasione
citatam sententiam erunt revocami! Quamvis, ut verum dicamus, nullimode neces-
sarium erat novum decretum rei definiendae causa. Cum enim Leo XllI nullam
novam competentem auctoritatem determinaverit, sed simpliciter edixerit: absque
competentis auctoritatis licentia, pronum erat inferre, hanc competentem auctoritatem
eamdem esse quae in antiquo iure. ldgue eo vel magis quod 8§ 19, in qua de Lita-
niis agitur, quae sine auctoritate Congregationis SS. Rituum antea publicari non
poterant, expressis verbis antiquo iuri derogat, atque earum revisionem et approba-
tionem unis committit Episcopis.

Quoad alteram quaestionem, qua expendere proposuimus:
utrum Indulgentiarum etiam legitimarum libri, Summaria etc.
proscripti sint habendi, si publicentur absque competentis au-
ctoritatis licentia (quam tamen inquisitionem etiam ad alios li-
bros extendimus), negativam sententiam veram esse censemus.
Etenim :

I°. Leo XIIl antiquum ius abrogavit, illudque mitius red-
dere voluit in iis Sanctionibus quas retinuit, quasque tamen
voluit ut ex lata a se tantum Constitutione vim haberent atque
auctoritatem: sed in antiquo iure nullum aderat absolutum aut
generale decretum, quo sanciretur, libros alioquin innoxios pro-
hibitioni esse subiiciendos si absque legitima facultate publica-
rentur: multo igitur minus in nova legislatione, quae mitior
est, eiusmodi Sanctionem licet admittere. Nec opponantur sive
Decreta de libris prohibitis nec in Indice nominatim egresss,
quibus proscribuntur etiam libri innocuae lectionis, sive Decre-
tum Sanctissimus ab Urbano VIII latum die 18 Septembris 1625,
qguo prohibitioni subdit illorum libros qui in Statu Pontificio,
vel Romae commorantes, posthabita Episcopi, Inquisitoris, aut
S. Palatii Apostolici Magistri licentia, eos alio imprimendos mit-
tebant (a); cuius prohibitionis ratio eadem in universum re»
peritur.

Haec prefecto non opponantur; Etenim citata Decreta in
Indice inserta non constituunt absolutum et generale decretum,

(@) « Sanctissimus Dominus noster pro debito sui pastoralis officii corrigere
« volens abusus nonnullorum in Statu Sedi Apostolicae mediate vel immediate
« subiecto existentium, qui libros a se compositos extra praefatum stai um, absque
« ulla Ordinariorum et inquisitorum loci ubi degunt, approbatione, imprimendos
« transmittunt, statuit e decrevit, ut imposterum nemo in statu praedicto degens,
« cuiusvis conditionis, gradus, ordinis et dignitatis existat, libros de quavis materia
« tractantes, et ubicumque compositos, audeant alio deferre vel mittere imprimendos
« sine expressa 'n scriptis approbatione lllustrissmi et Reverendissimi O Domini
« Cardinalis SS. D. N. Vicarii, e Magistri S. Palatii, s in Urbe, s vero extra Urbem
« existat, sine Ordinarii et Inquisitoris loci illius, sive ab iis deputatorum facultate
« et licentia operi praefigenda. — Libros autem quos contra praesentis decreti teno-
« rem imprimi contigerit, praeter alias poenas arbitrio Suae Sanctitatis infligendas,
« absque alia declaratione, ex nunc prohibet, e pro expresse prohibitis haberi vult
« et mandat ».

O Cardinales nondum titulum Eminentissimorum consecuti anno 1625 fuerant
guem ab eodem Urbano consecuti sunt anno 1630, lato decreto die 10 lunii. Inno-
centius X autem Const. Militantis Ecclesiae lata die 19 Decemvris 1644, praecepit
ut Cardinales, aliis sepositis, unico Eminentissmorum titulo contenti essent.

sed referuntur ad libros specialis argumenti, quorum non pauci
ratione circumstantiarum proscribendi erant.

Decretum autem Urbani VIII in nota subiectum pro unis
scriptoribus Romae aut in Statu Pontificio commorantibus la
tum est, non pro universis Christi fidelibus, atque pro abusi-
bus specialibus, de quibus Pontifex queritur. Falsum est autem
eiusmodi prohibitionem et sanctionem ad alias posse extendi
regiones Pontifici Romano non subiectas; est enim lex odiosa
guae non potest extendi de casu in casum neque ob paritatem
rationis.

2°. His accedit, quod penes S. Indicis Congregationem, nisi
aliud obstet, prohiberi non solent libri ob unicum posthabitae
facultatis defectum illorum imprimendorum. Et experti loqui-
mur, cum munere Consultoris in illaCongregatione ab anno 1870
fungamur. Hoc autem demonstrat, in antiquo iure nullam exti-
tisse legem generalem et absolutam de libris proscribendis ob
unam tantum causam, quod sine legitima facultate impressi fue-
rant et publicati.

3°. E contra Leo XIII in nova Constitutione nullibi generaliter
edicit, libros quoslibet, etiam innoxios, absque legitima facultate
publica tos, esse ipso iure proscriptos: sed id unice sancivit in
nonnullis paragraphis, et de specialis argumenti libris; quod
evidenter demonstrat, eum legem generalem statuere noluisse.
At sine lege nihil est decernendum.

Eiusmodi tamen sententia nonnullis difficultatibus subiacet,
guae proponendae sunt atque dissolvendae.

Et I°. petitur ex fine quem sibi Legislator praestituit, in
exigenda licentia legitimae auctoritatis. Etenim idcirco eam exigit
ut Christi fideles certi omnino sint de Indulgentiarum conces-
sarum veritate; sed absque approbatione legitima numquam
de ea certi esse poterunt. Ut quid ergo libros huiusmodi legunt
retinentque? Num ne ut lucrum praestent editoribus qui R. Pon-
tificis mandatis obedientiam detrectavere?

2'. Asserta sententia ad sequentem illationem conducit. Le-
gislator prohibet quominus Indulgentiarum libri publicentur
absque competentis auctoritatis licentia; si tamen publicentur,
Christi fideles illos legere et retinere poterunt. Ut quid ergo
publicationem prohibuit?

3°. Prohibitio adeo necessario subintelligitur, ut si eam de-
negaverimus; fere universa Leonis XIIl legislatio corruat. Et
ut argumenta afferamus.

§ 16. Prohibetur publicatio Indulgentiarum aprochrypharum,
et quamvis Legislator edicat, eas, si publicatae fuerint, esse de
manibus fidelium auferendas, minime tamen dicit esse prohi-
bitas. At possunt ne censeri non prohibitae a Legislatore In-
dulgentiae Apochryphae?

§ 32. Prohibetur publicatio eorum quae ad causas Beatifi-
cationum et Canonizationum Servorum Dei pertinent, absque
beneplacito S. Congregationis Rituum; si tamen edantur, pro-
hibita non proclamantur; qua de causa etiam hi libri impune
legi et retineri poterunt.

Sicut legi et retineri poterunt Collectiones Decretorum a
Romanis Congregationibus editorum, de quibus 8§ 33, quamvis
publicata absque competentis auctoritatis licentia fuerint.

Insuper 8§ 41 praecipit Legislator praeviae censurae eccle-
siasticae submittendus esse libros qui respiciunt Divinas Scri-
pturas, S. Theologiam, etc.: sed minime horum librorum pre-
scriptionem decernit, si absque praevia censura edantur et pu-
blicentur; qua de causa etiam hi libri omnes impune legi et
retineri poterunt.

Similiter § 42 viri e clero saeculari prohibentur quominus
absque Ordinarii licentia libros publicent qui de scientiis mere
naturalibus tractant, ut obsequentis animi erga Episcopos suos
exempla praebeant; attamen si spretis eiusmodi obsequentis
animi exemplis, libros publicent, hi legi et retineri poterunt,
cum nulla prohibitione afficiantur.

Sed neque aliqua prohibitione afficiuntur libri, de quibus in
88 43 et 44, cum etiam pro his proscriptionis sanctio desidere-
tur, si Editores et Typographi imperium legitimae potestatis
contemnant.

At si omnes hi libri prohibitione eximantur, quot libri su-
persunt qui in novo lure prohibitioni subicientur?

4°. Addendum denique est, Legislatorem in aliis paragra-
phis sollicitum fuisse libros indicare, quos aut partialiter aut
generaliter prohibitioni subtrahebat. Id constat ex 88 3, 4, 5, 6,
8, 10. Quid est ergo ut idipsum non monuerit in paragraphis,
de quibus agimus, si libros sub ipsis conclusos prohibitione
eximere voluisset? Quod certe necessarium nemo non cogno-
scit, cum eiusmodi libros publicandos esse interdixerit, et le-
gislatoris voluntas effectu carere non debeat.

Tenendum igitur videtur, in Leonis XTIt Constitutione,

libros sine competentis auctoritatis licentia publicatus, prohibi-
tioni subiacere, iis tantum exceptis, quos ipsemet prohibitioni
eripit.

Attamen, quamvis graves allatae difficultates videantur,
propugnatam a nobis aliisque sententiam minime derelinquen-
dam esse affirmamus. Antequam vero eas elida mus, nonnulla
praemittenda sunt, ut lux dicendis affulgeat. Et

I°. Ecclesiae finem illum esse, ut de manibus fidelium li-
bros noxiae lectionis eripiat, ne fides, neve ipsorum mores
corrumpantur; idcirco tum praeviam censuram, tum faculta-
tem competentis auctoritatis pro libris imprimendis publican-
disque indixisse, ne liberum cuique esset quae vellet publicare,
ne de iis ageret quae propriam capacitatem excéderent, ne de
religione divinisque dogmatibus tractarent illi, qui de iis accu-
ratam notitiam non haberent, ne demum suo iuri renuntiare
videretur Ecclesia, dum de religione, de Libris Sacris inspira-
tisque, aliisque divinis rebus, de quibus decernere plena et ab-
soluta ei competit potestas, singulis loqui et scribere permit-
teret. Quae enim alieno subduntur imperio, sine principis fa
cultate decerni et fieri nec debent neque possunt.

Hae tamen causae et rationes omnes interdicend“rum pu-
blicationum, ad unum illum finem, quem diximus, collimanti,
ne scilicet noxia et perniciosa pro utilibus et innocuis chri-
stiano populo praebeantur.

Si igitur libri prodeant qui innoxii reapse sunt et christiano
populo utiles, finis quem sibi Ecclesia praestituit, salvus est at-
gue incolumis, quamvis conditio aliqua ab ea indicta pro libro-
rum publicatione posthabita fuerit. Hinc vidimus Ecclesiam
ipsam numquam absoluto et generali decreto libros prohibuisse
innocuae lectionis, si absque competentis auctoritatis licentia
publicati fuissent.

2°. Vim et extensionem legis alicuius dimetiendam praeci-
pue esse ex verbis quibus exprimitur, ex fine et voluntate le-
gislatoris in ea promulganda; sed, ut iam animadversum est,
neque in antiquo, neque in novo iure legem decretumque re-
periri, quo Legislator voluerit libros etiam innoxios praeter
competentis auctoritatis facultatem publicatus, interdicto gene-
raliter subiacere; reperiri e contra particulares et pro specialis
indolis libris prohibitiones. Ex quo intelligimus, Legislatorem vo-
luntatem suam circa ea quae volebat expressisse; censendum

ergo non esse ea voluisse quae non expressit; eius scilicet vo-
luntatem non esse ad alia extendendam, quorum expressam
non sancivit prescriptionem.

3°. Quod si dubium aliquod circa legis extensionem ex-
oriatur, universi sciunt, in dubio eiusmodi legem non obligare.

Post haec ad singula respondebimus.

Atque ad I". dicimus, finem Legislatoris praecipuum esse,
ne falsae Indulgentiae circumferantur, et hunc finem Indulgen-
tiarum certitudini praestare; idcirco 8 16 praecedenti nedum
editoribus et typographis, sed quibuscumque interdixit Indul-
gentias apochryphas, proscriptas, aut revocatas quomodocumque
divulgare, divulgatasque praecipit de manibus fidelium esse
auferendas. At 8§ 17 de veris Indulgentiarum concessionibus
agitur; hae autem quamvis absque competentis auctoritatis li-
centia publicentur, nullum fidelibus damnum inferunt, cum vere
a legitima auctoritate concessae fuerint, easque fideles reapse
tuerentur.

De cetero ex collatione sanctionis utrique paragrapho ap-
positae evidentissime eruitur diversa Legislatoris intentio, cum
primas de manibus fidelium auferendas decernat, alias non
publicandas absque competentis auctoritatis licentia. Atqui si et
has auferendas de manibus fidelium decrevisset, id debuisset
Legislator monere, cum sin minus nemo Legislatoris volunta-
tem deprehendere potuisset.

Quod vero in difficultate subditur, fideles certos esse de-
bere de Indulgentiarum veritate, neque lucrum editoribus in-
obedientibus praestare, verum quidem est. Sed supponit quod
an eventurum sit valde est incertum; etenim fideles moniti
eiusmodi Indulgentiarum libros absque competentis auctoritatis
licentia publicatos empturi non erunt, atque ita non lucrum
sed damnum editoribus praestabunt. Sed esto quod eos sint
empturi. Nescimus quid inde sequatur; etenim non ex usu
utili vel inutili proscriptio decernenda est, sed ex voluntate le-
gislatoris quae in casu desideratur.

Demum horum librorum usus numquam erit inutilis; cum
enim Indulgentiarum concessiones verae et legitimae sint, eas
fideles lucrari poterunt.

Neque opponatur Benedicti X1V decretum supra relatum,
quo sub poena nullitatis gratiae obtentae praecipit Indulgentia-
rum concessionum generalium exemplar esse ad Secretarium

eiusdem Congregationis deferendum, antequam publicetur: et-
enim in praesenti quaestione agitur de Indulgentiis absolute
authenticis, quarum scilicet concessioni nulla conditio desit, ut
ex lectione paragraphi patet.

Ad 2". Quaecumque illa sit illatio, nihil tamen contra ve-
ritatem nostrae sententiae sequitur. Legislatori enim aliae po-
tuere esse rationes cur publicationem Indulgentiarum prohi-
buerit absque competentis auctoritatis licentia, quin publicatas
absque eiusmodi facultate proscriptas exinde voluerit. Ratio
profecto praecipua est ne falsae Indulgentiae publicarentur, ut
pluries factum fuerat. Quid autem si undequaque verae publi-
centur, quamvis inconsulta legitima auctoritate? Num ne pro-
scriptae sunt idcirco habendae? Hoc quidem esset ab adver-
sariis probandum, at nescimus quo probarepossint argumento,
cum desit lex expressa. Ex quo autem legislatoris voluntas
sit ne falsae Indulgentiae publicentur, non sequitur eum etiam
proscriptas illas velle quae vere concessae fuere.

Equidem in veteri iure id factum aliqguando novimus; at
factum est expressa sententia et decreto. Ut quid ergo idipsum
factum non est in novo iure?

Ad 3". difficultatem respondemus, prohibitiones non esse
subintelligendas, sed apertis verbis exprimendas proponendas-
gue; ita legumlatores semper fecerunt. Prohibitio enim aut est
lex, aut sanctio legi apposita; sed utraque explicita et manife-
sta esse debet, et minime subintelligenda. In lege odiosa autem,
qua versamur, nihil subintelligendum est, ne criterium illud
evertamus: in odiosis minimum esse sequendum: qua de causa
si dubia sit legis sanctio, in casu prohibitio, ea non obstrin-
gimur.

Sed neque verum est, universam Leonis XIII Constitutio-
nem corniére, si nostra sententia statuatur. Etenim iis qui pos-
sent libros comprehensos sub variis paragraphis tertiae diffi-
cultatis publicare, omnimodis prohibetur illos edere, postha-
bitis conditionibus a Legislatore praescriptis; hi autem cum
catholici sint, supponendi sunt debitam Supremo Ecclesiae
pastori velle obedientiam praestare; possent insuper severe ab
Episcopis moneri et poenis etiam canonicis multari iuxta sta-
tuta in § 49.

Atqui nisi editores et typographi libros publicent, Christi
fideles nec illos legere, nec retinere poterunt. Stat ergo Legis-

latoris Constitutio. Sed stat etiam ex alio capite; etenim si hi
libri noxii sint, atque perniciem animabus inferant, in aliis pa-
ragraphis proscribuntur: si innocui, nihil est ab eis timendum.

Verum pariter non est, fore ut pauci superessent libri pro-
hibitioni obnoxii, si alii conclusi sub citatis paragraphis prohi-
bitioni subtrahantur; prohibitioni enim suberunt libri omnes
noxiae lectionis; qui utinam sint pauci! De cetero non est ur-
genda prohibitio dum de Legislatoris voluntate non constat,
guaecumque demum possit esse prohibitionis causa.

4°, Quartum argumentum primo retorquere possumus. Et-
enim Legislator cum vult libros proscribere ob unum compe~
tentis licentiae defectum, id aperte declarat, ut patet ex para-
graphis 13 et 20. At alios libros sine competenti licentia im-
pressos minime prohibitos declarat; illos ergo prohibitioni non
subiicit.

Sed obiectio inclamat: Qua igitur de causa non monuit?
Responsio est manifesta; quia prohibere nolebat; etenim quod
Legislator non expressit, noluisse censendus est.

Neganda deinde est argumenti paritas. Etenim libri quos
sive partialiter sive generaliter Legislator in novo iure prohibi-
tione eximit, in veteri iure proscripti non reperiuntur ob com-
petentis licentiae defectum, sed ob alias causas, ut ex lectione
patet. Corruit ergo argumentum.

Negatur hinc postrema illatio, ea etiam de causa, quia si
vera esset, novum ius multo prae antiquiori durius esset; et-
enim fere libri universi prohibitioni subiacerent contra explici-
tam manifestamque legislatoris voluntatem.

56. Editiones authenticae illae dicuntur quae a legitima pote-
state approbatae sunt, et idcirco auctoritatem faciunt; cum autem
Missa lia, Breviaria, Ritualia liturgiam contineant quae in uni-
versa est Ecclesia observanda; constituere sed vero liturgiam
pro universa Ecclesia ad unum Romanum Pontificem pertineat,
hinc Missalia, Breviaria etc. authentica illa sunt quae ab aposto-
lica Sede approbata fuere; quod de cetero explicite in paragra-
pho affirmatur.

Constitutiones Romanorum Pontificum de non immutandis
libris liturgicis, respectivis libris praemittuntur.

S. Pius V die 12 Iulii 1570, lata Constitutione Quo primum
tempore, post assertam diligentiam a se adhibitam in nova
Missalis editione conficienda, mandavit; huic Missali nostro nu-

per edito, nihil umquam addendum, detrahedum aut immu-
tandum esse decernendo, sr/b  indignationis nostrae  poena,
hac nostra perpetuo valitura Congtitutione statuimus et ordi-
nami is.

Ut autem Missalis a se editi integra fidelitas conservare-
tur, universis Typographus catholicis quae sequuntur mandat
et comminatur.

« Quod ut ubique terrarum incorruptum, ac mendis et er-
« roribus purgatum praeservetur, omnibus in nostro et Sanctae
« Romanae Ecclesiae dominio mediate vel immediate subiecto
« commorantibus impressoribus, sub amissionis librorum, ac
« centum ducatorum auri Camerae Apostolicae ipso facto ap-
« plicandorum, aliis vero in quacumque orbis parte consisten-
« tibus excommunicationis latae sententiae, et aliis arbitrii no-
« stri poenis, ne sine nostra, vel speciali ad id apostolici com-
« missarii, in eisdem partibus a Nobis constituendi licentia, ac
« nisi per eumdem Commissarium eidem impressori Missalis
« exemplum, ex quo aliorum imprimendorum ab ipso impres-
« sore erit accipienda norma cum Missali in urbe secundum
« magham impressionem impresso collatum fuisse, et concor-
« dare, nec in ullo penitus discrepare prius plena fides facta
« fuerit, imprimere, vel proponere, vel recipere ullo modo au-
« deant ».

Progressu tamen temporis, sive typographorum sive alio-
rum incuria et audacia factum est, ut errores non pauci in
Missali irrepserint; qua de causa Clemens VIII in Const. Cum
Sanctissimum lata die 7 lulii 1604, Missalia impressa depravata
primum prohibuit abrogavitque, eorumque usum in celebra-
tione missarum interdixit; deinde mandavit, ut Missale ad pri-
stinam et quam maxime emendatam formam restitueretur, non-
nullis tamen additamentis, et declarationibus additis, atque in Va-
ticana typographia quam emendatissime imprimeretur; postea
illud eiusmodi sanctione communivit. « Ut autem illius ususin
« omnibus christiani orbis partibus, perpetuis futuris tempori-
« bus conservetur, ipsum Missale in alma Urbe nostrain eadem
«typographia tantum, et non alibi imprimi posse decernimus;
« extra Urbem vero iuxta exemplar in dicta typographia nunc
« editum, et non aliter hac lege imprimi posse permittimus, ut
« nimirum typographus quibuscumque illud imprimere volenti-
« bus id facere liceat, requisita tamen prius et in scriptis ob-

« tenta dilectarum filiorum Inquisitorum haereticae pravitatis
«in iis locis, in quibus fuerint, ubi vero non fuerint, Ordina-
« riorum locorum licentia ». Atque deinceps ad gravissimas
poenas contra latae legis transgressores infligendas procedit.

Haec eadem sed vero statuit Urbanus VIII in Constit. S
quid lata die 2 Septembris 1634 {a).

Eamdem sollicitudinem citati Romani Pontifices pro emen-
dando et publicando Breviario suscepere (b). S. Pius V in Const.
Quod a nobis lata die 9 lulii 1568, abrogatis quibuscumque ve-
teribus Breviariis, iis exceptis, quae ab' apostolica Sede pro-
bata, ante 200 annos in usu essent, edixit in omnibus Ecclesiis
Breviarium a se confectum esse recitandum : statuentes Brevia-
rium ipsum nullo umguam tempore, vel totum vel ex parte
mutandum, vel e aliquid addendum, vel omnino detrahendum
esse . . Quoscumque vero, subdit, qui illud secus impresserint,
proposuerint  vel  receperint,  excommunicationis  sententia o
ipso  innodamus.

Clemens VIII cum animadvertisset in Breviario S. Pii V,
progressu temporis, typographorum negligentia, incuria, et alio-
rum audacia plurimos irrepsisse defectus, hos auferendos cu-
ravit; edita deinceps die 1 Maii 1602 Constitutione Cum in Ec-
clesia catholica, praecepit, ipsum Breviarium in ama Urbe
nostra, in eadem typographia (Vaticana) tantum imprimi posse ;
extra Urbem vero iuxta exemplar in dicta typographia, nunc
editum, et non edi ter, lata in contrafacientes excommunicatione
latae sententiae, a qua niss a Romano Pontifice, praeterquam
in mortis articulo congtituti, absolvi nequeant; atque aliis poe-
nis latis.

Cum vero ad Urbanum VIII querelae delatae fuissent, in
Breviario Romano quaedam a primo nitore institutionis exci-
disse, quaedam vero imperfecta relicta fuisse, Breviarium ite-
rum corrigendum, pristinogue nitori restituendum, et accurate
imprimendum, curavit: quod exemplar, ita postea praecepit,
qui posthac Breviarium  Romanum impresserint, segrd omnes
teneantur, gravissimis tum censuris, tum poenis indictis {c).

(a) Hae Constitutiones praemissae reperiuntur Missali Romano.

() Qui Breviarii Romani historiam legere desiderat, adeat Petrum Battitoi
Histoire <lu Brevimiv Ratmiin; quod opus et breve est & plane egregium.

{c) Attamen plurima adhuc supersunt in Breviario Romano emendanda, cum
non una sanctoium historia sit apochrypha, non unus sermo supposititio nomine

In corrigendis et restituendis Rituali Romano, Caeremoniali
Episcoporum et Pontificali Romano sedulam navarunt operam
Pius V, Clemens VIII, Innocentius X, Paulus V, Urbanus VIII,
Benedictus XIlII, et Benedictus X1V, qui postremus in sua Con-
stitutione Quam ardenti studio, quae praemissa legitur tum
Rituali, tum Caeremoniali, tum Pontificali, Praedecessorum Suo-
rum decretis in re approbatis, facultatem tribuit et impertitur
ut Rituale Romanum, Caeremoniale Episcoporum, ac Pontifi-
cale Romanum sub iisdem modo et forma, quibus de praesenti
impressa reperiuntur et usui sunt . typis  reimprimantur et
in  lucem emittantur.

Constat igitur, Romanos Pontifices, gravissimis comminatis
poenis, ipsaque latae sententiae excommunicatione, prohibuisse
quominus in Editionibus authenticis Missalis, Breviarii, Ritualis,
Pontificalis Romani, Caeremonialis Episcoporum, aliorumque
librorum liturgicorum, ex. gr. Diurnorum, Officiorum B. M. Vir-

citatus, quos inler Sermo S. leronymi Presbyteri in novo officio Immaculatae Con-
ceptionis, qui non ante saeculum VIII fortasse scriptus est. Quid de lectionibus et
Oratione S. Catharinae Virg. et Mart. Deus qui dedisti legem Moys in summitate
montis Sinai, et in eodem loco per sanctos Angelos tuos corpus B. Catharinae Virginis
et Martyris tuae mirabiliter collocasti? Quid de Responsorio 111 primi Nocturni in
Officio S. Clementis Pp. et Marl. Dedisti Domine, habitaculum Martyri tuo Clementi
in mare etc. Cum aliqua animi angustia haec Domino dicuntur. Et quod fortasse
gravius est; post definitam Immaculatam Conceptionem B. M. V. non videtur le-
genda ea sententia S. loannis Damasceni, quae habetur in IlI. Noct. L. 2. Offic.
Assumptionis eiusdem : Sed cedit legi latae ab eo quem genuit, et ut fdia veteris Adam
veterem sententiam subiit. Neque haec alia S. Ambrosii : Hic mater arguitur, quia adhuc
quae humana sunt exigat (Dominic. infr. oct. Epiph.) quae componi non possunt cum
omnigena divinae Matris sanctitate qua maior sub Deo concipi nequit. In Festo
S. Felicis Il Papae et Mart. 1. Noct. legitur Sermo S. Augustini Episcopi in Lau-
dem S. Cypriani Chartag. recitatas. Inter alia: Tristis procul dubio tunc Ecclesia fuit,
non damno cadentis, sed desiderio recedentis, semper cupiens videre praesentem tam
bonum rectorem, atque doctorem. Haec autem applicari Felici 11 non possunt, cum de
eo Theodoretus scribat: Qui expositam Nicaeae fidem illibatam quidem servabat, sed cum
iis qui hanc dépravant, libere communicabat. Quo factum, ut in Ecclesiam, dum intus
esset, nemo civium Romanorum sit ingressus ? Hist. Eccl. lib. I, c. XIV. (P. G. LXXXII.
1039). Tanto scilicet amore Romani Felicem prosequebantur et videre cupiebant !

Quae vero in tertia lectione habentur si apprime S. Cypriano conveniunt, ab
historia Felicis Il in immensum distani. Ita ut hae lectiones in Laudem Felicis 11
sint prorsus abrogandae, et aliae, s ad quos spectat ita visum fuerit, subrogandae.
Silentio praeterimus Constantinum M. a S. Silvestro Romae baptizatum, et alia non
pauca. Audivimus Leonem XIII, ut Indicis librorum prohibitorum, ita etiam Breviarii
et Missalis Romani correctionem suscipere velle. Et utinam eiusmodi correctio quam
cito executioni demandetur!

Acta, Tom. XXX. fase. CCCLIV. 22

ginis, Mortuorum, Hebdomadae Sanctae etc., aliquid sive adden-
do, sive detrahendo immutaretur.

Equidem illae poenae abrogatae in novo iure reperiuntur,
cum ex praescripto Constitutionis Officiorum ac munerum nulla
alia poena legis transgressores teneantur, nisi damno quod eis
necessario obvenire dignoscitur ob proscriptionem novarum
Editionum ab authentica difformium.

Atque advertatur has novas editiones iri prohibitum, quam-
vis immutatio admissa sive per mutilationem, sive per interpo-
lationem, sive per transpositionem etc. levioris sit momenti; nam
nemo quidguam immutare praesumat, inquit Legislator.

Ex lectione paragraphi apparet autem, singulis facultatem
libros liturgicos imprimendi factam esse, cum et nemo exci-
piatur, et nihil requiratur aliud nisi conformitas cum editioni-
bus authenticis. Qua de causa Editores etTypographi quicum-
que ob eiusmodi a Leone XIII concessam licentiam possunt
quoscumgque libros liturgicos imprimere, id unum prae oculis
habentes, ut novae editiones sint plane conformes editionibus
authenticis, cum sin minus ipso facto proscriptae mansurae
sint; hinc neque facultate S. Congregationis Rituum, neque Epi-
scoporum licentia pro eiusmodi novis editionibus conficiendis,
post Leonis XIIlI Constitutionem, indigent.

Neque huic sententiae opponitur 8§ 33; ibi enim agitur de
edendis Collectionibus Decretorum singularum Romanarum Con-
gregationum; libri liturgici autem nec sunt decreta, nec sub
nomine Decretorum veniunt.

Neque opponitur 8 41, qua Christifideles tenentur praeviae
censurae ecclesiasticae subiicere libros qui Divinas Scripturas,
S. Theologiam etc. respiciunt; etenim inter libros ibi recensitos
non recensentur libri liturgici; ea deinde paragrapho agitur de
Institutionibus, aliisque lucubrationibus ab variis auctoribus in
Sacras Scripturas, Theologiam, Historiam Ecclesiasticam confe-
ctis; at libri liturgici tales non sunt.

Sed neque opponitur 8 44, qua Typographis et Editoribus
librorum significatur, novas eiusdem Operis approbati editiones
novam approbationem exigere; nam libri liturgici nec Opera
sunt, nec nomine Operum veniunt.

Equidem dubitamus vehementer, an haec concessio dura-
tura sit; sed usque dum non revocetur, sententia a nobis pro-
pugnata vera ac certa videtur.

57. Litaniae quae in Breviariis, Missalibus, Pontificalibus
ac Ritualibus continentur, sunt quae communi vocabulo dicun-
tur Litaniae maiores, seu Sanctorum, quamvis vetustiori ae-
tate inter utrasque distinctio admitteretur.

Atque antiquissimas esse patet ex eo quod earum institutio
tribuatur S. Mamerto Episcopo Viennensi in Gallia circa an. 470,
qui eas in sua fertur Ecclesia introduxisse; verius tamen di-
cunt illi qui, Sidonio Apollinario teste, affirmant, litanias quae
prius erant vagae, tepentes, infrequentes ac oscitabundae,
S. Mamertus constituerit esse recitandas tribus diebus solemni-
tatem Ascensionis D. N. |. C. praecedentibus, quique dies Ro-
gationum constituunt, quas ipse instituit (a), quibus in ieiunio et
precibus sese christiani exercere deberent. In his autem quas
Mamertus nobis et protulit pariter et contulit, ielunatur, ora-
tur, psallitur, fletur. (Lib. V, Ep. 14) (b).

Alii tamen litaniarum maiorum institutionem vel S. Gre-
gorio M., vel S. Leoni M. tribuunt, alii antiquiores eas esse
statuunt, alii ab ipsis Apostolis repetunt (c). Quidquid sit (nam
nostrum non est de re eiusmodi disserere), certum est, Lita-
nias maiores esse antiquissimas.

Litaniarum B. Mariae Virginis, quae Lauretanae dicuntur
tum tempus institutionis nos latet, tum nomen auctoris. Ab ali-
quibus scriptum fuit, Lauretanas aut dictas, aut dici potuisse,
vel quod post divulgatam S. Aedis translationem, ibi aut com-
positae fuerint, aut decantari coeperint; vel quod in templo Lau-
retano singulis Sabbatis solemniter d ecantarentur; vel etiam ut
distinguerentur ab aliis Litaniis, quibus antea solebant fideles
B. Virginem honore prosequi, quaeque tamen a Clemente VIII
et a Paulo V prohibitae fuere (d).

(8 « Quarum (rogationum) nobis solemnitatem primus Mamertus pater et pon-
tifex, reverentissimo exemplo, utilissimo experimento, invenit, instituit, invexit ».
Ita ut dubitare nequeamus Rogationes a S. Mamerto fuisse institutas, quin inde se-
quatur eliam Litanias Sanctorum ab eo fuisse invectas.

(b) P. L. LVIII, 544.

(c) Cf. Selvaggio Institutiones antiquitatum Christianarum Tom. Ill, pag. 95,
Moroni, Dizionario di erudizione ecclesiastica, V. Litanie maggiori Cursus Theologi-
cus completus Tom. XVII col. 1308. De Santi Litanie Laureiane pag. |1, Edit. 1897.

(d) Cfr. Franciscum Antonium Mondelli Sopra le Litanie Lauretane. Raccolta
di Dissertazioni di Storia Ecclesiastica per cura di Franc. Antonio Zaccaria, Tom. |11,
Dissert. 42. Sed omnino legendus est P. Angelus de Santi S. |. Le Litanie Lauretane
studio storico critico. Roma, Civilta Cattolica 1897. Auctor enim ita rem egit ut circa
Lauretanas Litanias guaestiones omnes absolverit.

Ut Clementis VIII sanctionem referamus, hic in Decreto»
Sanctissimus diei 6 Septembris 1601 edixit:

« Quoniam multi hoc tempore, privati etiam homines, prae-
« textu alendae devotionis, novas quotidie litanias evulgant,
« ut iam prope innumerabiles formae litaniarum circumferan-
« tur, et in nonnullis ineptae sententiae, in aliis (quod gravius
« est) periculosae et errorem sapientes inveniantur, pro sollici-
« tudine sua pastorali providere volens, ut animarum devotio,
« Deique ac Sanctorum invocatio, sine ullius detrimenti spiri-
« ritualis periculo foveatur :

« § 1. Praecipit et mandat, ut retentis antiquissimis et com-
« munibus Litaniis, quae in Breviariis, Missalibus, Pontificali-
« bus ac Ritualibus continentur, nec non Litaniis de Beata Vir-
« gine, quae in Sacra Aede Lauretana decantari solent; qui-
« cumque alias Litanias edere, vel iam editis in Ecclesiis, sive
« Oratoriis, sive processionibus uti voluerint, eas ad Congrega-
« tionem Sacrorum Rituum recognoscendas, et si opus fuerit,
« corrigendas mittere teneantur, neque sine licentia et approba-
« tione praedictae Congregationis, eas in publicum edere, aut
« publice recitare praesumant, sub poenis (ultra peccatum) ar-
« bitrio Ordinarii et Inquisitoris severe infligendis ».

Alexander vero VII Const. In supremo militantis lata die
28 Maii 1664 prohibuit quidquam Litaniis Lauretanis addere: Nec
Litaniis B. Virginis aliquid innovare. Quod decretum S. Rituum
Congregatio renovavit die 20 Decembris 1864 (a). Ita ut Legislator
noster hac in re Praedecessorum suorum decretis fideliter institerit.

Litaniae SS. Nominis lesu, Iquae iam insertae in Novis Ri-
tualibus reperiuntur, probatae fuere a S. Congregatione Rituum
die 16 lanuarii anni 1886 sequenti Decreto:

DECRETUM URBIS ET ORBIS

« Sanctissimum lesu Nomen semper et ubique terrarum
« praecipua veneratione et singulari prorsus honore Christifide-
« les prosequuti sunt: non enim aliud nomen est sub coelo datum
« hominibus, in quo oporteat nos salvos fieri (Actor. IV. 12). Ad
« hanc venerationis et honoris significationem, plurima religio-
« nis obsequia plurimasque laudes pietas christiana excogitavit,
« quibus nomen augustissimum digne et sancte celebraretur.

(0) Acta S. Sedis IV, 45.

« Hisce profecto accensendae sunt plures Litaniae in ho-
« norem SS. Nominis lesu compositae, quae, licet non omnes
« probabiles, late tamen per orbem diffusae sunt. In quorum
« praeconiorum genere ne varietas haberetur haud undequaque
« laudabilis sac. mem. Summus Pontifex Pius IX Litanias San-
« dissimi Nominis leste, quae unice in posterum retinerentur
« ab omnibus Christifidelibus, per Sacrum Consilium legitimis ri-
« tibus tuendis, die 8 lunii 1862, approbavit, fecitque eidem Sacro
« Consilio facultatem declarandi Christifidelibus qui eas devote
« recitaverint, Indulgentiam tercentum dierum in forma Eccle-
« siae consueta concessum iri, quando Sacrorum Antistites pro
« Sua quisque Dioecesi hanc gratiam speciatim petiissent.

« Quum autem nuperrime a pluribus Episcopis SS. D. N.
« Leoni divina providentia Papae XIII preces exhibitae fuerint,
ut Suarum Dioecesium Christifidelibus praefatas Litanias re-
citantibus ipsam hanc Indulgentiam elargiri dignaretur, San-
ctitas Sua desiderans, ut christiani populi pietas erga lauda-
bile lesu Nomen magis magisque foveatur et augeatur de-
« votio, hisce potissimum temporibus, quibus nomen illud au-
gustissimum tam audacter tamque frequenter impiorum in-
iuriis impetitur, in Audientia habita die 16 lanuarii 1886 ab
infrascripto Secretario S. Congregationis Indulgentiis Sacrisque
Reliquiis praepositae, ad omnes utriusque Sexus Christifideles,
qui corde saltem contrito ac devote recitaverint Litanias San-
« etissimi Nominis lesu, prouti praesenti Decreto subnectuntur
« et non aliter, praefatam Indulgentiam, tereentorum dierum,
< animabus quoque Purgatorii applicabilem et semel tantum in
die lucrandam, benigne extendit. Quam gratiam Sanctitas Sua
< in perpetuum suffragari voluit et absque ulla Brevis expedi-
« tione. Contrariis quibuscumque non obstantibus.

« Datum Romae ex Secretaria S. Congregationis Indulgen-
«tiarum et SS. Reliquiarum die 16 mensis lanuarii anni 1886.

« |. B. Card. FRANZELIN Praefectus.

« Franciscus Della Volpe Secretarius ». {a)

Exceptis igitur Litaniis maioribus, seu Sanctorum, Litaniis
Lauretanis, atque SS. Nominis lesu, quae a quibusvis typogra-

(a) Acta S. Sedis XVIII, 509 ubi etiam habentur Litaniae approbatae.

phis atque editoribus, prout illae habentur in Breviariis, Missa-
libus, Pontificalibus ac Ritualibus imprimi possunt ac publicari,
ceterae omnes edi et publicari nequeunt sine revisione et ap-
probatione Ordinarii locorum.

Nulla ergo necessitate post Const. Officiorum ac munerum
obstringuntur typographi editoresque recurrendi ad S. Congre-
gationem Rituum, neque pro vetustis Litaniis commemoratis,
neque pro novis; non pro vetustis, cum licentia eas fideliter im-
primendi et publicandi instructi sint a Leone XIII in praesenti
paragrapho, non pro novis, cum satis sit una Episcoporum re-
visio et approbatio.

Quaestionem quae naturaliter ex verbis legis exurgit decli-
nare nolumus.

Putare possent Episcopi, ex quo concessa sibi fuerit facul-
tas revisionis et approbationis aliarum Litaniarum, fuisse etiam
concssam facultatem illas in publicum fidelium usum adsci-
scendi. Hoc tamen falso décernérent; lata enim a Leone XlII
lex unam revisionem et approbationem aliarum Litaniarum
complectitur, non alia quae ad cultum liturgicum referuntur;
qua de causa et nunc, ut prius, pro recitandis aliis Litaniis in
publicis Ecclesiis requiritur auctoritas S. Congregationis Rituum.

Utrumque sed vero evidentissime constat ex Decreto S. Of-
ficii 18 Aprilis 1860: De Litaniis edendis, scilicet:

« Litaniae omnes, praeter antiquissimas et communes, quae
«in Breviariis, Missalibus, Pontificalibus continentur, et praeter
« Litanias de B. M. V. quae in Aede Lauretana decantari so-
« lent, non edantur sine revisione et approbatione Ordinarii; nec
« publice in Ecclesiis, publicis Oratoriis et processionibus reci-
« tentur, absque licentia et approbatione S. Rituum Congrega-
« tionis » (a). Quo in Decreto revisio quidem et approbatio Epi-
scopis asseritur, at concessio liturgica uni Sacrae Rituum Con-
gregationi.

Nemo tamen prohibetur quominus post revisionem et ap-
probationem Episcopi, eiusmodi Litanias private recitet, cum sin
minus non conciperetur ad quid illas Episcopus approbasset

58. Hac in paragrapho 20 sermo est de libris aut libellis,
precum; lege ergo eximuntur folia et scripta, quae librorum
aut libellorum nomine minime veniunt.

(@) Acta S. Sedis XXVIII, 67.

Porro libri aut libelli precum sunt qui varias orationes
continent sive ad Deum, sive ad Christum, sive ad B. V. Ma-
riam, sive ad Sanctos, aut alia precationum exercitia comple-
ctuntur.

Per libros autem doctrinae institutionisque religiosae intel-
ligi possunt Catechismi, aut alii Tractatus, qui vel religionis
nostrae mysteria, aut Sacramentorum ritus et efficaciam, vel
ea quae ad executionem divinorum mandatorum aut praece-
ptorum Ecclesiae pertinent, aut officia singulorum statuum, qui-
bus homines detinentur, explicant et docent.

Libri ingtitutionis moralis sunt qui ad rite informandos ho-
minum mores diriguntur, petitis ex divina revelatione, vel ex
Philosophia morali opportunis verisque principiis.

Ascetici qui regulas suppeditant quibus animae ad perfe-
ctionis viam mediis ordinariis perducantur.

Mystici, qui de spirituali contemplatione agunt: qui scilicet
homines instruunt et dirigunt circa dona supernaturalia et ex-
traordinaria, quibus animae aliquando a Deo cumulantur; ex.
gr. circa visiones, revelationes, illustrationes mentis, extases,
raptus etc.

Hi porro et aii huiusmodi libri quamvis ad fovendam po-
puli christiani pietatem conducere videantur, aut reapse condu-
cant, publicari nequeunt absque licentia legitimae auctoritatis.

Haec autem legitima auctoritas est Episcopus loci, in quo
hi libri publicantur, cum ob disposita in § 35 libri quilibet, quo-
rum censura nec Apostolicae Sedi, nec Romanis Congregatio-
nibus reservantur, subsint auctoritati Episcopi loci, in qua pu-
blici iuris fiunt; censura vero librorum, de quibus agitur in
praesenti paragrapho nullimodis reservata dignoscitur.

Meminerint autem Auctores, Typographi, aliique librorum
editores, libros eiusmodi sine facultate Ordinarii publicatus ipso
iure proscriptos manere, quamvis nihil noxii contineant.

Praestantissimi Redactores del Monitore Ecclesiastico, Vol.
et Fase. cit. scribunt, libros de quibus in praesenti paragrapho,
iuxta antiqui iuris statuta, censurae quidem ecclesiasticae fuisse
subiiciendos, ea tamen lege auctores tantummodo atque edito-
res obstrictos fuisse, non autem lectores et possessores, qui con-
sequenter, hos libros legere et retinere poterant (a).

(@) « Quest' articolo & del tutto nuovo, non gia perché prima sffatti libri non

At nescimus quanta id veritate scripserint, saltem quantum
attinet ab libros devotionis; etenim die 4 Augusti 1877 interro-
gata S. Rituum Congregatio: An prohibitum sit in libris nun-
cupatis devotionis, textui latino ordinis Missae, ac praesertim
Canonis, addere versionem in lingua wulgari?

Respondit: « Libros eorumque versiones in lingua verna-
« cula de quibus agitur, a canonicis praescriptionibus et apo-
« stolicis decretis, Episcoporum auctoritati omnino reservari,
« ideoque licitum non esse fidelibus horum uti editionibus, nisi
« istae expressam praeferant Episcoporum approbationem » (a).

Sed si licitum non erat fidelibus uti praedictis libris sine
Episcopi approbatione; ergo censura, seu prohibitio, nedum &-
ficiebat auctores et editores, sed etiam lectores et possessores.

59. Diaria sunt scripta quae quotidie in lucem prodeunt
et evulgantur, sive constent uno, sive pluribus foliis.

Folia sunt, quae tot paginas complectuntur quot permittit
forma adoptatae editionis; in folio, in 4°, in 8° etc.; et possunt
esse quotidiana, hebdomadaria etc.

Libelli periodici, id est parvae molis libri, dicuntur qui con-
stitutis diebus publicantur; ex. gr. singulis hebdomadibus, sin-
gulis mensibus, aut alio, certo tamen tempore, quo evoluto, ite-
rum publicantur.

Eiusmodi scripta si religionem, aut bonos mores impetant,
tum naturali, tum iure ecclesiastico proscribuntur.

Nemo tamen putet, religionis vocabulo, hac in paragrapho
intelligi oportere religionem tantum catholicam; dictio enim ge-
neralis est, et quamlibet veram religionem complectitur; malum
autem quis inferre potest tum fidei, tum morum honestati sive
religionem naturalem, sive quamlibet revelatam religionem im-
petendo; nemo enim veram demonstrare posset Christi religio-
nem, si falsa supponeretur religio Mosaica, atque utraque plane
corrueret, si commentitia traduceretur religio naturalis.

Hoc eodem insuper sensu religionis vocabulum sumitur in
paragraphis 2, et 3; atque de cetero Legislator solitus est fi-
dem et religionem catholicam explicite nominare, dum de ea
tantum loquitur, ut agit in paragraphis 3 et 5.

« dovevano sottoporsi alla censura ecclesiastica; ma perché prima la censura obbli-
« gava solo gli autori e gli editori, non gia i lettori ed i possessori, oggidi poi la
« censura obbliga tutti ».

(a) Acta S. Sedis XXVIII, 68.

Quamvis autem religionis vocabulum tum naturalem tum
revelatam religionem complectatur, nemo tamen arbitretur, dia-
na haec et folia etc. pessima tum solum iri prohibitum, cum
utramque religionem impetant; satisenim est si alterutram ve-
xent, sive naturalem, sive revelatam. Etenim verba legis vera
sunt in utroque casu, cunr”eligionem reapse impetant tum qui
naturalem tum qui revelatam proscindunt; atque proscriptio
tam ex naturali quam ex iure ecclesiastico petita utramque &-
ficiat, non copulative sed disiunctive; id est, libri contra reli-
gionem naturalem proscripti censentur iure naturali et eccle-
siastico; similiter libri contra religionem revelatam,

Quid autem confert prohibitio ecclesiastica, aut quid addit
prohibitioni iure naturali indictae? Etenim proscripta haec dia-
na etc. habentur nedum iure naturali sed etiam ecclesiastico.

Huic quaestioni, quae difficilis primo obtutu videtur, opti-
mam dedit solutionem cl. Vermeersch Op. cit. pag. 44. lure
enim naturali libros contra religionem legere prohibemur ob
periculum ruinae spiritualis; plurimi sunt tamen, qui doctrina
et pietate praevalentes, nullum periculum, vel remotissimum,
ex eiusmodi lectione incurrunt; idque ex doctoribus patet qui
errorum confutationem quorumlibet suscipiunt; qua de causa
hi libros huiusmodi iure naturali legere non prohibentur; de-
ficit enim ratio qua prohibeantur. Interdictum ergo ecclesiasti-
cum id addit naturalisiurisinterdicto, ut illi etiam, qui ex lectione
librorum eiusmodi nullum animae periculum contracturi essent,
abstinere tamen illorum lectione debeant. Severior hinc est et
magis extensa Ecclesiae prohibitio quam iuris naturalis. Ne-
gue exinde aliqua iurium exurgit oppositio aut pugna; etenim
ea quae iure naturali non prohibentur, nedum Ecclesiastica, sed
civilis etiam potestas prohibere potest atque prohibuit, ut plu-
rimis constat legibus decretisque. ldque sapientissime; legis
enim applicatio non est quibuslibet derelinquenda, cum sin mi-
nus singuli existimare possent, quod iure naturali prohibitum
est, sibi detrimento non futurum; legislatores autem minime
cognoscunt, quibus lectio alicuius ex. gr. scripti nocitura sit;
sciunt tamen, ut plurimum, maxime nocere: lex autem debet
esse generalis, ne si particularis sit, in praeceptum convertatur,
eamque omnes declinare conentur veluti non pro se latam;
optime hinc legislatores universis prohibent pravorum librorum
lectionem, quae etiam iure naturali prohibita est, ne singuli

exceptionem sibi applicent a iure permissam, et ita ipsum na-
turae ius in irritum mittant. Notum de cetero est, legislatores
tum ecclesiasticos tum civiles aliquando compelli ipsum natu-
rale ius irritum declarare, ne latissima fraudibus et quaestio-
nibus aperiatur via. Et exempla petantur ex testamentis, ex
contractibus, ex ipso matrimonio christiano. Hinc; quod iure
naturae prohibitum est, quolibet iure censendum est prohibi-
tum; non tamen e contra: quod iure naturali permittitur, id iure
etiam ecclesiastico permissum arbitrari debeamus.

Attamen ut proscripta haec Diaria, Folia, libelli habean-
tur, religionem aut bonos mores data opera impetere debent.

Data opera impetere nihil aliud est quam studiose, de in-
dustria, consulto aliquid aggredi; italice: a bella posta, a bello
studio, apposta, studiosamente, scientemente.  Quae dictio dif-
fert cb alia ex professo, quae importat aliquid scribere vel do-
cere circa datam materiam enucleate et cum argumentorum
serie atque delectu, ut lectores de re persuadeantur; aliis verbis
docere lectores id quod intenditur, ut publici plus minus pro-
fessores faciunt, atque auctores qui de aliqua materia libros
conficiunt, quorum maxima saltem pars de illa agit. Atque hoc
sensu dixit Quintilianus : ex professo philosophiam ostentare ;
id est, publice, aperte, de more. EtValeriusMaximus: Ex pro-
fesso inimieitias gerere. Facciolati sensum optime assecutus est
dum scripsit: Ex professo est: non dissimulate, et quas ex
professione. Haec autem verba a personis ad libros traducan-
tur, et sensus dictionis apertissimus erit.

Exinde: omne id quod ex professo agitur, etiam data opera
agitur: sed non e contra, cum haec dictio non adeo se extendat,
nec tanta complectatur quantum dictio ex professo.

Quoniam vero experientia constat, eiusmodi Diaria, Folia etc.
maxima fidelibus damna inferre, Episcoporum est, sive publi-
cis edictis propositis, sive Parochorum et praedicatorum verbi
Dei ministerio subditos monere ut illorum lectione abstineant.
Neque in re eiusmodi promovenda segnes esse debent aut ve-
cordes; agitur enim de animarum ruina, et ipsi positi sunt Epi-
scopi rationem de animabus sibi commissis reddituri.

Attamen cum non omnes numeri horum Diariorum, Folio-
rum et libellorum religionem aut bonos mores impetant, quo-
modo dignosci poterit an et quinam prohibiti sint? Etenim an-
tequam legantur, malum quod continent, cognosci non potest;

neque quis tenetur abstinere scripto, quod nescit an malum sit;
postquam lecti fuerint, lex fit inutilis.

Respondendum est, eiusmodi diaria, folia, libellosque cen-
sendos esse proscriptos, si in pluribus numeris, aut frequenter
religionem vel bonos mores (disiunctive non copulative) labe-
factent, aut quoties occasio scriptoribus sese porrigit, dummodo
rarior non sit. Qua de causa si contingat ut nonnulli Numeri
nihil perniciosum contineant, etiam ipsi prohibiti censendi sunt,
cum prohibitio non afficiat particulares Numeros, sed seriem
universam, sive ipsam publicationem, ut vocant; non enim Dia-
riorum etc. nomine intelligi possunt folia aut libelli separati; et-
enim non essent nec diaria, nec periodica, sed necessario in-
telligenda est ipsa series aut publicatio, ex qua efficitur, ut sint
diaria aut periodica.

Apprime demum notetur, eiusmodi diaria data opera reli-
gionem aut bonos mores impetere debere, non obiter aut per
accidens. quo in casu prohibitione non afficiuntur, cum lex
poenalis strictae sit interpretationis.

Exinde sequitur, quod si unus vel alter Seriei Publicationis
Numerus, non plures, religionem aut bonos mores etiam data im-
petat opera, dummodo non assurgat ad illam foliorum quantita-
tem quae a Doctoribus exigitur ad librum constituendum, (8.
vel 10) nec ipsi Numeri, nec Series prohibitioni subiacent; non
quidem Series, quia haec minime intelligitur sub conceptu unius
vel alterius numeri, et de cetero Lex afficit Seriem, non nu-
meros separatos; non ipsi Numeri, quia in Constitutione Offi-
ciorum nulla lex adest, qua fascicula, quae non assurgunt ad
iustam libri quantitatem, proscribantur, si religionem aut bonos
mores data opera impetant; loquimur autem de lege ecclesia-
stica; iure enim naturali et divino prohibita manent.

Postremo loco referendum ducimus decretum latum a
Congregatione S. Officii die 13 lanuarii 1892. Quaesitum porro
fuerat: « Utrum scienter legentes publicationes periodicas in
« fasciculos ligatos, habentes auctorem haereticum et haeresim
« propugnantes, excommunicationem incurrant, de qua Bulla
« Apostolicae Sedis 12 Octobris 1869 in excommunicatione (ex-
« communicationibus) Romano Pontifici speciali modo reserva-
«tis, art. 2. ».

R. Affirmative, {a).
(a) Acta S. Sedis, XXVIII, 66.

60. Absoluta haec prohibitio est. Quod enim viris catholi-
cis, etiam ecclesiasticis, aliquando permittatur, suadente iusta
et rationabili causa, in his Diariis, Foliis, Libellis religionem aut
bonos mores data opera impetentibls aliquid inserere, id non
pertinet ad rationem seu essentiam redactionis et cooperationis
in conficiendo, redigendoque Diario, Folio, Libello, sed est quid
extrinsecum et prorsus alienum, imo ipsius Diarii etc. indoli
contrarium; ut si vir catholicus, laicus aut ecclesiasticus quilibet
articulum inserat ut calumniam a se vel coetu suo depellat, ali-
guem sive contra religionem, sive morum honestatem errorem
refutet, innocentem hominem iniuste accusatum defendat, factum
supernaturale aut confictum aut contra veritatem detortum, iuxta
rei veritatem describat et narret etc.; haec enim, saltem aliqua,
abhorrent diariorum huiusmodi indole, ipsisque sunt plane ad-
versa; quae tamen redactores inserere ad tramites iurium vigen-
tium aliquando tenentur, ne poenis statutis plectantur.

Deficiente igitur iusta et rationabili causa, nullus catholi-
cus, multo minus ecclesiasticus, huiusmodi Diariis aliquid inse-
rere potest; etenim verba legis apertissima sunt: Nemo e ca-
tholicis, praesertim e viris ecclesiasticis, in  huiusmodi Diariis,
vel foliis, vel libellis periodicis, quidquam, nisi suadente iusta
et mt\zfona/bili causa, publicet.

Est "autem saluberrima et plane necessaria eiusmodi legis
dispositio.

1. Quidem, quia probrosum est et plane viro catholico, prae-
sertim ecclesiastico, indignum, in huiusmodi diariis, foliis, li-
bellis redigendis adlaborare; etenim sibi aut suspectae fidei,
aut laxioris conscientiae accusationem comparant, cum nemo
prudens, sapiens, atque honestate praeclarus sibi persuadere
poterit, vere catholicos esse, aut dignos Ecclesiae ministros, qui
eiusmodi libellis etc calamum et ingenium praestant.

2. Scandalum deinde bonis omnibus ingerunt atque in causa
sunt ut innumeris detractionibus via aperiatur.

3. Mala nec levia, nec pauca générant, cum plurimi arbi-
traturi erunt non adeo demum perniciosas esse Redactiones
illas, quibus nedum laici catholici, sed etiam Ecclesiae homines
operam suam accommodant.

4. Idcirco in causa sunt, ut eiusmodi pessima scripta ma-
iorem diffusionem nanciscantur, et venenum tutius latiusque
propinent.

Breviter: hi viri catholici et ecclesiastici omnibus illis malis
cooperantur, quae eiusmodi Diaria etc. producunt.

Illi vero, qui iusta et rationabili causa cogente, aliquem ar-
ticulum in eis inserere compelluntur, animadvertant, Seriem
universam, seu ipsam publicationem, prohibitioni subiacere, nec
eam catholicos legere aut retinere posse; qua de causa aut
oleum et operam perdunt dum hisce Diariis articulos bonos
inserant, aut occasionem praebent ut catholici fasciculos saltem,
in quibus boni articuli inserti reperiuntur, emant. Sed empturi
ne sunt ut bonos tantum articulos legant? Nonne ut vim veri-
tatemque refutationis agnoscant, etiam malos articulos qui re-
futantur, legere desiderarunt ?

Consultius profecto erit, nisi aliud necessario obstet, in aliis
ephemeridibus impietatis labe minime scatentibus articulos quos
voluerint inserere; ita sibi et causae suae tuto provisurierunt,
et debitam Romani Pontificis voluntati obedientiam praestitum.

Huius autem commentationis occasione ephemeridum ca-
tholicarum praestantissimos scriptores rogamus, ne nobis irasci
velint, si veritatis zelo ducti eos moneamus, ut si quando er-
roris alicuius contra fidem, bonos mores, historicum aliquod
factum, praesertim supernaturale, confutationem sint aggres
suri, rem strenue et solidissimis agant argumentis, ut erranti-
bus os prorsus obstruant. Plane etenim scimus gloriatos ali-
guando fuisse pessimorum diariorum scriptores de levi atque
prorsus superficiali confutatione a catholicis exhibita: Non nos
confutaran t, aiebant, non nobis responderunt: Non e hanno
confutato, non ci hanno risposto. Et confiteri cogimur, eos vere
gloriatos fuisse; quandoquidem adeo levis et inconsulta catho-
lici Scriptoris responsio, de qua loquimur, erat, ut adversario-
rum sophismata minime elideret. Eiusmodi scribendi ratio, non
bona sed mala plurima parturit, cum errantes magis magisque
in erroribus susceptis confirmentur, eruditi catholici e contra
catholicas ephemerides spernant proiiciantque.

Neque eo falso criterio catholici scriptores ducantur, quo
putent se thaedium lectoribus comparaturos, si profundo ratioci-
nio et solida utantur argumentatione; rem esse agendam iuxta
plurimorum lectorum captum, intelligentiam, indolem; nostrae
aetatis homines superficialem eruditionem appetere, non solidas
cognitiones {a).

(a) Haec nobismetipsis monentibus aliqguando responderunt.

Etenim in primis hoc verum non est: qui enim legit, veri-
tatem nosse desiderat; idque hominum indoli insitum esse
scimus.

Veritas insuper ab aliis impetita, non indigitanda, sed est
demonstranda: demonstratio autem solido argumento confici-
tur, non levi et incerto. Semper deinde reprehensione dignus
censetur qui opus suum ita negligenter agit, ut veritatem in
periculum vocet, errorem autem quodammodo confirmet.

Melius est errorem sine confutatione dimittere, quam inu-
tili ratiocinio confutare; etenim in primo casu, in eo statu ma-
net in quo erat; in altero aliquam veritatis speciem acquirit,
cum ab iis confutatus non fuerit, qui poterant, debebant, vole-
bant confutare.

Quamvis autem hi legis transgressores nullam latae sen-
tentiae poenam incurrant, possunt tamen ab Episcopo redargui,
et poenis etiam canonicis puniri, si opportunum iudicaverit, ob
decreta in paragrapho 49.

61. Libri specialibus decretis proscripti intelliguntur qui vel
a S. CongregationeIndicis, vel aS. C. Sancti Officii particularibus de-
cretis prohibiti fuere, et in Indicem librorum prohibitorum relati.

Libri proscripti generalibus decretis sunt qui concluduntur
sub variis paragraphis Constitutionis Officiorum; ex quo uni-
versi intelligunt® vi huius Constitutionis plures libros esse pro-
scriptos, quamvis non accedat speciale prohibitionis decretum;
id scilicet nunc contingere quod in veteri iurecontingebat, tum
ob Regulas Tridentinas, tum ob Decreta de libris prohibitis
nee in Indice nominatim expresss.

Hos itaque libros nemo legere potest, nisi, vel a S. Sede
Apostolica immediate, quod rarum est, vel ab iis, quibus vices
suas delegavit, facultatem illos legendi retinendique impetrave-
rit. Nedum vero Sancta Sedes Apostolica vices suas delegavit
Supremae Congregationi S. Officii, S. Indicis Congregationi, et
Magistro S. Palatii Apostolici pro Urbe tantum; sed etiam aliis
delegare potest, ex. gr. Episcopis, contra haereticam pravitatem
Inquisitoribus, aliisque; etenim Apostolica Sedes quibuslibet
hanc facultatem concedere potest. De his tamen sermo redibit
inferius.

62. Ex Constitutione Sollicita et provida superius relata,
88 1 et 2, constat, Romanos Pontifices tum S. Officii, tum In-
dicis Congregationibus ea delegasse quae ad librorum vetitae

lectionis rationem pertinent. Universum tamen de libris nego-
tium nunc exercetur per S. Indicis Congregationem, quin tamen
de potestate Supremae Inquisitionis aliquid imminutum fuerit.

S. Congregatio de Propaganda Fide a Gregorio XV insti-
tuta fuit anno 1622, eique facultatem cumpetere vetitae lectio-
nis libros permittendi iis qui in locis suae potestati subiectis
commorantur, exploratissimum est ex plurimis decretis et con-
cessionibus quae legi possunt in Collectanea eiusdem S. Con-
gregationis pag. 765.

Haec tamen Congregatio tantas concedere potest suis sub-
ditis facultates, quantas ei permittit Suprema Inquisitio iis in
schematibus seu formulariis quae conficit pro illorum norma,
ad quos illa transmittit, atque aliquando ampliores, aliquando
strictiores licentias concedit iuxta statum, conditionem, et ra-
tiones ab iis allatas qui opportunas facultates libros prohibitos
legendi postularunt (a).

Attamen haec eadem potestas ex praesentis Constitutionis
concessione competit etiam S. Palatii Apostolici Magistro; an-
tiquiori vero aetate nedum concedere poterat facultatem legendi
libros prohibitos, quos Regulae Tridentinae permitti posse con-
cesserant, ut patet ex Instructione Clementis VIII § 2 (b); sed
etiam alios libros absolute prohibitos, quibusdam exceptis, pro
Urbe tantum et eius districtu. In rei confirmationem ex au-
thenticis omnino documentis haec exscribimus: « Magister S. Pa-
« latii Apostolici uti potest facultate sibi a Sede Apostolica at-
« tributa concedendi eiusmodi licentias, (legendi scilicet et re-
« tinendi libros prohibitos), quemadmodum hucusque usus fuit,
« cum limitatione scilicet, quae a S. Congregatione S. Officii ema-
« navit die 19 lanuarii anni 1623 (sub Gregorio XV), nimirum
«in Urbe tantum, et exceptis libris, qui tum in eodem Decreto
« S. Officii, tum in Decreto Urbani VIII edito die 30 Octobris
«an. 1631 excepti sunt ».

Qua de causa dum ii qui vel a Suprema Inquisitione, vel
a S. Indicis Congregatione opportunam licentiam consecuti sunt

(@) Cf. Arndt De Libris prohibitis pag. 250.

(b) «Si qui erunt, qui librum unum, aut plures ex prohibitis, qui ad prae
« scriptum Regularum permitti possunt, certa aligua ex causa potestatem sbi re-
« tinendi aut legendi fieri ante expurgationem desiderent; concedendae facultatis
« extra Urbem ius erit penes Episcopum; Romae penes Magistrum S. Palatii ».
Exempla legantur praesertim in Regula II, III, IV, VI, VIII.

ea possunt ubilibet uti; qui eam a S. Congregatione de Pro-
paganda Fide obtinuerunt, adhibere illam poterunt in omnibus
locis ei subiectis, si absque ulla territorii limitatione concessa
fuerit; si vero cum limitatione ad aliguem Vicariatum, regnum,
provinciam, in iis tantummodo locis, ad quae facultas restricta
legitur. Qui vero a S. Palatii Apostolici Magistro, in Urbe et
eius Districtu tantum, non extra.

63. Urbanus VIII die 2 Aprilis 1631 facultates licentias con-
cededendi libros prohibitos legendi quibuslibet abrogavit: « O-
« mnes et singulas licentias legendi et habendi libros quoscum-
« que ob haeresim vel falsi dogmatis suspicionem, seu per con-
« stitutiones apostolicas, etiam ratione astrologiae- iudiciariae,
« vel alias quomodolibet prohibitos, quibuscumque personis
« laicis et ecclesiasticis, tarn secularibus quam regularibus cu-
« iuscumque Ordinis, Societatis et instituti existentibus, ac qua-
« cumque dignitate etiam ecclesiastica fulgentibus, cuiuscumque
« status, gradus, conditionis, qualitatis, praeeminentiae etiam spe-
« ciai nota et mentione dignis, ac per litteras apostolicas, ad
« tempus seu ad vitam, et aliter quomodocumque et ex qua-
« cumgue causa, tam in forma Brevis, quam aliter quomodo-
« cumque, a praedecessoribus nostris Romanis Pontificibus, seu
a quibuscumque aliis a nobis vel ab eis facultatem et aucto-
ritatem habentibus (non tamen a nobismetipsis per litteras
apostolicas etiam in forma Brevis, seu chirographum manu
nostra signatum) concessas, earum tenores praesentibus pro
« expressis et insertis habentes, hac nostra perpetuo valitura
«Constitutione revocamus, cassamus et annullamus: ac pro
« revocatis, cassis et annullatis haberi, nullique suffragari ».

Post haec uni Supremae S. Officii Congregationi eiusmodi
licentias concedendi facultatem attribuit. « Neque de cetero si-
« miles licentiae, nisi a Congregatione S. Officii, dum singulis
« hebdomadis coram Nobis habetur, vel ab aliis per nos etiam
«in eadem Congregatione specialiter deputandis, concedan-
«tur » (a).

Post eiusmodi revocationem neque Episcopi, neque Cardi-
nales, neque Inquisitores, neque Superiores generales Regula-
rium libros proscriptos legendi facultatem alicui dare poterant,

{a) Bullar. X1V, 217-218. Edil. Taur. At similis Constitutio promulgata fuit a
Gregorio XV; atque habetur Tom. XII, pag. 779.

{sequitur)

LITTERAE SSmi D. N. Papae Leonis Xlll ad Ordinarios Provinciae Campan i ae, eo-
rumdemque responsum quoad Institutum Anagniae extructum.

Etsi paternam caritatem Nostram pro ratione apostolici mu-
neris longe lateque pertinere oporteat totius complexu gentis
humanae, nihilominus tamen, quia natura gignitur sensus dili-
gendi eas terrarum partesin quibus primam quisque lucis usu-
ram accepit, sponte fit ut Campaniam provinciam quam ro-
manam vocant, cui Nos quidem sumus natione coniuncti, pro-
pensiore voluntate complectamur. Eo vel magis quod, memoria
vetera repetentes, eam provinciam videmus commendatione ac
fama non vulgari florere solitam; clarorum virorum nulla fere
aetate inopem; in religione vero retinenda adeo constantem, ut
hoc nomine a Pontificibus romanis gravia laudum praeconia non
semel consecuta sit.

Inter Hernicas vero urbes Anagnianon modo communibus
Campaniae laudibus, sed ornamentis etiam commendatur dome-
sticis ac suis. Nam praeter vetustatem originis nomenque re-
motio ribus aetatibus non ignobile, illud sane memoratu dignum
iudicamus, quod fidei christianae lumen ex urbe Roma matur-
rime accepit, ita quidem, ut qui primus eam civitatem episcopus
rexit, ab ipso apostolorum principe ferant consecratum. — Alia
subinde accessere decora: in quibus illud singulare, quod ponti-
fices maximi ortu Anagnini, nominatimque Innocentius Il et Gre-
gorius IX peperere. Quae omnia cogitatione complexi, cum velle-
mus benevolentiae studiique Nostri perenne monumentum ea in
civitate existere, quod frugiferum ac salutare publice foret, quod-
que ad tuendam provehendamque studiorum optimorum lau-
dem conduceret, consilium cepimus novam sedem eamque ac-
curate fundatam adolescentibus ad sacra aspirantibus Anagniae
constituere : adolescentibus dicimus grandioribus natu, qui animo
ingenioque bono queant perfectius quiddam attingere cum in litte-
rarum maiorumque disciplinarum studiis, tum in earum praepa-
ratione virtutum, quae comitari sacerdotem in omni vita debent.
Qua re non brevi temporis intervallo, sed in spem diuturnitatis,
nec uni clericorum ordini, sed ceteris quoque civibus videmur,
guantum in Nobis est, profuturi. Nulla enim res vehementius
incolumitatem prosperitatemque publicam continet quam mores
probi et christianarum studia virtutum : ad utramque vero lau-

Acta, Tom. XXX. fase. CCCLIV. 23

dem quanta vis in exemplo operaque clericorum resideat, vix
attinet dicere. Quapropter qui in spem sacerdotii adolescunt, eos
ad innocentiam vitae, ad sedulitatem officiorum sanctissimorum
sapienti disciplina informari, ipsius reipublicae interest plurimum.
lidem ad ornamenta animi adiungant ea necesse est quae per-
tinent ad ingenium, scilicet varietatem et copiam doctrinarum.
Idgue si unqguam alias, maxime quidem expedit atque oppor-
tunum est aetate nostra; propterea quod in tam celeri ingenio-
rum cursu, in tanta discendi sciendique cupiditate, contenden-
tibus hominibus ad limatius quotidie genus urbanitatis, profe-
cto dignitas ipsa sacerdotii postulat ut, quotquot in sacris mu-
neribus versantur, sint et habeantur eruditione, auctoritate, exi-
stimatione haud sane inferiores, quam ceteri. Est praeterea lu-
ctandum pro fidei sanctae integritate cum adversariis appa-
ratissimis, versutis, callidis, persaepe ingeniosis ac doctis, qui
undecumque libeat, ex philosophia, ex historia, ex rerum phy-
sicarum scientia, ex recentioribus hominum repertis arma mu-
tuari consueverunt. Atqui sacerdotes, quibus hac in re priores
sustinendae sunt partes, qui possunt esse dimicationi pares, nisi
in aciem descendant eodem instructu ornatuque comitati? Ita-
que doctrinae opus est dedant se totos, et nullam humanitatis
artem contemnere, sed omnes habere comites ac ministras ab
adolescentia assuescant.

His de caussis aedes satis amplas sumptu Nostro Anagniae
extruendas curavimus, easque alumnis sacri ordinis addiximus,
doctrinis optimis in clero provehendis, praesertim Philosophia
ac Theologia: idque iis legibus quas dandis in id ipsum litteris
dicturi sumus.

Verum in hac voluntate Nostra quidquid inest commodi at-
gue utilitatis, id volumus non Dioecesis Anagninae tantummodo,
sed regiones etiam finitimae persentiant. Quocirca Anagninum
istud religionis studiorumque optimorum domicilium aeque pa-
tere adolescentibus iubemus, quos episcopi Signin us, Ferenti-
nus, Alatrinus, Verulanus, nec non Terracinensis qui et Priver-
nensis et Setinus, huc miserint. Eiusdem autem beneficii consor-
tem esse volumus conterminam Dioecesim Fregellanam, quam
Pontem curvum appellant.

Alius praeterea Nobis est fructus propositus. Cum enim cle-
ricis salutare maxime sit secessum identidem quaerere, ut sta-
tis animi meditationibus vacare, seque ad sacrorum munerum

sanctitatem renovare queant, decrevimus maiorem aliquam eius
rei praebere facultatem. Videlicet dimissis per autumnales fe-
rias alumnis, istas aedes, usui esse presbyteris volumus pie-
tatis vitaeque potioris studio ad id tempus secessuris.

Intereaque divinorum munerum auspicem ac benevolentiae
Nostrae testem vobis, Venerabiles Fratres, et clero populoque
vestro Apostolicam benedictionem peramanter in Domino im-
pertimus.

Datum Romae apud S. Petrum die xxu Augusti MDCCCXCVII,
Pontificatus Nostri anno vicesimo.

LEO PP. XIII.

Episcoporum Litterae ad Romanum Pontificem.
Beatissime Pater,

Quo simus omnes in Te animo, quamque gratam providen-
tiae Tuae geramus voluntatem, vix eloqui datur. Etenim cum
nihil esse nobis optatius possit nec plane debeat, quam ut Dioe-
ceses cuique nostrum creditae sacerdotibus utantur iis qui pie-
tate dum praestant, ea polleant scientiae laude qua nunc prae-
sertim temporis opus est ad ministeria sacra pro dignitate atque
utiliter gerenda; communibus hisce votis a Te supra spem sa-
tisfactum videmus, Leoniano Instituto Anagniae fundato hodie-
gue solemnibus ceremoniis dedicato. Praeclaris utique amplissi-
misque beneficiis, quibus nos cumulaveras, comprobatum a-
bunde iam erat quanto in Campaniae Ecclesias studio ferreris,
guamque actuose Provinciam adamares, quae Tibi natalis cum
contigit, novum a Te praestantissimumque decus est mutuata.
Quod tamen, Collegii huius institutione, beneficium impertivi-
sti, Tuam ad perennitatem benevolentiam testabitur; Tuaeque
erit providentiae monumentum, quod eidem et regundo et con-
servando sapientissime aeque ac munificentissime prospexisti.

Gratias igitur quas concordi animo effusoque agimus, Tu,
Pater Beatissime, benigne habeto. Nostrum autem erit incoeptis
optatisque tuis, omni qua potes industria, obsecundare, eosque
in Leonianum Collegium cooptandos adolescentes eligere in qui-
bus spes adsit maxima, industrias Tuas in Dioeceseon istarum
emolumentum laetissimo fore exitu cumulandas.

Ad pedes Tuos humillime pro voluti, Nobis ac fidelibus cui-
gue nostrum commissis Apostolicam benedictionem instantis-
sime imploramus.

Datum Anagniae in Aedibus Instituti Leoniani die xxvni
Octobris MDCCCXCVII.

f Antonius Episcopus Anagninus.
f Petrus Archiepiscopus Ghalcidensis Ad-
minist. Apostolicus Ferentini.
Franciscus Episcopus Alatrinus.
f Paulus Episcopus Verulanus.
Raphael Episcopus Aquini, Sorae, Pon-
tiscorvi.
f Paulus Aemilius Episcopus Terracinen-
sis, Privernen. et Setin.
f Dominicus Episcopus Ferentin.
losephus Parochus Ramacgi pro Vic. Gen.
Capitularis Signiae.

EPIPSTOLA ENCYCLICA Sanctissimi Domini Nostri Leonis Papae XlIll ad Ordina-
rios phoederatarum civitatum Canadensum quoad puerorum scholas.

Affari vos, quod perlibenter atque amantissime facimus,
vix Nobis licet, quin sua sponte occurrat animo vetus et con-
stans apostolicae Sedis cum Canadensibus vicissitudo benevo-
lentiae consuetudoque officiorum. Ipsis rerum vestrarum pri-
mordiis comitata Ecclesiae catholicae caritas est: maternoque
semel acceptos sinu, amplexari vos fovere, beneficiis afficere
numquam postea desiit. Certe immortalis vir Franciscus de
Laval Montmorency, primus Quebecensium episcopus, quas
res proavorum memoria pro salute publica felicissime sanctis-
simeque gessit, auctoritate gratiaque subnixus romanorum Pon-
tificum gessit. Neque alio ex fonte auspicia atque orsus agen-
darum rerum cepere consequentes episcopi, quorum tanta ex-
titit magnitudo meritorum. Similique ratione, si spatium respi-
citur vetustiorum temporum, non istuc comineare nisi nutu
missuque Sedis apostolicae consuevere virorum apostolicorum
generosi manipuli, utique cum christianae sapientiae lumine

elegantiorem cultum atque artium honestissimarum semina alla-
tum. Quibus seminibus multo eorum ipsorum labore sensim
maturescentibus, Canadensium natio in contentionem urbani-
tatis et gloriae cum excultis gentibus sera, non impar, venit.
— Istae sunt res Nobis omnes admodum ad recordationem
iucundae: eo vel magis, quod earum permanere fructus cer-
nimus non mediocres. |Ille profecto permagnus, amor in ca-
tholica multitudine studiumque vehemens divinae religionis,
guam scilicet maiores vestri primum et maxime ex Gallia, tum
ex Hibernia, mox quoque aliunde, auspicato advecti, et ipsi
sancte coluerunt et posteris inviolate servandam tradiderunt.
Quamquam, si optimam hanc hereditatem tuetur posteritas me-
mor, facile intelligimus quantam huius laudis partem sibi iure
vindicet vigilantia atque opera vestra, venerabiles Fratres, quan-
tam etiam vestri sedulitas Cleri: omnes quippe, concordibus
animis, pro incolumitate atque incremento catholici nominis as-
sidue contenditis, idque, ut vera fateamur, non invitis neque
repugnantibus Brittannici imperii legibus. Itague communium
recte factorum vestrorum cogitatione adducti, cum Nos roma-
nae honorem purpurae Archiepiscopo Quebecensium aliquot
ante annis contulimus, non solum ornare viri virtutes, sed
omnium istic catholicorum pietatem honorifico afficere testimo-
nio voluimus. — Ceterum de institutione laborare ineuntis ae-
tatis, in qua et christianae et civilis reipublicae spes maximae
nituntur, apostolica Sedes numqguam intermisit, coniuncto vo-
biscum et cum decessoribus vestris studio. Hinc constituta pas-
sim adolescentibus vestris ad virtutem, ad litteras erudiendis
complura eademque in primis florentia, auspice et custode Ec-
clesia, domicilia: quo in genere eminet profecto magnum Ly-
ceum Quebecense, quod ornatum atque auctum omni iure le-
gitimo ad legum pontificiarum consuetudinem, satis testatur,
nihil esse quod expetat, studeatque apostolica Sedes vehemen-
tius, quam educere civium sobolem expolitam litteris, virtute
conimendabilem. Quamobrem summa cura, ut facile per vos
ipsi iudicabitis, animum ad eos casus adiecimus, quos catho-
licae Manitobensium adolescentulorum institutioni novissima
tempora attulere. Volumus enim et velle debemus omni, qua
possumus, ope et contentione eniti atque efficere ut fides ac
religio ne quid detrimenti capiant apud tot hominum millia,
guorum Nobis maxime est commissa salus, in ea praesertim

civitate quae christianae rudimenta doctrinae non minus quam
politioris initia humanitatis ab Ecclesia catholica accepit. Cum-
gue ea de re plurimi sententiam expectarent a Nobis, ac nosse
cuperent qua sibi via, qua agendi ratione utendum, placuit ni-
hil ante statuere, quam Delegatus Noster apostolicus in rem
praesentem venisset: qui, quo res statu essent exquirere dili-
genter et ad Nos subinde referre iussus, naviter ac fideliter ef-
fectum dedit quod mandaveramus.

Caussa profecto vertitur permagni momenti ac ponderis.
De eo intelligi volumus, quod septem ante annis legumlatores
Provinciae Manitobensis consessu suo de disciplina puerili de-
crevere: qui scilicet, quod leges Canadensis foederis sanxerant,
pueros professione catholica in ludis discendi publicis institui
educarique ad conscientiam animi sui ius esse, id ius contra-
ria lege sustulere. Qua lege non exiguum importatum detri-
mentum. Ubi enim catholica religio aut ignoratione negligitur,
aut dedita opera impugnatur: ubi doctrina eius contenmitur,
principiague unde gignitur, repudiantur, illuc accedere, erudi-
tionis caussa, adulescentulos nostros fas esse non potest. Id
sicubi factitari sinit Ecclesia, non nisi aegre ac necessitate sinit,
multisque adhibitis cautionibus, quas tamen constat ad pericula
declinanda nimium saepe non valere. — Similiter ea deterrima
omninoque fugienda disciplina, quae quod quisque malit fide
credere, id sine ullo discrimine omne probet et aequo iure ha-
beat, velut si de Deo rebusque divinis rectene sentias an se-
cus, vera an falsa secteris, nihil intersit. Probe nostis, venera-
biles Fratres, omnem disciplinam puerilem, quae sit eiusmodi,
Ecclesiae esse iudicio damnatam, quia ad labefactandam inte-
gritatem fidei tenerosque puerorum animos a veritate flecten-
dos nihil fieri perniciosius potest.

Aliud est praeterea, de quo facile vel ii assentiantur, qui
cetera nobiscum dissident: nimirum non mera institutione lit-
teraria, non solivaga ieiunaque cognitione virtutis posse fieri,
ut alumni catholici tales e schola aliquando prodeant, quales
patria desiderat atque expectat. Tradenda eis graviora quae-
dam et maiora sunt, quo possint et christiani boni et cives
frugi probique evadere; videlicet informentur ad ipsa illa prin-
cipia necesse est, quae in eorum conscientia mentis alte inse-
derint, et quibus parere et quae sequi debeant, quia ex fide
ac religione sponte efflorescunt. Nulla est enim disciplina

morum digna quidem hoc nomine atque efficax, religione post-
habita. Nam omnium officiorum forma et vis ab iis officiis ma-
xime ducitur, quae hominem iungunt iubenti, vetanti bona ma-
lague sancienti Deo. Itaque velle animos bonis imbuere mori-
bus simulque esse sinere religionis expertes tam est absonum,
gquam vocare ad percipiendam virtutem, virtutis fundamento
sublato. Atqui catholico homini una atque unica vera est reli-
gio catholica: proptereaque nec morum is potest, nec religionis
doctrinam ullam accipere vel agnoscere, nisi ex intima sapien-
tia catholica petitam ac depromptam. Ergo iustitia ratioque po-
stulat, ut non modo cognitionem litterarum alumnis schola sup-
peditet, verum etiam eam, quam diximus, scientiam morum
cum praeceptionibus de religione nostra apte coniunctam, sine
qgua nedum non fructuosa, sed perniciosa plane omnis futura
est institutio. Ex quo illa necessario consequuntur: magistris
opus esse catholicis: libros ad perlegendum, ad ediscendum
non alios, quam quos episcopi probarint, assumendos: liberam
esse potestatem oportere constituendi regendique omnem di-
sciplinam, ut cum professione catholici nominis, cumque offi-
ciis quae inde proficiscuntur, tota ratio docendi discendique ap-
prime congruat atque consentiat. — Videre autem de suis quem-
que liberis, apud quos instituantur, quos habeant vivendi prae-
ceptores, magnopere pertinet ad patriam potestatem. Quocirca
cum catholici volunt, quod et velle et contendere officium est,
ut ad liberorum suorum religionem institutio doctoris accommo-
detur, iure faciunt. Nec sane iniquius agi cum iis queat, quam
si alterutrum malle compellantur, aut rudes et indoctos, quos
procrearmi, adolescere, aut in aperto rerum maximarum dis-
crimine versari.

Ista quidem et iudicandi principia et agendi, quae in veri-
tate iustitiaque nituntur, nec privatorum tantummodo, sed re-
rum quoque publicarum continent salutem, nefas est in dubium
revocare, aut quoquo modo deserere, igitur cum puerorum ca-
tholicorum institutionem debitam insueta lex in Manitobensi
Provincia perculisset, vestri muneris fuit, venerabiles Fratres,
illatam iniuriam ac perniciem' libera voce refutare: quo quidem
officio sic perfuncti singuli estis, ut communis omnium vigi-
lantia ac digna episcopis voluntas eluxerit. Et quamvis hac de
re satis unusquisque vestrum sit conscientiae testimonio com-
mendatus, assensum tamen atque approbationem Nostram sci-

tote accedere: sanctissima enim ea sunt, quae conservare ac
tueri studuistis, studetis.

Ceterum incommoda legis Manitobensis, de qua loquimur,
per se ipsa monebant, opportunam sublevationem mali opus
esse concordia quaerere. Catholicorum digna caussa erat, pro
gua omnes omnium partium aequi bonique cives consiliorum
societate summaque conspiratione voluntatum contenderent.
Quod, non sine magna iactura, contra factum. Dolendum illud
etiam magis, catholicos ipsos Canadenses sententias concordi-
ter, ut oportebat, minime in re tuenda iunxisse, quae omnium
interest plurimum: cuius prae magnitudine et pondere silere
studia politicarum rationum, quae tanto minoris sunt, necesse
erat.

Non sumus nescii, emendari aliquid ex ea lege coeptum.
Qui foederatis civitatibus, quique Provinciae cum potestate prae-
sunt, nonnulla iam decrevere minuendorum gratia incommo-
dorum, de quibus expostulare et conqueri catholici ex Mani-
toba merito insistunt. Non est cur dubitemus, susceptum id ae-
quitatis amore fuisse consilioque laudabili. Dissimulari tamen
id quod res est, non potest: quam legem ad sarcienda damna
condidere, ea manca est, non idonea, non apta. Multo maiora
sunt, quae catholici petunt, quaeque eos iure petere, nemo ne-
get. Praeterea in ipsis illistemperamentis, quae excogitata sunt,
hoc etiam inest vitii quod, mutatis locorum adiunctis, carere
effectu facile possunt. Tota ut res in breve cogatur, iuribus
catholicorum educationique puerili nondum est in Manitoba con-
sultum satis: res autem postulat, quod est iustitiae consenta-
neum, ut omni ex parte consulatur, nimirum in tuto positis
debitoque praesidio septis iis omnibus, quae supra attigimus,
incommutabilibus augustissimisque principiis. Huc spectandum,
hoc studiose et considerate quaerendum. — Cui quidem rei ni-
hil obesse potest discordia peius: coniunctio animorum est et
gquidam quasi concentus actionum pernecessarius. Sed tamen
cum perveniendi eo, quo propositum est et esse debet, non
certa quaedam ac definita via sit, sed multiplex, ut fere fit in
hoc genere rerum, consequitur varias esse posse de agendi
ratione honestas easdemque conducibiles sententias. Quamobrem
universi et singuli meminerint modestiae, lenitatis, caritatis mu-
tuae: videant ne quid in verecundia peccetur, quam alter al-
teri debet: quid tempus exigat, quid optimum factu videatur,

fraterna unanimitate, non sine consilio vestro, constituant, effi-
ciant.

Ad ipsos ex Manitoba catholicos nominatim quod attinet,
futuros aliquando totius voti compotes, Deo adiuvante, confi-
dimus. Quae spes primum sane in ipsa bonitate caussae con-
quiescit: deinde in virorum, qui res publicas administrant, ae-
quitate ac prudentia, tum denique in Canadensium, quotquot
recta sequuntur, honesta voluntate nititur. Interea tamen, quam
diu rationes suas vindicare nequeant universas, salvas aliqua
ex parte habere ne recusent. Si quid igitur lege, vel usu, vel
hominum facilitate quadam tribuatur, quo tolerabiliora damna,
ac remotiora pericula fiant, omnino expedit atque utile est con-
cessis uti, fructumque ex iis atque utilitatem quam fieri potest
maximam capere. Ubi vero alia nulla mederi ratione incom-
modis liceat, hortamur atque obsecramus, ut aucta liberalitate
munificentiaque pergant occurrere. Non de salute ipsorum sua,
nec de prosperitate civitatum mereri melius queant, quam Ssi
in scholarum puerilium tuitionem contulerint, quantum sua cui-
que sinat facultas.

Est et aliud valde dignum, in quo communis vestra ela-
boret industria. Scilicet vobis auctoribus, iisque adiuvantibus,
qui scholis praesunt, instituere accurate ac sapienter studiorum
rationem oportet, potissimumque eniti ut, qui ad docendum
accedunt, affatim et naturae et artis praesidiis instructi acce-
dant. Scholas enim catholicorum rectum est cum florentissimis
quibusque de cultura ingeniorum, de litterarum laude, posse
contendere. Si eruditio, si decus humanitatis quaeritur, hone-
stum sane ac nobile iudicandum Provinciarum Canadensium
propositum, augere ac provehere pro viribus expetentium di-
sciplinam institutionis publicam, quo politius quotidie ac per-
fectius quiddam contingat. Atqui nullum est genus scientiae,
nulla elegantia doctrinae, quae non optime possit cum doctrina
atque institutione catholica consistere.

Hisce omnibus illustrandis ac tuendis rebus quae hactenus
dictae sunt, possunt non parum ii ex catholicis prodesse, quo-
rum opera in scriptione praesertim quotidiana versatur. Sint
igitur memores officii sui. Quae vera sunt, quae recta, quae
christiano nomini reique publicae utilia, pro iis religiose ani-
moque magno propugnent: ita tamen ut decorum servent, per-
sonis pareant, modum nulla in re transiliant. Vereantur ac

sancte observent episcoporum auctoritatem, omnemque potesta-
tem legitimam: quanto autem est temporum difficultas maior,
guantoque dissensionum praesentius periculum, tanto insistant
studiosius suadere sentiendi agendique concordiam, sine qua
vix aut ne vix quidem spes est futurum ut id, quod est in opta-
tis omnium nostrum, impetretur.

Auspicem coelestium munerum benevolentiaeque Nostrae
paternae testem accipite apostolicam benedictionem, quam vo-
bis, venerabiles Fratres, Clero populoque vestro peramanter
in Domino impertimus.

Datum Romae apud S. Petrum die viii Decembris, Anno
MDCCCLXXXXVIl Pontificatus Nostri vicesimo.

LEO PP. XIII.

MOTU PROPRIO SSmi. D. N. Leonis Papae XllI, quo Ordini Benedictino concredi-
tur regendum Collegium Athanasianum ; quod Romae patet iuventuti graecae
erudiendae ad Sacra.

Sodalium Benedictinorum Ordinem, quem Nos in fidem
clientelamque Nostram suscepimus, quam benevolenti amanti-
que animo complecteremur, amplissime superioribus annis
testati sumus, quum Anselmianum Collegium in Aventino ab
inchoato excitavimus. Quo quidem in opere hoc plane Nobis
gratulamur quod fructus iam gigni optimos perspiciamus, qui-
bus Ordo ipse in pristinum decus veteresque laudes restituen-
dus certo praecipiatur.

lam modo studii Nostri in Benedictinam Familiam propen-
siorisque voluntatis testimonium mens est praebere aliud : de-
cretum nimirum habemus Collegium Athanasianum, quod iuven-
tuti graecae ad sacra erudiendae in Urbe patet, regendum mode-
randumque attribuere. Id etenim Collegium, cui Gregorius XIII
decessor Noster, ecclesiarum orientalium commodo magnifice
prospiciens, in nobilissimo Urbis loco sedes amplas posuit, No-
stras ad se curas convertit, quod cum propositis cohaeret maxi-
me, quae Nos diu tenemus ac peragimus in earundem eccle-
siarum utilitatem. Siquidem, quum dudum evigilemus enixeque
contendamus pro orientalium bono, in spem tum antiquae am-
plitudinis, tum coniunctionis, eorum qui dissident, cum Romana

Ecclesia; permagni plane interest ut, qui e graecis ephebis ad
sacerdotium destinantur, quorumque erit sacrorum doctrinis
populares imbuere, coniunctionem que Nobiscum vel servatam
firmare vel ineundam suadere ac provehere; ii ad fontem ipsum
catholicam veritatem hauriant, et unitatis centrum, quod in Sede
Apostolica divinitus constitutum est, venerari coram atque ada-
mare adsuescant. Hoc igitur laboris quum Benedictinorum na-
vitati committimus, quod earum Nobis apprime est commen-
damus ipsis, quantamque in eis habeamus fiduciam diligentiae
ostendimus. Quoniam vero, ut Benedictini Ordinis unitati con-
suleremus aptius, Abbatem Primatem eidem praeficiendum vo-
luimus, eumque sedem Romae perpetuo habere iussimus; Pri-
mati ipsi, qui quoquo tempore fuerit, Graecorum Collegii pro-
curationem, ex peculiari mandato Nostro, Nostroque nomine ac
Successorum Nostrorum, gerendam damus, ad nutum videlicet
Apostolicae Sedis et ad leges quae infra scriptae sunt.

I. Collegii aedes, quas Gregorius XIIl decessor Noster fun-
davit ; item quae Collegio bona data attributaque fuerunt, erunt,
in ditione Pontificum Romanorum perpetuo sint.

Il. Primas rectorem, qui Collegio praesit, proponet; eligendi
iure Pontifici Maximo reservato. Monachi ceteri, qui Collegio
adcenseantur, a Primate destinabuntur.

IIl. Alumnos cooptandi, item noxios indocilesve abigendi
Rectori potestas erit, conscio annuenteque Primate. Monacho-
rum vero erit ad alumnorum disciplinam adhibere curam, ma-
gisterio pietatis fungi, ephebos virtutibus, moribus sacerdotio
dignis excolere.

[V. Alumni universi, excepto nemine, tum qui litteris dent
operam, tum qui in philosophicas ac theologicas disciplinas
incumbant, Collegii Urbaniani scholas celebrabunt.

V. Si qui epheborum recens cooptatorum scholis Urbania-
nis continuo frequentandis haud fuerint; iis erudiendis magiste-
rium in Collegio adsit, quo ad maiora percipenda praeparen-
tur. — Praeterea e Monachis designentur, quibus adiutoribus
alumni ea quae in publicis scholis audierint privatim recolant.
Item constituantur qui alumnos eosdem in liturgia, patrologia,
iure ecclesiastico, quod apud graecos obtinet, demum sermone
graeco, tum veteri tum recentiore, quotidiano usu exercendos
curent.

VI. Sacra, tam quae in communi alumnorum sacrario, seu

domi seu ruri, quam quae in templo Athanasiano fiant, non
nisi graecorum ritu atque idiomate peragi fas esto. Eiusdem in
perlitando ritus Monachis Collegio addictis copiam damus.
VII. Abbas Primas ad Nos de disciplina alumnorum, de

studiis deque re oeconomica, dato libello, quotannis referet:
cuius libelli exemplum Cardinali Praefecto Sacri Consilii chri-
stiano nomini propagando transmittendum curabimus.

Datum Romae apud S. Petrum die 15 Decembris anno 1897,
Pontificatus Nostri vicesimo.

LEO PP. XIlI.

K~jjr0

EX S. CONGREGATIONE CONCILII

ABELLINEN.
MATRIMONI|I.

Die 21 Augusti 1897.

Sess. 24, cap. 5, de ref. matr.

COMPENDIUM PACTI. Die 22 lunii 1882 Evelina Venetiis
nata an. 1864, in oppido Prata ubi videtur matrem ha-
buisse domicilium, matrimonium rite contraxit cum Equ.
Stanislao.

Hoc matrimonium, infausto omine initum, miserrimum
evasit. Siquidem sponsa, cui maxime vir displicebat, uti
fertur, infenso animo nupsit, utpote a matre coacta, quae
hoc coniugium valde exoptabat, ut suum animum gratum
viro manifestaret ob susceptos favores.

Nuptialibus solemnitatibus absolutis, sponsi Neapolim
petierunt, et, si eorum dictis standum erit, prima nocte
mulier accersita a suo viro ad matrimonium consummandum
se negavit, imo cum ipso dormire renuit. Postea, viro ur-
gente, plura tentamina habita sunt, quae tamen in irritum
semper cessisse coniuges asserunt. Huius rei, praeter ani-

morum repugnantiam, ea videtur fuisse causa, quia mulier,
utpote vaginismo affecta, impar erat ad officia matrimonialia
obeunda.

Praeterea, quatuor annis transactis, coniuges edocti de.
impossibilitate ducendi, hoc modo, vitam coniugalem, mutuo
consensu, obtenta a tribunali civili Beneventano favorabili
sententia, separati sunt, quin amplius restaurata esset vita
coniugalis.

Interea Evelina Italiam reliquit et ad exteras regiones
profecta est. Dum in civitate Seraievo commorabatur, per
aliguod tempus vaginismo, quo laborabat, a quodam me-
dico illius civitatis curata fuit: et de hac re fidem facit
ipse medicus.

Praeterea Evelina an. 1894 Italiam repetiit et in hac
infelici conditione constituta recursum habuit ad S. Sedem,
enixe expostulans, ut matrimonium suum nullum declara-
retur ratione vis et metus ; vel saltem ut dispensatio con-
cederetur a matrimonio rato et non consummato.

Ad munus conficiendi processum super asserta nullitate
et inconsummatione subdelegata fuit Curia Neapolitana. Con-
stituto tribunali, coniuges prae primis excussi fuerunt; per-
contati fuerunt testes septimae manus tam viri, guam mu-
lieris, inter quos praestat depositio matris actricis. lussu
tribunalis corpus mulieris plures medici examinarunt, qui
licet illam affectam esse vaginismo affirmant, tamen aliquam
laesionem hymenis invenerunt.

Disceptatio Synoptica

VOTUM THEOLOGI. Rogatus, ait ille, de mea sententia,
haec mihi observanda videntur ad duplex Dubium quod pro-
poni solet :

I. An constet de nullitate matrimonii in casu; et qua-
tenus negative :

Il. An consulendum sit SSmo pro dispensatione a ma-
trimonio rato e non consummato.

Ad |. dubium : negative mihi respondendum esse vi-
detur.

Profecto, extra controversiam est, metum reverentialem
irritare posse matrimonium ; limitant tamen DD. « dum-
modo minae aut verbera aut alius metus gravis illis adiun-
gatur » Sanchez, 1. 1V, disp. VI, n. 7, aut saltem, ut addit
idem Doctor I. c. n. 14, filius timeat « probabiliter diutur-
nam fore indignationem et semper habiturum... patrem valde
infestum et indignatum, obiecturumque passim illam inobe-
dientiam ». Cum Sanchez concordant passim DD. atque ipsa
huius S. C. praxis.

Cum autem metus sit factum internum, ita ut nonnisi
ex eiusdem externis manifestationibus cognosci possit, hinc
generatim ad probandam metus existentiam, recursus fit ad
circumstantias quae sive praecesserunt, sive comitatae sunt,
sive demum matrimonium sunt sequutae.

lamvero in casu praesenti, incipiendo a circumstantiis
guae matrimonium sequutae sunt, non videtur ex his aliquid
concludi posse ad probandam metus existentiam.

Et sane ; 1. investigando ad tramitem Inst. S. C. S. Of-
ficii ad Epp. Orientales in causis matrimonialibus : « utrum
libenter et sine oppositione ad officia matrimonialia sese ex-
hibuerit, an iisdem obstiterit » ; quamvis ex testimonio ipso-
rum coniugum atque etiam aliorum testium ex auditu ab
iisdem certum sit, mulierem obstitisse matrimonialibus of-
ficiis tamen ex earumdem personarum testimonio caussa huius
resistentiae in morbo quo mulier laborat est reponenda; atque
huic eidem caussae attribuenda est separatio personalis inde
sequuta ceu vir autumat.

2. Praeterea adnotanda est circumstantia, quae difficile
cum metu componi posse videtur, mulier enim postquam a
marito separata fuit sese subiecit speciali curae, ut sese a
vaginismo curaret, ac sic sese aptam redderet ad obeunda
matrimonialia officia

Tandem veniendo ad circumstantias, quae matrimonii ce-
lebrationem praecesserunt, ex his concludi certo potest, ma-



ABELLINEN. 367
trimonium, saltem ex parte mulieris non fuisse contractum
ex propensione atque affectu, qui necessarii sunt ut matri-
monium felicem habeat exitum, non vero saltem certo con-
cludi potest matrimonium contractum fuisse sub tali metu
qui matrimonium nullum reddat.

Ad II. dubium ; mihi respondendum esse videtur : non
satis  constare  de  inconsummatione.,

De existentia caussarum ad postulandam dispensationem,
nulla potest esse quaestio. Evidens est ex universo processu
antypathia et animorum dissociatio ; sicut etiam ex parte
saltem Evelinae aliqualis difficultas ad matrimonialia officia
obeunda, ceu testatur medicus Novi.

Tota igitur quaestio reducitur ad probandam inconsum-
mationem.

Porro inconsummatio triplici argumentorum genere pro-
bari solet sc: |° argumento, ut ita dicam, metaphysico, de-
sumpta ex absoluta impossibilitate, qua fuerunt coniuges
una simul conveniendi ; 2° argumento physico, desumpto ex
certis indiciis inconsummationis, post institutam mulieris
corporis inspectionem ; 3° argumento morali, quod consistit
in iurata coniugum confessione de non consummatione se-
ptimae manus testimonio corroborata, nec non aliis admi-
niculis atque praesumptionibus.

Atqui in casu nostro non potest fieri recursus ad pri-
mum argumentum, cum sponsi una simul cohabitaverunt
guatuor annorum spatio; recursus ergo fieri debet ad argu-
mentum physicum et morale.

lam vero quoad argumentum physicum, ex peritorum
attestationibus hoc unice concludi posse videtur, certo mu-
lierem corruptam esse, caussam autem corruptionis ex sen-
tentia aliquot Doctorum probabiliter non fuisse copulam car-
nalem, sed operationem sic dictam massaggio, cui dicitur
mulier subiecta fuisse.

Quoad vero argumentum morale maritus deponit utique
sub iuramento matrimonium non fuisse consummatum, ali-
gua tamen addit quae efficaciam depositionis imminuunt ;

mulier vero nullimode explicite et directe de inconsumma-
tione deponit, eiusque autem testimonium ex iis quae eadem
mulier narrat non videtur nimis attendendum ex defectu
saltem scientiae.

Quare cum ex argumento physico et morali pro incon-
summatione non certo, sed solum probabiliter concludi posse
videtur, ad propositum dubium, mihi respondendum esse vi-
detur : non satis constare de inconsummatione.

VOTUM CANONISTAE. Memor verborum quae habentur in
Instructione Supremae Universalis inquisitionis 10 lunii 1885
« matrimonium semper validum praesumitur, nisi evidentes
rationes nullitatem eiusdem demonstraverit » humillime quod
sentio submitto, ait canonista.

An in matrimonio inter Sanisaum et Evelinam con-
sensus  defecit?

Sponte confiteor. Temerario iudicio saepe laboravi dum
evolverem hunc processum. Omnes testes conspirant ad de-
monstrandam severitatem dominae matris in filias suas, ad
exagerandam repugnantiam Evelinae a contrahendo ma-
trimonio cum Stanislao quin recordati sint de hospitali-
tate facta sponso ante nuptias per plures hebdomadas prope
cubiculum Evelinae, quae futuro sponso inserviebat uti hu-
millima famula procul ambo ab oculis matris, quae licet
optima fuerit, in periculo tamen constituebat filiam. Quo-
modo concordari potest filias vixisse velut claustralis et ta-
men plura itinera perlonga confecisse sine comitatu ? Eve-
lina abhorruisse a futuro sponso, et in visitationibus eius
omnia convenientia adimplevisse quae solent puellae cum
iuvenibus exercere. Sed ad alia transeamus. Sacramentum
matrimonii, quod conficitur mutuo consensu, scilicet mutua
voluntate non solum interius, sed etiam exterius annuente,
maxima libertate debet confici. Voluntas humana per se li-
bera est. Homo non flectitur, nec repugnat si caret illustra-
tione mentis, nec cogitur ad actum. Mens est prima motrix,
suis luminibus voluntatem vel inclinat vel opponit. Etiamsi
homo fuerit in abysso vel in profundo maris, semper in

corde suo ait voio vel nolo. Sub ferali bipenni martyres
invicti noluere tirannis annuere. Voluntas essentialiter li-
bera est et domina omnium actuum suorum. Nulla vis
potest physice eam flectere vel cogere ad aliquem actum
eliciendum.

Verum aliud est de sua essentia esse liberum, aliud est
esse in statu liberae electionis. Respectu liberi arbitrii quoad
suam essentiam illud est in potentia liberae electionis.
Quando voluntas flectitur ad aliquid, vel aliquid respuit,
est in actu electionis, et inclinans se vel resistens, elicit
actum perfectae libertatis. Aliquando moraliter ipsa subiit
influxum mentis : vel mens decepta efficit ut actus volun-
tatis sit effectus deceptionis. Hinc est, quod phantasmatibus
tristibus agitata eligit quod in aliis circumstantiis libera
ab huiusmodi phantasmatibus vel praevisionibus non ample-
cteretur. Haec maiorum praevisio deducta a ratiocinatione
est quaedam vis. Sed quia innuens in affectus efficit ut vo-
luntas quodammodo patiatur, hinc dicitur passio. Praevisio
mali gravis agitans et torquens voluntatem, débilitadt vim
libertatis, ac proinde voluntatis ; ita ut velit id quod sponte
nunquam vellet. Quasi seligens minus malum ; et appétit
quia trahitur ab apparente forma exigua bonitatis.

Unde pariter error et metus sunt dirimentia impedi-
menta sacri contractus, cum error sit substantialis et metus
de malo gravi diminutio libertatis. Quod de timore dicimus
semper intelligendum est de metu gravis mali incusso ab
extrinseco de iusta non iniusta causa.

Vires liberae voluntatis, et ab alia vi poten fiori aggres-
sae, puta a metu mali gravis certi et futuri, non destruantur
sed minuuntur. Sed praevisio levis mali non sic; sed avi-
ribus voluntatis premitur et succumbit. Verum tamen in
libello supplici dato iudicibus Huius Ordinis et prout dedu-
citur ex processu, hic agitur de metu reverentiali, unde
sponsi deducunt defuisse consensum. Quid in iure definitum
invenitur de consensu matrimoniali ? Innocentius Il ait :
« Cum locum non habet cum metus et coactio intercedit

Acta, Tom. XXX. fase. CCCL1V. 24

necesse est ubi assensus cuiusdam requiritur coactionis ma-
teria reputatur.... Sponsi animus est indagandus ne per ti-
morem dicat sibi placere quod odit, ne sequantur exitus,
qui de invitis solent nuptiis provenire ». De coactione hic
intelligitur quae destruit libertatem actus. Coactus enim
tum non est agens primum et principaliter. Si patitur vim
non est agens sed patiens; est instrumentum in manu al-
terius agentis, non operatur voluntate sua sed iuxta volun-
tatem alterius; actus emanat avi et voluntate alterius ex-
trinseci agentis. Vis vero moralis est attractio voluntatis,
sed non est ipsa voluntas quae trahit ad se obiectum vo-
litum ab alio subiecto quod vere cupit unire obiecto volito
voluntatem alicuius. Metus vero respicit malum imminens
sibi non aliis. Sed metus reverentialis respicit leve malum
imminens superiori puta dolorem cordis, puta spretum com-
mendati. Hinc in iure nec mentio aliqua est de metu reve-
rentiali ; S. Alphonsus doctor Ecclesiae de metu reveren-
tiali tractans scribit : « Est quo quis veretur resistere ei,
cui subest ». Plurimi cum divo Alphonso, inter quos San-
chez cum aliis quos ipse citat, opinantur quod metus reve-
rentialis matrimonium non solvit. Hoc habetur in lure (In-
terpositus Cap. de trans, probare oportet talem metum suae
salutis periculum fuisse vel cruciatus) et contingat. Pontius
addit quod metus reverentialis potest dici gravis si adsunt
minae gravis mali, et minans suo crudeli animo certe re-
ducere potest et vult ad actum suas minas. Unde idem Pon-
tius concludit quod purus metus reverentialis sine apprehen-
sione alterius mali gravis, non est metus, sed quaedam
erubescentia quae non dimanat ab extrinseco, sed potius ab
intrinseco.

Divus Thomas affert rationes unde nullitas matrimonii
coacti a metu gravis mali resultat et unde validitas matri-
monii in metu reverentiali confirmatur. Ipse enim ait « vin-
culum matrimoniale est perpetuum, unde illud quod perpe-
tuitas repugnat matrimonium tollit ; metus autem qui cadit
in virum constantem, qui solummodo dici debet gravis, tollit

perpetuitatem contractus quia potest propter huiusmodi me-
tum repeti restitutio in integrum et ideo haec coactio metus
quae cadit in constantem virum tollit matrimonium et non
alia». Metus reverentialis non cadit in virum constantem,
quia levis est ac proinde non tangit contractum, ac proinde
non solvit contractum nec repeti potest restitutio in inte-
grum ac proinde matrimonium non solvit. Prosequitur Divus
Thomas : « Matrimonium est vinculum perpetuum » iuxta
illud Matthaei « Relinquet homo patrem suum et matrem
suam et adhaerebit uxori suae ».

Unde quando ob metum contrahitur matrimonium oportet
de se esse nullum, alias, cum metu non potest mutuus amor
consistere. « Nemo enim adhaerere solet ei quam tenet invi-
tus ». Metus vero reverentialis praeterquam levis est, re-
vera non producit metum personae quando agitur de puero,
metu reverentiali agitur sive minis, sive obiurgationibus, sive
conviens. Non est etiam levissimus timor, sed est quaedam
reverentia laesa in hoc, quod inferior superioris voluntati
non adhaeret. Displicentia superioris non est malum grave,
nec tangit inferiorem sed superiorem in levissimo gradu.
Non intelligo igitur quare irritandum quod est vinculum
perpetuum propter minimum et temporaneum defectum, qui
iniuste observari non licet in actu tam libero. Potius dici
debet non bene agere illum qui in matrimonio cogit qua-
cumque facultate, et abutitur sua auctoritate, spretu liber-
tatis alterius.

Praeterea quando verba consensus sponte pronuntiantur,
nec signa dant vel timoris vel repugnantiae, praesumuntur
sincere et libere prolata in celebratione matrimonii. Sacer-
dos qui vice Parochi adstitit matrimonio Evelinae nihil de
hoc in testimonio quod dedit indicavit, quomodo asseritur
defuisse consensum ? Ubi sunt indicia? haec potius contra
assertum militant. Quando Evelina Neapoli iacebat infirma,
frater suus ait illi : « Questo sarebbe il momento propizio
« di spezzare ogni relazione ». Qua re Evelina hoc agere no-
luit ? Adhuc erat puella et vero fungebatur famulatu erga

sponsum suum in pluribus illis hebdomadibus quando Stani-
slaus fuit eius hospes et degebat prope cubiculum ipsius ?
Si oderai sponsum quare hoc officium non resignabat sorori
suae ? de qua re loguebatur tota die cum sponso ? Si imme-
diate post matrimonium levi sincope affecta fuit Evelina,
nemo adstantium animadvertit et brevissimo colloguio cum
matre habito resanavit. Quaenam fuit tam miraculosa ma-
tris collocutio ? Duo testes deposuerunt de matrimonio in
themate. Aloysius Baccari ait: « Solo posso assicurare che
nei tempi primi seguenti il matrimonio menavano una vita
galante ed aristocratica ed in generale dal loro fare pareva
che fossero stati in armonia ed esser pure una coppia fe-
lice. In seguito si parlava nella citta di disturbi sorti fra
loro aggiungendosi pure I'almanaccare chi dei due non fosse
atto nell'uso matrimoniale ».

Mater Evelinae si proposuit matrimonium cum Stanislao,
hoc fecit quia sperabat in divitiis eius, dicebat Evelinae
quod futurus eius sponsus erat dives et benignus corde. Non
aderat quando sponsus eam ducere faciebat vitam elegantem
et aristocraticam ?

Alter testis, loseph Cerrotti : « Stanislao uscito dal col-
legio, orbato del padre e della madre si diede al bel tempo
e fra le altre sciocchezze fece quella del matrimonio con la
Signora Evelina con una leggerezza tale da far sorprendere
tutti ». Si nolebat contrahere matrimonio taedium antiquum
fuisset ab ea protractum multo in longius tempus. Non
poterat insimul esse elegans et aristocratica et taedio affe-
cta, et repugnans cohabitare cum Stanislao. Ipsimet actus
prodigalitatis Stanislai erga sponsam, in Sponso praesupponere
faciunt antecedentem amorem qui consummatus fuit sigillo
matrimoniali. Nunquam apertis verbis negative respondit
sponso cum ei interrogarci an eum amaret, nulli consan-
guineo vel affini cor suum aperuit. Quando mater Evelinae
proposuit matrimonium ipsa puella erat, et nesciebat si Sta-
nislaus virtute polieret nec indolem eius experta fuit, nec
vituperavi!. Pulchritudinem eius non laudavi t nec mur-

muravit de eius deformitate. Qua ratione consensus Vel
dissensus ?

Quoad consummationem ait consultor, cum medici omi-
serint inspectionem relate ad corpus Stanislai, criterium cer-
tum dari nequit ad definiendum utrum matrimonium Eve-
linae cum Stanislao fuerit ratum, et non consummatum.
Inspectio enim viri, impotentiam cui tribuendam esse deter-
minare poterat si mulieri aut viro, et facilis via patefacta
esset pro definitione validitatis vel nullitatis matrimonii (ut
in themate) ratione impotentiae. Inter tot difficultates non
obstante inspectione medicorum ortae quid sentiendum opinor
plane dicam.

Medici non originem morbi non diagnosim iudicarunt
eius, neque sanabilitatem aut incurabilitatem ; insuper non
determinarunt fuisse ab eiusmodi morbo afiiictam Evelinam
ante vel post matrimonium nil certi statuerunt, sed inter
ambages agitabantur. Haec omnia inveniuntur legendo in
processu depositiones doctorum.

Ex tot dubiis hoc certum habemus Evelinam laborare
morbo qui dicitur vaginismus, difficilis curatione, doloribus
circumdatus, videtur antecedens, et quia insanabilis, dici debet
perpetuus. Sed tenetur mulier reddi apta ad copulam viro
suo debitam ? De hoc modo hic sermo erit a nobis, qui ni-
timur opinionibus scriptorum. Forsitan vaginismo laborabat
Evelina, sed pro certo non habeo. Opinionem huiusmodi con-
solidare cogitur Testis Matildes Locapio.

Quaenam ratio poterat inclinare iudices ad irritandum
matrimonium nisi impotentia? Impotentia mulieris sistit in
vaginismo ? Haec impotentia efficit ut vir coire nequeat.
Atroces dolores certa signa erant vaginismi ? lpsum reme-
dium quod doctor reperiit, id est massaggio, indicabat mor-
bum vaginismi ?

Sed et alia dubia mea, quae exurgunt de testimoniis ut
in processu, Evelina oderat virum suum quia excipiebat in
domum suam plures iuvenes, et postea exibatforas ad deam-
hulandum eamque linquebat solam cum iuvenibus clauso

tate affecti. Forsitan vere Stanislaum impotentem esse, et
mendacia esse dolores, quaerimonias, clamores, forsitan pe-
riculo exponebatur fornicandi ; sed peccatum Evelinae si ac-
cidisset referebatur in opprobrium mariti. Sed poterat Sta-
nislaus credere propter iuvenum conformitatem gradatim
habere copulam Evelinae, postea concipere et vice iuvenis
adulteri sibi vindicare conceptum.

Insuper dissensiones permultae fuerunt quibus praesto
erat mater Evelinae et suam eis imponebat auctoritatem.
Ex contextu apparet originem horum fuisse zelotipiam, labo-
rabat Evelina a coniuge suo non propter dolores alioquin
non oportebat vocare matrem ad pacificationem, sed opus
erat praestare remedium. Sed dolores cum dissentionibus in-
terventu matris modo cessabant. Ergo non dolores sed aliae
causae producebant rixas.

Verum perscrutari desiderantes quod sub velamine quo-
rumdam factorum absconditur et involvitur inter apparentias
et verisimilitudines aliquando se invicem repugnantes ea
guae opinamur subiicimus. Aut est ineptus ad matrimonium
Stanislaus, aut non est apta ad coitum Evelina. Erat hoc di-
lemma vulgi quando post vitam aristocraticam et elegantem
ortae sunt rixae et discordiae.

Testes iudicant in processu huiusmodi instrumentum so-
lidum scilicet il massaggio quod non est nisi manus hominis.
Medicus enim non italus per unum annum tetigit continuo
membra genitalia mulieris ut dilatarentur ad copulam fa-
cilius habendam, et Evelina affirmat ad meliorem transiisse
statum suae salutis. Non obstantibus observationibus et ar-
gumentis nihil certi pro themate sive in affirmativo, sive
in negativo responso concludere doctoribus peritis fas fuit,
sed dubium perseveravit. Adest unus testis, qui coniectura
aligua potest morbum Evelinae indicare scilicet vaginismum.

Si doctores periti concluserunt dubitantes an matrimo-
nium huiusmodi aliquo perpetuo impedimento laboraverit,
mihi quoque permittant inter dubia agitari et perscrutari.

Tangendo manu sua anni spatio et per plures menses chi-
rurgus vaginam sponsae, vel hymenaeus debebat omnino la-
ceran et vagina dilatari, quin dubitamus se exposuisse peri-
culo mortis. Sed nil de istis rebus, hymene dilaceratum in
tribus partibus nunquam in iisdem, nil replicatum, nullum
ex adminiculis quae possunt corroborare opinionem perfectae
consummationis. Tria vulnera in hymenaeo, sed in tribus di-
versis locis tantummodo, inspecta inveniuntur. Digiti non
habent motum unicum et unicam directionem. Possunt eam
habere, sed attente, et tamen propter circumstantiam vel
infirmae vel medici directio potuit mutari. Ad modum exem-
pli : Si vir impotens sit, potest immittere in vaginam mem-
brum quod eiecto in labiis semine restat non solum refre-
nans eiaculationem sed etiam festinans introductionem mem-
bri. Hoc respicit virum et in tali circumstantia dolores
Evelinae fuerunt dolores alterius subiecti. Irritaverunt ova-
rium non ordinate se moventes imo inflammaverunt, et cuius
naturae sit exsudatum nescimus.

Ipsi periti doctores deponunt Stanislaum immisisse mem-
brum in vagina: in hunc locum immiserat suum membrum
Stanislaus assuetus cum meretricibus coire eo modo quo non
licebat, sed libebat ei mihi videtur non perfectam completam
et plene satisfacientem copulam habere, sed talem ne proles
potuerint emergere.

Denique in hac secunda quaestione praesentis thematis
ad tutamen vinculi matrimonialis mihi videtur resolvendum
ut sequitur. Nisi prius inspiciatur vir, nil definiatur. Si vir
impotens omnino est, recurratur ad Supremam Sedem. Si
vero mulier, si infirmitas sit incurabilis ut usque adhuc pa-
tuit, et adhibitis remediis, quae ad mortem potius quam ad
sanitatem perducunt et non fuerit hac infirmitate oppressa
mulier post nuptias, adeant sponsi et recurrant ad Aposto-
licam Sedem pro dispensatione; si vero fuit consequens stan-
dum. Relate ad primam quaestionem, relate scilicet ad extor-
sionen! consensus propter timorem reverentialem matrimo-
nium validum fuisse affirmo.

ANIMADVERSIONES DEFENSORIS MATRIMONII EX OFFICIO. Eques
Stanislaus et Evelina matrimoniale vinculum, quod die 22 lu-
nii 1882, illein aetate annorum 22, haec 18 constituti, con-
traxerunt, dissolvere cupientes, contendunt a) Evelinam metu
reverentiali a matre fuisse ad matrimonium adductam, b) ma-
trimonium opere incompletum mansisse.

Sed incassum laborant. Etenim, quod attinet ad primum,
metus incussio est quid facti ; et proin per facta, prout sci-
tissimum est, probetur oportet. lam vero ne unum quidem
factum prostat in actis, quod metum gravem, seu reveren-
tiallem necessariis -praeditum conditionibus, intercessisse de-
monstret.

Quinimo parochus, qui Stanislaum et Evelinam iugavit,
parochiali inseruit codici : « Testor insuper praedictos mutuo
cum amore et perfecta libertate matrimonium  contraxisse
et celebrasse ».

Quo vero ad matrimonii assertam inconsummationem,
satis superque est advertere in probatis non viri impotentiam
esse nec mulieris. Et quod magis est, ex tot medicis, qui
Evelinae corpus perlustrarunt, nemo, nec ipse peritus loannes
Pamlikoff, cuius testimonium Evelina exhibet ultima hora,
physicam Evelinae virginitatem exploratam habet.

Quibus animadversis, proposita fuerunt dirimenda

Dubia

I. An constet de nullitate matrimonii in casu. Et qua-
tenus negative :

I1. An consulendum sit SSmo pro dispensatione a ma-
trimonio rato, et non consummato.

REsoOLUTIO. Sacra C. Concilii re disceptata sub die 21 Au-
gusti 1897, censuit respondere :

Ad |. Negative.

Ad Il. Ex deductis non constare de non consummatione
matrimonii.

DISPENSATIONIS MATRIMONII

Die 8 Maii 1897.

Sess. 24, cap. 5 De ref. matr.

COMPENDIUM FACTI. Maria Christina puella 20 annorum,
servata Tridentina forma, die 26 Aprilis an. 1880 in Ec-
clesia Cathedrali Foroliviensi matrimonio iuncta est Fran-
cisco 24 annos nato.

Infelicissimae praesertim pro Christina illico nuptiae
evaserunt, namque maritus impotentia coeundi laborasse vi-
detur, qua de causa ipse in toto cohabitationis tempore, num-
quam, uti modo asseritur, officia coniugis adimplere valuit,
etsi nihil intentatum reliquerit ad viripotentiam acqui-
rendam.

Quamvis ex huiusmodi miserrimo statu mulier mala ute-
retur valetudine, ac plurium consilio exhortaretur ad pe-
tendam sui matrimonii dissolutionem, tandem recedere a ta-
lami communione, annuente viro, contenta fuit. Ast pro-
gressu temporis cum nulla amplius Christinae efiulgeret
spes circa mariti potentiam ad actum coniugalem, et cete-
roquin, ut ista refert, ex parte parentum et viri familia-
rium ipsi aerumnae atque molestiae augerentur, deliberavit
tandem solutionem coniugii petere.

Itaque sub initio Septembris anni 1895, derelicto Fran-
cisco, Forum Livii petiit, apud matrem se recipiens; atque
eodem mense Summo Pontifici direxit preces, ut suum ma-
trimonium, ob viri impotentiam numquam consummatum,
benigne dispensaret.

Emus Bononiensis Archiep., cui a S. Congr. preces re-
missae fuere, per ludicem delegatum ad iuris tramites con-
ficere curavit processum ac Romam acta transmittens haec
S. C. C. significanda esse duxit:

« . . . Pro veritate testari gestio tum Actricem, tum
Franciscum religione, pietate ac honestate vitae esse omni-

mode commendandus, et Testes omnes qui examinati fuerunt,
nemine excepto, tum pro eorum qualitatibus personalibus,
tum pro bona fama, qua gaudent apud omnes, plenam me-
reri fidem, et medicos qui uti testes in causa comparuerunt
inter praestantiores pro eorum scientia in hac civitate ha-
beri ». Et inferius ait: ...... Cum pro meo iudicio, nul-
lum supersit dubium circa inconsummationem huius matri-
monii, et iudicem impossibile esse ut animi istorum coniu-
gum, eorumgue parentum reconcilientur, liceat mihi preces
meas adiicere illis, quas alias SSmo exhibuit et in praesens
per me renovat Actrix, nempe quod si hoc matrimonium
solvi haud queat titulo absolutae impotentiae viri, consu-
lendum sit SSmo pro dispensatione titulo matrimonii rati
et non consummati, et dum in spem adducor quod hoc ob-
tineri possit, partes mei officii esse censeo certiorem etiam
reddere istam S. Congregationem, nullam admirationem esse
ad venturam, si hoc dissolvatur matrimonium cum permultis
perspectae sint et habitualis debilitas, et recens infirmitas
eiusdem Francisci ».

Disceptatio Sy noptica

DEFENSIO MULIERIS. Advocatus loquens de non consum-
matione, antea contendit hanc probare ex iurata oratricis
assertione. Ipsa enim ludici respondet: pro certo teneo ma-
trimonium meum cum Francisco nullimode consummatum
fuisse. Idque firmavit sub iuramenti fide, tribuens causam
Francisci ineptitudini. Talis autem oratricis affirmatio, iuxta
advocatum eo magis est attendenda, quod nec vir eidem
contradicere audeat, quamvis aegre admodum ferat causam
ab uxore promotam. Instanter enim percontatus a ludice,
an suum cum Christina matrimonium fuerit consummatum,
se continuo hac responsione munivit : nempe fecisse conatus
omnes, sed affirmare per certas probationes non posse utrum
consummatum reapse fuerit. Ast huiusmodi ignorantia con-
summationis proprii matrimonii in Francisco est aperta in-
consummationis confessio.

Quanti vero, prosequitur, ex Canonum doctrina, ac
S. C. C. praxi habenda sit iurata mulieris fides, nemo est
qui ignoret, maxime si, prout in casu, agatur de muliere
eximia honestate ac pietate praestante. Quod quidem testes
septimae manus omni exceptione maiores, ab eadem produ-
cti, omnes con testan tur, ac insimul unanimi voto declarant,
non solum se habere moralem persuasionem, ipsam confes-
sam esse veritatem; sed etiam tempore non suspecto se di-
dicisse matrimonium non fuisse consummatum.

In casu vero nullam affirmé orator adesse necessitatem
ad testes appellandi, cum irrefragabile physicum argumen-
tum virginitatis habeatur, ut videre est in depositione An-
tonii  Capurri qui extraiudicialiter Christinam inspexerat.
Huic consonat medicus loseph Ravaglia et Aloisius Rodolfi
atque Fridericus Fabbri.

Has insuper medicorum depositiones adamussim confir-
mant periti, qui ex Tribunalis mandato et iuxta S. C. prae-
scripta corporalem mulieris inspectionem peregerunt.

Obstetricum iudicium, observat patronus, a medico Ca-
ietano Modonesi, qui ex officio eas ante inspectionem in-
struxerat, confirmatur, tenens et ipse: quod Christina etiam
nunc reperiatur in statu perfectae virginitatis.

Neque interest, quod peritus Raphael Montebugnoli a
citato dissentiat, siquidem eius assertiones advocato atten-
dibiles haud videntur. Affirmat in primis medicus Monte-
bugnoli, se non posse iudicium in re tanti momenti emittere
solae obstetricum relationi obnixum. At hoc est contra S. C.
instructionem, qua de causa inutile putat orator eius pere-
grinam theoriam re feilere. Existimat insuper integritatem
hymenis argumentum omnino tutum non praebere de incon-
summatione matrimonii. At hoc pariter, urget procurator,
directe est, nedum contra receptissimam insigniorum ana-
thomiae et medicinae forensis auctorum doctrinam, sed etiam
contra S. C. C. praxim, quae constanter in eo praecipue
signo regulam normamque certam recognovit pro virginitate
dignoscenda.

Asserit denique in casu ea signa vulgo dentelature,, in
hymene reperta, esse posse etiam non congenita. At respon-
det advocatus huic hypotheticae assertioni obstare unanime
testimonium trium obstetricum aliorumque medicorum, qui
genitalia Ohristinae oculis conspexerunt, quique omnes signa
in eius hymene reperta congenita esse iudicant, proprium-
que iudicium firmis rationibus convalidan!.

Verum dato etiam quod praedicta signa congenita non
sint, certum tamen est, eadem maritali copulae minime
tribuenda esse, sicuti obstetrices et periti uno ore testantur.
Ceterum ipsa S. Congregatio non una vice controversias pro
dispensatione resolvit, ubi laesiones et rimulae hymenis op-
ponebantur. Sic in Pragen. Dispensationis matrimonii 29
Maii 1869; in lanuen. Dispensationis matrimonii 9 lunii
et 22 Septembris 1886; et in Meliten. Dispensationis ma-
trimonii 26 Septembris 1891.

Neque in casu iuxta patronum ad Pontificis animum
movendum pro elargienda dispensatione deficiunt causae et
guidem gravissimae. Nam inter causas dispensationis eminet
impotentia viri, ut videre est apud Schmalzgrueber, De di-
vortiis n. 55; et Cosci, De sep. thor. lib. 1, cap. 16, n. 294.
Atqui in themate Francisci impotentia, inquit, evidentissime
resultat. Franciscus enim frustra per quindecim annos ma-
trimonium consummare expertus est; ac frustra etiam me-
dicamenta ad suam curandam genitalium debilitatem adhi-
buit. Tempore non suspecto ipse in litteris ad uxorem eius-
que matrem datis non obscure fatetur suam impotentiam;
atque eum impotentem non tantum uxorem, sed omnes
guoque testes septimae manus dicunt.

Hisce orator adiungit argumentum ex medicorum opi-
nione desumptum. Medici enim Rodolfi, Roncati et Ventu-
roli, quibus tum ante, tum post matrimonium recursum
habuit Franciscus pro viripotentia obtinenda, unanimiter
coram ludice deposuerunt, ipsum physica impotentia indu-
bitanter laborare. Nec alio modo testati sunt ceteri quingque
medici a Curia Bononien. inter celebriores selecti, qui, prae-

via diligenti inspectione, unanimiter sub iuramento depo-
suerunt, Franciscum, saltem relativa, laborare impotentia.

Cui gravissimae dispensationis causae et aliae adiungi
possunt, concludit patronus, uti animorum dissociatio, dem-
pta omni reconciliationis spe: « Impossibile esse, testatur
Emus Archiepiscopus Bononien., ut animi istorum coniugum,
eorumgue parentum reconcilientur ».

ANIMADVERSIONES DIPENSORIS S. VINCULI. EX alia parte
vinculi defensor animadvertit in primis Franciscum et Chri-
stinam concordes affirmare per 15 annos matrimonii con-
summationi operam navasse, sed inter se discrepare quoad
successum. Mulier enim asseverat modo absoluto matrimo-
nium ob viri impotentiam numqguam fuisse consummatum;
vir autem, etsi non audeat inficiare uxoris affirmationem,
tamen ad repetitas perstringentesque ludicis instantias sem-
per respondet, se nec asserere nec negare consummationem
posse, existimat vero in seipso capacitatem ad actum con-
iugalem non deficere. Fatetur namque ad uxoris contactum
membri erectionem expertum esse atque valuisse illud in
eius pudenda introducere, an vero per hoc consummaverit
matrimonium nescire.

Itaque actrix Christina cum contra se habeat etiam prae-
sumptionem iuris et de iure apodicticis argumentis necesse
est, iuxta defensorem, quod demonstret matrimonium non
fuisse consummatum. At argumenta quae in medium adducit
oratrix, impotentiam scilicet mariti et suam virginalem in-
tegritatem haud invincibilia videntur defensori.

Siquidem ex quinque salutaris artis peritis, qui de man-
dato ludicis recognoverunt Francisci corpus, ne unus quidem
certa impotentiae argumenta deprehendit.

Quoad vero physicam Christinae virginitatem, neque haec
explorata compertague omnino est, ait sacramenti assertor.
Namque medicus Fabbri, qui actricis corpus exploraverat,
dubius haesit ob laesionem parvam in hymene repertam.

Nec peritus Fabbri mentitur : nam unus ex peritis, qui
ludicis mandato iudicium ferre debebant super obstetricum

relationibus, ita de Christinae integritate corporali loquitur :
obstetricum iudicium quoad Christinae virginitatem habere
videtur valorem magnae probabilitatis, nullius tamen certi-

tudinis.
Hisce delibatis, suppositum fuit diluendum

Dubium

An consulendum sit SSmo super dispensatione a ma-
trimonio rato e non consummato in casu.

RESOLUTIO. Sacra C. C. re disceptata sub die 8 Maii 1897
censuit respondere : Affirmative.

EX S. CONGR. S. R. U. INQUISITIONIS

Episcopi statuum foederatorum Americae Septentrionalis concedere valent Sanatio-
num in radice in casu disparitatis cultus, excepto cultu iudaico.

Beatissime Pater,

Ad pedes Sanctitatis Vestrae humiliter provolutus expono:
Dionysius (non baptizatus) tribus annis elapsis matrimonium
contraxit cum Maria losepha (catholica) coram magistratu ci-
vili. Pars acatholica omnino renuit consentire conditionibus ab
Ecclesia requisitis in matrimoniis mixtis, praesertim relate ad
baptisma et catholicam prolis educationem, quamvis uxori li-
berum sit facere quid vellet relate ad puellarum educationem.
Huic conditioni ante matrimonium Maria losepha consensit. Nunc
eam poenitet id fecisse; attamen quum vir sit bonus paterfa-
milias et optimus provisor pro prole, haud sperandum se vi-
rum derelicturam. Quare ad validandum matrimonium et prolem
legitimandam et pro bono spirituali matris et filiorum rogo
cum sanatione in radiée, dispensatio disparitatis cultus conce-
datur, quum vir renuat dare consensum, et mulier sciat suum
matrimonium esse invalidum.

f GULIELMUS ENRICUS, Archiepiscopus Cineinnaten.

RESPONSUM.
Feria VI, die 3 Ilunii 1892.

Sanctissimus D. N. Leo divina providentia PP. XIII in au-
dientia r. p.d. Assessori S. O. impertita, attentis peculiaribus

circumstantiis in casu concurrentibus et indubiis resipiscentiae
signis Oratricis catholicae, Mariae losephae, benigne remisit
preces prudenti arbitrio et conscientiae r. p. d. Ordinarii Cincin-
natensis, ut, quatenus utraque pars in consensu de praesenti
perseveret, sanare valeat in radice matrimonium initum ab ipsa
catholica Maria losepha cum acatholico non-baptizato, dummodo
Oratrix spondeat serio se curaturam totis viribus educationem
totius prolis in religione catholica, et dummodo perseveret par-
tium consensus. Ipse vero Ordinarius in hoc sibi commisso mu-
nere explendo declaret se agere nomine Sanctitatis Suae et
tanquam ab Apostolica Sede specialiter delegatum. Serio mo-
neat Oratricem de gravissimo patrato scelere; salutares poeni-
tentias ei imponat, a censuris absolvat simulque declaret ob
praesentem dispensationis gratiam a se acceptatam matrimo-
nium heri validum, legitimum et indissolubile iure divino, et
prolem susceptam et suscipiendam legitimam habendam esse.
Oratrici etiam gravissime imponat ac declaret obligationem, qua
semper tenetur curandi pro viribus conversionem viri ad ca-
tholicam fidem et prolis utriusque sexus tam natae quam na-
sciturae in catholica religione educationem. — Cum autem de
matrimonii validitate in foro externo constare debeat, idem
Ordinarius nomen cum consueta personali indicatione tam
mulieris quam viri in Regestis describi iubeat, simulque auto-
graphum documentum praesentis concessionis, communicatio-
nis, acceptationis, absolutionis et declarationum Oratricis ut su-
pra facturam, servetur in Curia Cincinnatensi, et exemplar au-
thenticum eidem Oratrici sedulo custodiendum tradatur. Con-
trariis non obstantibus.

I. CAN. MANCINI S R e U. | Not

Romae, 20 lunii 1892,

Illustrissme ae Reverendissme Domine,

Amplitudo Tua Uteris datis die 24 superioris mensis aprilis
sanationem in radice expetebat matrimonii contracti a Maria |l ose-
pha catholica cum Petro Dionysionon baptizato, necnon matrimo-
nii contracti a Maria N. cum quodam Henrico M. pariter non ba-
ptizato. Rescriptum S. Officii quoad sanationem matrimonii Ma-
riae losephae iam paucos ante dies ad te misi, nunc vero heic
adnexum mitto rescriptum eiusdem Supremi Tribunalis circa
sanationem alterius matrimonii supra memorati. Tibi autem ex
parte eiusdem S. Officii summopere commendandum habeo ut
velis omni sollicitudine adniti quo proles in catholica religione
educetur. lisdem vero uteris Amplitudo Tua duo proponebat
dubia: primum erat utrum recta fuerit dispensatio a te ali-
quando concessa cum sanatione in radiée circa matrimonia
nulla ex impedimento disparitatis cultus cum pars non bapti-

zata reniieret satisfacere conditionibus de educatione prolis etc.,
dum pars catholica promitteret se, in quantum fieri posset, cu-
raturam ut filii Aliaeque baptizarentur et in religione catholica
educarentur.

Alterum dubium erat num non obstante speciali clausula
de iudaeis in facultatibus quas habes, recte dispensaveris non-
nunquam cum mulieribus catholicis ut inire possent matrimo-
nium cum iudaeis, qui cupientes huiusmodi nuptias contrahere
in scriptis ludaismo renuntiaverint.

Haec dubia delata pariter fuerunt solvenda ad Supremum
Tribunal Sancti Officii, et illi Emi Patres Inquisitores Genera-
les in Congregatione feriae V, loco 1V, die 2 vertentis mensis
iunii, sequentes dederunt resolutiones a Summo Pontifice ad-
probatas :

Ad |. Quatenus urgeret necessitas, CONSensUs perseverarci,
et impositum fuerit matri onus baptismi et educationis prolis
totis viribus curandae, potuisse uti facultatibus.

Ad Il. Quod ad praeteritum, supplicandum Sanctissmo pro
sanatione in radice, quatenus opus sit (quibus precibus Sum-
mus Pontifex annuit). Quod ad futurum, recurrat (Ordinarius)
in singulis casibus, expositis omnibus circumstantiis.

Haec tibi erant per me significanda: interim omnia fausta
felicia Tibi a Domino precor.

Amplitudinis Tuae
Addictissimus Servus,
M. cARD. LEDOCHOWSKI, PRAEF.
IGNATIUS Archiep. TAMIATHEN. Secret.
Domino Gulielmo Eider, Archiepiscopo  Cincinnatensi.

EX S CONGEGATONE NOAS

Quoad Libros ab Ordinariis locorum prohibitos.

Feria VI die 6 Decembris i895.

Proposito dubio : utrum qui habent generalem facultatem
legendi libros in Indice librorum prohibitorum contentos, legere
licite possint etiam libros ab Ordinario proscriptos, sine speciali
eiusdem Ordinarii licentia? Emi Patres responderi mandarunt:
Negative.

c-iwlinE!"-"%

ac nonnisi Episcopis in casu magnae necessitatis eam conce-
dere fas erat, ut scribit S. Alphonsus lib. VII, n. 299. « Tantum
« in casu magnae nhecessitatis . .. posse eam concedere etiam
« Episcopum ». Hoc autem potius concedebant ex iuris inter-
pretatione et ex conscientiae dictamine, quam legis alicuius ec-
clesiasticae sanctione

Leo igitur XIIlI aliquantulum benigniorem erga Episcopos,
aliosque potestatem quasi episcopalem habentes sese praebuit,
dum eis ex praescripto iuris facultatem tribuit eiusmodi licen-
tias concedendi, quamvis in casibus tantum urgentibus, qui in
subiecta materia casibus magnae necessitatis aequipollent.

Accedit, quod Cardinales, Episcopi, aliique Praelati libros
proscriptos legere non poterant, nisi opportunis facultatibus
sese communiverint, ut patet tum ex cit. Urbani VIII Consti-
tutione, tum aliis quae possent afferri.

Qua de causa S. Ligorius proposita sibi quaestione: «An
« ipsi Episcopi possint legere libros prohibitos? »

Respondet: «Videbatur affirmandum: omnes enim Epi-
« scopi, ubi formale tribunal S. Officii non adest, sunt Inquisi-
« tores nati, qui valent via ordinaria procedere contra delin-
« quentes in materia fidei. Sed omnino negandum cum Sylvio,
« Barbosa, Bonacina ... ex Bullis lulii 1l Cum meditatio, Pauli IV
< Quia in futurum, Pii IV Cum pro munere, relatis ab aucto-
« ribus praefatis; in quibus tam Episcopis, quam |nquisitoribus
« interdicitur librorum vetitorum lectio, praeterquam (excipitur)
« Senioribus et Commissariis haereticae pravitatis. Intelliguntur
« to  Commissariis illi tantum Inquisitores, quibus commissa
« est aliqgua particularis causa, quique legere possunt tantum
« libros illam materiam concernentes, et tantum pro tempore
« quo commissio viget. loc. cit. ».

Si autem Episcopi aliique iurisditione quasi episcopali pol-
lentes libros proscriptos legere non poterant nec possunt, evi-
dens est nec illos legendi aliis dare posse facultatem.

Ne tamen error subrepat, inquirendum est quinam sint qui
iurisdictione quasi episcopali polleant.

Animadvertendum ergo est, iurisdictionem quas episcopa-
lem non esse confundendam cum ordinaria; haec enim ad
plures extenditur quam illa; plurimi enim sunt qui iurisdictione
ordinaria gaudent, ex. gr. Parochi, Rectores locales Conven-
tuum etc. quin tamen polleant iurisdictione quasi episcopali.

a~

Acta, Tom. XXX. fase. CCCLV. 25

Porro Legislator minime hac in paragrapho loquitur de iuris-
dictione ordinaria, sed de iurisdictione quasi episcopali; ad hanc
eigitur limitanda lex est.

Itaqgue hac quasi episcopali iurisdictione gaudent qui, exce-
ptis iis quae ad ordinem pertinent episcopalem, reliqua quae
iurisdictionis sunt, veluti suo iure exercent, quibusdam exclusis.

Hi vero praelati sunt Abbates territorium separatum unius
vel plurium oppidorum habentes, et ab Episcopi iurisdictione
plane independentes; ut sunt ex. gr. Abbates Montis Cassini,
S. Pauli de Urbe, aliique.

Sunt etiam Abbates illi sive saeculares sive regulares Ro-
mano Pontifici immediate subiecti, qui in Clerum seu regula-
rem seu saecularem eam exercent auctoritatem, guam a Re-
gulis et Constitutionibus Ordinis, aut apostolicis privilegiis con-
secuti sunt.

Sunt quoque illi qui dicuntur in Dioecesi, quatenus pote-
statem exercent in Clerum et populum certi loci, qui in Dioe-
cesi alterius Episcopi continetur, propterea territorium ab ea
separatum non habent eorumque iurisdictio potius personalis
est quam localis.

Sunt Superiores generales Regularium; quibus accensentur
etiam provinciales.

Vicarii Capitulares, Sede episcopali vacante, cum per mor-
tem Episcopi huius iurisdictio ad Capitulum de volvatur; qui ta-
men eam exercet Vicario capitulari mediante.

Demum Vicarius generalis, non qua praelatus est, sed qua
unum tribunal cum Episcopo constituit et eamdem cum illo iu-
risdictionem exercet.

Attamen Superiores regulares sive generales sint, sive pro-
vinciales, Abbates qui tantum in monachos, aut Clerum saecu-
larem, non autem in populum, potestatem habent, ex praesentis
paragraphi concessione excludendi sunt.

Etenim Legislator inferius ita se exprimit: « Quod si iidem
« (id est Episcopi aliique Praelati iurisdictione quasi episcopali
« pollentes) generalem a Sede Apostolica impetraverint facul-
« tatem ut fidelibus libros proscriptos legendi retinendique li-
« centiam impertiri valeant etc. ».

Hi ergo Praelati iurisdictione quasi episcopali pollentes, de
quibus Legislator loquitur, sunt illi, qui possunt, ob obtentas a
S. Sede Apostolica facultates, fidelibus concedere licentiam le-

gendi retinendique libros prohibitos. Sed fidelium nomine non
veniunt neque Religiosi Ordinum regularium, neque ecclesia-
stici Cleri saecularis, sed homines saeculares et in statu laicali
degentes, qui non subsunt Superioribus generalibus aut pro-
vincialibus Regularium, aut aliis Abbatibus, dummodo iurisdi-
ctionem in territorium aliquod non exerceant; eos igitur Leo XIII
sub praesenti paragrapho non comprehendit, ideoque collata
hac facultate uti non possunt.

Legislator, scilicet, iurisdictionem quasi episcopalem stricto
sumit sensu; ideoque ad illos praelatos non est extendenda
qui in christianam plebem nullam habent iurisdictionem. Qua
de causa Superiores generales Regularium, aliique nullam in
christianam plebem iurisdictionem exercentes, opportunas facul-
tates a S. Sede Apostolica impetrare compelluntur, si suis sub-
ditis alicuius libri proscripti licentiam concedere desiderant.

Libri singulares iidem sunt ac libri determinati; hi, vel illi;
ex.gr. Gioberti - R Gesuita moderno; Bovio Giovanni, S. Paolo;
Mantegazza Paolo, Epicuro. Renan. Vie de Jésus.

Casus autem urgentes illi sunt, quibus pressi Christi fideles
non possunt aliquid agere vel consequi, nisi librum illum pro-
hibitum legant. Ex. gr. si aliquis iuvenis non posset examen
proxime subeundum parare, nisi legat librum auctoremque
proscriptum: vel nisi aliquis refutare perniciosum errorem pos-
sit, in incontinenti refutandum, nisi legat opus illud ab Ecclesia
reprobatum; et alia huiusmodi.

Qua de causa si tempus necessarium suppetat petendae a
Sede Apostolica licentiae, Episcopi aliique praelati petitas facul-
tates concedere nequeunt; deesset enim ratio casus urgentis.

Haud raro tamen contingit, quia et necessarium est, ut
Episcopi in dissitis praesertim regionibus commorantes, a Sede
Apostolica generalem facultatem obtineant, ut fidelibus suae
curae commissis libros proscriptos legendi retinendique licen-
tiam impertiri valeant. Hi tamen duplici conditione ligantur; ut
scilicet facultatem cum delectu, et ob iustam et rationabilem
causam concedant.

Quid vero dictio cum delectu in nostra Constitutione signi-
ficet, explicatione indiget.

Illa itaque dictio, sicut integra fere paragraphus, desumpta
est ex Instructione Clementis VIII, De prohibitione librorum,
% 2. « Qui quidem (Episcopi et Magister S. Palatii Apostolici)

« gratis eam (licentiam legendi et retinendi libros, quos Regulae
« Tridentinae permitti posse statuebant) et scripto manu sua
« subsignato tribuent, de triennio in triennium renovandam; ea
«in primis adhibita consideratione, ut nonnisi viris dignis, ac
« pietate et doctrina conspicuis, eum delectu, eiusmodi licentiam
« largiantur; iis autem in primis, quorum studia utilitati publi-
« eae et sanctae catholicae Ecclesiae usui esse compertum ha-
« buerint ».

Lectione autem Clementini paragraphi patere videtur, di-
ctionem eum delectu ad unos libros, non ad personas esse re-
ferendam; etenim cum lectio librorum concedenda referretur
ad aliquot ex iis libris proscriptis, quos Regulae Tridentinae
permittebant (s qui erunt qui librum unum aut plures ex pro-
hibitis qui ad praescriptum Regularum permitti  possunt), uti-
que Episcopis et Magistro S. P. Apostolici investi